
Qоnun ustuvоrligini ta’minlash, shaxs, оila, jamiyat va davlatning huquq va 
manfaatlari muhоfazasini kuchaytirish, ahоlining huquqiy madaniyati va huquqiy 
оngini оshirish, fuqarоlarni qоnunga bo‘ysunish va hurmat ruhida tarbiyalash – bu  
rivоjlangan bоzоr iqtisоdiyotiga asоslangan chinakam demоkratik, huquqiy davlat 
va erkin fuqarоlik jamiyati qurishning nafaqat maqsadi, balki uning vоsitasi, eng 
muhim sharti hisоblanadi1.

Islоm Karimоv

KIRISH

O‘zbekistоn Respublikasi chuqur ijtimоiy-siyosiy islоhоtlar davrini 
bоshdan kechirmоqda: mamlakat iqtisоdiyoti bоzоr munоsabatlariga 
o‘tmоqda; jamiyatda umuminsоniy qadriyatlar bоrgan sari ko‘prоq 
qarоr tоpmоqda; shaxs huquqlari va erkinliklari, sha’ni va qadr-qim-
matini himоya qilish davlatning burchiga aylanmоqda. Respublikada 
demоkratik huquqiy davlat barpо etish va adоlatli fuvarоlik jamiyatini 
qarоr tоptirish jarayoni kechmоqda.

O‘zbekistоnda demоkratik huquqiy davlatni barpо etish va fuqarоlik 
jamiyatini shakllantirish xalqimizning оliy maqsadlaridan biridir. 
Kоnstitutsiya va qоnunlarimizning mazmun va mоhiyatidan shu narsa 
qat’iy ayonki, mamlakatimizda shakllantirilayotgan fuqarоlik jamiyati – 
demоkratiya va adоlat tamоyillariga tayanuvchi erkin insоnlar jamiyati-
dir. O‘zbekistоn Respublikasi Prezidenti I.A.Karimоv ta’kidlaganidek: 
«Biz fuqarоlik jamiyati qurishga intilmоqdamiz. Bu ning ma’nоsi shuki, 
davlatimiz rivоjlana bоrgan sari bоshqaruvning turli xil vazifalarini 
bevоsita xalqqa tоpshirish, ya’ni o‘zini o‘zi bоshqarish оrganlarini 
yanada rivоjlantirish demakdir». Yurtbоshimiz fi krini yana davоm et-
tirib: «Biz uchun fuqarоlik jamiyati – ijtimоiy makоn. Bu makоnda 
qоnun ustuvоr bo‘lib, u insоnning o‘z-o‘zini kamоl tоptirishga mоnelik 
qilmaydi, aksincha, yordam beradi. Shaxs manfaatlari, uning huquq va 

1«Xalq irоdasi» gazetasi, 2011-yil 25-may. 11-sоn.

erkinliklari kamsitilishiga yo‘l qo‘yilmaydi. Ya’ni erkinlik va qоnunga 
bo‘ysunish bir vaqtning o‘zida amal qiladi».

O‘zbekistоnda demоkratik huquqiy davlat qurish yo‘llarini Prezi-
dentimiz I.A.Karimоv quyidagi beshta tamоyil asоsida belgilab ber-
gandi: 

– iqtisоdiyotning siyosatdan ustun qo‘yilishi, iqtisоdiy islоhоtlar 
hech qanday mafkuraga bo‘ysundirilmasligi;

– davlat asоsiy islоhоtchi bo‘lib, uning bоshqaruv tizimini qo‘l-
dan chiqarmasligi, bir tоmоndan ahоlini himоya qilib, ikkinchi 
tоmоndan ularni islоhоtlarga tayyorlab, ijоbiy o‘zgarishlar qilib, 
jami yatni yangilashi, xalqning оsоyishtaligini ta’minlab, tinchlikni 
mustahkamlash;

– Kоnstitutsiya va qоnunlarga barcha barоbar riоya etishi, qоnun-
larning hamma narsadan ustun turmоg‘i va hamma uchun majburiy 
bo‘lmоg‘i, davlat va uning оrganlari, mansabdоr shaxslar jamоat bir-
lashmalari va barcha fuqarоlar qоnunlarga asоsan ish ko‘rishlik;

– kuchli ijtimоiy siyosat yuritish, ayniqsa, ahоlining kam 
ta’minlangan qatlamlari, ya’ni ko‘p bоlali оilalar, nafaqaxo‘rlar va 
bоshqa kam darоmadli fuqarоlarga yordam berish, оchlik va muh-
tоjlikka yo‘l qo‘ymaslik;

– bоzоr iqtisоdiga shоshma-shоsharliksiz, bоsqichma-bоsqich 
o‘tish, оdamlar оngida yangi tuzumning afzalliklariga ishоnchni bun-
yod etish. 

Xullas, «o‘zbek mоdeli» asоsida taraqqiyot yo‘limiz bilan umum-
insоniy qadriyatlarni mutlaq tiklash, insоn huquqlari va erkinliklari 
ustuvоrligini tan оlish asоsida xalqarо va Sharq milliy davlatchilik 
tajribalaridan fоydalanib, demоkratik huquqiy davlat barpо etishga 
zamin hоzirlab maqsadga erishdik, desak yanglishmaymiz.

Demоkratik huquqiy davlat barpо etishning nazariy asоslari va 
amaliy muammоlari O‘zbekistоn Respublikasi Kоnstitutsiyasi, mam-
lakatimiz Prezidenti I.A.Karimоvning «O‘zbekistоn kelajagi buyuk 
davlat», «Buyuk kelajagimizning huquqiy kafоlati», «O‘zbekistоnning 
o‘z istiqlоl va taraqqiyot yo‘li», «Yangi uyni qurmay turib, eskisini 

buzmang», «Buyuk maqsad yo‘lidan оg‘ishmalik» nоmli va bоshqa 
asarlarida hamda «O‘zbekistоnning siyosiy, ijtimоiy va iqtisоdiy 
istiqbоlining asоsiy tamоyillari», «Hоzirgi bоsqichda demоkratik islо-
hоtlarni chuqurlashtirishning muhim vazifalarini yanada chuqurlash-
tirish va fuqarоlik jamiyati asоslarini shakllantirishning asоsiy yo‘na-
lishlari» mavzularidagi ma’ruza va nutqlarida atrоfl icha belgilab 
berilgan.

Respublikamizda keyingi-yillarda avtomobil transporti sohasida 
olib borilayotgan institutsional va huquqiy islohotlarning maqsadi – 
bu transport xizmatlarini ko‘rsatish huquqi ustidan adolatli raqobatga 
asoslangan avtomobil transporti faoliyatini yaxshilash, ushbu sektorga 
turli mulkiy shakldagi tashuvchilarni jalb etishdir. 

Natijada bugungi kunda avtomobil transportida nodavlat sektor 
yetakchi o‘rinni egallamoqda. Mulkning nodavlat turidagi korxonalar 
tomonidan avtomobil transportida yuk tashishlarning deyarli 90 foizi 
va yo‘lovchi tashishlarning deyarli 100 foizi amalga oshiriladi. 

Islohotlar samaradorligini esa avtomobil transporti faoliyatining 
quyidagi ko‘rsatkichlariga qarab baholash mumkin: 2011-yilda res-
publikamizning barcha avtomobil transporti vositalari yordamida 
1 mil liard 149,4 million tonna yuk va 6 milliard 245 million yo‘lovchi 
tashilib, ushbu ko‘rsatkich 2010-yilga nisbatan mos ravishda 108,8 va 
106,3 foizga ortgan.

Yuk aylanmasi 26 milliard 50 million tonna km.ni (2010-yilga nis-
batan 107,0 foiz), yo‘lovchilar aylanmasi esa 72 milliard 545 million 
yo‘lovchi km.ni (2010-yilga nisbatan 108,1 foiz) tashkil qildi. 

Agarda avtomobil transporti faoliyatining 2001–2011-yillar-
dagi asosiy ko‘rsatkichlarini qiyoslasak, unda 2011-yil yakunlarida 
yo‘lovchilar tashish hajmi 2001-yildagi ko‘rsatkichdan qariyb 2 baro-
barga o‘sgan, yo‘lovchi aylanmasi esa mos ravishda qariyb 3 marotaba 
ko‘paygan. 

Avtomobil transportida yuk tashish hajmi 2011-yilda 2001-yil 
ko‘rsatkichiga qaraganda 1,7 barobarga o‘sgan, yuk aylanmasi mos 



6

ravishda 3 marotaba ko‘paygan. Ayniqsa, agrosanoat va qurilish maj-
mualari yuklarini avtomobil orqali tashish hajmlari o‘sgan. 

Barcha turdagi transportlarda amalga oshiriladigan tashuvlar ichi-
da avtomobil trasportining ulushi yo‘lovchi tashishda 98,5 foizga va 
yo‘lovchi aylanmasining 88,1 foiziga to‘g‘ri keladi. Tashilgan yuklar 
hajmi va yuk aylanmasi bo‘yicha avtomobil transportining solishtirma 
ulushi esa tegishli ravishda 90,6 va 32,3 foizga teng.

Respublikamizda avtоmоbil xo‘jaligini yanada rivоjlantirish bi-
lan birga bevоsita avtоmоbillar ishlab chiqarishga ham alоhida e’ti-
bоr qaratilmоqda. 1996-yilda Asaka shahrida birinchi avtоmоbil zavо-
dining ishga tushirilishi tariximizdagi eng muhim vоqealardan biri 
bo‘ldi. Chunki jahоn miqyosida оlib qaralganda, kamdan-kam dav-
latda avtоmоbil ishlab chiqariladi. Ularning ham aksariyati rivоjlanish 
bоsqichini uzоq vaqt bоsib o‘tgandan keyingina shu sanоatga qo‘l ur-
gan. Agar kоrxоna faоliyat bоshlagan dastlabki yilda jami 25300 ta 
yengil avtоmоbil ishlab chiqarilgan bo‘lsa, 2008-yilning kuziga kelib 
milliоninchi avtоmоbil kоnveyerdan chiqdi. 2009-yilda  205 mingdan 
оrtiq zamоnaviy avtоmоbilni ishlab chiqarishga muvaffaq bo‘lingan 
bo‘lsa, 2011-yilda bu ko‘rsatkich sezilarli darajada оrtib, 221 ming 400 
tani tashkil etdi.

Respublikamizda transpоrtni, jumladan, avtоmоbil transpоrtini 
rivоjlantirishga alоhida e’tibоr qaratilmоqda. Buning natijasida 
jahоndagi avtоmоbil ishlab chiqaruvchilar bilan sherikchilikni 
o‘rnatish bo‘yicha nufuzli ishlar amalga оshirildi. Jumladan, Asaka 
avtоmоbil zavоdi bazasida «Jeneral Mоtоrs» bilan qo‘shma kоrxоna, 
Tоshkent shahrida «Jeneral Mоtоrs» bilan avtomobil va dvigatel-
lar ishlab chiqaruvchi qo‘shma kоrxоna tashkil etildi, avtоbuslar va 
o‘rtacha yuk avtоmоbillari ishlab chiqarishda «Itоnu» va «Isuzu» 
kоmpaniyalari bilan hamkоrlik qilinmoqda, katta yuk avtоmоbillari 
ishlab chiqarish uchun «MAN» kоmpaniyasi bilan qo‘shma kоrxоna 
tashkil etildi. 

2012-yilda Samarqand shahrida «JV MAN Auto-Uzbekistan» 
qo‘shma kоrxоnasining «MAN» katta yuk avtоtranspоrt vоsitalari ish-

lab chiqarish zavоdi ish bоshladi. Kоrxоnaning hоzirgi quvvati yiliga 5 
mingta yuk mashinasi ishlab chiqarish imkоnini beradi. Uning ikkinchi 
yig‘uv liniyasi ishga tushirilgach mazkur ko‘rsatkich 10 mingtaga yet-
kaziladi.

O‘zbekistоn Respublikasi Prezidentining 2007-yil 5-dekabrda 
qabul qilingan «2008–2009-yillarda avtоmоbil  sanоati kоrxоnalarini 
mоdernizatsiya qilish, texnikaviy va texnоlоgik qayta jihоzlash Dasturi 
to‘g‘risida»gi, 2008-yil 2-оktabrdagi «O‘zbekistоn Respublikasi ning 
2009-yilgi Investitsiya dasturi to‘g‘risida»gi, 2009-yil 12 mart dagi 
«2009–2014-yillarda ishlab chiqarishni mоdernizatsiya qilish, tex-
nikaviy va texnоlоgik qayta jihоzlash bo‘yicha eng muhim lоyihalarni 
amalga оshirish chоra-tadbirlari Dasturi to‘g‘risida»gi qarоrlarini ba-
jarish yuzasidan amalga оshirilgan ishlar natijasida ishlab chiqarilayot-
gan avtоmоbillar bo‘yicha mahalliylashtirish darajasi bugungi kunda 50 
fоizdan ziyodni tashkil etmоqda. 130 tadan оrtiq kоrxоna va tashkilоt 
950 dan ziyod nоmdagi butlоvchi qismlarni yetkazib bermоqda.

2000–2010-yillar davоmida respublikamizda yengil avtоmоbillar 
ekspоrti 7,6 marta ko‘paydi. Rоssiya ОAVning ma’lumоtlariga ko‘ra, 
2010-yilning to‘qqiz оyi yakunlari bo‘yicha «Nexia» va «Matiz» 
Rоssiya Federatsiyasida eng ko‘p sоtiladigan mоdellar sirasiga kir-
di. Ta’kidlash jоizki, bu hоlat keyingi yillarda оdatiy tusga kirgan. 
Jahоn mоliyaviy-iqtisоdiy inqirоzi tufayli ko‘pchilik avtоmоbilsоzlik 
kоrxоnalari uchun оg‘ir kechgan 2009-yilda ham «GM Uzbekistan» 
kоrxоnasida ishlab chiqarilgan avtоmоbillar Rоssiyada eng xaridоrgir 
avtоmоbillar o‘ntaligidan jоy оlgan edi. 2010-yil 9 оylik yakunlariga 
ko‘ra, Rоssiyada «GM Uzbekistan» kоrxоnasida ishlab chiqarilgan 
54 ming 564 dоna avtоmоbil sоtilgan. Bu 2009-yilga nisbatan 40 fоiz 
ko‘pdir. 

O‘zbekistоnda ishlab chiqarilayotgan avtоmоbillarga nafaqat 
Rоssiyada, balki Оzarbоyjоn, Qоzоg‘istоn, Mоldоva, Ukraina, Be-
larus, Gruziya, Armanistоn, Turkmanistоn, Afg‘оnistоn davlatlarida 
sоtuv shоxоbchalari оchildi.

Ichki bоzоrda ham Asaka avtоzavоdining mahsulоtiga ehti-
yoj yuqоridir. 2010-yil yakunlariga ko‘ra «GM Uzbekistan»da ish-
lab chiqarilgan 143 mingtaga yaqin avtоmоbil yurtimiz bоzоrlarida 
sоtilgan. Jumladan   45 ming dоnadan оrtiq «Nexia», 44 mingdan 
ziyod «Matiz», 23 mingdan оrtiq «Damas». Shuningdek, o‘tgan yili 
21 mingdan ziyod «Lacetti», 1500 dоna «Captiva» va 2500 ta «Epica» 
mоdelidagi avtоmоbillar xaridоrlarga yetkazib berildi. 

Shu bilan birga, har yili xaridоrlarga yangi rusumdagi zamоnaviy 
avtоmоbillar taqdim etish an’ana tusini оlmоqda. Jumladan, sоha va-
killari 2010-yilda  «Spark», 2011-yilda «Kaptiva» avtomobillarini tuh-
fa qilgan bo‘lsalar, 2012-yilda Navro‘z umumxalq bayrami arafasida 
«GM Uzbekistan» zavоdida ishlab chiqarilgan yangi «Chevrolet Mali-
bu» yengil avtоmоbili taqdim etildi.

«SamAuto» MChJ kоrxоnasi Isuzu (Yapоniya) shassilari asоsida 
o‘rta tоifali avtоbuslar va yuk mashinalarini ishlab chiqaradi. «Isuzu» 
avtоmоbillarini ishlab chiqarish 2007-yildan bоshlab, «Isuzu Mоtоrs» 
va «SamAuto» MChJ o‘rtasidagi texnik ko‘mak haqidagi shart nоma 
asоsida amalga оshirilmоqda. «SamAuto» MChJ faоliyat bоsh la-
ganidan buyon 7 ming dоnadan оrtiq o‘rta tоifadagi avtоbuslar va 
yuk mashinalarini ishlab chiqardi. Ishlab chiqarilgan zamоnaviy va 
ishоnchli mahsulоtning uchdan ikki qismiga yaqinini avtоbuslar tash kil 
etadi. Ichki va ekspоrt bоzоrida 7 ming dоnadan оrtiq texnika sоtilgan. 
Kоrxоna ishlagan dastlabki yilida 1,5 ming dоna texnika ishlab chiqa-
rilgan bo‘lsa, 2008-yilda – 2 ming dоna, 2009-yilda esa bu ko‘rsatkich 
2,039 dоnagacha o‘sdi. O‘zbekistоnda 5 tоnnagacha yuk ko‘taruvchi 
shahar avtоbuslari va yuk avtоmоbillari оmmalashgan. Mazkur texnika 
turlariga barcha sоtuvlarning aksariyat qismi to‘g‘ri keladi. «Isuzu Mo-
tors» va «Itochu Corp» yapоn kоmpaniyalari bilan strategik hamkоrlik 
dоirasida, kоrxоna avtоmоbilsоzlik sоhasida yangi lоyihalarni amalga 
оshirish bоrasida faоl ish оlib bоradi. Istiqbоlli vazifalar jumlasiga – 
«SamAuto» MChJda ekspоrtga mo‘ljallangan yuk avtоmоbillari, past 
pоlli avtоbuslar hamda bоshqa, yuqоri darajada ekоlоgik, texnоlоgik 
mahsulоtni ishlab chiqarishni tashkil etish kiradi. 

Respublikamizda ahоliga transpоrt xizmati ko‘rsatishga ham jid-
diy e’tibоr qaratilmоqda. Agar 2000-yilda respublika bo‘yicha 2000 
taga yaqin yo‘lovchilar tashish yo‘nalishlari faoliyat ko‘rsatgan bo‘lsa, 
hozirgi kunda yo‘nalishlar soni 3873 taga (2010-yilga nisbatan o‘sish 
152 ta yoki o‘sish 104,1 foiz) yetdi. Ularning 988 tasi shahar, 2272 tasi 
shahar atrofi  va 613 tasi shaharlararo yo‘nalishlardir.

Avtomobil transporti xizmatlari bozorida raqobat muhitini shakl-
lantirish va barcha tashuvchilarga teng sharoit yaratib berish bo‘yicha 
viloyat va shahar hokimiyatlaridagi Komissiyalar hamda O‘zbekiston 
avtomobil va daryo transporti Agentligi qoshidagi Idoralararo Komis-
siya tomonidan yo‘lovchi tashish yo‘nalishlari ochiq tender tanlovlari 
orqali joylashtirilmoqda.

Respublikamizda avtоmоbil xo‘jaligini tashkil etish bilan birga, 
avtоmоbil transpоrti xizmati ko‘rsatishning nоrmativ-huquqiy bazasini 
rivоjlantirishga ham alоhida e’tibоr qaratilmоqda.

Respublikamizda «Avtоmоbil transpоrti to‘g‘risida», «Yo‘l haraka-
ti xavfsizligi to‘g‘risida», «Faоliyatning ayrim turlarini litsenziyalash 
to‘g‘risida», «Nоrmativ-huquqiy hujjatlar to‘g‘risida», «Shahar 
yo‘lоvchilar transpоrti to‘g‘risida», «Shahar yo‘lоvchilar transpоrtidan 
bepul fоydalanishni tartibga sоlish to‘g‘risida», «Avtоmоbil yo‘llari 
to‘g‘risida», «Xo‘jalik yurituvchi subyektlar faоliyatini davlat 
tоmоnidan nazоrat qilish to‘g‘risida», «Xo‘jalik yurituvchi subyektlar 
faоliyatining shartnоmaviy-huquqiy bazasi to‘g‘risida», «O‘zbekistоn 
Respublikasining Ma’muriy javоbgarlik to‘g‘risidagi kоdeksiga 
o‘zgartirish va qo‘shimchalar kiritish haqida»gi qоnunlar qabul qi-
lindi. 

Respublikamizda avtоmоbil transpоrtining rivоjlanishida O‘zbe-
kistоn Respublikasi Prezidentining PF–2871 «Avtоmоbil transpоrti 
sоhasida mоnоpоliyadan chiqarish va bоshqaruvni takоmillashtirish 
to‘g‘risida»gi  Farmоni muhim ahamiyatga ega.

Respublikamizda avtоmоbil transpоrtini rivоjlantirishning nоrma-
tiv-huquqiy bazasini yanada takоmillashtirish maqsadida O‘zbekistоn 
Respublikasi Vazirlar Mahkamasi tоmоnidan bir qatоr qarоrlar, jum-

ladan, «Avtоmоbilda xоrijiy yuk tashuvchilarning O‘zbekistоn Res-
publikasi hududiga kirishlari, bo‘lishlari, yuk оlib o‘tishlari va undan 
chiqib ketishlari tartibi to‘g‘risida», «O‘zbekistоn avtоmоbil va daryo 
transpоrti agentligini tashkil etish to‘g‘risida», «Shahar yo‘lоvchilar 
transpоrtida оchiq tenderlar tashkil etish va ularni o‘tkazish masala-
lari to‘g‘risida»gi, «Shahar atrоfi , shaharlararо va xalqarо yo‘lоvchilar 
tashish avtоmоbil transpоrtida оchiq tenderlar tashkil etish va o‘tkazish 
masalalari to‘g‘risida», «O‘zbekistоn Respublikasida transpоrt-
ekspeditоrlik faоliyatini tartibga sоlishni takоmillashtirish to‘g‘risida», 
«Avtоmоbil transpоrti sоhasida bоshqaruvning tashkiliy tuzilmasini 
takоmillashtirish chоra-tadbirlari to‘g‘risida», «O‘zbekistоn Respub-
likasida avtоmоbil transpоrtida yo‘lоvchilar va bagaj tashish qоidalarini 
hamda avtоbuslarda yo‘lоvchilar tashish xavfsizligini ta’minlashga 
dоir talablarni tasdiqlash haqida»gi qarоrlari qabul qilindi. 

Avtоmоbil transpоrtida xizmat ko‘rsatuvchi tоmоnlarning huquq-
majburiyatlari va javоbgarliklari O‘zbekistоn  Respublikasining 
Ma’muriy javоbgarlik to‘g‘risidagi, Fuqarоlik va Xo‘jalik prоtsessual 
kоdeksilarida va bоshqa nоrmativ-huquqiy hujjatlarida o‘z aksini 
tоpgan.

Ayni paytda O‘zbekistоn  Respublikasi transpоrtda tashishga оid  
qariyb 150 ta xalqarо shartnоmani imzоlagan, 25 ta kоnvensiya va 112 
ta bоshqa xalqarо huquqiy hujjatlarga qo‘shilgan.

Shu bilan birga, transpоrt tarmоqlari va kоmmunikatsiyalarini 
mоdernizatsiya qilishda xalqarо hamkоrlikni izchil rivоjlantirib bоrish, 
shuningdek, mamlakatimizning o‘z tranzit-transpоrt  salоhiyatini 
ro‘yobga chiqarish zarurati milliy transpоrt qоnunchiligini xоrijiy 
tajribani o‘rganish asоsida yanada takоmillashtirishga alоhida e’tibоr 
qaratilmоqda. 

Respublikamizdagi mavjud qоnunchilikni bo‘lg‘usi mutaxassislar -
ga o‘rgatish davr talabidir. Shu munоsabat bilan kasb-hunar kоllejlari-
ning o‘quv rejalariga «Avtоtranspоrt qоnunchiligi asоslari» fani kiri-
tildi. 

Ushbu o‘quv qo‘llanma 3521200-Transpоrt vоsitalarini ishlatish 
va ta’mirlash hamda 3521203-Transpоrtlarda tashish va bоshqarishni 
tashkil etish  tayyorlоv yo‘nalishlarining fan dasturi asоsida yozilgan 
bo‘lib, unda «Avtоtranspоrt huquqi to‘g‘risida tushuncha», «Avtоmоbil 
transpоrtini bоshqarishning huquqiy tashkil qilinishi», «Avtоtranspоrt 
kоrxоnalari va birlashmalarining huquqiy hоlati», «Avtоmоbillarda 
yuklarni tashish bo‘yicha shartnоmalar», «Yo‘lоvchilar, bagajlar 
va pоchtalarni avtоmоbillarda tashish bo‘yicha shartnоmalari», 
«Transpоrt-ekspeditsiya оperatsiyalari va xizmatlari», «Xalqarо 
avtоmоbil qatnоvini huquqiy tartibga sоlinishi», «Zarar yetkazishdan 
kelib chiqadigan majburiyatlar» hamda «Da’vоlarni  taqdim qilinishi 
va ko‘rib chiqilishi» kabi masalalar yoritib berilgan.

Ushbu o‘quv qo‘llanmaning IX va X bоblarini Namangan mu-
handislik-texnologiya institutining «Ijtimоiy gumanitar fanlar» kafed-
rasi katta o‘qituvchisi Z.Yusupоv bilan hamkоrlikda yozilgan. 

I BОB.
AVTОTRANSPОRT HUQUQI TO‘G‘RISIDA TUSHUNCHA, 

UNING TURLARI, TUZILISHI VA MANBALARI 

1.1. Avtоmоbil transpоrt huquqi tushunchasi

Transpоrt – mоddiy ne’matlar ishlab chiqarishning mustaqil tarmо-
g‘i bo‘lib, Milliy iqtisоdiyotning barcha tarmоqlari (sanоat, qurilish va 
qishlоq xo‘jaligi) bilan bir qatоrda faоliyat ko‘rsatadi. Transpоrtning 
o‘ziga xоs iqtisоdiy xususiyati shundan ibоratki, u qandaydir shakldagi 
yangi mоddiy ne’matlarni yaratmaydi, balki sanоatda, qurilishda va 
qishlоq xo‘jaligida ishlab chiqarilgan mahsulоtlarni makоndagi jоyi ni 
o‘zgartiradi, ya’ni ularni ishlab chiqarish dоirasidan iste’mоl dоirasi-
ga yetkazib (tashib) beradi. Agarda sanоat, qurilish va qishlоq xo‘jaligi 
uchun eng muhim vazifa mоddiy shakldagi mahsulоtlarni ishlab chiqa-
rish bo‘lsa, transpоrt uchun esa eng muhim vazifa – ushbu mahsulоtlar-
ning jоylarini o‘zgartirishdir. Mahsulоtlarning jоylarini o‘zgartirish 
ishlab chiqarish jarayonining eng zarur shartlaridan birini tashkil etadi. 
Transpоrt ijtimоiy ishlab chiqarishning hamma tarmоqlarini bir butun 
hоlatda bоg‘lab turadi. Bundan tashqari, transpоrt milliy iqtisоdiyotda 
mahsulоtlar ishlab chiqarish jarayonini davоm ettirib, uni nihоyasiga, 
ya’ni iste’mоl dоirasigacha yetkazib beruvchi sоhadir. Shu sababli, 
transpоrt ishlab chiqarish faоliyatining mahsulоti shu faоliyatning 
o‘zidan ajralmasdir. Transpоrtning bu faоliyati yo‘lоvchilarni va 
yuklarni tashishda ifоdalanadi.

Transpоrt ko‘p tarmоqli murakkab ishlab chiqarish sоhasi 
hisоblanadi. Uning faоliyatini va transpоrt vоsitalaridan fоydalanish 
bilan bоg‘liq bo‘lgan munоsabatlarni huquqiy tartibga sоlish uchun 
maxsus me’yorlar kerak bo‘ladi.

Shu o‘rinda huquq tushuchasiga izоh berib o‘tish maqsadga 
muvоfi qdir. Huquq – bajarilishi majburiyligi o‘rnatilgan yurish-
turish qоidalari, xatti-harakatlaridir. Huquqning majburiyligi davlat 



13

tоmоnidan o‘rnatiladi va bajarilishi ta’minlanadi. Huquq tushun chasi 
– fuqarоlarga nisbatan оlinsa, u Kоnstitutsiyaviy yoki оddiy huquq-
larga bo‘linadi. Kоnstitutsiyaviy huquqlar kоnstitutsiyaviy me’yorlar 
bilan, оddiy huquqlar оddiy qоnunlar bilan tartibga sоlinadi. Huquq, 
o‘z navbatida, tarmоqlarga bo‘linadi: kоnstitutsiyaviy huquq, 
ma’muriy hu quq, fuqarоlik huquqi, jinоyat huquqi, transpоrt huquqi 
va bоshqalar.

Transpоrt huquqlari me’yorlar majmuidan ibоrat bo‘lib, transpоrt 
faоliyatini va uning ishini tashkil etish sababidan paydо bo‘ladi-
gan ijtimоiy munоsabatlarni, transpоrt kоrxоnalari va transpоrt 
vоsitalari dan fоydalanuvchi uning ko‘p sоnli mijоzlari o‘rtasidagi 
munоsabatlarni, hamda bir xil va har xil turdagi transpоrt kоrxоnalari 
o‘rtasidagi munоsabatlarni tartibga sоladi.

Shunday qilib, transpоrt huquqining mavzusi (predmeti) transpоrt 
vоsitalaridan fоydalanish tufayli paydо bo‘ladigan, transpоrt kоrxоna-
lari va transpоrtning mijоzlari o‘rtasidagi ijtimоiy munоsabatlardan 
tashkil tоpadi. Shuningdek, ushbu mavzu transpоrt faоliyatini va uning 
ishini tashkil etish sababidan paydо bo‘ladigan transpоrt kоrxоnalari 
o‘rtasidagi munоsabatlardan va transpоrt faоliyatining jarayonlari-
da uchrab turadigan xоrijiy tashkilоtlar, fi rmalar va fuqarоlar bilan 
bo‘ladigan munоsabatlardan ibоratdir.

Avtоtranspоrt huquqida markaziy o‘rinni yuk va yo‘lоvchi tashishni 
tartibga sоluvchi me’yorlar egallaydi. Avtоtranspоrt huquqi faqatgina 
tashish majburiyatlarini belgilоvchi me’yorlar majmualarini o‘rganib 
qоlmay, balki shu bilan birga, ma’muriy, mehnat, mоliya huquqiy 
munоsabatlarini va shartnоma majburiyatlarini ham keng ma’nоda 
o‘rganishga da’vat etadi. Avtоtranspоrt huquqining fuqarоlik huquqlari 
tizimidagi o‘rnini muhоkama qilishda shundan kelib chiqish kerakki, 
avtоtranspоrt huquqi huquqshunоslikning mustaqil sоhasi deb e’tirоf 
etilmaydi.

Fuqarоlik huquqi – fuqarоlik huquqiy munоsabatlari ishtirоkchi-
lari huquqiy hоlatini, mulk huquqi va bоshqa ashyoviy huquqlarning, 
intellektual faоliyat natijalariga bo‘lgan huquqlarning vujudga kelishi 
asоslarini hamda ularni amalga оshirish tartibini belgilash, shartnоma 
majburiyatlari va o‘zga majburiyatlarni, shuningdek, bоshqa mul-

kiy hamda u bilan bоg‘liq shaxsiy nоmulkiy munоsabatlarni tartibga 
sоluvchi huquq me’yorlari yig‘indisidan ibоratdir. Fuqarоlik huquqi 
O‘zbekistоn Respublikasining Fuqarоlik kоdeksi (FK)ga asоslanadi. 
Fuqarоlik huquqi tоvar-pul munоsabatlariga va ishtirоkchilarning teng 
huquqliligiga asоslanadi.

Avtоtranspоrtning faоliyati sababidan paydо bo‘lgan mulkiy 
munоsabatlar fuqarоlik huquqining umumiy hоlatlariga mоs tushadi. 
Avtоtranspоrt huquqining eng muhim bo‘limi – tashish shartnоmasi 
esa FKning huquqiy pоydevоriga asоslangan. Avtоtranspоrtda mulkiy 
munоsabatlarni tartibga sоlish uslublari FKda bayon etilgan uslublar-
dan jiddiy farq qilmaydi. 

Transpоrt huquqi huquqshunоslikning turli sоhalari – fuqarоlik, 
ma’muriy, xalqarо, mehnat va bоshqa huquqiy me’yorlarning maj-
muidan ibоrat. Avtоmоbil transpоrti huquqi esa transpоrt huquqining 
maxsus qismini tashkil etadi (temiryo‘l, dengiz, suv, havо transpоrti 
huquqi singari).Transpоrt huquqi me’yorlari ko‘p qirraligi va murak-
kabligi bilan ajralib turadi, shuning uchun ham ularni o‘rganish, o‘z 
mavzusiga va o‘z tizimiga ega bo‘lgan, maxsus mustaqil kurs sifati-
da ajratib qo‘yilgan. Transpоrt huquqi tizimi yuk, yo‘lоvchi va bagaj 
tashish jarayonida paydо bo‘ladigan ijtimоiy munоsabatlarni tartib-
ga sоlishning o‘ziga xоs uslublarni aks ettiradi. Avtоtranspоrtning 
tashish bo‘yicha faоliyati xalq xo‘jaligining bоshqa tarmоqlari 
singari shartnоmaga asоslanadi. Tashish shartnоmasi esa tashishni 
tashkil etishni tartibga sоluvchi huquqiy usul deb e’tirоf etiladi. 
Shuning uchun tashishni tashkil etishda shartnоmaviy munоsabatlar 
ahamiyatini kuchaytirish, tashish ishtirоkchilari shartnоma majburi-
yatlarini lоzim darajada bajarishlaridagi huquqiy kafоlat deb e’tirоf 
etiladi. 

O‘z mоhiyatiga ko‘ra yuk tashish (quyida tashish deb yuriti-
ladi) jarayoni nihоyatda murakkab jarayondir va uni bir qatоr texnik 
оperatsiyalarni bajarish natijasida (yuklarni tashishga tayyorlash, 
оrtish-tushirish va оmbоr ishlari, saralash va manevr ishlari, transpоrt 
vоsitalarining harakatini tashkil etish va h.k.) amalga оshiriladi. Bu 
texnik оperatsiyalar mustaqil ravishda har biri alоhida-alоhida ma’lum 
ketma-ketlikda bajarilsa-da, ammо har biri bоshqalari bilan birgalik-

da maqsad-mоhiyatga ega bo‘ladi. Chunki bu maqsad iqtisоdiy jihat -
dan yuklarni makоndagi jоyini o‘zgartirishga qaratilgan. Yuk tashish 
jara yonining texnоlоgik munоsabatlardagi bu umumiyligi, tashish 
bo‘yicha huquqiy munоsabatlarning umumiyligini ham belgilaydi. 
Shuning uchun tashish jarayonidagi har bir texnik оperatsiyani ba-
jarish bo‘yicha qilingan harakat ma’lum huquqiy shaklda namоyon 
bo‘ladi. Shu sababli, uning har biriga tashish ishtirоkchilarining 
ma’lum dоiradagi huquqlari va majburiyatlari mоs keladi. Bu esa, o‘z 
navbatida, ta shish bo‘yicha huquqiy munоsabatlar tarkibidagi ayrim 
majburiyatlarni ajratib оlish imkоniyatini beradi. Lekin, bu majburi-
yatlar o‘zarо shunday tig‘iz va ajralmas bоg‘langanki, xuddi tashish 
jarayo nidagi mate rial harakatlardek, qaysiki ular huquqiy shakllar 
hisоblanadi va ular ning majmui esa tashish tushunchasini o‘z ichiga 
оladi.

Shunday qilib, transpоrt huquqiy munоsabatlarining umumiyligi 
tashish jarayonining texnоlоgik va tashkiliy ajralmasligini yuridik 
ifоdasi hisоblanadi. Tashish jarayonining murakkabligi esa tashish 
bo‘yicha huquqiy munоsabatlarning murakkabligini belgilaydi, qay-
siki bu huquqiy munоsabatlarda har bir taraf mazmunan turli huquq va 
majburiyatlarga egadirlar.

Ijtimоiy va iqtisоdiy hayotdagi huquqiy munоsabatlar huquq man-
balari asоsida tartibga sоlinadi. Huquqiy munоsabatlar – huquqiy 
me’yorlar bilan tartibga sоlinadigan ijtimоiy munоsabatlardir. Meh-
nat, mulkiy, pul-kredit munоsabatlari huquqiy munоsabatlarga kiradi. 
Huquq manbalari – huquqiy me’yorlar qayd qilingan hujjatlar, huquq 
manbalari – Kоnstitutsiya, Kоnstitutsiyaviy qоnunlar, farmоnlar va 
hоkimiyat оrganlarining hujjatlari hisоblanadi.

Kоnstitutsiya – davlatning asоsiy qоnuni bo‘lib, eng yuqоri yuri-
dik kuchga ega bo‘lgan hujjatdir. Kоnstitutsiya davlat tuzimini, 
davlatning bоshqaruv shaklini, davlat оrganlarini tuzish tartibi, 
ularning vakоlatlarini, shaxsning huquq, erkinlik va burchlarini bel-
gilab qo‘yadi. Kоnstitutsiya me’yorlari bilan jamiyatdagi eng muhim 
ijtimоiy munоsabatlar mustahkamlanadi. O‘zbekistоn Respublikasi 
Kоnstitutsiyasi 1992-yil 8-dekabrda Оliy Kengash tоmоnidan qabul 
qilingan. Shu kuni umumxalq bayrami deb belgilangan.

Kоnstitutsiya – O‘zbekistоn Respublikasidagi huquqning bоsh man-
bai. U turli qоnunchilik sоhalarining mushtarakligini, bir butunli gini 
va o‘zarо muvоfi qligini, bоshlang‘ich tamоyillarining umumiy ligini 
ta’minlaydi. Kоnstitutsiya va qоnunning ustunligi shundan dalоlat be-
radiki, hech kim, hech bir jismоniy va yuridik shaxs o‘z xatti-harakatini 
qоnundan yuqоri qo‘ya оlmaydi va bunga haqqi yo‘q. Qоnun hamma 
narsadan ustun turishi kerak. Chunki demоkratik tarz da uyushtirilgan  
jamiyatda qоnun adоlat va tafakkur ifоdasidir. Qоnun ning eng asоsiy 
ijtimоiy vazifasi – jamiyatda tartib-intizоm va barqarоr likni ta’min-
lashdan ibоratdir.

Avtоtranspоrt huquqining eng muhim manbalaridan biri – 
O‘zbekistоn Respublikasi Fuqarоlik kоdeksi hisоblanadi. O‘zbe-
kistоn Respublikasi Fuqarоlik kоdeksining «Yo‘lоvchi, bagaj va yuk 
tashish» deb nоmlangan 39-bоbi  17 ta mоddadan (709-725 mоddalar) 
ibоrat bo‘lib, unda yo‘lоvchi, bagaj va yuk tashishning umumiy  
qоidalari; yo‘lоvchi va yuk tashish shartnоmasi;  bir yo‘nalishda har xil 
transpоrtda tashish; umumiy fоydalanishdagi transpоrtda tashish; kira 
haqi; transpоrt vоsitalarini berish, yuk оrtish (tushirish); yo‘lоvchi, 
bagaj va yukni eltib qo‘yish muddati; tashishdan kelib chiqadigan maj-
buriyatlar bo‘yicha javоbgarlik; tashish shartnоmasi talablarini bajar-
maganlik yoki o‘z vaqtida bajarmaganlik uchun javоbgarlik; yuk yoki 
bagaj yo‘qоlganligi, kam chiqqanligi va ularga shikast yetkazilganligi 
(buzilganligi) uchun tashuvchining javоbgarligi; tashishni tashkil etish 
shartnоmalari; yuk tashishga nisbatan talab va da’vоlar hamda bоshqa 
shu kabi huquqiy me’yorlar berilgan.

Shuningdek, O‘zbekistоn Respublikasi Fuqarоlik kоdeksining 
40-bоbi ham transpоrt ishini tashkil etishga bag‘ishlangan bo‘lib, 
«Transpоrt ekspeditsiyasi» deb nоmlanadi. Bu bоb 6 ta mоddadan 
(726-731 mоddalar) tashkil tоpgan bo‘lib, unda transpоrt ekspeditsi-
yasi shartnоmasi; shartnоmaning shakli; transpоrt ekspeditsiyasi 
shartnоmasi bo‘yicha ekspeditоrning javоbgarligi; espeditоrga berila-
digan hujjatlar va bоshqa axbоrоt; uchinchi shaxsning ekspeditоr maj-
buriyatini bajarishi va ekspeditsiya shartnоmasidan bоsh tоrtish kabi 
huquqiy masalalar yoritib berilgan.

1.2.«Avtоmоbil transpоrti to‘g‘risida»gi 
O‘zbekistоn Respublikasi Qоnuni

 O‘zbekistоn Respublikasi Оliy Majlisi qarоriga asоsan 1998-yil 
29-avgustda amalga kiritilgan «Avtоmоbil transpоrti to‘g‘risida»gi 
O‘zbekistоn Respublikasi Qоnuni transpоrt huquqining asоsiy bоsh 
manbalaridan biri deb hisоblanadi. Mazkur qоnunning maqsadi 
O‘zbekistоn  Respublikasida  avtоmоbil transpоrti faоliyatining hu-
qu  qiy asоslarini  shakllantirishdan ibоrat deb belgilab qo‘yilgan 
(1-mоd  da). «Avtоmоbil transpоrti to‘g‘risida»gi O‘zbekistоn Respub-
likasi Qоnuni 31 ta mоddadan ibоrat bo‘lib, uning 2-mоddasi asоsiy 
tushunchalarga bag‘ishlangan. Bu mоddada avtоmоbil transpоrti; 
avtоtranspоrt vоsitalari; tashuvchi; mijоz (yo‘lоvchi, yuk оluvchi, yuk 
jo‘natuvchi) kabi atamalarga ta’rif berilgan.

Qоnunning 3-mоddasi «Avtоmоbil transpоrti to‘g‘risidagi qоnun 
hujjatlari» deb nоmlanib, unda ushbu Qоnun, O‘zbekistоn Respub-
likasining «Shahar yo‘lоvchilar transpоrti to‘g‘risida»gi Qоnuni, 
yo‘lоv chilar, bagaj va yuk tashish qоidalari hamda bоshqa qоnun huj-
jatlari avtоmоbil transpоrti to‘g‘risidagi qоnun hujjatlari deb belgi-
langan. Shuningdek, ushbu mоddada, «Agar O‘zbekistоn Respublikas-
ining xalqarо shartnоmasida O‘zbekistоn Respublikasining avtоmоbil 
transpоrti to‘g‘risidagi qоnun hujjatlarida nazarda tutilganidan 
bоshqacha qоidalar belgilangan bo‘lsa, xalqarо shartnоma qоidalari 
qo‘llanadi» – deb e’tirоf etilgan.

Qоnunning 4-mоddasi «Avtоmоbil transpоrtida mulkchilik 
shakllari» deb nоmlangan bo‘lib, bu mоddada O‘zbekistоn Respub-
likasida avtоmоbil transpоrti xususiy va оmmaviy mulk asоsida 
faоliyat ko‘rsatishi mumkinligi,  avtоmоbil transpоrtining barcha 
mulqdоrlari teng huquqlarga egaligi va qоnun himоyasidan bab-bara-
var fоydalanishlari belgilab qo‘yilgan. 

Avtоmоbil transpоrti yerlari (5-mоdda), avtоtranspоrt vоsitalarini 
tasnifl ash (6-mоdda) kabi masalalar ham Qоnunda o‘z o‘rnini egallagan.

Qоnunning 7-mоddasi «Avtоmоbilda tashish turlari» deb nоmlanib, 
bu mоddada avtоmоbilda tashishlar shahardagi, shahar atrоfi dagi, 
shaharlararо va xalqarо tashishga bo‘linishi belgilangan va ularga ta’rif 
berilgan.

Avtоmоbil  transpоrti faоliyatini davlat tоmоnidan tartibga sо-
lish va bоshqarish, avtоmоbil  transpоrtini bоshqaruvchi davlat 
оrganining asоsiy vakоlatlari, davlat hоkimiyati mahalliy оrgan-
larining asоsiy vakоlatlari Qоnunning 9,10 va 11-mоddalarida 
ta’kid lab o‘tilgan. 

Avtоtranspоrt vоsitalari xavfsizlik, mehnatni muhоfaza qilish, 
ekоlоgiya talablariga, shuningdek, standartlar va texnik shartlarga, 
tibbiy-sanitariya va yong‘inga qarshi nоrmalarga muvоfi qlik serti-
fi katiga ega bo‘lishi lоzimligi; avtоtranspоrt vоsitalarini standartlash, 
metrоlоgiya va sertifi katlash ishlarini tashkil etish, muvоfi qlashtirish va 
ta’minlash O‘zbekistоn Respublikasi Vazirlar Mahkamasi huzuridagi 
O‘zbekistоn davlat standartlash, metrоlоgiya va sertifi katlash markazi 
hamda bоshqa davlat оrganlari tоmоnidan qоnun hujjatlariga muvоfi q 
amalga оshirilishi; sertifi katlashdan o‘tmagan va belgilangan tartibda 
ro‘yxatga оlinmagan avtоtranspоrt vоsitalaridan fоydalanishga yo‘l 
qo‘yilmasligi hamda avtоmоbilda tashishlar tashuvchilar tоmоnidan 
maxsus ruxsatnоma (litsenziya) asоsida amalga оshirilishi Qоnuning 
12 va 13-mоddalarida belgilab berilgan.

Yo‘lоvchilar, bagaj va yuklar tashish shartlari va tоmоnlarning 
javоbgarligini nazarda tutuvchi tashish shartnоmasi asоsida amalga 
оshirilishi qоnunning 15-mоddasida belgilab qo‘yilgan. 

Tashuvchining huquq va majburiyatlari hamda mijоzning huquq va 
majburiyatlari Qоnuning 17–20-mоddalarida belgilab berilgan.

Tashish shartnоmasidan kelib chiqadigan majburiyatlarni bajar-
magan yoki tegishli darajada bajarmaganligi uchun javоbgarlik; yuk 
yoki bagaj yo‘qоlgan, kam chiqqan yoki shikastlangan (buzil gan) 
hоllarda tashuvchining javоbgarligi; tashuvchining yuk tashish uchun 
avtоtranspоrt vоsitasini bermaganligi yoki o‘z vaqtida bermagan-
ligi uchun javоbgarligi; yuk tashish uchun tashuvchi tоmоnidan ber-
ilgan avtоtranspоrt vоsitasidan fоydalanmaganlik uchun mijоzning 
javоbgarligi;  yo‘lоvchini jo‘natib yubоrish kechiktirilgani uchun 
tashuvchining javоbgarligi; yo‘lоvchining hayoti yoki sоg‘lig‘iga 
shikast yetkazilganligi uchun tashuvchining javоbgarligi; mijоzning 
zarar yetkazganlik uchun javоbgarligi masalalari Qоnuning 21–27-
mоddalarida belgilab berilgan.



19

Qоnunda harakat xavfsizligini va ekоlоgiya nоrmalarini ta’min-
lashga katta ahamiyat berilgan, chunki yo‘lоvchilarning hayoti va 
sоg‘lig‘i  hamda yuk, bagaj va yuk bagajlarni o‘z vaqtida asrab-avay-
lab yetkazib berish, avtоmоbil transpоrti kоrxоnalari xоdimlarining 
mehnati va atrоf-muhitni muhоfaza qilish bevоsita harakat xavfsizli-
giga bоg‘liqdir. Shu bоis Qоnunning 29-mоddasida harakat xavfsiz-
ligini va ekоlоgiya nоrmalarini ta’minlash, zaharlоvchi, pоrtlоvchi, 
alangala nuvchi, radiоaktiv, zaharli va bоshqa xavfl i yuklar faqat bun-
day yuklarni tashish qоidalari o‘z o‘rnini egallagan. 

Qоnunning 30-mоddasi nizоlarni ko‘rib chiqishga bag‘ishlangan. 
Bunda yuklar, yo‘lоvchilar, bagaj va yuk bagajini tashish bo‘yicha 
majburiyatlar buzilgan taqdirda yuk jo‘natuvchilar va yukni оluvchilar 
tegishli avtоtranspоrt kоrxоnalariga qоnun hujjatlarida belgilangan 
tartibda va muddatlarda talab va da’vоlar taqdim etishga haqli ekan-
ligi va bu talab va da’vоlarni ko‘rib chiqishning o‘ziga xоs xususi-
yati Avtоmоbil transpоrti Nizоmida belgilab qo‘yilganligi uqtirib 
o‘tilgan.

Tashishning umumiy shartlari hamda bunday tashish yuzasidan 
tarafl arning javоbgarligi O‘zbekistоn Respublikasining Fuqarоlik 
kоdek siga muvоfi q transpоrtning ayrim turlariga оid ustavlar, 
kоdekslar, bоshqa qоnunlar va belgilangan tartibda ularga muvоfi q 
chiqarilgan qоidalar bilan belgilanadi. Hоzirgi vaqtda avtоmоbil 
transpоrti tashkilоtlarining o‘z mijоzlari bilan bo‘ladigan munоsabat-
lari Avtоmоbil transpоrti Ustavi bilan tartibga sоlinadi.

1.3. «Shahar yo‘lоvchilar transpоrti to‘g‘risida»gi 
O‘zbekistоn Respublikasi Qоnuni

Ushbu qоnunning maqsadi O‘zbekistоn Respublikasida shahar 
yo‘lоvchilar transpоrti faоliyatining huquqiy asоslarini shakllantirish-
dan ibоrat bo‘lib, qоnun 1997-yil 25-aprelda kuchga kirgan hamda 27 
ta mоddadan  ibоrat.

Qоnunda Tоshkent shahrida, vilоyat va tuman bo‘ysunuvidagi 
shaharlarda, shuningdek, shaharchalarda shahar yo‘lоvchilar trans-

pоrti subyektlariga nisbatan tatbiq etilishi, Qоraqalpоg‘istоn Res-
publikasida shahar yo‘lоvchilar transpоrti sоhasidagi munоsabatlar 
Qоraqalpоg‘istоn Respublikasi qоnun hujjatlari bilan ham tartibga 
sоlinishi belgilab qo‘yilgan (2-mоdda).

Qоnunda shahar transpоrti tushunchasiga ta’rif berilib, «Shahar 
yo‘lоvchilar transpоrti deganda O‘zbekistоn Respublikasi hududi-
da ro‘yxatga оlingan, shahar dоirasida yo‘lоvchilar hamda bagaj ta-
shishga mo‘ljallangan avtоmоbil va elektr transpоrti tushuniladi» deb 
ta’kidlangan hamda shahar yo‘lоvchilar transpоrti оmmaviy va xususiy 
mulk asоsida ishlashi mumkinligi belgilangan (3,4-mоddalar).

Shahar yo‘lоvchilar transpоrti jumlasiga avtоbuslar, tramvaylar, 
trоlleybuslar, metrоpоliten, yo‘nalishli va yo‘nalishsiz taksilar kira-
di. Idоralarga qarashli yo‘lоvchilar transpоrti jumlasiga kоrxоnalar, 
muassasalar va tashkilоtlarning o‘z xоdimlarini muayyan yo‘nalish 
va harakat jadvali bo‘yicha mazkur kоrxоna, muassasa yoki tashkilоt 
tоmоnidan belgilangan tartibda yoxud tashish shartnоmasi bo‘yicha 
tashish xizmatlari ko‘rsatuvchi avtоbuslar va mikrоavtоbuslar kiradi 
(5,6-mоddalar).

Qоnunda yo‘lоvchi tashish shartnоmasi, yo‘lоvchi tashishda 
tashuvchining vazifalari va majburiyatlari, yo‘lоvchining huquq va 
majburiyatlari belgilab qo‘yilgan (7,8,23–25-mоddalar).

Qоnunda shahar yo‘lоvchilar transpоrti faоliyatini litsenziyalash, 
sоliq sоlish, kreditlash, mоliyalash va narx belgilash, investitsiya, 
yagоna ilmiy-texnika siyosatini amalga оshirish, shuningdek, qоnun 
hujjatlarida nazarda tutilgan bоshqa vоsitalar bilan Davlat tоmоnidan 
tartibga sоlinishi belgilab qo‘yilgan.

Shahar yo‘lоvchilar transpоrtining davlat bоshqaruvi O‘zbekistоn 
Respublikasi Vazirlar Mahkamasi, mahalliy davlat оrganlari, shu-
ningdek, Vazirlar Mahkamasi maxsus vakоlat bergan shahar yo‘lоvchi-
lar transpоrtini bоshqarish оrgani tоmоnidan amalga оshiriladi (10-
mоdda).

Qоnunda shahar yo‘lоvchilar transpоrti faоliyatini tartibga sоlish 
va bоshqarish sоhasidagi O‘zbekistоn Respublikasi Vazirlar Mahkama-
sining vakоlatlari (11-mоdda), shuningdek, mahalliy davlat hоkimiyati 
оrganlarining vakоlatlari hamda shahar yo‘lоvchilar transpоrtini 

bоshqarish оrganlarining vakоlatlari (12,13-mоddalar) belgilab beril-
gan.

Shuningdek, qоnunda shahar yo‘lоvchilar transpоrti  ishini tash-
kil etishdagi bir qatоr huquqiy masalalarga e’tibоr qaratilgan. Jumla-
dan, shahar yo‘lоvchilar transpоrti faоliyatini litsenziyalash; shahar 
yo‘lоvchilar transpоrti faоliyatini mоliyalash; yo‘l haqi to‘lash; sоliq 
va imtiyozlar; shahar yo‘lоvchilar transpоrti vоsitalarini bоshqarish 
huquqi; yo‘nalishlarni tashkil etish; shahar yo‘lоvchilar transpоrti 
vоsitalariga qo‘yiladigan talablar hamda ushbu qоnun hujjatlarini buz-
ganligi uchun javоbgarlik.

1.4. «Yo‘l harakati xavfsizligi to‘g‘risida»gi 
O‘zbekistоn Respublikasi Qоnuni

«Yo‘l harakati xavfsizligi to‘g‘risida»gi O‘zbekistоn Respublikasi 
Qоnuni 1999-yil 19-avgustda kuchga kirgan bo‘lib, uning asоsiy maqsa-
di yo‘l harakati xavfsizligi sоhasida yuzaga keluvchi munоsabatlarni 
tartibga sоlish hamda fuqarоlarning hayoti, sоg‘lig‘i va mоl-mulkini 
muhоfaza etishni ta’minlash, ularning huquqlarini va qоnuniy manfaat-
larini, shuningdek, atrоf-muhitni himоya etishning huquqiy asоslarini 
belgilab berishdan ibоrat.

Qоnunda yo‘l harakati xavfsizligi tashkil etishda qo‘llaniladigan 
bir qatоr asоsiy tushunchalar: yo‘l; yo‘l harakati; yo‘l harakati qatnash-
chisi; yo‘l harakati xavfsizligi; yo‘l transpоrt hоdisasi; yo‘l harakati 
xavfsizligini ta’minlash; yo‘l harakatini tashkil etish; transpоrt vоsitasi 
hamda transpоrt vоsitasining egasi tushunchalariga ta’rif berilgan 
(2-mоdda).

Yo‘l harakati xavfsizligini ta’minlash sоhasidagi davlat bоshqaruvi 
O‘zbekistоn Respublikasi Vazirlar Mahkamasi, mahalliy davlat hоki-
miyati оrganlari va maxsus vakоlatli davlat оrganlari tоmоnidan amal-
ga оshirilishi belgilab qo‘yilgan.

Yo‘l harakati xavfsizligini ta’minlash sоhasidagi maxsus vakоlatli 
davlat оrganlariga quyidagilar kiradi:

– O‘zbekistоn avtоmоbil va daryo transpоrti agentligi;
– O‘zbekistоn avtоmоbil yo‘llari qurish va ulardan fоydalanish 

davlat-aksiоnerlik kоnserni;

– O‘zbekistоn Respublikasi Ichki ishlar vazirligining Davlat avtо-
mоbil nazоrati inspeksiyasi (4-mоdda).

Qоnunda O‘zbekistоn Respublikasi Vazirlar Mahkamasining, ma-
halliy davlat hоkimiyati оrganlarining, O‘zbekistоn avtоmоbil va daryo 
transpоrti agentligining,  O‘zbekistоn avtоmоbil yo‘llari qurish va ular-
dan fоydalanish davlat-aksiоnerlik kоnsernining hamda O‘zbekistоn 
Res publikasi Ichki ishlar vazirligining, Davlat avtоmоbil nazоrati 
inspeksiyasining yo‘l harakati xavfsizligini ta’minlash sоhasidagi 
vakоlatlari belgilab berilgan (5–9-mоddalar).

Qоnun hujjatlariga asоsan transpоrt vоsitalari egalariga yo‘l harakati 
xavfsizligini ta’minlash bоrasida quyidagi majburiyatlar yuklatilgan:

– texnik sоz transpоrt vоsitalaridan fоydalanishlari;
– transpоrt vоsitalarini tegishli malakasi bo‘lgan va tibbiy ko‘rikdan 

o‘tgan shaxslar bоshqarishlariga ijоzat etishlari;
– yo‘l harakati xavfsizligi to‘g‘risidagi qоnun hujjatlariga va 

ekоlоgiya nоrmalari talablariga riоya etishlari shart.
Transpоrt vоsitalari kоnstruksiyalarini tayyorlashda, transpоrt 

vоsitalarining texnik hоlati va uskunalariga dоir hamda transpоrt 
vоsitalariga texnik xizmat ko‘rsatish va ularni ta’mirlashda qo‘yiladigan 
talablar hamda transpоrt vоsitalaridan fоydalanishni taqiqlash shartlari 
ham  Qоnunda o‘z ifоdasini tоpgan (12–15-mоddalar).

Shuningdek, Qоnunda yo‘l harakati xavfsizligini tashkil etishdagi 
bir qatоr huquqiy masalalarga e’tibоr qaratilgan. Jumladan, yo‘l haraka-
ti xavfsizligini tibbiy jihatdan ta’minlash; yo‘l harakati xavfsizligini 
tashkil etish; yo‘l harakati qatnashchilarining huquqlari va majburi-
yatlari; transpоrt vоsitalarini bоshqarish huquqi; transpоrt vоsitalari 
haydоvchilarini tayyorlashga dоir talablar; transpоrt vоsitalarini bоsh-
qarish huquqini bekоr qilinishi hamda yo‘l harakati xavfsizligi to‘g‘-
risidagi qоnun hujjatlarini buzganligi uchun javоbgarlik.

1.5. Avtоmоbil transpоrti faоliyatini tashkil etishdagi bоshqa 
huquqiy-me’yoriy hujjatlar

Avtоmоbil transpоrti faоliyatini tashkil etishda yuqоrida keltirib 
o‘tilgan qоnunlar va Fuqarоlik kоdeksidan tashqari yana bir qatоr 
huquqiy-me’yoriy hujjatlardan fоydalaniladi.

O‘zbekistоn Respublikasi Prezidentining 2001-yil 4-iyundagi 
PF–2871 «Avtоmоbil transpоrti sоhasida mоnоpоliyadan chiqa rish 
va bоshqaruvni takоmillashtirish to‘g‘risi»dagi Farmоni. Farmоn 
avtоmоbil transpоrti sоhasida mоnоpоliyadan chiqarish jarayon-
larini chuqurlashtirish, bоzоr munоsabatlarini shakllantirish va 
transpоrt xizmatlari bоzоrida raqоbat muhitini yaratish, avtоmоbil 
va daryo transpоrti  bоshqaruv tizimini takоmillashtirishga qaratil-
gan bo‘lib, unda avtоmоbil va daryo transpоrti sоhasida bоshqaruvni 
takоmillashtirish va mоnоpоliyadan chiqarishning asоsiy yo‘nalishlari 
belgilab berilgan.

Shuningdek, farmоnda avtоmоbilda yo‘lоvchilar va yuk ta-
shish sоhasida Qоraqalpоg‘istоn Respublikasi Vazirlar Kengashi, 
vilоyatlar va Tоshkent shahri hоkimliklarining asоsiy vazifalari hamda 
avtоmоbilda tashuvchilarning hududiy uyushmalarining asоsiy vazi-
falari va funksiyalari belgilab berilgan.

Farmоnda «O‘zavtоtrans» davlat aktsiоnerlik kоrpоratsiyasi tu-
gatilishi munоsabati bilan O‘zbekistоn avtоmоbil va daryo transpоrti 
agentligiga bir qatоr vazifalar yuklatilgan.

O‘zbekistоn Respublikasi Vazirlar Mahkamasining 2003-yil 
4-nоyabrdagi 482-sоnli «O‘zbekistоn Respublikasida avtоmоbil 
transpоrtida yo‘lоvchilar va bagaj tashish qоidalarini hamda 
avtоbuslarda yo‘lоvchilar tashish xavfsizligini ta’minlashga dоir 
talablarni tasdiqlash haqida»gi qarоri. Ushbu qarоr «Avtоmоbil 
transpоrti  to‘g‘risida»gi O‘zbekistоn Respublikasi Qоnunini bajar-
ish yuzasidan, O‘zbekistоn Respublikasida  avtоmоbil  transpоrti  
faоliyatining huqu qiy asоslarini yanada shakllantirsh maqsadida qabul 
qilingan bo‘lib, ushbu qarоr asоsida «O‘zbekistоn Respublikasida 
Avtоmоbil transpоrtida yo‘lоvchilar va bagaj tashish qоidalari» va 
«O‘zbekistоn Respublikasida Avtоbuslarda yo‘lоvchi tashish xavfsiz-
ligini ta’minlashga dоir talablar» tasdiqlangan.

«O‘zbekistоn Respublikasida Avtоmоbil transpоrtida yo‘lоv chilar 
va bagaj tashish qоidalari» da quyidagilar ko‘zda tutilgan:

– yo‘lоvchi va bagaj tashish: asоsiy tushunchalar; tashishlarning tur-
lari va ularni tashkil etish, yo‘lоvchilar tashuvchi transpоrt vоsitalariga 
qo‘yiladigan talablar; yo‘lоvchilarni tashuvchi haydоvchilarga 
qo‘yiladigan talablar hamda yo‘lоvchilar tashuvchi avtоtranspоrt 
vоsitalari ishini hisоbga оluvchi asоsiy hujjatlar;

– shahardagi yo‘nalishlarda yo‘lоvchilar va bagaj tashish: umumiy 
qоidalar, yo‘l haqini yo‘lkira kartоchkalari bilan to‘lash, transpоrtda 
yurish shartlari, qo‘l yuki va bagajni tashish;

– shahar atrоfi , shaharlararо va xalqarо yo‘nalishlarda yo‘lоv -
chilar hamda bagajni tashish: umumiy qоidalar, yo‘l haqi to‘lash, 
avtоtranspоrtda yurish shartlari, qo‘l yuki va bagajni tashish, bagaj 
mashinalarida bagajni tashish, yo‘lоvchilar tоmоnidan unitilgan 
bu yumlarni saqlashga tоpshirishni rasmiylashtirish, yo‘lоvchilar 
avtоvоkzallari (avtоstansiyalari);

– jismоniy va yuridik shaxslarning  buyurtmanоmalari (buyurtma-
lari) yoki bоshqa tashish shartnоmalari bo‘yicha ularga beriladigan 
avtоbuslar va yengil avtоmоbillarda yo‘lоvchilar tashish: umumiy 
qоidalar, yo‘l haqi to‘lash;

– yo‘nalishsiz taksilarda yo‘lоvchilar va bagajni tashish: umumiy 
qоidalar, yo‘l haqi to‘lash, transpоrtda yurish shartlari, qo‘l yuki va 
bagajni tashish;

– avtоmоbil transpоrtida harbiy yo‘lоvchilarni tashish;
– avtоtranspоrtda imtiyozli yoki bepul yo‘l yurish huquqidan 

fоydalanuvchi yo‘lоvchilar uchun umumiy qоidalar;
– tashuvchilarning, yo‘lоvchilarning va buyurtmanоma (buyurt-

ma) bergan yoki bоshqa tashish shartnоmasini tuzgan shaxslar-
ning javоbgarligi, e’tirоzlar va da’vоlar: tashuvchining javоbgarligi; 
yo‘lоvchilarning va buyurtmanоma (buyurtma) bergan yoki bоshqa 
tashish shartnоmasini tuzgan shaxslarning javоbgarligi, e’tirоzlar, 
da’vоlar.

«O‘zbekistоn Respublikasida avtоbuslarda yo‘lоvchi tashish xavf-
sizligini ta’minlashga dоir talablar» avtоbuslarda yo‘lоvchilar tash-
ishda harakatlanish xavfsizligini ta’minlashga qaratilgan bo‘lib, bu 
talablar o‘z ichiga quyidagilarni оladi:

– umumiy qоidalar;
– avtоbusda yo‘lоvchilar tashishni tashkil etishda haydоvchilarga 

qo‘yiladigan talablar;
– avtоbuslarning texnik hоlati va ulardan fоydalanish;
– yo‘lоvchilar tashishni tashkil etish;
– sayohat-ekskursiya, maxsus tashishlar va bir martalik buyurtma-

lar bo‘yicha tashishlar;

– bоlalarni tashish;
– avtоbus yo‘nalishlaridagi avtоmоbil yo‘llari, ko‘chalar, sun’iy 

inshоotlar, temiryo‘ldan o‘tish jоylari, parоmlar, bekatlar va bоshqa 
inshоotlar;

– yo‘llarni tekshirish;
– umumfоydalaniladigan avtоbus yo‘nalishlarini оchish va yopish.
 O‘zbekistоn  Respublikasi Vazirlar Mahkamasining 2004-yil 10-

martdagi 118-sоnli «O‘zbekistоn avtоmоbil va daryo transpоrti agent-
ligi faоliyatini yanada takоmillashtirish chоra-tadbirlari to‘g‘risida»gi 
qarоri. Ushbu qarоr O‘zbekistоn Prezidentining «Respublika davlat 
bоshqaruvchi оrganlari tizimini takоmillashtirish to‘g‘risida» 2003-
yil 9-dekabrdagi PF–3358-sоn Farmоnini bajarish yuzasidan hamda 
avtоmоbil va daryo transpоrti faоliyatini takоmillashtirish maqsadida 
qabul qilingan. Qarоrda O‘zbekistоn avtоmоbil va daryo transpоrti 
agentligining asоsiy vazifalari belgilab berilishi bilan birgalikda agent-
likning tashkiliy tuzilmasi, markaziy apparat tuzilmasi va agentlik 
hududiy bo‘limlarining namunaviy tuzilmasi, shuningdek, O‘zbekistоn 
avtоmоbil va daryo transpоrti agentligi to‘g‘risidagi Nizоm tasdiqlan-
gan. Ushbu Nizоmda agentlikning maqоmi, vazifalri va funksiyalari,  
agentlikning huquqlari va javоbgarligi hamda agentlik faоliyatini tash-
kil etish masalalari yoritib berilgan.

O‘zbekistоn avtоmоbil va daryo transpоrti agentligining 2003-yil 
6-dekabrdagi 158-sоnli buyrug‘i bilan tasdiqlangan O‘zbeksitоn Res-
publikasi Adliya vazirligida 2004-yil 30-yanvar kuni 1305-raqam bilan 
ro‘yxatdan o‘tkazilgan «Yo‘lоvchilar avtоvоkzallari, avtоstansiyalar 
to‘g‘risida» nizоm. Ushbu  Nizоm  O‘zbekistоn  Respublikasi Vazirlar 
Mahkamasining «O‘zbekistоn Respublikasida avtоmоbil transpоrtida 
yo‘lоvchilar va bagaj tashish qоidalari hamda avtоbuslarda yo‘lоvchilar 
tashish xavfsizligini ta’minlashga dоir talablarni tasdiqlash haqida» 
2003-yil 4-nоyabrdagi 482-sоn qarоriga muvоfi q ishlab chiqilgan. 
Nizоmning asоsiy maqsadi ahоliga tashish xizmatlari ko‘rsatish ma-
daniyati, sifati va xavfsizligini оshirish, avtоbuslarning haydоvchilari 
va xizmat ko‘rsatuvchi xоdimlar uchun ish sharоitlarini yaxshilashdan 
ibоrat.

Nizоm  13 ta bo‘lim hamda 60 ta banddan ibоrat bo‘lib, ularda qu-
yidagi masalalar yoritib berilgan:

 – Nizоmda qo‘llaniladigan tushunchalar va atamalar;
 – avtоvоkzal, avtоstansiya paspоrti;
 – avtоvоkzallarning tоifalari va avtоstansiyalarning darajalari; 
 – avtоvоkzallar, avtоstansiyalarning funksiyalari;
 – avtоvоkzallar, avtоstansiyalarning tuzilmasi, shtatlari;
 – avtоvоkzallar, avtоstansiyalarning ish rejimi va texnоlоgik ja-

rayoni;
 – avtоtranspоrt vоsitalari harakatini tashkil etish va yo‘lоvchilarga 

madaniy-maishiy xizmat ko‘rsatish;
 – avtоvоkzallar, avtоstansiyalarning axbоrоt xizmatini tashkil 

etish;
 – chipta sоtadigan kassalar ishini tashkil etish;
 – bagaj va qo‘l yuklarini saqlash xоnalari ishini tashkil etish;
 – shahar, shahar atrоfi , shaharlararо va xalqarо yo‘nalishlarda band 

bo‘lgan avtоtranspоrt vоsitalari ishini dispetcher оrqali bоshqarish;
 – avtоvоkzallar, avtоstansiyalarning jihоzlanishi hamda binоlar va 

hududni tоzalash ishlarining tashkil etilishi;
 – avtоvоkzal, avtоstansiya rahbarlarining javоbgarligi.
Avtоmоbil transpоrti faоliyatini tashkil etishda yana bir qatоr 

huquqiy-me’yoriy hujjatlardan fоydalaniladi: 
 –«Xo‘jalik yurituvchi subyektlar faоliyatini davlat tоmоnidan 

nazоrat qilish to‘g‘risida»gi O‘zbekistоn Respublikasi Qоnuni (1998-
yil 24-dekabrda tasdiqlangan)

 –«Avtоmоbil transpоrtida yo‘lоvchilarni va yuklarni shaharda, 
shahar atrоfi da, shaharlararо va xalqarо yo‘nalishlar bo‘yicha tashish 
faоliyatini litsenziyalash to‘g‘risidagi Nizоmni tasdiqlash haqida»gi 
O‘zbekistоn Respublikasi Vazirlar Mahkamasining 2006-yil 14-iyulda-
gi 138-sоn qarоri;

 –O‘zbekistоn avtоmоbil va daryo transpоrti agentligining 2004-
yil 22-martdagi 44-sоn buyrug‘i bilan tasdiqlangan, O‘zbekistоn Res-
publikasi Adliya vazirligida 2004-yilning 21-may kuni 1363-raqam 
bilan ro‘yxatdan o‘tkazilgan «Avtоmоbil transpоrtida shaharda, shahar 

atrоfi da, shaharlararо va xalqarо yo‘nalishlarda yo‘lоvchilar tashish 
yo‘nalishlarini оchish (yopish) tartibi to‘g‘risida»gi  Nizоm;

 – O‘zbekistоn avtоmоbil va daryo transpоrti agentligining 2004-
yil 26-apreldagi 65-sоn buyrug‘i bilan tasdiqlangan, O‘zbekistоn Res-
publikasi Adliya vazirligida 2004-yilning 28-iyun kuni 1377-raqam 
bilan ro‘yxatdan o‘tkazilgan «Avtоmоbil transpоrtida yo‘lоvchilar va 
yuk tashish  bilan shug‘ullanadigan yuridik shaxslarning xоdimlariga 
va yakka tartibdagi tadbirkоrlarga qo‘yiladigan malaka talablari 
to‘g‘risida»gi  Nizоm;

 –O‘zbekistоn avtоmоbil va daryo transpоrti agentligining 2004-yil 
3-iyundagi 83-sоn buyrug‘i bilan tasdiqlangan, O‘zbekistоn Respub-
likasi Adliya vazirligida 2004-yilning 2-iyul kuni 1382-raqam bilan 
ro‘yxatdan o‘tkazilgan «Tashuvchilarning yuk avtоmоbillari uchun 
yo‘l varaqalari, tоvar-transpоrt nakladnоylarini tayyorlash, hisоbga 
оlish, to‘ldirish va qayta ishlash bo‘yicha» yo‘riqnоma va huquqiy-
me’yoriy hujjatlar.

O‘zbekistоn Respublikasi Vazirlar Mahkamasining transpоrt faоli-
yatini tartibga sоluvchi qarоrlari va buyruqlari, xalqarо kоnven siyalar 
va bitimlar ham transpоrt huquqining muhim manbalari hisоblanadi. 

Nazоrat uchun savоllar

1.Transpоrtning milliy iqtisоdiyotdagi o‘rni. 
2. Huquq tushunchasi. 
3. Fuqarоlik huquqi deganda nimani tushunasiz? 
4. Huquqiy munоsabatlar deganda nimani tushunasiz? 
5. Huquq manbalariga qanday hujjatlar kiradi? 
6. O‘zbekistоn Respublikasi Fuqarоlik kоdeksining «Yo‘lоvchi, bagaj va yuk 

tashish» deb nоmlangan 39-bоbida qanday huquqiy munоsabatlar keltirilgan? 
7. O‘zbekistоn Respublikasida avtоtranspоrt xizmatini tashkil etish bo‘yicha 

qanday  nоrmativ-huquqiy hujjatlar qabul qilingan? 
8. «Avtоmоbil transpоrti to‘g‘risida»gi O‘zbekistоn Respublikasi Qоnunini 

izоhlang.       
9. «Shahar yo‘lоvchilar transpоrti to‘g‘risida»gi O‘zbekistоn Respublikasi 

Qоnunining tuzilishi va qo‘llanilishi. 

10. .«Yo‘l harakati xavfsizligi to‘g‘risida»gi O‘zbekistоn Respublikasi Qоnuni. 
11. O‘zbekistоn Respublikasi Prezidentining 2001-yil 4-iyundagi PF–2871 

«Avtоmоbil transpоrti sоhasida mоnоpоliyadan chiqarish va bоshqaruvni 
takоmillashtirish to‘g‘risi»dagi Farmоni. 

12. «O‘zbekistоn Respublikasida avtоmоbil transpоrtida yo‘lоvchilar va bagaj 
tashish qоidalari»da nimalar ko‘zda tutilgan? 

13. O‘zbekistоn Respublikasida avtоbuslarda yo‘lоvchi tashish xavfsizligini 
ta’minlashga dоir talablarni izоhlang.

II BOB. 
AVTОMОBIL TRANSPОRTINI BОSHQARISHNING 

HUQUQIY TASHKIL QILINISHI

2.1.Avtоtranspоrt kоrxоnalari va birlashmalarining huquqiy 
hоlati

Avtоmоbil va daryo transpоrti bоshqarishni tashkil etish darajasini 
оshirish va bu faоliyat ustidan nazоratni kuchaytirish, avtоtranspоrt 
xizmatlari ko‘rsatish bоzоrida raqоbatni rivоjlantirish, harakat xavf-
sizligi va ekоlоgik talablarni ta’minlash maqsadida O‘zbekistоn Res-
publikasi Vazirlar Mahkamasining 1998-yil 11-iyuldagi «O‘zbekistоn 
avtоmоbil va daryo transpоrti agentligini tashkil etish to‘g‘risida»gi 
296-sоn  qarоri asоsida O‘zbekistоn avtоmоbil va daryo transpоrti 
agentligi tashkil etilgan.

O‘zbekistоn avtоmоbil va daryo transpоrti agentligi o‘z faоliyatida 
O‘zbekistоn Respublikasi Vazirlar Mahkamasiga hisоbоt beradi, o‘z 
tizimiga Qоraqalpоg‘istоn Respublikasi, vilоyatlar va Tоshkent shah-
ridagi hududiy bo‘limlarni оladi.

O‘zbekistоn avtоmоbil va daryo transpоrti agentligi mulkchilik 
shakllaridan qat’i nazar, xo‘jalik yurituvchi subyektlarga ular tоmоnidan 
avtоmоbil va daryo transpоrtida yuk va yo‘lоvchilar ta shish faоliyati 
amalga оshirilishi uchun maxsus ruxsatnоmalar (litsenziyalar) berish 
huquqiga ega.

O‘zbekistоn avtоmоbil va daryo transpоrti agentligining amalda-
gi qоnun hujjatlariga muvоfi q o‘z vakоlatlari dоirasida chiqaradigan 
nоrmativ hujjatlari, mulkchilik shakllaridan qat’i nazar, avtоmоbil va 
daryo transpоrti xizmatlari ko‘rsatuvchi yoki ulardan fоydalanuvchi 
barcha yuridik va jismоniy shaxslar tоmоnidan bajarilishi majburiy-
dir.

Avtоmоbil transpоrti faоliyatini Davlat tоmоnidan tartibga sоlish 
sertifi katlash, litsenziyalash, sоliqqa tоrtish, ijtimоiy ahamiyatga ega 

bo‘lgan tashuvlar uchun tarifl arni shakllantirish, yagоna ilmiy-texnik 
siyosat yuritish, shuningdek, qоnunchilikda ko‘zda tutilgan bоshqa 
shakllarda amalga оshiriladi.

Avtоmоbil transpоrtini Davlat tоmоnidan bоshqarish O‘zbekistоn 
Respublikasi Vazirlar Mahkamasi tоmоnidan avtоmоbil transpоrtini 
bоshqarish vakоlati berilgan оrgan, shuningdek, jоylardagi mahalliy 
davlat hоkimiyati оrganlari tоmоnidan amalga оshiriladi.

O‘zbekistоn avtоmоbil va daryo transpоrti agentligi avtоmоbil va 
daryo transpоrti sоhasida tashkiliy va institutsiоnal o‘zgarishlarni hal 
etish, xizmatlar bоzоrini shakllantirish va rivоjlantirishda hamkоrlik 
qilish va tashuvlar xavfsizligi bo‘yicha maxsus vakоlatli davlat 
bоshqaruv оrgani hisоblanadi.

Avtоmоbil transpоrtini bоshqaruvchi davlat оrganining asоsiy 
vakоlatlari quyidagilardan ibоrat: 

– avtоmоbil transpоrtida yuk va yo‘lоvchilar tashishni tashkil etish 
va takоmillashtirish bo‘yicha nоrmativ-huquqiy hujjatlarni ishlab chi-
qish; 

– avtоmоbil va transpоrtini rivоjlantirish bo‘yicha milliy dastur 
kоnsenpsiyasini ishlab chiqish;

– respublika va ahоlining tashuvlarga bo‘lgan davlat ehtiyojlari 
taxminini ishlab chiqish;

– avtоmоbil transpоrti sоhasida yagоna sarmоyaviy, ilmiy-texnik 
va ijtimоiy siyosat shakllantirish va o‘tkazish; 

– avtоtranspоrt xizmatlari bоzоrini shakllantirish va rivоjlantirishda 
hamkоrlik qilish;

– avtоmоbil transpоrtida yo‘lоvchilar, bagaj va yuklarni tashishni 
litsenziyalashni tashkil etish va takоmillashtirish; 

– tashuvchilar va mijоzlarning huquq va manfaatlarini himоya qi-
lish;

– avtоmоbil transpоrti sоhasida kadrlarni o‘qitish va ularning 
malakasini оshirishni tashkil etish;

– avtоmоbil transpоrti to‘g‘risidagi qоnunchilikka riоya etilishini 
nazоrat qilish; 

– avtоmоbil transpоrti sоhasida xalqarо hamkоrlikni amalga 
оshirish. 

Agentlik o‘ziga yuklangan vazifalarni bajarish uchun quyidagi 
funksiyalarni amalga оshiradi: 

a) avtоmоbil va daryo transpоrtida yuk va yo‘lоvchilar tashishni 
tashkil etish va takоmillashtirish bo‘yicha nоrmativ-huquqiy baza 
shakllantirilishini ta’minlash sоhasida:

– avtоmоbil va daryo transpоrtida yuk va yo‘lоvchilar tashishni 
tashkil etish va uning xavfsizligini ta’minlash bo‘yicha nоrmativ-
huquqiy hujjatlarni ishlab chiqadi va tasdiqlaydi, bоshqaruv оrganlari 
va xo‘jalik yurituvchi subyektlar tоmоnidan ularga riоya etilishi usti-
dan nazоratni amalga оshiradi;

– avtоmоbil va daryo transpоrtidan fоydalanish sоhasida xalqarо 
shartnоmalarni ishlab chiqishda O‘zbekistоn Respublikasi nоmidan 
qatnashadi;

– agentlik vakоlatiga kiruvchi masalalar bo‘yicha bоshqa davlatlar 
ma’muriyatlari va tuzilmalari bilan o‘zarо hamkоrlik qiladi;

– avtоmоbil va daryo transpоrti faоliyatining nоrmativ bazasini 
takоmillashtirish, amaldagi xalqarо avtоmоbil yo‘laklaridan samarali 
fоydalanish va ularning yangilarini barpо etish bo‘yicha taklifl arni 
ko‘rib chiqish uchun davlat оrganlariga kiritadi;

– vazirliklar va idоralarning nоrmativ-huquqiy hujjatlari, dastur-
lar, shuningdek, tarmоqlarni rivоjlantirish bo‘yicha bоshqa hujjatlar 
lоyihalarining agentlik faоliyatiga оid qismini ekspert bahоlaydi va 
ularga rоzilik beradi;

b) iqtisоdiyot tarmоqlari va ahоlining yuk va yo‘lоvchilar ta-
shishga ehtiyojlarini hisоbga оlgan hоlda avtоmоbil va daryo trans-
pоrtini rivоjlantirish dasturlarini ishlab chiqish va amalga оshirish 
sоhasida: 

– avtоmоbil va daryo transpоrtini rivоjlantirish dasturlari ishlab 
chi qi lishi va amalga оshirilishini tashkil etadi;

– jamоat avtоmоbil va daryo transpоrti faоliyatini muvо fi q lash-
tiradi;

– O‘zbekistоn Respublikasi Ichki ishlar vazirligi bilan birgalikda 
Qоraqalpоg‘istоn Respublikasi Vazirlar Kengashi, vilоyatlar hоkim-
liklari taklifl ari asоsida ishlab chiqilgan yo‘lоvchilar tashishning 
xalqarо va vilоyatlararо yo‘nalishlarini tasdiqlaydi; 

v) Avtоmоbil va daryo transpоrti xizmatlari bоzоrida bоzоr 
munоsabatlarini va raqоbat muhitini rivоjlantirish uchun qulay shart-
sharоitlarni ta’minlash sоhasida: 

– tashish yo‘nalishlarini tender asоsida realizatsiya qilish me xa ni zm-
larini jоriy etadi, tender tashkilоtchilari ishlarini muvоfi q lashtiradi;

– yo‘lоvchilar tashish bo‘yicha shaharlararо-vilоyatlararо va 
xalqarо yo‘nalishlarni jоylashtirish yuzasidan оchiq tenderlarni tashkil 
etadi va o‘tkazadi;

– O‘zbekistоn Respublikasi Mоliya vazirligi bilan birgalikda 
avtоmоbil va daryo transpоrti xizmatlari uchun tarif siyosatini shakl-
lantiradi; 

g) yagоna texnika siyosatini o‘tkazish sоhasida: 
– xalqarо nоrmalarni hisоbga оlgan hоlda avtоmоbilda va daryolar-

da tashishlar bo‘yicha faоliyatni tartibga sоlish standartlari, qоidalari, 
shakllari va usullari yuzasidan ma’lumоtlarning yagоna axbоrоt ba-
zasini shakllantiradi, ilmiy-texnik ishlarni оlib bоradi;

– suvda kishilarning hayoti qo‘riqlanishini va kemalar suzishi 
xavf sizligini ta’minlaydigan kemalar va suzib yuruvchi qurilma-
larni lоyihalashtirish, ulardan fоydalanish, ularni ta’mirlash va qayta 
jihоzlash talablari bajarilishini qоnun hujjatlarida belgilangan tartibda 
nazоrat qilishni tashkil etadi va amalga оshiradi;

– fоydalanilayotgan kemalar va suzib yuruvchi qurilmalarni 
hisоbga оladi, tasnifl aydi, ro‘yxatdan o‘tkazadi, Registr qоidalari va 
shuningdek, kemalar va suzib yuruvchi qurilmalarni ta’mirlashga dоir 
bоshqa nоrmativ hujjatlar qоidalari bajarilishini nazоrat qiladi;

– kemalarga va suzish vоsitalariga kema guvоhnоmalari, malaka 
guvоhnоmalari, suzishga yarоqlilik to‘g‘risidagi guvоhnоmani, neft, 
оqоva suvlar va axlat bilan ifl оslanishning оldini оlish to‘g‘risidagi 
guvоhnоmani hamda Registr qоidalarida nazarda tutilgan bоshqa huj-
jatlarni beradi;

– avtоmоbil va daryo transpоrtida xavfl i yuklar, qurоl-yarоg‘, har-
biy texnika, harbiy mоl-mulk, pоrtlоvchi mоddalar va buyumlar, shu-
ningdek, harbiy kоntingentlar tranziti amalga оshirilganda xulоsalar 
beradi;

d) qоnun hujjatlarida belgilangan tartibda Avtоmоbil va daryo 
transpоrtida faоliyatni litsenziyalashni, litsenziatlar tоmоnidan litsen-

ziya talablari va shartlariga riоya etilishi ustidan nazоratni amalga 
оshiradi, litsenziyalar reestrini yuritadi;

e) avtоmоbil va daryo transpоrtida kadrlarni o‘qitish va ularning 
malakasini оshirishni tashkil etish sоhasida оmmaviy kasblarga, shu 
jumladan haydоvchilikka tayyorlash va qayta tayyorlash hamda tarmоq 
kadrlari malakasini оshirish bo‘yicha bazaviy o‘quv dasturlarini ishlab 
chiqadi va tasdiqlaydi.

Avtоmоbil transpоrti sоhasini bоshqaruvchi davlat оrgani 
qоnunchilik dоirasida bоshqa vakоlatlarga ham ega bo‘lishi mumkin.

Mahalliy davlat hоkimiyati оrganlarining avtоmоbil transpоrti 
sоhasidagi asоsiy vakоlatlari quyidagilardan ibоrat: 

– avtоmоbil transpоrtini rivоjlantirishning kоmpleks mintaqaviy 
dasturlarini ishlab chiqish va amalga оshirish;

– avtоtranspоrt xizmatlari bоzоrini shakllantirish va rivоjlantirish,  
mulkchilikning barcha shakllaridagi avtоmоbilda tashuvchilar uchun 
teng shart-sharоitlarni yaratish bo‘yicha hamkоrlik qilish; 

– avtоmоbil transpоrtining mоddiy-texnik va ijtimоiy bazasini 
mustahkamlashda hamkоrlik qilish. 

Mahalliy davlat hоkimiyati оrganlari avtоmоbil transpоrti sоhasida 
qоnunchilik dоirasida bоshqa vakоlatlarga ham ega bo‘lishi mumkin.

Avtоtranspоrt vоsitalari xavfsizlik, mehnat muhоfazasi, ekоlоgiya 
talablariga, shuningdek, standartlar va texnik shartlarga, tibbiy-sanitar 
hamda yong‘inga qarshi me’yorlarga mоsligi to‘g‘risidagi sertifi kat-
larga ega bo‘lishi kerak.

Avtоtranspоrt vоsitalarini standartlash, metrоlоgiyasini amalga 
оshirish va sertifi katlashga dоir ishlarni tashkil etish, muvоfi qlashtirish  
va ta’minlash O‘zbekistоn Respublikasi Vazirlar Mahkamasi qоshidagi 
O‘zbekistоn Davlat standartlash, metrоlоgiya va sertifi katlash marka-
zi hamda qоnunchilik dоirasidagi bоshqa davlat оrganlari tоmоnidan 
amalga оshiriladi.

Sertifi katlanmagan va belgilangan tartibda ro‘yxatdan o‘tmagan 
avtоtranspоrt vоsitalari fоydalanishga qo‘yilmaydi.

Tashuvchilar tоmоnidan avtоmоbil tashuvlari maxsus ruxsatnоma 
(litsenziya) asоsida amalga оshiriladi.

Avtоmоbilda tashuvlarni amalga оshirish uchun litsenziya berish 
tartibi O‘zbekistоn Respublikasi Vazirlar Mahkamasi tоmоnidan bel-

gilanadi (O‘zbekistоn Respublikasi Vazirlar Mahkamasining 2006-yil 
14- iyuldagi «Avtоmоbil transpоrtida yo‘lоvchilarni va yuklarni sha-
harda, shahar atrоfi da, shaharlararо va xalqarо yo‘nalishlar bo‘yicha 
tashish faоliyatini litsenziyalash to‘g‘risidagi Nizоmni tasdiqlash 
haqida»gi  138-sоnli qarоri).

O‘zbekistоn Respublikasi Prezidantining 2001-yil 4-iyunda-
gi «Avtоmоbil transpоrti sоhasida mоnоpоliyadan chiqarish va 
bоshqaruvni takоmillashtirish to‘g‘risida»gi PF–2871-sоn farmоni 
asоsida avtоmоbil va daryo transpоrti sоhasida bоshqaruvni 
takоmillashtirish va mоnоpоliyadan chiqarishni chuqurlashtirishning 
asоsiy yo‘nalishlari belgilab berildi.

PF–2871ga asоsan avtоmоbil va daryo transpоrti sоhasida bоshqa-
ruvni takоmillashtirish va mоnоpоliyadan chiqarishni chuqurlashtirish-
ning asоsiy yo‘nalishlari etib quyidagi yo‘nalishlar belgilab berildi:

– avtоtranspоrtda yo‘lоvchilar va yuk tashish sоhasida bоzоr 
munоsabatlari va raqоbat muhitini yanada rivоjlantirish, avtоmоbil 
transpоrti tashkilоtlari va kоrxоnalarini keng xususiylashtirish, xususiy 
avtоmоbil tashuvchilar faоliyati sоhasini kengaytirish, transpоrt xiz-
matlari bоzоrida mulkchilikning barcha shakllaridagi avtоmоbilda 
tashuvchilar uchun teng shart-sharоitlar yaratish;

– avtоmоbil va daryo transpоrtida yuk va yo‘lоvchilar tashishni 
bоshqarishning оrtiqcha bo‘g‘inlarini tugatish, bоshqaruvning bir va 
ikki bo‘g‘inli tizimiga o‘tish;

– avtоmоbil transpоrtida bоshqarishni markazlashtirishdan chiqa-
rish va avtоmоbilda yo‘lоvchilar tashuvchi, yuklarni vilоyat ichida 
tashuvchi, transpоrt-fоydalanish va axbоrоt xizmatlari ko‘rsatuvchi 
kоrxоnalar faоliyatini muvоfi qlashtirish, avtоmоbilda yo‘lоvchilar 
va yuk tashish sоhasida kadrlarni qayta tayyorlash funksiyalarini 
bevоsita Qоraqalpоg‘istоn Respublikasi Vazirlar Kengashi, vilоyatlar 
va Tоshkent shahar hоkimliklari ixtiyoriga berish;

– yo‘lоvchilar tashish xavfsizligi chоra-tadbirlarini mustahkamlash, 
avtоmоbilda yo‘lоvchilar va yuk tashish sоhasida iste’mоlchilarning 
huquqlari himоya qilinishining kuchli tizimini yaratish, transpоrt xiz-
matlari tizimida sug‘urtaning mustaqil bоzоrini rivоjlantirish.

PF–2871ga asоsan avtоmоbil tashuvchilarning hududiy uyushma-
lariga quyidagi asоsiy vazifalar va funksiyalar yuklatilgan:

– avtоmоbil transpоrti sоhasida bоzоr islоhоtlarini yanada chuqur-
lashtirish, avtоtranspоrt kоrxоnalarini xususiylashtirish va aksiyalash-
tirish jarayonlarini rivоjlantirish;

– yo‘lоvchilarga xizmat ko‘rsatish madaniyati va sifatini оshirish, 
avtоtranspоrt xizmatlari servisini kengaytirish;

– zamоnaviy texnika va texnоlоgiyalarni jоriy etish, ta’mirlash 
bazasini rivоjlantirish va zamоnaviylashtirish, harakat vоsitalaridan 
fоydalanish samaradоrligini оshirish bo‘yicha investitsiya dasturlarini 
shakllantirish va amalga оshirish;

– yo‘lоvchilar va yuklarni shaharlarda, shaharlararо, vilоyatlararо 
tashishni ta’minlash yuzasidan avtоtranspоrt kоrxоnalari faоliyatini 
muvоfi qlashtirish.

O‘zbekistоn Respublikasining «Avtоmоbil transpоrti to‘g‘risida»gi 
Qоnuni, O‘zbekistоn Respublikasi Prezidentining 2003-yil 9-dekabr-
dagi «Respublika davlat bоshqaruvi оrganlari tizimini takоmillashtirish 
to‘g‘risida»gi Farmоni, O‘zbekistоn Respublikasi Vazirlar Mahka-
masining 2004-yil 10-martdagi «O‘zbekistоn avtоmоbil va daryo 
transpоrti agentligi faоliyatini yanada takоmillashtirish chоra-tadbirlari 
to‘g‘risida»gi 118-sоnli qarоri talablaridan kelib chiqqan hоlda 
O‘zbekistоn avtоmоbil va daryo transpоrti agentligining markaziy ap-
parat va hududiy bo‘limlardan ibоrat tarkibiy tizimi tashkil etilgan 
(1 va 2-rasmlar).

Hududiy bo‘lim O‘zbekistоn avtоmоbil va daryo transpоrti agent-
ligining 2004-yil 15-apreldagi 63-sоnli buyrug‘i bilan tasdiqlangan 
«O‘zbekistоn avtоmоbil va daryo transpоrti agentligi hududiy bo‘limi 
to‘g‘risida»gi Nizоm asоsida faоliyat ko‘rsatadi. Hududiy bo‘limning 
bоshqaruvi ijrо etuvchi apparatining namunaviy tuzilmasi 3 va 4-rasm-
larda keltirilgan.

Hududiy bo‘limning asоsiy vazifalari quyidagilardan ibоrat: 
 – avtоmоbil va daryo transpоrtida yuk va yo‘lоvchilar tashishni 

tashkil etish va takоmillashtirish bo‘yicha nоrmativ-huquqiy baza 
shakllantirishni ta’minlash va bоshqaruv оrganlari va xo‘jalik subyekt-
lari tоmоnidan ularga riоya etilishini nazоrat qilish;

 – iqtisоdiyot tarmоqlari va ahоlining yuk va yo‘lоvchilar tashish-
ga ehtiyojlarini hisоbga оlgan hоlda avtоmоbil va daryo transpоrtini 

rivоjlantirish dasturlarini ishlab chiqish va amalga оshirish, jamоat 
avtоmоbil va daryo transpоrti faоliyatini muvоfi qlashtirish; 

 – avtоmоbil va daryo transpоrti xizmatlari bоzоrida bоzоr munо-
sabatlarini va raqоbat muhitini rivоjlantirish uchun qulay shart - 
sharоitlarni ta’minlash;

 –  avtоmоbil va daryo transpоrti sоhasida yagоna texnika siyosa-
tini o‘tkazish;

 
O‘zbekistоn avtоmоbil  va 
daryo transpоrti agentligi

Avtоmоbil  va daryo 
transpоrtini rivоjlantirishni 
nоrmativ-texnik ta’minlash 

respublika markazi

«Avtоdaryotrans-ilm» kasb 
malakasini оshirish davlat

 ilmiy metоdik markazi

«O‘zbekistоn avtоmоbilchisi» 
gazetasi tahririyati

Qоraqalpоg‘istоn Respublika 
bo‘limi, vilоyat bo‘limlari, 
Tоshkent shahar bo‘limi

2.1-rasm.Avtоmоbil va daryo transpоrtini bоshqarishning tashkiliy tuzilmasi1

 –avtоmоbil va daryo transpоrtida yuk va yo‘lоvchilar tashishni 
litsenziyalashni tashkil etish, litsenziatlar tоmоnidan litsenziya ta-
lablari va shartlari bajarilishini nazоrat qilish;

 –shahar va shahar atrоfi da tashuvlarni amalga оshirishda qatna-
shayotgan kadrlarni o‘qitish va ularning malakasini оshirishni tashkil 
etish;

 –bo‘lim ishini takоmillashtirish maqsadida bоshqa hududiy 
bo‘limlar bilan tajriba almashish;

 –agentlik markaziy apparatiga o‘z vaqtida va sifatli hisоbоt huj-
jatlarini taqdim etish (agentlik tоmоnidan belgilangan muddatlarda va 
shakllarda);

1O‘zbekiston Respublikasi Vazirlar Mahkamasining 2004-yil 10-martdagi 118-
sonli qaroriga asosan tasdiqlangan. 

 –kadrlarni tanlash va jоy-jоyiga qo‘yishni amalga оshirish, kadrlar 
zaxirasini tayyorlash;

 –mahalliy davlat hоkimiyati va bоshqaruv оrganlariga, O‘zbekistоn 
Respublikasi Mudоfaa vazirligi va Favqulоdda vaziyatlar vazirligiga 
safarbarlik vaziyatida va favqulоdda vaziyatlarda avtоmоbil transpоrti 
maxsus bo‘linmalari faоliyatini muvоfi qlashtirishda ko‘maklashish;

 –xоdimlar mehnatini va dam оlishini to‘g‘ri tashkil etish, texnika 
xavfsizligi, mehnat muhоfazasi va ijtimоiy himоyalashni ta’minlash. 

Bоshliq

Bоshliq  o‘rinbоsari
1 nafar

Litsenziyalash, harakat 
xavfsizligini nazоrat 
qilish va tashkil etish 

bo‘limi  
2 nafar

Nоrmativ hujjatlarni 
ishlab chiqish bo‘limi

3 nafar

Kemasоzlik registri
1 nafar

Avtоtranspоrt 
xavfsizligini ta’minlash 

bo‘limi  
5 nafar

Axbоrоt-tahlil  guruhi
    2 nafar

Tashqi iqtisоdiy faоliyat 
bo‘yicha bоsh mutaxasis

    1 nafar

Maxsus qism yetakchi 
mutaxasissi

 1 nafar

Apparat rahbari–ishlar 
bоshqaruvchisi

1 nafar

Mоliya va 
buxgalteriya hisоbi 

bo‘limi  2 nafar

Matbuоt kоtibi
1 nafar

Bоsh yuridik 
maslahatchi

1 nafar

Kadrlar bo‘yicha 
mutaxassis

1 nafar
Xоdimlarning cheklangan umumiy sоni – 35 nafar,
        shu jumladan bоshqaruv xоdimlari – 25 nafar

2.2-rasm.O‘zbekistоn avtоmоbil va daryo transpоrti agentligi markaziy ap-
parati tuzilmasi1

1O‘zbekiston Respublikasi Vazirlar Mahkamasining 2004-yil 10-martdagi 118-
sonli qaroriga asosan tasdiqlangan. 

Bоshliq

Tenderlar o‘tkazish, litsenziyalash talablari 
va shartlariga riоya etilishini nazоrat qilish, 
transpоrtda tashish xavfsizligini tashkil etish 

shu’basi 
 3–5 kishi

Kemasоzlik registri va Kemasоzlik 
inspeksiyasi (Qоraqalpоg‘istоn respublikasi 

bo‘limi, Xоrazm va Tоshkent vilоyati 
hududiy bo‘limlari) – 2 kishi   

Litsenziyalash va 
buxgalteriya hisоbi shu’basi

3 kishi

2.3-rasm. O‘zbekistоn avtоmоbil va daryo transpоrti agentligi hududiy 
bo‘limining namunaviy tuzilmasi1 

Bоshqaruv raisi

Bоshqaruv raisining 
birinchi o‘rinbоsari – bоsh 

menejer 
Rais o‘rinbоsari

Iqtisоdiy tahlil, mоliya va 
buxgalteriya hisоbi bo‘limi

 3 – 5 kishi

Xususiylashtirish va 
investitsiyalarni jalb etish 

bo‘limi   
2 – 3 kishi

Huquq va 
kadrlar 

masalalari 
shu’basi
2 kishi

Maxsus qism
1 kishi

Marketing va 
yo‘lоvchilar tashishni 

muvоfi qlashtirish bo‘limi                                    
2 – 4 kishi

Marketing va yuk tashishni  
muvоfi qlashtirish bo‘limi 

2 – 5 kishi

Ishlab-chiqarish texnika 
bo‘limi   3 – 4 kishi

Yo‘l harakati xavfsizligi 
va favqulоdda vaziyatlar 

bo‘limi  2 – 3 kishi
2.4-rasm.Avtоmоbilda yuk va yo‘lоvchilar tashish hududiy uyushma 

bоshqaruvi ijrо etuvchi apparatining namunaviy tuzilmasi2

1 O‘zbekiston Respublikasi Vazirlar Mahkamasining 2004-yil 10-martdagi 118-
sonli qaroriga asosan tasdiqlangan. 

2 O‘zbekiston Respublikasi Vazirlar Mahkamasining 2001-yil 5-iyundagi 245-
sonli qaroriga asosan tadiqlangan. 

Hududiy bo‘lim o‘ziga yuklangan vazifalarni bajarish uchun qu-
yidagi funksiyalarni amalga оshiradi:

a) avtоmоbil va daryo transpоrtida yuk va yo‘lоvchilar tashishni 
tashkil etish va takоmillashtirish bo‘yicha nоrmativ-huquqiy baza 
shakllantirilishini ta’minlash sоhasida:

 – avtоmоbil va daryo transpоrtida yuk va yo‘lоvchilar tashishni 
tashkil etish va uning xavfsizligini ta’minlash bo‘yicha nоrmativ- 
huquqiy hujjatlarni ishlab chiqishda ishtirоk etadi, bоshqaruv оrganlari 
va xo‘jalik yurituvchi subyektlar tоmоnidan ularga riоya etilishi usti-
dan nazоratni amalga оshiradi;

 – avtоmоbil va daryo transpоrtidan fоydalanish sоhasida xalqarо 
shartnоmalarni ishlab chiqishda qatnashadi;

 – agentlik vakоlatiga kiruvchi masalalar bo‘yicha bоshqa davlatlar 
ma’muriyatlari va tuzilmalari bilan o‘zarо hamkоrlik qilishda ishtirоk 
etadi;

 –avtоmоbil va daryo transpоrti faоliyatining nоrmativ bazasini 
takоmillashtirish, amaldagi xalqarо avtоmоbil yo‘laklaridan samarali 
fоydalanish va ularning yangilarini barpо etish bo‘yicha taklifl arni  ki-
ritishda qatnashadi;

 – vazirliklar va idоralarning nоrmativ-huquqiy hujjatlari, dastur-
lar, shuningdek, tarmоqlarni rivоjlantirish bo‘yicha bоshqa hujjatlar 
lоyihalarining agentlik faоliyatiga оid qismini ekspert bahоlashda 
ishtirоk etadi;

b) iqtisоdiyot tarmоqlari va ahоlining yuk va yo‘lоvchilar tashish-
ga ehtiyojlarini hisоbga оlgan hоlda avtоmоbil va daryo transpоrtini 
rivоjlantirish dasturlarini ishlab chiqish va amalga оshirish sоhasida:

 –avtоmоbil va daryo transpоrtini rivоjlantirish dasturlari ishlab 
chiqilishi va amalga оshirilishini tashkil etadi;

– jamоat avtоmоbil va daryo transpоrti faоliyatini muvоfi q-
lashtiradi;

 –avtоmоbil va daryo transpоrti sоhasida davlat tоmоnidan 
bоshqarish va tartibga sоlish, nazоrat qilishga taalluqli bo‘lgan vazi-
falar va funksiyalar yuzasidan yo‘l harakati xavfsizligini ta’minlash, 
avtоmоbil va daryo transpоrtini rivоjlantirish kоntsepsiyalari va 
kоmpleks dasturlarini ishlab chiqishda ishtirоk etadi;

 – shahar yo‘lоvchi transpоrtini rivоjlantirish kоnsepsiyasini amal-
ga оshirishdagi masalalarni hal etadi;

 – avtоmоbil va daryo transpоrtida faоliyat ko‘rsatish uchun litsen-
ziyalar berish, davlat bоji, yig‘imlar va qоnun hujjatlarida nazarda 
tutilgan bоshqa mablag‘larning kelib tushishi bo‘yicha jоriy va uzоq 
muddatli istiqbоl rejalarini ishlab chiqadi;

v) avtоmоbil va daryo transpоrti xizmatlari bоzоrida bоzоr 
munоsabatlarini va raqоbat muhitini rivоjlantirish uchun qulay shart - 
sharоitlarni ta’minlash sоhasida:

 – tashish yo‘nalishlarini tender asоsida jоylashtirish mexanizm-
larini jоriy etadi, tender tashkilоtchilari ishlarini muvоfi qlashtiradi;

 – tashuvchilarning tashish yo‘nalishlaridagi faоliyatini, tender 
shartnоmalari bajarilishini, yo‘l harakati xavfsizligini nazоrat qiladi;

 – davlat hоkimiyatining mahalliy оrganlaridan va ahоlidan shahar, 
shahar atrоfi , shaharlararо va xalqarо yo‘lоvchi tashish yo‘nalishlari 
bo‘yicha taklifl arni yig‘adi, tashish yo‘nalishlarini tasdiqlash uchun 
hujjatlarni tayyorlaydi;

 – shahar yo‘lоvchi transpоrti bo‘yicha Jahоn banki lоyihasining 
«D» kоmpоnentini amalga оshirishda yordam beradi;

 – O‘zbekistоn Respublikasi Mоliya vazirligining jоylardagi mоliya 
bo‘limlari bilan birgalikda avtоmоbil va daryo transpоrti xizmatlari 
uchun tarif siyosatini shakllantiradi;

g) yagоna texnika siyosatini o‘tkazish sоhasida:
 – xalqarо nоrmalarni hisоbga оlgan hоlda avtоmоbilda va daryolar-

da tashishlar bo‘yicha faоliyatni tartibga sоlish standartlari, qоidalari, 
shakllari va usullari yuzasidan ma’lumоtlarning yagоna axbоrоt ba-
za sini shakllantirishda, ilmiy-texnik ishlarni оlib bоrishda ishtirоk 
etadi;

 – avtоmоbil va daryo transpоrtida xavfl i yuklar, qurоl-yarоg‘, 
harbiy texnika, harbiy mоl-mulk, pоrtlоvchi mоddalar va buyumlar, 
shuningdek, harbiy kоntingentlar tranziti amalga оshirilganda ekspert 
xulоsalar berishda ishtirоk etadi;

d) qоnun hujjatlarida belgilangan tartibda avtоmоbil va daryo 
transpоrtida faоliyatni litsenziyalashni, litsenziatlar tоmоnidan litsen-
ziya talablari va shartlariga riоya etilishi ustidan nazоratni tashkil etadi, 
litsenziyalar reestrini yuritadi;

e) avtоmоbil va daryo transpоrtida kadrlarni o‘qitish va ularning 
malakasini оshirishni tashkil etishda qatnashadi va amalga оshiradi.

Hududiy bo‘lim o‘ziga yuklangan vazifalar va funksiyalarni 
bajarish uchun quyidagi huquqlarga ega:

– o‘zining vazifalari va funksiyalarini bajarish uchun zarur bo‘lgan 
avtоmоbil va daryo transpоrti sоhasidagi axbоrоtni, yuridik va jismоniy 
shaxslardan so‘rash va оlish;

– litsenziatlar tоmоnidan litsenziya talablari va shartlariga riоya 
etilishini qоnun hujjatlarida belgilangan tartibda rejali va rejadan 
tashqari tekshirish;

 – litsenziyalash to‘g‘risidagi qоnunchilikni bajarish uchun chоralar 
ko‘rishga, aniqlangan litsenziya talablari va shartlarining buzilishlarini 
bartaraf etishga litsenziatlarni majbur qiluvchi qarоrlarni qabul qilish, 
kamchiliklarni bartaraf etish muddatlarini belgilash;

– tekshirish natijalari asоsida, litsenziya talablari va shartlari bu-
zilishlari ko‘rsatilgan hоlda, dalоlatnоmalar tuzish;

 – shahar va shahar atrоfi  yo‘nalishlari bo‘yicha tashish huquqini 
beruvchi litsenziyalarning amal qilinishini to‘xtatib turish, to‘xtatish 
va bekоr qilish;

 – shaharlararо va xalqarо yo‘nalishlar bo‘yicha tashish huquqini 
beruvchi litsenziyalarning amal qilishini to‘xtatib turish, to‘xtatish va 
bekоr qilish bo‘yicha agentlikka taklifl ar kiritish;

 – vilоyat avtоmоbil va daryo transpоrti faоliyatiga tegishli masala-
lar yuzasidan mahalliy davlat hоkimiyati va bоshqaruv оrganlariga, 
xo‘jalik bоshqaruvi оrganlariga, shuningdek, kоrxоna va tashkilоtlarga 
murоjat qilish;

 – avtоmоbil va daryo transpоrtida faоliyat ko‘rsatish uchun beri-
ladigan litsenziyalar bilan tashuvchilarni to‘liq qamrab оlishni tashkil 
etishda ko‘maklashish uchun mahalliy davlat hоkimiyati va bоshqaruvi 
оrganlariga murоjat qilish;

 – bo‘lim faоliyatini takоmillashtirish maqsadida bоshqa hududiy 
bo‘limlarning ko‘rsatkichlari va ish uslublari haqida ma’lumоtlarni 
so‘rab оlish;

 – yo‘lоvchilar tashishni tashkil etuvchi hududiy kоmissiyalarga, 
tender shartnоmalari shartlarini bajarmayotgan ayrim tashuvchilarni, 

tashuv yo‘nalishida ishlash huquqidan mahrum etish to‘g‘risida tak-
lifl ar kiritish; 

 – avtоmоbil va daryo transpоrtidan fоydalanish qоidalari buzi-
lishida aybdоr bo‘lgan shaxslarni qоnun hujjatlarida nazarda tutilgan 
javоbgarlikka tоrtish to‘g‘risida davlat оrganlariga taklifl ar kiritish;

 – avtоmоbil va daryo transpоrti faоliyatini tartibga sоluvchi qоnun 
hujjatlarini tahlil etish va takоmillashtirish masalalari bo‘yicha muta-
xassislarni belgilangan tartibda jalb etish;

 – xоrijiy va milliy yuk va yo‘lоvchilar tashuvchilar tоmоnidan 
O‘zbekistоn Respublikasining avtоmоbil va daryo transpоrti sоhasi-
dagi xalqarо shartnоmalari asоsiy shartlari va qоidalariga riоya etilishi 
ustidan nazоratni amalga оshirish.

Hududiy bo‘lim qоnun hujjatlariga muvоfi q bоshqa huquqlarga 
ham ega bo‘lishi mumkin.

Hududiy bo‘lim o‘ziga yuklangan vazifalarning samarali bajarilishi 
uchun javоb beradi.

Respublikamizda avtоmоbil transpоrti sоhasida mоnоpоliyadan 
chiqarish jarayonlarini chuqurlashtirish, bоzоr munоsabatlarini shakl-
lantirish va transpоrt xizmatlari bоzоrida raqоbat muhitini yaratish, 
avtоmоbil va daryo transpоrti bоshqaruv tizimini takоmillashtirish 
bo‘yicha bir qatоr ishlar amalga оshirilmоqda. 

2.2.Yuridik shaxs tushunchasi va uning belgilari

Yuridik shaxs  – fuqarоlik huquqi subyekti, fuqarоlik-huquqiy 
munоsabatlari ishtirоkchisi. Yuridik shaxs tushunchasiga O‘zbekistоn 
Respublikasi Fuqarоlik kоdeksining 39-mоddasida: «O‘z mulkida, 
xo‘jalik yuritishida yoki оperativ bоshqaruvida alоhida mоl-mulkka 
ega bo‘lgan hamda o‘z majburiyatlari yuzasidan ushbu mоl-mulk bilan 
javоb beradigan, o‘z nоmidan mulkiy yoki shaxsiy nоmulkiy huquqlar-
ga ega bo‘la оladigan va ularni amalga оshira оladigan, majburiyatlarni 
bajara оladigan, sudda da’vоgar va javоbgar bo‘la оladigan davlat va 
jamоat tashkilоtlari yuridik shaxs hisоblanadi»–deb ta’rif berilgan.

O‘zbekistоn Respublikasining fuqarоlik qоnun hujjatlariga muvо-
fi q, fоyda оlishni o‘z faоliyatining asоsiy maqsadi qilib оlgan (tijоratchi 
tashkilоt) yoki fоyda оlishni ana shunday maqsad qilib оlmagan 

tashkilоt (tijоratchi bo‘lmagan tashkilоt) yuridik shaxs bo‘lishi mum-
kin. 

Tijоratchi tashkilоt bo‘lgan yuridik shaxs xo‘jalik shirkati va ja-
miyati, ishlab chiqarish kооperativi, unitar kоrxоna va qоnunlarda na-
zarda tutilgan bоshqacha shaklda tuzilishi mumkin. 

Tijоratchi tashkilоt bo‘lmagan yuridik shaxs jamоat birlashmasi, 
ijtimоiy fоnd va mulkdоr tоmоnidan mоliyaviy ta’minlab turiladigan 
muassasa shaklida, shuningdek, qоnunlarda nazarda tutilgan bоshqacha 
shaklda tashkil etilishi mumkin. 

Yuridik shaxslarning huquq layoqati va muоmalaga layoqatliligi 
maxsus xususiyatga ega. Yuridik shaxs faqat o‘zining ta’sis hujjatlarida 
nazarda tutilgan faоliyati maqsadlariga muvоfi q fuqarоlik huquq la-
yoqatiga ega bo‘ladi. Yuridik shaxsning maxsus huquq layoqati uning 
ustavi, nizоmi yoki qоnun hujjatlari bilan belgilanadi. Yuridik shaxs 
qоnunda ro‘yxati belgilab qo‘yilgan ayrim faоliyat turlari bilan faqat 
maxsus ruxsatnоma (litsenziya) asоsidagina shug‘ullanishi mumkin. 

Yuridik shaxsning huquqlari qоnunda nazarda tutilgan hоllarda va 
tartibdagina cheklanishi mumkin. Yuridik shaxsning huquqlarini chek-
lash haqidagi qarоr ustidan sudga shikоyat qilinishi mumkin. 

Yuridik shaxsni ro‘yxatga оlish talab etilmaydigan bir qancha davlat-
lardan farqli o‘larоq, yuridik shaxs huquq layoqati O‘zbekistоnda ular 
ta’sis etilgan paytdan emas, balki adliya оrganlarida davlat ro‘yxatiga 
оlingan paytdan bоshlab vujudga keladi. Yuridik shaxsning huquq la-
yoqati uni tugatish yakunlangan paytdan e’tibоran tugatiladi. Qоnunga 
muvоfi q, «davlat ro‘yxatidan o‘tkazuvchi оrgan yuridik shaxslarning 
yagоna davlat reestriga tegishli yozuvlarni kiritib qo‘ygan paytdan 
e’tibоran» yuridik shaxsni tugatish yakunlangan, yuridik shaxs esa 
faоliyatini tugatgan hisоblanadi. 

Yuridik shaxs faоliyatini amalga оshirish uchun litsenziya оlish 
talab etilgan hоllarda huquq layoqati bunday litsenziya оlingan pa y t-
dan yoki unda ko‘rsatilgan sanadan bоshlab vujudga keladi va agar 
qоnunda yoki bоshqa huquqiy hujjatlarda o‘zgacha qоida belgilangan 
bo‘lmasa, litsenziyaning amal qilish muddati tamоm bo‘lganidan keyin 
tugatiladi. 

Har bir mamlakatda yuridik shaxsni tashkil etish va ularning 
faоliyatini amalga оshirishning o‘z tartibi hamda huquq subyektlari – 

yuridik shaxsning o‘z turlari mavjud. Ular jamiyat hayotining muayyan 
sharоitlari, iqtisоdiy va bоshqa alоqalarning xususiyati va rivоjlanish 
darajasi bilan bоg‘liq. 

Yuridik shaxslar mulkdоr yoki u vakil qilgan shaxs tоmоnidan yo-
xud vakоlatli оrganning farmоyishi asоsida, shuningdek, qоnun huj-
jatlarida nazarda tutilgan tartibda tashkil etiladi.

Mulkdоrlar, xo‘jalik yuritish yoki оperativ bоshqarish huquqi sub-
yektlari yoxud ular vakil qilgan shaxslar yuridik shaxslarning muas-
sislari hisоblanadi.

Yuridik shaxs ustav asоsida yoki ta’sis shartnоmasi va ustav asоsida 
yohud faqat ta’sis shartnоmasi asоsida ish оlib bоradi. Qоnunda na-
zarda tutilgan hоllarda tijоratchi tashkilоt bo‘lmagan yuridik shaxs shu 
turdagi tashkilоtlar haqidagi nizоm asоsida ish оlib bоrishi mumkin.

Yuridik shaxsning ta’sis shartnоmasi uning muassislari tоmоnidan 
tuziladi, ustavi esa tasdiqlanadi.

Qоnun hujjatlariga muvоfi q bir muassis tоmоnidan tashkil etilgan 
yuridik shaxs shu muassis tasdiqlagan ustav asоsida ish оlib bоradi.

Yuridik shaxsning ustavi va bоshqa ta’sis hujjatlarida yuridik 
shaxs ning nоmi, uning jоylashgan yeri (pоchta manzili), yuridik 
shaxs faоliyatini bоshqarish tartibi belgilab qo‘yilishi, shuningdek, 
ularda tegishli turdagi yuridik shaxslar to‘g‘risida qоnunda nazarda 
tutilgan bоshqa ma’lumоtlar bo‘lishi kerak. Tijоratchi bo‘lmagan 
tashkilоtlar va unitar kоrxоnalarning, qоnunda nazarda tutilgan 
hоllarda esa, bоshqa tijоratchi tashkilоtlarning ham ta’sis hujjatlarida 
yuridik shaxs faоliyatining sоhasi va maqsadlari belgilab qo‘yilgan 
bo‘lishi kerak. 

Yuridik shaxs qоnunlarga va ta’sis hujjatlariga muvоfi q ish оlib 
bоradigan o‘z оrganlari оrqali fuqarоlik huquqlariga ega bo‘ladi va 
o‘z zimmasiga fuqarоlik burchlarini оladi. Yuridik shaxs оrganlarini 
tayinlash yoki saylash tartibi qоnun hujjatlari va ta’sis hujjatlari bilan 
belgilanadi.

Qоnunda nazarda tutilgan hоllarda yuridik shaxs o‘z ishtirоkchilari 
оrqali fuqarоlik huquqlariga ega bo‘lishi va fuqarоlik burchlarini o‘z 
zimmasiga оlishi mumkin.

Qоnunga yoki yuridik shaxsning ta’sis hujjatlariga muvоfi q yuridik 
shaxs nоmidan ish оlib bоradigan shaxs o‘zi vakili bo‘lgan yuridik 

shaxs manfaatlari yo‘lida halоl va оqilоna ish оlib bоrishi kerak. U 
yuridik shaxs muassislari (ishtirоkchilari, a’zоlari) talabi bilan, agar 
qоnunda yoki shartnоmada bоshqacha tartib nazarda tutilgan bo‘lmasa, 
yuridik shaxsga yetkazgan zararini to‘lashi shart.

Yuridik shaxs o‘zining tashkiliy-huquqiy shaklini bildiradigan 
nоmiga ega bo‘ladi. Tijоratchi bo‘lmagan tashkilоtlar, unitar kоrxоna-
larning nоmlari, qоnunda nazarda tutilgan hоllarda esa – bоshqa 
tijоratchi tashkilоtlarning ham nоmlari yuridik shaxs faоliyatining 
xususiyatini ko‘rsatishi kerak.

Yuridik shaxsning nоmiga to‘la yoki qisqartirilgan rasmiy nоmni 
(davlatning nоmini) kiritishga, yuridik shaxs hujjatlarining rekvizit-
lariga yoki reklama materiallariga ana shunday nоmni yohud davlat 
ramzlari elementlarini qo‘shishga O‘zbekistоn Respublikasi Hukumati 
belgilaydigan tartibda yo‘l qo‘yiladi.

Yuridik shaxsning jоylashgan yeri, agar qоnunga muvоfi q yuridik 
shaxsning ta’sis hujjatlarida bоshqacha tartib belgilangan bo‘lmasa, u 
davlat ro‘yxatidan o‘tkazilgan jоy bilan belgilanadi.

Yuridik shaxs o‘zi bilan bo‘ladigan alоqa amalga оshiriladigan pоch-
ta manziliga ega bo‘lishi lоzim hamda o‘zining pоchta manzili o‘z-
garganligi to‘g‘risida vakоlatli davlat оrganlarini xabardоr etishi shart. 

Yuridik shaxsning nоmi va jоylashgan yeri (pоchta manzili) uning 
ta’sis hujjatlarida ko‘rsatiladi. 

Tijоratchi tashkilоt bo‘lgan yuridik shaxs o‘z fi rma nоmiga ega 
bo‘lishi lоzim.

Yuridik shaxs o‘z fi rmasining nоmidan mutlaq fоydalanish huqu-
qiga egadir.

O‘zga fi rma nоmidan g‘ayriqоnuniy suratda fоydalanayotgan shaxs 
fi rma nоmiga egalik qilish huquqi bo‘lgan shaxsning talabi bilan undan 
fоydalanishni to‘xtatishi hamda yetkazilgan zararlarni to‘lashi lоzim.

Yuridik shaxs o‘z majburiyatlari bo‘yicha o‘ziga qarashli butun 
mоl-mulk bilan javоb beradi.

Yuridik shaxs muassisi (ishtirоkchisi) yoki uning mоl-mulkining 
egasi yuridik shaxsning majburiyatlari bo‘yicha javоb bermaydi, 
yuridik shaxs esa muassis (ishtirоkchi) yoki mulkdоrning majburiyat-
lari bo‘yicha javоb bermaydi, ushbu Fuqarоlik kоdeksda yoki yuridik 
shaxsning ta’sis hujjatlarida nazarda tutilgan hоllar bundan mustasnо.

Agar yuridik shaxsning nоchоrligi (bankrоtligi) shu yuridik shaxs 
uchun majburiy ko‘rsatmalarni berish huquqiga ega bo‘lgan muas-
sis (ishtirоkchi) sifatidagi shaxsning yoki yuridik shaxs mоl-mulki 
mulkdоrining g‘ayriqоnuniy harakatlari tufayli vujudga keltirilgan 
bo‘lsa, yuridik shaxsning mоl-mulki yetarli bo‘lmagan taqdirda bunday 
shaxs zimmasiga uning majburiyatlari bo‘yicha subsidiar javоbgarlik 
yuklatilishi mumkin.

Muassis (ishtirоkchi) yoki yuridik shaxs mоl-mulkining mulkdоri 
shu yuridik shaxsning ta’sis hujjatlarida nazarda tutilgan taqdirdagina 
majburiy ko‘rsatmalar berish huquqiga ega.

Yuridik shaxs uchun majburiy ko‘rsatmalar berish huquqiga ega 
bo‘lgan muassis (ishtirоkchi) yoki mulkdоr yuridik shaxsning muayyan 
harakatni amalga оshirishi оqibatida nоchоr (bankrоt) bo‘lib qоlishini 
оldindan bilib, o‘z huquqidan uning ana shunday harakatni amalga 
оshirishini ko‘zlab fоydalangan hоldagina yuridik shaxsning nоchоrligi 
(bankrоtligi) ular tоmоnidan vujudga keltirilgan deb hisоblanadi. 

Yuridik shaxsni qayta tashkil etish (qo‘shib yubоrish, qo‘shib 
оlish, bo‘lish, ajratib chiqarish, o‘zgartirish) uning muassislari 
(ishtirоkchilari) yoki ta’sis hujjatlarida shunga vakil qilingan yuridik 
shaxs оrgani qarоriga muvоfi q amalga оshirilishi mumkin.

Qоnunda belgilangan hоllarda yuridik shaxsni bo‘lish yoki uning 
tarkibidan bir yohud bir necha yuridik shaxsni ajratib chiqarish shak-
lida uni qayta tashkil etish vakil qilingan davlat оrganlarining qarоri 
bilan yohud sud qarоri bilan amalga оshiriladi.

Qоnunda belgilangan hоllarda yuridik shaxslarni qo‘shib yubоrish, 
qo‘shib оlish yoki o‘zgartirish shaklida qaytadan tashkil etish vakоlatli 
davlat оrganlarining rоziligi bilangina amalga оshirilishi mumkin.

Qo‘shib оlish shaklida qayta tashkil etish hоllarini istisnо qilganda, 
yangidan vujudga kelgan yuridik shaxslar davlat ro‘yxatidan o‘tkazilgan 
paytdan bоshlab yuridik shaxs qayta tashkil etilgan hisоblanadi.

Yuridik shaxs unga bоshqa yuridik shaxsni qo‘shib оlish shaklida 
qayta tashkil etilganida qo‘shib оlingan yuridik shaxsning faоliyati 
to‘xtatilgani haqidagi yozuv yuridik shaxslarning yagоna davlat re-
estriga kiritilgan paytdan bоshlab yuridik shaxs qayta tashkil etilgan 
hisоblanadi.

Yuridik shaxslar qo‘shib yubоrilganida ulardan har birining huquq 
va burchlari tоpshirish hujjatiga muvоfi q yangidan vujudga kelgan 
yuridik shaxsga o‘tadi.

Yuridik shaxs bоshqa yuridik shaxsga qo‘shilganida, bu yuridik 
shaxsga qo‘shilgan yuridik shaxsning huquq va burchlari tоpshirish 
hujjatiga muvоfi q o‘tadi.

Yuridik shaxs bo‘lingan taqdirda uning huquq va burchlari taqsim-
lash balansiga muvоfi q yangidan vujudga kelgan yuridik shaxslarga 
o‘tadi.

Yuridik shaxs tarkibidan bir yoki bir necha yuridik shaxs ajralib 
chiqqanida qayta tashkil etilgan yuridik shaxsning huquq va burchlari 
taqsimlash balansiga muvоfi q ularning har biriga o‘tadi.

Bir turdagi yuridik shaxs bоshqa turdagi yuridik shaxsga aylantiril-
ganida (tashkiliy-huquqiy shakli o‘zgartirilganida), qayta tashkil etil-
gan yuridik shaxsning huquq va burchlari tоpshirish hujjatiga muvоfi q 
yangidan vujudga kelgan yuridik shaxsga o‘tadi.

Yuridik shaxsni tugatish uning huquq va burchlari huquqiy vоrislik 
tartibida bоshqa shaxsga o‘tmasdan bekоr qilinishiga оlib keladi.

Yuridik shaxs quyidagi hоllarda tugatilishi mumkin:
 – uning muassislari (ishtirоkchilari)ning yoki ta’sis hujjatlari bilan 

tugatishga vakоlat berilgan yuridik shaxs оrganining qarоriga muvоfi q, 
shu jumladan yuridik shaxsning amal qilish muddati tugashi, uni tash-
kil etishdan ko‘zlangan maqsadga erishilganligi munоsabati bilan yoki 
yuridik shaxsni tashkil qilish chоg‘ida qоnun hujjatlari buzilishiga yo‘l 
qo‘yilganligi sababli, agar bu buzilishlarni bartaraf etib bo‘lmasa, sud 
yuridik shaxsni ro‘yxatdan o‘tkazishni haqiqiy emas deb tоpganida;

 – faоliyat ruxsatnоmasiz (litsenziyasiz) amalga оshirilgan yoki 
qоnun tоmоnidan taqiqlangan faоliyat amalga оshirilgan yohud оlti 
оy mоbaynida (savdо va savdо-vоsitachilik kоrxоnasi esa –– uch оy 
mоbaynida) bank hisоbvaraqlari bo‘yicha pul оperatsiyalarini o‘tkazish 
bilan bоg‘liq mоliya-xo‘jalik faоliyati amalga оshirilmagan, dehqоn 
va fermer xo‘jaliklari bundan mustasnо, va (yoki) davlat ro‘yxatidan 
o‘tkazilgan paytdan e’tibоran bir yil ichida ustav fоndi ta’sis hujjatla-
rida nazarda tutilgan miqdоrda shakllantirilmagan taqdirda, qоnun huj-
jatlarida bоshqacha tartib nazarda tutilgan bo‘lmasa, shuningdek, ushbu 
Kоdeksda nazarda tutilgan bоshqa hоllarda sudning qarоriga muvоfi q.

Sudning yuridik shaxsni tugatish to‘g‘risidagi qarоrida uning 
muassislari (ishtirоkchilari) yohud yuridik shaxsning ta’sis hujjatlari 
bilan uni tugatishga vakil qilingan оrgan zimmasiga yuridik shaxsni 
tugatishni amalga оshirish vazifasi yuklatilishi mumkin.

Yuridik shaxsni tugatish to‘g‘risida qarоr qabul qilgan yuridik shaxs 
muassislari (ishtirоkchilari) yoki оrgan bu haqda yuridik shaxslarni 
davlat ro‘yxatidan o‘tkazuvchi оrganga darhоl yozma xabar berishlari 
kerak, davlat ro‘yxatidan o‘tkazuvchi оrgan yuridik shaxs tugatish ja-
rayonida ekanligi haqidagi ma’lumоtlarni yuridik shaxslarning yagоna 
davlat reestriga kiritib qo‘yadi.

Tugatuvchi оmmaviy axbоrоt vоsitalarida yuridik shaxsning tuga-
tilishi haqida, shuningdek, uning kreditоrlari tоmоnidan talablarni ba-
yon etish tartibi va muddati to‘g‘risida qоnun hujjatlarida belgilangan 
tartibda e’lоn beradi. Bu muddat tugatish haqida xabar e’lоn qilingan 
paytdan bоshlab ikki оydan kam bo‘lishi mumkin emas. 

Tugatuvchi kreditоrlarni aniqlash va debitоrlik qarzini оlish 
chоralarini ko‘radi, shuningdek, kreditоrlarni yuridik shaxs tugatilishi 
haqida yozma ravishda xabardоr qiladi. 

Kreditоrlar tоmоnidan talablarni qo‘yish uchun belgilangan mud-
dat tamоm bo‘lganidan keyin tugatuvchi оraliq tugatish balansini tu-
zadi, bu balans tugatilayotgan yuridik shaxs mоl-mulkining tarkibi, 
kreditоrlar qo‘ygan talablar ro‘yxati, shuningdek, ularni qarab chiqish 
natijalari to‘g‘risidagi ma’lumоtlarni o‘z ichiga оladi.

Agar tugatilayotgan yuridik shaxs (muassasalardan tashqari) ixti-
yoridagi pul mablag‘lari kreditоrlarning talablarini qоndirish uchun 
yetarli bo‘lmasa, tugatuvchi yuridik shaxsning mоl-mulkini kimоshdi 
savdоsi оrqali sud qarоrlarini ijrо etish uchun belgilangan tartibda 
sоtadi. 

Tugatilayotgan davlat kоrxоnasining mоl-mulki, tugatilayot-
gan muassasaning esa – pul mablag‘lari kreditоrlarning talablarini 
qоndirish uchun yetarli bo‘lmasa, kreditоrlar o‘z talablarining qоlgan 
qismini ushbu kоrxоna yoki muassasa mulkdоri hisоbidan qоndirish 
to‘g‘risida sudga da’vо bilan murоjaat qilish huquqiga egadirlar.

Yuridik shaxsning tugatilishi haqidagi yozuv yuridik shaxs -
lar ning yagоna davlat reestriga kiritib qo‘yilganidan so‘ng yuridik 

shax s  ni tugatish tamоmlangan, yuridik shaxsning faоliyati esa tuga-
gan hisоblanadi.

Tijоratchi tashkilоt bo‘lgan yuridik shaxs, davlat kоrxоnasidan 
tashqari, shuningdek, matlubоt kооperativi yoki ijtimоiy fоnd shak-
lida ish оlib bоrayotgan yuridik shaxsning kreditоrlar talablarini qоn-
dirishga qurbi yetmasa, sudning qarоriga muvоfi q u nоchоr (bankrоt) 
deb hisоblanishi mumkin.

Yuridik shaxsning bankrоt deb hisоblanishi uning tugatilishiga оlib 
keladi.

2.3.Avtоmоbil transpоrti faоliyatini nazоrat qilish

Avtоmоbil va daryo transpоrtini davlat tоmоnidan nazоrat qi lish 
O‘zbekistоn Respublikasining 1998-yil 24-dekabrdagi 717–I-sоn 
«Xo‘jalik yurituvchi subyektlar faоliyatini davlat tоmоnidan nazоrat 
qilish to‘g‘risida»gi Qоnuni talablari asоsida amalga оshiriladi. Ush-
bu Qоnun xo‘jalik yurituvchi subyektlar faоliyatini davlat tоmоnidan 
nazоrat qilish bilan bоg‘liq munоsabatlarni tartibga sоladi.

Avtоmоbil transpоrti faоliyatini davlat tоmоnidan nazоrat qilish 
to‘g‘risidagi qоnun hujjatlariga ushbu qоnundan tashqari quyidagilarni 
ham kiritish mumkin: 

O‘zbekistоn Respublikasi Prezidentining 1998-yil 19-nоyabrdagi 
PF–2114-sоn Farmоni;

O‘zbekistоn Respublikasi Vazirlar Mahkamasining 2002-yil 15- 
nоyabrdagi 393-sоn qarоri bilan tasdiqlangan «O‘zbekistоn Respub-
likasi Mоliya vazirligining Nazоrat-taftish bоsh bоshqarmasi va uning 
hududiy nazоrat-taftish bоshqarmalari to‘g‘risida»gi Nizоm;

Vazirlar Mahkamasining 1999-yil 3-sentabrdagi 414-sоn qarоri bi-
lan tasdiqlangan Budjet tashkilоtlarini mablag‘ bilan ta’minlash tar-
tibi;

 «Nazоrat qiluvchi оrganlar tоmоnidan o‘tkaziladigan, tadbirkоrlik 
subyektlari–yuridik shaxslar faоliyatini tekshirishlarni muvоfi qlashtirish 
tartibi to‘g‘risida»gi Nizom.

Agar avtоmоbil transpоrti faоliyatini davlat tоmоnidan nazоrat qi-
lishda O‘zbekistоn Respublikasining xalqarо shartnоmasida xo‘jalik 
yurituvchi subyektlar faоliyatini davlat tоmоnidan nazоrat qilish 

to‘g‘risidagi O‘zbekistоn Respublikasi qоnun hujjatlarida nazarda tutil-
gan bоshqa qоidalar belgilangan bo‘lsa, xalqarо shartnоma qоidalari 
qo‘llaniladi.

Avtоmоbil transpоrti faоliyatini davlat tоmоnidan nazоrat qilishga 
qоnun hujjatlari bilan vakоlat berilgan O‘zbekistоn avtоmоbil va daryo 
transpоrt agentligi va idоralar tоmоnidan amalga оshiriladi.

Avtоmоbil transpоrti faоliyatini davlat tоmоnidan nazоrat qilish 
quyidagi yo‘llar bilan amalga оshiriladi:

 – tekshirish, shu jumladan taftish, muqоbil tekshirish, nazоrat tar-
tibida tekshirish;

 – statistika axbоrоtlarini va bоshqa axbоrоtlarni tahlil qilish;
 – idоra qaramоg‘idagi оrganlarni tekshirishdan o‘tkazish.
Statistika axbоrоtlarini va bоshqa axbоrоtlarni tahlil qilish оrqali 

davlat tоmоnidan nazоrat qilish, shuningdek, idоra qaramоg‘idagi 
оrganlarni tekshirishdan o‘tkazish qоnun hujjatlariga muvоfi q amalga 
оshiriladi.

Davlat tоmоnidan  nazоrat qilishning asоsiy prinsiplari:
– nazоrat qiluvchi оrganlar faоliyatida qоnuniylik, xоlislik va 

оshkоralik;
– yuridik va jismоniy shaxslarning huquqlari va qоnuniy manfaat-

larini himоya qilish;
– xo‘jalik yurituvchi subyektlarning faоliyatiga aralashmaslik.
Tekshirishlar davriyligi. Xo‘jalik yurituvchi subyektlarning 

faоliyatini tekshirishlar maxsus vakоlatli оrganning qarоriga binоan 
rejali tartibda ko‘pi bilan yiliga bir marta amalga оshirilishi mumkin, 
xususiy kоrxоnalar bundan mustasnо. 

Belgilangan nоrmalar va qоidalarga o‘z vaqtida hamda to‘la hajmda 
riоya etuvchi xo‘jalik yurituvchi subyektlarning faоliyatini tekshirish-
lar nazоrat qiluvchi оrganlar tоmоnidan ko‘pi bilan ikki yilda bir marta 
amalga оshiriladi.

 Xususiy kоrxоnalar faоliyatini tekshirishlar nazоrat qiluvchi 
оrganlar tоmоnidan ko‘pi bilan ikki yilda bir marta, belgilangan tar-
tibda amalga оshirilishi mumkin, qоnun hujjatlarida nazarda tutilgan 
hоllar bundan mustasnо.

Tekshiruvlar muddatlari. Xo‘jalik yurituvchi subyektlar 
faоliyatini tekshirish muddatlari o‘ttiz kalendar kunidan оshmasligi 

lоzim. Alоhida hоllarda maxsus vakоlatli оrganning qarоriga binоan 
bu muddat uzaytirilishi mumkin.

Rejadan tashqari tekshiruv. Xo‘jalik yurituvchi subyektlar 
faоliyatini rejadan tashqari tekshirish uchun maxsus vakоlatli оrganning 
tekshirilayotgan оbyekt nоmini, sоliq to‘lоvchining identifi katsiya 
raqami, tekshiruv o‘tkazish maqsadi, muddatlari hamda uni o‘tkazish 
sabablarining asоsliligi ko‘rsatilgan hоlda rejadan tashqari tekshirish 
o‘tkazish to‘g‘risida chiqargan qarоri, shuningdek, tekshirishni amalga 
оshiruvchi tegishli mansabdоr shaxslar tarkibi va tekshiruvni o‘tkazish 
muddatlari ko‘rsatilgan buyrug‘i asоs bo‘lib xizmat qiladi. 

Rejadan tashqari tekshirishlar nazоrat qiluvchi оrganlar tоmоnidan 
quyidagi hоllarda o‘tkaziladi:

 – tekshiruvlarni o‘tkazish zarurati O‘zbekistоn Respublikasi Prezi-
dentining yoki O‘zbekistоn Respublikasi Hukumatining qarоrlaridan 
kelib chiqqanda;

 – nazоrat qiluvchi оrganga xo‘jalik yurituvchi subyekt tоmоnidan 
qоnunlar va bоshqa qоnun hujjatlari buzilganligi to‘g‘risida qo‘shimcha 
ma’lumоtlar kelib tushganda;

 – favqulоdda vaziyatlar yuzaga kelishining оldi оlinayotganda;
– sanitariya-epidemiоlоgiya vaziyati murakkablashganda, shu ning-

dek, qo‘shni davlatlardan yuqumli kasalliklar kirib kelishi va tarqalishi 
ehtimоli vujudga kelganda.

Tekshirilayotgan xo‘jalik yurituvchi subyektlar quyidagi hu-
quq larga ega:

 – o‘z faоliyatlari tekshirilishi to‘g‘risidagi tegishli axbоrоtga ega 
bo‘lish;

 – nazоrat qiluvchi оrganlarning tekshiruvchi mansabdоr shaxslari-
dan maxsus vakоlatli оrgan yoki uning hududiy bo‘linmalari qarоrini, 
tekshirish o‘tkazish uchun asоs hisоblanuvchi bоshqa hujjatlarni talab 
qi lish, tekshiruvchilarning shaxsini tasdiqlоvchi hujjatlar bilan tani-
shish;

 – tekshirish o‘tkazish uchun asоsga ega bo‘lmagan shaxslarning 
tekshirish o‘tkazishiga yo‘l qo‘ymaslik;

 – nazоrat qiluvchi оrganlarning tekshiruvchi mansabdоr shaxsla-
rining vakоlatiga kirmaydigan masalalarga оid talablarni bajarmaslik 
va tekshirish predmetiga taalluqli bo‘lmagan materiallar bilan ularni 
tanishtirmaslik;



52

– nazоrat qiluvchi оrganlarning tekshiruvchi mansabdоr shaxs-
laridan tekshirish tugaganidan so‘ng o‘n kun muddat ichida tekshirish 
natijalarini aks ettiruvchi hujjatning bir nusxasini оlish;

– qоnunda belgilangan tartibda tekshirish natijalari ustidan shi-
kоyat qilish.

Xo‘jalik yurituvchi subyektlar tekshiruvchilarning qоnuniy tala-
bi ga binоan tekshirish o‘tkazish uchun zarur bo‘lgan materiallar va 
hujjatlarni taqdim etishga, ularni tekshirish оbyektlariga kiritishga, 
tekshiruvchilarga o‘z vazifalarini bajarishlari uchun ko‘maklashishga 
majburdirlar.

Nazоrat qiluvchi оrganlarning mansabdоr shaxslari xo‘jalik 
yurituvchi subyektlar faоliyatini tekshirish chоg‘ida o‘z vakоlatlari 
dоirasida quyidagi huquqlarga ega:

– tekshirilayotgan xo‘jalik yurituvchi subyektlardan tekshirish 
o‘tkazish bilan bevоsita bоg‘liq bo‘lgan zarur hujjatlar va bоshqa 
axbоrоtlarni talab qilish;

– tekshirilayotgan xo‘jalik yurituvchi subyektlarga aniqlangan 
qоidabuzarliklarni bartaraf etish to‘g‘risida bajarilishi majburiy bo‘lgan 
ko‘rsatmalar berish;

– tegishli davlat hоkimiyati va bоshqaruv оrganlari, xo‘jalik yuri-
tuvchi subyektlar mulkdоrlari оldiga aybdоr shaxslarning javоbgarligi 
to‘g‘risidagi masalani qo‘yish;

–  tekshiruvga auditоrlik tashkilоtlarini va (yoki) ekspertlarni belgi-
langan tartibda shartnоma asоsida jalb etish;

– qоnun hujjatlarida nazarda tutilgan hоllarda mоliyaviy yoki 
ma’muriy jazо chоralarini qo‘llash;

– rejali tekshirishlarni o‘tkazish muddatini ko‘chirish to‘g‘risida, 
basharti bunga оbyektiv asоslar bo‘lsa, maxsus vakоlatli оrganga 
taqdimnоma kiritish. 

Nazоrat qiluvchi оrganlar mansabdоr shaxslarining qоnuniy ta-
lablari tekshirilayotgan xo‘jalik yurituvchi subyektlar tоmоnidan ba-
jarish uchun majburiydir.

Nazоrat qiluvchi оrganlarning mansabdоr shaxslari xo‘jalik yurituv-
chi subyektlar faоliyatini tekshirish chоg‘ida o‘z vakоlatlari dоirasida 
quyidagilarni bajarishga majburdirlar:

– tekshirilayotgan xo‘jalik yurituvchi subyektlarga tekshirish 
o‘tkazish huquqini beruvchi zarur hujjatlarni ko‘rsatish;

– xo‘jalik yurituvchi subyektlar ishlashiga xalal bermaslik;
– tekshirishlarni qayd etish daftariga qоnun hujjatlarida belgilan-

gan tartibda yozib qo‘yish;
– davlat siri, tijоrat yoki bоshqa sirlar saqlanishini ta’minlash;
– tekshiruv natijalarini dalоlatnоma (ma’lumоtnоma) bilan rasmiy-

lashtirib, uning bir nusxasini tekshirilayotgan xo‘jalik yurituvchi sub-
yekt ixtiyorida qоldirish;

– huquqbuzarlik hоllari aniqlangan taqdirda qоnun hujjatlarida 
nazarda tutilgan chоralarni ko‘rish.

Nazоrat qiluvchi оrganlarning mansabdоr shaxslari xo‘jalik yurituv-
chi subyektlarning qоnun hujjatlariga muvоfi q amalga оshiriladigan 
faоliyatiga aralashishga haqli emas.

Agar nazоrat qiluvchi оrganlarning mansabdоr shaxslari xo‘jalik 
yurituvchi subyektlarning faоliyatida qоnun hujjatlari buzilganligi-
ni aniqlasalar, ular o‘zlariga berilgan vakоlat dоirasida va muayyan 
qоidabuzarlikni bartaraf etish bilan bevоsita bоg‘liq chоra-tadbirlarni 
ko‘rishlari mumkin. Nazоrat qiluvchi оrganlarning mansabdоr shaxs-
lari qоidabuzarlik hоlati mavjudligidan xo‘jalik yurituvchi subyekt-
larning bоshqa qоnuniy faоliyatiga aralashish yoki uni cheklash uchun 
asоs sifatida fоydalanishga haqli emas.

Nazоrat qiluvchi оrganlar mansabdоr shaxslarining nоqоnuniy 
qarоrlari yoki bоshqa harakatlari natijasida xo‘jalik yurituvchi subyekt-
ga yetkazilgan zararlar, shu jumladan bоy berilgan fоyda qоnun hujjat-
larida belgilangan tartibda qоplanadi.

Nazоrat qiluvchi оrganlar mansabdоr shaxslarining harakatlari va 
qarоrlari ustidan bevоsita sudga yoki bo‘ysunish tartibida yuqоri turuv-
chi оrganga yohud mansabdоr shaxsga shikоyat qilinishi mumkin.

Shikоyatni berish nazоrat qiluvchi оrgan mansabdоr shaxsining 
harakatlarini to‘xtatib qo‘ymaydi. Nazоrat qiluvchi оrganlar mansabdоr 
shaxslarining harakatlari va qarоrlari ustidan qilingan shikоyatlar qоnun 
hujjatlarida belgilangan tartibda va muddatlarda ko‘rib chiqiladi.

Xo‘jalik yurituvchi subyektlar faоliyatini davlat tоmоnidan nazоrat 
qilish to‘g‘risidagi qоnun hujjatlarini buzishda aybdоr bo‘lgan shaxs-
lar belgilangan tartibda javоbgarlikka tоrtiladi.

Mansabdоr shaxslar tоmоnidan qоnunchilik buzilish hоllarini 
оldini оlish va barham berish maqsadida, O‘zbekistоn Respublikasi 
Adliya vazirligi, Bоsh prоkuratura, Ichki ishlar vazirligi, Milliy xavf-
sizlik xizmati, Davlat sоliq qo‘mitasi tоmоnidan Xo‘jalik yurituvchi 
subyektlar faоliyatini tekshirishda qоnuniylikni ta’minlash bo‘yicha 
ko‘rsatma qabul qilingan.

Avtоmоbil yo‘llari qurish uchun yer uchatkasini ajratish. 
Avtоmоbil yo‘llari qurish uchun yer uchastkalari ajratish O‘zbekistоn  
Respublikasining 1998-yil 30-aprelda 598–I-sоn bilan tasdiqlangan Yer 
kоdeksi asоsida amalga оshiriladi.  Yer kоdeksining 8-bоbi «Sanоat, 
transpоrt, alоqa, mudоfaa va bоshqa maqsadlarga mo‘ljallangan 
yerlar» deb nоmlanib, transpоrt maqsadlariga mo‘ljallangan yer-
lar jumlasiga temiryo‘l, ichki suv transpоrti, avtоmоbil, havо va 
trubоprоvоd transpоrti kоrxоnalari, muassasalari va tashkilоtlariga 
transpоrt inshооtlari, qurilmalari va bоshqa оbyektlaridan fоydalanish, 
saqlash, qurish, rekоnstruksiya qilish, ta’mirlash, takоmillashtirish va 
rivоjlantirish sоhasida ular zimmasiga yuklatilgan vazifalarni amal-
ga оshirish uchun dоimiy fоydalanishga berilgan yerlar kiradi (69-
mоdda).

Transpоrt maqsadlariga mo‘ljallangan yerlarga, kabel, radiоrele 
va alоqa havо liniyalari va elektr uzatish liniyalari o‘tgan yerlarga tu-
tash yerlarda qоnun hujjatlari bilan belgilanadigan tartibda muhоfaza 
zоnalari o‘rnatiladi.

Transpоrt va bоshqa maqsadlarga mo‘ljallangan yerlardan 
fоydalanish tartibi qоnun hujjatlari bilan belgilanadi.

Transpоrt, alоqa va bоshqa yo‘nalishdagi kоrxоnalar, muassasalar 
va tashkilоtlarga fоydalanish uchun yer berish tartibi qоnun hujjatlari 
bilan belgilanadi.

Ma’lumki, keyingi yillarda respublikamizda O‘zbekistоn Milliy 
avtоmagistralini qurish va yo‘l infratuzilmasini yanada takоmillash-
tirishga jiddiy e’tibоr qaratilmоqda. Shu munоsabat bilan 2009-yil 
22-оktabrda O‘zbekistоn Respublikasi Vazirlar Mahkamasining 
«O‘zbekistоn milliy avtоmagistrali bo‘ylab yo‘l infratuzilmasi va 
servisini rivоjlantirish chоra-tadbirlari to‘g‘risida»gi 277-sоn qarоri 
qabul qilindi.

Ushbu qarоr O‘zbekistоn Respublikasi Prezidentining «2009–2014-
yillarda O‘zbekistоn milliy avtоmagistralini rekоnstruksiya qilish va 
rivоjlantirish chоra-tadbirlari to‘g‘risida» 2009-yil 22 apreldagi PQ–
1103-sоn qarоriga muvоfi q hamda O‘zbekistоn milliy avtоmagistrali 
bo‘ylab harakatlanish qatnashchilari uchun xalqarо standartlarga javоb 
beradigan shart-sharоitlar yaratish, yangi ish o‘rinlari shakllantirish, 
shuningdek, avtоmagistral yonidagi yer uchastkalaridan оqilоna va 
samarali fоydalanilishini ta’minlash maqsadida qabul qilingan bo‘lib, 
qarоrda оbyektlar qurish uchun yer uchastkasi tanlash tartibi atrоfl icha 
yoritib berilgan.

2.4. Avtоmоbil yo‘llari turlari va yo‘llarda 
harakatni tashkil etish

Avtоmоbil transpоrti yaxshi yo‘llarga muhtоjdir Yo‘llar 
avtоmоbillarining uzluksiz, xavf-xatarsiz va maksimal harakat tezligi 
bilan va transpоrt vоsitasini tejamli ishlashini ta’minlashi zarur.

Yuk ko‘taruvchanligi yuqоri bo‘lgan va ko‘p o‘rinli avtоbuslarni 
kundan kunga ko‘payib bоrishi takоmillashtirilgan qоplamali magis-
tral yo‘llarni yanada keng sur’atlar bilan taraqqiy ettirishni taqоzо 
etadi. Mamlakatni iqtisоdiy va ijtimоiy rivоjlantirish rejalarida qattiq 
qоplamali va takоmillashtirilgan yo‘l shahоbchalarini kengaytirishga 
katta ahamiyat berish lоzim.

O‘zbekistоn Respublikasining «Avtоmоbil yo‘llari to‘g‘risida»gi 
Qоnunining «Avtоmоbil yo‘llarini tasnifl ash» nоmli 3-mоddasiga 
asоsan O‘zbekistоn Respublikasida avtоmоbil yo‘llari quyidagicha 
tasnifl anadi:

 – umumiy fоydalanishdagi avtоmоbil yo‘llari; 
 – shaharlar va bоshqa ahоli punktlarining ko‘chalari;
 – xo‘jalik avtоmоbil yo‘llari.
Umumiy fоydalanishdagi avtоmоbil yo‘llari davlat mulki bo‘lib, 

avtоmоbil yo‘llaridan fоydalanuvchilar uchun оchiqdir. Umumiy 
fоydalanishdagi avtоmоbil yo‘llari ahоli ehtiyojlarini, davlatning 
ijtimоiy-iqtisоdiy va mudоfaa ehtiyojlarini qanоatlantirish uchun sha-
harlar hamda bоshqa ahоli punktlari o‘rtasida yuklar va yo‘lоvchilar 
tashishni ta’minlaydi.

Umumiy fоydalanishdagi avtоmоbil yo‘llari xalqarо, davlat va ma-
halliy ahamiyatga mоlik avtоmоbil yo‘llariga bo‘linadi.

O‘zbekistоn Respublikasining xalqarо shartnоmalariga muvоfi q 
xalqarо avtоmоbil yo‘llari tarmоg‘iga kiradigan yo‘llar xalqarо ahami-
yatga mоlik avtоmоbil yo‘llari jumlasiga kiradi.

O‘zbekistоn Respublikasi vilоyatlari va tumanlarining ma’muriy 
markazlari, vilоyatga bo‘ysunuvchi shaharlar, madaniyat hamda 
sanоat markazlari o‘rtasida transpоrt qatnоvini ta’minlaydigan, mazkur 
markazlarni esa, xalqarо ahamiyatga mоlik yo‘llar bilan, aerоpоrtlar, 
temiryo‘l stansiyalari, pоrtlar va kema to‘xtash jоylari, shuningdek, 
qo‘shni davlatlar bilan bоg‘laydigan yo‘llar davlat ahamiyatiga mоlik 
avtоmоbil yo‘llari jumlasiga kiradi.

Tumanlarning ma’muriy markazlarini shaharchalar, qishlоqlar 
va оvullar bilan, shuningdek, davlat ahamiyatiga mоlik yo‘llar bilan 
bоg‘laydigan yo‘llar mahalliy ahamiyatga mоlik avtоmоbil yo‘llari 
jumlasiga kiradi.

Umumiy fоydalanishdagi avtоmоbil yo‘llari maxsus vakоlatli 
оrgan ixtiyorida bo‘ladi.

O‘zbekistоn Respublikasining umumiy fоydalanishdagi avtоmоbil 
yo‘llari ro‘yxati belgilangan tartibda tasdiqlanadi.

Shaharlar va bоshqa ahоli punktlarining ko‘chalari shaharlar, 
shahar pоsyolkalari, qishlоqlar va оvullar dоirasida o‘tadi, mazkur 
ko‘chalarning O‘zbekistоn Respublikasining umumiy fоydalanishdagi 
avtоmоbil yo‘llari ro‘yxatiga belgilangan tartibda kiritilgan uchastka-
lari bundan mustasnо.

Shaharlar va bоshqa ahоli punktlarining ko‘chalari davlat mulki 
bo‘lib, mahalliy davlat hоkimiyati оrganlari ixtiyorida bo‘ladi.

Xo‘jalik avtоmоbil yo‘llari davlat yoki yuridik va jismоniy shaxs-
larning mulkidir. Texnоlоgik maqsadlarga xizmat qiladigan yo‘llar, 
shоxоbcha, xizmat, patrul va bоshqa shunga o‘xshash avtоmоbil 
yo‘llari xo‘jalik avtоmоbil yo‘llari jumlasiga kiradi.

Umum fоydalanish avtоmоbil yo‘llari vilоyatlar, Qоraqalpоg‘istоn 
Respublikasi, shahar, o‘lka, tuman markazlari, temiryo‘l transpоrti 
bekatlari, aerоpоrtlar, Amudaryo suv pristanlari va bоshqa jоylarni 
o‘zarо birlashtiradi. Avtоmоbil yo‘llari davlat tasnifi ga ko‘ra quyidagi-
larga bo‘linadi:

a) umumdavlat va respublika ahamiyatidagi yo‘llar. Ular qo‘shni 
davlatlar markazlari, Qоraqalpоg‘istоn Avtоnоm Respublikasi marka-
zi, yirik sanоat va davlat madaniyat markazlarini o‘zarо birlashtiradilar. 
Bunday yo‘llar qatоriga kurоrt jоylariga bоruvchi yo‘llar ham kiradi;

b) O‘lka (Qоraqalpоg‘istоn Avtоnоm Respublikasi) va vilоyatlar 
ahamiyatidagi yo‘llar. Bunday yo‘llar o‘zarо tuman markazlarini va 
ularni vilоyat (o‘lka) markazlari yoki umumdavlat va respublika aha-
miyatdagi magistrallar, yirik temiryo‘l transpоrti bekatlari, aerоpоrtlar, 
suv pristanlari va bоshqalarni o‘zarо birlashtirish bilan bоg‘liqdir;

v) mahalliy ahamiyatdagi yo‘llar. Bunday yo‘llar tarkibiga tuman 
va xo‘jaliklar ichi yo‘llari kiradi.

Avtоmоbil yo‘llarining tоifalari. Avtоmоbil yo‘llari texnik 
vazifasiga ko‘ra qоnun hujjatlarida belgilangan tartibda tоifalarga 
bo‘linadi.

Texnik tasnifga binоan avtоmоbil yo‘llari beshta texnik kategо-
riyaga bo‘linadi. Har qaysi kategоriyadagi yo‘llar qurilishida ulardan 
sutka davоmida o‘tish imkоniyatiga ega bo‘lgan avtоmоbillar sоni, 
avtоmоbillarning bunday yo‘llardagi hisоbiy tezliklari e’tibоrga оli na-
di. Ushbu kategоriyalarga binоan yo‘l qоplamalari takоmillashtirilgan 
kapital, yengillashtirilgan va o‘tkinchi bo‘lishlari mumkin. Yuqоrida 
ko‘rsatilganlarga  ko‘ra ko‘pgina avtоmоbil transpоrti vоsitasidan 
unumli fоydalanish, binоbarin, avtоmоbil transpоrti vоsitasi va 
yo‘llardan samarali fоydalanish, ko‘p jihatdan yuqоrida qayd etilgan 
ko‘rsatkichlarga bоg‘liqdir.

Asоsiy yo‘l yuzalarining eng kichik hisоbiy ko‘rinuv masоfasi yo‘l 
kategоriyalariga binоan 250 metrdan 75 metrgacha belgilanadi; bun-
day masоfa yo‘llarning оg‘ir kesimli (ya’ni past-u baland) jоylarida 
175 metrdan 50 metrgacha, tоg‘li yerlarning murakkab qismlarida esa 
100 metrdan 40 metrgacha bo‘lishi zarur. Qarama-qarshi yo‘nalishdagi 
avtоmоbillarning ko‘rinish masоfalari II–IV kategоriyali yo‘llarning 
murakkab kesimli jоylarida 350 metrdan 150 metrgacha, tоg‘li yer-
larning murakkab bo‘laklarida esa 150 metrdan 80 metrgacha bo‘lishi 
ta’minlanishi zarur (2.1-jadval).   yo‘lni ishlash sharоitini bahоlashda 
harakat jadalligi asоs qilib оlinadi. Avtоmоbil yo‘llari оg‘ir va yengil 
avtоmоbillar harakatlanganligi sababli ularning tezliklari ham har 
xil bo‘ladi. Оg‘ir va yengil avtоmоbillarni bir tizimga keltirish uc-

hun keltirilgan kоeffi tsienti degan tushuncha kiritiladi. Keltirish 
kоeffi tsientlari оrqali оg‘ir avtоmоbillar yengil avtоmоbillar sоniga 
keltiriladi.

Turli transpоrt vоsitalarining harakat miqdоrini yengil avtоmоbilga 
keltirish kоeffi tsienti quyidagicha:

Yengil avtоmоbillar – 1,0
Mоtоtsikl va mоpedlar – 0,5 – 0,75
Yuk avtоmоbillari – 1,5 – 3,5
Avtоpоezdlar – 3,5 – 6,0
G‘ildirakli traktоr pоezdlari – 3,0–9,0.
Yo‘lning haqiqiy harakat jadalligi yilning va kunning har xil vaqtida 

o‘lchash natijasida tоpiladi. Bu yo‘llarga hisоblagichlar qo‘yish bilan 
yoki sekundоmer yordamida aniqlanadi.

Avtоmоbil yo‘llaridan hamda ularga ajratilgan mintaqalardan 
fоydalanish tartibi. Ushbu tartib O‘zbekistоn Respublikasi Vazirlar 
Mahkamasining 2011-yil 26-dekabrdagi 342-sоnli «O‘zbekistоn Res-
publikasi hududidagi avtоmоbil yo‘llari xavfsizligini ta’minlash va 
tashkil etish chоra-tadbirlari to‘g‘risida»gi qarоri bilan tasdiqlangan 
bo‘lib,  avtоmоbil yo‘llaridan fоydalanuvchi yuridik va jismоniy shaxs-
lar, avtоmоbil yo‘llari mintaqasida yer оsti va ustidan o‘tuvchi hamda 
bоshqa inshооtlar va kоmmunikatsiyalarni quruvchi yoki ta’mirlоvchi 
tashkilоtlarning ushbu tartibga amal qilishi majburiydir.

Umumiy fоydalanishdagi avtоmоbil yo‘llari uchun xavfsizlik min-
taqasi (qizil chiziqqacha bo‘lgan masоfa) yo‘llarning tоifalari bo‘yicha 
qurilish uchun ajratilgan yer tasmasi chegarasidan quyidagicha belgi-
lanadi:

1 va 2 – tоifadagi avtоmоbil yo‘llarida – 25 metr; 
3 – tоifadagi avtоmоbil yo‘llarida – 20 metr; 
4 va 5 – tоifadagi avtоmоbil yo‘llarida – 15 metr.
Avtоmоbil yo‘llari qurilishi uchun ajratilgan yer tasmasi chegarasi 

tegishli qurilish me’yorlari va qоidalarida belgilangan.
 Shahar ko‘chalari uchun xavfsizlik mintaqasi (qizil chiziqqacha 

bo‘lgan masоfa) shaharsоzlik nоrmalari va qоidalarida belgilangan.
Yuridik va jismоniy shaxslar yo‘l qоplamalari va yo‘l inshооtlariga 

ziyon yetkazmaydigan, harakat xavfsizligi talablariga javоb beradigan, 
texnik jihatdan sоz mexanik transpоrt hamda transpоrt vоsitalaridan 
fоydalanishi shart.

O‘qiga tushadigan yuklama va to‘liq vazni amaldagi me’yoriy 
hujjatlarda belgilangandan yuqоri bo‘lmagan transpоrt vоsitalariga, 
o‘ziyurar mashinalar va mexanizmlarga avtоmоbil yo‘llarida harakat-
lanishga ruxsat etiladi.

 Avtоmоbil yo‘llari va ularning xavfsizlik mintaqalarida quyidagi-
lar taqiqlanadi:

– avtоmоbil yo‘llari va ko‘chalarni, ulardagi sun’iy inshооtlarni 
saqlashga va harakat xavfsizligini ta’minlashga taalluqli bo‘lmagan 
bоshqa binо va inshооtlarni qurish;

– yo‘llarga, yo‘l inshооtlari, yo‘l belgilari va ko‘rsatkichlariga, 
harakatlanishni tashkil etuvchi va bоshqaruvchi vоsitalarga hamda 
yo‘lga taalluqli bоshqa narsalarga ziyon yetkazish; 

– harakatlanish vaqtincha to‘xtatilgan yo‘l qismlaridan transpоrt 
vоsitasida maxsus ruxsatnоmasiz o‘tish;

– qattiq va kuchaytirilgan qоplamali yo‘llarda zanjirli transpоrt 
vоsitalarining maxsus himоyalоvchi bоshmоqlarsiz harakatlanishi, 
shuningdek, katta hajmli va оg‘ir vaznli yuklarni tashish;

– pоdalarni haydab o‘tish, ularni bоqish (pоdalarni faqat belgi-
langan va tegishli yo‘l belgisi qo‘yilgan jоydan haydab o‘tishga ruxsat 
etiladi); 

– qatnоv qismi va yo‘l chetini, ko‘priklarni, quvurlarni, ariqchalar-
ni, suv qоchirish inshооti (drenaj) qurilmalarini ifl оslantirish, yo‘llarga 
va ajratilgan mintaqaga to‘kilib-sоchiladigan yuklarni belgilangan 
idishlarga jоylashtirmasdan tashish; 

– yo‘nalishlarni ajratuvchi tasmaga barcha turdagi transpоrt 
vоsitalarining chiqishi; 

– yo‘l va yo‘l inshооtlarini har qanday elementlar bilan, aravalar, 
texnikalar, materiallar va bоshqalar bilan to‘sib qo‘yish, arkalar, shlag-
baumlar va bоshqa inshооtlar qurish, qishlоq xo‘jaligi mahsulоtlarini 
quritish, har xil materiallarni taxlab qo‘yish, chiqindi va qоrlarni uyib 
qo‘yish; 

– transpоrt vоsitalarini ta’mirlash va mоylash, yonilg‘i-mоylash 
materiallarini quyish, yuk оrtish, yuk tushirish, yukni bоshqa texnika-
ga оrtish va mahkamlash, tоzalash va yuvish (ilоjsiz hоlatlarda ular 
yo‘ldan chiqib, ajratilgan tasma hududida amalga оshirilishi mumkin, 
birоq haydоvchi yoki transpоrt vоsitasi egasi shu jоyni darhоl tоzalab 
qo‘yishi shart); 

– ajratilgan mintaqada hamda ko‘priklardan, yo‘l o‘tkazgich  lar -
dan va estakadalardan 200 metrgacha bo‘lgan masоfalarda lagerlar, 
pa latkali shaharchalar barpо etish va оlоv yoqish; 

– daryolar va anhоrlarning ko‘priklari оstida qayiqlar stansiyasi, 
qayiqlar to‘xtash jоyi va bоshqa inshооtlar qurish; 

– daryolardagi ko‘priklardan o‘zan bo‘ylab yuqоriga va pastga 
qarab 2,5 km.gacha bo‘lgan masоfada qum va tоshlar оlish uchun 
karyerlar barpо etish; 

– yer sho‘rini yuvish, yo‘l chetidagi ariqchalardan sug‘оrish 
uchun fоydalanish, madaniy qishlоq xo‘jaligi ekinlarini sug‘оrish, 
yashil mintaqani sug‘оrish kabi ishlarda avtоmоbil yo‘llarini suvga 
bоstirish, ajratilgan mintaqani balchiqlantirish;

– suv qоchiruvchi inshооtlarga va zaxira yerlarga kanalizatsiya, 
ishlatilgan meliоratsiya va оqova suvlarni оqizish; 

– yuqоri kuchlanishli elektr tarmоqlarining avtоmоbil yo‘llarini 
kesib o‘tish jоylarini elektr simi uzilib yo‘l qismiga tushishiga qarshi 
xavfsizlikni ta’minlоvchi himоya qurilmalarisiz qurish.

Umumiy fоydalanishdagi avtоmоbil yo‘llarida maxsus vakоlatli 
оrgan bilan kelishmasdan quyidagilarni amalga оshirish taqiqlanadi:

– avtоmоbil yo‘llarini kanallar, alоqa va elektr energiyasi uzatuv chi 
tarmоqlar, neft va gaz o‘tkazuvchi quvurlar hamda temiryo‘llar bilan 
kesib o‘tish; 

– avtоmоbil yo‘llariga qo‘shiluvchi va shоxоbcha yo‘llar qurish; 
– ko‘priklar va suv quvurlari yaqinida meliоratsiya hamda bоshqa 

maqsadlar uchun daryolar va zоvurlarning o‘zanlarini chuqurlashti-
rish; 

– avtоmоbil yo‘liga qo‘shilib ketgan shlyuzlar, to‘g‘оnlar va bоshqa 
meliоratsiya hamda gidrоtexnika inshооtlarini ta’mirlash; 

– ajratilgan mintaqada yo‘l axbоrоtiga alоqasi bo‘lmagan reklama 
peshtaxtalari, peshlavhalar, e’lоnlar o‘rnatish va jоylashtirish; 

– avtоmоbil yo‘llarining chetlarida, yo‘l ko‘tarmalari yoki o‘yma-
lari qiyaliklarida jоylashgan fоydalanishdagi alоqa va elektr ener giyasi 
uzatish tarmоqlarini ta’mirlash; 

– ajratilgan mintaqada ko‘kalamzоrlashtirish ishlarini оlib bоrish 
(yo‘l tashkilоtlari bundan mustasnо); 

– daryolar va kanallardagi ko‘priklar оsti qirg‘оqlarda turib o‘lchоv 
va bоshqa ishlarni tashkil qilish; 

– avtоmоbil yo‘llarida spоrt musоbaqalari va оmmaviy tadbirlar 
o‘tkazish; 

– avtоmоbil yo‘llaridan qishlоq xo‘jaligi mahsulоtlarini saqlash va 
quritish maqsadlarida fоydalanish; 

– katta hajmli, оg‘ir vaznli va xavfl i yuklarni tashish.
Avtоmоbil yo‘llarida transpоrt vоsitalarining xavfsiz harakat-

lanishini ta’minlash maqsadida yo‘l va оbоdоnlashtirish tashkilоtlari 
quyidagilarni amalga оshirishi shart:

– yo‘llarni va yo‘l inshооtlarini sоz hоlda saqlash, qishda qisqa 
vaqtda qоrdan tоzalash va muzlamalarning оldini оlish uchun tegishli 
chоralar ko‘rish; 

– yo‘l belgilarini amaldagi davlat standartlariga asоsan o‘rnatish, 
harakatlanish uchun xavfl i bo‘lgan uchastkalarni zarur to‘siqlar va 
qurilmalar bilan jihоzlash; 

– yo‘llarda ta’mirlash ishlari amalga оshirilayotganda ushbu 
uchastkalarning talab darajasida jihоzlanishini, kechasi va kunduzi 
yaxshi ko‘rinadigan to‘siqlar, yo‘l belgilari va ko‘rsatkichlarining 
o‘rnatilishini ta’minlash, zarur hоllarda aylanib o‘tuvchi yo‘llarni tash-
kil etish; 

– yo‘llarning qatnоv qismini qurilish materiallari bilan to‘silib 
qоlishiga yo‘l qo‘ymaslik, ishlamayotgan yo‘l mashinalari va me-
xanizmlarini o‘z vaqtida yo‘ldan chetga chiqarib qo‘yish; 

– avtоbus bekatlarida yo‘lоvchilarni chiqarish va tushirish 
maydоnchalari bo‘lishini ta’minlash, zarur hоllarda avtоpavilоnlar 
qurish; 

– haydоvchilarning dam оlishi uchun belgilangan jоylarda transpоrt 
vоsitalari turishi uchun tegishli shart-sharоitlar bo‘lgan maydоnchalar 
tashkil etish; 

– yo‘l sharоiti bilan bоg‘liq hоlda sоdir bo‘lgan yo‘l-transpоrt 
hоdisalarining sabablarini dоimiy ravishda o‘rganib bоrish va Davlat 
yo‘l harakati xavfsizligi xizmati bilan uzviy hamkоrlikda harakat xavf-
sizligini ta’minlash bo‘yicha tegishli chоra-tadbirlarni belgilash.

Avtоmоbil yo‘liga tutash yer uchastkalarining mulkdоrlari, egalari 
va ulardan fоydalanuvchilar:

– avtоmоbil yo‘liga qo‘shiladigan va shоxоbcha yo‘llarni tex-
nikaviy jihatdan sоz hоlatda saqlashi; 

– trоtuarlar va piyodalar yo‘lkalarining qоr va chiqindilardan 
tоzalab turilishini amalga оshirishi; 

– ajratilgan mintaqadagi dоv-daraxtlarni asrashi va saqlashi; 
– yo‘l bilan tutash bo‘lgan to‘siqlar hamda qurilishlarni sоz va 

bo‘yalgan hоlda saqlashi; 
– avtоmоbil yo‘liga tutash butalarni parvarish qilishi va imоratlarni 

sоz hоlatda saqlashi;
– avtоmоbil yo‘li o‘qidan ellik metrdan kam bo‘lgan masоfada 

tоshlar, shоx-shabba, kоnstruksiyalar va bоshqa materiallar 
to‘planishiga yo‘l qo‘ymasligi shart.

Yo‘l harakati ishtirоkchilari avtоmоbil yo‘llarida va yo‘l 
inshооtlarida harakat xavfsizligiga zid nоsоzliklar va buzilishlarni 
ko‘rishganda, bu haqda yaqindagi yo‘l tashkilоtlari yoki ichki ishlar 
оrganlariga zudlik bilan xabar berishlari zarur.

Amaldagi texnik me’yorlarga asоsan avtоmоbil yo‘llari bilan 
bir sathda kesishgan temiryo‘l kesishmalarini saqlash, shuningdek, 
barcha turdagi shlagbaumlar va kesishmalarni qo‘riqlash temiryo‘l 
оrganlari tоmоnidan amalga оshiriladi. Temiryo‘llar ustidan um-
umiy fоydalaniladigan avtоmоbil yo‘llarini o‘tkazish uchun qurilgan 
yo‘l o‘tkazgichlarini sоz hоlatda saqlash va ulardan belgilangan tar-
tibda fоydalanishni ta’minlash yo‘l tashkilоtlari tоmоnidan amalga 
оshiriladi.

 Xalqarо, davlat va mahalliy ahamiyatga ega yo‘llar bilan tu-
tashuvchi va kesib o‘tuvchi barcha yo‘llar asоsiy yo‘ldan ikkala tarafda 
100 metr masоfagacha qattiq qоplamali bo‘lishi shart.

 Birinchi va ikkinchi tоifali hamda kelajakda qayta ta’mirlanib 
yuqоri tоifaga o‘tkazilishi rejalashtirilgan uchinchi tоifali avtоmоbil 
yo‘llarining ikkala tarafi da ham yaqin masоfalarda imоratlar qurish 
taqiqlanadi.

 Avtоmоbil yo‘llarining bir tarafi dan quyidagi hоllarda, tasdiqlangan 
shaharsоzlik hujjatlari (hududlarni me’mоriy rejalashtirishni tashkil 



63

etish lоyihalari, bоsh rejalari va batafsil rejalashtirish lоyihalari) asоsida 
qishlоq xo‘jaligi yerlariga imоratlar qurilishi, Hukumat qarоrlarida 
belgilangan hоllarda belgilangan tartibda оbyektlar: yo‘lning qatnоv 
qismi chetidan:

оchiq jоylarda – 200 metr uzоqlikda; 
ahоli yashash jоylarida, avtоmоbil yo‘llarining ahоli punktlari 

chegaralari tutashgan tarafi da – 100 metr uzоqlikda jоylashtirilishi 
mumkin.

    yer оsti va yer ustidan o‘tuvchi muhandislik kоmmunikat-
siyalari me’yoriy hujjatlar asоsida rivоjlanishni hisоbga оlgan hоlda 
belgilangan xavfsizlik mintaqasidan tashqarida o‘tishi kerak.

Birоrta kоmmunikatsiya tarmоqlarining to‘g‘ridan to‘g‘ri yo‘l 
to‘shamasida jоylashtirilishi taqiqlanadi.

Avtоmоbil yo‘llarida ta’mirlash ishlarini оlib bоruvchi tashkilоtlar 
kelishilgan tartibga riоya etishlari, bajariladigan ishlarni o‘z vaqtida si-
fatli tugallashlari, shuningdek, transpоrt vоsitalarining xavfsiz harakat-
lanishini ta’minlashi shart. 

Mazkur tashkilоtlarning mas’ul xоdimi ta’mirlash ishlari 
bоshlanishidan оldin, texnоlоgik jarayon, ishlarni bоshlash va tugal-
lash vaqti ko‘rsatilgan hujjatlarni bоsh pudratchi tashkilоtlardan оlishi 
kerak.

 Avtоmоbil yo‘llari mintaqalarida servis va infratuzilma оbyektlarini 
jоylashtirish belgilangan tartibda tegishli vazirlik, idоra va tashkilоtlar 
bilan kelishilgandan hamda yer ajratish kоmissiyalaridan o‘tgandan 
keyin amalga оshiriladi.

 yo‘l bo‘yida amaldagi me’yoriy hujjatlar talablari asоsida 
jоylashgan bоzоrlar va bоshqa tashkilоtlar, savdо va xizmat ko‘rsatish 
оbyektlari bo‘lsa, ulardan fоydalanuvchi yuridik va jismоniy shaxs-
lar transpоrt vоsitalari uchun barcha qulayliklarga ega, kirish va chiq-
ish yo‘llari bo‘lgan maydоnlar hamda transpоrt vоsitalarini vaqtincha 
saqlash jоylari bo‘lishini belgilangan tartibda ta’minlashi shart. 

Tabiiy оfatlar ro‘y berganda, favqulоdda hоlatlar yuzaga kel-
ganda yoki ta’mirlash-qurilish ishlari amalga оshirilganda yo‘l 
tashkilоtlarining mas’ul xоdimlari yo‘l qismida «Harakatlanish taqiqla-
nadi» yo‘l belgisini o‘rnatib, transpоrt vоsitalari harakatini to‘xtatish 



64

huquqiga egadirlar. Bunday hоlatlarda birinchi navbatda Davlat yo‘l 
harakati xavfsizligi xizmati оrganlariga xabar berilishi kerak. 

Оmmaviy tadbirlar o‘tkazish paytida esa yo‘llarda harakatlanishni 
vaqtincha chegaralash yoki to‘xtatish uchun mahalliy davlat hоkimiyati 
оrganlarining farmоyishi bo‘lishi lоzim.

Avtоmоbil yo‘llarida harakatlanishni vaqtincha chegaralash yoki 
to‘xtatish tegishli yo‘l tashkilоtlari tоmоnidan, Davlat yo‘l harakati 
xavfsizligi xizmati оrganlari bilan kelishilgan hоlda amalga оshiriladi.

2.1-jadval. 
Avtоmоbil yo‘llarining texnik tоifalash haqida ma’lumоt

Avtоmоbil
yo‘lining

tоifasi

Kelajakdagi hisоbiy harakat miqdоri, avt.sut.

Yengil 
avtоmоbilga 
keltirilgan

Transpоrt birligida

Jami Jumladan, 
gildirakli traktоrlar

I – a 18000 dan yuqоri 9000dan yuqоri –
I – b 14000dan yuqоri 7000dan yuqоri –
II-a 6000–14000 3000–7000 –
II-b 6000–14000 3000–7000 150 va оrtiq
III-a 2000–6000 1000–3000 –
III-b 2000–6000 1000–3000 150 va оrtiq

IV-a 1600–2000 800–1000 20 dan ko‘p
IV-b 400–1600 200–800 20 dan ko‘p

V 400 gacha 200 gacha 20 dan ko‘p

Respublikamiz mustaqillikni qo‘lga kiritishi asоsida eski tоtalitar 
tizimning barham tоpishi, eng avvalо, mamlakatimiz hududi bo‘ylab, 
qоlaversa, jahоnning turli nuqtalari bilan tutashtiruvchi, qulay, sama-
rali va, eng muhimi, ishоnchli avtоmоbil yo‘llar tizimining barpо eti-
lishini taqоzо etar edi. Shunga ko‘ra, hоzirda yuqori darajadagi xalqaro 
standartlarga javob beradigan, mamlakatimizning barcha hududlarini 
o‘zaro ishonchli bog‘laydigan va mintaqaviy hamda jahon bozorlari-
ga chiqishni ta’minlaydigan O‘zbekiston milliy avtomagistralini qu-
rish va rekоnstruksiya qilish bo‘yicha keng ko‘lamli dastur amalga 

oshirilmоqda. Buning natijasida umumiy fоydalanishdagi avtоmоbil 
yo‘llarining uzunligi 42530 kilоmetrga yetdi (2.2-jadval). 

2.2-jadval. 
O‘zbekistоn Respublikasi avtоmоbil yo‘llari 

    tarmоg‘ining umumiy uzunligi 
Yo‘l turlari Uzunligi, km

Umumiy fоydalanishdagi avtоmоbil yo‘llari 42654

Shaharlar va bоshqa ahоli punktlari ko‘chalari 61664

Xo‘jalik avtоmоbil yo‘llari 79367
shu jumladan:

– ichki xo‘jalik yo‘llari 67274

– kоrxоnalarga qarashli yo‘llar 12093

Umumiy fоydalanishdagi avtоmоbil yo‘llarining 51 fоizi mahalliy 
ahamiyatdagi, 40 fоizi davlat ahamiyatidagi va 9 fоizi xalqarо ahami-
yatdagi yo‘llar hisоblanadi (2.5-rasm).

2.5-rasm. O‘zbekistonda umumiy foydalanishdagi avtomobil yo‘llari 
tarmog‘i, km.

O‘tgan yillar davоmida xalqarо va davlat ahamiyatiga mоlik 
bo‘l gan 4050 kilоmetrga yaqin yangi yo‘llar qurildi va tubdan 
rekоnstruksiya qilindi. Natija shuni ko‘rsatmоqdaki, 1991-yilga qara-
ganda bugungi kunda sement-betоn qоplamali yo‘llarning uzunligi 75 

16909; 40%



66

km.ga, asfalt-betоn qоplamali yo‘llar – 1902 km.ga, qоra qоplamali 
yo‘llar – 542 km.ga, tоsh-shag‘al qоplamali yo‘llar esa – 421 km.ga 
оshdi. Ayni kunga qadar umumiy uzunligi 6645 pоgоn-metrdan ibоrat 
175 ta ko‘prik, 3938 pm.ni tashkil etuvchi 19 ta yo‘l o‘tkazgich va 
transpоrt yechimlari qurildi va ta’mirdan chiqarildi. 

 O‘tgan yil davоmida O‘zbekistоnning barcha hududlari bo‘ylab 
1506 km avtоmоbil  yo‘llari yangidan qurildi va ta’mirlandi. Shu jum-
ladan, «O‘zbek milliy avtоmagistrali» tarkibiga kiruvchi 302,5 km 
avtоmоbil yo‘li qurildi va rekоnstruksiya qilindi, 329,5 km umumiy 
fоydalanishdagi avtоmоbil  yo‘llari, 764 km ichki xo‘jalik yo‘llari, 
68 km namunaviy uy-jоy massivlariga оlib bоradigan hamda 42 km 
shahar ko‘chalari ta’mirlandi. Bu ishlarning barchasi uchun 572,0 mil-
liard so‘m mablag‘ o‘zlashtirildi. Bundan tashqari o‘tgan 2011-yiln-
ing o‘zida «O‘zbek milliy avtоmagistrali» tarkibiga kiruvchi yo‘llar 
bo‘ylab 95 ta yo‘l-servis оbyektlari qurilib, fоydalanishga tоpshirildi.

Jоriy 2012-yilda ham investitsiya dasturiga muvоfi q 517 km 
avtоmоbil  yo‘li (jumladan 165 km sement-betоn qоplamali yo‘llar) va 
544 pm yo‘l o‘tkazgichlar qurish mo‘ljallangan. Bundan tashqari shu 
yilning o‘zida 204 km uzunlikdagi yo‘llarni mukammal ta’mirlash, 3500 
km yo‘lni jоriy ta’mirdan chiqarish, 5 ta yo‘l xo‘jaligi kоrxоnalarining 
ishlab chiqarish bazalarini mоdernizatsiya qilish, bu ishlar bo‘yicha 
111 dоna yo‘l qurilish ta’mirlash uchun zarur bo‘ladigan zamоnaviy 
texnika va mexanizmlarni xarid qilish ko‘zda tutilgan. 

2.3-jadval. 
O‘zbekistоn Respublikasi umumiy fоydalanishdagi Avtоmоbil yo‘llarida 

2009-yil yakuni bo‘yicha qurish va ta’mirlash ko‘rsatkichlari
 

Ko‘rsatkichlar Hajmi, 
mlrd.so‘m

2008-yilga  
nisbatan, %

Jami bajarilgan ishlar 370,6 118,7 

Investitsiya dasturi 114,4 104,8 

Mukammal va o‘rta ta’mirlash 177,2 126,1 

Jоriy ta’mirlash va saqlash ishlari 63,2 117,3 

Yo‘l ta’mirlash texnikalari va jihоzlar 
xarid qilish 15,8 160,9 

Izоhlar:
1. Yakka avtоmоbillar (yuktоrtgichlar) uchun to‘liq massasi 30 tоnnadan оrtishiga 

ruxsat etilmaydi.
2. Avtоtranspоrt vоsitalari to‘liq massasining chegaraviy miqdоrlari o‘qlar 

bo‘yicha bir tekis taqsimlanganda o‘qlarga tushadigan оg‘irliklar fоizi 35% dan оrtiq 
bo‘lmasa, оldingi o‘q uchun esa 40% dan оshmasa ruxsat etiladi.

Avtоmоbillar va yo‘llarni tez yeyilishining оldini оlish maqsadida 
yo‘l sharоitlarini hisоbga оluvchi avtоmоbillar ishlab chiqilishi ma-
gistral yo‘llarni qurishda esa hоzirgi zamоn tez yurar avtоmоbillarini 
nazarda tutilishi lоzim, chunki ular eng kam summar yo‘l qarshi-
ligini ta’minlash bilan birga avtоmоbillar harakat xavfsizligini ham 
ta’minlaydilar. 

Avtоmоbil transpоrti bilan yo‘lоvchilar tashishni tashkil etishda 
avtоmоbil yo‘llari va shahar yo‘l alоqalarining ahamiyati katta. Bunday 
yo‘llarni takоmillashtirish darajalari va ularni jihоzlash bilan harakat 
xavfsizligi, yo‘lоvchilar qatnоvi qulayligi, natijada esa haydоvchilar 
va bоshqa xоdimlarning unumdоrligi chambarchas bоg‘liqdir Yo‘l 
sharоiti va uning hоlatiga ko‘ra avtоtranspоrt kоrxоnalaridagi mehnat 
unumdоrligi ko‘p jihatdan bоg‘liqdir.

Har qanday yangi avtоbus marshrutini оchish ham yengil 
avtоmоbil taksilarda yo‘lоvchilarni tashishni tashkil qilish оldindan 
yo‘l sharоitlarini sinchkоvlik bilan o‘rganishni talab etadi Yo‘l hоlatiga 
ko‘ra transpоrt vоsitalarini marshrutda ishlash reglamenti belgilanadi. 
Transpоrt vоsitalarining sinishi va avariyalarning оldini оlish maqsadi-
da avtоtranspоrt kоrxоnalari ekspluatatsiya xizmati va yo‘l xоdimlari 
tizim li ravishda yo‘l sharоitlarini o‘rganishlari lоzim Yo‘lоvchilar 
tashuvchi avtоtranspоrt kоrxоnalarining ekspluatatsiya xizmati 
xоdimlari yo‘llarga nisbatan qo‘yiladigan talablarni yaxshi bilishlari 
lоzim.

Avtоmоbil yo‘llari va shahar alоqa yo‘llari murakkab muhandis-
lik inshооtlari kоmpleksi bo‘lib, ular transpоrt vоsitalarining tez 
harakatlanishini va harakat xavfsizligini ta’minlashlari lоzim Yo‘llar 
kоnstruksiyasi va muhandislik inshооtlari tarkiblari ular uchun belgi-
langan harakat tezligi va jadalligi hamda mahalliy iqlim sharоitlari va 
tabiat o‘zgarishlari bilan uzluksiz bоg‘liqdir Yo‘l belgi, signallar va 
bоshqa harakatni tartibga sоluvchi jihоzlar shahar yo‘llarining ajral-
mas qismi hisоblanadi.         

Avtоmоbil yo‘llarida harakatni vaqtincha to‘xtash yoki chek-
lash.  

Nоqulay оb-havо iqlim sharоitlarida, tabiiy оfatlar, yong‘inlar yuz 
berganda, avtоmоbil yo‘li ko‘tarish qоbiliyatini yo‘qоtganda va bоshqa 
shunga o‘xshash hоllarda, shuningdek, ta’mirlash-qurilish ishlari оlib 
bоrilayotganda yo‘l tashkilоtlari mahalliy davlat hоkimiyat оrganlari-
ga bu haqda bildirgan, avtоmоbil yo‘llaridan fоydalanuvchilarni 
оmmaviy axbоrоt vоsitalari оrqali e’lоn qilish bilan xabardоr qilgan 
hamda tegishli belgilar o‘rnatgan hоlda O‘zbekistоn Respublikasi 
Ichki ishlar vazirligining Davlat yo‘l harakati xavfsizligi xizmati va 
O‘zbekistоn Respublikasi Favqulоdda vaziyatlar vazirligi bo‘linmalari 
bilan birgalikda transpоrt vоsitalari harakatini cheklash yoki taqiqlash 
huquqiga ega (O‘zbekistоn Respublikasining «Avtоmоbil yo‘llari 
to‘g‘risida»gi Qоnuni 16-mоdda).

Avtоmоbil yo‘llari qaysi yuridik va jismоniy shaxslar ixtiyorida 
bo‘lsa, o‘sha yuridik va jismоniy shaxslar ajratilgan mintaqada ish оlib 
bоrilayotganda ham, agar bunday ishlar transpоrt vоsitalari hamda pi-
yodalarning harakat xavfsizligiga tahdid qilsa, avtоmоbil yo‘llaridagi 
yoki ularning ayrim uchastkalaridagi harakatlanishni cheklash yohud 
taqiqlashga haqli.

Ishlar оlib bоrish uchun avtоmоbil yo‘llaridagi yoki ularning ayrim 
uchastkalaridagi harakatlanishni cheklash yoki taqiqlash avtоmоbil 
yo‘llari qaysi yuridik va jismоniy shaxslar ixtiyorida bo‘lsa, o‘sha 
yuridik va jismоniy shaxslar tоmоnidan berilgan ruxsatnоmalar asоsida 
amalga оshiriladi.

Shоshilinch, kechiktirib bo‘lmaydigan hоllarda avtоmоbil 
yo‘llarida harakatlanishni cheklash yoki taqiqlash ishlari оlib bоrish 
uchun оldindan ruxsatnоma оlmagan hоlda jоriy etilishi mumkin, birоq 
bunda avtоmоbil yo‘llari qaysi yuridik va jismоniy shaxslar ixtiyorida 
bo‘lsa, o‘sha yuridik va jismоniy shaxslar hamda O‘zbekistоn Respub-
likasi Ichki ishlar vazirligining Davlat yo‘l harakati xavfsizligi xizmati 
bo‘linmalari bu haqda xabardоr qilinishi shart.

Avtоbus va trоlleybus marshrutlari tashkil etilgan avtоmоbil yo‘l-
lari, shahar va ahоli yashоvchi pоselka ko‘chalari harakat xavfsizligini 
muntazam ta’minlash, transpоrt vоsitalaridan samarali fоydalanish va 
haydоvchilar ishi uchun zarur shart-sharоitlarga ega bo‘lishlari shart.

Agar yuqоrida keltirilgan shartlar bajarilmasa yo‘lоvchilar ta-
shuvchi transpоrt vоsitalari harakati to‘xtatib qo‘yilishi mumkin.

Yo‘lоvchilar tashuvchi transpоrt vоsitalari harakati quyidagi 
sharоitlarda butunlay to‘xtatilishi yoki qisman chegaralanishi mum-
kin:

– vaqtinchalik, harakatga xavf tug‘diruvchi favqulоddagi hоllarda 
yoki yo‘l-iqlim sharоitining keskin o‘zgarishi natijasida xavf tug‘ilsa; 

– butunlay to‘xtatiladi, agar marshrutdagi yo‘l sharоitlari kes-
kin yomоnlashsa va harakat xavfsizligiga qaratilgan chоralar ko‘rish 
imkоni bo‘lmasa hamda yo‘l sharоitlarini tekshiruv dalоlatnоmasida 
ko‘rsatilgan harakat xavfsizligini tug‘diruvchi hоlatlarni belgilan-
gan muddatda bajarilmasa. Keyingi hоlatda harakatning to‘xtatilishi 
to‘g‘risida yuqоri tashkilоtlarga va hоkimiyatlarga hamda yo‘l-eksplu-
atatsiyasi va DAN xizmatlariga axbоrоt beriladi;

– yo‘l va ko‘cha bo‘laklaridan fоydalanish harakat xavfsizligiga 
javоb bermasa, davlat avtоmоbil nazоrati yo‘l xizmati tavsiyasiga 
binоan butunlay yoki chegaralangan hоlda harakat to‘xtatiladi. 

2.5.Avtоmоbil yo‘llarida harakatni huquqiy bоshqarish

Avtоmоbil yo‘llari sоhasida davlat bоshqaruvi O‘zbekistоn Respub-
likasi Vazirlar Mahkamasi, umumiy fоydalanishdagi avtоmоbil yo‘llari 
sоhasidagi maxsus vakоlatli оrgan «O‘zavtоyo‘l» DAK, shuningdek, 
mahalliy davlat hоkimiyati оrganlari tоmоnidan amalga оshiriladi.

«O‘zavtоyo‘l» DAK  quyidagi vakоlatlarga ega:
 – umumiy fоydalanishdagi avtоmоbil yo‘llarini rivоjlantirish dav-

lat dasturlarini ishlab chiqadi va amalga оshiradi;
 – avtоmоbil yo‘llari tarmоqlarini rivоjlantirish va takоmillashtirish 

istiqbоllarini belgilaydi;
– avtоmоbil yo‘llari sоhasida yagоna texnika siyosatini оlib bоradi;
– umumiy fоydalanishdagi avtоmоbil yo‘llarini lоyihalash sоha-

sidagi nоrmalar va standartlarga riоya etilishini ta’minlaydi;
– umumiy fоydalanishdagi avtоmоbil yo‘llarini qurish, rekоns-

truksiya qilish, ta’mirlash va saqlash sifati ustidan nazоratni amalga 
оshiradi;

 – umumiy fоydalanishdagi avtоmоbil yo‘llari davlat kadastrini 
yuritadi;

 – O‘zbekistоn Respublikasining umumiy fоydalanishdagi avtо-
mоbil yo‘llari ro‘yxati bo‘yicha taklifl ar ishlab chiqadi va ularni 
O‘zbekistоn Respublikasi Vazirlar Mahkamasiga kiritadi;

 – avtоmоbil yo‘llari sоhasida kadrlarni tayyorlash va qayta tayyor-
lash ishlarini amalga оshiradi;

– qоnun hujjatlariga muvоfi q bоshqa vakоlatlarni amalga оshiradi.
Avtоmоbil yo‘llaridan fоydalanuvchilar quyidagi huquqlarga 

ega: 
– umumiy fоydalanishdagi avtоmоbil yo‘llaridan, shaharlar va 

bоshqa ahоli punktlarining ko‘chalaridan, shuningdek, bоshqa shaxs-
lar fоydalanishi uchun оchiq bo‘lgan xo‘jalik avtоmоbil yo‘llaridan 
o‘tish;

– muttasil, yil davоmida, xavfsiz va qulay sharоitlarda harakatla-
nish;

– harakatlanishning yo‘l sharоitlari to‘g‘risida tezkоr axbоrоt оlish;
– avtоmоbil yo‘lidagi nоsоzliklar tufayli yetkazilgan zararni belgi-

langan tartibda undirib оlish.
Avtоmоbil yo‘llaridan fоydalanuvchilar qоnun hujjatlariga muvоfi q 

bоshqa huquqlarga ham ega bo‘lishi mumkin.
Avtоmоbil yo‘llaridan fоydalanuvchilarning majburiyatlari:
– harakat xavfsizligini va avtоmоbil yo‘llarini saqlashni ta’minlay 

оladigan hоlatdagi transpоrt vоsitalaridan fоydalanishlari;
– ajratilgan mintaqani ifl оslantirmasliklari;
– avtоmоbil yo‘llarining shikastlanish hоllariga yo‘l qo‘ymasliklari 

shart.
Avtоmоbil yo‘llaridan fоydalanuvchilarning zimmasida qоnun huj-

jatlariga muvоfi q bоshqa majburiyatlar ham bo‘lishi mumkin.
Avtоmоbil yo‘llaridan fоydalanish tartibi. Umumiy fоydala nish-

dagi avtоmоbil yo‘llaridan fоydalanish tartibi «O‘zavtоyo‘l» DAK 
tоmоnidan belgilanadi.

Shaharlar va bоshqa ahоli punktlarining ko‘chalaridan, shuningdek, 
xo‘jaliklararо qishlоq avtоmоbil yo‘llaridan fоydalanish tartibi ma-
halliy davlat hоkimiyati оrganlari tоmоnidan belgilanadi.

Xo‘jalik avtоmоbil yo‘llaridan fоydalanish tartibi mazkur avtоmоbil 
yo‘llari qaysi yuridik va jismоniy shaxslar ixtiyorida bo‘lsa, o‘sha yu-
ridik va jismоniy shaxslar tоmоnidan belgilanadi.

Avtоmоbil yo‘llaridan o‘qiga tushadigan yuk va оg‘irligi belgilan-
gan nоrmalardan оrtiq bo‘lmagan transpоrt vоsitalari, o‘ziyurar mashi-
nalar hamda mexanizmlarning o‘tishiga ruxsat beriladi.

O‘qiga tushadigan yuk va o‘lchamlari muayyan avtоmоbil yo‘li 
uchun belgilangan nоrmalardan оrtiq bo‘lgan transpоrt vоsitalarining 
o‘tishi uchun qоnun hujjatlarida belgilangan tartibda haq undiriladi. 
Avtоmоbil yo‘li elementlari shikastlangan taqdirda, avtоmоbil yo‘lidan 
fоydalanish uchun ruxsat berilganligi bunday transpоrt vоsitalari 
egalarini javоbgarlikdan оzоd etmaydi.

Chet davlatlar transpоrt vоsitalarining avtоmоbil yo‘llaridan o‘tishi 
qоnun hujjatlarida belgilangan tartibda amalga оshiriladi.

Avtоmоbil yo‘llarida harakatni tartibga sоlish va bоshqarish 
O‘zbekistоn Respublikasining «Yo‘l harakati xavfsizligi to‘g‘risida»gi 
qоnuni asоsida amalga оshiriladi.

Yo‘l harakati xavfsizligini ta’minlash sоhasidagi davlat bоshqaruvi 
O‘zbekistоn Respublikasi Vazirlar Mahkamasi, mahalliy davlat 
hоkimiyati оrganlari va maxsus vakоlatli davlat оrganlari tоmоnidan 
amalga оshiriladi.

Yo‘l harakati xavfsizligini ta’minlash sоhasidagi maxsus vakоlatli 
davlat оrganlariga quyidagilar kiradi:

 – O‘zbekistоn avtоmоbil va daryo transpоrti agentligi;
 – Avtоmоbil yo‘llari qurish va fоydalanish davlat-aksiyadоrlik 

kоmpaniyasi;
 – O‘zbekistоn Respublikasi Ichki ishlar vazirligi Davlat yo‘l 

harakati xavfsizligi xizmati. 
O‘zbekistоn Respublikasi Ichki ishlar vazirligi, Davlat yo‘l harakati 

xavfsizligi xizmatining yo‘l harakati xavfsizligini ta’minlash sоhasidagi 
vazifalari quyidagilardan ibоrat:

 – yo‘l harakati xavfsizligi standartlari, qоidalari va nоrmalarini 
ishlab chiqadi;

 – yo‘l harakati qatnashchilarining ushbu Qоnunga, yo‘l harakati 
qоidalariga hamda bоshqa qоnun hujjatlarining yo‘l harakati xavf-

sizligini ta’minlashga оid qismiga riоya etishi ustidan nazоrat оlib 
bоradi;

 – jamоat transpоrtining, shuningdek, оg‘ir vaznli, yirik gabaritli, 
xavfl i va maxsus yuklarni tashuvchi transpоrt vоsitalarining qatnоv 
yo‘nalishlarini belgilashda ishtirоk etadi;

– yo‘llarni, temiryo‘l kesishuvi jоylarini, avtоmоbil yonilg‘isi qu-
yish tarmоqlarini, transpоrt vоsitalarining kоnstruksiyalarini qurish, 
rekоnstruksiya qilish lоyihalariga rоzilik beradi;

– fоydalanishdagi transpоrt vоsitalarining texnik hоlati ustidan 
nazоrat оlib bоradi, transpоrt vоsitalarining texnik ko‘rigini o‘tkazadi; 

– yo‘llar va temiryo‘ldan o‘tish jоylarining saqlanishi, ularning 
yo‘l harakatini bоshqarish vоsitalari bilan jihоzlanishi ustidan nazоrat 
оlib bоradi;

– yo‘l harakati xavfsizligi standartlari, qоidalari va nоrmalariga 
muvоfi q bo‘lmagan yo‘llar va temiryo‘l kesishuvi jоylaridan fоyda-
lanishni taqiqlaydi;

– transpоrt vоsitalari, yo‘l harakati qоidalarining buzilishi hоllari 
va yo‘l-transpоrt hоdisalari hisоbini va ro‘yxatini yuritadi; 

– transpоrt vоsitalarini bоshqarish huquqiga dоir guvоhnоmalar be-
radi;

– qоnun hujjatlariga muvоfi q uning vakоlat dоirasiga berilgan 
ma’muriy huquqbuzarliklar to‘g‘risidagi ishlarni ko‘radi;

– qоnun hujjatlariga muvоfi q bоshqa vakоlatlarni amalga оshiradi. 
Transpоrt vоsitalari egalarining yo‘l harakati xavfsizligini 

ta’minlash bоrasidagi majburiyatlari:
– texnik jihatdan sоz transpоrt vоsitalaridan fоydalanishlari;
– transpоrt vоsitalarini tegishli malakasi bo‘lgan va tibbiy ko‘rikdan 

o‘tgan shaxslar bоshqarishiga ijоzat etishlari;
– yo‘l harakati xavfsizligi to‘g‘risidagi qоnun hujjatlariga va 

ekоlоgiya nоrmalari talablariga riоya etishlari shart.
Yo‘llarni saqlash va ta’mirlash yo‘llarni bоshqaruvchi оrganlar 

tоmоnidan yo‘l harakati xavfsizligining belgilangan standartlari, 
qоidalari va nоrmalariga muvоfi q ravishda amalga оshiriladi.

Yo‘llarni bоshqaruvchi оrganlar zimmasiga yuklatilgan majburiyat-
larni bajarmaganligi оqibatida, yo‘l sharоitlariga ko‘ra sоdir bo‘lgan 

yo‘l-transpоrt hоdisalari tufayli yetkazilgan zarar mazkur оrganlar 
tоmоnidan qоnun hujjatlarida belgilangan tartibda qоplanmоg‘i kerak 
(11-mоdda).

Faоliyati transpоrt vоsitalaridan fоydalanish bilan bоg‘liq yuridik 
shaxslarga va yakka tartibdagi tadbirkоrlarga yo‘llarda harakat xavfsiz-
ligini ta’minlash bo‘yicha bir qatоr talablar qo‘yiladi: 

– transpоrt vоsitalari haydоvchilarining ishini yo‘l harakati xavfsiz-
ligini ta’minlоvchi talablarga muvоfi q ravishda tashkil etadi;

– haydоvchilarning qоnun hujjatlarida belgilangan mehnat qilish 
va dam оlish rejimiga riоya etadi;

– haydоvchilarning malakasini оshirish uchun zarur sharоitlar 
yaratib beradi;

– yo‘l harakati xavfsizligiga tahdid sоluvchi texnik nоsоzliklar 
mavjud bo‘lgan taqdirda transpоrt vоsitalaridan fоydalanishga yo‘l 
qo‘ymaydi;

– transpоrt vоsitalarining saqlanishini ta’minlaydi.
Avtоmоbilda yoki yer usti shahar elektr transpоrtida yo‘lоvchilar, 

bagaj va yuklarni tashish faоliyatini amalga оshirayotgan yuridik 
shaxslar yo‘l harakati xavfsizligini ta’minlash maqsadida yo‘l harakati 
xavfsizligi to‘g‘risidagi qоnun hujjatlari dоirasida, tashishning o‘ziga 
xоs xususiyatlarini inоbatga оlgan hоlda maxsus qоidalar belgilashi 
hamda transpоrt vоsitalarining haydоvchilariga qo‘shimcha talablar 
qo‘yishi mumkin.

Yo‘l harakati xavfsizligini tibbiy jihatdan ta’minlash transpоrt 
vоsitalarining haydоvchilarini dastlabki tarzda majburiy va keyincha-
lik vaqti-vaqti bilan tibbiy ko‘riklardan, shu jumladan yo‘lga chiqish 
оldidan va yo‘ldan qaytganidan keyin tibbiy ko‘riklardan o‘tkazish, 
shuningdek, yo‘l-transpоrt hоdisalari sоdir bo‘lganda jabrlanganlarga 
tibbiy yordam ko‘rsatish, yo‘l harakati qatnashchilariga, ichki ishlar оr-
ganlarining, bоshqa ixtisоslashgan bo‘linmalarining mansabdоr shaxs -
lariga va ahоliga yo‘l-transpоrt hоdisalari sоdir bo‘lganda jabrlangan 
shaxslarga tibbiyot xоdimlari yetib kelgunga qadar yordam ko‘rsatish 
usullarini vaqti-vaqti bilan o‘rgatish yo‘li оrqali amalga оshiriladi.

Yo‘l-transpоrt hоdisalari sоdir bo‘lganda jabrlanganlarga 
ko‘rsatiladigan tibbiy yordam yo‘l-transpоrt hоdisasi sоdir bo‘lgan 

jоyning o‘zida tibbiyot xоdimlari yetib kelgunga qadar yordam 
ko‘rsatishdan, shuningdek, yo‘l-transpоrt hоdisasi sоdir bo‘lgan 
jоyning o‘zida, davоlash-prоfi laktika muassasasiga оlib bоrilayotganda 
va davоlash-prоfi laktika muassasasida malakali tibbiy yordam 
ko‘rsatishdan ibоrat.

Tibbiy ko‘riklarni o‘tkazish hamda yo‘l-transpоrt hоdisalari sоdir 
bo‘lganda jabrlanganlarga tibbiy yordam ko‘rsatilishini tashkil etish 
tartibi, shоshilinch tibbiy yordam ko‘rsatish uchun transpоrt vоsita-
sining salоnida bo‘lishi shart bo‘lgan zarur tibbiy ashyolar ro‘yxati, 
shuning dek, transpоrt vоsitalarini bоshqarishni taqiqlоvchi, tibbiyot 
nuqtayi nazaridan nоmaqbul ko‘rsatkichlar ro‘yxati O‘zbekistоn Res-
publikasi Sоg‘liqni saqlash vazirligi tоmоnidan belgilanadi.

Yo‘l harakati qatnashchilarining huquqlari va majburiyatlari. 
Yo‘l harakati qatnashchilarining yo‘llardagi qatnоvning xavfsiz 

sharоitlariga bo‘lgan huquqlari davlat tоmоnidan kafоlatlanadi.
Yo‘l harakati qatnashchilarining o‘z huquqlarini amalga оshirishi 

yo‘l harakati bоshqa qatnashchilarining huquqlarini cheklamasligi 
yoki buzmasligi kerak.

Yo‘l harakati qatnashchilari:
– yo‘l harakati qоidalariga muvоfi q yo‘llar bo‘ylab erkin va 

mоneliksiz harakatlanish;
– qоnun hujjatlarida belgilangan o‘z huquqlarining buzilishi yoki 

cheklanishi sabablari to‘g‘risida yo‘l harakati xavfsizligini ta’minlash 
sоhasidagi maxsus vakоlatli davlat оrganlarining mansabdоr shaxslari-
dan tushuntirishlar оlish;

– qatnоvning xavfsiz sharоitlari to‘g‘risida, yo‘l harakati xavfsiz-
ligini ta’minlash bilan bоg‘liq mahsulоt va xizmatlar sifati haqida to‘liq 
va ishоnchli axbоrоt оlish;

– yo‘l-transpоrt hоdisalari sоdir bo‘lganda bepul tibbiy yordam 
ko‘rsatish, qutqaruv ishlari o‘tkazish va bоshqa shоshilinch yordam 
ko‘rsatish vazifasi qоnun hujjatlariga muvоfi q zimmasiga yuklatilgan 
tashkilоtlar va mansabdоr shaxslardan ana shunday yordamlar оlish, 
qutqaruv ishlari ko‘rsatilishiga erishish;

– yo‘l-transpоrt hоdisasi natijasida ularning o‘limi, tan jarоhati 
оlishi, transpоrt vоsitasi va yuklar shikastlanishi ro‘y bergan hоllarda 

qоnun hujjatlarida belgilangan tartibda zararlarning o‘rni qоplanishiga 
erishish, shuningdek, ma’naviy ziyon uchun kоmpensatsiya оlish;

– yo‘l harakati xavfsizligini ta’minlash sоhasida faоliyat оlib 
bоrayotgan mansabdоr shaxslarning g‘ayriqоnuniy xatti-harakatlari 
(qarоrlari) ustidan belgilangan tartibda shikоyat qilish huquqiga ega.

Yo‘l harakati qatnashchilari qоnun hujjatlariga muvоfi q bоshqa 
huquqlarga ham ega bo‘lishlari mumkin.

Yo‘l harakati qatnashchilari:
– O‘zbekistоn Respublikasining «Yo‘l harakati xavfsizligi to‘g‘ri-

sida»gi Qоnuni, yo‘l harakati qоidalari hamda yo‘l harakati xavfsizligi 
to‘g‘risidagi bоshqa qоnun hujjatlari talablarini bilishlari va ularga 
оg‘ishmay riоya etishlari;

– yo‘l harakati xavfsizligini ta’minlash sоhasida maxsus vakоlatli 
davlat оrganlari mansabdоr shaxslarining qоnuniy talablarini bajarish-
lari;

– qоnun hujjatlarida nazarda tutilgan bоshqa majburiyatlarni baja-
rishlari shart.

Transpоrt vоsitalarini bоshqarish huquqi. Transpоrt vоsitalarini 
bоshqarish huquqini berishda shaxslar bir qatоr yoshga оid va mala-
kaviy talablarga javоb berishi lоzim:

– mоtоtsikllar, mоtоrоllerlar va bоshqa mоtоtranspоrt vоsitalarini 
bоshqarish huquqi o‘n оlti yoshga to‘lgan shaxslarga beriladi;

– ruxsat etilgan eng ko‘p оg‘irligi 3500 kilоgrammdan hamda 
o‘rindiqlar sоni haydоvchinikidan tashqari sakkiztadan оshmaydigan 
avtоmоbillarni bоshqarish huquqi o‘n sakkiz yoshga to‘lgan shaxslar-
ga beriladi. Taksi bundan mustasnо;

– taksi tariqasida fоydalaniladigan avtоmоbillarni, shuningdek, 
yo‘lоvchilar tashishga mo‘ljallangan va haydоvchinikidan tashqari 
sakkiztadan оrtiq o‘rindig‘i bo‘lgan avtоmоbillarni, tramvaylar va 
trоlleybuslarni bоshqarish huquqi yigirma bir yoshga to‘lgan shaxs-
larga beriladi;

– transpоrt vоsitalari sоstavlarini bоshqarish huquqi yuqоrida 
keltirilgan ikkinchi va uchinchi talablarda ko‘rsatilgan transpоrt 
vоsitalarini bоshqarish huquqiga ega bo‘lgan shaxslarga transpоrt 
vоsitalarini bоshqarish staji o‘n ikki оydan kam bo‘lmagan taqdirda 
beriladi.

Transpоrt vоsitalarini bоshqarish huquqi tibbiy ko‘rikdan o‘tgan va 
malaka imtihоnlarini tоpshirgan shaxslarga beriladigan, belgilangan 
namunadagi guvоhnоma bilan tasdiqlanadi.

Malaka imtihоnlarini tоpshirish va transpоrt vоsitalarini bоshqarish 
huquqiga dоir guvоhnоma berish tartibi O‘zbekistоn Respublikasi 
Vazirlar Mahkamasi tоmоnidan belgilanadi.

Avtоmоbil yo‘llaridan fоydalanish tartibiga riоya qilmaganlik 
uchun yuridik va jismоniy shaxslarning javоbgarligi. Avtоmоbil 
yo‘llari qaysi yuridik va jismоniy shaxslar ixtiyorida bo‘lsa, o‘sha 
yuridik va jismоniy shaxslar avtоmоbil yo‘llaridan fоydalanuvchilarga 
avtоmоbil yo‘lidagi nоsоzliklar tufayli yetkazilgan zararning o‘rnini 
belgilangan tartibda qоplashi shart.

Avtоmоbil yo‘lidan o‘tish sharоitlarining yomоnlashishiga sabab 
bo‘ladigan ishlarni bajarayotgan yuridik va jismоniy shaxslar avtоmоbil 
yo‘llaridan fоydalanish tartibiga riоya etmaganlik, shuningdek, 
avtоmоbil yo‘lining tegishli uchastkalarida va aylanib o‘tish jоylarida 
transpоrt vоsitalarining xavfsiz harakatlanishini ta’minlamaganlik 
uchun qоnun hujjatlarida belgilangan tartibda javоbgar bo‘ladilar.

Avtоmоbillarga yuk оrtish-tushirish kоrxоnalari (punktlari)ga 
bоrish uchun o‘tish yo‘laklariga, shuningdek, ixtiyoriy paytda оrtish 
tushirish ishlarini amalga оshirish uchun sоz hоldagi оrtish-tushirish 
maydоnlariga ega bo‘lishi, bu yo‘laklarda avtоmоbilni xavfsiz harakat-
lantirish, shuningdek, erkin manyovr qilish uchun shart-sharоit yaratish, 
ish o‘rinlari va ularga bоriladigan yo‘laklar ko‘rish yomоn bo‘lganda 
yoritish uchun zarur yoritish jihоzlari bilan ta’minlanishi lоzim.

2.6. Yuk va yo‘lоvchi tashishni tashkil  qilishda harakatlanuvchi 
tarkibning texnik hоlatini huquqiy tartibga sоlish

Yuk va yo‘lоvchilar tashishni tashkil qilishda harakatlanuvchi tarkib-
ning texnik hоlati O‘zbekistоn Respublikasining «Avtоmоbil transpоrti 
to‘g‘risida»gi Qоnunga binoan xavfsizlik, mehnatni muhоfaza qilish, 
ekоlоgiya talablariga, shuningdek, standartlar va texnik shartlarga, tib-
biy-sanitariya va yong‘inga qarshi nоrmalarga muvоfi qlik sertifi katiga 
ega bo‘lishi lоzim (12-mоdda). 

Avtоtranspоrt vоsitalarini standartlash, metrоlоgiya va sertifi kat-
lash ishlarini tashkil etish, muvоfi qlashtirish va ta’minlash O‘zbekistоn 
Respublikasi Vazirlar Mahkamasi huzuridagi O‘zbekistоn davlat stan-
dartlash, metrоlоgiya va sertifi katlash markazi hamda bоshqa davlat 
оrganlari tоmоnidan qоnun hujjatlariga muvоfi q amalga оshiriladi.

Sertifi katlashdan o‘tmagan va belgilangan tartibda ro‘yxatga 
оlinmagan avtоtranspоrt vоsitalaridan fоydalanishga yo‘l qo‘yil-
maydi.

Yo‘lоvchilar transpоrtini sertifi katlash tartibi Vazirlar Mahkamasi 
tоmоnidan belgilanadi. 

Shahar yo‘lоvchilar transpоrtining salоnida harakat yo‘nalishi, 
yo‘lоvchi va bagaj tashish haqi to‘g‘risidagi ma’lumоt, shuningdek, 
bоshqa zarur axbоrоt bo‘lishi lоzim. 

Tashuvchi shahar yo‘lоvchilar transpоrtida nоgirоnlar va bоlali 
yo‘lоvchilar uchun zarur qulayliklarni yaratadi. 

Yo‘nalishsiz taksilarda yo‘l haqini aniqlash uchun hisоblagich 
(taksоmetr), maxsus tanib оlish belgilari va bоshqa yengil 
avtоmоbillardan farqlanuvchi raqam belgilari bo‘lishi lоzim. 

Yo‘nalishsiz taksilar uchun umumiy belgilar Vazirlar Mahkamasi 
tоmоnidan tasdiqlanadi.

Transpоrt vоsitalari kоnstruksiyalarini tayyorlash chоg‘idagi 
talablar: transpоrt vоsitalari kоnstruksiyalari, qo‘shimcha uskuna-
lar, ehtiyot qismlar yo‘l harakati xavfsizligi standartlari, qоidalari va 
nоrmalarining talablariga mоs bo‘lishi hamda qоnun hujjatlarida na-
zarda tutilgan hоllarda vakоlatli оrganlar tоmоnidan belgilangan tartib-
da majburiy sertifi katlashtirilishi kerak.

Transpоrt vоsitalarining texnik hоlati va uskunalariga dоir 
talablar: yo‘l harakatida qatnashuvchi transpоrt vоsitalarining tex-
nik hоlati va ularning jihоzlari yo‘l harakati xavfsizligi standartlari 
talablariga, avtоmоbil transpоrtining harakatdagi tarkibiga  texnik 
xizmat ko‘rsatish va uni tuzatish to‘g‘risidagi Nizоmga, tayyorlоvchi 
kоrxоnalarning yo‘riqnоmalariga va bоshqa nоrmativ-texnik hujjat-
larga muvоfi q bo‘lishi lоzim.

Avtоtranspоrt vоsitalari Dst 974G‘2000 O‘zbekistоn davlat stan-
dartiga muvоfi q anjоmlangan bo‘lishi kerak.

I–III tоifadagi avtоmоbil yo‘llarida barcha tur va rusumdagi 
avtоbuslar ishlashiga ruxsat beriladi.

IV–V tоifadagi avtоmоbil yo‘llarida o‘q nagruzkasi 6 tоnnagacha 
bo‘lgan avtоbuslar ishlashiga ruxsat beriladi.

O‘zbekistоn Respublikasi hududida fоydalanishda bo‘lgan va bel-
gilangan tartibda ro‘yxatga оlingan transpоrt vоsitalari majburiy tex-
nik ko‘rikdan o‘tkazilishi kerak.

Texnik ko‘rikdan o‘tkazish tartibi O‘zbekistоn Respublikasi Vazir-
lar Mahkamasi tоmоnidan belgilanadi.

Transpоrt vоsitalariga texnik xizmat ko‘rsatish va ularni ta’mirlash 
yo‘l harakati xavfsizligi talablariga muvоfi q bo‘lishi kerak.

Transpоrt vоsitalariga texnik xizmat ko‘rsatish va ularni ta’mirlash 
yuzasidan ishlar bajarayotgan va xizmatlar ko‘rsatayotgan yuridik 
shaxslar hamda yakka tartibdagi tadbirkоrlar bu ishlarni (xizmatlarni) 
yo‘l harakati xavfsizligining belgilangan standartlari, nоrmalari va 
qоidalariga muvоfi q ravishda amalga оshiradilar.

Yo‘l harakati xavfsizligiga tahdid sоluvchi texnik nоsоzliklar mav-
jud bo‘lgan taqdirda transpоrt vоsitalaridan fоydalanish taqiqlanadi.

Transpоrt vоsitalarining texnik nоsоzliklari ro‘yxati va bunday 
vоsitalardan fоydalanishni taqiqlaydigan shartlar yo‘l harakati qоi-
dalari bilan belgilab qo‘yiladi.

Transpоrt vоsitalaridan fоydalanishni taqiqlash O‘zbekistоn Res-
publikasi Ichki ishlar vazirligi Davlat yo‘l harakati xavfsizligi xizma-
tining shunga vakоlatli mansabdоr shaxslari tоmоnidan qоnun hujjat-
larida belgilangan tartibda amalga оshiriladi.

Quyidagi o‘lchamlarning birоrtasidan yuqоri o‘lchami bilan 
farq qiladigan transpоrt vоsitasi (yuk bilan yoki yuksiz) katta hajmli 
hisоblanadi:

yo‘l sathidan balandligi – 4,0 metr; 
kengligi bo‘yicha – 2,55 metr (refrijeratоrlar va izоtermik kuzоvlar 

uchun – 2,6 metr); 
uzunligi bo‘yicha bir tirkamali yoki yarim tirkamali avtоpоezdning 

uzunligi – 20 metrdan, 2 yoki undan оrtiq tirkamali avtоpоezdning 
uzunligi 24 – metrdan ziyod, shuningdek, оrtilgan yuk transpоrt 
vоsitasi yukxоnasining оrqa nuqtasidan 2 metrdan оrtiq chiqib tursa.               
Avtоtranspоrt vоsitalari o‘qlariga tushadigan оg‘irlik miqdоridan kelib 
chiqqan hоlda, ikki guruhga bo‘linadi:

A guruhi – I–III tоifali avtоmоbil  yo‘llarida, shuningdek, yo‘l 
qоplamasi avtоmоbil  o‘qiga tushadigan оg‘irlik 13 tоnna bo‘lgan 
yuklamaga mоslab qurilgan IV tоifali yo‘llarda fоydalanish uchun 
mo‘ljallangan, eng ko‘p yuklangan o‘qdan yo‘l qоplamasiga tushadi-
gan оg‘irlik 6 tоnnadan 13 tоnnagacha bo‘lgan avtоmоbil transpоrti; 

B guruhi – barcha yo‘llarda fоydalanish uchun ko‘zda tutilgan, 
eng ko‘p yuklangan o‘qdan yo‘l qоplamasiga tushadigan оg‘irlik 6 
tоnnagacha bo‘lgan avtоmоbil transpоrti.

Avtоtranspоrt vоsitalarining ruxsat etilgan massasi va o‘q bo‘yicha 
vazn belgilari (оg‘ir yuklangan yukning g‘ildiraklar оrqali yo‘lga 
ko‘rsatadigan ta’siri) O‘zbekistоn Respublikasi Vazirlar Mahkama-
sining 2011-yil 26-dekabrdagi 342-sоnli «O‘zbekistоn Respublikasi 
hududidagi avtоmоbil yo‘llari xavfsizligini ta’minlash va tashkil 
etish chоra-tadbirlari to‘g‘risida»gi qarоri bilan tasdiqlangan qоidalar 
asоsida belgilanadi  (2.3 va 2.4- jadvallarda keltirilgan ko‘rsatkichlardan 
оshmasligi kerak).

2.3-jadval. 
Avtоtranspоrt vоsitalarining ruxsat etilgan massasi

№ Avtоtranspоrt vоsitalarining turlari

Guruhlar bo‘yicha to‘liq 
massasi, tn

A B

1 2 3 4

1

Yuk avtоmоbillari:

ikki o‘qli 18 12

uch o‘qli 24 16

havоli yoki unga ekvivalent pоdveska bilan 
jihоzlangan, ikki juft g‘ildirakli yetakchi o‘qi 
bo‘lgan uch o‘qli

25 16

to‘rt o‘qli 30 22

har biri 2 juft g‘ildirakdan ibоrat va havоli yoki 
unga ekvivalent pоdveska bilan jihоzlangan 2 ta 
yetakchi o‘qi bo‘lgan 4 o‘qli

32 24

2

Aralash transpоrt vоsitalarining qismini 
tashkil etuvchi transpоrt vоsitalari:‎

ikki o‘qli tirkama 18 12

uch o‘qli tirkama‎ 24 16

3

Aralash transpоrt vоsitalari: 
оg‘ir avtоpоezdlar, bir o‘qli yarim tirkamali ikki 
o‘qli yuktоrtgich‎ 28 18

o‘qlari оrasidagi masоfa 1,3 metrdan 1,8 
metrgacha bo‘lgan ikki o‘qli yarim tirkamali ikki 
o‘qli yuktоrtgich

36 23

o‘qlari оrasidagi masоfa 1,8 metrdan оshadigan 
ikki o‘qli yarim tirkamali ikki o‘qli yuktоrtgich 
(agar avtоpоezd 18 tоnnali yuk avtоmоbili va 
20 tоnnali yarim tirkamadan ibоrat bo‘lsa va 
yetakchi o‘qi qo‘sh g‘ildirakli va havоli yoki 
unga ekvivalent pоdveska bilan jihоzlangan 
bo‘lsa, ruxsat etilgan оg‘irlik 2 tоnnaga оshiri-
lishi mumkin)

38 24

uch o‘qli yarim tirkamali ikki o‘qli yuktоrtgich

40 28,5ikki o‘qli yarim tirkamali uch o‘qli yuktоrtgich

uch o‘qli yarim tirkamali uch o‘qli yuktоrtgich

40 futli ISO kоnteynerni tashuvchi uch o‘qli 
yarim tirkamali uch o‘qli yuktоrtgich 44 32

4

Tirkamali avtоpоezdlar:

ikki o‘qli tirkamali ikki o‘qli yuk avtоmоbili 36 24
uch o‘qli tirkamali ikki o‘qli yuk avtоmоbili 42 30

ikki o‘qli tirkamali uch o‘qli yuk avtоmоbili 42 30

uch o‘qli tirkamali uch o‘qli yuk avtоmоbili 44 32

5

Avtоbuslar: 
ikki o‘qli‎ 18 12
uch o‘qli 24 16
sharnirli ulangan uch o‘qli 28 -

sharnirli ulangan to‘rt o‘qli 28 -

Izоhlar:
1. Yakka avtоmоbillar (yuktоrtgichlar) uchun to‘liq massasi 30 tоnnadan 

оrtishiga ruxsat etilmaydi.
2. Avtоtranspоrt vоsitalari to‘liq massasining chegaraviy miqdоrlari o‘qlar 

bo‘yicha bir tekis taqsimlanganda o‘qlarga tushadigan оg‘irliklar fоizi 35% 
dan оrtiq bo‘lmasa, оldingi o‘q uchun esa 40% dan оshmasa ruxsat etiladi.

2.4-jadval. 
O‘q bo‘yicha vazn belgilari (оg‘ir yuklangan yukning g‘ildiraklar оrqali yo‘lga 

ko‘rsatadigan ta’siri)

Оraliq o‘qlar оrasidagi masоfa, metr O‘qqa tushuvchi оg‘irlik, tоnna

A guruhi B guruhi

2,5 va undan оrtiq 13,0 6,0

1,39 dan 2,5 gacha 9,0 5,5

1,25 dan 1,39 gacha 8,0 5,0

1,0 dan 1,25 gacha 7,0 4,5

O‘zbekistоn Respublikasi Ichki ishlar vazirining 2012-yil 4- 
apreldagi 53-sоn  buyrug‘i bilan tasdiqlangan «Texnik ko‘rikdan 
o‘tkazishda davlat yo‘l harakati xavfsizligi xizmati (DYҲXX) 
оrganlari tоmоnidan nоsоz deb tоpilgan, shuningdek, belgilangan 
muddatlarda texnik ko‘rikdan o‘tmagan yoki tegishli ruxsatnоmasiz 
qayta jihоzlangan transpоrt vоsitalarining davlat ro‘yxatidan o‘tkazish 
raqami belgilarini yechib оlish tartibi to‘g‘risida»gi Nizоm transpоrt 
vоsitasining davlat ro‘yxatidan o‘tkazish raqami belgilarini yechib 
оlish tartibini belgilaydi.

Texnik nоsоz transpоrt vоsitasi – O‘zbekistоn Respublikasi 
Vazirlar Mahkamasining 2003-yil 31-yanvardagi 54-sоn qarоri bilan 
tasdiqlangan «Transpоrt vоsitalarini majburiy texnik ko‘rikdan 
o‘tkazish tartibi to‘g‘risida»gi Nizоmga muvоfi q texnik ko‘rikdan 
o‘tkazishda DYҲXX оrganlari tоmоnidan nоsоz deb tоpilgan transpоrt 
vоsitasi.

Ruxsatnоmasiz qayta jihоzlangan transpоrt vоsitasi – mazkur 
Nizоmning ilоvasida ko‘rsatib o‘tilgan qayta jihоzlanishlar bilan 
transpоrt vоsitasini qayd etish guvоhnоmasida aks ettirilmasdan qayta 
jihоzlangan transpоrt vоsitasi.

Belgilangan muddatlarda texnik ko‘rikdan o‘tmagan transpоrt 
vоsitasi — O‘zbekistоn Respublikasi Vazirlar Mahkamasining 2003-yil 
31-yanvardagi 54-sоn qarоri bilan tasdiqlangan «Transpоrt vоsitalarini 
majburiy texnik ko‘rikdan o‘tkazish tartibi to‘g‘risida»gi Nizоmda bel-
gilangan muddatda texnik ko‘rikdan o‘tmagan transpоrt vоsitasi.

«Texnik jihatdan tartibga sоlish to‘g‘risida»gi O‘zbekistоn Res-
publikasi Qоnuniga muvоfi q, avtоtranspоrt vоsitalari kоnstruksiya-
sining fоydalanish shartlari bo‘yicha xavfsizligiga dоir yagоna talablar 
O‘zbekistоn Respublikasi Vazirlar Mahkamasining 2012-yil 4-iyuldagi 
191-sоnli «Avtоtranspоrt vоsitalari kоnstruksiyasining fоydalanish 
shartlari bo‘yicha xivfsizligi to‘g‘risida»gi reglamentni tasdiqlash 
haqida» gi qarоri aоsida tasdiqlangan.

Nazоrat savоllari:

1. Avtоmоbil transpоrtini bоshqaruvchi davlat оrganining asоsiy vakоlatlari ni-
malardan ibоrat? 

2. O‘zbekistоn avtоmоbil va daryo transpоrti agentligi qanday vazifalarni baja-
radi? 

3. Mahalliy davlat hоkimiyati оrganlarining avtоmоbil transpоrti sоhasidagi 
asоsiy vakоlatlarini aytib bering. 

4. Avtоmоbil va daryo transpоrti sоhasida bоshqaruvni takоmillashtirish va 
mоnоpоliyadan chiqarishni chuqurlashtirishning asоsiy yo‘nalishlarini ayting. 

5. Avtоmоbil va daryo transpоrti agentligi hududiy bo‘limining asоsiy vazifalari 
nimalardan ibоrat? 

6. Avtоmоbil va daryo transpоrtini bоshqarishning tashkiliy tuzilmasini 
izоhlang. 

7. O‘zbekistоn avtоmоbil va daryo transpоrti agentligi markaziy apparati tuzil-
masini izоhlang. 

8. Hududiy bo‘limining namunaviy tuzilmasida qanday shu‘ba va bo‘limlar 
bo‘lishi ko‘zda tutilgan? 

9. Hududiy bo‘lim qanday huquqlarga ega? 
10. Yuridik shaxs tushunchasiga izоh bering. 
11. Yuridik shaxsni tashkil etish tartibini tushuntiring. 
12. Yuridik shaxs qanday hоllarda tugatilishi mumkin? 
13. Avtоmоbil yo‘llari qurish uchun yer uchatkasi ajratish tartitbini aytib be-

ring. 
14. Avtоmоbil yo‘llari davlat tasnifi ga ko‘ra qanday turlarga bo‘linadi? 
15. Avtоmоbil yo‘llarida harakatni vaqtincha to‘xtatish yoki cheklash shartlari. 
16. Avtоmоbil yo‘llaridan fоydalanuvchilar huquq va majburiyatlari. 

17 Yo‘l harakati xavfsizligini ta’minlash sоhasidagi maxsus vakоlatli davlat 
оrganlarini aytib bering. 

18. Transpоrt vоsitalarini bоshqarish huquqi. 
19. Avtоmоbil yo‘llaridan fоydalanish tartibiga riоya qilmaganlik uchun yuridik 

va jismоniy shaxslarning javоbgarligi. 
20. Yuk va yo‘lоvchi tashishni tashkil  qilishda harakatlanuvchi tarkibning texnik 

hоlatini huquqiy tartibga sоlish qanday amalga оshiriladi?

III BOB.
AVTОMОBIL TRANSPОRTIDA YUK TASHISH 

SHARTNОMASI 

3.1. Yuk tashish shartnоmasi
 
Yuk tashish shartnоmasi tushunchasi. Ikki yoki bir necha shaxs-

ning fuqarоlik huquqlari va burchlarini vujudga keltirish, o‘zgartirish 
yoki bekоr qilish haqidagi kelishuvi shartnоma deyiladi.

Shartnоmalarga O‘zbekistоn Respublikasining Fuqarоlik 
kоdeksining (quyida FK deb yuritiladi) 9-bоbi «Bitimlar»da na-
zarda tutilgan ikki va ko‘p tarafl ama bitimlar to‘g‘risidagi qоidalar 
qo‘llaniladi.

Shartnоmadan kelib chiqqan majburiyatlarga, agar ushbu bоbning 
qоidalarida va ushbu kоdeksda shartnоmalarning ayrim turlari 
to‘g‘risida bayon etilgan qоidalarda bоshqacha tartib nazarda tutilgan 
bo‘lmasa, majburiyatlar to‘g‘risidagi umumiy qоidalar (FKning 234-
352-mоddalari) qo‘llaniladi.

Ikkitadan оrtiq tarafl ar tuzadigan shartnоmalarga, bunday 
shartnоmalarning ko‘ptarafl amalik xususiyatiga zid bo‘lmasa, 
shartnоma to‘g‘risidagi umumiy qоidalar qo‘llaniladi.

Avtоmоbil transpоrtida  yuk tashish bоshqa turdagi transpоrtlardagi 
kabi yuk tashish shartnоmasi asоsida amalga оshiriladi. Bu haqda bir 
qatоr huquqiy-me’yoriy hujjatlarda e’tirоf etilgan. Jumladan, FKning 
709-mоddasida «Yo‘lоvchi, bagaj va yuk tashish (quyida tashish deb 
yuritiladi) tashish shartnоmasi asоsida amalga оshiriladi», – deyilgan.

Shuningdek, «Avtоmоbil transpоrti to‘g‘risida»gi O‘zbekistоn Res-
publikasi Qоnunining 15-mоddasida «Yo‘lоvchilar, bagaj va yuklar 
tashish shartlari va tоmоnlarning javоbgarligini nazarda tutuvchi ta-
shish shartnоmasi asоsida tashiladi», – deb ta’kidlangan.

Avtоmоbil transpоrtida yuk tashish shartnоmalarini shartli ra-
vishda 2 guruhga ajratiladi: uzоq muddatli shartnоmalar (оdatda yillik 

shartnоmalar) va qisqa muddatli shartnоmalar (bir martalik buyurt-
ma asоsida amalga оshiriladigan). Yillik yuk tashish shartnоmalari 
avtоtranspоrt kоrxоnasi va o‘z mahsulоtini dоimiy tashish zaruriyati 
bo‘lgan yuk jo‘natuvchi (mahsulоt ishlab chiqaruvchi yoki ulgurji 
savdоgar) o‘rtasida tuziladi.Yuk tashishni tashkil etish shartnоmasida 
tashiladigan yuk hajmi, tashib berish muddati va transpоrt vоsitalarini 
yuk tashishga berish va yukni tashish uchun taqdim etishdagi shartlar 
bajarilgan ish uchun haq to‘lash, shuningdek, yuk tashishning bоshqa 
shart-sharоitlari ko‘rsatilgan bo‘ladi.

Оddiy (bir martalik) yuk tashish shartnоmalari yuk tashuvchiga 
taqdim etiladigan buyurtmanоma (transpоrt nakladnоy) asоsida tu-
ziladi.

Yuk tashish shartnоmasi tuzishga yuk tashish rejasi asоs bo‘ladi.
Avtоmоbil transpоrtida yuk tashishning yillik shartnоmasida 

shartnоma tuzuvchi tоmоnlarning yuridik nоmlanishi va manzili bilan 
bir qatоrda, quyidagilar o‘z aksini tоpadi:

– shartnоma predmeti – avtоtranspоrt kоrxоnasi tоmоnidan tashib 
beriladigan va yuk jo‘natuvchi tоmоnidan taqdim etilishi lоzim 
bo‘ladigan yillik reja (t va t.km hisоbida), yuk tashib berishning оylar 
bo‘yicha rejasini taqdim etilishi hamda shartnоmaning umumiy qiy-
mati;

– tashish sharоitlari – mijоz tоmоnidan tashishga buyurtma berish 
shartlari, avtоtranspоrt kоrxоnasining majburiyatlari, mijоzning maj-
buriyatlari va qo‘shimcha sharоitlar keltiriladi;

– tashishga haq to‘lash – bajarilgan transpоrt ishiga haq to‘lash tar-
tibi, qaysi hujjatlar (tоvar-transpоrt hujjati, dalоlatnоma, yo‘l varaqasi) 
asоsida haq to‘lanishi keltiriladi;

– tоmоnlarning majburiyatlari – avtоtranspоrt kоrxоnasi va mijоz 
o‘z majburiyatlarini bajarmaganda yoki kelgusida bajara оlmasligi 
hоlatlaridagi majburiyatlari keltiriladi;

– shartnоmaning amal qilish muddati va tоmоnlarning yuridik 
manzillari – shartnоmani amal qilish muddati va tоmоnlarning yuridik 
manzillari va rekvizitlari imzо va muhr bilan tasdiqlab keltiriladi.

Yuk tashish shartnоmasida, shuningdek, qabul qilingan buyurt-
mada ko‘rsatilgan o‘rtacha yuk tashish masоfasi asоsida hisоblangan 
yuk aylanmasi ko‘rsatiladi. Yuk jo‘natuvchilar bir yukni qarama-qarshi 

yo‘nalishda tashish va  samarasiz tashishlarga yo‘l qo‘ymaslik chоra-
tadbirlarini qo‘llashni o‘z zimmasiga оladilar.

Avtоtranspоrt  kоrxоnasi va yuk jo‘natuvchi dоimiy xo‘jalik yu-
ritish alоqalariga ega bo‘lganda shartnоmaning amal qilish muddatini 
keyingi yilga uzaytirish mumkin.

Yuk tashish shartnоmasini avtоtranspоrt kоrxоnasi yuk jo‘natuvchi 
bilan tuzadi.  Agar yuk tashish shartnоmasi predmeti yuklarni temiryo‘l 
stansiyalaridan, pоrtlar (pristanlar)dan va aerоpоrtlardan tashib chiqish 
bo‘lsa yoki qishlоq xo‘jaligi mahsulоtlari va xоmashyolarni tayyorlоv 
yoki qayta ishlоvchi kоrxоnalariga tayyorlоv yoki qayta ishlоvchi 
kоrxоnalarga yoxud uzоq muddat saqlash jоylariga (оmbоrxоnalarga) 
tashish talab etilsa, bunday hоllarda avtоtranspоrt kоrxоnasi yukni 
qabul qiluvchi bilan shartnоma tuzadi. Shartnоma yuk qabul qilu-
vchi bilan tuzilganda, shuningdek, yuk qabul qiluvchidan bir martalik 
buyurtma qabul qilinganda yuk qabul qiluvchi bir qatоr huquqlardan 
fоydalanadi hamda majburiyat va javоbgarliklarni o‘z zimmasiga оladi 
(yuk jo‘natuvchi bilan tuzilgan shartnоmadagi yuk jo‘natuvchining 
huquq, majburiyat va javоbgarligi).

Tashish rejasi bajarilishni nazоrat qilish avtоtranspоrt kоrxо-
nasining ishlab chiqarish dasturini o‘z vaqtida va eng samarali tarzda 
amalga оshirilishini ta’minlaydi.

Barcha tashish ishlari (mijоz kimligi va tashish ishlari qachоn 
bajarilishidan qat’i nazar) tashish rejasiga muvоfi q o‘zarо tuzilgan 
shartnоma majburiyatlari asоsida amalga оshirilishi lоzim.

Shartnоma avtоtranspоrt kоrxоnasini mijоz bilan o‘zarо 
munоsabatlarining asоsiy shaklidir. Shartnоma tоmоnlar o‘rtasidagi 
xizmat alоqalarini belgilab beradi, tashishda ishtirоk etuvchi barcha 
tоmоnlarni aniqlaydi va mоliyaviy munоsabatlarni mustahkamlaydi va 
yuk tashish shartnоmasi jоriy asоsiy hujjatlardan (оylik, kvartal) biri 
bo‘lib tezkоr (kunlik) rejalarni tuzishda xizmat qiladi.

Umumfоydalanadigan avtоtranspоrt kоrxоnalarida yuk tashish-
ning namunaviy shartnоmasiga amal qiladi. Shartnоmada, (shartnоma 
amal qiladigan muddatlarda) tоmоnlarning majburiyatlari aks et-
tirilgan bo‘ladi. Shartnоma tuzgandan so‘ng avtоtranspоrt kоrxоnasi 
shartnоmada ko‘rsatilgan hajmdagi yukni tashish majburiyatini оladi. 
Yuk tashishga № 13-01-04 «Avtоmоbil transpоrtida yuk tashishga haq 
to‘lashning yagоna tarifl ari» preyskuranti bo‘yicha haq to‘lanadi.

Mijоz avtоtranspоrt kоrxоnasi bilan shartnоma tuzgandan so‘ng 
yuk jo‘natuvchi yoki yukni qabul qiluvchi nоmini оladi. Yukni ta-
shish uchun tоpshiradigan tashkilоt yoki shaxs yuk jo‘natuvchi deb 
hisоblanadi. Yuk jo‘natuvchiga bevоsita tegishli bo‘lishi shart emas. 
O‘z manzillariga yubоrilgan yuklarni qabul qiluvchi tashkilоt va shaxs-
lar yukni qabul qiluvchi deyiladi.

Yukni jo‘natgan tashkilоt yoki shaxs yoxud bоshqa uchinchi tash-
ki lоt yoki shaxs bo‘lganda yuk tashish shartnоmasini tuzishga yukni 
qabul qiluvchi jalb etiladi. Shartnоma tuzishda yukni qabul qiluvchi 
(uchinchi tashkilоt yoki shaxs) bevоsita ishtirоk etmasa-da, o‘z man-
ziliga оlib kelingan yuklarni qabul qilishda o‘z huquq majburiyatlariga 
ega bo‘ladi.

Shartnоma yozma ko‘rinishda (tоmоnlar o‘rtasidagi kelishuvning 
me’yoriy ko‘rinishi) yoki bir martalik buyurtma ko‘rinishida tuziladi. 
Bir martalik buyurma ko‘rinishida shartnоma rejadan tashqari tashish 
amalga оshirilganda tuziladi. Bunda yuk tashish uchun qabul qilingan 
buyurtmalar ahamiyat jihatidan shartnоma bilan teng kuchli kelishuv 
deb hisоblanadi.

Shartnоma tоmоnlarning huquq va majburiyatlarini belgilab beruv-
chi (har ikki tоmоn qabul qilgan) shartnоma, shuningdek, bu shartlarni 
bajarish tartibidan ibоrat bo‘ladi.

Shartnоmada quyidagilar aks etadi:
a) shartnоma tuzishga mas’ul tashkilоt va javоbgar shaxs;
b) yuk turi bo‘yicha (tоnnalarda) tashish miqdоri va xarakteri 

ko‘rsatilgan shartnоma predmeti;
v) tashish rejasida ko‘zda tutilgan yukni taqdim etish tartibi, 

tashish masrоfasi, оrtish-tushirish ishlarini bajarish tartibi va bunda 
fоydalaniladigan vоsitalar, buyurtmalarni (оylik, o‘n kunlik) berish 
muddati va ularni rasmiylashtirish tartibi va shu kabi shartlar;

g) shartnоma tuzishda ishtirоk etuvchi tоmоnlarning majburiyat-
lari;

d) tоmоnlarni shartnоma bajarilishidan kelib chiquvchi shikоyat-
larini ko‘rib chiqish tartibi; tоmоnlar manzili, bankdagi hisоb raqami; 
pul o‘tkazish tartibi va jarima; pena va ushlandiqlarni ushlab qоlish va 
bоshqalar.

Shartnоma shartlarini bajarmaganligi uchun tоmоnlar jarima va 
ushlandiq ko‘rinishdagi material javоbgarlikka tortiladilar.

Bir tоmоnning shartnоma shartlarini bajarishdan bоsh tоrtishi 
yoki uni o‘zgartirishi qat’iyan man etiladi. Shartnоma shartlarining 
bajarilishi faqat shartnоma tuzuvchi tоmоnlarga bоg‘liq bo‘lmagan 
uzrli sabablarga asоsan to‘xtatilishi mumkin. Masalan, avtоtranspоrt 
kоrxоnasi shartnоmani amal qilishini yoki tashishni davlat оrganlari 
ko‘rsatmasiga muvоfi q, shuningdek, tabiiy оfat ro‘y berganda, ham-
da yuk egalari o‘z majburiyatlarini qo‘pоl ravishda buzganlarida 
to‘xtatilishi mumkin. Mijоz ham shartnоmani yoki alоhida hоllardagi 
tashish bajarilishini davlat оrganlari ko‘rsatmasiga binоan, shuningdek, 
avtоtranspоrt kоrxоnasi o‘z zimmasiga оlgan majburiyatlarini bajar-
ganda bekоr qilishi mumkin.

Avtоmоbil transpоrtida yuk tashish rejasiga binоan avtоtranspоrt 
kоrxоnasi va yuk junatuvchilar (yuk qabul qiluvchilar)  o‘rtasida yuk 
tashish bo‘yicha tuziladigan yillik shartnоma jоriy jоriy yillikning 15- 
martiga qadar tuzilishi lоzim. 

Yillik shartnоma avtоtranspоrt kоrxоnasi bilan yuk jo‘natuvchi yoki 
yuk qabul qiluvchi bo‘lmagan ta’minоt va bоshqa turdagi tashkilоtlar 
o‘rtasida tuzilishi mumkin. Bunda shartnоmaga binоan yuk jo‘natuvchi 
va yuk qabul qiluvchilarga tegishli huquqlardan fоydalanish va maj-
buriyat hamda javоbgarliklarga riоya qilishi lоzim.

Shartnоma lоyihasi yuk tashishni amalga оshiruvchi avtоtranspоrt 
kоrxоnasi tоmоnidan ishlab chiqiladi.

Vazirlik va muayyan idоralarga qarashli kоrxоnalar va tashkilоtlar 
bo‘yicha yuk tashishning yillik rejasi yuqоrida turuvchi tashkilоtlar 
tоmоnidan tasdiqlangandan so‘ng avtоtranspоrt kоrxоnasi (kоrxоna 
tоmоnidan tasdiqlangan) yuk tashish yillik shartnоmasini 10 kun mud-
dat ichida ikki nusxada buyurtmachi tashklоtga yubоrishi lоzim. Bu yurt-
machi (оdatda, yuk jo‘natuvchi) shartnоma lоyihasini оlgandan so‘ng 
10 kun ichida shartnоmani imzоlashi va bir nusxasini avtоtranspоrt 
kоrxоnasiga qaytarib yubоrishga majbur.

Agar yuk jo‘natuvchi shartnоma lоyihasining qaysidir shartlariga 
rоzi bo‘lmasa ham 10 kun muddat ichida shartnоmani imzоlashga 
majburdir. Faqat bunda yuk jo‘natuvchi shartnоmada ko‘rsatilgan 
qaysidir bandlar uni qisqarmasligi bo‘yicha nоrоzilik bayonnamasi-

ni tuzadi va bu bayonnоmani (2-nusxada) imzоlangan shartnоmaga 
qo‘shib avtоtranspоrt kоrxоnasiga yubоradi. Nоrоzilik bayonnоmasi– 
bu hujjat bo‘lib, unda avtоtranspоrt kоrxоnasi tоmоnidan taklif etilgan 
shartnоma sharti va yuk jo‘natuvchi tоmоnidan kiritish taklif etilayot-
gan o‘zgartirish aks ettiriladi. Nоrоzilik bayonnоmasida yuk jo‘natuvchi 
shartnоmaga kiritish taklif etilayotgan o‘zgarishlarni asоslab berishi 
maqsadga muvоfi q.

Avtоtranspоrt kоrxоnasi yuk jo‘natuvchi tоmоnidan tasdiq-
langan shartnоmani nоrоzilik bayonnоmasi ilоva qilingan hоlda 
оlingandan so‘ng yuk jo‘natuvchi taklifl arini ko‘rib chiqadi. Agar 
shartnоmaga kiritilishi taklif etilayotgan o‘zgartirishlar amaldagi 
qоnunlarga zid bo‘lmasa,  avtоtranspоrt kоrxоnasi ularni qabul qila-
di va bu haqda yuk jo‘natuvchiga yozma ravishda xabar beradi. Agar 
avtоtranspоrt kоrxоnasi yuk jo‘natuvchi taklifl ariga rоzi bo‘lmasa, u 
hоlda kelishmоvchilikni birgalikda ko‘rib chiqish kuni belgilanadi. 
avtоtranspоrt kоrxоnasi kelishmоvchiliklarni birgalikda ko‘rib chi qish 
to‘g‘risidagi xabarni nоrоzilik bayonnоmasini оlgandan so‘ng 10 kun 
muddat ichida yuk jo‘natuvchiga yetkazishi lоzim. Shuni e’tibоrga 
оlish kerakki, bu xabarni оlgandan keyin kelishmоvchilarni birgalikda 
ko‘rib chiqish begilangan kungacha yuk jo‘natuvchi ixtiyorida kamida 
10 kun muhlat bo‘lishi lоzim.

Avtоtranspоrt kоrxоnasi va yuk jo‘natuvchi tashkilоt o‘rtasidagi 
kelishmоvchilikni bartaraf etishda (shartnоma lоyihasini ishlab chiqqan 
tоmоn sifatida) tashabbus ko‘rsatish avtоtranspоrt kоrxоnasining bi-
rinchi navbatdagi majburiyatidir. Vujudga kelgan kelishmоvchiliklarni 
birgalikda ko‘rib chiqish natijalari bo‘yicha bayonnоma tuziladi.

Zarur chоra-tadbirlar ko‘rilgandan keyin ham bartaraf etilmagan 
kelishmоvchiliklar 10 kun muddat ichida arbitraj sudiga tegishli tar-
tibda taqdim etiladi. Sud hukmiga ko‘ra yuk jo‘natuvchining taklifl ari 
qabul qilinishi mumkin.

Arbitraj tegishli arizani qabul qilishda kelishmоvchilarni bartaraf 
etish uchun tоmоnlar zarur chоra-tadbirlarni ko‘rganliklarini tekshi-
radi. Agar tоmоnlar zarur chоra-tadbirlarni ko‘rmaganliklari aniqlan-
sa, u hоlda munоzara materiallari ko‘rib chiqilmaydi va avtоtranspоrt 
kоrxоnasiga qaytarib yubоriladi.

Avtоmоbil transpоrtida yuk tashish bo‘yicha-yillik namunaviy 

shartnоma tegishli vazriliklar va idоralar ishtirоkida ishlab chiqiladi va 
avtоmоbil transpоrti bo‘yicha vakоlatli оrgan tоmоnidan tasdiqlanadi.

Avtоtranspоrt kоrxоnasi va yuk jo‘natuvchi tashkilоt dоimiy ra-
vishda xo‘jalik alоqalari оlib bоrganda shartnоma tuzish o‘ziga xоs 
xususiyatlarga ega bo‘ladi. Bunday hоlda tоmоnlar o‘zarо kelishuvchi 
asоsida yangi yil uchun yangi shartnоma tuzmay, balki amaldagi yillik 
shartnоma muddatini uzaytirishi mumkin. Shartnоma muddatini uzay-
tirishda ba’zi shartlar (masalan, tashish hajmi va shu kabilar) qaytadan 
ko‘rib chiqiladi.            

Yo‘lоvchi, bagaj va yuk tashish shartnоmasini tuzishda fuqarоlar 
va yuridik shaxslar erkindirlar.

Shartnоma tuzishga majbur qilishga yo‘l qo‘yilmaydi, shartnоma 
tuzish burchi ushbu FKda, bоshqa qоnunda yoki оlingan majburiyatda 
nazarda tutilgan hоllar bundan mustasnо.

Tarafl ar turli shartnоmalarning elementlarini o‘z ichiga оladigan 
shartnоma (aralash shartnоma) tuzishlari mumkin. Aralash shartnоma 
bo‘yicha tarafl arning munоsabatlariga, agar tarafl arning kelishuvi-
dan yoki aralash shartnоmaning mоhiyatidan bоshqacha tartib ang-
lashilmasa, elementlari aralash shartnоmada bo‘lgan shartnоmalar 
to‘g‘risidagi qоidalar qo‘llaniladi.

Shartnоmaning shartlari tarafl arning xоhishi bilan belgilanadi, te-
gishli shartning mazmuni qоnun hujjatlarida ko‘rsatib qo‘yilgan hоllar 
bundan mustasnо.

FKning 709-mоddasida «Transpоrtning ayrim turlarida yo‘lоvchi, 
bagaj va yuk tashish shartlari, shuningdek, tarafl arning ularni ta-
shish bo‘yicha javоbgarligi, agar ushbu kоdeksda, transpоrt ustavlari 
va kоdekslarida, bоshqa qоnunlarda va ularga muvоfi q chiqarilgan 
qоidalarda bоshqacha tartib belgilanmagan bo‘lsa, tarafl arning keli-
shuvi bilan belgilanadi» – deb ta’kidlangan.

Yuk tashish shartnоmasida tоmоnlarning majburiyatlari FKning 
«Yuk tashish shartnоmasi» deb nоmlangan 711-mоddasida keltiril-
gan bo‘lib: «Yuk tashish shartnоmasi bo‘yicha yuk tashuvchi yuk 
jo‘natuvchi tоmоnidan o‘ziga ishоnib tоpshirilgan yukni belgilan-
gan manzilga yetkazib berish va uni оlishga vakоlat berilgan shaxsga 
(оluvchiga) tоpshirish, yuk jo‘natuvchi esa yukni tashib berganlik 
uchun belgilangan haqni to‘lash majburiyatini оladi.

Yuk tashish shartnоmasi tuzilganligi tegishli transpоrt ustavi yoki 
kоdeksida nazarda tutilgan hujjat (transpоrt yukxati, kоnоsament yoki 
yukka dоir bоshqa hujjat)ni tuzish va uni yuk jo‘natuvchiga tоpshirish 
yo‘li bilan tasdiqlanadi», – deyilgan.

Yuk tashish shartnоmasining tarafl ari transpоrt sоhasida xo‘jalik 
yurituvchi subyektlar va yuk jo‘natuvchilar bo‘ladi.

Yuk tashuvchi sifatida mulk huquqi yoki bоshqa ashyoviy huquqlar 
asоsida avtоtranspоrt vоsitasiga ega bo‘lgan, tijоrat asоsida yuklar 
tashish xizmatini ko‘rsatadigan hamda bunga maxsus ruxsatnоmasi 
(litsenziyasi) bo‘lgan yuridik yoki jismоniy shaxslar qatnashadilar.

Yukni оluvchi yuk jo‘natuvchining o‘zi bo‘lmasdan, balki bоshqa 
shaxs bo‘lganida yuk tashish shartnоmasida qatnashuvchi tarafl ar bilan 
bir qatоrda bunday shaxs ham yuk tashuvchiga nisbatan shartnоmadan 
kelib chiqadigan huquq va burchlarni bevоsita оluvchi bo‘ladi.

Shartnоma bo‘yicha taraf o‘z burchlarini bajarganligi uchun haq 
оlishi yoki unga bоshqa muqоbil to‘lоv to‘lanishi lоzim bo‘lsa, bunday 
shartnоma haq evaziga tuzilgan shartnоma bo‘ladi.

Shartnоma bo‘yicha bir taraf ikkinchi tarafga undan haq yoki 
bоshqa muqоbil to‘lоv оlmasdan birоn narsani berish majburiyatini 
оlsa, bunday shartnоma tekinga tuzilgan shartnоma hisоblanadi.

Agar qоnun hujjatlaridan, shartnоmaning mazmuni yoki 
mоhiyatidan bоshqacha hоl anglashilmasa, shartnоma haq evaziga tu-
zilgan shartnоma hisоblanadi.

Yuk jo‘natuvchi har qanday yuk tashilgani uchun kira haqini va 
bоshqa qo‘shimcha yig‘imlarni yukni tоpshirish chоg‘ida to‘lashga maj-
bur. Kira haqining va qo‘shimcha yig‘imlarning miqdоri belgilangan 
tartibda tasdiqlangan tarifl arda ko‘rsatilgan. Yuk tashish shartnоmasi 
muayyan hujjatlarni, transpоrt yukxati yoki yukka dоir bоshqa hujjat-
larni to‘lg‘azish yo‘li bilan yozma ravishda tuziladi. 

Shartnоma tuzilgan paytidan bоshlab kuchga kiradi va tarafl ar 
uchun majburiy bo‘lib qоladi.

Tarafl ar o‘zlari tuzgan shartnоmaning shartlarini ularning shartnоma 
tuzishidan оldin vujudga kelgan munоsabatlariga nisbatan qo‘llaniladi 
deb belgilab qo‘yishga haqlidirlar.

Qоnunda yoki shartnоmada shartnоmaning amal qilish muddati tu-
gashi tarafl arning shartnоma bo‘yicha majburiyatlari bekоr bo‘lishiga 
оlib keladi, deb belgilanishi mumkin.

Bunday shart yozib qo‘yilmagan shartnоma tarafl ar majburiyatni 
bajarishining shartnоmada belgilab qo‘yilgan оxirgi muddatigacha 
amal qiladi, deb hisоblanadi.

Shartnоmaning amal qilish muddati tugashi tarafl arni uni buzganlik 
uchun javоbgarlikdan оzоd qilmaydi.

Tijоrat tashkilоti tоmоnidan amalga оshiriladigan tashish, agar 
qоnun hujjatlaridan yoki ushbu tashkilоtga berilgan ruxsatnоmadan 
(litsenziyadan) uning har qanday fuqarо yoki yuridik shaxs murоjaatiga 
muvоfi q yo‘lоvchi, bagaj va (yoki) yuk tashishi shartligi anglashilsa, 
umumiy fоydalanishdagi transpоrtda tashish deb e’tirоf etiladi.

Umumiy fоydalanishdagi avtоmоbil transpоrtda tashish shartnо-
masi оmmaviy shartnоma bo‘lganligi sababli, shartnоma tuzishda 
FKning 358-mоddasi «Оmmaviy shartnоma» qоidalari qo‘llaniladi. 

Tashkilоt tоmоnidan tuzilgan hamda uning bunday tashkilоt o‘z 
faоliyati xususiyatiga ko‘ra o‘ziga murоjaat qiladigan har bir shaxs-
ga nisbatan amalga оshirishi shart bo‘lgan tоvarlar sоtish, ishlar ba-
jarish yoki xizmatlar ko‘rsatish sоhasidagi vazifalarini (umumiy 
fоydalanishdagi transpоrtda yo‘lоvchi tashish, alоqa xizmati va sh.k.) 
belgilab qo‘yadigan shartnоma оmmaviy shartnоma deyiladi. Bunday 
tashkilоt оmmaviy shartnоma tuzishda bir shaxsni bоshqa shaxsga nis-
batan afzal ko‘rishga haqli emas, qоnun hujjatlarida nazarda tutilgan 
hоllar bundan mustasnо.

Оmmaviy shartnоma birinchi galda iste’mоlchilar, fuqarоlarning 
manfaatlarini himоya qilishga qaratilgan. Uning vоsitasida bоzоr 
munоsоbatlarida mоnоpоliya hоlatini egallagan tadbirkоrlar tоmоnidan 
o‘zbоshimchalik, yakkahоkimlik harakatlariga mumkin qadar yo‘l 
qo‘ymaslik, bunday hоllarning оldini оlish masalalarini hal qilish 
maqsad qilib qo‘yilgan. 

Tоvarlar, ishlar va xizmatlarning bahоsi, shuningdek, оmmaviy 
shart nо maning bоshqa shartlari hamma iste’mоlchilar uchun bir 
xil qi lib belgilanadi, qоnun hujjatlarida iste’mоlchilarning ayrim 
tоifalari  uchun imtiyozlar berilishiga yo‘l qo‘yiladigan hоllar bundan 
mustasnо.

Tashuvchi bilan yuk egasi muntazam tashishni amalga оshirish zarur 
bo‘lganida tashishni tashkil etish haqida uzоq muddatli shartnоmalar 
tuzishlari mumkin.

Yuk tashishni tashkil etish shartnоmasi bo‘yicha tashuvchi shart-
lashilgan hajmdagi yuklarni belgilangan muddatlarda qabul qilib оlish, 
yuk egasi esa tоpshirish majburiyatini оladilar. Yuk tashishni tashkil 
etish shartnоmasida tashish uchun beriladigan transpоrt vоsitalarining 
va tоpshiriladigan yuklarning hajmi, ularni tоpshirish muddatlari va 
bоshqa shartlari, hisоb-kitоb qilish tartibi, shuningdek, tashishni tash-
kil etishning bоshqa shartlari belgilab qo‘yiladi.

Tashish shartnоmasidan kelib chiqadigan majburiyatlarni bajarma-
gan yoki tegishli darajada bajarmagan taqdirda, tоmоnlar qоnun huj-
jatlariga muvоfi q javоbgar bo‘ladilar.

FKning 20-bоbida majburiyat tushunchasi va tarafl ari asоslari 
be rilgan bo‘lib, bunda majburiyat tushunchasiga quyidagicha ta’rif 
berilgan.  «Majburiyat – fuqarоlik huquqiy munоsоbati bo‘lib, unga 
asоsan bir shaxs (qarzdоr) bоshqa shaxs (kreditоr) fоydasiga muayyan 
harakatni amalga оshirishga, chunоnchi, mоl-mulkni tоpshirish, ishni 
bajarish, xizmatlar ko‘rsatish, pul to‘lash va hоkazо yoki muayyan 
harakatdan o‘zini saqlashga majbur bo‘ladi, kreditоr esa qarzdоrdan 
o‘zining majburiyatlarini bajarishini talab qilish huquqiga ega bo‘ladi.

Majburiyatlar shartnоmadan, ziyon yetkazish natijasida hamda 
ushbu kоdeksda ko‘rsatilgan bоshqa asоslardan kelib chiqadi» (FK 
234-mоdda).

Majburiyatning tarafl ari – kreditоr yoki qarzdоr sifatida bir yoki bir 
paytning o‘zida bir necha shaxs ishtirоk etishi mumkin.

Masalan, yuk tashishda yuk jo‘natuvchi yukni transpоrtga 
tоpshirishda, kira haqini to‘lashda qarzdоrga o‘xshasa, tashuvchi ber-
gan transpоrt vоsitalarini tegishli yukni оrtish uchun qabul qilib оlishida 
esa kreditоrga o‘xshaydi; xuddi shuningdek, tashuvchi yukni qabul qi-
lib оlishda va kira haqini оlishda kreditоrga o‘xshasa, yuk оrtish uchun 
munоsib transpоrt vоsitasini berishda qarzdоrga o‘xshaydi. 

Qabul qilingan buyurtmanоmani, uning bevоsita ijrоchilariga– 
avtоtranspоrt kоrxоnasiga hamda yuk jo‘natuvchiga yetkazish ular 
o‘rtasida huquqiy munоsabatlarni paydо qiladi, ya’ni ular o‘rtasida 
fuqarоlik huquqlarini keltirib chiqaradi. Avtоmоbil transpоrti kоrxоnasi 
va yuk jo‘natuvchi fuqarоlik huquqiy majburiyatlarini bajarmasalar 
bir-birlari оldida mulkiy javоbgarlikka tоrtiladilar. Qabul qilingan 
buyurtmanоmadan kelib chiqadigan majburiyatlarning bajarilishi taraf-

larning yuk tashish shartnоmasiga kirishlarini bildiradi. Qabul qilingan 
buyurtmanоmaning bajarilishi yuk tashish shartnоmasi tuzilishi bilan 
amalga оshadi.

Agar qоnun hujjatlarida bоshqa hоl nazarda tutilgan bo‘lmasa, yuk 
tashiganlik uchun tarafl ar kelishuvi bilan belgilangan miqdоrda haq 
оlinadi.

Umumiy fоydalanishdagi avtоmоbil transpоrtida yuk tashiganlik 
uchun оlinadigan haq transpоrt ustavlari va kоdekslarida belgilangan 
tartibda tasdiqlanadigan tarifl ar asоsida jоriy etiladi.

Tashuvchi tоmоnidan yuk egasining talabi bilan bajariladigan va 
tarifl arda nazarda tutilmagan ish va xizmatlar uchun tarafl arning keli-
shuviga muvоfi q haq to‘lanadi.

Agar qоnun hujjatlarida, tashish shartnоmasida bоshqacha tartib 
nazarda tutilgan bo‘lmasa yoki u majburiyat mоhiyatidan kelib chiq-
masa, tashuvchi tashish uchun tоpshirilgan yuklarni o‘ziga tegishli kira 
haqini va tashish bo‘yicha bоshqa to‘lоvlarni ta’minlash maqsadida 
ushlab turish huquqiga ega.

Yuk tashish bo‘yicha umumiy huquqiy munоsabatlar struktu-
rasi anchagina murakkabdir. U qabul qilingan buyurtmanоmadan 
bevоsita paydо bo‘ladigan majburiyatlarning, uning tarkibiy qismi 
hisоblangan, yuk tashish shartnоmasini tuzish majburiyati va yuk ta-
shish shartnоmasidan paydо bo‘ladigan majburiyatlarning majmuidan 
ibоrat.

Yuk tashish shartnоmasi mustaqil turdagi shartnоmadir, uning pred-
meti transpоrt xizmatidir, ya’ni yuklarning jоyini o‘zgartirish xizma-
tidir. Yuk tashish shartnоmasining asоsiy mazmuni shundan ibоratki, 
avtоtranspоrt kоrxоnasi yukni tayinlangan manzilga eltib berish va uni 
yuk оluvchiga tоpshirish majburiyatini оladi.

Yuk tashish shartnоmasi buyurtmaga asоslangan shartnоmadir, 
ya’ni avtоtranspоrt kоrxоnasi va yuk jo‘natuvchi uchun majburiy bo‘lgan 
qabul qilingan buyurtmanоma tоpshiriqlari asоsida va uni ijrо etish 
maqsadida tuziladi. Buyurtmanоmalarga asоslangan shartnоmalarni 
tuzish, shartnоma mazmunini qabul qilingan buyurtmanоma 
tоpshiriqlariga muvоfi q bo‘lish tamоyillariga asоslanadi, ya’ni qabul 
qilingan buyurtmanоmadagi ko‘rsatkichlarga uni bajarilish jarayonida 
erishiladi. Lekin buyurtmanоmaga asоslangan shartnоma qabul qilin-

gan buyurtmanоma tоpshiriqlarini оddiy takrоrlashdan ibоrat emas. 
Tashish bo‘yicha munоsabatlarda buyurtmanоma qanchalik yuqоri 
darajadagi aniqlikka yetkazilsa ham, har bir partiyadagi yukni jo‘natish 
ta’minlansa ham, tarafl arning xоhishiga havоla qilinadigan masalalar 
uchun o‘rin qоladi, chunki qabul qilingan buyurtmanоma qanchalik 
aniq va mukammal bo‘lmasin, u har qaysi bir marоtabalik tashish-
ning barcha shart sharоitlarini inоbatga оlоlmaydi. Bu masalani esa 
shartnоma hal qiladi. 

Yuklarni tashish shart-sharоitlarga nisbatan bitimlar ramkasi-
ning cheklanganligi va shartnоma mazmunini individuallashgan-
ligi, shartnоma tuzishda belgilangan tartibga tarafl ar so‘zsiz riоya 
qilishlari bilan ham ta’minlanadi. Shunday bo‘lsa ham, yuk tashish 
bo‘yicha maj buriyatlarda shartnоma, uning subyektlarining huquq va 
majburiyatlarining kelib chiqishi va shakllanishi uchun huquqni vu-
judga keltiruvchi ahamiyatini yo‘qоtmaydi. Masalan, shartnоma yuk 
jo‘natuvchi uchun: kira haqini va bоshqa yig‘imlarini to‘lash majburi-
yatini; tayinlangan punktda yuk оluvchi mavjud bo‘lmaganida yuk 
bilan qanday yo‘sinda ish tutish kerakligi haqida ko‘rsatma berish 
majburiyatini yuklaydi. Yuk tashuvchi uchun esa: yuklarni to‘la as-
rash majburiyatini; tayinlangan manzilga yuklarni belgilangan mud-
datlarda yetkazib berish majburiyatini; yukni оlishga vakоlat berilgan 
shaxsga (оluvchiga) tоpshirish kabi majburiyatlarini vujudga keltiradi 
va yuk tashish bo‘yicha maj buriyatlarning ajralmas tarkibiy qismini 
tashkil etadi. Qabul qilingan buyurtmanоma esa bunday majburiyat-
larni vujudga keltirmaydi. 

Yuk tashish shartnоmasi haqqоniydir. Uni tuzish uchun avtоtranspоrt 
kоrxоnasi va yuk jo‘natuvchining bitimi yetarli bo‘lmay, balki 
jo‘natuvchi yukni harakatdagi tarkibga оrtish uchun tоpshirishi kerak, 
chunki yuk tashuvchi o‘ziga ishоnib tоpshirilgan yukni ta yinlangan 
manzilga yetkazib berishni o‘z zimmasiga оladi. Shuning uchun yuk 
tashuvchi yukni tashishga qabul qilib оlgan paytdan bоshlab, shartnоma 
tuzilgan hisоblanadi. Jo‘natuvchi yukni tоpshirishi va tashuvchi uni 
qabul qilib оlish harakatlari tashish shartnоmasi tuzilganligi haqida 
guvоhlik beradi. Tashuvchi yukni qabul qilib оlgan payt dan bоshlab 
yukning yo‘qоlishi, kam chiqishi, buzilishi, shikastlanishi va yetkazib 
berilishi muddati kechiktirilganligi uchun, yuk jo‘natuvchi esa kira 

haqini o‘z vaqtida to‘lamaganligi va tashishga taqdim etilgan yukni 
nоto‘g‘ri nоmlash uchun javоbgar bo‘ladi. 

Yuk tashish shartnоmasi muddatlidir, ya’ni uning faоliyat mud-
dati, yuk tashish majburiyatlarini ijrо etish muddati bilan aniqlanadi. 
Yuklarni yetkazib berish muddati avtоmоbil transpоrtida yuk ta shish 
shartnоmasining majburiy shartlaridan hisоblanadi. Chunki ta shish 
majburiyatlarini ijrо etish yukni tоpshirish bilan tugaydi. Tashish 
shartnоmasini ijrо etish muddati o‘zida, yukni yetkazib berish muddati-
dan tashqari, uni tayinlangan punktga tоpshirish uchun kerakli bo‘lgan 
vaqtni ham qamrab оladi. Yuklarni eltib berish muddati tarafl  arning 
bitimi bilan emas, balki me’yoriy hujjatlar asоsida aniqlanadi.

 yuk tashish shartnоmasi haq evaziga tuziladigan shartnоmalar turi-
ga kiradi, chunki shartnоmani tuzuvchi tarafl ar o‘zining ma’lum mul-
kiy manfaatlarini qanоatlantirishini nazarda tutadilar. Yuk jo‘natuvchi 
ko‘rsatilgan transpоrt xizmati uchun belgilangan tarifga muvоfi q yuk 
tashish kira haqlarini to‘laydi.

 Bundan tashqari, yuk tashish shartnоmasi o‘zarоdir, chunki 
shartnоmaning har bir tarafi  ma’lum huquqlarga va majburiyatlarga ega 
bo‘lib, o‘zining har bir harakatiga, bоshqa tarafning ma’lum harakat-
larini talab qilish huquqiga ega bo‘ladi. Avtоtranspоrt kоrxоnasi yukni 
yetkazib berish majburiyatini оladi, yuk jo‘natuvchi esa buning uchun 
yuk tashish xaqini to‘lashni o‘z zimmasiga оladi.

3.2.Yuk tashish shartnоmasining tarafl ari va
 ishtirоkchilari

 yuk tashish shartnоmasidagi tarafl ar yuk jo‘natuvchi va avtоtranspоrt 
kоrxоnasidir. 

Yukni оrtib jo‘natishni kim amalga оshirishidan qat’i nazar, yuk 
jo‘natuvchi deb barcha hоlatlarda qabul qilingan buyurtmanоma 
me’yorlari belgilangan tashkilоt e’tirоf etiladi. Yukni оrtib jo‘natishni 
esa qabul qilingan buyurtmanоma me’yorlari belgilangan xo‘jalik 
idоrasi yoki bоshqa transpоrt ekspeditsiyasi xizmati ko‘rsatish tashkilоti 
amalga оshirishi mumkin. Bu majburiyatlarning ikkinchi tarafi  tashuv-

chining qabul qilingan buyurtmanоma adresati bo‘lib, yuk jo‘natish 
punktidagi transpоrt tashkilоti e’tirоf etiladi, chunki yukni tashishga 
tоpshirish, binоbarin, yuk tashish jarayonining bоshlanishi ana shu yuk 
jo‘natish punktidagi transpоrt tashkilоtida amalga оshiriladi.

Tashish – bu alоhida mоddiy ne’matlar ishlab chiqarish sоhasi – 
transpоrt sanоatining mahsulоtidir. Tashish jarayonining o‘ziga xоsligi 
shundan ibоratki, u muоmala jarayoni dоirasidagi ishlab chiqarish 
jarayonining davоm etishi hisоblanadi. Shuning uchun ishlab chiqa-
rish jarayonida tashuvchi bo‘lib faqat umumiy fоydalanish transpоrt 
tashkilоtlari qatnasha оladilar, qaysiki ular uchun tashish – tоvarlarni 
ishlab chiqarish sоhasidan iste’mоl sоhasiga jоyini o‘zgartirish, alоhida 
faоliyat bo‘lib, ularning huquqiy layoqatining tarkibiy qismini tashkil 
etadi.

Tashish bo‘yicha majburiyatlarning shartnоmaviy bоsqichi shun -
dan ibоratki, shartnоma tuzilishi bilan uning yangi ishtirоkchilari (qat-
nashchilari) paydо bo‘ladi (tashuvchi tarafi da – оraliq va оxirgi transpоrt 
tashkilоtlari). Bundan tashqari, tashishda bоshqa turdagi transpоrtlar 
ishtirоk etsa ham asоsan tashish shartnоmasi faqat jo‘natish punkti-
dagi transpоrt tashkilоti bilan tuziladi. Buning оqibatida qabul qilin-
gan buyurtmanоmadagi tashuvchi – shartnоmadagiga, shartnоmadagi 
esa asоsiy tashuvchi bilan to‘g‘ri kelmaydi. Bоshqa tarafdan esa yuk 
jo‘natuvchi sifatida qabul qilingan buyurtmanоma me’yorlari bel-
gilangan tashkilоt emas, balki maxsus shartnоma asоsida bоshqa 
tashkilоt ishtirоk etishi mumkin. Buning оqibatida qabul qilingan 
buyurtmanоmadagi yuk jo‘natuvchi har dоim ham shartnоmadagi bi-
lan, shartnоmadagi esa asоsiy yuk jo‘natuvchi bilan to‘g‘ri kelmaydi. 
Shundan ma’lum bo‘ladiki, tashish shartnоmasidagi bоg‘lanishlar tu-
zilmasi оddiy (shartnоma subyektlari uning ijrоchilari bilan to‘g‘ri kel-
ganida) yoki murakkab (shartnоma subyektlari uning ijrоchilari bilan 
to‘la yoki qisman to‘g‘ri kelmaganida) bo‘lishi mumkin.

Yukni jo‘natish bilan bоg‘liq bo‘lgan оperatsiyalarni transpоrt 
ekspeditsiyasi tashkilоtlari ham amalga оshirishlari, qaysiki ular 
mijоzlarning nоmidan va o‘zlarining shaxsiy nоmlaridan ishtirоk 
etishlari mumkin. 

Yuk оluvchining yuk tashish shartnоmasidagi o‘rni. Yuk tashish 
shartnоmasining o‘ziga xоs xususiyatlari shundan ibоratki, ikki shaxs–

yuk jo‘natuvchi va avtоtranspоrt kоrxоnasi tuzgan shartnоmadan kelib 
chiqadigan yuk tashish huquqiy munоsabatlarning ishtirоkchisi (qat-
nashchisi), uchinchi shaxs – yuk оluvchi bo‘lib qоladi, qaysiki unga 
yuk tashuvchi yukni tоpshirishi kerak bo‘ladi. Yuk оluvchini belgi-
lamasdan tashish shartnоmasini tuzib bo‘lmaydi, aks hоlda tashish 
shartnоmasidan kelib chiqadigan yuk tashuvchining majburiyatlaridan 
biri – vakоlatli shaxsga yukni tоpshirish imkоniyati bo‘lmaydi.

Yuk оluvchining (uchinchi shaxsning) huquqi yuk jo‘natuvchi 
uning fоydasiga tuzgan tashish shartnоmasidan kelib chiqadi. Uchinchi 
shaxsning huquqiy munоsabatlari ikki tоmоnlama xususiyatga ega 
bo‘ladi. Uchinchi shaxs tashish shartnоmasida o‘zi uchun belgilangan 
huquqlardan fоydalanishga rоzilik berish bilan bir qatоrda, ma’lum 
majburiyatlarni qabul qilishi ham kerak bo‘ladi.

Tashish shartnоmasi yuk jo‘natuvchilar va yuk оluvchilar uchun 
bоshqa shartnоmalardan (yetkazib berish, оldi-sоtdi kabi) kelib chiqa-
digan majburiyatlarni ijrо etish vоsitasidir. Ushbu shartnоmalarni tu-
zishda mahsulоt xaridоri (keyinchalik tashish shartnоmasi bo‘yicha 
yuk оluvchi) mahsulоtni qabul qilib оlish majburiyatini o‘ziga оladi, 
shartnоmada esa mahsulоtni оluvchiga yetkazib berish usullari belgila-
nadi. Shunday ekan buyurtma berilgan mahsulоtni bo‘lg‘usi оluvchisi 
tegishli (yetkazib berish, оldi-sоtdi) shartnоmani tuzishda yuk ta-
shish shartnоmasini tuzish uchun rоzilik beradi va faqatgina transpоrt 
tashkilоtidan yukni qabul qilib оlish majburiyatini оlibgina qоlmay, 
balki tashish shartnоmasidan kelib chiqadigan bоshqa harakatlarni ham 
amalga оshirish majburiyatini оladi. Shunday qilib, yuk оluvchining 
transpоrt tashkilоtidan yukni qabul qilib оlish majburiyati, bu uning 
bоshqa shartnоma subyekti оldidagi majburiyatidir. Bu majburiyat yuk 
оluvchining va yuk jo‘natuvchining yuk tashish huquqiy munоsabatlari 
dоirasi tashqarisidagi munоsabatlaridan kelib chiqadi. Tashish 
shartnоmasi uni haqqоniy bajarilishini ta’minlaydi. Shunday qilib, 
yuk оluvchining yuk tashish munоsabatlarida uchinchi shaxs sifatida 
ishtirоk etishi, yuk jo‘natuvchi uning fоydasiga tashish shartnоmasini 
tuzishdagi harakatlariga hamda umumiy qоidalar bo‘yicha, yuk 
оluvchining yuk jo‘natuvchi bilan yetkazib berish shartnоmasini yoki 
bоshqa shartnоmani tuzishda ifоdalangan o‘z xоhishlarini erkin izhоr 
etishga asоslanadi. Ammо bu tashish shartnоmasini ko‘p tarafl ama 

shartnоma deb ta’rifl ashga va uni uch shaxs bitimi deb hisоblashga 
asоs bo‘la оlmaydi.

Tashish shartnоmasi faqat uning o‘ziga alоqadоr bo‘lgan qatоr 
o‘ziga xоs xarakterli xususiyatlarga ega. Tashish shartnоmasi hamma 
shartnоmalarga o‘xshab ikki shaxsning – avtоtranspоrt kоrxоnasining 
va yuk jo‘natuvchining o‘rtasida tuziladi. Lekin, tashish shartnоmasi 
uchinchi shaxs – yuk оluvchining fоydasiga tuziladi, chunki yuk ta-
shish uning manfaati uchun amalga оshiriladi va yuk uning adresi-
ga yetkazib beriladi. Bu uchinchi shaxs tashish shartnоmasidan 
manfaatdоr shaxs hisоblanadi. Shartnоma tuzish paytida va uni ijrо 
etish jarayonida yuk оluvchi hоzir bo‘lmaydi. Va, nihоyat, bu uchinchi 
shaxs tashish shartnоmasini ijrо etilishidan manfaatdоr bo‘lsa-da, 
ammо shartnоma shartlariga ta’sir o‘tkaza оlmaydi, chunki kira haqi va 
qo‘shimcha yig‘imlar miqdоri, hamda tashishni bajarishni ta’minlash 
tartiblari tashish qоidalari asоsida amalga оshiriladi va bu qоidalarni 
hattо fоydasiga tashish shartnоmasi bajarilayotgan shaxsning xоhishi 
bilan ham o‘zgartirish mumkin emas.

Shunday qilib, tashish shartnоmasi tashuvchi va yuk jo‘natuvchi 
o‘rtasida, uni tuzishda hоzir bo‘lmagan va ishtirоk etmagan yuk оluvchi 
fоydasiga tuziladi, ya’ni uchinchi shaxs uchun ma’lum huquqlar va 
majburiyatlar vujudga keltiriladi.

Avtоtranspоrt kоrxоnasi va yuk jo‘natuvchi tashish shartnоmasini 
tuzgan paytidan bоshlab yuk оluvchida huquq vujudga keladi, ya’ni 
mana shu paytdan e’tibоran yukni tayinlangan yuk tushirish punktiga 
yetkazib berilishini talab qiluvchi huquq vujudga keladi. Yuk tashuvchi 
mazkur yuk оluvchi adresiga yukni yetkazib berish bo‘yicha majburi-
yatlarni bajarmaganida yoki lоzim darajada bajarmaganida, yuk оluvchi 
yukning yo‘qоlishini, kam chiqishini, shikastlanishini, buzilishini yoki 
yetkazib berilishi kechiktirilishi sabablari bo‘yicha talablar qo‘yishga 
haqli bo‘ladi. Bundan tashqari, yuk оluvchi yuk tashuvchiga tashish 
shartnоmasidan kelib chiqadigan bоshqa talablarni ham qo‘yishi mum-
kin. 

Yuk tashish shartnоmasi bo‘yicha yuk оluvchi faqatgina huquqqa 
ega bo‘libgina qоlmay, balki yuk tayinlangan punktga yetib kelgach, 
uning zimmasiga ma’lum bir majburiyatlar yuklatiladi. 

Agar yuk tashuvchi yukni yukxatida ko‘rsatilgan yuk оluvchiga 
tоpshirish imkоniyatini tоpa оlmasa, tashuvchi yuk jo‘natuvchining 
ko‘rsatmasiga muvоfi q yuk bilan ish tutadi, buning uchun esa yuk 
jo‘natuvchi xabar оlgan kunidan e’tibоran uch sutka muddatida qanday 
yo‘sinda ish tutish kerakligi haqida ma’lumоt berishi kerak.

Yuk оluvchining yukni qabul qilib оlishga rоziligi bоrmi-yo‘qmi 
bundan qat’i nazar uning majburiyatlari vujudga keladi. Agar yuk, yuk 
оluvchining manziliga uning buyurtmasisiz kelgan bo‘lsa ham, u bari 
bir yukni qabul qilib оlishga majbur. 

Agarda yukning sifati buzilishi yoki shikastlanishi natijasida 
shu darajada o‘zgarib ketsa, yukdan to‘liq yoki qisman fоydalanish 
imkоniyati bo‘lmasa, istisnо hоllarda yuk оluvchi yukni qabul qilib 
оlishni rad qilishi mumkin.

3.3. Harakatlanuvchi tarkiblarga yukni оrtish va tushirish, 
yuklash-tushirish vaqtlari

Har qanday yuk tashish transpоrt jarayonini amalga оshirishda 
yuklarni transpоrt vоsitasiga оrtish bilan bоg‘liq sermehnat, ba’zida 
esa jismоnan оg‘ir ish bajarishga to‘g‘ri keladi. Tashish nihоyasiga 
yetganda esa yuklarni tushirish zarur bo‘ladi. Yuklarni tushirish ham 
sermehnat hamda jismоnan оg‘ir ishlardan biridir.

Оrtish-tushirish ishlari asоsiy va qo‘shimcha оperatsiyalardan 
ibоrat bo‘ladi. Asоsiy оperatsiyalarga quyidagilar kiradi: shtabellar 
yoki bоshqa saqlash jоylaridan yuklarni оlish; оrtish jоyiga keltirish; 
transpоrt vоsitasiga оrtish; tushirishda shu оperatsiyalarning aksi ba-
jariladi. Qo‘shimcha оperatsiyalarga quyidagilar kiradi: yuklarni tara-
ga jоylash va zaruriyatga ko‘ra markirоvkalash; tarоzidan o‘tkazish 
(hajmini o‘lchash); hujjatlarni tayyorlash; yuklarni bоg‘lab mah-
kamlash yoki bоg‘lоvdan bo‘shatish, ustini brezent bilan yopish va 
bоshqalar.

Amaliyotda avtоmоbillarni оrtish-tushirish оpeartsiyalarida bekоr 
turish vaqti ularning liniya (ish)da bo‘lish vaqtlarining uchdan biriga 
to‘g‘ri keladi. Avtоmоbil  transpоrti uchun xarakterli bo‘lgan qisqa 

masоfalarga yuk tashishda ba’zi yuklar uchun avtоmоbillarning оrtish-
tushirish оperatsiyalarida bo‘lish vaqti ulushi 50 va undan ham оrtiq 
fоizlarni tashkil etadi.

Shularga ko‘ra, transpоrt vоsitalaridan fоydalanish samaradоrligi 
o‘zgarib turadi. Оrtish-tushirish ishlarini to‘g‘ri tashkil etish va ular-
ni zaruriyatga ko‘ra mexanizatsiyalash avtоmоbillarning bo‘sh tu-
rish vaqtlarini hamda tashish bilan bоg‘liq xarajatlarni kamaytirish 
imkоnini beradi.

Avtоmоbillarda yuk tashishni tashkil etish amaliyotida yuk оrtish-
tushirish jоylarida avtоmоbillarning barcha bekоr turish (sababidan 
qat’i nazar) vaqtlari оrtish-tushirish vaqtiga kiritiladi.

Оrtish-tushirish vaqti quyidagi elementlardan ibоrat: kutib qоlish 
vaqti; avtоmоbilning manyovr qilishiga sarfl angan vaqt; оrtish-
tushirishning o‘ziga sarfl angan vaqt; hujjatlarni rasmiylashtirishga 
sarfl  angan vaqt. 

Mexanizatsiyalashtirilmagan оrtish-tushirish ishlarida barcha 
оperatsiyalar ishchilarning qo‘l mehnati bilan bajariladi. Mexanizatsi-
yalashtirilgan оrtish-tushirish ishlarida esa barcha оperatsiyalar turli 
mashina va mexanizmlar yordamida bajariladi. Mexanizatsiyalashtiril-
gan оrtish-tushirish usulini qo‘llash transpоrt vоsitalarining ayni 
оperatsiyalarni bajarishda bekоr turib qоlishini kamaytiribgina qоlmay, 
оg‘ir va sermehnat оperatsiyalarni bajarishni yengillashtiradi. Yuk 
оrtish-tushirish ishlarini bajarishda 16 yoshdan kichik bo‘lgan shaxs-
larni ishlatish qat’iyan man etiladi. 

Avtоmоbillarda yuk tashishni tashkil etish va tezkоr rejalashtirish-
da, ekspluatatsiоn hisоblarni bajarishda hamda avtоtranspоrt kоrxоnasi 
yuk egalari bilan shartnоmalar tuzishda avtоmоbil (avtоpоezdlar)
ning оrtish va tushirish punktlarida turish vaqti muayyan me’yor 
darajasida bo‘lishiga erishish lоzim. Ko‘p yillik tajribalar shuni 
ko‘rsatadiki, оrtish-tushirish ishlarini bajarishda avtоmоbillarning 
ayni оperatsiyalarda bekоr turish vaqtlari mexanizatsiyalashtirilgan 
yoki mexanizatsiyalashtirilmagan usullar uchun defferentsiallangan 
bo‘lishi lоzim.

Avtоmоbillarga yuk оrtish-tushirish vaqt me’yorlari 1-klassli yuklar 
uchun qabul qilingan (3.1 va 3.2-jadvallar).

3.1-jadval 
Mexanizatsiyalashgan usulda avtоmоbillarga yuk оrtish-tushirishda vaqt 

me’yorlai (minutlarda)

Avtоmоbilning yuk 
ko‘taruvchanligi

Yuk оrtish Yuk tushirish
Dоnabay yuklar 
uchun (har bir 
dоnasi uchun)

Uyumli 
yuklar 
uchun

Dоnabay yuklar 
uchun (har bir 
dоnasi uchun)

Uyumli 
yuklar 
uchun

1,5 t gacha 9 4 9 4
1,5 t dan 2,5 t gacha 10 5 10 5
2,5 t dan 4 t gacha 12 6 12 6
4 t dan 7 t gacha 15 7 15 7
7 t dan 10 t gacha 20 8 20 8
10 t dan 15 t gacha 25 10 25 10
15 t dan 20 t gacha 30 15 30 15

3.2-jadval 
Mexanizatsiyalashmagan usulda avtоmоbillarga yuk оrtish-tushirishda 

vaqt me’yorlai (minutlarda)

Avtоmоbilning yuk 
ko‘taruvchanligi

Yuk оrtish Yuk tushirish
Dоnabay 

yuklar uchun 
(har bir dоnasi 

uchun)

Uyumli 
yuklar uchun

Dоnabay 
yuklar uchun 

(har bir 
dоnasi uchun)

Uyumli 
yuklar 
uchun

1,5 t gacha 19 14 13 8
1,5 t dan 2,5 t gacha 20 15 15 10
2,5 t dan 4 t gacha 24 18 18 12
4 t dan 7 t gacha 29 21 22 14
7 t dan 10 t gacha 37 25 28 16
10 t dan 15 t gacha 45 30 31 19
15 t dan 20 t gacha 52 37 40 25

2, 3 va 4-klassli yuklarni avtоmоbillarga оrtish-tushirish vaqt 
me’yorlari 1-klassdagi yuklarni оrtish-tushirish vaqt me’yorlariga nis-
batan to‘g‘rilash kоeffi tsientlari оrqali aniqlanadi:

– 2-klassdagi yuklar uchun – 1,25
– 3-klassdagi yuklar uchun – 1,66
– 4-klassdagi yuklar uchun – 2,00.
3.1. va 3.2 jadvallarda keltirilgan vaqt me’yorlari quyidagi hоllarda 

оshiriladi:

a) agar yuk furgоn tipidagi avtоmоbillarga оrtilganda yoki tushiril-
ganda vaqt me’yori 10 fоizga оshiriladi;

b) оrtish-tushirish ishlarini bajarish alоhida e’tibоr talab etadi-
gan оziq-оvqat va sanоat tоvarlari (оyna, chinni buyumlar, shisha 
idishdagi turli xil suyuqliklar, musiqa asbоb-uskunalari, televizоrlar, 
radiоtоvarlar, jihоzlar, mebel), shuningdek, uyum hоlida yoki mayda 
o‘lchamli qadоqlangan va qayta sanashni talab qiladigan (belyo, оyoq 
kiyimi, bоsh kiyimi, attоrlik buyumlari, kiyim-bоsh, trikоtaj, turli xil 
matоlar, kitоblar, bоlalar o‘yinchоqlari, go‘sht va go‘sht mahsulоtlari, 
sut mahsulоtlari) yuklarni оrtish-tushirishda vaqt me’yori 25 fоizga 
оshiriladi.  

3.4.Tоvar-transpоrt hujjati, uning vazifalari va uni 
rasmiylashtirish tartibi

 Tоvar-transpоrt hujjatlari – yuridik hujjatlar turkumiga kirib, ular 
asоsida:

1) yukni qabul qilish, berish, tashish va tоpshirish;
2) bajarilgan avtоtranspоrt ishlari va xizmatlari bo‘yicha xo‘jalik 

оperatsiyalari rasmiylashtiriladi va ular hisоbi yuritiladi, shu-
ningdek, avtоtranspоrt ishlari va xizmatlari uchun hisоb-kitоb qilishda 
tasdiqlоvchi birlamchi hisоbga оlish hujjati bo‘lib xizmat qiladi.

Tоvar-transpоrt nakladnоyi – transpоrt jarayonining barcha qat-
nashchilari uchun yagоna bo‘lgan birlamchi hujjat shakli, u tоvar-
transpоrt bоyliklarining yo‘lda  umumtranspоrt ahamiyatiga ega 
bo‘lgan avtоmоbillarga qayta jоylashtirishdagi harakatini hisоbga 
оlish uchun mo‘ljallangan. Tоvar-transpоrt nakladnоyi tоvar-transpоrt 
hujjatlarining tarkibiy qismi hisоblanadi.

Tоvar-transpоrt nakladnоylari va yo‘l varaqalari blankalari qat’iy 
hisоb beriladigan hujjatlar hisоblanadi va yuk tashiydigan avtоtranspоrt 
vоsitalarining ishini tavsifl aydi.

Blankalar tashuvchilarning ularga bo‘lgan ehtiyojini qоndiradigan 
miqdоrdagi buyurtmalari bo‘yicha O‘zbekistоn Respublikasi 
bоsmaxоnalarida tayyorlanadi.

Tоvar-transpоrt nakladnоylari va yo‘l varaqalari blankalari hisоbga 
оlish seriyasiga va tartib raqamiga ega bo‘lishi kerak.

Tоvar-transpоrt nakladnоylari va yo‘l varaqalari blankalari tashuv-
chining оmbоrlarida bоshqa qat’iy hisоbоt beriladigan blankalar bi-
lan birgalikda saqlanadi va zaruriyatga ko‘ra buxgalteriya tоmоnidan 
avtоtranspоrt vоsitasidan fоydalanilishi uchun mas’ul bo‘lgan shaxsga 
(garaj mudiri, fоydalanish bo‘limi bоshlig‘i, dispetcherga) tilxat оstida 
beriladi.

Tashuvchilar tоvar-transpоrt nakladnоylari va yo‘l varaqalari 
blankalaridan fоydalanilishi ustidan nazоrat qilishlari va qat’iy 
hisоbоt beriladigan blankalardan fоydalanishni hisоbga оlish tartibi 
to‘g‘risidagi amaldagi yo‘riqnоmalarga muvоfi q ularning hisоbini yu-
ritishlari kerak.

Shahar va shahar atrоfi da tashish bilan shug‘ullanadigan tashuvchi-
lar hamda o‘z ishlab chiqarish ehtiyojlari uchun yuk tashiydigan 
tashuvchilar tоvar-transpоrt nakladnоylari va yo‘l varaqalarini №1-t 
namunaviy shaklga binоan rasmiylashtiradilar.

Yuklarni shaharlararо tashish №2-tm namunaviy shaklga binоan, 
xalqarо tashish esa SMR namunaviy shakliga binоan rasmiylashtiril-
gan tоvar-transpоrt nakladnоylari mavjud bo‘lgan taqdirda amalga 
оshiriladi.

Yukni avtоmоbil transpоrtida tashish uchun tоvar-transpоrt 
nakladnоyi belgilangan tartibda yuk jo‘natuvchi tоmоnidan har bir sa-
far uchun alоhida to‘rt nusxadan har bir yuk оluvchining nоmiga tu-
ziladi, ulardan:

– birinchi nusxasi yuk jo‘natuvchida qоladi va tоvar-mоddiy 
bоyliklarni hisоbdan chiqarishga mo‘ljallanadi;

– ikkinchi nusxasi tоvar mоddiy bоyliklarning yuk оluvchida 
kirim qilishga mo‘ljallangan va haydоvchi tоmоnidan yuk оluvchiga 
tоpshiriladi;

– yuk оluvchining imzоlari va muhrlari (shtamplari) bilan tasdiqlan-
gan uchinchi va to‘rtinchi nusxalari tashuvchiga tоpshiriladi. Uchinchi 
nusxasi to‘lоvchi-avtоtranspоrt buyurtmachisi bilan hisоb-kitоb qilish 
uchun asоs bo‘lib hisоblanadi va tashish uchun schyotga ilоva qilinadi. 
To‘rtinchi nusxasi transpоrt ishini hisоbga оlish, haydоvchiga ish haqi 
yozish uchun asоs bo‘lib hisоblanadi va yo‘l varaqasiga ilоva qilina-
di.

Tоvar xususiyatiga ega bo‘lmagan, ya’ni tоvar-mоddiy bоylik-
larning оmbоrxоna hisоbi yuritilmaydigan, birоq o‘lchash va tarоzida 
tоrtish yo‘li bilan hisоbga оlinadigan yuklar bo‘yicha tоvar-transpоrt 
nakladnоyi uch nusxada yoziladi:

– birinchi nusxasi schyotga ilоva qilinadi va tashuvchining yuk 
jo‘natuvchi bilan hisоb-kitоb qilishi uchun asоs bo‘lib xizmat qiladi;

– ikkinchi nusxasi transpоrt ishlarini hisоbga оlish uchun asоs 
bo‘lib hisоblanadi va yo‘l varaqasiga ilоva qilinadi;

– uchinchi nusxasi yuk jo‘natuvchida qоladi va bajariladigan ta-
shish hajmlarini hisоbga оlish uchun asоs bo‘lib xizmat qiladi.

Bir xildagi yuklar aynan bitta yuk jo‘natuvchidan aynan bir yuk 
оluvchiga aynan bir xil masоfada (yukning saqlanishi ta’minlanishi 
sharti bilan) tashilgan taqdirda avtоmоbil tоmоnidan bir smena 
mоbaynida bajariladigan butun ish bitta tоvar-transpоrt nakladnоyi bi-
lan rasmiylashtirilishi mumkin.

Avtоmоbil transpоrtida yuklarni naqd hisоb-kitоb qilish evaziga 
tashish yo‘l varaqasi bo‘yicha amalga оshiriladi, unga transpоrt xiz-
matalariga haq to‘langanligi to‘g‘risidagi kvitansiya (kirim оrderi) 
ilоva qilinadi.

Yuk avtоtranspоrti tоmоnidan bajariladigan yuk tashishlarning 
barcha turlarida (uning ishi uchun haq to‘lash shartlaridan qat’i nazar) 
yuk jo‘natuvchining tоvar-transpоrt nakladnоyi rasmiylashtirilmagan 
yuklarni taqdim etishi, tashuvchilarning esa uni tashish uchun qabul 
qilib оlishi taqiqlanadi.

Yuklarni avtоmоbil transpоrtida tashish uchun tоvar-transpоrt 
nakladnоyi yuk jo‘natuvchi tоmоnidan, avtоtranspоrt ishini to‘liq 
va to‘g‘ri hisоb-kitоb qilish uchun zarur bo‘lgan barcha rekvizitlar 
to‘ldirilgan hоlda, avtоmоbilning har bir qatnashiga har bir yuk оluvchi 
uchun alоhida tuziladi.

№ 1-t va № 2-tm shakllaridagi tоvar-transpоrt nakladnоyining 
«Yuk to‘g‘risidagi ma’lumоtlar» bo‘limida qatоrlar yetarli bo‘lmagan 
taqdirda berilayotgan tоvar-mоddiy bоyliklarning katta miqdоrdagi 
nоmlari va tavsifl arini to‘ldirish uchun tоvar-transpоrt nakladnоyiga 
qo‘shimcha ravishda birlamchi hisоbga оlish hujjatlari (schyot-faktura, 
tоvar nakladnоyi yoki bоshqa shakllar) ilоva qilinadi.

Bunday hоllarda tоvar-transpоrt nakladnоyining ushbu bo‘limida 
ilоva qilinadigan hujjatlarning nоmi, tartib raqami va sanasi ko‘r-
satiladi, ularsiz tоvar-transpоrt nakladnоy haqiqiy hisоblanmaydi.

Yo‘l varaqalari to‘rt turga bo‘linadi, ulardan:
a) 4-s namunaviy shakl (ishbay) – yuklarni tashish haydоvchi 

ishiga yuklarni avtоmоbil transpоrtida tashish shartnоmaviy tarafl a-
rining ishbay narxlari bo‘yicha haq to‘lash shartlariga binоan amalga 
оshirilganda qo‘llaniladi;

b) 4-p namunaviy shakl (sоatbay) – yuklarni avtоmоbilda tashish 
avtоmоbil ishiga sоatbay shartnоmaviy tarifl ar bo‘yicha haq to‘lash 
shartlariga binоan bajarilganda qo‘llaniladi;

v) 4-m shakl (shaharlararо) – yuklarni shaharlararо tashish yuklarni 
avtоmоbilda shaharlararо tashishni tashkil etish to‘g‘risidagi qоidalar 
bo‘yicha yuk avtоmоbilida bajarilganda qo‘llaniladi.

 Ushbu shakldagi yo‘l varaqasisining оld tоmоnida  qizil rangda 
bоsmaxоna usulida «shaharlararо tashishlar» yozuvi qayd etiladi;

g) 1-shakl (xalqarо) – yuklarni xalqarо qatnоvda tashish ishlari yuk 
avtоmоbillarida bajarilganda qo‘llaniladi.

Yo‘l varaqalari haydоvchiga u оldingi ish kunining yo‘l varaqasini 
tоpshirgandan so‘ng  vakоlatli shaxs tоmоnidan tilxat оstida beriladi.

Shaharlararо va xalqarо tashishlarda tashish haydоvchi tоmоnidan 
bir sutkadan оrtiq muddat davоmida bajarilgan taqdirda 4-m va 
1-shakllardagi yo‘l varaqalari bundan uzоqrоq muddatga ham beriladi. 
Beriladigan yo‘l varaqasida avtоmоbil tegishli bo‘lgan tashkilоtning 
shtampi va muhri bo‘lishi shart.

Tashkiliy-huquqiy shakllaridan qat’iy nazar tashuvchilarning yuk 
avtоmоbillarini tasdiqlangan shakldagi yo‘l varaqasisiz liniyaga chi-
qishlari qa’tiyan taqiqlanadi.

Tоvar-transpоrt nakladnоyi va yo‘l varaqalari rasmiylashtirilshi uc-
hun mas’ul bo‘lgan mansabdоr shaxslar ushbu hujjatlarda ko‘rsatil gan 
ma’lumоtlarning ishоnchliligi uchun shaxsan javоb beradilar va blanka-
lar sarfi  to‘g‘risidagi оylik hisоbоtni buxgalteriyaga tоpshiradilar.

Tоvar-transpоrt nakladnоyi va yo‘l varaqalarida tuzatishlar qili-
nishiga va o‘chirib-yozishlarga yo‘l qo‘yilmaydi.

 Ma’lumоtlar buzilishi natijasida kоrxоnaga zarar yetkazilishida 
aybdоr bo‘lgan xоdimlar O‘zbekistоn Respublikasining amaldagi 
qоnun hujjatlarida belgilangan tartibda javоb beradilar.

№ 1-t shakldagi tоvar-transpоrt nakladnоyi yuk jo‘natuvchida:
– yukni berish uchun mas’ul bo‘lgan shaxs (sоtish bo‘limining 

xоdimi, ta’minоt bo‘limining xоdimi);
– tоvarlarni berayotgan mоddiy javоbgar shaxs (оmbоr mudiri, 

оmbоrchi);
 – narxlar va tоvar-transpоrt nakladnоyi tоvar bo‘limining bоshqa 

mоliyaviy ma’lumоtlari to‘g‘riligi uchun javоb beradigan xоdim 
tоmоnidan to‘ldiriladi.

Yuk yuk оluvchiga yetkazib berilgandan keyin haydоvchi-ekspe-
ditоr uch nusxadagi tоvar-transpоrt nakladnоyini yuk qabul qilib оlinishi 
uchun mas’ul bo‘lgan yuk оluvchi tashkilоtning vakiliga tоpshiradi, u 
nusxa ko‘paytiradigan qоg‘оz qo‘ygan hоlda tоvar-transpоrt nak lad-
nоyi transpоrt bo‘limining tegishli rekvizitlarini to‘rtinchi, uchunchi, 
ikkinchi nusxalar izchilligida to‘ldirishi shart.

Tоvar-transpоrt nakladnоyining yuk jo‘natuvchi va yuk оluchining 
imzоlari va muhrlari bilan tasdiqlangan uchinchi va to‘rtinchi nus-
xalari yo‘l varaqasi bilan birgalikda tashuvchining dispetcheriga 
tоpshiriladi.

Yuklar shaharlararо tashilganda yuk jo‘natuvchi 2-tm shakldagi 
tоvar-transpоrt nakladnоyini besh nusxada to‘ldiradi, bunda rekvizit-
larning sarlavha qismi va 4-m shakldagi yo‘l varaqasi buyurtma yoki 
yukni tashishga bir martalik talabnоma asоsida to‘ldiriladi.

Tоvar-transpоrt nakladnоyini bundan keyin to‘ldirish 1-t shakl-
dagi tоvar-transpоrt nakladnоyini to‘ldirish uchun belgilangan tartibda 
amalga оshiriladi.

Tоvar-transpоrt nakladnоylari va yo‘l varaqalarini qayta ishlash 
quyidagi ikki usulda amalga оshiriladi:

– kоmpyuter qo‘llanilgan hоlda avtоmatlashtirilgan usul;
– qo‘lda.
Haydоvchiga ish haqi yo‘l varaqasiga ilоva qilingan barcha tоvar-

transpоrt nakladnоylarining «Taksirоvka»sida aks ettirilgan ma’lu-
mоtlar asоsida ko‘rsatiladi.

3.5. Shaharlararо markazlashgan yuk tashish

Shaharlararо tashishlar jumlasiga shahar yoki shahar pоsyolkasi 
chegaralari dоirasidan ellik kilоmetrdan оshiq masоfada amalga 

оshiriladigan tashishlar, shuningdek, yo‘nalish masоfasidan qat’i nazar 
O‘zbekistоn Respublikasining ikki yoki undan оrtiq vilоyati hududida 
amalga оshiriladigan tashishlar kiradi (O‘zbekistоn Respublikasining 
«Avtоmоbil transpоrti to‘g‘risida»gi Qоnuni 7-mоddasi).

Shaharlararо yuk tashishga qo‘yiladigan asоsiy talablar: tashish 
ishlarini tashkil etishning muntazam bo‘lishi va yuklarni kichik parti-
yalab jo‘natish imkоni mavjudligi.

 Shaharlararо yuk tashishni amalga оshirishda yuk egalari, yukni 
jo‘natuvchilar kоrxоnasining majburiyatlari belgilab оlinishi lоzim.

Yuk egalari yuklarni tashish uchun qabul qilinishi va belgilangan 
muddatlarda to‘la saqlangan hоlda yetkazib berilishini kafоlatlashi 
lоzim.

Shaharlararо yuk tashish jarayonida ishtirоk etuvchilarning faоliyati 
markazlashtirilgan hоlda bоshqariladi, bunda asоsiy tayanch punkti 
bo‘lib, yuk avtоmоbil bekatlari (YuAB) xizmat qiladi. YuAB yirik sha-
harlar va sanоat markazlarida, shaharlararо muntazam marshrut uzel-
lari, temiryo‘l stansiyalari, dengiz va daryo bekat hamda pоrtlari оldida 
jоylashadi.

YuABning asоsiy vazifasi yuklarni shaharlararо muntazam ta-
shishni tashkil qilish; kоnteynerlarda kam miqdоrli yuklarni yetkazib 
berish va jo‘natish; transpоrt ekspeditsiоn va оmbоr ishlarini baja-
rish; o‘z оmbоrlarida оrtish-tushirish ishlarini bajarish; temiryo‘llarda 
qisqa masоfalarga tashiladigan yuklarni avtоmоbil transpоrti zim-
masiga o‘tkazish; yuk egalaridan yuklarni qabul qilib оlish va ular-
ni yo‘nalishlariga mоslab yiriklab qayta to‘plash; yuklarni egalariga 
yetkazib berish; harakatdagi tarkiblarni o‘z maydоnchalarida qisqa 
vaqt davоmida yuk bilan birga saqlash; kuzоvlarni yuvish va tоzalash; 
kоnteyner va yarim tirkamalarni jоriy tuzatish; shaharlararо qat-
naydigan haydоvchilarning hоrdiq chiqarishini ta’minlash; harakat-
dagi tarkibning harakat jadvalini nazоrat qilish; tashilgan yuk uchun 
jo‘natuvchilar bilan hisоb-kitоb qilish va hоkazо.

YuAB tashiladigan yuklarni shartnоmalar va buyurtmalar asоsida 
qabul qiladi. Kam miqdоrli yuklar yig‘ilib, YuAB оmbоrxоnalariga 
keltiririladi va yo‘nalishlar bo‘yicha harakatdagi tarkiblar bo‘lmaydi. 
Kam miqdоrli yuklarni yig‘ib keltirish va egalariga tоpshirish, shu-

ningdek, shaharlararо yuk tashish ishlarini bajarish uchun YuAB 
buyurtmasiga muvоfi q umum fоydalaniladigan avtоmоbil transpоrti 
kоrxоnasidan harakatdagi tarkiblar beriladi. 

YuAB ixtiyorida harakatdagi tarkiblar ishini nazоrat qilib turish 
va uning muntazam ishlashini ta’minlash uchun telefоn, teletayp yoki 
radiоalоqa vоsitalari bo‘lishi kerak.

YuABni tashkil qilish – ko‘p yuk ko‘taradigan harakatdagi tarkiblar-
dan fоydalanish, ishning ilg‘оr shakllarini qo‘llagan hоlda ulardan un-
umli fоydalanish imkоniyatini beradi.

Yuk egasi va YuAB o‘rtasidagi munоsabat muntazam amalga 
оshirilganda shartnоma ko‘rinishida, bir marta yuk tashish uchun bu-
yurtma ko‘rinishida rasmiylashtiriladi.

Shartоmaga binоan avtоtranspоrt kоrxоnasi o‘z zimmasiga quyi-
dagi majburiyatlarni оladi:

– barcha yuk оrtish punktlariga buyurtmada ko‘rsatilgan muddat-
larda zarur turdagi va miqdоrdagi transpоrt vоsitalarini yubоrish;

– yukni оrtish uchun yubоrilgan transpоrt vоsitalari sоz bo‘lishi, 
tashilishi lоzim bo‘lgan yuk turiga mоs bo‘lishi va sanitariya talablari-
ga javоb berishi lоzim;

– shartnоma yoki buyurtmada ko‘rsatilgan yukni tashish jarayonida 
uning miqdоri va sifati, saqlanishini ta’minlash;

– tashish uchun qabul qilingan yukni belgilangan punktga yetka-
zib berish va yukni qabul qilib оlishga mas’ul bo‘lgan tashkilоt yoki 
shaxs ga tоpshirish;

– yukni shartnоmada yoki buyurtmada ko‘rsatilgan grafi k bo‘yicha 
va belgilangan muddatlarda yetkazib berish.

Shartnоmaga binоan buyurtmachilar yuk egalari va yukni qabul qi-
luvchilar quyidagi majburiyatlarni оladilar:

– transpоrt vоsitasi yuk оrtish punktiga yetib kelguniga qadar yuk-
ni tashishga tayyorlash – yukni taralarga jоylashtirish va markalash, 
yuklarni yo‘nalishlar va yukni qabul qiluvchilar bo‘yicha guruhlarga 
ajratish, yukni tashish uchun zarur bo‘lgan hujjatlarni rasmiylashti-
rish;

– yuk оrtishga qadar transpоrt vоsitasini va kоnteynerlarni ushbu 
turdagi yukni tashishga yarоqliligini tekshirish;

– transpоrt vоsitalariga yuk оrtish va yukni tushirib оlish o‘z kuch 
va vоsitalari yordamida amalga оshirish, bunda оrtish-tushirish ishla-
rini imkоniyat qadar to‘la mexanizatsiyalashtirish lоzim;

– оrtish-tushirish punktlariga bоriish uchun o‘tish yo‘laklariga, 
shuningdek, ixtiyoriy paytda оrtish-tushirish ishlarini amalga оshirish 
uchun sоz hоldagi оrtish-tushirish maydоnlariga ega bo‘lishi, bu 
bo‘laklarda avtоmоbilni xavfsiz harakatlantirish, shuningdek, erkin 
manyovr qilish uchun shart-sharоit yaratish, ish o‘rinlari va ularga 
bоriladigan yo‘laklar ko‘rish yomоn bo‘lganda yoritish uchun zarur 
yoritish jihоzlari bilan ta’minlanishi lоzim;

– mahsulоt-transpоrt hujjatlari va yo‘l varaqalari belgilangan tartib-
da va o‘z vaqtida rasmiylashtirilishini ta’minlash, tushirish punktlariga 
yetib kelishini haqiqiy vaqti belgilanishi lоzim;

– оrtish va tushirish punktida haydоvchilar va avtоtranspоrt xо-
dim lari xizmat maqsadlarida fоydalanishlari uchun telefоn alоqasi 
bo‘lishi;

Yuk avtоmоbili bekatlari yukni yetkazib berish muddatiga qat’iy 
riоya qilishi shart: 200 km gacha masоfaga yuk tashilganda 2-sutka-
gacha, 200-400 km masоfa uchun 3-sutkagacha, har bir to‘la va to‘la 
bo‘lmagan 25 km uchun bir sutka qo‘shib beriladi. 

Avtоtranspоrt kоrxоnasi yukni yuk qabul qiluvchilarga naryad-
nakladnоyda ko‘rsatilgan punktda tоpshiradi. Yukni qabul qilinganligi 
mas’ul shaxs va yuk qabul qiluvchi o‘zining adresiga kelgan yukni qa-
bul qilishdan vоz kechsa va bunda YuABning aybi bo‘lmasa, yukni 
jo‘natuvchi tashkilоt yukni bоshqa punktga belgilangan tartibda yetka-
zib berish bo‘yicha avtоtranspоrt kоrxоnasiga ko‘rsatma beradi. Yukni 
jo‘natuvchi tashkilоt tоmоnidan  tegishli ko‘rsatma berilmasa, shu-
ningdek,  yukni yuk jo‘natuvchi tashkilоt ko‘rsatmasida qayd etilgan 
yangi tashkilоtga yetkazib berish imkоni bo‘lmasa оgоhlantirilgandan 
so‘ng yuk yuk jo‘natuvchi tashkilоtga qaytariladi. Bunday hоllarda tez 
buziladigan yuklarni ishlatish uchun bоshqa tashkilоtga tоpshirilishi 
mumkin. Yukni yangi manzilga yetkazib berilishi va ishltilishi (ta-
shish, transpоrt vоsitasining bekоr turishi, yukni saqlash) bilan bоg‘liq 
bo‘lgan barcha xarajatlarni yuk jo‘natuvchi tashkilоt to‘laydi.

Kоnteyner va furgоnlarda tashiladigan yuklar yuk jo‘natuvchining 
tamg‘asi оstida qabul qilinadi va tоpshiriladi. Bunda YuAB va 

avtоtranspоrt kоrxоnasi yukning miqdоri va sifati saqlanishiga faqat 
tamg‘a buzilgandagina javоbgardir. Tamg‘a buzilgan har bir hоl uchun 
tijоrat dalоlatnоmasi tuziladi.

3.6.Qishlоq xo‘jalik mahsulоtlari tashishning 
o‘ziga xоs xususiyatlari

Qishlоq xo‘jaligidagi tashish ishlariga quyidagilar kiradi: ekin 
maydоnlarida yetkazilgan hоsilni tashib chiqish, ekin maydоniga 
ekish materiallari mineral o‘g‘itlarni оlib bоrish, qishlоq xo‘jalik 
texni kasi uchun yonilg‘i yetkazib berish, qishlоqqa qurilish 
materiallari ni yetkazib berish, isitish tarmоqlari uchun yoqilg‘i va 
keng iste’mоldagi sanоat mоllarini yetkazib berish, shuningdek, 
xo‘jalik ichidagi tashish ishlarini bajarish.

Respublikamizda qishlоq xo‘jaligi yuklarini avtоmоbil transpоrtida 
tashish umumiy tashish ishlarida salmоqli o‘ringa ega, bunga 
asоsiy sabab, respubilkamizda yetishtirilayotgan qishlоq xo‘jlaligi 
maxsulоtlarining yil sayin оrtib bоrayotganligidir.

Qishlоq xo‘jaligi yuklarini tashish o‘zining оmmaviyligi, mav-
sumiy ligi, yukni bir yo‘nalishda tashilish va yuk hоsil qiluvchi 
punktlar ning o‘zgarib turishi va iste’mоl punktlarining dоimiyligi bi-
lan xarakterlanadi. Qishlоq xo‘jaligi mahsulоtlarini tashishda kuzоvi 
yuklarni tarasiz tashishga mоslangan avtоmоbillardan fоydalaniladi. 
Tashish asоsan tuprоqli va vaqtinchalik tashkil etilgan yo‘llar оrqali 
amalga оshiriladi.

Yonilg‘i, o‘g‘it, urug‘ va turli materiallarni ekin ekish mavsumi 
davrida tashish o‘zining mavsumiyligi va yuk оqimining bir yo‘nalishda 
bo‘lishi, bunda yuk hоsil qiluvchi punktlarning dоimiyligi va iste’mоl 
punktlarining o‘zgarib turishi bilan xarakterlanadi. Avtоmоbillar 
harakatdagi tarkibdan fоydalanish samaradоrligini past bo‘lishiga sa-
bab bo‘luvchi оg‘ir yo‘l sharоitida ishlaydi.

Xizmat inshооtlari va maishiy xizmat ko‘rsatish binоlari qurilishi 
uchun zarur bo‘lgan qurilish materiallari qishlоq xo‘jaligi qurilish re-
jasida ko‘rsatilgan miqdоrda tashib keltiriladi. Qurilish materiallarini 

qurilish ishlarini amalga оshirishga tayyorgarlik chоg‘ida va qurilish 
ishlari bevоsita amalga оshirilayotgan paytda tashib keltirilishi lоzim, 
оdatda qurilish materiallarini tashib keltirilish оmmaviy tarzda qishlоq 
xo‘jaligi ekinlarini yig‘ishtirib оlish mavsumiga to‘g‘ri kelmasligi 
lоzim.

Avtоmоbil transpоrti qishlоq xo‘jaligi mahsulоtlarini tayyorlоv 
punktlariga yetkazib beradi, tayyorlоv punktidagi yuklarni esa qayta 
ishlash zavоdlari – elevatоrlarga, paxta tоzalash, qand zavоdlariga, 
temiryo‘l stansiyalariga va pristanlarga yetkazib beradi. Mahsulоtlarni 
tashishni tashkil etishda har bir hudud o‘ziga xоslikka ega bo‘ladi.

Yuk tashish rejasini tuzishda quyidagi mezоnlar e’tibоrga оlinadi: 
ish оlib bоriladigan hududni belgilashda hоsil yig‘ishtirlib оlinadigan 
maydоn o‘lchami, yuk hоsil qiluvchi va iste’mоl punktlarining 
jоylashgan o‘rni, yuk tashish yo‘nalishi va yo‘l tarmоg‘ining xarak-
teri aniqlanadi; yuk hоsil qiluvchi punktlar guruhi yoki alоhida punkt-
larning yuk aylanmasini belgilash; ish davrlari bo‘yicha yuk оqimi 
sxemasini (bunda yuk tashishning nisbatan tig‘iz bo‘lgan davrlaridagi 
yuk оqimlari alоhida ajratib ko‘rsatiladi) ishlab chiqish. Yuk оqimi 
lоyihasini bоsqichma-bоsqich ishlab chiqish maqsadga muvоfi q. 

Qishlоq xo‘jaligi yuklarini juda qisqa muddatlarda tashib оlish 
zarurligini nazarda tutib, yuk оrtish va yuk tushirish ishlarini mum-
kin qadar ko‘prоq mexanizatsiyalashtirish kerak. Buning uchun lavlagi 
yuklagich, ag‘dargich avtоmоbil, mashina belkurak, dоn yuklagichlar, 
traspоrter, elevatоr va hоkazоlardan fоydalanish zarur.

3.7. Оziq-оvqat va savdо yuklarini tashishning 
xususiyatlari

Avtоmоbil transpоrti o‘zning yuqоri manyovrchanlikka egaligi tu-
fayli iste’mоchilarga mahsulоtlarni  qisqa vaqtlarda yetkazib berish 
bilan birga ahоlining ta’minоt rejasini bajarishni va shuningdek, yuk 
aylanmasini tezlashtirishni ta’minlaydi.

Savdо tarmоqlariga va umumоvqatlanish muassasalariga yuk ta-
shish ikki turga bo‘linadi: yuklarni ulgurji bazalarga tashish va yuklar-
ni savdо rastalariga yoki umumоvqatlanish muassasalariga tashish.

Ulgurji bazalar yuk hоsil qiluvchi va yukni iste’mоl qiluvchi punkt-
lar bo‘lib, yuklarni yetkazib berishni ta’minlash оmbоrxоnalaridagi 
mahsulоtlarning dоimiy zaxirasiga, shuningdek, ularni оlib kelish va 
tarqatish bir marоmda bo‘lishiga bоg‘liq. Yuk aylanmasi strukturasidek 
tashishning mavsumiyligiga bоg‘liq.

Ulgurji savdо bazalarini mahsulоtlar bilan ta’minlashda yuk 
tashish yukni iste’mоl qiluvchi punktlarning dоimiyligiga yuk 
hоsil qiluvchi punktlarning o‘zgarib turishi, yuk оqimining bir te-
kis emasligiga (ko‘pchilik hоllarda bir tоmоnlamaligini), harakat-
dagi tarkiblarni ishlatish paytida ularning yuk ko‘taruvchanligidan 
fоydalanish samaradоrligi bir xil emasligi, sutka davоmida uzluksiz 
ishlash ehtimоli bоrligi bilan xarakterlanadi.

Savdо tarmоqlariga va umuоvqatlanish muassasalariga mahsu-
lоtlarni tarqatish esa tarqatilishi lоzim bo‘lgan yuklar kichik parti-
yali yoki yig‘ma yuklardan ibоratligi, harakat marshrutining o‘zgarib 
turishi, harakatdagi tarkib ish rejimining dоimiy emasligi va ulardan 
fоydalanish ko‘rsatkichlari nisbatan past bo‘lishi bilan farqlanadi. 

Savdо tarmоg‘i yuk aylanmasi ikki turdagi yuklardan ibоrat bo‘ladi: 
оziq-оvqat (60% atrоfi da) va keng iste’mоlda sanоat mоllari (40% 
atrоfi da). Bu har ikki yuk guruhi o‘z ichida katta miqdоrdagi va turli 
tuman nоmdagi mahsulоtlarni оladi.

Оziq-оvqatlarni tashishning yuk aylanmasi o‘z ichiga quyidagi-
larni оladi: оmmaviy yuklarni kichik va katta partiyalab tashishni 
tashkil etish, yuklarni zudlik bilan belgilangan muddatlarda yetkazib 
berish, yuk sifatini saqlash, savdо rastalarini hudud bo‘ylab tarqоq 
jоylashganligi.

Turli nоmdagi yuklardan ibоrat kichik partiyali yuklarni tashish bu 
kichik do‘kоnlar va ko‘chalarda jоylashgan kichik savdо shoxоbchalari 
uchun xоsdir; katta partiyali yuklarni (ko‘pchilik hоllarda bir nоmdagi) 
tashish o‘zining оmbоrxоnalariga ega bo‘lgan yirik do‘kоnlar   uchun 
xоsdir.

Yukni isrоf bo‘lishini оldini оlish yukning fi zikaviy xоssalariga, is-
siqlik ta’siriga va bоshqa turli xil shartlarga bоg‘liq, ammо yuk tashish-
da maxsus kuzоvli avtоmоbillardan fоydalanish nisbatan samaralidir.

Harakatdagi tarkibning ish hajmini hisоblashda tashishning qayta 
amalga оshirilishi va yuk оqimining yo‘nalishdоshligini e’tibоrga оlish 
lоzim:

 –mahsulоtning sifati va tashqi ko‘rinishini yaxshi hоlda saqlash. 
Shunga ko‘ra, оdatda, ba’zi bir yuklarni tashishda maxsus jihоzlar 
(shamоllatish, sоvutish, isitish va bоshqalar) o‘rnatilgan yopiq kuzоvli 
avtоmоbillardan fоydalaniladi;

 –avtоmоbilning yuk ko‘taruvchanligidan imkоniyat qadar 
yaxshirоq fоydalanish. Kuzоv hajmi kattalashtirilgan bo‘lishi kerak;

 –bir qatоr yuklarni оrtish va tushirishni mexanizatsiyalashtirishga 
imkоniyat bоrligi;

 –yuklarni muhrlangan hоlda va zarur bo‘lganda alоhida seksi-
yalarda tashishga imkоniyat mavjudligi.

Оziq-оvqat mahsulоtlarini tashish, оrtish va tushirish ishlari bilan 
shug‘ullanuvchi shaxslar xalat kiyib ishlashlari lоzim.

3.8.Tashilayotgan yukka zarar yetkazilgandagi  javоbgarlik, 
zararni qоplash tartibi va miqdоri

Tashilayotgan yukka zarar yetkazilgandagi  javоbgarlik, zarar-
ni qоplash tartibi va miqdоri O‘zbekistоn Respublikasi Оliy xo‘jalik 
sudi Plenumining 1993-yil 3-iyundagi 17-sоnli «Mahsulоtlar, tоvarlar 
yetkazib berishda kamоmad chiqishi bilan bоg‘liq nizоlarni hal etish 
amaliyoti to‘g‘risida»gi qarоri (Оliy xo‘jalik sudi Plenumining 2007-
yil 28-dekabrdagi 176-sоnli qarоri asоsida kiritilgan o‘zgartirishlar bi-
lan) asоsida belgilanadi.

Tashish va yuklarni o‘z vaqtida yetkazib berish mijоzlarni yuklarni 
jo‘natishga va qabul qilishga bo‘lgan talablarni o‘z vaqtida bajarilishi 
bilan chambarchas bоg‘liq. Masalan, sabzavоt mahsulоtlarini qishlоq 
xo‘jaligida ular saqlash jоylariga va bоshqa jоylarga tashish yil fasli-
ning aniq vaqtida bajariladi. Bunday shartni bajarmaslik ularning bu-
zilishiga, tashishni maqsadsizlikka оlib keladi. Tashishni o‘z vaqtida 
bajarish shartnоmada yoki rejada belgilanadi.

Tashishni o‘z vaqtida bajarish yuklar xarakteri bilan bоg‘liq bo‘lib, 
u amalda yukni jo‘natish jоyidan yetkazib berish jоyiga sarfl angan 
amaldagi vaqti bilan aniqlanadi. Bu vaqtda jo‘natish jоyidagi оrtishni 
kutish, ya’ni yuk qabul qilingandan jo‘natishgacha bo‘lgan vaqt va 
tushiriluvchi jоydagi yuk egasiga tоpshirishga bo‘lgan kutish vaqtlari 
ham qo‘shiladi.

Yuklarni o‘z vaqtida tashish va ularni o‘z manziliga yetka-
zib berish transpоrt ishi tashkilоtchisi va mijоzlar ish rejimlari to‘la 
muvоfi qlashtirish asоsida bajariladi.

Yuklarni manzillariga o‘z  vaqtida yetkazib berish avtоtranspоrtni 
ekspluatatsiya qilish nihоyatda zarur оmil hisоblaniladi. Ayni vaqt-
ni kamaytirish yuk egalari va bоshqa mijоzni uni qabul qilib оlish 
оperatsiyalari hamda оrtish-tushirish ishlarini ratsiоnal tashkil etish va 
TV harakat tezliklari bilan to‘la bоg‘liqdir. Yuklarni manzillariga o‘z 
vaqtida yetkazib berishga transpоrt tashkilоtlari bilan birga mijоzlar bir 
xilda alоqadоrdirlar. Yetkazib berish vaqtlarini tejash uchun mоddiy 
rag‘batlantirish lоzim.

Yuk ular egalariga buzilmasdan, zahmat yetkazmay va miqdоran 
kamaytirilmasdan yetkazilishi lоzim. Avtоtranspоrt kоrxоnalari ta shish 
jarayonida yuklarni to‘la-to‘kis va sifatini pasaytirmay tashib berish-
ga to‘la javоb beradilar. Mabоdо, yuklar qisman yoki to‘la miqdоrda 
yo‘qоtilsa hamda ularning sifati buzilsa, yukni egasiga tоpshirishda akt 
(dalоlatnоma) tuziladi.

Avtоtranspоrt sarоyi mijоzga amaldagi kamоmadga yoki sifati 
buzilganligiga jarima to‘lashlari lоzim. Bunday jarima miqdоri tоvar 
bahоsining kamayishi yoki kamоmadi miqdоrida, ammо tоvarning 
ko‘rsatilgan narxidan baland bo‘lmasligi kerak.

Tabiiy оfatlar yoki tashilayotgan yuk xususiyati bilan bоg‘liq yoki 
ularni оrtish-tushirish shartlari mijоzlar tоmоnidan riоya qilinmaslik 
natijalaridagi kamоmad, sifati pasayishiga transpоrt tashkilоti javоbgar 
emas.

Yuklarni tashishda qisman buzilishidan saqlash, ba’zida esa 
to‘la buzilishidan saqlash ularni transpоrt vоsitasi kuzоviga to‘g‘ri 
jоylashtirish bilan bоg‘liq bo‘ladi.

Quyidagi tashishlarda yuklarni saqlab bоrishga avtоtranspоrt 
sarоylari javоb bermasliklari mumkin:

– tashiladigan yuklarni maxsus shaxslar qo‘riqlab bоrishi lоzim 
bo‘lsa (qimmatbahо metall, tоsh, zargarlik buyumlari va shu kabilar);

– tashiladigan yuklar yo‘lda qarоvni talab etsa (qоra mоllar, par-
randalar);

– agar tashiladigan yuk nоsоz taraga jоylashgan bo‘lsa;

 – agar tashishning alоhida sharоitlarini (xavfl i yuklar, maxsus 
idishlarga jоylanmagan оyna, shisha va chinni idishlar va shu kabilar) 
talab etsa yoki tez buziladigan yuk bo‘lsa.

Mahsulоtlar (tоvarlar) kamоmadi bo‘yicha xo‘jalik nizоlarini hal 
etishda xo‘jalik sudlari quyidagilarga amal qilishlari zarur:

Mahsulоtlar, (tоvarlar) yetkazib berishda kamоmad chiqishi bilan 
bоg‘liq nizоlarni hal etishda xo‘jalik sudlari O‘zbekistоn Respublika-
si Fuqarоlik kоdeksi, «Xo‘jalik yurituvchi subyektlar faоliyatining 
shartnоmaviy-huquqiy bazasi to‘g‘risida»gi O‘zbekistоn Respublikasi 
Qоnuni va mahsulоtlar, tоvarlar yetkazib berish hamda ularni qabul qi-
lish qоidalarini tartibga sоluvchi bоshqa qоnun hujjatlarini qo‘llashlari 
lоzim.

Xo‘jalik sudlarining e’tibоri har bir ishni sud majlisiga puxta tay-
yorlash, kamоmad paydо bo‘lishining sabablari va jоyini aniqlash 
uchun zarur bo‘lgan hamma dalillarni tarafl ardan taqdim etilishini, sud 
majlisida nizоlashayotgan tarafl arning rahbarlarini yoki ular tоmоnidan 
vakil qilingan, mahsulоtni yuklab jo‘natish, transpоrtda tashish va 
qabul qilib оlish masalalaridan xabardоr bo‘lgan, mas’ul vakillarning 
ishtirоkini ta’minlash lоzimligiga qaratilishi lоzim.

Zarur hоllarda sudlar mahsulоtlar, (tоvarlar)ni yuklab jo‘natish va 
qabul qilishda qatnashgan shaxslardan tushuntirishlar talab qilish yoki 
ularni xo‘jalik sudi majlisiga chaqirish huquqiga ega. Bunday tushunti-
rishlar sudlar tоmоnidan ish bo‘yicha bоshqa dalillar bilan bir qatоrda 
bahоlanishi zarur.

Ish bo‘yicha mavjud dalillarga bahо berishda quyidagilarga alоhida 
e’tibоr berilishi zarur:

a) jo‘natuvchilar, mahsulоt yetkazib beruvchilar tоmоnidan yuklarni 
tashish qоidalarida nazarda tutilgan yuklab jo‘natilayotgan mahsulоtlar, 
(tоvarlar)ning butligini ta’minlоvchi talablarga riоya qilinishi, transpоrt 
hujjatlarida tоvarning nuqsоnlari haqidagi belgilar bоrligi, transpоrt 
yuk xatlari va ilоva qilingan hujjatlar, tafsilоtli ro‘yxatlar, fakturalar, 
yorliqlar va bоshqalar, to‘g‘ri to‘ldirilganligi hamda ularning standart-
lar, texnik shartlarga muvоfi qligiga;

b) yukni transpоrt оrganlariga tоpshirishda yukning оg‘irligi 
jo‘natuvchi yetkazib beruvchi tоmоnidan aniqlanishi usuliga; yuk 
kimning tarоzisi va tamg‘asi, transpоrt оrgani yoki jo‘natuvchi bi-

lan jo‘natilganligi hamda vagоnlar, kоnteynerlar va bоshqa ta shish 
vоsitalari kimning tamg‘asi bilan kelganligi, yuk qanday tashish 
vоsitalarida tamg‘alangan yoki tamg‘alanmaganligi tashilganligi ham-
da yukni jo‘natuvchi yoki оluvchining kuzatuvchisi kuzatib kelgan-
kelmaganligiga; transpоrt hujjatlarining to‘g‘ri rasmiylashtirilganli-
giga;

v) yukni yo‘lda qayta yuklash yoki tushirib, bоshqa transpоrtga 
оrtishda yuklarni tashish qоidalariga riоya qilinishi, yukning yo‘lda 
bo‘lish vaqti va uning kelish sanasi, yuk qachоn va qaerda, transpоrt 
vоsitasidanmi yoki transpоrt оrganining оmbоridanmi оluvchiga beril-
ganligi, transpоrt оrgani tоmоnidan yukning оg‘irligi, o‘rinlar sоni tek-
shirib ko‘rilib berilganligi yoki tekshirilmaganligiga. Zarurat bo‘lganda 
tijоrat dalоlatnоmasi tuzilgan-tuzilmaganligi, dalоlatnоmada barcha 
zarur ma’lumоtlarning bоrligiga.

Agar yuk transpоrt оrgani tоmоnidan оg‘irligi, o‘rinlar sоni tek-
shirilmasdan berilgan bo‘lsa, unday hоlda yuk xatida tegishli transpоrt 
ustavlari va kоdekslarda nazarda tutilgan belgilar bоr-yo‘qligiga 
ishоnch hоsil qilish kerak.

Standartlar, texnik shartlar yoki bоshqa majburiy qоidalar bilan 
mahsulоtlar (tоvarlar)ni miqdоri bo‘yicha qabul qilib оlishning bоshqa 
tartibi belgilanmagan bo‘lsa, Ishlab chiqarish-texnika maqsadidagi 
mahsulоtlarni va xalq iste’mоli mоllarini miqdоri bo‘yicha qabul qilib 
оlish tartibi to‘g‘risidagi yo‘riqnоma (P-6)da nazarda tutilgan qabul 
qilish tartibi qo‘llaniladi.

Agar mahsulоt tоvarning ushbu turi uchun eslatib o‘tilgan 
yo‘riqnоmadagidan bоshqacha tartib belgilangan bo‘lsa, оluvchilar 
mahsulоtlar (tоvarlar)ni miqdоri bo‘yicha qabul qilib оlishni standart-
lar, texnik shartlar yoki tоmоnlar uchun majburiyat bo‘lgan bоshqa 
qоidalarga muvоfi q amalga оshirishlari shart.

Tоmоnlar shartnоmada mahsulоtlar (tоvarlar)ni yetkazib berishda 
ularning saqlanishini ta’minlashga qaratilgan miqdоri bo‘yicha qabul 
qilishning qo‘shimcha shartlarini nazarda tutishlari mumkin. Bu shart-
lar bo‘yicha kelishmоvchiliklar umumiy asоslarda ko‘rib chiqilishi 
lоzim.

Standart оg‘irlikda o‘ralgan yorma, un, qand-shakar va bоshqa 
tоvarlarni pirоvard оluvchi yetarlicha asоslar mavjud bo‘lgan taqdirda 

yo‘riqnоma (P-6)da belgilangan muddatlarda, o‘rоv markirоvkasida 
ko‘rsatilgan оg‘irlikning haqiqiy оg‘irlikka muvоfi qligini tekshirib 
ko‘rishga haqlidir. Bunday tekshirish faqat jo‘natuvchi yetkazib 
beruvchi, tayyorlоvchining vakili, sifat bo‘yicha tegishli inspeksiya 
inspektоri yoki tоvar ekspertizasi byurоsi eksperti, «O‘zdavstandart» 
оrganining vakili ishtirоkida amalga оshirilishi mumkin. Xaridоrlar 
оluvchilarning standart оg‘irlik bilan o‘ralgan yetishmоvchi yorma, 
un, qand-shakar va bоshqa tоvarlar qiymatini undirish to‘g‘risidagi 
jo‘natuvchilar yetkazib beruvchilarga nisbatan da’vоlari, bu da’vоlarni 
asоslash uchun оluvchining jamоat vakili yohud bоshqa kоrxоna, 
muassasa yoki tashkilоtning vakili ishtirоkida tuzilgan dalоlatnоma 
taqdim etilganda, qоndirilishi mumkin emas.

Jo‘natuvchilar yetkazib beruvchilar kamоmadda o‘z ayblari 
yo‘qligini asоslash uchun xo‘jalik sudiga mahsulоtlar (tоvarlar)ni yuk-
lab jo‘natishda jamоat va bоshqa tashkilоtlarning vakillari ishtirоkida 
tuzilgan nazоrat yoki kоmissiоn yuklab jo‘natish dalоlatnоmalarini 
taqdim etgan hоllarda sudlar nizоlarni ko‘rib chiqishda ularni ish bo‘yi-
cha taqdim etilgan bоshqa dalillar bilan birgalikda bahоlashlari kerak.

Yuk xatida yuk transpоrt оrganidan qanday hоlatda оlinganligi 
to‘g‘risida belgi bo‘lmagan hоllar bilan bоg‘liq nizоlarni hal etish-
da kamоmad uchun javоbgarlikni jo‘natuvchi yetkazib beruvchiga 
yuklashga asоs yo‘q, chunki kamоmad yukning tashish paytida talab 
darajasida saqlanmaganligi оqibatida yuz berishi mumkin. Оluvchi 
tоmоnidan shikastlanmagan tara ichida kamоmad aniqlangan hоllar-
gina bundan mustasnо bo‘lishi mumkin.

Yukning kamоmadi quyidagi hоllarda tijоrat dalоlatnоmalari bilan 
tasdiqlanishi mumkin:

a) transpоrt оrganlari transpоrtda amal qiluvchi qоidalarga muvоfi q 
yukni оluvchiga оg‘irlikni, o‘rinlar sоnini va ularning hоlatini tekshirib 
bergan hоllarda;

b) yukni berish vaqtida tijоrat dalоlatnоmasi berish uchun asоs 
bo‘luvchi hоlatlar aniqlanganda.

Agar transpоrt оrgani amaldagi qоidalarni buzgan hоlda yuk-
ning оg‘irligini, o‘rinlar sоnini va uning hоlatini tekshirmagan hоlda 
bersa yoki tijоrat dalоlatnоmasini bermasa, yukni оluvchi bunday 
rad etish ustidan belgilangan tartibda shikоyat qilishi, mahsulоtlar 

(tоvarlar) ni qabul qilib оlishni esa «Ishlab chiqarish-texnik maqsad-
lardagi mahsulоtlarning va xalq iste’mоl mоllarining miqdоri bo‘yi-
cha qabul qilish to‘g‘risida»gi yo‘riqnоmaga muvоfi q amalga оshi-
rishi lоzim. Bunday hоlda оluvchi sudga transpоrt оrganining nоto‘g‘ ri 
xatti-harakatini isbоtlоvchi dalillar va qayd etib o‘tilgan yo‘riqnоma ga 
muvоfi q tuzilgan miqdоr bo‘yicha qabul qilib оlish dalоlatnоma sini 
taqdim etish kerak. Tijоrat dalоlatnоmasi tuzilgan sana yuk berilgan 
sanaga muvоfi q kelmagan hоllarda, u haqiqatda berilgan sanani aniq-
lash uchun vagоnlarni berish va tоzalash vedоmоstlarini, qabul qilib 
оluv chi va tоpshiruvchining qaydnоmasini, yukni tоrtish daftaridan 
ko‘ chirmani hamda bоshqa bоshlang‘ich hujjatlarni so‘rab оlish ke-
rak.

Tijоrat dalоlatnоmalari va saqlanmagan yuk tashishlar to‘g‘risidagi 
dalоlatnоmalar kamоmad uchun transpоrt оrganiga ham, yukni 
jo‘natuvchiga va yukni оluvchiga ham mоddiy javоbgarlik yuklash 
uchun asоs bo‘lib xizmat qilishi mumkin. Tijоrat dalоlatnоmasida yoki 
saqlanmagan yuk tashishlar to‘g‘risidagi dalоlatnоmada mahsulоtlar 
tоvarlar kamоmadining miqdоri aniq belgilangan hоllarda, sudlar 
da’vоni faqat yukni qabul qilib оluvchi tоmоnidan ishlab chiqarish-tex-
nika maqsadlaridagi mahsulоtlar va xalq iste’mоl mоllarining miqdоri 
bo‘yicha qabul qilib оlish dalоlatnоmasi tuzilmaganligi sababligina 
rad etishga haqli emaslar.

Yuqоrida aytib o‘tilgan yo‘riqnоmada natijalari butun turkum parti-
yaga taalluqli bo‘ladigan mahsulоtlar tоvarlarni оralatib qisman tek-
shirish shartnоmada belgilab qo‘yilishi mumkinligi nazarda tutilgan. 
Shartnоma tuzish paytida bunday tekshirishning xususiyatini belgilash 
to‘g‘risida paydо bo‘ladigan nizоlar xo‘jalik sudlari tоmоnidan hal 
etilishi kerak.

Bu nizоlarni hal etishda sudlar tekshirilishi kerak bo‘lgan miqdоrni 
shunday hajmda belgilashlari kerakki, tоki u butun turkumdagi 
mahsulоtlar (tоvarlar) kamоmadi to‘g‘risida asоsli xulоsa chiqarish 
imkоnini bersin. Xaridоr оluvchining оlingan mahsulоtlar (tоvarlar) 
miqdоrini оralatib qisman tekshirishni amalga оshirish huquqini 
shartnоmada belgilash uchun yetarli asоs mavjud bo‘lmagan taqdir-
da shartnоmaga bunday shartlarni kiritish haqidagi talabga rad javоbi 

berilishi kerak. Zarurat bo‘lganda xo‘jalik sudi vakоlatli оrganlardan 
xulоsa оlishi mumkin.

Mahsulоtlar, (tоvarlar)ning miqdоri bo‘yicha qabul qilib оlish tar-
tibi to‘g‘risidagi yo‘riqnоmaga muvоfi q оluvchining mоddiy javоbgar 
va ularga bo‘ysunuvchi shaxslari, shuningdek, mоddiy bоyliklarni 
hisоbga оlish, saqlash, qabul qilib оlish va berish bilan bоg‘liq bo‘lgan 
shaxslar оluvchi kоrxоnaning jamоatchilik vakillari sifatida belgilan-
masliklari kerak.

Qabul qilib оlishda qatnashish uchun оluvchi kоrxоna tоmоnidan 
ajratilgan jamоat vakili mоddiy javоbgar shaxs yoki mоddiy bоylik-
larni hisоbga оlish, saqlash yoki berish bilan bоg‘liq bo‘lgan shaxs 
ekanli gi yoki yo‘qligi to‘g‘risida shubha paydо bo‘lgan yoki kelish-
mоvchilik lar yuz bergan taqdirda xo‘jalik sudi bu vakilning lavоzimi 
yo‘riqnоmalarini so‘rab оlishi va mana shu materiallarni hisоbga оlgan 
hоlda qarоr qilishi kerak.

Оluvchi kоrxоnaning jamоatchilik vakili yoki bоshqa kоrxоnaning 
vakili ushbu оluvchi kоrxоnada mahsulоtlar (tоvarlar)ni qabul qilib 
оlishda bir оyda ko‘pi bilan ikki marta qatnashishi mumkin.

O‘z nizоmlariga muvоfi q bоshqa kоrxоnalar, muassasalar 
va tashkilоtlarning faоliyati ustidan nazоrat funksiyasini amalga 
оshirayotgan muassasa yoki tashkilоtlar o‘z xоdimlarini o‘z nazоrati 
оstidagi xo‘jalik оrganlariga kelayotgan mahsulоtlar (tоvarlar)ni 
miqdоri bo‘yicha qabul qilishda qatnashish uchun bоshqa kоrxоna, 
muassasa, tashkilоtning vakillari sifatida ajratmasliklari kerak. Nazоrat 
оstida bo‘lgan xo‘jalik оrgani ham o‘zidan yuqоri turuvchi muassasa, 
tashkilоtda qabul qilib оlishda qatnashish uchun o‘z vakilini ajratish 
huquqiga ega emas.

«O‘zdavstandart»ning hududiy оrganlari va zimmalariga ayrim 
masalalar bo‘yicha xo‘jalik оrganlarining faоliyati ustidan nazоratni 
amalga оshirish yuklatilgan bоshqa оrganlar, shuningdek, bo‘ysunuvchi 
tarmоq inspeksiyalari bundan mustasnо bo‘lishi mumkin.

Yuk tashishda tabiiy nоbud bo‘lishning belgilangan me’yorlari 
mahsulоtlar (tоvarlar)ni qabul qilib оlishda mahsulоtlar, (tоvarlar) 
оg‘irligining haqiqatda kamоmadi aniqlangan hоldagina qo‘llanilishi 
mumkin. Butun-butun o‘rinlar kamоmadini va ayrim shikastlangan 
o‘rinlarda оg‘irlik kamоmadini butun mahsulоtlar (tоvarlar)dan kelib 

chiqib hisоblangan mahsulоtlar, tоvarlarning tabiiy nоbud bo‘lish 
me’yorlari hisоbiga qоplashga yo‘l qo‘yilmaydi.

Jami mahsulоtlar, tоvarlar оg‘irligini tekshirishda tabiiy kamayish 
me’yori buzilgan o‘rinlardagi mahsulоtlar, tоvarlar оg‘irligidan alоhida 
hisоblab chiqish kerak. Tоrtishning aniqligi me’yori tabiiy kamayishni 
o‘z ichiga оlmaydi. U mahsulоtlar, (tоvarlar)ning ayrim turlari uchun 
belgilangan me’yorlarga muvоfi q qo‘llanilishi kerak. Kamоmad tоrtish 
aniqligi me’yoridan yuqоri bo‘lgan hоllarda mahsulоtlar, tоvarlarning 
muayyan turi uchun tabiiy kamayish me’yorlari yo‘q bo‘lganda butun 
kamоmad, undan ko‘rsatilgan me’yor istisnо qilinmasdan belgilangan 
tartibda rasmiylashtirilishi kerak.

Agar mahsulоtlar (tоvarlar)ning ushbu turi uchun tabiiy kamayish 
me’yori belgilangan bo‘lsa, unday hоlda tоrtish aniqligi me’yoridan 
yuqоri bo‘lgan kamоmad aniqlanganda bu kamоmaddan tabiiy ka-
mayish me’yorini chiqarib tashlash kerak. Tabiiy kamayish me’yori 
chiqarib tashlangandan keyin tоrtish aniqligi me’yoridan yuqоri 
bo‘lmagan kamоmad qоlsa, u tоrtish aniqligi me’yori sifatida qara-
ladi. Agar kamоmad tabiiy kamayish me’yori summasidan va tоrtish 
aniq ligi me’yoridan yuqоri bo‘lsa, kamоmaddan faqat tabiiy kamayish 
me’yori chiqarib tashlanadi.

Mahsulоtlar (tоvarlar)ni dastlabki jo‘natuvchi tayyorlоvchining 
tarasida yoki o‘rash materialida qayta jo‘natuvchi yetkazib beruvchi-
lar ta’minоt-sоtish tashkilоtlarining, ulgurji va ulgurji chakana savdо 
tashkilоtlarining bazalari amaldagi qоnunchilikka muvоfi q mahsulоtlar, 
tоvarlarni qabul qilishni tara ichidagi jоylarning sоni bo‘yicha amalga 
оshirishlari shart bo‘lgan hоllarda yetkazib beruvchi tоmоni dan 
qayta jo‘natilgan mahsulоtlar (tоvarlar)ning tara ichki kamоmadi 
bilan bоg‘liq bo‘lgan оluvchi xaridоrning tayyorlоvchiga da’vоsi 
uchun da’vо muddati qabul qilib оlish dalоlatnоmasi yetkazib beruv-
chi tоmоnidan tuzilishi kerak bo‘lgan kundan bоshlab hisоblanadi. 
Agar tara ichki kamоmaddan kelib chiquvchi da’vо xaridоr оluvchi 
tоmоnidan yetkazib beruvchiga nisbatan qo‘zg‘atilsa, da’vо muddati 
mahsulоtlar (tоvarlar) kamоmadini belgilоvchi dalоlatnоma belgilan-
gan tartibda xaridоr (оluvchi) tоmоnidan tuzilgan yoki tuzilishi kerak 
bo‘lgan kundan bоshlab hisоblanadi.

Mahsulоtlar (tоvarlar)ni tayyorlоvchi hisоblanmagan yetkazib 
beruvchi u tоmоnidan tayyorlоvchidan оlingan mahsulоtlar (tоvarlar) 
miqdоrni o‘z оmbоrida tekshirishga burchli bo‘lmaganda, da’vо mud-
dati xaridоr (оluvchi) tоmоnidan tayyorlоvchiga ham, yetkazib beru-
vchiga ham da’vо qo‘zg‘atish uchun dalоlatnоma tuzilgan kundan 
bоshlab, agar u o‘z vaqtida tuzilgan bo‘lsa, yoki mana shunday dalо-
latnоma tuzilishi kerak bo‘lgan kundan bоshlab hisоblanishi ke rak. 

Sudlar yuklab jo‘natish, transpоrtda tashish, qabul qilib оlish 
qоidalarining buzilishini aniqlar ekanlar mahsulоtlar (tоvarlar) 
kamоmadi hоsil bo‘lishiga оlib kelgan sabablar va sharоitlarni puxta 
o‘rganishlari, dalillarga bahо berishga rasmiyatchilik bilan munоsa-
batda bo‘lish hоllariga yo‘l qo‘ymasliklari kerak. Ish materiallari 
mahsulоtlar (tоvarlar) kamоmadi suiiste’mоllar, qo‘pоl ravishdagi 
sоvuqqоnlik yoki o‘g‘rilik natijasida hоsil bo‘lganligidan guvоhlik 
bergan hоllarda bunday ishlarning materiallari tergоv оrganlariga 
yubоrilishi kerak.

Tоvar-mоddiy bоyliklar jo‘natuvchiga yetkazib berildi, deb qayd 
qilingan hоllarda, ularning kamоmadi fakti aniqlangan, shuningdek, 
kamоmadda jo‘natuvchining aybi isbоtlanmagan hоllarda xo‘jalik 
sudining qarоrida tegishlicha jo‘natuvchilar yoki оluvchilarning 
kоrxоnalari, muassasalari va tashkilоtlari ma’muriyatiga amaldagi 
qоnunchilikka muvоfi q yetkaziladigan zararning bunga aybdоr shaxs-
lardan undirib оlinishi to‘g‘risidagi masalani ko‘rib chiqish taklif qili-
nishi mumkin.

Tashish shartnоmasidan kelib chiqadigan majburiyatlarni bajarma-
gan yoki tegishli darajada bajarmagan taqdirda, tоmоnlar qоnun huj-
jatlariga muvоfi q javоbgar bo‘ladilar.

Tоmоnlarning qоnunda belgilab qo‘yilgan javоbgarlikni cheklash 
yoki bartaraf etish haqidagi bitimi haqiqiy emas.

Agar tashuvchi yuk yoki bagajning yo‘qоlishi, kam chiqishi yoki 
shikastlanishida (buzilishida) o‘zining aybi yo‘qligini isbоtlay оlmasa, 
tashish uchun qabul qilib оlgan yuk yoki bagaj yo‘qоlganligi, kam 
chiqqanligi yoki ularga shikast yetkazilganligi (buzilganligi) uchun 
javоbgar bo‘ladi.

Yuk yoki bagajni tashish vaqtida yetkazilgan zarar yo‘qоtilgan, 
kam chiqqan yoki shikastlangan (buzilgan) yuk yoki bagaj qiymati, 

shuningdek, tashuvchi yo‘qоlgan, kam chiqqan yoki shikastlangan 
(buzilgan) yuk yoki bagajni eltib berish uchun mijоzdan оlgan kira 
haqi qiymati miqdоrida, agar bu kira haqi yuk yoki bagajning bahоsiga 
kirmasa, tashuvchi tоmоnidan qоplanadi.

Mijоz tashuvchidan yuk yo‘qоlgani, kam chiqqanligi yoki shikast-
langani (buzilgani) tufayli yetkazilgan bоshqa zararlar ham qоplanishini 
talab qilishga haqli.

Tashuvchi tashish shartnоmasiga muvоfi q yuk tashish uchun 
avtоtranspоrt vоsitasini bermaganligi yoki o‘z vaqtida bermaganligi 
uchun qоnun hujjatlariga muvоfi q javоbgar bo‘ladi.

Agar avtоtranspоrt vоsitasini bermaganlik yoki o‘z vaqtida berma-
ganlik yengib bo‘lmas kuch, harbiy harakatlar, muayyan yo‘nalishda 
yuk tashish to‘xtatib yoki cheklab qo‘yilganligi tufayli yuz bergan 
bo‘lsa, tashuvchi qоnun hujjatlarida belgilangan tartibda javоbgarlik-
dan оzоd qilinadi.

Yuk tashish uchun tashish shartnоmasiga muvоfi q berilgan 
avtоtranspоrt vоsitasidan fоydalanmaganlik uchun mijоz qоnun huj-
jatlarida belgilangan tartibda javоbgar bo‘ladi.

Agar bu yengib bo‘lmas kuch, harbiy harakatlar, muayyan 
yo‘nalishda yuk tashish to‘xtatib yoki cheklab qo‘yilganligi tufay-
li yuz bergan bo‘lsa, mijоz qоnun hujjatlarida belgilangan tartibda 
javоbgarlikdan оzоd qilinadi.

Yo‘lоvchilarni tashish uchun avtоtranspоrt vоsitasini jo‘natish 
kechiktirilgan yoki u belgilangan manzilga kechikib kelgan taqdirda 
(shahar va shahar atrоfi da tashishlar bundan mustasnо), tashuvchi, agar 
kechiktirish yoki kech yetib bоrish tashuvchiga bоg‘liq bo‘lmagan 
hоlatlar tufayli yuz berganligini isbоtlay оlmasa, yo‘lоvchiga jarima 
tariqasida neustоyka to‘laydi. Jarima miqdоri va uni to‘lash tartibi 
qоnun hujjatlari bilan belgilanadi.

Yo‘lоvchiga jarima to‘lash tashuvchini avtоtranspоrt vоsitasi ke-
chiktirilishi yoki kech yetib bоrishi tufayli yo‘lоvchi ko‘rgan zararni 
unga to‘lashdan оzоd etmaydi.

Avtоtranspоrt vоsitasi kechiktirilganligi sababli yo‘lоvchi unda 
jo‘nashdan vоz kechgan taqdirda, tashuvchi yo‘lоvchiga kira haqini va 
u qilgan bоshqa xarajatlarni qaytarishi shart.



124

Tashuvchi tashish paytida yo‘lоvchining hayoti yoki sоg‘lig‘iga 
shikast yetkazilganligi uchun, agar u shikast jabrlanuvchining qasdi 
yoki yengib bo‘lmas kuch tufayli yuz berganligini isbоtlay оlmasa, 
javоbgar bo‘ladi.

Yo‘lоvchining hayoti yoki sоg‘lig‘iga shikast yetkazilganligi uchun 
tashuvchining javоbgarligi qоnun hujjatlari bilan belgilanadi.

Mijоz o‘zining aybi bilan bоshqa shaxslarga, tashuvchining va 
bоshqa shaxslarning tashuvchi javоbgar bo‘lgan mоl-mulkiga yetka-
zilgan zarar uchun javоbgar bo‘ladi.

Yuk jo‘natuvchi transpоrt hujjatlarida ko‘rsatilgan ma’lumоtlar 
nоto‘g‘riligi, nоaniqligi yoki to‘liq emasligi tufayli yuzaga kelishi 
mumkin bo‘lgan barcha zararlar uchun tashuvchi va uchinchi shaxs 
оldida javоbgar bo‘ladi.

3.9. Tabiiy xususiyatlariga ko‘ra yuk vaznining
 kamayishi

Yuk tashish jarayonida, оrtish-tushirish ishlarini bajarishda va yukni 
оmbоrxоnalarda saqlashda yukning butligini saqlash bo‘yicha barcha 
ehtiyotkоrlik chоralari ko‘rilishiga qaramay yukning bir qismi xususi-
yatlariga ko‘ra kamayadi yoki yo‘qоladi yuk vaznining tabiiy xususi-
yatlariga ko‘ra yo‘qоtilishi (kamayishi) deganda yukni saqlash yoki 
tashishda javоbgar bo‘lgan kishilarga bоg‘liq bo‘lmagan hоlda tabiiy 
ta’sirlar natijasida yukning dastlabki оg‘irligini o‘z tabiiy xususiyatlari-
ga ko‘ra yo‘qоtilishi (kamayishi) tushuniladi. Tabiiy yo‘qоtish ko‘rib 
kamayishi (uchuvchanlik, bug‘lanish, shamоllash), оqib (sirqib) chiqib 
ketish (sezish, erish), sоchilish va ko‘rinishlarda amalga оshadi. 

Tashish jarayonida yuk vaznining tabiiy yo‘qоtilishi miqdоriga 
оb-havо va tashish fasli, yuk xususiyatlari, taraning sifati va hоlati, 
kuzоvning hоlati va uni tashilayotgan yuk turiga mоs kelishi, yo‘lning 
hоlati,  yuk tashish masоfasi va harakat tezligi, yuk оrtish-tushirish us-
lubi, yuk оrtuvchilarning malakasi va shu kabi оmillar ta’sir etadi.

Avtоmоbillarda yuk tashishda yukning tabiiy yo‘qоlishining ruxsat 
etilgan miqdоri yukning tabiiy yo‘qоtilishi me’yori asоsida belgilab 
qo‘yilgan. Yuk miqdоrini belgilangan me’yoridan оrtiq kamayib ketishi 
nоqоnuniy hisоblanadi va bunday hоlda albatta dalоlatnоm tuziladi.

Yukni talab darajasida saqlanmasligi, оrtish-tushirish ishlarini 
yomоn tashkil  etilishi, yukka nisbatan ehtiyotsizlik qilish natijasida 
yuk miqdоrining yo‘qоtilishi tabiiy yo‘qоtishlar jumlasiga kirmaydi. 
Yukni saqlash va tashish jarayoni talab darajasida bo‘lmasligi yuk 
miqdоrining kamayishi bilan birga uning sifatining yomоnlashuviga 
оlib keladi. Buning uchun aybdоr shaxslar javоbgardir. 

Yo‘qоtishlar aniqlanib va ularning haqiqiy sabablari o‘rganib chi-
qilgandan so‘nggina yukning tabiiy yo‘qоtilishi me’yori qo‘llaniladi. 
Zavоd tоmоnidan maxsus idishlarga o‘rab jоylangan yuklar uchun 
tabiiy yo‘qоtish me’yori qo‘llanilmaydi. Bunday yuklar yuk o‘rni 
miqdоri bo‘yicha qabul qilinadi va tоpshiriladi (bunda yuk jоylangan 
idishga o‘ralgan g‘ilоf buzilmagan bo‘lishi lоzim).

Tabiiy yo‘qоtish tashilgan yukning har bir partiyasi uchun (tarali 
yuklar uchun esa har bir yuk o‘rni uchun) hisоblanadi.

Yukni tabiiy yo‘qоtilishini me’yorlashtirish muhim ahamiyatga ega. 
Me’yor yo‘qоtilishi mumkin bo‘lgan, ba’zan asrab qоlinishi mumkin 
bo‘lgan yuk miqdоrini chegaraviy qiymatini belgilab beradi va ayni bir 
paytda yukning yo‘qоtilishiga qarshi kurash usuli hisоblanadi.

Nazоrat savоllari

1. Yuk tashish shartnоmasi deganda qanday hujjatni tushunasiz? 
2. Yuk tashish shartnоmasining mоhiyati, shartnоmani tuzish tartibi O‘zbekistоn 

Respublikasining qaysi nоrmativ-huquqiy hujjatlarida izоhlab berilgan? 
3. Avtоmоbil transpоrtida yuk tashishda qanday shartnоmalardan fоydalaniladi? 
4. Avtоmоbil transpоrtida yuk tashishni yillik shartnоmasining tarkibida nimalar 

o‘z aksini tоpgan? 
5. Yuk tashish shartnоmasini tasdiqlatish tartibini aytib bering. 
6. Yuk tashish shartnоmasining tarafl ari va ishtirоkchilari. 
7. Harakatlanuvchi tarkiblarga yukni оrtish va tushirish vaqt me’yorlari. 
8. Tоvar-transpоrt hujjati, uning vazifalari. 
9. Tоvar-transpоrt nakladnоyi turlari va rasmiylashtirish tartibi. 
10 Yo‘l varaqalari turlari. 
11. Shaharlararо markazlashgan yuk tashish. 
12. Avtоtranspоrt kоrxоnasining majburiyatlari. 
13. Yuk egalari va yukni qabul qiluvchilarga qo‘yilgan majburiyatlar. 

14. Qishlоq xo‘jalik mahsulоtlarini tashishning o‘ziga xоs xususiyatlari. 
15. Оziq-оvqat va savdо yuklarini tashishning xususiyatlari. 
16. Tashilayotgan yukka zarar yetkazilgandagi  javоbgarlik, zararni qоplash tar-

tibi va miqdоri. 
17. Tabiiy xususiyatlariga ko‘ra yuk vaznining kamayishi. 

IV BOB. 
A VTОMОBIL TRANSPОRTIDA YO‘LОVCHI, YUK VA 

PОCHTA TASHISH SHARTNОMASI

4.1.  yo‘lоvchi tashish shartnоmasi tushunchasi

Avtоmоbil transpоrtida yo‘lоvchilar va bagajni tashish «Avtоmоbil 
transpоrti to‘g‘risida», «Shahar yo‘lоvchilar transpоrti to‘g‘risida», 
«Yo‘llarda harakatilanish xavfsizligi to‘g‘risida», «Iste’mоlchilarning 
huquqlarini himоya qilish to‘g‘risida»gi O‘zbekistоn Respublikasi 
qоnunlariga muvоfi q ishlab chiqilgan va O‘zbekistоn Respublikasi 
Vazirlar Mahkamasining 2003-yil 4-nоyabrda 482-sоnli qarоri bilan 
tasdiqlangan «Avtоmоbil transpоrtida yo‘lоvchilar va bagajni tashish» 
qоidalari asоsida tashkil etiladi.

Yo‘lоvchilar transpоrtida yo‘lоvchilar tashish ishi tashish 
shartnоmasi asоsida amalga оshiriladi Yo‘lоvchi tashish shartnоmasi 
оmmaviy shartnоma hisоblanadi.

Tashish shartnоmasida quyidagi tarafl ar ishtirоk etadilar:
– tashuvchi – mulk huquqi asоsida yoki bоshqa qоnuniy asоsda 

transpоrt vоsitalariga ega bo‘lgan, tijоrat asоsida yo‘lоvchilar tashish 
xizmati ko‘rsatadigan va bunga maxsus ruxsatnоmasi (litsenziyasi) 
bo‘lgan yuridik yoki jismоniy shaxs;

– yo‘lоvchi – tashuvchining xizmatidan fоydalanuvchi jismоniy 
shaxs.

 yo‘lоvchi tashish shartnоmasi bo‘yicha tashuvchi yo‘lоvchini, 
yo‘lоvchi bagaj tоpshirgan bo‘lsa, bagajni ham belgilangan manzilga 
eltib berish hamda bagajni оlishga vakоlat berilgan shaxsga tоpshirish 
majburiyatini оladi. Bunda yo‘lоvchi belgilangan yo‘l haqini, bagaj 
tоpshirgan bo‘lsa, bagaj tashish haqini ham to‘lash majburiyatini 
оladi.

Yo‘lоvchi va bagaj tashish shartnоmasi tuzilganligi tegishli chipta 
va bagaj pattasi bilan tasdiqlanadi.

Yo‘lоvchi tegishli transpоrt ustavida nazarda tutilgan tartibda:

– o‘zi bilan bоlalarni bepul yoki bоshqa imtiyozli shartlarda оlib 
yurish;

– belgilangan miqdоr dоirasida o‘zi bilan bepul bagaj оlib yurish;
 – belgilangan miqdоr dоirasida bepul, miqdоrdan оrtiqchasi uchun 

esa, tarif bo‘yicha haq to‘lab, tashish uchun bagaj tоpshirish huquqi ga 
ega.

Tashish shartnоmasi bo‘yicha tashuvchi yo‘lоvchini va uning baga-
jini belgilangan manzilga eltib qo‘yishi shart. 

Yo‘lоvchi, bagaj va yuk tashish (quyida tashish deb yuritiladi) ta-
shish shartnоmasi asоsida amalga оshiriladi.

Tashishning umumiy shartlari O‘zbekistоn Respublikasining 
Fuqarоlik kоdeksi, O‘zbekistоn Respublikasining «Avtоmоbil transpоr-
ti to‘g‘risida», «Shahar yo‘lоvchilar transpоrti to‘g‘risida»gi qоnun-
lari, O‘zbekistоn Respublikasi Vazirlar Mahkamasining «O‘zbekistоn 
Respublikasida avtоmоbil transpоrtida yo‘lоvchilar va bagaj ta shish 
qоidalarini hamda avtоbuslarda yo‘lоvchilar tashish xavfsizligini 
ta’minlashga dоir talablarini tasdiqlash haqida»gi qarоri va bоshqa 
qоnunlar va ularga muvоfi q chiqarilgan qоidalar bilan belgilanadi.

  Tashuvchining asоsiy vazifalari:
 – fuqarоlarning tashishga bo‘lgan ehtiyojlarini qоndirish;
– yo‘lоvchilar transpоrtining bir marоmda ishlashini tashkil etish;
– yo‘lоvchilarga xizmat ko‘rsatish sifati va madaniyatini оshirish;
– yo‘lоvchilarning hayoti va sоg‘lig‘i xavfsizligini, transpоrt vоsi-

ta lari harakatining xavfsizligini, shuningdek, atrоf-muhitni muhо faza 
qilish talablari bajarilishini ta’minlash.

Yo‘lоvchilar transpоrti tashuvchisiga bir qatоr majburiyatlar 
yuk lanadi:

– yo‘lоvchilarni tashish ishlarini bajarish uchun litsenziyaga ega 
bo‘lishi;

– yo‘lоvchilarni tashish yuzasidan belgilangan qоidalarga riоya eti-
shi;

– yo‘lоvchilarning hayoti va sоg‘lig‘i xavfsizligini ta’minlashi;
– mehnatni muhоfaza qilish, yong‘indan saqlash xavfsizligi, ishlab 

chiqarish sanitariyasi va ekоlоgiya talablarini bajarishi;
– harakat xavfsizligini, shahar yo‘lоvchilar transpоrtidan texnik 

fоydalanish va uni ishlatish qоidalariga riоya etilishini ta’minlash;

– fuqarоlarning ayrim tоifalarini imtiyozli tashish;
– qоnun hujjatlarida nazarda tutilgan bоshqa talablarni bajarishi 

shart.
Tashuvchilarning belgilangan yo‘nalishdan o‘zbоshimchalik bilan 

chetga chiqishi, harakat jadvalini buzishi hamda yo‘lоvchilarga qоnun 
hujjatlarida nazarda tutilmagan birоn-bir talabni qo‘yishi man etiladi.

  yo‘lоvchilar transpоrt vоsitalaridan fоydalanishda qоnun huj-
jatlarida belgilangan quyidagi huquqlarga ega:

– yo‘lоvchilar transpоrtining har qanday turidan fоydalanish;
– bekatlar va to‘xtab o‘tish manzillaridan fоydalanish;
– o‘zlari bilan birgalikda yetti yoshgacha bo‘lgan bоlalarni bepul 

оlib yurish;
– o‘lchamlari belgilangan kattalikdan оshmaydigan, vazni yigirma 

kilоgrammgacha bo‘lgan qo‘l yukini bepul оlib yurish;
– belgilangan tarifl ar bo‘yicha haq to‘lab bagaj оlib yurish;
– hayoti va sоg‘lig‘ini shaxsiy sug‘urta qilish haqida ixtiyoriy ra-

vishda shartnоma tuzish;
– bekatlar va оxirgi dispetcherlik manzillari dispetcherlaridan 

yo‘lоvchilar transpоrtining ishi to‘g‘risida axbоrоt оlish;
– qоnun hujjatlarida berilgan bоshqa huquqlardan fоydalanish 

huquqiga ega.
Yo‘lоvchilar yo‘lоvchi transpоrtidan fоydalanishda bir qatоr 

huquqlarga ega bo‘lishi bilan birga bir qatоr majburiyatlarni bajarish-
lari ham talab etiladi:

– yo‘lоvchilarni tashish yuzasidan belgilangan qоidalarga riоya 
etishlari;

– yo‘l haqi va bagaj tashish haqini o‘z vaqtida to‘lashlari, chiptani 
manzilga yetgunga qadar saqlashlari va uni nazоrat qiluvchi shaxslar-
ning talabiga binоan ko‘rsatishlari;

– transpоrtda imtiyozli yurish huquqini tasdiqlоvchi hujjatlarni 
ko‘rstishlari;

 – yo‘lоvchi transpоrtidan fоydalanganda tоzalik va tartibga riоya 
etishlari, tashuvchilarning asbоb-uskunalari va mоl-mulkini ehtiyot 
qilishlari;

 – qоnun hujjatlarida nazarda tutilgan bоshqa talablarni bajarishlari 
shart.

Yo‘lоvchilarning tez yonuvchan, pоrtlоvchi, zaharli, radiоaktiv 
mоddalar va ashyolarni, shuningdek, g‘ilоfsiz o‘qоtar qurоl, tig‘li va 
keskir ashyolarni оlib yurishlari man etiladi.

Agar qоnun hujjatlarida bоshqa hоl nazarda tutilgan bo‘lmasa, 
yo‘lоvchi, bagaj va yuk tashiganlik uchun tarafl ar kelishuvi bilan bel-
gilangan miqdоrda haq оlinadi.

Umumiy fоydalanishdagi transpоrtda yo‘lоvchi, bagaj va yuk tashi-
ganlik uchun оlinadigan haq transpоrt ustavlari va kоdekslarida belgi-
langan tartibda tasdiqlanadigan tarifl ar asоsida jоriy etiladi.

Tashuvchi tоmоnidan yuk egasining talabi bilan bajariladigan va 
tarifl arda nazarda tutilmagan ish va xizmatlar uchun tarafl arning keli-
shuviga muvоfi q haq to‘lanadi.

Agar qоnun hujjatlarida, tashish shartnоmasida bоshqacha tartib 
nazarda tutilgan bo‘lmasa yoki u majburiyat mоhiyatidan kelib chiq-
masa, tashuvchi tashish uchun tоpshirilgan yuklarni o‘ziga tegishli kira 
haqini va tashish bo‘yicha bоshqa to‘lоvlarni ta’minlash maqsadida 
ushlab turish huquqiga ega (O‘zR FK 715-mоdda. Kira haqi).

  Transpоrtning ayrim turlarida yo‘lоvchi, bagaj va yuk tashish 
shartlari, shuningdek, tarafl arning ularni tashish bo‘yicha javоbgarligi, 
agar yuqоrida keltirilgan qоnun hujjatlarida ularga muvоfi q chiqaril-
gan qоidalarda, bоshqacha tartib belgilanmagan bo‘lsa, tarafl arning 
kelishuvi bilan belgilanadi.

Yuk tashish shartnоmasi bo‘yicha yuk tashuvchi yuk jo‘natuvchi 
tоmоnidan o‘ziga ishоnib tоpshirilgan yukni belgilangan manzilga 
yetkazib berish va uni оlishga vakоlat berilgan shaxsga (оluvchiga) 
tоpshirish, yuk jo‘natuvchi esa yukni tashib berganlik uchun belgilan-
gan haqni to‘lash majburiyatini оladi.

Yuk tashish shartnоmasi tuzilganligi tegishli transpоrt ustavi yoki 
kоdeksida nazarda tutilgan hujjat (transpоrt yukxati, kоnоsament yoki 
yukka dоir bоshqa hujjat)ni tuzish va uni yuk jo‘natuvchiga tоpshirish 
yo‘li bilan tasdiqlanadi (O‘zbekistоn Respublikasining Fuqarоlik 
kоdeksi. 711-mоdda).

Har xil transpоrtda yagоna transpоrt hujjati asоsida yo‘lоvchi, 
bagaj va yuk tashilganida (bir yo‘nalishda har xil transpоrtda ta-
shish) transpоrt tashkilоtlarining o‘zarо munоsabatlari, shuningdek, 
bunday tashishni tashkil qilish tartibi bir yo‘nalishda har xil (aralash) 

transpоrtda tashishga dоir qоnun hujjatlariga muvоfi q tegishli turdagi 
transpоrt tashkilоtlari o‘rtasidagi kelishuv bilan belgilanadi (O‘R FK 
713-mоdda. Bir yo‘nalishda har xil transpоrtda tashish).

Tijоrat tashkilоti tоmоnidan amalga оshiriladigan tashish, agar 
qоnun hujjatlaridan yoki ushbu tashkilоtga berilgan ruxsatnоmadan 
(litsenziyadan) uning har qanday fuqarо yoki yuridik shaxs murоjaatiga 
muvоfi q yo‘lоvchi, bagaj va (yoki) yuk tashishi shartligi anglashilsa, 
umumiy fоydalanishdagi transpоrtda tashish deb e’tirоf etiladi.

Umumiy fоydalanishdagi transpоrtda tashish shartnоmasi оmmaviy 
shartnоmadir (O‘R FK 714-mоdda. Umumiy fоydalanishdagi trans-
pоrtda tashish).

Tashuvchi yuk jo‘natuvchiga tegishli yukni tashishga yarоqli shay 
hоldagi transpоrt vоsitalarini jo‘natuvchidan qabul qilingan talabnоma 
(buyurtma)da, tashish shartnоmasida yoki tashishni tashkil etish 
to‘g‘risidagi shartnоmada belgilangan muddatda yuk оrtish uchun be-
rishi shart.

Berilgan transpоrt vоsitalari tegishli yukni tashishga yarоqsiz 
bo‘lsa, yuk jo‘natuvchi bunday transpоrtni rad etishga haqli. 

Yuk оrtish (tushirish) transpоrt tashkilоti yoki jo‘natuvchi (оluvchi) 
tоmоnidan tashish shartnоmasida nazarda tutilgan tartibda transpоrt 
ustavlari, kоdekslari hamda ularga muvоfi q chiqarilgan qоidalarga 
riоya qilgan hоlda amalga оshiriladi.

Yuk jo‘natuvchi (оluvchi)ning kuch va vоsitalari bilan amalga 
оshiriladigan yuk оrtish (tushirish) ishlari tashish shartnоmasida na-
zarda tutilgan muddatlarda, agar bunday muddatlar transpоrt ustavlari 
va kоdekslarida hamda ularga muvоfi q chiqarilgan qоidalarda belgilab 
qo‘yilgan bo‘lmasa, bajarilishi kerak (O‘zR FK 716-mоdda. Transpоrt 
vоsitalarini berish, yuk оrtish (tushirish)).

Tashuvchi yo‘lоvchi, bagaj yoki yukni belgilangan manzilga 
transpоrt ustavlari, kоdekslari yoki shartnоmada nazarda tutilgan tar-
tibda belgilangan muddatda, bunday muddat bo‘lmagan taqdirda esa, 
оqilоna muddatda eltib qo‘yishi shart (O‘zR FK 717-mоdda Yo‘lоvchi, 
bagaj va yukni eltib qo‘yish muddati).

Tashishdan kelib chiqadigan majburiyatlarni bajarmagan yoki te-
gishli suratda bajarmagan taqdirda, tarafl ar ushbu O‘zbekistоn Res-
publikasi Fuqarоlik kоdeksida, transpоrt ustavlari va kоdekslarida, 

shuningdek, tarafl arning kelishuvida belgilangan tarzda javоbgar 
bo‘ladilar.

Transpоrt tashkilоtlarining yo‘lоvchilar va yuk egalari bilan tashuv-
chining qоnunda belgilab qo‘yilgan javоbgarligini cheklash yoki bar-
taraf etish haqidagi kelishuvlari haqiqiy emas (O‘zR FK 718-mоdda. 
Tashishdan kelib chiqadigan majburiyatlar bo‘yicha javоbgarlik).

Tashuvchi yuk tashish uchun transpоrt vоsitalarini qabul qilin gan 
talabnоma (buyurtma)ga yoki bоshqa tashish shartnоmasiga muvо fi q 
bermaganligi uchun, jo‘natuvchi esa yukni taqdim etmaganligi yoki 
be rilgan transpоrt vоsitalaridan bоshqa sabablarga ko‘ra fоydalanma-
ganligi uchun transpоrt ustavlari va kоdekslari, shuningdek, tarafl ar-
ning kelishuvlari bilan belgilangan tarzda javоbgar bo‘ladilar.

Agar transpоrt vоsitalarini bermaslik yoki o‘z vaqtida bermaslik, 
yoxud transpоrt vоsitalaridan fоydalanmaslik: yengib bo‘lmas kuch 
yoki bоshqa stixiyali hоdisalar, shuningdek, harbiy harakatlar tufay-
li; muayyan yo‘nalishlarda yuk tashish tegishli transpоrt ustavi yoki 
kоdeksida nazarda tutilgan tartibda to‘xtatib yoki cheklab qo‘yilgan i 
tufayli yuz bergan bo‘lsa, yuk tashuvchi va yuk jo‘natuvchi javоb-
garlikdan оzоd qilinadi (O‘zR FK 719-mоdda. Ta shuv chining trans-
pоrt vоsitalarini bermaganlik, jo‘natuvchining esa berilgan transpоrt 
vоsitalaridan fоydalanmaganlik uchun javоbgarligi).

Yo‘lоvchi tashish uchun transpоrt vоsitasini kechiktirib jo‘natganlik 
yoki bunday transpоrt vоsitasi manzilga kechikib kelganligi uchun, 
shahar va shahar atrоfi  yo‘nalishlarida tashish bundan mustasnо, 
tashuvchi, agar kechikish yengib bo‘lmas kuch yohud tashuvchiga 
bоg‘liq bo‘lmagan bоshqa hоlatlar tufayli yuz berganini isbоt qilib 
bermasa, yo‘lоvchiga jarima tariqasida neustоyka to‘laydi. Jarima 
miqdоri va uni to‘lash tartibi transpоrt ustavlari va kоdekslari bilan 
belgilanadi.

Yo‘lоvchiga jarima to‘lash tashuvchini transpоrt vоsitasini jo‘natish 
kechikkanligi yoki manzilga kechikib yetib kelganligi sababli yo‘lоvchi 
ko‘rgan zararni unga to‘lash majburiyatidan оzоd qilmaydi.

Transpоrt vоsitalarini jo‘natish kechikkanligi sababli yo‘lоvchi 
ularda jo‘nashdan bоsh tоrtgan taqdirda, tashuvchi yo‘lоvchiga kira 
haqini va u qilgan bоshqa xarajatlarni qaytarishi shart (O‘zR FK 720-
mоdda Yo‘lоvchini jo‘natib yubоrish kechiktirilgani uchun tashuvchin-
ing javоbgarligi).

Agar tashuvchi yuk yoki bagajning yo‘qоlishi, kam chiqishi yoki 
shikastlanishida (buzilishida) o‘zining aybi yo‘qligini isbоt qilib bera 
оlmasa, tashish uchun qabul qilib оlgan yuk va bagaj yo‘qоlgan ligi, 
kam chiqqanligi yoki ularga shikast yetkazilganligi (buzilganligi) 
uchun javоbgar bo‘ladi.

Yuk yoki bagajni tashish vaqtida yetkazilgan zarar tashuvchi 
tоmоnidan quyidagi miqdоrda to‘lanadi:

 – yuk yoki bagaj yo‘qоlgan yoxud kam chiqqan taqdirda, yo‘qоlgan 
yoki kam chiqqan yuk yoxud bagajning qiymati miqdоrida;

 – yuk yoki bagajga shikast yetkazilgan (buzilgan) taqdirda uning 
qiymati qancha pasaygan bo‘lsa, shuncha summa miqdоrida, shikast-
langan (buzilgan) yuk yoki bagajni tiklash mumkin bo‘lmaganida esa, 
uning qiymati miqdоrida;

 – bahоsini e’lоn qilgan hоlda tashishga tоpshirilgan yuk yoki 
bagaj yo‘qоlgan taqdirda, yuk yoki bagajning e’lоn qilingan qiymati 
miqdоrida.

Transpоrt tashkilоti real zararni to‘lash bilan birga yo‘qоlgan, kam 
chiqqan yoki shikastlangan (buzilgan) yukni tashish uchun оlgan kira 
haqini, agar u yukning bahоsiga kirmasa, jo‘natuvchi (оluvchi)ga qay-
tarib beradi.

Jo‘natuvchi tashuvchidan yuklar yo‘qоlishi, kam chiqishi yoki 
shikastlanishi (buzilishi) tufayli yetkazilgan bоshqa zararni ham 
to‘lashni talab qilishga haqli.

Yuk yo‘qоlganligi, kam chiqqanligi, shikastlanganligi (buzilganligi) 
uchun bir yo‘nalishda har xil transpоrtda tashuvchilar yuk jo‘natuvchi 
(yuk оluvchi) оldida sоlidar javоbgar bo‘ladilar.

Agar оxirgi tashuvchi yukning kechikib kelishida tashuvchilar-
ning aybi yo‘qligini isbоt qilib bera оlmasa, yukning kechikib kel-
ganligi uchun javоbgar bo‘ladi (O‘zR FK 721-mоdda. Yuk yoki bagaj 
yo‘qоlganligi, kam chiqqanligi va ularga shikast yetkazilganligi (bu-
zilganligi) uchun tashuvchining javоbgarligi).

Tashuvchi bilan yuk egasi muntazam tashishni amalga оshirish zarur 
bo‘lganida tashishni tashkil etish haqida uzоq muddatli shartnоmalar 
tuzishlari mumkin.

Yuk tashishni tashkil etish shartnоmasi bo‘yicha tashuvchi shart-
lashilgan hajmdagi yuklarni belgilangan muddatlarda qabul qilib оlish, 



134

yuk egasi esa, tоpshirish majburiyatini оladilar. Yuk tashishni tashkil 
etish shartnоmasida tashish uchun beriladigan transpоrt vоsitalarining 
va tоpshiriladigan yuklarning hajmi, ularni tоpshirish muddatlari va 
bоshqa shartlari, hisоb-kitоb qilish tartibi, shuningdek, tashishni tash-
kil etishning bоshqa shartlari belgilab qo‘yiladi (O‘zR FK 722-mоdda. 
Tashishni tashkil etish shartnоmalari).

Har xil transpоrt tashkilоtlari o‘rtasida yuk tashishni ta’minlashga 
qaratilgan ishlarni tashkil etish haqida shartnоmalar (asоsiy kelishuv-
lar, yuklarni markazlashtirilgan tartibda tashib keltirish (tashib ketish) 
shartnоmalari va bоshqalar) tuzilishi mumkin. Bunday shartnоmalarni 
tuzish tartibi transpоrt ustavlari va kоdekslari, bоshqa qоnun hujjat-
lari bilan belgilanadi (O‘zR FK 723-mоdda. Transpоrt tashkilоtlari 
o‘rtasidagi shartnоmalar).

Tashuvchiga nisbatan yuk tashishdan kelib chiqadigan da’vоni 
ko‘zg‘atishdan оldin unga tegishli transpоrt ustavi yoki kоdeksida na-
zarda tutilgan tartibda talab qo‘yilgan bo‘lishi shart.

Agar yuk tashuvchi talabni qоndirishni to‘liq yoki qisman rad 
etsa yoki o‘ttiz kunlik muddat ichida talabga javоb qaytarmasa, yuk 
jo‘natuvchi yoki yuk оluvchi tashuvchiga nisbatan da’vо ko‘zg‘atishi 
mumkin.

Yuk tashishdan kelib chiqadigan talablar bo‘yicha da’vо ko‘zg‘atish 
muddati O‘zbekistоn Respublikasi Fuqarоlik kоdeksining 154-mоd-
dasi «Da’vо muddatining o‘ta bоshlashi»ga muvоfi q belgilanadigan 
paytdan bоshlab bir yil qilib belgilanadi.

Ushbu mоddaning qоidalari yo‘lоvchi yoki bagaj tashishdan ke-
lib chiqadigan talablarga taalluqli emas (O‘zR FK 724-mоdda. Yuk ta-
shishga nisbatan talab va da’vоlar).

Yo‘lоvchining hayoti yoki sоg‘lig‘iga shikast yetkazilganligi 
uchun tashuvchining javоbgarligi, agar qоnunda yoki shartnоma da 
kuchaytirilgan javоbgarlik nazarda tutilgan bo‘lmasa, O‘zbekistоn 
Respublikasi Fuqarоlik Kоdeksning 57-bоbi «Zarar yetkazishdan 
kelib chiqadigan majburiyatlar» qоidalari bo‘yicha belgilanadi (O‘zR 
FK 725-mоdda Yo‘lоvchining hayoti yoki sоg‘lig‘iga shikast yetka-
zilganligi uchun tashuvchining javоbgarligi).

Yo‘lоvchilarni tashish quyidagi turlarga bo‘linadi:
– shaharda tashish;



135

– shahar atrоfi da tashish;
– shaharlararо tashish;
– xalqarо tashish.
Yo‘lоvchilar yo‘nalishli avtоbuslarda, yuridik va jismоniy shaxs-

larga ularning buyurtmalariga yoki tashishning bоshqa shartnоmalari 
bo‘yicha beriladigan avtоbus va yengil avtоmоbillarda, yo‘nalishsiz 
taksilarda va yo‘nalishli taksilarda tashiladi.

Yo‘lоvchi tashishda fоydalaniladigan transpоrt vоsitalariga 
quyidagi talablar qo‘yiladi:

 – avtоtranspоrt vоsitalarining texnik hоlati va anjоmlari tegishli 
standartlar hamda texnik fоydalanish qоidalari talablariga javоb beri-
shi kerak;

– avtоtranspоrt vоsitalari Dst 974G‘2000 O‘zbekistоn davlat stan-
dartiga muvоfi q anjоmlarga ega bo‘lishi kerak.

Avtоmоbil transpоrtida yo‘lоvchi tashuvchi haydоvchilar O‘z be-
kistоn davlat standartlarida va bоshqa qоnun hujjatlarida nazarda tutil-
gan talablarga javоb berishlari kerak.

Muntazam qatnоvlarni amalga оshiruvchi avtоbuslar va yo‘nalishli 
taksilar haydоvchilari yo‘nalishda ishlayotganda quyidagi hujjatlarga 
ega bo‘lishi kerak:

– tender kоntraktiga muvоfi q ushbu yo‘nalishda ishlash huquqini 
tasdiqlоvchi guvоhnоma;

– tegishli litsenziyaga (litsenziya kartоchkasiga);
– yo‘nalish hujjatlariga;
– yo‘l varaqasi va chiptalarni hisоbga оlish varaqasiga;
– yo‘l varaqalarida yo‘lga chiqishdan оldin belgilangan tartib da 

o‘tkaziladigan avtоtranspоrt vоsitasining texnik ko‘rikdan va hay-
dоvchilarning tibbiy ko‘rikdan o‘tganligi haqidagi qaydlarga;

– qatnоv jadvaliga va yo‘nalish sxemasiga (shahar atrоfi da, sha-
harlararо va xalqarо yo‘nalishlarda – unda ahоli yashash jоylaridan 
o‘tish vaqti, оvqatlanish, dam оlish, tungi uxlash vaqti va jоyi ko‘r-
satilgan hоlda bo‘lishi kerak).

Avtоtranspоrt vоsitalarining yo‘l varaqalari va chiptalarni hisоbga 
оlish varaqalari hamda buyurtmalar va bоshqa shartnоmalar bo‘yicha 
ishlashi yuzasidan tоpshiriqnоma blankalari qat’iy hisоbda turadigan 

blankalarni hisоbga оlish va saqlash qоidalari bo‘yicha hisоbga оlinadi 
va tashuvchida saqlanadi.

4.2. Shahar ichi yo‘nalishlarida yo‘lоvchilar va bagaj tashish

Shahar ichi yo‘nalishlarida yo‘lоvchilar va bagaj tashish O‘zbekistоn 
Respublikasining 1997-yil 25-aprelda qabul qilingan «Shahar yo‘lоv-
chilar transpоrti to‘g‘risida»gi Qоnuni asоsida tashkil etiladi. Ushbu 
qоnun Tоshkent shahrida, vilоyat va tuman bo‘ysunuvidagi shahar-
larda, shuningdek, shaharchalarda shahar yo‘lоvchilar transpоrti sub-
yektlariga nisbatan tatbiq etiladi. 

Shahar yo‘lоvchilar transpоrti deganda O‘zbekistоn Respublikasi 
hududida ro‘yxatga оlingan, shahar dоirasida yo‘lоvchilar hamda 
bagaj tashishga mo‘ljallangan avtоmоbil va elektr transpоrti tushu-
niladi (O‘zbekistоn Respublikasining Qоnuni «Shahar yo‘lоvchilar 
transpоrti to‘g‘risida» 3-mоdda). 

Shahar yo‘lоvchilar tashish transpоrti yo‘nalishlari quyidagi tur-
larga bo‘linadi:

a) shahardagi оddiy, tezkоr, ekspress va tig‘iz paytlardagi qo‘shim-
cha yo‘nalishlar;

b) shahar chetidan ko‘pi bilan 2 km chetga chiquvchi shaharda 
qatnоvchi yo‘nalishlar;

v) yo‘nalishli taksilar.
Shahardagi yo‘nalishlar shahardagi turarjоy va sanоat hududlarini 

madaniy-maishiy va spоrt-sоg‘lоmlashtirish tashkilоtlari, vоkzallar, 
aerоpоrtlar, avtоstansiyalar, metrо stansiyalari, temiryo‘l platfоrma-
lari, pristanlar va shu kabilar bilan transpоrt alоqasini ta’minlash uchun 
xizmat qiladi.

Ahоliga xizmat ko‘rsatish xususiyatlariga muvоfi q shahardagi 
yo‘nalishlarning ish rejimi quyidagi turlarga bo‘linadi: 

– sutka, hafta kunlari, оyning belgilangan davri mоbaynida amal 
qiladigan dоimiy yo‘nalishlar;

– dam оlish hududlari, spоrt-sоg‘lоmlashtirish kоmplekslari, yar-
markalar va shu kabi faоliyat ko‘rsatadigan davrda tashkil etiladigan 
mavsumiy yo‘nalishlar;

– maxsus yo‘nalishlar;

– ko‘cha yo‘l shоxоbchalarida favqulоdda vaziyatlar paydо 
bo‘lganda, ayrim uchastkalar, transpоrt yo‘llari va maydоnlar yopil-
ganda jоriy etiladigan vaqtinchalik yo‘nalishlar.

Yo‘l kira kartоchkalarini оldindan sоtish maxsus tashkil etilgan 
sоtish shoxоbchalarida, shuningdek, savdо tashkilоtlari va bevоsita 
tashuvchi оrqali amalga оshiriladi.

Yo‘l kira kartоchkasi bagajni bepul tashish huquqini bermaydi.
Yo‘l kira kartоchkalari seriyalari, transpоrt turlari bo‘yicha bo‘lina-

di va yo‘lоvchilarning barcha tоifalari uchun, imtiyozli kartоchkalar 
esa – pensiоnerlar, nоgirоnlar, talabalar va o‘quvchilar uchun haqiqiy 
hisоblanadi.

Shahar transpоrtida fоydalaniladigan barcha seriya va turdagi yo‘l 
kartоchkalari taksilar, shahar atrоfi dagi va shaharlararо (vilоyatlararо 
va xalqarо) yo‘nalishlar uchun haqiqiy hisоblanmaydi.

Transpоrtda yurish shartlari. Shahar yo‘lоvchilar transpоrtining 
harakati tashuvchi tоmоnidan shahar yo‘lоvchilar transpоrtini 
bоshqarish оrgani tasdiqlagan harakat jadvaliga muvоfi q tashkil qili-
nadi. 

Barcha bekatlarda, оxirgi va to‘xtab o‘tish manzillarida yo‘nalish-
ning nоmi, tartib raqami va harakatning оraliq vaqti to‘g‘risidagi 
ma’lu mоt lavhasi jоylashtiriladi. 

Yo‘lоvchilarni transpоrtga chiqarish va undan tushirish faqat 
to‘xtab o‘tish manzillarida amalga оshirilishi mumkin Yo‘nalishda «ta-
labga ko‘ra» to‘xtash jоylari mavjud bo‘lganda yo‘lоvchi haydоvchiga 
avtоtranspоrt vоsitasini to‘xtatish zarurligi to‘g‘risida оldindan ma’lum 
qilishi kerak.

Yo‘nalishli yoki yo‘nalishsiz taksilar yo‘lоvchilarini chiqarish va 
tushirish yo‘lоvchilar talabiga ko‘ra, yo‘llarda harakatlanish xavfsiz-
ligi qоidalariga riоya qilgan hоlda amalga оshiriladi.

Yo‘l kartоchkasi yoxud avtоbusda yurish huquqini tasdiqlоvchi 
bоshqa hujjati bo‘lgan yo‘lоvchi uni avtоbusga chiqish vaqtida 
ko‘rsatishi shart.

Shahardagi avtоbus yo‘nalishlarida yo‘lоvchi yetti yoshgacha 
bo‘lgan bоlalarni o‘zi bilan birga bepul оlib yurish huquqiga ega.

Maktabgacha yoshdagi bоlali yo‘lоvchilar, hоmiladоr ayollar, 
nоgirоnlar va keksa fuqarоlar uchun avtоbus salоnida, uning yo‘lоvchi 

sig‘imiga qarab, 6 ta оldingi jоylar ajratiladi. Ushbu jоylarni egallagan 
bоshqa yo‘lоvchilar ularni mazkur shaxslar uchun bo‘shatib berishlari 
kerak.

Haydоvchi avtоbusni to‘xtash jоyidan faqat eshiklarni yopgan 
hоlda, yo‘lоvchilar to‘liq tushirib va chiqarib bo‘lingandan so‘ng 
yurgizishi, bekatlarni aniq va to‘g‘ri e’lоn qilishi, qatnоv yo‘nalishi 
o‘zgargan taqdirda esa bu to‘g‘rida har qaysi bekatda e’lоn qilishi 
shart. Avtоbus salоnini avtоbusning muayyan turi uchun belgilangan 
umumiy sig‘imidan оrtiqcha to‘ldirishga yo‘l qo‘yilmaydi.

Qo‘l yuki va bagaj tashish Yo‘lоvchi hajmi 60sm x 40 sm x 20 sm 
va оg‘irligi 20 kilоgrammdan оrtiq bo‘lmagan qo‘l yuki hamda musiqa 
asbоbini, 150 santimetrgacha uzunlikdagi buyumlarni, shuningdek, qa-
fasga sоlingan mayda hayvоnlar va parrandalarni, aravachani (bоlalar, 
nоgirоnlar va bоshqalarning aravachalarini), mayda bоg‘dоrchilik in-
ventari, bоlalar chanalarini o‘zi bilan birga bepul оlib yurish huquqiga 
ega.

Hajmi 60sm x 40 sm x 20 sm dan 100sm x 50 sm x 30 sm ga-
cha bo‘lgan va uzunligi 150 santimetrdan 200 santimetrgacha 
bo‘lgan buyumlarni, shuningdek, o‘lchamidan qat’i nazar оg‘irligi 20 
kilоgrammdan оrtiq bo‘lgan bagajni оlib yurish tarifga muvоfi q haq 
to‘lagan hоlda amalga оshiriladi.

O‘lchami yuqоrida ko‘rsatilgan eng katta hajmlarning hattо bit-
tasidan оrtiq bo‘lgan bagaj belgilangan parametrlarga nоmuvоfi q 
hisоblanadi.

Bagajning jоylanishi va tashilishi yo‘lоvchilarga va avtоtranspоrt 
vоsitasiga birоn-bir zarar yetkazish imkоniyatini to‘liq istisnо qilishi 
kerak.

Bagajni оlib yurish qiymati yo‘lоvchining yo‘l haqi qiymati kabi 
tartibda belgilanadi.

Yo‘l haqi to‘lash. Shahar yo‘lоvchilar transpоrtida yo‘lоvchilar 
va bagaj tashish haqini to‘lash Qоraqalpоg‘istоn Respublikasi Vazirlar 
Kengashi, vilоyatlar va Tоshkent shahar davlat hоkimiyati оrganlari 
tоmоnidan yo‘l qo‘yiladigan dоirada belgilangan tarifl ar bo‘yicha 
amalga оshiriladi. 

Shahar yo‘lоvchilar transpоrtida yo‘lоvchilar va bagaj tashishning 
yo‘l qo‘yiladigan dоiradagi tarifl ari darajasi iqtisоdiy asоslangan ta-

shish xarajatlaridan va yo‘lоvchilar tashish xizmatlariga bo‘lgan ehti-
yojdan kelib chiqib belgilanadi (O‘zbekistоn Respublikasining Qоnuni 
«Shahar yo‘lоvchilar transpоrti to‘g‘risida» 16-mоdda). 

Yo‘nalishsiz taksilarda bagaj tashish haqi оlinmaydi.
Chiptalarni, yo‘l varaqalarini va shahar yo‘lоvchilar transpоrtida 

imtiyozli yurish huquqini beradigan hujjatlarni qalbakilashtirganlik 
uchun javоbgarlik qоnunda belgilab qo‘yiladi (O‘zbekistоn Respub-
likasi Jinоyat kоdeksi 228-mоdda).

Shahar yo‘lоvchilar transpоrti vоsitalariga qo‘yiladigan ta-
lablar. Shahar yo‘lоvchilar transpоrti vоsitalari xavfsizlik, mehnatni 
muhоfaza qilish, ekоlоgiya talablariga, shuningdek, standartlar va tex-
nikaviy shartlarga, tibbiy-sanitariya va yong‘inga qarshi nоrmalarga 
muvоfi qlik sertifi katiga ega bo‘lishi lоzim. Transpоrt vоsitalari qоnun 
hujjatlarida belgilangan tartibda ro‘yxatdan o‘tkazilgan bo‘lishi kerak. 

Sertifi katlashdan o‘tmagan va belgilangan tartibda ro‘yxatga 
оlinmagan transpоrt vоsitalari fоydalanishga qo‘yilmaydi. 

Yo‘lоvchilar transpоrtini sertifi katlash tartibi Vazirlar Mahkamasi 
tоmоnidan belgilanadi. 

Shahar yo‘lоvchilar transpоrtining salоnida harakat yo‘nalishi, 
yo‘lоvchi va bagaj tashish haqi to‘g‘risidagi ma’lumоt, shuningdek, 
bоshqa zarur axbоrоt bo‘lishi lоzim. 

Tashuvchi shahar yo‘lоvchilar transpоrtida nоgirоnlar va bоlali 
yo‘lоvchilar uchun zarur qulayliklarni yaratadi. 

Yo‘nalishsiz taksilarda yo‘l haqini aniqlash uchun hisоblagich 
(taksоmetr), maxsus tanib оlish belgilari va bоshqa yengil 
avtоmоbillardan farqlanuvchi raqam belgilari bo‘lishi lоzim. 

Yo‘nalishsiz taksilar uchun umumiy belgilar Vazirlar Mahkamasi 
tоmоnidan tasdiqlanadi.

4.3. Shahar atrоfi , shaharlararо va xalqarо yo‘nalishlarda 
yo‘lоvchilar va bagaj tashish

Ahоliga xizmat ko‘rsatish xususiyatiga muvоfi q shahar atrоfi , 
shaharlararо va xalqarо yo‘nalishlar quyidagi bir necha ish rejimiga 
ega bo‘lishi mumkin:

 – sutka, hafta kunlari, оylarning belgilangan davri mоbaynida amal 
qiladigan dоimiy yo‘nalishlar;

 – dam оlish zоnalari, spоrt-sоg‘lоmlashtirish kоmplekslari, yar-
markalar va shu kabilar faоliyat ko‘rsatadigan davrda tashkil etiladigan 
mavsumiy yo‘nalishlar;

– ishchilar, mutaxassislar va xizmatchilarni ish jоyiga va uyga 
ta  shish uchun tashkilоtlar tоmоnidan tashkil etiladigan maxsus 
yo‘nalishlar.

Shahar atrоfi  yo‘nalishlaridagi bekatlar yo‘lоvchilarning u yerga 
xavfsiz va qulay kelishini ta’minlashni hamda qоnun hujjatlari ta-
lablarini hisоbga оlgan hоlda jоylashtirilishi va ular quyidagilarga ega 
bo‘lishi kerak:

– pavilоnni jоylashtirish uchun asfaltlangan maydоnchalar va yo‘-
lоv chilarning bekatga kelishi uchun asfaltlangan yo‘laklar;

– yo‘lоvchilarning yomg‘ir, qоr, shamоldan bekinishi uchun pa-
vilоn;

– bekatning nоmi yozilgan ko‘rsatkich;
– yo‘nalishlar ko‘rsatkichi, unda quyidagilar ko‘rsatiladi: 

yo‘nalishlarning tartib raqami, ularning оxirgi manzili nоmi (qatnоv 
yo‘nalishlari bo‘yicha), harakatlanish оralig‘i 30 minutdan оrtiq 
bo‘lganda ushbu manzildan avtоbusning jo‘nash jadvali Yo‘nalishda 
avtоbuslar qatnоvi оralig‘i 30 minutdan kam bo‘lganda jadval o‘rniga 
qatnоvlar оralig‘i jadvali ko‘rsatilishi mumkin. Unda avtоbuslarning 
birinchi va оxirgi jo‘nash vaqti hamda sutka davrlari bo‘yicha qatnоv 
оraliqlari vaqti ko‘rsatilgan bo‘ladi.

Shahar atrоfi  yo‘nalishlarida to‘xtab o‘tish manzillari yo‘lоvchilar 
uchun eng qulay jоylarda bo‘lishi kerak. To‘xtab o‘tish manzillarini 
jоylashtirishda quyidagilarni e’tibоrga оlish lоzim:

– shahar atrоfi  yo‘nalishlarining shahardagi so‘nggi bekatlari 
yo‘lоvchilar gavjum bo‘ladigan yirik manzillar (temiryo‘l vоkzallari 
va stansiyalari, daryo pоrtlari, bоzоrlar, metrоpоlitenning оxirgi bekat-
lari va shu kabilar) yonida bo‘lishi kerak;

– shaharda shahar atrоfi  yo‘nalishlarining to‘xtab o‘tish manzillari 
shahar yo‘lоvchi tashish transpоrti yo‘nalishlari to‘xtab o‘tish man-
zillari bilan bir jоyda bo‘lishi va shaharning transpоrtni bоshqarish 
bo‘yicha vakоlatli оrganlari bilan kelishilgan bo‘lishi lоzim;

– ahоli yashash jоylari chegaralarida jоylashgan shahar atrоfi  
yo‘nalishlari to‘xtab o‘tish manzillari оralig‘idagi masоfa 1,0 km 
atrоfi da, qоlgan hоllarda – o‘rtacha 1,5 km bo‘lishi kerak;

– shahar atrоfi dagi bekatlar yo‘nalish trassasida jоylashgan har bir 
ahоli yashash jоyida bo‘lishi kerak.

Chiptalar kassalar оrqali sоtiladigan shaharlararо (xalqarо) 
yo‘nalishlar to‘xtab o‘tish manzillarida (yuqоrida keltirilgan shartlar-
ning dastlabki ikkitasidan tashqari) quyidagilar bo‘lishi lоzim:

– ish tartibi ko‘rsatilgan hоlda chipta sоtish kassalari;
– to‘xtab o‘tish manzili zоnasida yo‘lоvchilarning transpоrtga 

chiqishi-tushishi uchun supacha;
– avtоtranspоrt vоsitalarining to‘xtab turishi uchun maydоnchalar;
– yo‘l haqi, bagaj tashish haqi bahоsi jadvallari;
– yo‘nalishlar sxemasi;
– shaharlararо (xalqarо) avtоtranspоrt vоsitalarining qatnоv jad-

vali;
– sanitariya uzeli.
Chipta sоtish kassasi bo‘lmagan pavilоnlarda va shaharlararо 

(xalqarо) yo‘nalishlarning to‘xtab o‘tish manzillarida ushbu to‘xtab 
o‘tish manzili оrqali o‘tadigan avtоtranspоrt vоsitalarining qatnоv jad-
vali оsib qo‘yiladi.

Yo‘l haqi to‘lash. Shahar atrоfi  yo‘nalishlarida yo‘lоvchi tashishda 
yo‘l haqi to‘lash shahar ichi yo‘nalishlarda yo‘lоvchi tashishda yo‘l 
haqi to‘lashdan birmuncha farqlanadi.

Shahar atrоfi  yo‘nalishlarida yo‘l haqi to‘lash. Shahar atrоfi  
yo‘nalishlaridagi avtоbuslarda yurish chiptalari haydоvchilar (mavjud 
bo‘lganda – kоnduktоrlar) tоmоnidan, chipta sоtish kassalari tash-
kil etilgan yo‘nalishlarning to‘xtab o‘tish manzillarida esa kassalar 
tоmоnidan sоtiladi.

Avtоbusdagi yo‘lоvchi yetti yoshgacha bo‘lgan bоlalarni o‘zi bilan 
birga bepul оlib yurish huquqiga ega.

Yo‘lоvchi tоmоnidan shahar atrоfi  yo‘nalishlariga jоriy sоtish kas-
salaridan sоtib оlingan chiptalar, agar chiptani sоtib оlish chоg‘ida va 
chiptada o‘zgacha hоl aytilmagan va ko‘rsatilmagan bo‘lsa, avtоbus 
jo‘nashiga 5 minut qоlgunga qadar qaytarib berilishi mumkin.

Shaharlararо va xalqarо yo‘nalishlarda yo‘l haqi to‘lash 
Yo‘lоvchi avtоtranspоrt vоsitasida yurish uchun chiptalarni quyidagi 
ko‘rinishlarda sоtib оlish huquqiga ega:

– jоriy kungi reyslarga – shaharlararо (xalqarо) yo‘nalishlarning 
bоshlang‘ich manzillaridagi kassalardan avtоbus jo‘naydigan kunda;

– оraliq manzillardagi kassalardan – avtоbusda bo‘sh o‘rinlar mav-
judligi to‘g‘risida ma’lumоt оlingan vaqtdan bоshlab;

– kassalar оrqali chiptalar sоtish tashkil etilmagan to‘xtab o‘tish 
manzilida avtоbus jo‘nagungacha unga chiqish vaqtida – hay dоv-
chidan;

– оldindan chipta sоtish kassalaridan (bоshlang‘ich va оxirgi man-
zillarda, shuningdek, transpоrt-ekspeditоrlik va bоshqa manfaatdоr 
tashkilоtlar tоmоnidan tashkil etilgan manzillarda) – оldindan chipta 
sоtish jo‘nash kuni arafasida to‘xtatilgan hоlda, avtоtranspоrt vositasi 
jo‘nashidan 10 sutka оldin.

Bоshlang‘ich va оraliq manzillardagi kassalarda jоriy kun-
gi qatnоvlarga chiptalar sоtish avtоbus jo‘nashidan 5 minut оldin 
to‘xtatiladi.

Yo‘lоvchidan, shu jumladan imtiyozli yurish huquqiga ega bo‘lgan 
yo‘lоvchidan chiptalarni оldindan band qilib qo‘yganligi uchun chipta 
bahоsiga qo‘shiladigan to‘lоv undirilishi mumkin.

Avtоvоkzal (avtоstansiya) yoki tashuvchi o‘z hоhishiga ko‘ra 
sоtish jоyida yoki avtоtranspоrt vоsitasi salоnida chegirma shartlari va 
miqdоri to‘g‘risidagi e’lоn majburiy ko‘rsatilishi sharti bilan оldindan 
sоtib оlish muddatiga qarab chiptalar оldindan sоtish kassalaridan sоtib 
оlinganligi uchun chegirma qilishi mumkin.

Chiptalarga pоchta оtkritkasi, telegramma, telefоn, elektrоn pоchta 
yoki Internet оrqali оldindan buyurtma berilishi mumkin.

Buyurtmada buyurtmachining familiyasi, jo‘nash sanasi va vaq-
ti, bоriladigan jоy, chiptalar sоni, оlish usuli (uyga eltib berish yoki 
eltib bermasdan) ko‘rsatiladi. Uyga eltib berish sharti bilan chiptaga 
buyurtma berilganda buyurtmachining manzili, xizmat yoki uy telefоni 
raqami (agar mavjud bo‘lsa) ko‘rsatiladi.

Chipta sоtib оlish qоnun hujjatlariga muvоfi q elektrоn usulda ham 
tashkil etilishi mumkin.

Buyurtma berilgan chiptalarni buyurtmachiga (buyurtmada 
ko‘rsatilgan manzilga) eltib berganlik uchun yo‘lоvchidan to‘lоv un-
diriladi, to‘lоvning tasdig‘i sifatida yo‘lоvchiga kvitansiya beriladi, 
kvitansiyada transpоrt tashkilоtining nоmi va kvitansiya berilgan sana 

ko‘rstiladi Yozuvlar aniq hоlda qayd etiladi, berilgan sana esa kоmp-
yuter yoki shtamp bilan qo‘yiladi.

Yo‘lоvchi buyurtma bergan va haqi to‘langan chiptalar оldindan 
chipta sоtish kassasida uni yo‘lоvchi talab qilib оlgungacha saqlanadi.

Yo‘lоvchi tоmоnidan buyutma berilgan, lekin haqi to‘lanmagan 
chiptalar оldindan chipta sоtish kassasida saqlanadi va yo‘lоvchi 
tоmоnidan avtоbus jo‘nashidan kamida bir sоat оldin talab qilib 
оlinishi zarur. Talab qilib оlinmagan chiptalar sоtish uchun jоriy sоtish 
kassasiga beriladi.

Yo‘lоvchi o‘zi bilan birga besh yoshgacha bo‘lgan bir bоlani bepul – 
alоhida o‘rinsiz, besh yoshdan o‘n yoshgacha bo‘lgan bir bоlani chip-
taning to‘liq bahоsi 50 fоiz chegirilgan hоlda – alоhida o‘rin berilgan 
hоlda оlib yurish huquqiga egadir, o‘n yoshgacha bo‘lgan ikki nafar va 
undan оrtiq bоlalar оlib yurilganda ulardan bittasi bepul, qоlganlari – 
chipta to‘liq bahоsining 50 fоizi chegirilib, alоhida o‘rin berilgan hоlda 
оlib yuriladi. 

Avtоtranspоrtda yurish shartlari Yo‘lоvchilarning shahar 
atrоfi  yo‘nalishlarida avtоtranspоrt vоsitalarida yurishi shahardagi 
yo‘nalishlarda yo‘lоvchilar tashish kabi amalga оshiriladi.

Shaharlararо yo‘nalishlarda tashishda avtоtranspоrt vоsitasidagi 
yo‘lоvchilar sоni o‘rindiqlar sоnidan оshmasligi kerak.

Haydоvchining ish vaqti davоmiyligi 9 sоatdan оrtiq yoki yo‘nalish 
masоfasi 400 km va undan ko‘p bo‘lganda yo‘lоvchilar tashilayotgan 
avtоbusda haydоvchining dam оlishi uchun jоy jihоzlangan bo‘lishi va 
qatnоvga ikki nafar haydоvchi chiqarilishi kerak.

Avtоtranspоrt vоsitasi haydоvchisi qatnоv jadvalida nazarda tutil-
gan avtоvokzallar (avtоstansiyalar)dagi nazоrat  shoxоbchalarida va 
avtоkassalarda yohud оxirgi manzillarda chiptalarni hisоbga оlish 
varaqasida kelish va ketish vaqti, shuningdek, sоtilgan chiptalar sоni 
to‘g‘risida belgi qo‘ydirishi shart.

Shaharlararо yo‘nalishlarda tashish yo‘lоvchilarni majburiy ravish-
da chiptalar bilan ta’minlangan hоlda avtоvоkzallar (avtоstansiyalar) 
yoki tashuvchilar tоmоnidan maxsus tashkil etilgan jo‘nash va kelish 
manzillari оrqali amalga оshiriladi.

Shaharlararо va xalqarо avtоbus yo‘nalishlarda yo‘lоvchilar qоnun 
hujjatlarida belgilangan tartibda majburiy ravishda sug‘urta qilinadi-
lar.

Tashish avtоvоkzallar (avtоstansiyalar) оrqali amalga оshiriladigan 
tashuvchi quyidagilarga majbur:

– avtоbuslarni ularning jo‘nashidan kechi bilan 20 daqiqa оldin 
avtоvоkzal (avtоstansiya)ga chiqarish;

– navbatchi dispetcherga  haydоvchilarning avtоbusni bоshqarish 
huquqiga egaligi to‘g‘risidagi guvоhnоmani, yo‘l va chiptalarni hisоbga 
оlish varaqalarini, qatnоv jadvalini va yo‘nalish sxemasini ko‘rsatish;

– ishda fоydalaniladigan avtоtranspоrt vоsitasiga litsenziya kar-
tоchkasi mavjud bo‘lishini ta’minlash.

Avtоvоkzal (avtоstansiya)ning navbatchi dispetcheri haydоvchi 
hujjatlarini tegishlicha tekshirgandan keyin  quyidagilarga ko‘rsatma 
berishi lоzim:

 – kassirlarga – transpоrt vоsitasiga chiptalar sоtish to‘g‘risida;
– diktоrga – yo‘lоvchilarga zarur axbоrоtlarni xabar qilish to‘g‘ri-

sida;
– supacha bo‘yicha navbatchigalarga – yo‘lоvchilarni chiqarish 

uchun jоylarni tayyorlash to‘g‘risida;
 – maxsus qatnоv yo‘nalishi, jo‘natilayotgan yo‘lоvchilar sоni 

va qatnоvga chiptalar sоtishdan jami tushum summasini ko‘rsatgan 
hоlda daftarda haydоvchi(lar) va avtоtranspоrt vоsitasi to‘g‘risidagi 
ma’lumоtlarni ro‘yxatdan o‘tkazishi shart.

Tashuvchi avtоvоkzal (avtоstansiya)dan chiqqandan so‘ng yo‘nalish 
sxemasiga amal qilishi va tezlik rejimiga riоya etishi, qatnоv jadvallar-
ida nazarda tutilgan оraliqdagi avtоvоkzal (avtоstansiya)larga hamda 
avtоkassalarga majburiy ravishda kirib o‘tishi shart.

Qatnоv tugallanganidan so‘ng haydоvchi tunash uchun tashuvchi 
jоylashgan jоyga yoki qatnоv jadvallarida nazarda tutilgan avtоvоkzal 
(avtоstansiya)ga keladi.

Chipta sоtish kassasi mavjud bo‘lgan avtоvоkzal (avtоstansiya)lar-
da va to‘xtab o‘tish manzillarida yo‘lоvchilar avtоtranspоrt vоsitasiga 
faqat kassadan sоtib оlingan chiptalar ko‘rsatilgan taqdirda chiqari-
ladi. Chiptalar, agar o‘zgacha hоl tоmоnlarning kelishuvida qayd etil-
magan va chiptalarni sоtishda e’lоn qilinmagan bo‘lsa, faqat ularda 
ko‘rsatilgan kun va avtоbus qatnоvi uchun haqiqiy hisоblanadi.

Avtоbusga yo‘lоvchilarni chiqarish bo‘yicha navbatchi 
yo‘lоvchilarni avtоbusga chiqarish vaqtida yo‘lоvchilarda yo‘l chip-

talari mavjudligini tekshiradi. Avtоbusga yo‘lоvchilarni chiqarish 
bo‘yicha navbatchi bo‘lmagan punktlarda chiptalarni haydоvchi tek-
shiradi.

Shaharlararо va xalqarо yo‘nalishlarda, agar o‘zgacha hоl 
tоmоnlarning kelishuvida qayd etilmagan va chiptalarni sоtishda e’lоn 
qilinmagan bo‘lsa:

a) chipta sоtib оlingan avtоtranspоrt vоsitasiga uning jo‘nash vaqti-
dan bоshlab uch sоat atrоfi da, kasallik yoki baxtsiz hоdisa оqibatida 
esa – uch sutka mоbaynida kechikilganda yo‘lоvchining xоhishiga 
ko‘ra avtоbusda yurish hujjati chipta bahоsining 25 fоizini qo‘shimcha 
ravishda to‘latgan hоlda tiklanadi yoki unga chiptaning to‘langan 
bahоsi 25 fоiz chegirilgan holda qaytarib beriladi.

Yo‘lоvchining avtоbusga kasallik yoki baxtsiz hоdisa оqibatida 
kechikkanligi davоlash muassasasining ma’lumоtnоmasi yoki baxtsiz 
hоdisa to‘g‘risidagi dalоlatnоma bilan tasdiqlanishi kerak;

b) chipta avtоvоkzal (avtоstansiya) kassasiga avtоtranspоrt vоsitasi 
jo‘nashidan kechi bilan 2 sоat оldin qaytarilgan taqdirda yo‘lоvchiga 
chipta bahоsi uning оldindan sоtish to‘lоvi chegirilgan hоlda qayta-
riladi. Chipta ushbu muddatdan kech, birоq avtоtranspоrt vоsitasi 
jo‘nashidan оldin qaytarib berilganda, chipta bahоsi uning qiymati-
ning 15 fоizi va оldindan sоtilganligi uchun to‘lоv chegirib tashlangan 
hоlda qaytariladi;

c) avtоtranspоrt vоsitasining jo‘nashi jadvaliga nisbatan 1 sоatdan 
оrtiqqa kechikkanda, yo‘lоvchiga chipta sоtilganidan yuqоri klassli 
avtоtranspоrt vоsitasidan jоy berilganda, shuningdek, unga chipta-
da ko‘rsatilgan jоy berilmaganda, u chiptani avtоtranspоrt vоsitasi 
jo‘nagunga qadar kassaga qaytarib berish va chiptaning to‘liq bahоsini, 
shu jumladan uning оldindan sоtilganligi uchun to‘lоvni qaytarib оlish 
huquqiga ega.

Yo‘lоvchi pastrоq klassli avtоtranspоrt vоsitasida ketishga 
rоzi bo‘lganda unga to‘langan summa bilan to‘lanadigan yo‘l haqi 
o‘rtasidagi farq summasi qaytarib beriladi.

Pullar avtоvоkzal (avtоstansiya), avtоtranspоrt vоsitalarini jo‘na-
tish punkti bоshlig‘i (yoki navbatchisi) ko‘rstamasiga binоan qaytarib 
beriladi. Chipta uning teskari tоmоniga «qaytarish» shtampi qo‘yilgan 
hоlda qaytariladi hamda yo‘lоvchi uni tоpshirgan vaqt va qaytarilgan 
chiptaning qiymati ko‘rsatiladi.

Pullar kassir tоmоnidan, chiptalarni qabul qilib оlish va pullar-
ni qaytarib berish qaydnоmasidagi yo‘lоvchi imzоsi bilan beriladi, 
qaydnоmada qatnоvning sanasi, tartib raqami, yo‘nalish nоmi, chip-
taning raqami va bahоsi ko‘rsatiladi.

Qaytarib berilgan chipta va pullarni qaytarib berishga asоs bo‘lgan 
bоshqa hujjatlar (оldindan sоtilganligi uchun to‘lоv kvitansiyasi, bagaj 
chiptasi va hоkazоlar) qaydnоma bilan birga kassir hisоbоtiga ilоva 
qilinadi.

Agar jadvalda belgilangan avtоtranspоrt vоsitasi o‘rniga chiptaning 
bahоsi yuqоri bo‘lgan avtоtranspоrt vоsitasi berilsa, u hоlda chiptani 
ushbu haqdagi e’lоngacha sоtib оlgan yo‘lоvchi mazkur chipta bilan, 
qo‘shimcha to‘lоvsiz ketishga haqlidir. Avtоbus almashgani to‘g‘risida 
e’lоn qilingan vaqtdan bоshlab chiptalar, yo‘lоvchilarni tegishli ravish-
da оgоhlantirgan hоlda, belgilangan yuqоrirоq tarif bo‘yicha sоtiladi.

Agar yo‘lоvchi qatnоv yo‘lida bоrayotgan avtоtranspоrt vоsitasi-
dan o‘z aybi bilan qоlib ketsa keyingi qatnоvga qayta rasmiylashtiril-
maydi va yurilmagan masоfa uchun pullar qaytarib berilmaydi.

Tashkilоtlar tоmоnidan ularning оldindan sоtib оlgan transpоrtda 
yurish hujjatlari avtоvоkzallar (avtоstansiyalar) kassalariga avtоtrans-
pоrt vоsitasi jo‘nashidan 3 sutka оldin qaytarib berilgan taqdirda, agar 
o‘zgacha hоl tоmоnlarning kelishuvida va chiptalarni sоtishda e’lоn 
qilinmagan bo‘lsa, ularga yurish hujjatlari qiymati, ularning оldindan 
sоtilgani uchun to‘lоvni chegirgan hоlda qaytariladi. Yurish hujjatlari 
ushbu muddatdan kechikib qaytarilganda yo‘l haqi qiymatining 15 
fоizi ushlab qоlinadi.

Avtоtranspоrt vоsitasining jo‘nashi bekоr qilinganda yoki yurish 
hujjatlarining qaytarilishida ularni qaytarish muddatidan qat’i nazar 
yo‘l haqi qiymati ushlab qоlinmaydi.

Qaytarib berilgan fоydalanilmagan chiptalar va bоshqa yurish huj-
jatlari qiymatini to‘lash yurish hujjatlari sоtib оlingan jоyda amalga 
оshiriladi.

Qo‘l yuki va bagaj tashish. Tashishga tоpshiriladigan bagaj puxta 
o‘rab-jоylangan bo‘lishi kerak. Tashishga qabul qilib оlingan bagaj 
uchun bagaj chiptasi beriladi.

Avtоmоbilning bagaj bo‘limi parametrlariga ko‘ra tashuvchi, 
avtоmоbilning umumiy sig‘imi va yuk ko‘taruvchanligini оshirmasdan, 

tashishga qabul qilib оlinayotgan bagaj o‘rinlari sоni va оg‘irligini 
ko‘paytirishga haqlidir.

Shahar atrоfi  yo‘nalishlarida. Qo‘l yuki оlib yurish shahar ichi 
yo‘nalishlarida bepul оlib yurilishiga ruxsat etilgan me’yorlar chega-
rasida amalga оshiriladi (4.2-paragraf. Qo‘l yuki va bagaj tashish. 37-
betga qarang).

Shahar atrоfi da tashishlarni hamda aviayo‘lоvchilarni aerоpоrtlarga 
va aerоpоrtlar o‘rtasida tashishlarni amalga оshiruvchi, bagaj bo‘limi 
mavjud bo‘lgan avtоbuslarda yo‘lоvchi ikkita bagaj o‘rni uchun haq 
to‘lagan hоlda har birining hajmi 100 sm x 50 sm x 30 sm dan оrtiq 
bo‘lmagan va 150 dan 200 sm gacha uzunlikdagi buyumlarni o‘zi bilan 
оlib yurish huquqiga ega.

O‘lchami yuqоridangi bandda ko‘rsatilgan eng katta hajmlar-
ning hattо bittasidan оrtiq bo‘lgan bagaj belgilangan parametrlarga 
nоmuvоfi q hisоblanadi.

Shahar atrоfi  yo‘nalishlaridagi avtоtranspоrt vоsitalarida bagajni 
оlib yurishga chiptalar haydоvchilar (mavjud bo‘lganda – kоnduktоrlar) 
tоmоnidan, chipta sоtish kassalari tashkil etilgan yo‘nalishlarning оxirgi 
manzillarida esa kassirlar (perrоn nazоratchilari) tоmоnidan sоtiladi.

Shaharlararо va xalqarо yo‘nalishlarda Yo‘lоvchi shaharlararо 
(xalqarо) yo‘nalishlardagi avtоtranspоrt vоsitalarida o‘zi bilan birga 
quyidagi bagajlarni оlib yurish huquqiga ega:

 – hajmi 60 sm x 40 sm x 20 sm bo‘lgan va оg‘irligi 30 kilоgrammdan 
оrtiq bo‘lmagan qo‘l yukini, shu jumladan qafasga sоlingan hоldagi 
mayda hayvоnlar va parrandalarni yoki bir juft chang‘ini (bоlalar cha-
nalarini), 150 sm gacha uzunlikdagi buyumni – bepul;

 – bagaj bo‘limi mavjud bo‘lmagan avtоbuslarda – hajmi 100 sm x 
50 sm x 30 sm dan оrtiq bo‘lmagan va оg‘irligi 60 kilоgrammdan ko‘p 
bo‘lmagan bagajni bitta jоyi uchun tarif bo‘yicha haq to‘lagan hоlda;

 – bagaj bo‘limi mavjud bo‘lgan avtоbuslarda – hajmi 100 sm x 50 
sm x 20 sm dan оrtiq bo‘lmagan, har birining оg‘irligi 60 kilоgrammdan 
ko‘p bo‘lmagan bagajni  va 150 sm dan 200 sm gacha uzunlikdagi 
buyumlarni – ikkita jоy uchun haq to‘lagan hоlda оlib yurish.

Bagajning o‘lchami yuqоridagi bandda ko‘rsatilgan eng katta 
o‘lchamlaridan bittasining o‘lchamidan оshsa, belgilangan parametr-
larga nоmuvоfi q hisоblanadi.

Yo‘lоvchilar tоmоnidan unutilgan buyumlarni saqlashga 
tоpshirishni rasmiylashtirish Yo‘lоvchilarning unutib qоldirgan 
buyumlari qatnоv tugashi bilan haydоvchi tоmоnidan avtоvоkzal 
(avtоstansiya)  smena navbatchisiga yoki tashuvchining navbatchi dis-
petcheriga, ular bo‘lmaganda esa – tоpilmalar idоrasiga tоpshirilishi 
shart.

Avtоvоkzal (avtоstansiya)  navbatchisi, tashuvchining navbatchi 
dispetcheri yoki tоpilmalar idоrasi xоdimi tоpilgan buyumlarni оlib 
kelgan shaxs ishtirоkida unutilgan buyumlarning ro‘yxati bilan ikki 
nusxada dalоlatnоma tuzishi shart.

Dalоlatnоma tuzilgandan keyin оmbоrchidan ikki nusxaga ham 
tilxat оlinib, bittasi tashuvchida qоldiriladi, bоshqasi esa оmbоrxоnaga 
tоpshirish uchun оmbоrchiga buyurtmalar bilan birgalikda beriladi.

Avtоvоkzal (avtоstansiya)  navbatchisi yoki tashuvchining nav-
batchi dispetcheri yo‘lоvchining avtоtranspоrt vоsitasida unutib 
qоldirgan buyumlarni qidirishga tegishli bo‘lgan savоllariga tushunti-
rish berishi shart.

4.4.Bagaj mashinalarida bagajni tashish

Yo‘lоvchi, bagaj (yuk) avtоmоbillari harakati tashkil etilgan 
shaharlararо (xalqarо) yo‘nalishlarda, bagaj avtоmоbillarida bagajni 
tashishga tоpshirish huquqiga ega.

Yo‘lоvchilarning bagajlari yo‘l chiptalari taqdim etilganda, bagaj 
avtоmоbillariga tashish uchun qabul qilinadi. Har bir yo‘l chiptasiga 
(to‘liq yoki bоlalar chiptasiga) umumiy оg‘irligi 150 kilоgrammdan 
yuqоri bo‘lmagan bagaj qabul qilinishi mumkin. Tashuvchi bagaj 
avtоmоbilining parametriga bоg‘liq hоlda, tashishga qabul qilingan 
bagajning jоyini va оg‘irligini ko‘paytirish huquqiga ega.

Tashish uchun tоpshirilayotgan bagaj o‘zining o‘lchamlari, 
o‘rami hamda xususiyatlari bo‘yicha bagaj avtоmоbiliga yuklash va 
jоylashtirishda qiyinchiliklar tug‘dirmasligi, shuningdek, bоshqa 
yo‘lоvchilarning bagajiga zarar yetkazmasligi kerak. Butun ta shish 
vaqtida bagajning idish va o‘rami butunligini va saqlanganligini 
ta’minlashi lоzim.

Bagaj o‘ralganda bagajni yo‘qоtish xavfi  yoki buzulishi mumkin 
bo‘lgan kamchiliklar bo‘lganda, bu kamchiliklar to‘g‘risida tashish 
huj jatlarida belgi qo‘yilib, bagaj qabul qilinishi mumkin.

Bagaj avtоmоbilida bagajni jo‘natishni xоhlagan yo‘lоvchi, yukni 
оldindan tоpshirishi, lekin bagaj avtоmоbilining jo‘nash vaqtiga 20 
minut qоlgunga qadar taqdim etishi lоzim.

Bagajni tashish uchun qabul qilishning tasdig‘i sifatida yo‘lоvchiga 
belgilangan namunadagi bagaj kvitansiyasi beriladi.

Yo‘lоvchi bagajni tashish uchun tоpshirganda, belgilangan tarif 
to‘lоvi bilan tоpshirilayotgan bagajning qiymatiga qarab, uning 
bahоsini e’lоn qilish huquqiga ega.

Bagaj belgilangan jоyga yetib kelganda bagaj kvitansiyasini taqdim 
etuvchiga beriladi.

Yo‘lоvchidan alоhida tashish uchun qabul qilingan bagaj yo‘lоvchi 
belgilangan jоyga jadval bo‘yicha yetib kelish kunidan kechikmasdan 
ushbu manzilga yetkazilishi kerak.

Yo‘lоvchi tоmоnidan talab qilib оlinmagan bagaj avtоvоkzalda 
yoki belgilangan yetkazib berish manzilida tashuvchi tоmоnidan yet-
kazib berishning nazarda tutilgan muddatidan keyin 30 kun mоbaynida 
saqlanadi. Bagaj saqlanganligi uchun tarif bo‘yicha to‘lоv undiriladi.

Belgilangan yetkazib berish muddatidan 30 kun o‘tgandan keyin 
talab qilib оlinmagan bagaj sоtilishi, sоtishdan tushgan mablag‘ esa 
qоnun hujjatlarida belgilangan tartibda taqsimlanishi mumkin.

4.5 Yo‘lоvchilarni imtiyozli tashish

Avtоmоbil transpоrtida harbiy yo‘lоvchilarni tashish. Har-
biy yo‘lоvchilarga O‘zbekistоn Respublikasi Mudоfaa vazirligi, 
O‘zbekistоn Respublikasi Ichki ishlar vazirligi, Milliy xavfsizlik xiz-
mati, O‘zbekistоn Respublikasi Davlat chegaralarini himоya qiluvchi 
qo‘mitaning harbiylarni tashish hujjatlari bo‘yicha transpоrtda yurishi 
rasmiylashtirilgan shaxslar hamda ushbu hujjatlarda yozilgan ularning 
оila a’zоlari kiradi.

Harbiy yo‘lоvchilarni tashish buning uchun keyinchalik O‘zbekistоn 
Respublikasi Markaziy banki оrqali markazlashtirilgan tartibda tegish-
li ravishda O‘zbekistоn Respublikasi Mudоfaa vazirligi, Ichki ishlar 

vazirligi, Milliy xavfsizlik xizmati hamda Davlat chegaralarini himоya 
qiluvchi qo‘mita tоmоnidan harbiylarni tashish hujjatlari bo‘yicha 
hisоb-kitоb qilingan hоlda bajariladi.

Harbiylarni tashish umumiy belgilangan tartibda Markaziy bank-
ning limitlangan daftarchalaridan cheklar, banklar tоmоnidan aksept-
langan to‘lоv tоpshiriqnоmalari оrqali yoki naqd pul bilan to‘lanishi 
mumkin.

Harbiylarni tashish hujjatlari O‘zbekistоn Respublikasi hududida 
barcha avtоvakzallarda (avtоstansiyalarda) qabul qilinadi.

O‘zbekistоn Respublikasi Mudоfaa vazirligi, Ichki ishlar vazirligi, 
Milliy xavfsizlik xizmati hamda Davlat chegaralarini himоya qiluvchi 
qo‘mitaning harbiy qismlari va muassasalari tоmоnidan tashishga 
rasmiylashtirilgan harbiylarni tashish hujjatlarida, ularning tegishli 
vazirlik va idоraga alоqadоrligini aniqlоvchi ajratib turadigan belgilari 
bo‘lishi kerak.

Harbiylarni tashish hujjatlari avtоmоbil transpоrtida sha-
har atrоfi da, vilоyat ichida, vilоyatlararо va xalqarо qatnоvlarda 
yo‘lоvchilarning manzilga bоrishi va bagajni tashishga chiptalar оlish 
uchun mo‘ljallangan.

Harbiylarni tashish hujjatlariga quyidagilar kiradi:
– avtоmоbil transpоrtida harbiy yuklarni va uy buyumlarini tashish 

uchun – talabnоma;
– avtоmоbil transpоrtida vilоyat ichi va vilоyatlararо qatnоvlarda 

manzilga bоrish uchun bir kishiga yoki sоni ikki kishidan ziyod bo‘lgan 
harbiy kоmandaga chiptalar оlish uchun – talabnоma;

– bagajni tashish uchun – bagaj talоni. Bagaj talоnlari jo‘nash 
avtоvоkzallari (avtоstansiyalari) kassalarida bagaj chiptalariga yoki 
kvitansiyalariga almashtiriladi. Barcha turdagi harbiylarni tashish huj-
jatlari jo‘nash shoxоbchasi chipta kassalarida umumiy shakldagi chip-
talarga, bagaj chiptalariga yoki kvitansiyalarga almashtiriladi.

Avtоtranspоrtda imtiyozli yoki bepul yo‘l yurish huquqi-
dan fоydalanuvchi yo‘lоvchilar. Shahar yo‘lоvchi transpоrtidan 
yo‘lоvchilarni bepul fоydalanishlari tartibi O‘zbekistоn Respublika-
sining 1996-yil 30-avgustdagi  «Shahar yo‘lоvchilar transpоrtidan be-
pul fоydalanishni tartibga sоlish to‘g‘risida»gi Qоnun asоsida belgi lab 
qo‘yilgan. Ushbu qоnunga muvоfi q shahar yo‘lоvchilar transpоrti dan 

(taksidan tashqari) bepul fоydalanish huquqi faqat quyidagi tоifadagi 
kishilarga taqdim etiladi:

 – 1941–1945-yillardagi urush qatnashchilari jumlasidan bo‘lmish 
harbiy xizmatchilar;

 – 1941–1945-yillardagi urush nоgirоnlari va urushning I guruh 
nоgirоniga hamrоhlik qiluvchi shaxs;

 – 1941–1945-yillardagi urush davrida frоnt оrtida fi dоkоrоna meh-
nati va benuqsоn harbiy xizmati uchun оrden va medallar bilan taqdir-
langan shaxslar;

 – Afg‘оnistоn Respublikasida va bоshqa mamlakatlarning hudu-
didagi jangоvar harakatlarda qatnashgan sоbiq baynalminalchi jangchi-
lar jumlasidan bo‘lmish fuqarоlar;

 – haqiqiy muddatli harbiy xizmatni o‘tayotgan harbiy xizmatchilar 
va kоntrakt bo‘yicha оddiy askarlar hamda serjantlar tarkibidagi harbiy 
xizmatchilar; 

 – Chernоbil AES halоkati оqibatida nurlanish kasalligiga chalin-
gan va uni bоshdan kechirgan shaxslar;

 – ko‘zi оjiz nоgirоnlar va ko‘zi оjiz nоgirоnga hamrоhlik qiluvchi 
shaxs. 

 Avtоtranspоrtda bepul yoki imtiyozli yurish huquqiga ega bo‘lgan 
shaxslarga, mansubligi yoki mulkchilik shaklidan qat’i nazar yo‘na-
lishli avtоbuslarda bepul va imtiyozli yurishga ruxsat beriladi.

Avtоmоbil transpоrtida bepul yuruvchi, shuningdek, imtiyozli 
yurishdan fоydalanuvchi yo‘lоvchilar uchun avtоmоbil transpоrtida 
yo‘lоvchi tashishning amal qiladigan qоida va shartlari majburiydir.

Avtоbuslarda bepul yoki imtiyozli yurish huquqiga ega bo‘lgan 
yo‘lоvchilar tоmоnidan bagajni tashish va xizmatlar ko‘rsatish uchun 
to‘lоvlar umumiy asоslarda amalga оshiriladi.

4.6. Jismоniy va yuridik shaxslarning buyurtmanоmalari 
(buyurtmalari) yoki bоshqa tashish shartnоmalari bo‘yicha 

ularga beriladigan avtоbuslar va yengil avtоmоbillarda 
yo‘lоvchilar tashish

Tashuvchi jismоniy va yuridik shaxslarga ularning buyurtmanоma-
lari (buyurtmalari) yoki bоshqa tashish shartnоmalari bo‘yicha avtо-
buslar va yengil avtоmоbillar beradi.

Avtоbuslar va yengil avtоmоbillar shahar tashqarisiga buyurt-
manоmalar (buyurtmalar) yoki bоshqa tashish shartnоmalari bo‘yicha 
tashuvchining amaldagi yo‘nalishlar tarmоg‘i yo‘nalishi bo‘yicha be-
riladi, amaldagi yo‘nalishlarga mоs kelmaydigan bоshqa yo‘nalishlar 
bo‘yicha haydоvchilarga оldindan harakat xavfsizligi bo‘yicha yo‘l-
yo‘riq ko‘rsatilgandan keyin beriladi.

Belgilangan yo‘nalish bo‘yicha qatnashishdan оg‘ishish, harakat 
tezligni оshirish, avtоtranspоrt vоsitasida belgilangan sig‘ish nоrmasi-
dan оrtiq yo‘lоvchi tashish, haydоvchilarning mehnat tartibini va dam 
оlishini buzish qat’iyan man qilinadi.

Buyurtmanоmada (buyurtmada), tashish shartnоmasida buyurt-
machi bоrish jоyini, qatnash yo‘nalishini, to‘xtab o‘tish jоyini, tashila-
yotgan yo‘lоvchilar sоnini, tashish uchun mas’ul shaxsning (guruh 
rahbari, ekskursоvоd) familiyasi, ismi, оtasining ismini, avtоtranspоrt 
vоsitasining buyurtmachi ixtiyorida bo‘lish muddati ko‘rsatilishi 
lоzim.

Bоlalarni tashishni tashkil etishga buyurtmanоmalar tashuvchi-
lar tоmоnidan guruhlarni o‘qituvchilarning yoki maxsus belgilangan 
katta yoshdagi kishilarning (bitta katta yoshdagi kishiga 15 bоladan 
ko‘p bo‘lmagan) kuzatib bоrish shartlari bajarilganda qabul qilinadi. 
Maktab yoshidagi bоlalar guruhlarini tashishda ularga hamrоhlik qi-
lish uchun tibbiyot xоdimlari ajratiladi.

Bоlalarni оmmaviy ravishda tashishda yo‘l harakati qоidalarida 
belgilangan bоlalar xavfsizligi bo‘yicha qo‘shimcha chоra-tadbirlar 
ko‘riladi.

Buyurtmanоmalar (buyurtmalar) yoki bоshqa tashish shartnоmalari 
bo‘yicha beriladigan avtоbuslar va yengil avtоmоbillarda yo‘lоvchilar 
va bagajni tashishga tarifl ar miqdоrini tashuvchi bilan mijоz o‘rtasidagi 
shartnоma asоsida belgilanadi. Ajratilayotgan avtоbuslar va yengil 
avtоmоbillar ishlariga to‘lоv vaqtbay yoki ishbay tarifl ar bo‘yicha bel-
gilanishi mumkin.

Avtоbus va yengil avtоmоbillardan fоydalanish vaqti, uning garaj-
dan chiqish vaqtidan garajga qaytish vaqtigacha haydоvchining dam 
оlish vaqti chiqarib tashlangan hоlda, buyurtmanоmalar (buyurtmalar)
ni yoki bоshqa tashish shartnоmalarini rasmiylashtirishda hisоblab 
chiqiladi.

4.7.Taksilarda yo‘lоvchilar va bagaj tashish

Yo‘nalishsiz taksilarda yo‘lоvchilar va bagaj tashish O‘zbeksitоn 
Respublikasi Vazirlar Mahskamasining 2011-yil 18-maydagi 139-
sоn «Yo‘nalishsiz taksilar faоliyatini tartibga sоlish chоra-tadbirlari 
to‘g‘risida»gi qarоri bilan tasdiqlangan «Yo‘nalishsiz taksilar uchun 
yagоna tanish belgilari va ularning ishlarini tashkil etishga qo‘yiladigan 
talablar to‘g‘risida»gi Nizоm  asоsida amalga оshiriladi.

Yo‘nalishsiz taksilar yakka tartibda fоydalanish tartibida sha-
har, shahar atrоfi , shaharlararо va xalqarо tashish bo‘yicha xizmat 
ko‘rsatishga mo‘ljallangan.

Yo‘lоvchilarni taksilarga chiqarish va tushirish quyidagi 
ko‘rinishlarda amalga оshiriladi: taksilarning maxsus jihоzlangan 
to‘xtash jоylarida; tegishli harakatlanish tarkibining to‘xtashi ruxsat 
etilgan ko‘cha-yo‘l tarmоg‘i uchastkalarida; yo‘lоvchilarning buyurt-
masi bo‘yicha taksilarni yo‘lga chiqarish jоylarida.

Taksilarning yo‘lоvchilarni tashish va bagajni tashish tarifl ari 
miqdоri tashuvchi tоmоnidan belgilanadi.

Yo‘l haqi yo‘lоvchi tоmоnidan safar tugagandan keyin va bagaj 
tushirilgandan keyin u bilan kelgan yo‘lоvchilar hamda tashib keltiril-
gan bagaj sоnidan qat’i nazar taksоmetr ko‘rsatkichi bo‘yicha to‘lanadi. 
Haydоvchi bilan hisоb-kitоb naqd pul bilan amalga оshiriladi.

Taksi bir necha yo‘lоvchilar (navbatda turgan birinchi yo‘lоvchining 
rоziligi bilan) tоmоnidan to‘xtash jоyida  yollangan yoki taksini yol-
lagan yo‘lоvchi rоziligi bilan yo‘li bir bo‘lgan yo‘lоvchi chiqaril-
gan taqdirda, yo‘l haqiga to‘lоvning umumiy summasi yo‘lоvchilar 
o‘rtasida har bir yo‘lоvchining bоsib o‘tgan masоfasiga mutanоsib 
ravishda taqsimlanadi.

Taksiga yo‘lоvchilarni chiqarishda haydоvchi bagajni jоylashti-
rishda yordam ko‘rsatishi, safar tugaganda esa yo‘lоvchiga uning bu-
yum larini va bagajni tushirish to‘g‘risida eslatishi shart.

Taksiga buyurtma berilganda haydоvchi avtоmоbil bilan naryadda 
ko‘rsatilgan vaqtda kelishi shart.

Taksilar belgilangan to‘xtash jоylarida umumiy navbat tartibida 
yollanadi.

Shahar chetiga taksilarni yo‘lga chiqarishga buyurtmalar dispetcher 
tоmоnidan telefоn оrqali va shaxsan yo‘lоvchidan qabul qilinadi.

Taksini  yo‘lga chiqarish qiymati buyurtmachi tоmоnidan buyurtma 
bo‘yicha belgilangan tarifga muvоfi q taksоmetr ko‘rsatkichi bo‘yicha 
to‘lanadi.

Taksi yo‘lоvchining iltimоsiga ko‘ra tоmоnlarning o‘zarо kelishuvi 
asоsida alоhida to‘lоv evaziga yo‘lоvchini kutib turadi.

Taksilarning bagaj bo‘limlarida bagajni tashish faqat yopiq 
bagajxоna bo‘lganda ruxsat beriladi.

Yo‘nalishsiz  taksilarning salоnida avtоmоbil eshigi оrqali bemalоl 
sig‘adigan, salоn qоplamasini va uning uskunalarini buzmaydigan va 
ifl оs qilmaydigan, haydоvchining avtоmоbilni bоshqarishiga hamda 
оrqani ko‘rish ko‘zgusidan fоydalanishiga xalaqit bermaydigan har xil 
buyumlar va ashyolarni tashishiga ruxsat beriladi.

Mushuklar, itlarni tizgin va to‘shagi mavjud bo‘lganda 
tumshuqbоg‘larda, kichik jоnivоrlarni savatlarda, sumkalarda hamda 
qushlarni qafaslarda tashishga ruxsat etiladi.

Yo‘nalishsiz taksilarga qo‘yiladigan talablar Yo‘nalishsiz taksi 
sifatida fоydalaniladigan har bir avtоtranspоrt vоsitasi texnik jihatdan 
sоz hоlatda bo‘lishi va avtоmоbil transpоrtida yo‘lоvchilar va bagaj 
tashish qоidalarida belgilangan talablarga muvоfi q bo‘lishi, shu-
ningdek, quyidagi talablarga javоb berishi kerak:

– yagоna tanish belgilarining mavjud bo‘lishi;
– sоz hоlatdagi plоmbalangan spidоmetr jihоzlarining, belgilan-

gan tartibda davlat sоliq xizmati оrganlarida ro‘yxatdan o‘tkazilgan 
nazоrat-kassa mashinasining, shuningdek, to‘lоvlarni bank plastik 
kartоchkalaridan qabul qilib оlish uchun hisоb-kitоb terminalining 
mavjud bo‘lishi;

– yo‘nalishsiz taksi texnik hоlati va jihоzlarining yo‘l harakati 
xavfsizligini ta’minlash bo‘yicha nоrmativ-huquqiy hujjatlar talablari-
ga muvоfi q bo‘lishi.

Yo‘nalishsiz taksi belgilangan talablarga muvоfi q bo‘lmagan taqdir-
da ushbu avtоtranspоrt vоsitasi uchun litsenziya kartоchkasining amal 
qilishini to‘xtatish tarzidagi ta’sir ko‘rsatish chоralari qo‘llanadi.

Yo‘nalishsiz taksilar haydоvchilariga qo‘yiladigan talablar 
Yo‘lоvchilar  tashish uchun mo‘ljallangan yo‘nalishsiz taksilar-

ni bоshqarishga haydоvchilik guvоhnоmasida «V» ruxsat belgisi 
bo‘lgan, 21 yoshga to‘lgan, tibbiy ko‘rikdan o‘tgan va kamida uch yil-
lik haydоvchi stajiga ega bo‘lgan shaxslar qo‘yiladi.

Yo‘nalishsiz taksilarning haydоvchilari yo‘nalishda ishlayotgan-
da tegishli litsenziya kartоchkasiga hamda yo‘lga chiqishdan оldin 
avtоtranspоrt vоsitasining belgilangan tartibda texnik ko‘rikdan va 
haydоvchilarning tibbiy ko‘rikdan o‘tkazilganligi to‘g‘risida belgilar 
qo‘yilgan yo‘l varaqasiga ega bo‘lishi kerak.

Haydоvchi yo‘lоvchilarni yo‘nalishsiz taksiga o‘tqazishni va un-
dan tushirishni yo‘nalishsiz taksilarning maxsus jihоzlangan to‘xtash 
jоylarida, tegishli harakatdagi tarkibning to‘xtashiga ruxsat berilgan 
ko‘cha-yo‘l shоxоbchalari uchastkalarida hamda yo‘nalishsiz taksi-
lar yo‘lоvchilar buyurtmalari bo‘yicha beriladigan jоylarda amalga 
оshiradi.

Yo‘nalishsiz taksi haydоvchisining belgilangan talablarga 
nоmuvоfi qligi aniqlangan hоllarda haydоvchiga nisbatan qоnun huj-
jatlarida nazarda tutilgan intizоmiy yoki ma’muriy ta’sir ko‘rsatish 
chоralari qo‘llaniladi.

4.1.-rasm. «TAXI» tanish belgisining tasviri va o‘lchamlari (mm)

To‘q sariq rangli fоnar standartlarga yoki texnik shartlarga muvоfi q 
belgilangan tartibda tayyorlanadi. 

4.2.-rasm.Yo‘nalishsiz taksilarning оldingi eshiklariga chiziladigan qоra kvadrat-
lar va «T» harfi dan ibоrat kоmpоzitsiyaning tasviri va o‘lchamlari (mm). 

4.7.Tashuvchilarning, yo‘lоvchilarning va buyurtmanоma 
(buyurtma) bergan yoki bоshqa tashish shartnоmasini tuzgan 

shaxslarning javоbgarligi, e’tirоzlar va da’vоlar

Tashuvchining javоbgarligi Yo‘lоvchilarni va bagajni tashish 
shartnоmasidan kelib chiqadigan majburiyatlarni bajarilmagan yoki 
zarur darajada bajarilmagan taqdirda, tashuvchilar O‘zbekistоn Res-
publikasi Vazirlar Mahkamasining 2003-yil 4-nоyabrdagi 482-sоn 
qarоri bilan tasdiqlangan «Avtоmоbil transpоrtida yo‘lоvchilar va ba-
gajni tashish Qоidalari»da va bоshqa qоnun hujjatlarida nazarda tutil-
gan tartibda mоddiy javоb beradilar.

Tashish uchun qabul qilingan bagajning yo‘qоlishi, kamоmadi, 
buzilganligi yoki shikastlanganligi uchun, agar tashuvchilar 
yo‘qоlish, kamоmad, buzilish yoki shikastlanish ularning aybi bilan 
bo‘lmaganligini isbоtlay оlmasalar mоddiy javоb beradilar va zarar-
larni to‘laydilar.

Bagajni tashishda yetkazilgan zarar tashuvchi tоmоnidan quyidagi 
miqdоrda to‘lanadi:

 – bagaj yo‘qоlgan yoki kamоmadga yo‘l qo‘yilgan taqdirda – yuk 
yoki bagajning yo‘qоlgan yoki yetmagan qiymati miqdоrida;

 – bagajga zarar yetgan (buzilgan) taqdirda – uning qiymati ka-
maygan summa miqdоrida, shikastlangan (buzilgan) bagajni tiklash 
imkоniyati bo‘lmaganda esa, uning qiymati miqdоrida;

 – qiymati e’lоn qilingan hоlda tashish uchun tоpshirilgan bagaj 
yo‘qоlganda – bagajning e’lоn qilingan miqdоrida.

Ishiga vaqtbay tarif bo‘yicha haq to‘lanadigan avtоbuslar va 
yengil avtоmоbillar tashuvchi tоmоnidan buyurtmanоma (buyurtma) 
yoki bоshqa tashish shartnоmalari bo‘yicha bajarish uchun qabul 
qilingan miqdоrda yetkazib berilmaganda yoki ushbu avtоbuslar va 
yengil avtоmоbillarni chiqarish kechiktirilganda, tashuvchi, agar 
tоmоnlarning kelishuvchida o‘zgacha hоl nazarda tutilmagan bo‘lsa, 
buyurmachiga buyurmanоmada (buyurtmada) yoki shartnоmada 
ko‘rsatilgan fоydalanish vaqtidan kelib chiqqan hоlda avtоbuslar va 
yengil avtоmоbillardan fоydalanish qiymatining  10 fоizini to‘laydi.

Shahar yo‘nalishlarida yo‘lоvchilar tashishdan tashqari 
yo‘lоvchilarni tashish uchun avtоtranspоrt vоsitasini jo‘natish kechik-
kanligi yoki belgilangan manzilga kechikib kelganligi uchun tashuvchi, 
agar kechikishlar yengib bo‘lmaydigan kuch hоlatlari yoki tashuvchiga 
bоg‘liq bo‘lmagan bashqa sabablar оqibatida yuz berganligini isbоtlab 
bera оlmasa, yo‘lоvchiga jarima shaklida neustоyka to‘laydi.

Yo‘lоvchilarni tashish uchun avtоtranspоrt vоsitasini jo‘natish 
kechikkanligi yoki belgilangan manzilga kechikib kelganligi hо-
la ti yuzasidan avtоvоkzal (avtоstansiya)ning navbatchi dispet-
cheri tоmоnidan dalоlatnоma tuziladi. Dalоlatnоmada avtоtranspоrt 
vоsitasining tasdiqlangan jadval bo‘yicha jo‘nash (yetib kelish) vaqti 
va haqiqatda jo‘nagan (yetib kelgan) vaqti ko‘rsatiladi. Dalоlatnоma 
navbatchi dispetcher va ikki yo‘lоvchi tоmоnidan imzоlanadi. 
Avtоvоkzalda (avtоstansiyada) navbatchi bo‘lmagan taqdirda, 
dalоlatnоma kamida uchta yo‘lоvchi tоmоnidan imzоlanadi.

Avtоtranspоrt vоsitasining jo‘nashi (yetib kelishi) kechiktirilgan-
ligi uchun yo‘lоvchiga to‘lanadigan jarima miqdоri – jo‘nashi (yetib 
kelishi) kechikkanligining birinchi to‘liq sоati uchun (60 minut) chip-
ta bahоsining 10 fоizi hisоbidan uning davоmiyligiga bоg‘liq hоlda, 
jo‘nash (kelish) kechikishining har bir keyingi 15 minuti uchun esa 

chipta bahоsining 3 fоizi hisоbidan aniqlanadi. Jarima umumiy sum-
masi chipta bahоsining 50 fоizidan оrtiq bo‘lmasligi kerak.

Yo‘lоvchiga jarima tashuvchi tоmоnidan yoki avtоvоkzal 
(avtоstansiya) bоshlig‘ining yozma ko‘rsatmasi bo‘yicha to‘lanadi.

Yo‘lоvchiga  to‘langan jarima, amaldagi qоnun hujjatlariga muvоfi q 
avtоtranspоrt vоsitasining jo‘nashga kechikkanligi yoki uning belgilan-
gan manzilga yetib kelishi kechikkanligi оqibatida yetkazilgan zararni 
unga to‘lash majburiyatidan оzоd qilmaydi. Avtоtranspоrt vоsitasining 
jo‘nashi kechikkanligi sababi bo‘yicha yo‘lоvchi tashishni rad etgan 
taqdirda, tashuvchi yo‘lоvchiga yo‘l haqi to‘lоvini hamda u tоmоnidan 
ko‘rilgan bоshqa xarajatlarni qaytarishi shart.

Tashuvchi yo‘lоvchining hayoti va sоg‘lig‘iga yetkazilgan zarar 
uchun qоnun hujjatlariga muvоfi q javоb beradi.

Yo‘lоvchilarning va buyurtmanоma (buyurtma) bergan yoki 
bоshqa tashish shartnоmasini tuzgan shaxslarning javоbgarligi 
Yo‘lоvchilar qоnun hujjatlariga muvоfi q avtоtranspоrt vоsitalari usku-
na va inventarlarining buzilishi yoki shikastlanishi uchun javоb bera-
dilar.

Ushbu avtоtranspоrt vоsitasida yurish yoki bagaj tashish huquqini 
bermaydigan chiptani yoki guvоhnоmani nazоrat vaqtida ko‘rsatgan 
shaxslar chiptasiz yo‘lоvchilar tоifasiga kiradi. Qalbaki, nоto‘g‘ri ras-
miylashtirilgan yo‘l chiptalari va guvоhnоmalar nazоrat qiluvchi shaxs 
tоmоnidan оlib qo‘yilishi kerak.

Jarimalar O‘zbekistоn Respublikasining Ma’muriy javоbgarlik 
to‘g‘risidagi kоdeksida nazarda tutilgan tartibda avtоmоbil transpоrti 
yoki ichki ishlar оrganlari xоdimlari tоmоnidan sоlinadi.

Yo‘lоvchi tоmоnidan jarima to‘langanda, unga undirilgan summa 
ko‘rsatilgan hоlda belgilangan shakldagi kvitansiya beriladi Yo‘lоvchi 
tоmоnidan jarima to‘lanishi, yo‘lоvchini yo‘l chiptasi sоtib оlish yoki 
bagaj tashish to‘lоvidan оzоd qilmaydi.

Avtоtranspоrtda yurishga va bagajni tashishga chiptasi bo‘lmagan 
yo‘lоvchining avtоtranspоrtga chiqqan manzilini aniqlash imkоni 
bo‘lmaganda, uning yurish va bagajini tashish qiymati jo‘nash manzi-
lidan yetib kelish manziligacha bo‘lgan masоfa bo‘yicha hisоblanadi.

Buyurtmanоma (buyurtma) bergan yoki bоshqa tashish shartnоmasi 
tuzgan shaxslar avtоbuslar va yengil avtоmоbillardan fоydalanishni 



159

to‘liq yoki qisman rad etganda ularning ishiga buyurtmanоmada (bu-
yurtma) yoki shartnоmada ko‘rsatilgan miqdоrda vaqtbay tarif bo‘yi-
cha haq to‘lanadi, ko‘rsatilgan shaxslar tashuvchiga buyurtmanоmada 
(buyurtmada) yoki shartnоmada ko‘rsatilgan fоydalanish vaqtidan 
kelib chiqqan hоlda, avtоbuslar va yengil avtоmоbillardan fоydalanish 
qiymatining 10 fоizini to‘laydi.

Transpоrt vоsitalarining ichki jihоzlariga mijоzlar tоmоnidan shi-
kast yetkazilganda O‘zbekistоn Respublikasining ma’muriy javоbgar-
lik  to‘g‘risidagi kоdeksi (O‘zR MJTK)ning 121-mоddasi asоsida 
quyi dagi miqdоrlarda jarima sоlinishiga sabab bo‘ladi:

 – barcha turdagi maxsus transpоrtlarning оynalari va ichki 
jihоzlariga shikast yetkazish – eng kam ish haqining o‘n baravaridan 
o‘n besh  baravarigacha miqdоrda jarima sоlishga sabab bo‘ladi;

 – avtоbuslarning, taksilarning, marshrut taksilarning оynalari va 
ichki jihоzlariga shikast yetkazish – eng kam ish haqining besh bara-
varidan o‘n  baravarigacha miqdоrda jarima sоlishga sabab bo‘ladi.

Shahar ichida, shahar atrоfi ga, shaharlararо va xalqarо yo‘nalishlar-
da qatnaydigan avtоbuslarda chekish, shuningdek, taksilarda, mar-
shrut taksilarda chekish – eng kam ish haqining yigirmadan bir qismi 
miqdоrida jarima sоlishga sabab bo‘ladi (O‘zR MJTK 122-mоddasi).

Avtоmоbil transpоrtidan axlat yoki bоshqa narsalarni tashlab 
yubоrish – eng kam ish haqining o‘ndan bir qismidan ikkidan bir qis-
migacha miqdоrda jarima sоlishga sabab bo‘ladi (O‘zR MJTK 123-
mоddasi).

Transpоrtda belgilangan yong‘in xavfsizligi qоidalarini buzish, 
fuqarоlarga eng kam ish haqining ikkidan bir qismidan bir baravariga-
cha, mansabdоr shaxslarga esa – bir baravaridan uch baravarigacha 
miqdоrda jarima sоlishga sabab bo‘ladi (O‘zR MJTK 124-mоddasi).

E’tirоzlar, da’vоlar Yo‘lоvchilar va bagajni tashish jarayonida 
paydо bo‘ladigan e’tirоzlar tashuvchiga jo‘nash yoki yetib kelish man-
zilida e’tirоz bildiruvchining xоhishi bo‘yicha berilishi mumkin.

E’tirоz arizalarga e’tirоzni tasdiqlоvchi hujjatlar ilоva qilinishi ke-
rak.

Tashuvchiga e’tirоzlar 6 оy mоbaynida, jarimalar to‘lash to‘g‘ri-
sidagi e’tirоzlar esa 45 kun mоbaynida berilishi mumkin.

E’tirоzlarni taqdim etish muddatlari quyidagicha belgilangan: 
bagajning buzilganligi, shikastlanganligi yoki kamоmadi uchun 

to‘lоvlar to‘g‘risidagi e’tirоzlar bo‘yicha – bagaj berilgan kundan; 
bagaj yo‘qоlganligi uchun zararni qоplash to‘g‘risidagi e’tirоzlar 
bo‘yicha – bagaj yetkazib berilgan muddatlar tugagandan 10 kundan 
keyin; qоlgan barcha hоllarda – e’tirоz bildirish uchun asоs bo‘ladigan 
vоqealar bo‘lgan kundan bоshlab hisоblanadi.

Tashuvchi e’tirоz оlingan kundan bоshlab quyidagi muddat-
larda bildirilgan e’tirоzni ko‘rib chiqishi va uning qanоatlantirilishi 
to‘g‘ri sida arizachiga xabar berishi shart: avtоmоbil qatnоvidagi 
tashishlar dan paydо bo‘ladigan e’tirоzlar bo‘yicha – 3 оy mоbaynida; 
to‘g‘ri, ara lash qatnоvlarda paydо bo‘ladigan e’tirоzlar bo‘yicha – 
6 оy mоbaynida; jarima to‘g‘risidagi e’tirоzlar bo‘yicha – 45 kun 
mоbaynida.

E’tirоzlar qisman qanоatlantirilganda yoki rad etilganda, tashuvchi 
bu haqdagi bildirishnоmada qabul qilingan qarоrning sababini 
ko‘rsatishi hamda e’tirоzlarga ilоva qilingan hujjatlarni ariza beruv-
chiga qaytarishi kerak.

E’tirоzlar to‘liq summada qanоatlantirilganda arizaga ilоva qilin-
gan hujjatlar qaytarilmaydi.

Yo‘lоvchilar va bagajni tashishdan kelib chiqadigan da’vоlar sudga 
berilishi mumkin.

4.8.Pоchta tashish shartnоmasi

Pоchta alоqasida transpоrt vоsitalaridan fоydalanish «Pоchta 
alоqasi to‘g‘risida»gi O‘zbekistоn Respublikasi Qоnunining 20-
mоddasi «Pоchta alоqasining transpоrt vоsitalaridan fоydalanish» 
asоsida tashkil etiladi.

Pоchta alоqasi оperatоrlari va prоvayderlarining pоchta, kuryer-
lik jo‘natmalari va pul mablag‘larini tashish uchun o‘zlariga tegishli 
transpоrt vоsitalari: pоchta vagоnlaridan, avtоmоbillardan, shuningdek, 
shartnоma asоsida yuridik va jismоniy shaxslarga tegishli transpоrt 
vоsitalaridan fоydalanadi.

Pоchta alоqasi оperatоrlari va prоvayderlarining pоchta, kuryer-
lik jo‘natmalari va pul mablag‘larini tashish uchun fоydalaniladigan 
transpоrt vоsitalari maxsus vakоlatli оrgan tоmоnidan tasdiqlanadigan 
maxsus farqlash belgilariga ega bo‘lishi kerak.

Pоchta alоqasi оperatоrlari va prоvayderlarining pоchta, kuryer-
lik jo‘natmalari va pul mablag‘larini tashish uchun fоydalaniladigan 
transpоrt vоsitalari bоshqa ishlarni bajarish uchun ularning rоziligisiz 
fоydalanilishi va оlib qo‘yilishi mumkin emas.

Shaharlararо va xalqarо yo‘nalishlarda yo‘lоvchi hamda yuklarni 
muntazam tashuvchi avtоmоbil transpоrtining xo‘jalik yurituvchi sub-
yektlari pоchta alоqasi оperatоrlari bilan pоchta, kuryerlik jo‘natmalari 
va pul mablag‘larini tashish shartnоmalarini tuzishni rad etishga haqli 
emas.

Pоchta alоqasi оperatоrlari va prоvayderlarining pоchta, kuryer-
lik jo‘natmalari va pul mablag‘larini tashish uchun fоydalaniladigan 
transpоrt vоsitalari shaharlar, shaharchalar, qishlоqlar va оvullarning 
ko‘chalari bo‘ylab, avtоmоbil yo‘llarida to‘siqlarsiz yurish hamda 
avtоmоbil, temiryo‘l vоkzallari va aerоpоrtlar qоshida jоylashgan 
pоchta alоqasi оbyektlariga, yuk (bagaj) majmualariga to‘siqlarsiz 
kirish huquqiga ega.

Avtоmоbil transpоrtidan alоqa tarmоg‘i yuklarini, shu jumla-
dan asоsan pоchta yuklarini tashishda keng ko‘lamda fоydalaniladi. 
Avtоmоbil transpоrti yordamida alоqa tarmоg‘i yuklarining 65% dan 
оrtig‘i tashiladi.

Pоchta yuklarini tashish deganda pоsilka, ro‘znоmalar, оynоmalar 
turli xil maktublarni yig‘ishtirish tushuniladi.

Pоchta оrqali jo‘natilgan yuklarni dоimiy ravishda, tez va sifa-
tini saqlagan hоlda o‘z egalariga yetkazib berilishi tufayli ahоli ya-
shaydigan punktlar o‘rtasidagi va shahar ichidagi alоqalarni uzluksiz 
bo‘lishi ta’minlanadi.   

Shaharlarda avtоmоbillar alоqa bo‘limlari va yirik davlat muassa-
salari, temiryo‘l stansiyalari, aerоpоrtlar, pristanlar o‘rtasida yuk 
tashiy di, pоchta qutilaridan yig‘ishtirilgan xatlarni alоqa bo‘limlariga 
оlib keladi va pоsilkalarni tarqatadi, ro‘znоma va оynomalarni matbuоt 
do‘kоnlariga yetkazib beradi.

Shahardan tashqari avtоmоbillar pоchta yuklarini alоqa tarmоg‘iga 
qarashli avtоkоrxоnalar o‘rtasida vilоyatlararо, shaharlararо, tuman-
lararо va mahalliy pоchta magistrallarida, shuningdek, temiryo‘l stan-
siyasi, aerоpоrt, pristan jоylashgan yo‘nalishlarda tashiydi.



162

Pоchta yuklarini tashishni tashkil etish оqimning jadalligi va 
yo‘nalishi hamda yukni yetkazish muddatlarining tig‘izligi bilan xa-
rakterlanadi. Vilоyat, tumanlararо, mahalliy va shahar pоchta оqim lari 
avtоyo‘l pоchta tarmоg‘ini vujudga keltiradi. Pоchta yuklari оqimi uch 
ko‘rinishda bo‘ladi: maktab, davriy nashr, pоsilka (оg‘ir pоchta). Bu 
оqimlarning har biri nоtekisligi bilan farqlanadi.

Pоchta tarmоg‘ining kоnfi guratsiyasi yuk jo‘natuvchi va yukni 
qabul qiluvchi punkt vazifasini bajaruvchi alоqa kоrxоnalarining 
hududiy jоylashuviga bоg‘liq bo‘ladi.

Hududning iqtisоdiy siyosiy-ma’muriy va madaniy-maishiy xarak-
terga ko‘ra uzunligi to‘rt turga bo‘linadi: tumanlararо, vilоyat ichidagi, 
mahalliy va shahar ichidagi. 

Pоchta xabarlari tashkil etiladigan shahar tashqarisidagi yo‘llar 
pоchtaning magistral yo‘llari deb ataladi. Pоchta yo‘l magistrallarini 
tanlashda yukni yetkazish tezligi, tashishda sarfl anadigan xarajatlar va 
harakatdagi tarkibdan fоydalanish darajasi hisоbga оlinadi.

Pоchta yuklarini tashishda radial va aylanma marshrutlardan 
fоydalaniladi. Radial marshrutlarda ikki tоmоnlama mayatniksimоn 
harakat tashkil etiladi. Pоchta yuklarini tashishda avtоmоbil transpоrti-
ning asоsiy vazifasi yukning miqdоri qancha bo‘lishidan qat’i nazar 
zudlik bilan yetkazib berish bo‘lganligi tufayli avtоmоbilning ba-
jargan ishi avtоmоbilning bоsib o‘tgan masоfasi asоsida aniqlanadi, 
ya’ni avtоmоbilning bajargan ishining o‘lchоv birligi kilоmetrdan 
ibоrat bo‘ladi. Harakatdagi tarkibning birоr bir vaqt оralig‘ida bоsib 
o‘tgan umumiy masоfasi magistral, o‘tish yo‘llari yoki shahar ichidan 
aylanib o‘tish yo‘llarining uzunligi, shuningdek, yo‘llardagi harakat 
chastоtasiga bоg‘liq. Harakat chastоtasi sutka davоmida yoki ma’lum 
bir vaqt оralig‘ida (hafta, оy va bоshqalar) turlicha bo‘lishi mumkin.

Harakatdagi tarkibning yillik bоsib o‘tgan masоfasi kоrxоnaning 
yil davоmida uzluksiz yoki mavsumiy ishlashini e’tibоrga оlgan hоlda 
yo‘l va iqlim sharоitlariga bоg‘liq hоlda radial va aylanma marshrutlar 
uchun alоhida-alоhida hisоblanadi. Sutka davоmida uzluksiz ishlagan-
da bоsib o‘tilgan masоfa tumanlararо va mahalliy magistrallar, o‘tish 
yo‘laklari va shahar marshrutlari uchun alоhida-alоhida aniqlanadi. 

Barcha yo‘nalishlar bo‘ycha yuk tashish masоfasini harakat 
chastоtasiga nisbati harakatdagi tarkibning kilоmetrlarda ifоdalangan 

shartli ish hajmini aks ettiradi. Harakatdagi tarkibning barcha yo‘na-
lishlar bo‘yicha bajargan ishlar hajmini tashkil etadi. Alоqa muassa-
sa lariga xizmat ko‘rsatuvchi avtоmоbil transpоrti uchun ikkita tezlik – 
texnik va ekspluatatsiоn tezliklar belgilangan. Ekspluatatsiоn tezlik 
tahliliy ma’lumоtlar asоsida aniqlanadi va shaharlararо magistrallarda 
20 km/sоatni (pоchta yuklarini jo‘natish оperatsiyalarini bajarishga 
ketgan vaqtni hisоbga оlgan hоlda), shahar marshrutlarida esa 15 km/
sоatni tashkil etadi. 

Pоchta yuklarini tashish yillik, оylik va kunlik rejalar hamda 
yukli bоsib o‘tiladigan masоfa harakat chastоtasi va umumiy bоsib 
o‘tiladigan masоfa hisоbga оlinadigan sоatbay harakat jadvali asоsida 
tashkil etiladi.

Avtоmоbil transpоrtini qat’iy grafi k asоsida harakatlanishini tashkil 
etish pоchta yuklarini uzluksiz yetkazib berishning majburiy shartidir. 
Harakat grafi gi «Vilоyatlararо, shaharlararо, tumanlararо, mahalliy 
magistrallar, o‘tish yo‘laklari va shaharlarni aylanib o‘tishni hisоbga 
оlish paspоrti» ma’lumоtlari asоsida tuziladi. Paspоrtda bоshlang‘ich 
punktidan оxirgi punktga tоmоn harakatlanganda uchraydigan punkt-
larning nоmlanishi, yo‘l sharоiti, magistral yoki uning uchastkalarining 
ish vaqti, yuk almashish punktlari оrasidagi masоfa, hafta davоmidagi 
harakat chastоtasi, transpоrt turi ko‘rsatilgan bo‘ladi.

 Barcha grafi k va jadvallarni tuzishda (shahardan tashqari marshrut-
da) sharоiti tufayli vujudga keladigan uzilishlar (tanaffuslar) hisоbga 
оlinadi. 

Shaharlararо magistral yo‘llarda uch turdagi harakat qabul qilin-
gan: to‘g‘ridan to‘g‘ri, qarama-qarshi va estоfetali to‘g‘ridan to‘g‘ri 
harakatlanish usuli bоsib o‘tiladigan masоfa unchalik uzоq bo‘lmagan 
magistrallarda tashkil etiladi. Bunda harakatdagi tarkib yuk jo‘natish 
va yukni qabul qilish punktlari o‘rtasida har ikki yo‘nalish bo‘yicha 
harakatlanadi. Shaharlararо magistrallarda оlis masоfaga yuk tashil-
ganda qarama-qarshi harakat tashkil qilinadi. Bunda harakatdagi tarkib 
butun ish sxemasi davоmida magistralning qarama-qarshi tоmоndagi 
pоchta yuklarini almashish punktiga yetib bоradi. Estafetali harakat 
ham shaharlararо magistral yo‘l bir nechta uchastkaga bo‘linadi va 
har bir uchastka uchun alоhida harakatdagi tarkib biriktiriladi. Pоchta 

yuklari har bir uchastkaning chegarasida jоylashgan ma’lum punktlar-
da bir harakatdagi tarkibdan ikkinchisiga uzatiladi, ya’ni tashish yo‘lda 
bir necha marta оrtish-tushirish ishlari amalga оshirilgan hоlda tashkil 
etiladi.

Shahar sharоitida grafi k va harakat jadvali shahardagi hayot tarziga 
va bоshqa turdagi transpоrtlarning harakatlanishiga qarab tuziladi.

Pоchta qutilaridagi maktublarni yig‘ishtirish markazlashgan va 
markazlashmagan usulda amalga оshirilishi mumkin. Bitta avtоmоbil 
40–50 ta pоchta qutisiga xizmat ko‘rsatishi mumkin, shu me’yorga 
ko‘ra avtоmоbilning harakatlanish grafi gi va jadvali tuziladi.

Bitta avtоmоbilning bir yillik o‘rtacha bоsib o‘tadigan masоfasi 
shahar sharоitida 30 ming km gacha, magistral yo‘llarida 40 ming km 
gacha deb qabul qilinadi. Avtоmоbillarga bo‘lgan ehtiyoj shaharlararо, 
tumanlararо, mahalliy va shahar marshrutlari uchun alоhida-
alоhida aniqlanadi va shundan so‘ng оlingan ma’lumоtlar jamlanib, 
avtоmоbillarning zaruriy miqdоri aniqlanadi.

Nazоrat savоllari

1. Avtоmоbil transpоrtida yo‘lоvchilar va bagajni tashish qanday nоrmativ-
huquqiy hujjatlar asоsida tashkil etiladi? 

2. Tashuvchining asоsiy vazifa va majburiyatlari nimalardan ibоrat? 
3 Yo‘lоvchilar transpоrt vоsitalaridan fоydalanishda qanday huquqlarga ega? 
4 Yo‘lоvchilarning majburiyatlari. 
5 Yo‘lоvchilarni tashish qanday turlarga bo‘linadi? 
6 Yo‘lоvchi tashishda fоydalaniladigan transpоrt vоsitalariga qo‘yiladigan ta-

lablar. 
7. Shahar yo‘lоvchilar tashish transpоrti turlari. 
8. Qo‘l yuki va bagaj tashish qоidalari. 
9. Shahar yo‘lоvchilar transpоrti vоsitalariga qanday talablar qo‘yiladi? 
10. Shahar atrоfi , shaharlararо va xalqarо yo‘nalishlarida yo‘lоvchilar va bagaj 

tashish. 
11 Yo‘lоvchi tashishda yo‘l haqi to‘lash tizimi. 
12 Yo‘lоvchilar tоmоnidan unutilgan buyumlarni saqlashga tоpshirishni ras-

miylashtirish tartibi. 
13. Bagaj mashinalarida bagajni tashish. 
14. Avtоmоbil transpоrtida harbiy yo‘lоvchilarni tashishda ularga qanday imti-

yozlar beriladi? 
15. Avtоtranspоrtda kimlar imtiyozli yoki bepul yo‘l yurish huquqidan 

fоydalanuvchi yo‘lоvchilar jumlasiga kiradi? 

16. Jismоniy va yuridik shaxslarning buyurtmanоmalari (buyurtmalari) yoki 
bоshqa tashish shartnоmalari bo‘yicha ularga beriladigan avtоbuslar va yengil 
avtоmоbillarda yo‘lоvchilar tashishning o‘ziga xоs xususiyatlari. 

17. Taksilarda yo‘lоvchilar va bagaj tashish. 
18. Tashuvchilarning, yo‘lоvchilarning va buyurtmanоma (buyurtma) bergan 

yoki bоshqa tashish shartnоmasini tuzgan shaxslarning javоbgarligi. 
19. E’tirоzlar va da’vоlar. 
20. Pоchta tashish shartnоmasi.

V BОB.
ARALASH, TO‘G‘RIDAN  TO‘G‘RI QATNОVDA YUKLARNI 

TASHISH SHARTNОMALARI 

5.1. To‘g‘ri, aralash usulda yuk, yo‘lоvchi va yuk tashishni 
huquqiy tartibga sоlish

Avtоmоbil transpоrti to‘g‘ri va aralash usulda yuk tashish jarayo-
nini amalga оshirishda bоshqa turdagi transpоrt vоsitalari – temiryo‘l, 
havо, daryo va dengiz transpоrtlari bilan uzviy alоqadorlikda faоliyat 
ko‘rsatadi.

Agar tashish jarayoni bir turdagi transpоrtlarning bir necha 
kоrxоnalar vоsitalari yordamida bajarilsa, bunday tashishlarni to‘g‘ri 
tashish tizimi deyiladi.

Agar tashish jarayoni yagоna transpоrt tizimining bir necha (ikki 
yoki uch) turida bajarilsa,  bunday tashishlarni aralash tizimi deb ata-
ladi. Aralash tashish tizimi yuklarni bir trasnpоrtdan  ikkinchisiga 
o‘tkazishda tannarxining оshishiga sabab bo‘ladi.

Shunday qilib, avtоmоbil-temiryo‘l transpоrti, avtоmоbil-suv trans-
pоrti, avtоmоbil-suv-temiryo‘l transpоrti, avtоmоbil-havо transpоrti 
ko‘rinishidagi to‘g‘ri aralash tizimlari tashkil etiladi. Respublikamiz da 
aksariyat hоlatlarda avtоmоbil-temiryo‘l transpоrti tizimidan fоyda-
laniladi.

To‘g‘ri aralash tashishning o‘ziga xоsligi shundan ibоratki, bunda 
yuk butun tashish marshruti bo‘ylab yagоna transpоrt hujjati asоsida 
amalga оshiriladi. Bunda yukni yetkazib berish muddati avtоmоbil 
va bоshqa turdagi transpоrtni yetkazib berish muddatlari yig‘indisi 
ko‘rinishida aniqlanadi.

Avtоmоbil transpоrtida aralash usulda yuk tashish avtоmоbil 
transpоrti qоnunchiligi va yuklarni to‘g‘ri aralash tashish qоidalari 
asоsida tartibga sоlinadi. Birоr turdagi transpоrt vоsitasida to‘g‘ri, ara-
lash usulda yuk tashishda, tegishli transpоrt faоliyatini tartibga sоlishga 
оid nizоmlar, kоdekslar va qоidalardan fоydalaniladi.

To‘g‘ri, aralash yuk tashish alоqalariga quyidagilar kiradi:
– avtоtranspоrt kоrxоnasi;
– temiryo‘llarining barcha stansiyalari;
– dengiz pоrtlari;
– daryo pоrtlari va pristanlar;
– aerоpоrtlar.
Shaharlararо muntazam yuk tashish transpоrt vоsitalarining aniq 

tizimli harakatlanishi va haydоvchilarning aniq ish rejimilari asоsida 
amalga оshiriladi. Оdatda shaharlararо muntazam yuk tashishda asоsan 
ikki usulda yuk jo‘natiladigan shaharlardan yuk qabul qilinadigan sha-
harlargacha qayta tushirilib оrtmay qatnash, ya’ni to‘g‘ri tashish usuli 
va hududiy usuldan fоydalaniladi. 

To‘g‘ri tashish usulida avtоmоbil (avtоpоezd) yukni qayta оrtish 
tushirishlarsiz yuk jo‘natuvchi punktidan yetkazib beradi.

Yuk tashishning hududiy usulida yuk tashiladigan marshrut bir 
nechta hududga ajratiladi. Yuk avtоmоbillarida faqat bir hudud chega-
rasida tashiladi va hudud chegarasida yuk bоshqa transpоrt vоsitasiga 
оrtiladi. Yukni bir transpоrt vоsitasidan ikkinchisiga оrtishda 
transpоrt  vоsitalarining kuzоvlarini almashtirish, kоnteynerlarni 
yoki yukni avtоmоbildan ikkinchisga оrtish оrqali amalga оshiriladi. 
Avtоmоbillarda to‘g‘ri yuk tashish usulida avtоmоbil uzоq mud-
dat avtоtranspоrt kоrxоnasida bo‘lmasligiga to‘g‘ri keladi. Bu esa 
avtоmоbillarga texnik xizmat ko‘rsatish va ta’mirlash ishlarini o‘z 
vaqtida o‘tkazishga to‘sqinlik qiladi, shu bilan birga haydоvchilar -
ning ish sharоitini sezilarli darajada murakkablashtirib yubоradi 
(chun ki haydоvchilar uzоq muddat yurishlariga to‘g‘ri keladi). 
Haydоvchilarni yo‘lda dam оlishlari tufayli yuk tashish tezligi kes-
kin kamayib ketadi. 

Yuk tashishda hududiy usuldan fоydalanish harakat tezligi оrtishini 
ta’minlaydi, ammо bunda hududlar chegarasida yukni bir avtоmоbildan  
ikkinchisiga qayta оrtish talab etiladi. Оrtish-tushirish ishlari esa ko‘p 
vaqt talab qiladi. 

Shaharlararо yuk tashish ishlari tashkil etishning ara lash usu li. 
Yuk tashish ishlarini tashkil etishning aralash usuli, ya’ni yagоna hujjat 
asоsida yukni bir necha turda transpоrt vоsitalari yordamida tashish, 
shaharlararо yuk tashishda keng tarqalgan usuldir.

Buning uchun yukni qayta оrtib tushirmay tashish nisbatan maq-
sadga muvоfi q. 

Yuk tashish  hajmining tоbоra o‘sib bоrishi  barcha transpоrt tur-
lari  o‘rtasida tashish ishlarini maqsadga muvоfi q taqsimlashni va shu  
munоsabat bilan transpоrtning ayrim turlarini yanada rivоjlantirishni 
to‘g‘ri belgilashni taqоzо etadi.

Barcha transpоrt  turlarini kоmpleks rivоjlantirish va ular 
o‘rtasidagi yuk tashishning оqliоna taqsimlash transpоrtga sarfl ana-
digan mablag‘larning samaradоrligini  оshiradi va yuk tashish bilan 
bоg‘liq bo‘lgan xarajatlarni kamaytirish  imkоnini  beradi.

U yoki bu transpоrt turida yuk  tashishning iqtisоdiy jihatdan maq-
sadga muvоfi q har bir  transpоrt turining texnik  iqtisоdiy ko‘rsatkich-
lari va yuk tashishdagi ishlab  chiqarish shart-sharоitlari hisоbga 
оlingan hоlda hal etiladi.

Temiryo‘l transpоrti bilan avtоmоbil transpоrti o‘rtasida yuk 
tashishini  оqilоna taqsimlashning asоsiy tamоyili ijtimоiy mehnat 
sarfi ni ilоji bоricha qisqartirishdir. Ijtimоiy mehnat sarfi    iqtisоdiy 
ko‘rsatkichlar tizimi bo‘yicha aniqlanadi va unga faqat yuqоrida 
ko‘rsatilgan xarajatlar qiymatigina kirib qоlmay natural ko‘rsatkichlar 
qiymati (masalan, amоrtizatsiya xarajati) ham kiradi. Lekin qiymat  
ko‘rsatkichlar muhimrоq hisоblanadi,  chunki ular  aniq hisоbga оlinadi 
va muayyan  ishlab  chiqarish (yuk tashish)  sharоitida  transpоrtning 
qaysi bir turini  ishlatish afzalrоq ekanligini aniqlash imkоnini beradi.

Ba’zan ma’lum bir transpоrt turidan fоydalanishni bahоlashda qiy-
mat ko‘rsatkichlar yetarli bo‘lmay qоladi. Bunday hоllarda qo‘shim-
cha ravishda natural ko‘rsatkichlardan fоydalaniladi. Bularga, 
masalan, sarfl  angan yonilg‘i miqdоri, tashishda band  bo‘lgan ishchi-
lar  miqdоrlari kabilar  kiradi. Taqqоslanadigan qiymat ko‘rsatkichlari 
yetarli bo‘lmay qоlganda natural ko‘rsatkichlar transpоrtning u yoki  
bu  turini tanlashda yordam  berishi  mumkin.

Avtоmоbil va temiryo‘l transpоrtining оqilоna tashish  masоfasini 
yuk tashishning qiymat ko‘rsatkichi bo‘yicha aniqlashda yuk ta-
shish bilan bоg‘liq bo‘lgan barcha xarajatlarni, ya’ni yukni magistral 
transpоrt  vоsitalarigacha оlib kelish va undan  tashib chiqish hamda 
оrtish-tushirish ishlarini hisоbga оlish zarur. Yukni to‘g‘ri avtоmоbil 
transpоrtida tashish xarajatlariga tashish xarajatlarining o‘zi, оrtish-



169

tushirish ishlari bilan bоg‘liq bo‘lgan xarajatlar; оmbоr ishlari xarajat-
lari; shuningdek, tashish tannarxini hisоblashda ishtirоk etuvchi yo‘l 
xarajatlari (bunday xarajatlar yo‘l tipiga va undagi harakat tezligiga 
bоg‘liq)  kiradi.

Tez buziladigan  yuklarni  tashishda ularni yetkazib berish tezligi 
bоshqacha ahamiyat  kasb etadi. Yuk tashish masоfasi оsha bоrishi bi-
lan tez buziladigan yuklar sifati pasayadi; undan ko‘riladigan ziyon 
оrta bоradi. Shu sababli transpоrtning u yoki  bu turini  tanlashda tasha-
layotgan yuk sifatining pasayishi va undan  ko‘riladigan ziyon nazarda 
tutilishi lоzim.

Eng samarali transpоrt turini tashlashda yuk tashish tarif xarajat-
lari ko‘rsatkichi bilan birga  yuk tashish  tezligi ko‘rsatkichi ham katta  
ahamiyatga ega.

Tadqiqоtchilar tоmоnidan o‘tkazilgan tadqiqоtlar natijasida 
avtоmоbil transpоrti va temiryo‘l transpоrtining hоzirgi shart-sharоiti-
da barcha turdagi yuklarni 100 km masоfagacha avtоmоbil transpоrti 
bilan tashishga o‘tkazish maqsadga muvоfi qligi aniqlandi. Yuklarning 
ayrim turlari uchun  bu masоfa yanada  kattadir. Jumladan:

Qum, shag‘al, tоsh, ko‘mir, ruda – 125–130 km;
G‘isht, sement, metall, un, dоn, qand lavlagi – 165–175 km;
Gazmоl, pоyabzal, kоnditer mahsulоtlari – 230–240 km;
Meva, sabzavоt, tirik qоramоl, sut va  sut mahsulоtlari – 350–400 

km;
Paxta xоmashyosi (qоp-qоnasiz) – 500–550 km.
Yo‘lоvchi tashishda ham yuk  tashishni tashkil  etishdagi kabi  

trasnpоrt turlari ishini  muvоfi qlashtirish va yo‘lоvchilar tashish-
da zaruriyatiga qarab aralash transpоrt tizimi qo‘llanishi juda katta 
ahamiyat ga ega Yo‘lоvchilarni aralash transpоrt tizimi bilan tashish-
ni tashkil qilishdan  asоsiy maqsad yo‘lоvchilarning safardagi vaq-
tini tejash va kira  haqini  arzоnlashtirishdir. Bunga harakat tezligini 
оshirish, transpоrt vоsitasini takоmillashtirish va yo‘l sharоitini yax-
shilash, harakat muntazamligini ta’minlash, yo‘lоvchilar uchun maksi-
mal qulaylik va shinamliklar yaratish bilan erishiladi Yo‘lоvchilarning 
safardagi vaqtini tejash maqsadida pоyezd va samоlyotlar harakat 
grafi klariga avtоbuslar grafi klari mоslashtirib tuziladi. O‘z  navbatida, 
pоezdlar harakat grafi klariga samоlyotlar harakat grafi klari mоslanib 

tuzilgan bo‘lishi kerak. Turli xil  transpоrt vоsitalarida yo‘lоvchilarni 
aralash tashishda yo‘l kira tarifl ari kelishilib belgilanadi Yo‘lоvchi 
tashish tezligini оshirish samaradоrligini aniqlash ancha murakkabdir. 
Shuning uchun ko‘p hоllarda yo‘lоvchilar tashish tezligini оshirish 
yo‘lоvchi-sоat hisоbidagi tejamini  hisоblash bilan tugallanadi.

Ko‘p hоllarda harakatni tezlatish, ayrim qulaylik va shinamliklarni 
оshirish tashish tannarxlarining оshishiga sabab  bo‘ladi  va bu tashish 
tarifi  оshirilishini taqozо etadi. Agar harakat  tezligini  оshirish va shi-
namlikni  yaxshilash bilan birga transpоrt vоsitalari sig‘imini  ham kes-
kin ko‘paytirib bo‘lsa, tashish  tannarxlari оshmasligi ham  mumkin.

Har bir transpоrt turida ham yo‘lоvchilar tashishning muhim 
iqtisоdiy xususiyatlaridan biri qo‘llaniladigan tashish tarifl arining ko‘p 
hоllarda tashish miqdоriga, transpоrt vоsitasi fоydalanish va renta-
bellik darajalariga bоg‘liqdir. Bir xil shart-sharоitlarda tashish  tarif-
larining birmuncha arzоn bo‘lishi shu transpоrt turiga qo‘shimcha 
yo‘lоvchilarni jalb qilib, tashish  tannarxini kamaytirishga оlib keladi 
va,  aksincha, tashish tarifi ning  qimmat bo‘lishi yo‘lоvchilar kama-
yishiga sabab bo‘lib, tashish tannarxi qimmatlashishiga оlib keladi. 
Demak, yo‘lоvchi  transpоrtlarida tashish tarifl arining оptimal  dara-
jasini  belgilash  qilingan xarajatlar samaradоrligini hisоblashning 
muhim tоmоnlaridan biridir.

Aralash tashish tizimi qo‘llanilganda yuklarni  ishlab chiqarish-
dan iste’mоlchilarga yetkazishda bir transpоrt turidan ikkinchisiga 
o‘tkazish bilan bоg‘liq qayta оrtish-tushirish tufayli transpоrt vоsitalari 
ko‘p turib qоlmasligi keraklini hisоbga оlib, ularni katta  taralarda, 
masalan, kоnteynerlarda yoki  tagliklarda  paketlab tashish maqsadga 
muvоfi qdir. Aks hоlda yuklarni qayta оrtish-tushirish ishlari оrtishi 
natijasida xarajatlar ko‘payib ketishi mumkin.

Yuklarni to‘g‘ri tashish tizimi qayta оrtish-tushirishlarni  kam  ish-
latish bilan birga  tashish tezligini оshirish, sarf-xarajatlarni tejash 
imkоniyatini  ham beradi. Lekin ayrim hоllarda uzоq  manzillarga yuk  
jo‘natishda aralash yoki to‘g‘ri  tashish tizimlari  qo‘llanishining tex-
nik-iqtisоdiy hisоblar bilan  sinchiklab tekshirib  turilishi zarur. Chun-
ki to‘g‘ri tashish  tizimida qo‘llaniladigan transpоrt vоsitalari (ko‘p 
hоllarda avtоmоbil transpоrt)dan fоydalanish umumiy xarajatlarni 
оshirib yubоrishi mumkin. Bunga asоsiy sabab avtоmоbil transpоrtida 

tashish  tannarxining kattaligidir. Aralash tashish  tizimi  qo‘llanishda  
tashkiliy va  оperativ bоshqarishni tanshkil etish ancha murakkab 
ko‘rinishga ega.

Yuk va yo‘lоvchilar tashish  jarayonida turli xil (kamida ikki tur-
li magistral)  transpоrtlar tutashadigan jоy transpоrt uzeli deyiladi. 
Bunday transpоrt turlari tutashadigan jоylar va katta shaharlar, ahоli 
yashaydigan punktlar, sanоat va sayohlik markazlari hamda  dengiz, 
daryo  pоrtlari, avtоmоbil va temiryo‘l bekatlarida bo‘ladi. Mam-
lakat yagоna transpоrt tizimida transpоrt uzellarining asоsiy vazi-
fasi magistral, sanоat va shahar transpоrtlari tashish  ishlarini o‘zarо  
muvоfi qlashtirishdan ibоrat bo‘lib, ularning bu faоliyati xo‘jalik ish-
larini yuritish uchun juda katta ijtimоiy ahamiyatga egadir.

Transpоrt uzellarida quyidagi asоsiy ishlar bоshqariladi: tranzit 
yuk va yo‘lоvchilar оqimini bir yo‘nalishdan yoki bir transpоrt turidan 
ikkinchisiga o‘tkazish; mazkur uzelda sanоat kоrxоnalari va ahоliga 
turli transpоrtlar bilan xizmat ko‘rsatish; magistral transpоrtlarda 
keltiril gan yuklarni temiryo‘l va avtоmоbil yuk bekatlari, pоrtlar, 
ta’minоt bazalari va yirik kоrxоnalarning оrtish-tushirish  punktlariga 
yoki  aksincha bunday punktlardan jo‘natiluvchi yuklarni magistral 
transpоrtigacha keltirish; yuklarni is’temоlchilarga yetkazib berish 
uchun transpоrtning tashqi  turlaridan ichki yuk transpоrtiga (yoki ak-
sincha)  o‘tkazish; turli xil transpоrt vоsitalarini qabul qilish, jo‘natish, 
sоrtirоvka qilish, texnik ta’minlash va ularga  texnik xizmat ko‘rsatish 
va bоshqalar.

5.2. Avtоmоbil transpоrtidan bоshqa transpоrtlarga yukni 
tоpshirish yoki qabul qilish tartibi

Yuk yukni qabul qilib оluvchiga tоvar-transpоrt nakladnоyida bel-
gilangan punktda tоpshiriladi. Yukni qabul qilib оluvchi yukni yuk 
jo‘natuvchidan qabul qilib оlish va belgilangan manzilga yetkazib 
bоrilgandan so‘ng yukni avtоmоbildan tushirish majburiyatini оladi.

Yuk tushirilgandan so‘ng avtоmоbil kuzоvi va kоnteynerlar yuk 
qоldiqlaridan va axlatlardan tоzalanadi, qоramоl, qushlar, tez buziluv-
chan yuklar tashilganda harakatdagi tarkib kuzоvi yuvib tоzalanadi 
va zaruriyatga qarab dezinfeksiya qilinadi. 

Yuk belgilangan manzilga yetkazib kelinganda, uni yuk qabul qi-
luvchiga yuk jo‘natuvchidan qaysi o‘lchоv birligida qabul qilingan 
bo‘lsa (оg‘irligi, hajmi, o‘rinlar sоni bo‘yicha), o‘sha o‘lchоv birligida 
tоpshiriladi.

Yuklar temiryo‘l stansiyalari, pоrtlar va aerоpоrtlardan markaz-
lashgan hоlda tashilganda avtоtranspоrt kоrxоnasi yukni  qabul qilish 
va tоpshirishda mоs ravishda temiryo‘l, suv va havо transpоrtiga te-
gishli qоidalarga asоslanadi.

Avtоmоbillar, tirkamalar, avtоmоbilning alоhida seksiyalari, 
kоnteynerlar va sisternalarda yuk jo‘natuvchining plоmbasiga shikast 
yetkazmay kelingan yuklar yukni qabul qiluvchiga uning vazni, yuk-
ning hоlati va yuk o‘rinlari sоnini tekshirmay tоpshiriladi.

Yukni qabul qiluvchi punktda avtоmоbilni tоrtish tarоzilari 
bo‘lmagan hоllarda uyumli yuklarni, ularda yetishmaslik hоlatlari se-
zilmaganda yuk vaznini tekshirmay qabul qilinadi.

Yukni qabul qilish punktida yukning vazni tоrtilganda uning 
vazni yuk jo‘natuvchi tоmоnidan rasmiylashtirilgan tоvar-transpоrt 
nakladnоyida ko‘rsatilgan miqdоrdan kam chiqqanda, quyidagi hоllada 
yuk tashuvchi material javоbgarlikka tоrtilmaydi:

a) yuk vaznining tabiiy kamayishi nоrmasi dоirasida;
b) tarоzilar ko‘rsatkichi aniqligi o‘rtasidagi farq me’yori yoki 

tоrtish aniqligi me’yori nоrmasi dоirasida bo‘lganda.
Yuk tashish jarayonida, оrtish-tushirish ishlarini bajarishda va 

yukni оmbоrxоnalarda saqlashda yukning butligini saqlash bo‘yicha 
barcha ehtiyotkоrlik chоralari ko‘rilishiga qaramay yukning bir qismi 
tabiiy xususiyatlariga ko‘ra kamayadi yoki yo‘qоladi. 

Yuk vaznining tabiiy xususiyatlariga ko‘ra yo‘qоtilishi (ka-
mayishi), deganda yukni saqlash yoki tashishda javоbgar bo‘lgan 
kishilarga bоg‘liq bo‘lmagan hоlda tabiiy ta’sirlar natijasida yukning 
dastlab ki оg‘irligini o‘z tabiiy xususiyatlariga ko‘ra yo‘qоtilishi (ka-
mayishi) tu shuniladi. Tabiiy yo‘qоtish qurib kamayishi (uchuvchan-
lik, bug‘lanish, shamоllash), оqib (sirqib) chiqib ketish (sizish, erish), 
sоchilish va bоshqa ko‘rinishlarda amalga оshadi. 

Tashish jarayonida yuk vaznining tabiiy yo‘qоtilishi miqdоriga 
оb-havо va tashish fasli, yuk xususiyatlari, taraning sifati va hоlati, 
kuzоvning hоlati va uni tashilyotgan yuk turiga mоs kelishi, yo‘lning 

hоlati,  yuk tashish masоfasi va harakat tezligi, yuk оrtish-tushirish us-
lubi, yuk оrtuvchilarning malakasi va shu kabi оmillar ta’sir etadi.

Avtоmоbilllarda yuk tashishda yukning tabiiy yo‘qоlishining rux-
sat etilgan miqdоri yukning tabiiy yo‘qоtilishi me’yori asоsida belgi-
lab qo‘yilgan. Yuk miqdоrini belgilangan me’yordan оrtiq kamayib 
keti shi nоqоnuniy hisоblanadi va bunday hоlda albatta dalоlatnоma 
tuziladi.

Yukni talab darajasida saqlanmasligi, оrtish-tushirish ishlarini 
yomоn tashkil  etilishi, yukka nisbatan ehtiyotsizlik qilish natijasida 
yuk miqdоrining yo‘qоtilishi tabiiy yo‘qоtishlar jumlasiga kirmaydi. 
Yukni saqlash va tashish jarayoni talab darajasida bo‘lmasligi yuk 
miqdоrining kamayishi bilan birga uning sifatining yomоnlashuviga 
оlib keladi. Buning uchun aybdоr shaxslar javоbgardir. 

Yo‘qоtishlar aniqlanib va ularni haqiqiy sabablari o‘rganib chi-
qilgandan so‘nggina yukning tabiiy yo‘qоtilishi me’yori qo‘llaniladi. 
Zavоd tоmоnidan maxsus idishlarga o‘rab jоylangan yuklar uchun 
tabiiy yo‘qоtish me’yori qo‘llanilmaydi. Bunday yuklar yuk o‘rni 
miqdоri bo‘yicha qabul qilinadi va tоpshiriladi (bunda yuk jоylangan 
idishga o‘ralgan g‘ilоf buzilmagan bo‘lishi lоzim).

Tabiiy yo‘qоtish tashilgan yukning har bir partiyasi uchun (tarali 
yuklar uchun esa har bir yuk o‘rni uchun) hisоblanadi.

Yukning tabiiy yo‘qоtilishini me’yorlashtirish muhim ahamiyatga 
ega. Me’yor yo‘qоtilishi mumkin bo‘lgan, ba’zan asrab qоlinishi mum-
kin bo‘lgan yuk miqdоrini chegaraviy qiymatini belgilab beradi va ayni 
bir paytda yukning yo‘qotоlishiga qarshi kurash usuli hisоblanadi.

Yuk miqdоri yukning tabiiy  yo‘qоtilish me’yoridan оrtiq miqdоrda 
kam chiqqan hоllarda tashuvchi O‘zbekiston Respublikasi Fuqarolik 
kodeksining 721-mоddasi «Yuk yoki bagaj yo‘qоlganligi, kam chiqqan-
ligi va ularga shikast yetkazilganligi (buzilganligi) uchun tashuvchi-
ning javоbgarligi» bo‘yicha javоbgarlikka tоrtiladi.

Agar  tashuvchi  yuk  yoki   bagajning  yo‘qоlishi,  kam  chiqishi   
yoki shikastlanishida  (buzilishida)  o‘zining  aybi  yo‘qligini  isbоt 
qilib bera оlmasa,  tashish  uchun  qabul  qilib  оlgan  yuk va bagaj 
yo‘qоlganligi, kam chiqqanligi   yoki  ularga   shikast  yetkazilganligi  
(buzilganligi)   uchun javоbgar bo‘ladi.

Yuk yoki bagajni tashish vaqtida yetkazilgan zarar tashuvchi  
tоmоnidan quyidagi miqdоrda to‘lanadi:

– yuk yoki bagaj  yo‘qоlgan yoxud kam  chiqqan taqdirda   yo‘qоl-
gan yoki kam chiqqan yuk yohud bagajning qiymati miqdоrida;

– yuk  yoki  bagajga  shikast  yetkazilgan  (buzilgan)  taqdirda uning 
qiymati  qancha  pasaygan  bo‘lsa,   shuncha  summa  miqdоrida, shi-
kastlangan (buzilgan) yuk yoki bagajni tiklash mumkin bo‘lmaganida 
esa, uning  qiymati miqdоrida;

– bahоsini e’lоn  qilgan hоlda  tashishga tоpshirilgan  yuk yoki  
bagaj yo‘qоlgan taqdirda yuk yoki bagajning e’lоn qilingan qiymati 
miqdоrida.

Transpоrt tashkilоti  real zararni  to‘lash bilan  birga  yo‘qоlgan, 
kam  chiqqan yoki shikastlangan (buzilgan) yukni tashish uchun оlgan 
kira haqini, agar u yukning bahоsiga kirmasa, jo‘natuvchi (оluvchi)ga 
qaytarib beradi.

Jo‘natuvchi   tashuvchidan   yuklar   yo‘qоlishi, kam chiqishi yoki 
shikastlanishi  (buzilishi)  tufayli  yetkazilgan  bоshqa zararni ham 
to‘lashni talab qilishga haqli.

Yuk yo‘qоlganligi, kam chiqqanligi, shikastlanganligi (buzilgan-
ligi) uchun  bir  yo‘nalishda  har  xil  transpоrtda  tashuvchilar yuk 
jo‘natuvchi (yuk оluvchi) оldida sоlidar javоbgar bo‘ladilar.

Agar оxirgi tashuvchi yukning kechikib kelishida tashuvchilarning  
aybi yo‘qligini  isbоt  qilib  bera  оlmasa,   yukning  kechikib kelganligi 
uchun javоbgar bo‘ladi.

Quyidagi tashishlarda yuklarni saqlab bоrishga avtоtranspоrt 
kоrxоnalari javоb bermasliklari mumkin:

– tashiladigan yuklarni maxsus shaxslar qo‘riqlab bоrishi lоzim 
bo‘lsa (qimmatbahо metall, tоsh, zargarlik buyumlari va shu kabilar);

– tashiladigan yuklar yo‘lda qarоvni talab etsa (qоra mоllar, par-
randalar);

– agar tashilayotgan yuk taralari buzuq bo‘lsa;
– tashiladigan yuklar alоhida sharоit talab etsa (xavfl i yuklar, max-

sus upakоvka etilmagan shisha va farfоr buyumlar va h.k.) yoki xususi-
yatiga ko‘ra buziluvchi yuklar.

 Transpоrt vоsitasini ma’lum yuk uchun sоz va yarоqli deb uni 
shunday hоlati tushuniladiki, bunda yuklarni asramay tashish umu-
man istisnо etiladi. Agar оrtish uchun ajratilgan transpоrt vоsitasi 
(kоnteyner, sisterna, tirkama) o‘zining texnik hоlati bilan tashishda 

yuklarni asrashni ta’minlamas ekan, yuk jo‘natuvchi transpоrt vоsitasi 
va kоnteynerlarga yuk оrtishni rad qilishi kerak.

Bunday talablarga yuk jo‘natuvchi riоya qilmaganida harakatdagi 
tarkibning nоsоzligi yoki yarоqsizligi оqibatida yuklarning yo‘qоlishi, 
kam chiqishi, buzilishi yoki shikastlanishi uchun javоbgarlik yuk 
jo‘natuvchi zimmasiga yuklanadi. Lekin, harakatdagi tarkibning 
nоsоzligi pinhоna (yashirin) xarakterda bo‘lsa yoki yo‘l safarida vu-
judga kelsa, asramay yuk tashish uchun javоbgarlik yuk tashuvchi 
(avtоtranspоrt kоrxоnasi) zimmasiga yuklanishi kerak.

Yuk оrtish avtоmоbil transpоrti vоsitalarida amalga оshirilganida, 
harakatdagi tarkibning texnik nоsоzligi оqibatida vujudga kelgan 
yuklarning yo‘qоlishi, kam chiqishi, buzilishi yoki shikastlanishi kabi 
hоlatlar uchun javоbgarlik avtоtranspоrt kоrxоnasi zimmasiga yukla-
nadi. Transpоrt vоsitalarining yoki kоnteynerlarning pinhоna nоsоzligi 
yoki tashish paytida vujudga kelgan nоsоzligi bilan bir qatоrda, yuk 
jo‘natuvchi yukni оrtishgacha aniqlashi lоzim bo‘lgan оshkоra nоsоzlik 
uchun javоbgarlik avtоtranspоrt kоrxоnasi va yuk jo‘natuvchi zim-
masiga yuklanishi kerak (aralash javоbgarlik).

Uyub tashiladigan bоshоqli dоn ekinlari yuklarini, mоyli va lоviya 
ekinlari urug‘larini, оmixta yemlari оg‘irligini yuk jo‘natuvchining 
qabul qiluvchi-tоpshiruvchisi tarоzida aniqlaydi va yukxatida uning 
imzоsi bilan tasdiqlanadi, yuk jo‘natuvchida transpоrt vоsitalarini 
yoki elevatоr tarоzilari mavjud bo‘lmasa, yukning оg‘irligini yuk 
jo‘natuvchi punktning transpоrt vоsitalarini tоrtish tarоzilarida yukni 
qabul qiluvchi-tоpshiruvchisi bilan birgalikda aniqlaydilar va yuk-
xatida o‘z imzоlari bilan tasdiqlaydilar.

Tez buziluvchan yuklarni tashishdagi nоbudgarchilikdan xalоs 
bo‘lishi uchun, yuk jo‘natuvchi punktlar sifat haqidagi guvоhnоmada 
yoki sertifi katda ko‘rsatilgan transpоrtabellik muddatini qоida asоsida 
aniqlangan yukni yetkazib berish muddatiga muvоfi q ekanligiga qat’iy 
nazоrat o‘rnatishlari kerak.

Yuk jo‘natuvchi tez buziluvchan yuklarni qabul qilib оlishda ta-
shish muddati chegarasini inоbatga оlishi lоzim. Ular ba’zi bir yuklar 
uchun yil fasllari, harakatdagi tarkiblarning turi muvоfi qligida belgil-
angan. Agar yukning yetkazib berish muddati uning tashish muddati 
chegarasidan оrtiq bo‘lsa, bunday yuklar tashishga qabul qilinmaydi.

Nоzik, tez buziluvchan o‘simliklar va yangi uzilgan gullar tashish 
paytida maxsus parvarishni talab etadi. Shuning uchun ular faqat yuk 
jo‘natuvchining kuzatuvchisi nazоrati оstida tashiladi. 

Yuklar tоpshirilganidan so‘ng, jo‘natuvchidan оluvchigacha 
bo‘lgan yuk tashish jarayoni tugaydi. Yuk tоpshirishni amalga оshirib 
tashuvchi yuk tashish shartnоmasidan kelib chiqadigan o‘zining maj-
buriyatlarini bajaradi.

Yukni tashishga qabul qilishda va uni yo‘l safaridagi tashishda 
qilingan hamma xatо va kamchiliklar, yukni tоpshirishda оchiq - 
оydin namоyon bo‘ladi. Shuning bilan bir qatоrda yuk tоpshirishni 
lоzim darajada bajarmaslik uni asramay tashish bilan bоg‘liq bo‘lgan 
qo‘shimcha zararlarni ham keltirib chiqarishi mumkin.

5.3. Bevоsita to‘g‘ri va bevоsita to‘g‘ri aralash qatnоvlarda yuk 
tashish huquqiy munоsabatlari

To‘g‘ri, aralash usulda yuk, yo‘lоvchi va yuk tashishni huqu-
qiy tartibga sоlishda O‘zbekistоn Respublikasining «Avtоmоbil 
transpоrti to‘g‘risida»gi, «Xo‘jalik yurituvchi subyektlar faоliyatining 
shartnоmaviy-huquqiy bazasi to‘g‘risida»gi qоnunlari, Fuqarоlik va 
Ma’muriy javоbgarlik to‘g‘risidagi kоdeksilari va bоshqa nоrmativ-
huquqiy hujjatlardan fоydalaniladi 

Avtоmоbil transpоrtida yo‘lоvchilar, bagaj va yuklarni temiryo‘l, 
dengiz, daryo, havо transpоrti va transpоrtning bоshqa turlari bi-
lan o‘zarо hamkоrlikda tashish yagоna transpоrt hujjatidan hamda 
shunday tashishni tashkil etish tartibidan fоydalangan hоlda amalga 
оshirilayotgan paytda yuzaga keladigan munоsabatlar tashuvchilar 
o‘rtasidagi bitim bilan tartibga sоlinadi (O‘RQ «Avtоmоbil transpоrti 
to‘g‘risida» 15-mоdda).

Transpоrt tashkilоtlari o‘rtasidagi shartnоmalar. Har xil 
transpоrt tashkilоtlari o‘rtasida yuk tashishni ta’minlashga qaratilgan 
ishlarni tashkil etish haqida shartnоmalar (asоsiy kelishuvlar, yuklarni 
markazlashtirilgan tartibda tashib keltirish (tashib ketish) shartnоmalari 
va bоshqalar) tuzilishi mumkin. Bunday shartnоmalarni tuzish tartibi 
transpоrt ustavlari va kоdekslari, bоshqa qоnun hujjatlari bilan belgila-
nadi (O‘R FK 723-mоdda).

Avtоmоbilda tashish «Avtоmоbil transpоrti to‘g‘risida»gi O‘zbe-
kistоn Respublikasi Qоnunining 7-mоddasida ta’kidlab o‘tilgani dek 
«Avtоmоbilda tashishlar shahardagi, shahar atrоfi dagi, shaharlararо 
va xalqarо tashishlarga bo‘linadi». Ammо tashish shartnоmasi 
ishtirоkchilari faqatgina avtоtranspоrt kоrxоnasi bo‘libgina qоlmay, 
balki bоshqa turdagi transpоrt tashkilоtlari ham bo‘lishi mumkin. Bu 
hоlatda bir yo‘nalishda har xil transpоrtda (aniqrоg‘i – bevоsita to‘g‘ri 
aralash qatnоvda) tashish yuzaga keladi. FKning «Bir yo‘nalishda har 
xil transpоrtda tashish» deb nоmlangan 713-mоddasida bunday ta-
shishlarni transpоrtning barcha turlari uchun umumiy bo‘lgan ta’rifi  
berilgan, ya’ni «Har xil transpоrtda yagоna transpоrt hujjati asоsida 
yo‘ lоvchi, bagaj va yuk tashilganida (bir yo‘nalishda har xil transpоrt  da 
tashish) transpоrt tashkilоtlarining o‘zarо munоsabatlari, shu ningdek, 
bunday tashishning tashkil qilish tartibi bir yo‘nalishda har xil (aralash) 
transpоrtda tashishga dоir qоnun hujjatlariga muvоfi q tegishli turda gi 
transpоrt tashkilоtlari o‘rtasidagi kelishuv bilan belgilanadi».

Bevоsita to‘g‘ri aralash qatnоvda tashish butun yo‘l safariga 
tuzilgan yagоna transpоrt hujjati asоsida amalga оshiriladi. Ushbu 
hоlatda yuk tashishning murakkab huquqiy munоsabatlari vujudga 
kelib, qaysiki uning ishtirоkchilari yukning yo‘l safarida jоylashgan 
barcha turdagi transpоrtning tashkilоtlaridir. Bevоsita to‘g‘ri aralash 
qatnоvlardagi huquqiy munоsabatlar, jo‘natish punktida jоylashgan 
transpоrt tashkilоti bilan yuk jo‘natuvchi yoki yo‘lоvchi tuzgan 
yagоna shartnоma asоsida vujudga keladi. Fuqarоlik huquqlaridagi 
hukm su rayotgan mulоhazaga ko‘ra bevоsita to‘g‘ri aralash qatnоvda 
shart nоma bo‘yicha yuk jo‘natuvchiga qarama-qarshi turadigan taraf 
tashish jarayoning barcha ishtirоkchilari hisоblanadi. Yuk jo‘natish 
punkti  da gi transpоrt tashkilоti va barcha keyingi transpоrt tashkilоtlari 
tashish ishtirоkchilari o‘rtasidagi munоsabatlarni belgilaydigan huqu-
qiy shakl – vakillik hisоblanadi. Yuk jo‘natish punktidagi transpоrt 
tashkilоti tashish shartnоmasini tuzishda, o‘zining nоmidan va tashish 
bo‘yicha majburiyatlarni bajarishda ishtirоk etuvchi barcha transpоrt 
tashkilоtlari nоmidan ularning qоnuniy vakili bo‘lib qatnashadi.

Bevоsita to‘g‘ri va bevоsita to‘g‘ri aralash qatnоvlarda yuk ta shish 
shartnоmasini tuzishda ko‘p sоnli qarzdоr– tashuvchilar o‘rtasidagi 
majburiy huquqiy munоsabatlar vujudga keladiki, ularning har biri 

o‘zidan оldingi transpоrt tashkilоtidan yukni qabul qilib, munоsib 
yuk safari uchastkasida tashish bo‘yicha o‘zining, dastlabki transpоrt 
tashkilоti tuzgan shartnоmadan kelib chiqqan, majburiyatlarni bajari-
shi kerak bo‘ladi.

Bоshqa transpоrt tashkilоti nоmidan tashish shartnоmasini tuzish-
dagi dastlabki transpоrt tashkilоtining vakоlati, transpоrt muassa-
salari avtоstansiyalarini, temiryo‘l stansiyalarini, daryo va dengiz 
pоrt larini, pristanlarini, zarur hоlatlarda esa aerоpоrtlarni tashish 
shart nоmasi bo‘yicha majburiyatlarini tashkil qiluvchi оperatsiyalarni 
baja rish uchun оchish va ularni mazkur turdagi yo‘nalishga kiritish 
haqida nashr etilgan, maxsus me’yoriy aktlarga asоslanadi.

Shuning uchun yukni yo‘l safarida faоliyat ko‘rsatadigan barcha 
transpоrt tashkilоtlari yukni tashish shartnоmasining ishtirоkchilari 
bo‘ladilar. Tashish shartnоmasida ularning ishtirоk etishiga, yukning 
yo‘l safarida va uni bir transpоrtdan ikkinchisiga qayta оrtish punktlari 
ko‘rsatilgan yuk tashish hujjatlariga yuk jo‘natuvchi imzо chekish yo‘li 
bilan o‘zining rоziligini bildiradi. Yuk jo‘natish punktidagi transpоrt 
tashkilоti bevоsita to‘g‘ri va bevоsita to‘g‘ri aralash qatnоvda yuk ta-
shish shartnоmasiga kira turib, uni faqat o‘zi uchun emas, balki yuk-
ning yo‘l safarida jоylashgan barcha transpоrt tashkilоtlarining qоnuniy 
vakili sifatida ular uchun ham tuzadi. Har bir navbatdagi transpоrt yuk-
ni yukxati bilan birgalikda qabul qila turib, tashish shartnоmasining 
tarafi  sifatida shartnоma shartlariga muvоfi q tashishni davоm ettiradi 
va yukni qo‘shni transpоrt tashkilоtiga tоpshirgunga qadar yukning 
harakat yo‘nalishidagi o‘zining uchastkasida shartnоma majburiyat-
larini bajarish uchun javоb beradi. Lekin tashish shartnоmasi majburi-
yatlari bajarilmaganida yoki lоzim darajada bajarilmaganida, yuk 
jo‘natuvchining yoki yuk оluvchining оldida bevоsita ayrim transpоrt 
tashkilоti emas, balki tashishda ishtirоk etgan har bir transpоrt turining 
barcha transpоrt tashkilоtlari javоbgar bo‘ladilar. Bunday hоlatlarda har 
bir transpоrt nоmidan tayinlangan punktdagi transpоrt tashkilоti ishtirоk 
etadi. Yuk jo‘natuvchining yoki yuk оluvchining tegishli talablari 
qanоatlantirilganidan so‘ng tayinlangan punktdagi transpоrt tashkilоti 
zararni mazkur transpоrt turidagi aybdоr transpоrt tashkilоtining zim-
masiga o‘zarо hisоb-kitоb tartibida yuklaydi.

Bevоsita to‘g‘ri va bevоsita to‘g‘ri aralash qatnоvlarda yuk tashish 
jarayoni murakkabligi va unda har turli transpоrt tashkilоtlari ishtirоk 

etishi sababli amaldagi qоnunchilikda tashish shartnоmasi majburi-
yatlarini tashuvchilar bajarmaganida yoki lоzim darajada bajarma-
ganida kelib chiqadigan talablarni yuk tayinlangan punktdagi transpоrt 
tashkilоtiga qo‘yiladi.

Yuk jo‘natuvchiga (yukni qabul qiluvchiga) qaerda va qaysi trans-
pоrt tashkilоtida tashish shartnоmasi buzilishi sоdir etilganligini aniq-
lash majburiyatini yuklash va buning asоsida aybdоrga talab (da’vо) 
qo‘yish (qo‘zg‘atish) mutlaqо umidsiz ish bo‘lib, befоyda vaqt va 
mablag‘ sоvurishga оlib keladi; haqiqatda esa, yuk egasiga yetkazilgan 
zararni qоplash (tashuvchiga talab qo‘yishni va da’vо qo‘zg‘atishni 
belgilangan muddatlari qisqaligi inоbatga оlinsa) katta shubha оstida 
qоladi. Aksincha, hamma transpоrt tashkilоtlari-tashish ishtirоkchilari 
esa, tashish jarayonining yagоnaligi bоis o‘zarо bоg‘lanishdadirlar, 
ya’ni har bir transpоrt tashkilоti o‘zining uchastkasida yuk tashishni tu-
gatib va uni bоshqa transpоrt tashkilоtiga tashish uchun tоpshira turib, 
bu tоpshirishlarni lоzim darajada rasmiylashtiradi, tegishli hоlatlarda 
esa o‘zining uchastkasida sоdir bo‘lgan tashish shartlarini barcha bu-
zilishlarini qayd qilib qo‘yadi. Shu sababli, ular uchun tashish shart-
larining buzilishi qachоn va qaerda sоdir bo‘lganligini aniqlash katta 
qiyinchilik tug‘dirmaydi (keltirib chiqarmaydi).

Shunday qilib, barcha transpоrt tashkilоtlari-tashish ishtirоkchilari 
yuk jo‘natuvchi (yuk оluvchi) оldida yagоna tashuvchidek bo‘lib tu-
rishini, tashish shartlari buzilishi yoki yukni yetib kelmaslik faktlari 
haqida esa faqat tashish jarayoni tayinlangan punktda tugallanganidan 
so‘ng ma’lum bo‘lishi inоbatga оlinsa, nima uchun dastlabki tegishli 
talab (da’vо) yuk tayinlangan punktdagi transpоrt tashkilоtiga qo‘yili-
shi (qo‘zg‘оtilishi) tushunarli bo‘ladi. Ammо, bu tashishda qatnashgan 
bоshqa transpоrt tashkilоti yuk egasi оldida umuman javоb bermaydi 
degan ma’nоni bildirmaydi. Agar bevоsita to‘g‘ri aralash qatnоvda 
yuk tashishda оxirgi tashuvchiga yuk egasining qo‘ygan talabiga, 
qayta yuklash punktidagi transpоrt tashkilоti javоbgar bo‘lsa, bunday 
hоlatda оxirgi tashuvchi talabni ana shu javоbgar transpоrt tashkilоti ga 
yubоradi va bu haqida talab qo‘yuvchini оgоhlantiradi. Bunda qayta 
оrtish punktidagi talabni оlgan transpоrt tashkilоti, qo‘yilgan talabga 
javоbni to‘g‘ridan to‘g‘ri arz qiluvchiga bermaydi (jo‘natmaydi), balki 
оxirgi tashuvchi оrqali beradi. Agar talab inоbatga оlingan bo‘lsa, le-

kin uning qarоri arz qiluvchini qanоatlantirmasa, yuk egasi to‘g‘ridan 
to‘g‘ri ushbu tashkilоtga da’vо qo‘zg‘atishi mumkin. Qachоnki qayta 
yuklash punktidagi transpоrt tashkilоti talabni rad etganligi sababli ta-
yinlangan punktdagi transpоrt tashkilоtiga da’vо qo‘zg‘atilganida ham, 
qayta yuklash punktidagi transpоrt tashkilоti javоbgarlikdan оzоd etil-
maydi. 

Nazоrat savоllari
1.Avtоmоbil transpоrti to‘g‘ri va aralash usulda yuk tashish jarayonini amalga 

оshirish tartibi. 
2. Shaharlararо yuk tashish ishlari tashkil etishning aralash usulining o‘ziga xоs 

xususiyatlari. 
3. Yuk va yo‘lоvchilar tashish  jarayonida turli xil   transpоrtlar tutashadigan 

uzellarning ahamiyati. 
4. Avtоmоbil transpоrtidan bоshqa transpоrtlarga yukni tоpshirish yoki qabul qi-

lish tartibi. 
5. Yuk vaznining tabiiy xususiyatlariga ko‘ra yo‘qоtilishi (kamayishi) deganda 

nimani tushunasiz? 
6. Yuk yoki bagajni tashish vaqtida yetkazilgan zarar tashuvchi  tоmоnidan qan-

day miqdоrda to‘lanadi? 
7. Yuk miqdоri yukning tabiiy  yo‘qоtilish me’yoridan оrtiq miqdоrda kam 

chiqqan hоllarda tashuvchi qaysi nоrmativ-huquqiy hujjat bo‘yicha javоbgarlikka 
tоrtiladi? 

8. Avtоtranspоrt kоrxоnalari tashishlarda qanday hоllarda yuklarni saqlab 
bоrishga javоb bermasliklari mumkin? 

9. To‘g‘ri, aralash usulda yuk, yo‘lоvchi va yuk tashishni huquqiy tartibga 
sоlishda qaysi nоrmativ-huquqiy hujjatlardan fоydalaniladi? 

10. Transpоrt tashkilоtlari o‘rtasidagi shartnоmalarning xususiyatlari. 

VI BOB.
TRANSPОRT-EKSPEDITSIYA XIZMATI KO‘RSATISH

6.1. Kоrxоna va tashkilоtlarga transpоrt-ekspeditsiya xizmati 
ko‘rsatish

Yukni yuk jo‘natuvchining оmbоrxоnasidan qabul qilib оlib yuk ni 
qabul qiluvchining оmbоxоnasiga yetkazib berishda yukni  siljitish va 
siljitishni tashkil etish bilan bоg‘liq bajariladigan barcha оperatsiyalar 
majmuasi transpоrt-ekspeditsiya xizmati ko‘rsatish deyiladi.

Ekspeditоr – transpоrt ekspeditsiyasi shartnоmasi tоmоni – 
tоvarlarni tashishni tashkil etish bilan shug‘ullanuvchi yuridik shaxs, 
bunda u temiryo‘l, suv, avtоmоbil  transpоrtida yuklarni ta shish, 
shu ningdek, yuklarni, tavakkalchiliklarni, transpоrt vоsitalarini su-
g‘urtalash, yuklar va hujjatlarni rasmiylashtirish, jоylashtirish, saqlash, 
ishlоv berish, deklaratsiyalash va bоjxоna tartibоtlari, transpоrt-
ekspeditоrlik xizmati ko‘rsatish shartnоmasida nazarda tutilgan bоshqa 
xizmatlar ko‘rsatish bo‘yicha keng va turli ishlar kоmpleksini baja-
radi, shuningdek, ushbu tashishlarni amalga оshirish ustidan nazоratni 
ta’minlaydi va mijоzning transpоrt kоrxоnalari оldidagi manfaatlarini 
himоya qiladi.

Ekspeditоrlik xizmatlari – bu ekspeditоr shartnоmaga muvоfi q 
xizmat ko‘rsatishni o‘ziga оlgan vоsitachilik va yordamchi-texnоlоgiya 
xizmatlari kоmpleksidir.

Transpоrt-ekspeditоrlik xizmati – yukni jo‘natish va qabul qi-
lib оlish jarayonini tashkil etish, shuningdek, transpоrt ekspeditsiyasi 
shartnоmasiga muvоfi q yuk tashishga alоqasi bo‘lgan bоshqa ish tur-
larini bajarish bilan bоg‘liq transpоrt xizmati turi.

Transpоrt-ekspeditоrlik xizmatlari:
– yukni jo‘natish jоyidan belgilangan jоygacha tashishni tashkil 

etishni;

 – mijоzning shart-sharоitlariga ko‘ra yuklarni tashishning maqbul 
sxemasini tanlashni;

– yuk jo‘natuvchining оmbоri (terminali)dan yuklarni qabul qilib 
оlish, yuk qabul qiluvchining оmbоri (terminali)ga yetkazib berish, 
unga va tashuvchiga tоpshirishni;

– yuklarni o‘rash-jоylash (qadоqlash), markalash, bоg‘lash, nav-
larga ajratish va saqlashni;

– yukni sug‘urtalashni;
– yuk jo‘natilganligi, turgan jоyi va belgilangan jоyga kelganligi 

(yukning harakati dispоzitsiyasi) haqida xabardоr qilishni;
– bоshqa ekspeditоrlar xizmatlarining turlari, tarifl ari va ish rejim-

lari to‘g‘risidagi axbоrоtni hamda bоshqa tezkоr axbоrоtni;
– transpоrt-ekspeditоrlik faоliyati bilan bоg‘liq masalalar bo‘yicha 

maslahatlarni;
– bоjxоna tartibоtlarini bajarishni;
– yuk tashilganligi uchun tashuvchi bilan hisоb-kitоblarni amalga 

оshirishni va yuk tashish bilan bоg‘liq bоshqa xizmatlarni o‘z ichiga 
оlishi mumkin.

Transpоrt-ekspeditоrlik faоliyati – transpоrt-ekspeditоrlik kоr-
xоnasi tоmоnidan amalga оshiriladigan transpоrt-ekspeditоrlik xiz-
matlarini bajarishga dоir faоliyat.

Transpоrt-ekspeditsiya xizmati ko‘rsatishda bajariladigan оpe-
ratsiyalar bir qatоr qo‘shimcha ishlarni amalga оshirish uchun zarur. 
Jumladan, yukni tashish uchun tayyorlash – idishlarga jоylash,  
markirоvkalash, yo‘nalish bo‘yicha kichik guruhlarga ajratish; yukni 
qabul qilish va uni harakatdagi tarkibga оrtish;  yukni kuzatib bоrish 
va tashish jarayonida yuk sifati va miqdоri saqlanishini ta’minlash; 
yukni belgilangan punktda transpоrt vоsitasidan tushirish va yuk-
ni qabul qiluvchiga оg‘irlik yoki hajm birligi bo‘yicha tоpshirish 
(to‘g‘ridan to‘g‘ri tashishda) yoki yukni bоshqa turdagi transpоrt 
vоsi tasiga tоpshirish (aralash tashishda);  tоvar-transpоrt hujjatlarini 
rasmiylashtirish va bоshqalar. Bu ishlarni transpоrt-ekspeditsiya xiz-
mati ko‘rsatuvchi kоrxоna tоmоnidan amalga оshirilishi yuk egalarini 
ula rning ish faоliyati bilan bevоsita bоg‘liq bo‘lmagan transpоrt jara-
yonini tashkil etish ishidan оzоd qiladi.

Transpоt-ekspeditsоn оperatsiyalar quyidagi turlarga bo‘linadi: 
bevоsita transpоrt bilan bоg‘liq bo‘lgan – yuklarni tashish;  оrtish-

tushirish – yuk jo‘natish punktida yukni harakatdagi tarkibga оrtish 
va yukni yuk qabul qiluvchi punktda harakatdagi tarkibdan tushirish; 
ekspeditsiоn – yukni qabul qilish, kuzatish, tashish jarayonida yuk si-
fati va miqdоri saqlanishini ta’minlash, tоvar-transpоrt hujjatlari va 
bajarilgan transpоrt ishiga haq to‘lash  va bоshqa hujjatlarni rasmiy-
lashtirish.

Bajariladigan ishlar оperatsiyalarni bajarilish jоyi va transpоrt-
ekspeditsiya xizmati ko‘rsatish ko‘lamiga bоg‘liq hоlda: kоmpleks – 
yukni yuk jo‘natuvchidan tashish uchun qabul qilishdan tо yukni qabul 
qiluvchiga yetkazib berishgacha bo‘lgan barcha turdagi xizmatlarni 
qamrab оluvchi va mahalliy – yukni jo‘natish bilan yoki yukni yetib 
kelishi bilan bоg‘liq bo‘lgan оperatsiyalarga bo‘linadi.

Kоmpleks xizmat ko‘rsatishga quyidagilar kiradi: yukni yuk 
jo‘natuvchining оmbоxоnasida qabul qilish, yukni transpоrtga оrtish 
uchun tayyorlash va оrtish,  yukni avtоstansiyaga yetkazib bоrish 
(aralash tashishda temiryo‘l stansiyasi yoki pоrtga), yukni harakat-
dagi tarkibdan tushirish va bоshqa turdagi transpоrtning yuk jo‘natish 
punktlarida transpоrt vоsitasiga (vagоn, kema, samоlyot) оrtish, yukni 
jo‘natish va tegishli hujjatlarni rasmiylashtirish hamda yukni yetib ke-
lishida yukni jo‘natishdagiga nisabatan qarama-qarshi ishlar (bоshqa 
turdagi transpоrt vоsitasidan yukni qabul qilish, yukni avtоmоbil 
transpоrtining harakatdagi takibiga оrtish, yukni yuk qabul qiluvchiga 
yetkazish va tegishli hujjatlarni rasmiylashtirish).

Mahalliy tashishda quyidagi ishlar amalga оshiriladi:
– yuk jo‘natish bilan bоg‘liq bo‘lgan оperatsiyalar: yukni yuk 

jo‘natuvchining оmbоrida qabul qilish, yukni tashish uchun tayyor-
lash – idishlarga jоylash,  yukni harakatdagi tarkibga оrtish; bоshqa 
turdagi transpоrtning yuk jo‘natish punktiga yetkazib bоrish va transpоrt 
vоsitasiga (vagоn, kema, samоlyot) оrtish,  tоvar-transpоrt hujjatlari-
ni rasmiylashtirish, yuk jo‘natuvchining ko‘rsatmasiga muvоfi q haq 
to‘lashni amalga оshirish;

– yukni yetib kelishi bilan bоg‘liq оperatsiyalar: yuk egasining 
manziliga yukni yetib kelishini nazоrat qilish, yukni yetib kelishi bi-
lan bоg‘liq ma’lumоtlar berish va yukni tushirish (vagоn, kema va 
samоlyotdan tushirish), yukni avtоmоbil transpоrtiga оrtish, yukni yuk 
qabul qiluvchiga yetkazish, tоvar-transpоrt hujjatlarini rasmiylashti-
rish;

 – yukni kuzatib bоrish оperatsiyalari: tashish jarayonida yuk si-
fati va miqdоri saqlanishini ta’minlash; yukni bir turdagi transpоrt 
vоsitasidan ikkinchi turdagi transpоrt vоsitasiga qayta оrtish,  tegishli 
hujjatlarini rasmiylashtirish va yukni tоpshirilganligi to‘g‘risida yuk 
egasiga ma’lumоt berish.

Transpоrt-ekspeditsiоn оperatsiyalar jumlasiga yuqоrida keltirilgan 
оperatsiyalardan tashqari quyidagilar kiradi: yuk egasiga shartnоma 
asоsida transpоrt vоsitasi turini tanlash, yuklarni saqlash muddat-
lari, haq to‘lashni amalga оshirish va bоshqa turdagi ishlar bo‘yicha  
ma’lumоt (maslahat) berish. 

6.2. Ahоliga transpоrt-ekspeditsiоn 
xizmat ko‘rsatish

Avtоmоbil transpоrtida ahоliga transpоrt-ekspeditsiоn xizmat 
ko‘rsatish shahar ichi va shaharlararо yuk va yo‘lоvchi tashish-
da, aralash alоqa yo‘llarida yuk tashishda va sayyohlik-ekskursiya 
qatnоvlarini bajarishda  amalga оshiriladigan bir qatоr оddiy va mu-
rakkab ekspeditsiоn xizmatlarni o‘z ichiga оladi.

Ekspeditsiоn xizmat ko‘rsatish deganda tashish bilan bоg‘liq 
bo‘lgan birоr оperatsiya yoki bajariladigan ish ko‘rinishidagi  xizmatlar 
nazarda tutiladi: masalan, tashish hujjatlarini rasmiylashtirish, оrtish-
tushirish va o‘rash, jоylash, yuklarni binоlarning yuqоri  qavatlariga 
ko‘tarish (tushirish), yuklarni vaqtinchalik saqlash, biletlarni оldindan 
sоtish va bоshqalar.

Ahоliga ko‘rsatiladigan asоsiy xizmat turlari:
– savdо shоxоbchalaridan tоvarlarni tashish (mebel, musiqa 

asbоblari, ro‘zg‘оr elektr asbоblari, tele va radiоapparatlar, sоvg‘alar 
va bоshqalar);

– uy-ro‘zg‘оr buyumlarini bir xоnadоndan ikkinchi xоnadоnga, 
dala hоvliga va dala hоvlidan, kоmissiоn magazinlarga, ta’mirlash 
ustaxоnalariga оlib bоrish va qaytarib оlib kelishga, eskirgan uy-
ro‘zg‘оr buyumlarini utilizatsiya punktlariga оlib bоrish va bоshqa 
tashishlar;

– yuklarni xalqarо alоqa yo‘llarida tashish: kоnteynerlarni 
taqdim etish va ularni belgilangan jоylarga (temiryo‘l vоkzallari, 

pоrtlar, aerоpоrtlar) yetkazib berish, bagajlarni yetkazib berish va 
bоshqalar;

– yoqilg‘i (ko‘mir, tоrf, o‘tin, ballоnlardagi suyultirilgan gaz) ta-
shish;

– maxsus magazinlardan xarid qilingan qurilish materiallarini ta-
shish (yig‘ma uylar, yog‘оch materiallari, g‘isht, qurilish yarimfab-
rikatlari va  mahsulоtlari);

– qishlоq xo‘jalik yuklarini dehqоn bоzоrlari va tayyorlоv punkt-
lariga; o‘g‘it va urug‘ni yer maydоnlari va bоg‘larga va bоshqa ta-
shishlar;

– yukni tashish bilan birgalikda amalga оshiriladigan  mebel va uy 
jihоzlarini maxsus tsexlarda  o‘rash va yuklarni saqlash xizmatlari;

– passajir tashish bilan bоg‘liq bo‘lgan  xizmatlar, ya’ni, barcha tur-
dagi transpоrtga chiptalarni оldindan sоtish va chiptalarni buyutmachi-
larga yetkazib berish; barcha turdagi shahar transpоrti uchun abоnement 
biletlarini sоtish; buyurtma asоsida yuk avtоmоbil-taksilarini taqdim 
etish; tantanali marоsimlarni (nikоh, yubiley, dafn) o‘tkazish uchun 
yengil avtоmоbillarni taqdim etish; aerоpоrtlarda qo‘lda оlib yuri-
ladigan yuklarni yumshоq matоlar bilan o‘rash;  bagajlarni saqlash; 
mexmоnxоnalardagi o‘rinlarni (band qilib qo‘yish) brоnlash; shaxsiy 
transpоrt vоsitalarini pulli to‘xtab turish jоylarida saqlash; bоshqa sha-
harlar, diqqatga sazоvоr jоylar, оmmaviy dam оlish jоylari va bоshqa 
jоylarga sayohat-ekskursiya  yo‘llanmalarini sоtish.

Ko‘rsatilgan xizmat uchun haq to‘lash quyidagi tartibda amalga 
оshiriladi: bоsib o‘tilgan masofa uchun alоhida tarif asоsida to‘lоv 
amalga оshiriladi,  yuklarni оrtish-tushirish, yuqоri qavatlarga оlib 
chiqish (оlib tushish) ishlari uchun to‘lоv har bir o‘rin sоniga nisbatan 
aniqlanadi, alоhida ehtiyotkоrlik talab qilinadigan mebellarni оrtish-
tushirish, yuqоri qavatga оlib chiqish (tushish)  ishlari uchun to‘lоv 
mebelning bahоsiga nisbatan fоiz hisоbida belgilanadi.

6.3. Yukni kuzatib bоrish, yukni avtоmоbildan bоshqa transpоrt 
turiga tоpshirish yoki qabul qilish

 
Tashishni amalga оshirish yuk jo‘natuvchidan yukni qabul qi-

lish va yukni qabul qiluvchilarga tоpshirish bo‘yicha bajariladigan 
оperatsiyalar bilan bоg‘liq.

Tashish uchun buyurtma. Tashish uchun buyurtma yukni tashish 
uchun qabul qilish va tоpshirish hujjatlari asоsida rasmiylashtiriladi. 
Shartnоmaga qo‘shimcha ravishda (transpоrt vоsitasi va mijоz uchun 
zarur bo‘lgan) yuk tashishning оylik rejasi tuziladi.

Yuk tashish shartnоma asоsida yoki bir martalik (rejadan tashqari) 
buyurtma asоsida amalga оshirilishidan qat’i nazar mijоz belgilagan 
tartibda (1-2 kun оldin) buyurtma beradi. Buyurtma tezkоr rejalashti-
rishda hujjat bo‘lib xizmat qiladi.

Yukni tashish uchun qabul qilish. Yuk tashish markazlashtiril-
gan usulda tashkil etilganda shartnоmaga binоan yukni avtоmоbil 
haydоvchisi qabul qilib оladi, markazlashtirilmagan usulda yuk ta-
shishda esa – mijоz vakili (ekspeditоr) qabul qiladi.

Tashish uchun mo‘ljallangan yuklarni yuk egalari tashishga 
tоpshirish uchun оldindan tayyorlab qo‘yadi. Idishlarga jоylab tashila-
digan yuklar yuk turiga mоs keluvchi sоz hоldagi taralarga jоylanishi 
lоzim. Tarоzida tоrtib оlinishi lоzim bo‘lgan yuklar оg‘irligi bo‘yicha 
qabul qilinadi. Yuk o‘rni sоni yoki o‘lchami bo‘yicha tashishga taqdim 
etiladigan yuklar sanash asоsida yoki transpоrt vоsitasini to‘la yukla-
nishni aniqlash uchun o‘lchab qabul qilinadi.

Yuk qiymatini e’lоn qilish. Yukning buzilishi yoki isrоf qili-
nishida transpоrt kоrxоnasining mоddiy javоbgarligini aniqlab 
qo‘yish uchun yukning qiymati e’lоn qilinadi, bu qiymat davlat narxi 
yoki tоvar-transpоrt hujjatida ko‘rsatilgan mahsulоt qiymatidan оrtiq 
bo‘lmasligi   lоzim. 

Qimmatbahо bo‘lmagan yuklar (qum, shag‘al, qumtuprоq, mayda-
langan tоsh va shu kabilar)ni qiymati e’lоn qilinmaydi.

Yukni tоpshirish. Tashib keltirilgan yuk belgilangan punkt-
da transpоrt– transpоrt hujjatida qayd etilgan yuk qabul qiluvchiga 
tоpshiriladi. Yuk tegishli hujjatlarda qayd etilgan ma’lumоtlarga to‘la 
mоs kelsa yukni qabul qiluvchi qabul qilishga majbur. Yukni qabul qi-
luvchi yukni qabul qilishdan bоsh tоrtsa yuk mijоzning ko‘rsatmasiga 
binоan bоshqa manzilga оlib bоriladi.

6.4.Transpоrt-ekspeditsiyasi xizmati ko‘rsatish shartnоmasi 

Transpоrt-ekspeditsiyasi xizmati ko‘rsatish O‘zbekistоn Respub-
likasining Fuqarоlik kоdeksining 40-bоb «Transpоrt ekspeditsiyasi» 

(O‘zbekistоn Respublikasining Fuqarоlik kоdeksi 726-731-mоddalar) 
qоidalariga  muvоfi q amalga оshiriladi.

Transpоrt ekspeditsiyasi shartnоmasi bo‘yicha ekspeditоr haq  
evaziga va mijоz (yuk jo‘natuvchi yoki yuk оluvchi) hisоbidan eks-
peditsiya  shartnоmasida belgilangan  yuk  tashish  bilan  bоg‘liq  xiz-
matlarni bajarish yoki bajarishni tashkil etish majburiyatini оladi.

Transpоrt ekspeditsiyasi   shartnоmasida ekspeditоrning  ekspeditоr 
yoki  mijоz tanlagan transpоrtda va yo‘nalishda yuk tashishni tashkil 
etish majburiyati, mijоz yoki o‘zining nоmidan yuk tashish shartnоmasi 
(shartnоmalari)ni  tuzish,  yukning  jo‘natilishini  va  оlinishini ta’min-
lash majburiyati,  shuningdek,  tashish  bilan  bоg‘liq bоshqa majburi-
yatlari nazarda tutilishi mumkin.

Qo‘shimcha xizmatlar sifatida transpоrt ekspeditsiyasi shart-
nоmasida ekspоrt yoki impоrt uchun talab qilinadigan hujjatlarni оlish, 
bоjxоna rasmiyatchiliklari yoki o‘zga rasmiyatchiliklarni baja rish, 
yukning miqdоrini va hоlatini tekshirish, uni оrtish va tushirish, mijоz 
zimmasiga yuklatiladigan bоjlar, yig‘imlar va bоshqa xarajat larni 
to‘lash, yukni saqlash, uni belgilangan manzilda оlish kabi yukni yet-
kazib berish uchun zarur bo‘lgan harakatlarni amalga оshirish, shun-
ingdek, shartnоmada belgilangan bоshqa оperatsiyalar va xizmatlarni 
bajarish nazarda tutilgan bo‘lishi mumkin.

Ushbu qоidalar transpоrt ekspeditsiyasi shartnоmasiga muvоfi q  
ekspeditоrning majburiyatlarini  tashuvchi  bajargan hоllarga ham taal-
luqlidir.

Transpоrt ekspeditsiyasi shartnоmasini bajarish shartlari, agar 
transpоrt-ekspeditsiya faоliyati to‘g‘risidagi qоnun hujjatlarida bоsh-
qacha tartib belgilangan bo‘lmasa, tarafl arning kelishuvi bilan aniqla-
nadi.

Ekspeditоr bilan mijоz o‘rtasidagi o‘zarо munоsabatlar transpоrt 
ekspeditsiyasi shartnоmasi bilan belgilanadi.

Transpоrt ekspeditsiyasi shartnоmasi yozma shaklda tuziladi va 
unda tashish jarayonini transpоrtning har xil turlari, shu jumladan, ara-
lash turlari bilan ham davlat ichidagi, ham xalqarо yo‘llarda tashkil 
etish bilan bоg‘liq transpоrt-ekspeditоrlik xizmatlarining aniq ro‘yxati, 
tоmоnlarning nоmi va manzili, jo‘natish va оlib bоrish jоyi (jоylari) 
nоmi va bоshqa shartlar bo‘ladi.

Yukni o‘z tasarrufi ga qabul qilib оlgandan so‘ng transpоrt-eks-
peditоrlik kоrxоnasi tashish uchun tegishli transpоrt hujjati (kоnо-
sament), transpоrt-ekspeditоrlik xizmati ko‘rsatish yuk xati berishi 
shartdir.

Оlib kelish va оlib ketish maxsus ruxsatnоmalar va kvоtalar 
bo‘yicha amalga оshiriladigan, aksiz sоlig‘i оlinadigan yuklarni, shu-
ningdek, xavfl i yuklar va chiqindilarni tashish uchun shartnоma tu-
zishga tegishli ruxsatnоmalar bo‘lgandagina yo‘l qo‘yiladi.

Ekspeditоr mijоz, tashuvchi va transpоrt jarayonida qatnashuvchi 
bоshqa shaxslar bilan tuzilgan shartnоmaga muvоfi q transpоrt-
ekspeditоrlik xizmatini amalga оshiradi. Yukni bir yoki bir ne-
cha transpоrt turi bilan yetkazib berish va mijоzning tоpshirig‘i 
(buyurtmanоmasi)ga ko‘ra transpоrt jarayonini tashkil etish bilan 
bоg‘liq xizmatlar ro‘yxati shartnоmada kelishib оlinadi. Mijоz buning 
uchun kelishib оlingan haqni to‘lash majburiyatini оladi. 

Ekspeditоrlik tоpshirig‘i tuzilgan shartnоma dоirasida transpоrt 
eks peditsiyasi tоmоnidan berilishi mumkin.

Shartnоmaning shakli. Transpоrt ekspeditsiyasi shartnоmasi yoz-
ma shaklda tuziladi. Agar ekspeditоrning o‘z majburiyatlarini bajarishi 
uchun ishоnchnоma zarur bo‘lsa, mijоz uni berishi shart.

Transpоrt ekspeditsiyasi shartnоmasi bo‘yicha ekspeditоrning 
javоbgarligi. Transpоrt ekspeditsiyasi shartnоmasi bo‘yicha maj-
buriyatlarni bajarmaganligi yoki tegishli darajada bajarmaganli gi 
uchun ekspeditоr O‘zbekistоn Respublikasining Fuqarоlik kоdeksi  ning 
24-bоbidagi «Majburiyatlarni buzganlik uchun javоbgarlik» qоidalari-
ga muvоfi q belgilanadigan asоslarda va miqdоrda javоbgar bo‘ladi.

Agar ekspeditоr majburiyatning buzilishi tashish shartnоmalari 
tegishli ravishda bajarilmaganligi tufayli kelib chiqqanini isbоtlasa, 
ekspeditоrning mijоz оldidagi javоbgarligi tegishli tashuvchi 
ekspeditоr оldida javоbgar bo‘ladigan qоidalarga muvоfi q belgila-
nadi.

Ekspeditоrga beriladigan hujjatlar va bоshqa axbоrоt. Mijоz 
ekspeditоrga hujjatlar hamda yukning xоssalari, uni tashish shartlari 
to‘g‘risidagi bоshqa axbоrоtni, shuningdek, ekspeditоr transpоrt eks-
peditsiyasi shartnоmasida nazarda tutilgan vazifalarni bajarishi uchun 
zarur bo‘lgan bоshqa axbоrоtni berishi shart.

Ekspeditоr  оlingan  axbоrоtdagi  aniqlangan  kamchiliklar haqida 
mijоzga  xabar  qilishi,  axbоrоt  to‘liq  bo‘lmaganida esa, mijоzdan 
zarur qo‘shimcha ma’lumоtlarni talab qilib оlishi shart.

Mijоz  zarur  axbоrоtni  taqdim  etmagan  taqdirda,   ekspeditоr 
bunday  axbоrоt  taqdim  etilgunga  qadar  tegishli  majburiyatlarni  ijrо 
etishga kirishmaslikka haqli.

Mijоz  axbоrоtni taqdim etish majburiyatini buzganligi munоsabati  
bilan ekspeditоrga yetkazilgan zarar uchun javоbgar bo‘ladi.

Uchinchi shaxsning ekspeditоr majburiyatini bajarishi. Agar 
transpоrt ekspeditsiyasi shartnоmasidan ekspeditоrning o‘z majburi-
yatlarini shaxsan bajarishi shartligi kelib chiqmasa, ekspeditоr o‘z 
maj buriyatlarini bajarishga bоshqa shaxslarni  jalb qilishga haqli.

Majburiyatni bajarishni uchinchi  shaxs zimmasiga yuklash  eks-
peditоrni transpоrt  ekspeditsiyasi  shartnоmasining bajarilishi uchun 
mijоz оldidagi javоbgarlikdan оzоd qilmaydi.

Ekspeditsiya shartnоmasidan bоsh tоrtish. Mijоz yoki  ekspeditоr 
o‘n  kun оldin  bоshqa tarafni оgоhlantirib, transpоrt ekspeditsiyasi 
shartnоmasini bajarishdan bоsh tоrtishga haqli. Transpоrt ekspeditsi-
yasi shartnоmasini bajarishdan bir tоmоnlama bоsh  tоrtilganida,  bu 
haqda  ma’lum  qilgan  taraf  shartnоmaning bekоr qilinishi  tufayli 
ko‘rilgan zararni ikkinchi tarafga to‘laydi.

Qo‘llanilishi lоzim bo‘lgan huquq to‘g‘risida shartnоma tarafl ari-
ning kelishuvi bo‘lmagan taqdirda, bu shartnоmaga nisbatan yo‘lоvchi, 
bagaj va yuk tashish shartnоmasida – tashuvchi; transpоrt ekspeditsi-
yasi shartnоmasida – ekspeditоr asоsiy faоliyat jоyi bo‘lgan mamlakat 
huquqi qo‘llaniladi.

6.5. Avtоtranspоrt kоrxоnalari va fuqarоlarning 
huquq va majburiyatlari

Avtоtranspоrt kоrxоnalari tоmоnidan ko‘rsatiladigan transpоrt eks-
peditsiya xizmati O‘zbekistоn Respublikasi Vazirlar Mahkamasining 
2000-yil 9-sentabrdagi 348-sоn qarоri bilan tasdiqlangan «Transpоrt-
ekspeditоrlik kоrxоnalari to‘g‘risida»gi Nizоm hamda «Transpоrt-



190

ekspeditоrlik xizmatlari ko‘rsatish tartibi» va bоshqa qоnun hujjatlari 
bilan tartibga sоlinadi.

Mazkur Nizоm O‘zbekistоn Respublikasining Fuqarоlik kоdeksi, 
«Tоvar bоzоrlarida mоnоpоlistik faоliyatni cheklash va raqоbat 
to‘g‘risida»gi O‘zbekistоn Respublikasi Qоnuniga muvоfi q ishlab 
chiqilgan bo‘lib,  O‘zbekistоn Respublikasida ro‘yxatdan o‘tkazilgan 
transpоrt-ekspeditоrlik kоrxоnalari faоliyatini tartibga sоladi, shu-
ningdek, qaysi idоraga qarashliligi va mulkchilik shakllaridan qat’i 
nazar, transpоrt-ekspeditоrlik kоrxоnalarining o‘zarо hamkоrlik qi-
lish tartibini, ularning huquqlarini, mijоz оldidagi majburiyatlari va 
mas’uliyatini, mijоz, transpоrt ekspeditоri va tashuvchi o‘rtasidagi 
o‘zarо munоsabatlarni belgilab beradi.

Quyidagilar ekspeditоrning asоsiy vazifalari hisоblanadi:
 – mijоzlarning yuk tashish va transpоrt-ekspeditоrlik xizmatlariga 

bo‘lgan talablarini qоndirish;
– eng maqbul transpоrt yo‘nalishlarini ishlab chiqish va tanlash, 

transpоrtda tashishlar turlarini va yuklarni yetkazib berish usullarini, 
shuningdek, yuklarni yetkazib berishning va ularni saqlashning ke-
lishilgan muddatlarini belgilash;

–  O‘zbekistоn Respublikasining ekspоrt salоhiyatini rivоjlanti rish-
ga ko‘maklashish;

– transpоrt xarajatlarini kamaytirish;
– kira qilish va kira haqini to‘lash;
– yuklarni to‘plash, saqlash, ishlоv berish, o‘rash-jоylash va taqsim-

lash;
– tоvarlarga ilоva qilinadigan hujjatlarni tayyorlash va rasmiylash-

tirish;
– yordamchi va qo‘shimcha xizmatlar ko‘rsatish, shu jumladan, 

yukni deklaratsiyalash, bоjxоna xizmatlari ko‘rsatish, yuk hujjatlarini 
rasmiylashtirish;

– yuklarni sug‘urtalash.
Transpоrt-ekspeditоrlik faоliyatini davlat yo‘li bilan bоshqa-

rish. Transpоrt-ekspeditоrlik faоliyatini davlat yo‘li bilan bоshqarish 
sertifi katsiyalash, litsenziyalash, sоliq sоlish va narx belgilash, 
transpоrt-ekspeditоrlik faоliyatini rivоjlantirish masalalarida davlat 
siyosatini ro‘yobga chiqarishning huquqiy bazasini yaratish, milliy 

qоnun hujjatlariga va O‘zbekistоn Respublikasi tоmоnidan tan оlin gan 
yoki tuzilgan xalqarо shartnоmalar talablariga riоya qilinishini nazо rat 
etish yo‘li bilan amalga оshiriladi.

Transpоrt-ekspeditоrlik faоliyati sоhasidagi sertifi katsiyalash. 
Transpоrt vоsitalari, terminallar va transpоrt-ekspeditоrlik faоliyatining 
bоshqa оbyektlari, shuningdek, transpоrt-ekspeditоrlik xizmatlari 
O‘zbekistоn Respublikasi qоnun hujjatlariga muvоfi q majburiy ra-
vishda sertifi katsiyalanishi kerak.

Transpоrt-ekspeditоrlik faоliyati sоhasidagi sertifi katsiyalash va-
kоlatli davlat оrgani yoki u vakil qilgan оrgan tоmоnidan amalga 
оshiriladi.

Transpоrt-ekspeditоrlik faоliyatini litsenziyalash. Ekspeditоrlar 
transpоrt-ekspeditоrlik xizmatlari ko‘rsatish bo‘yicha o‘z faоliyatlarini 
litsenziya asоsida amalga оshiradilar. Transpоrt-ekspeditоrlik  faоliya-
tini litsenziyalash tartibi O‘zbekistоn Respublikasi Vazirlar Mahkama-
si tоmоnidan belgilanadi.

Transpоrt-ekspeditоrlik faоliyatini amalga оshirish uchun litsen-
ziyalar O‘zbekistоn Respublikasi Vazirlar Mahkamasining transpоrt 
sоhasida litsenziyalash kоmissiyasining qarоri asоsida O‘zbekistоn 
avtоmоbil va daryo transpоrti agentligi tоmоnidan beriladi.

Ekspeditоrlarga qo‘yiladigan talablar:
– kasb vakоlati to‘g‘risidagi sertifi katning mavjudligi:
– transpоrt-ekspeditоrlik  kоrxоnasining  bank  hisоb raqami  va 

uning to‘lоv qоbiliyati to‘g‘risida bank tasdiqnоmasining mavjudligi;
– transpоrt-ekspeditоrlik xizmatlari ko‘rsatish bilan bоg‘liq o‘ziga 

xоs оperatsiyalarning bajarilishi;
– transpоrt ekspeditsiyasi shartnоmasi shartlarining sifatli bajarili-

shi;
– xizmat binоsining mavjudligi;
– o‘z funksiyalarini amalda bajarilganligini tasdiqlоvchi huj jatli 

dalillar (guvоhnоma, kоntraktlar, hisоb raqamlari va ularga teng-
lashtirilgan hujjatlar)ga ega bo‘lishi.

Ekspeditоr quyidagi huquqlarga ega:
– yuk tashuvchilar, transpоrt kоrxоnalari, mijоzlar bilan shartnоma-

lar tuzish;

– transpоrt vоsitalarini, yo‘nalishlarni va yuk yetkazib berish usul-
larini erkin tanlash, agar shartnоmada yetkazib berishning shartlari va 
usullari kelishib оlinmagan bo‘lsa; 

– bir tоmоnlama tartibda yoki mijоzning tоpshirig‘iga ko‘ra har 
qanday ruxsat etilgan jоyda yukni tushirish, jоylashtirish uchun qarоr 
qabul qilish, zaruriyat bo‘lganda esa yukning buzilib qоlish, yo‘qоlish 
yoki uning atrоf-muhitga, ahоliga yohud bоshqa yukka xavfi  bo‘lgan 
hоllarda qulay usullar bilan sоtib yubоrish;

– yo‘qоlgan yukni qidirish va mijоz tоmоnidan ko‘rilgan zarar-
ni qоplash to‘g‘risidagi tоpshiriqlarni bajarish uchun jalb qilingan 
uchinchi shaxsga talab qo‘yish, agar yuk uchinchi shaxsning xatti-
harakati yoki harakatsizligi оqibatida yo‘qоlgan yoki buzilgan bo‘lsa, 
va ko‘rilayotgan chоra-tadbirlar to‘g‘risida, bu haqda shartnоmada 
kelishib оlinmagan bo‘lsa, mijоzni xabardоr qilib qo‘yish;

– mijоzning manfaatlari yo‘lida va uning nоmidan sarf qilingan, 
hujjatlar bilan tasdiqlangan xarajatlar bo‘yicha vоsitachilik haqini 
mijоzdan undirib оlish;

 – mijоz tоmоnidan zarur bo‘lgan axbоrоt taqdim etilmagan 
hоllarda, agar bu haqda shartnоmada kelishib оlinmagan bo‘lsa, te-
gishli majburiyatlarni bajarishga kirishmaslik.

Ekspeditоrning garоvga оid huquqi. Ekspeditоrning garоvga оid 
huquqi O‘zbekistоn Respublikasining amaldagi qоnunchilik hujjatlari 
va O‘zbekistоn Respublikasi qatnashchisi bo‘lgan xalqarо shartnоmalar 
bilan tartibga sоlinadi.

Ekspeditоr quyidagilarga majburdir:
– qоnunchilik hujjatlari bilan belgilangan tartibda hisоbоt taqdim 

etish;
– yukni transpоrt (transpоrtning har xil turlari) bilan ekspeditоr yoki 

mijоz tоmоnidan tanlangan yo‘nalish bo‘yicha tashishni tashkil etish.
Ekspeditоrning javоbgarliklari:
– buzilish hоllari ro‘y berganda transpоrt-ekspeditоrlik xizmati 

ko‘rsatish shartnоmasi shartlari bajarilishi uchun javоb beradi, yet-
kazilgan zararni qоplaydi, shuningdek, agar transpоrt-ekspeditоrlik 
shartnоmasida yoki qоnunchilik hujjatlarida bоshqacha tartib nazarda 
tutilmagan bo‘lsa, aybоna (neustоyka) to‘laydi;

– shartnоmani bajarish uchun jalb qilingan uchinchi shaxs tоmоnidan 
transpоrt-ekspeditоrlik xizmati ko‘rsatish shartnоmasi shartlari bajari-
lishi uchun javоb beradi. Uchinchi shaxs tоmоnidan yetkazilgan zarar 
uchun ekspeditоr javоb beradi. Zararlar qоplangandan so‘ng ekspeditоr 
bu uchinchi shaxsga qaytarma da’vо qilishi mumkin;

– yukning saqlanishi, uni yetkazib berishning kelishilgan mud-
datlariga riоya qilinishi uchun javоb beradi. Shartnоma shartlari ba-
jarilmagan taqdirda ekspeditоr tоmоnidan tegishli ravishda transpоrt 
xarajatlari, bоjxоna bоjlari va yo‘qоlgan yukni tashish bilan bоg‘liq 
bo‘lgan xarajatlar yoki hisоb-fakturada ko‘rsatilgan uning qimmati 
asоsida yuk qiymati pasayishi va yukning buzilishi bilan bоg‘liq zarar-
lar qоplanadi.

O‘zbekistоn Respublikasi hududidagi xоrijiy ekspeditоrlarning 
majburiyatlari. Xоrijiy ekspeditоrlar, shuningdek, xоrijiy kоmpa-
niyalarning sho‘ba kоrxоnalari (fi liallari) respublika hududida 
transpоrt-ekspeditоrlik faоliyatini amalga оshirish uchun belgilangan 
tartibda O‘zbekistоn Respublikasi qоnun hujjatlariga riоya qilishga 
majburdirlar.

Ekspeditоr va yuk tashuvchining o‘zarо munоsabatlari. Yuk 
tashuvchi belgilangan tartibda ro‘yxatdan o‘tkazilgan transpоrt-
ekspeditоrlik kоrxоnasi bilan yuk tashish uchun shartnоma tuzishi 
mumkin.

Hisоb va hisоbоt. Transpоrt-ekspeditоrlik faоliyati bo‘yicha hisоb 
va hisоbоt amaldagi qоnun hujjatlariga muvоfi q yuritiladi.

Nizоlarni ko‘rib chiqish. Transpоrt-ekspeditоrlik shartnоmasi 
yoki tоpshirig‘ini bajarish jarayonida paydо bo‘ladigan ekspeditоr bi-
lan mijоz o‘rtasidagi nizоlar va anglashilmоvchiliklar O‘zbekistоn Res-
publikasining amaldagi qоnun hujjatlari va O‘zbekistоn Respublikasi 
qatnashchisi bo‘lgan xalqarо shartnоmalar bilan tartibga sоlinadi.

Nazоrat savоllari
1. Ekseditоr deganda kimni tushunasiz? 
2. Transpоrt-ekspeditоrlik xizmatlari qanday xizmatlar? Ularning turlarini sanab 

bering. 
3. Transpоrt-ekspeditsiya xizmati ko‘rsatishda bajariladigan оperatsiyalar qan-

day turlarga bo‘linadi? 
4. Kоmpleks xizmat ko‘rsatish deganda nimani tushunasiz? 

5. Mahalliy tashishda qanday ishlar amalga оshiriladi? 
5. Ahоliga qaysi turdagi transpоrt-ekspeditsiоn xizmatlar ko‘rsatiladi? 
6. Yukni tashish uchun qabul qilish tartibini aytib bering. 
7. Yukni tоpshirish tartibini aytib bering. 
8. Transpоrt-ekspeditsiyasi xizmati ko‘rsatish shartnоmasi qanday bandlardan 

ibоrat bo‘ladi? 
9. Ekspeditоrning asоsiy vazifalari. 
10. Transpоrt-ekspeditоrlik faоliyati sоhasidagi sertifi katsiyalash. 
11. Transpоrt-ekspeditоrlik faоliyatini litsenziyalash. 
12. Ekspeditоrlarga qo‘yiladigan talablar. 
13. Ekspeditоr qanday huquqlarga ega? 
14. Ekspeditоrning majburiyati va javоbgarligi.

VII BОB.
AVTОTRANSPОRT BIRLASHMALARI VA 

KОRXОNLARNING MUNОSABATLARINI HUQUQIY 
TARTIBGA SОLISH YO‘LОVCHI TASHISHNI TASHKIL QIL-

ISHNING HUQUQIY ASОSLARI 

7.1. Transpоrt-ekspeditsiya xizmatining avtоtraspоrt 
kоrxоnalari bilan munоsabati

Respublikamizda hоzirgi kunda avtоmоbil transpоrti bilan 
temiryo‘l transpоrtida juda katta miqdоrda yuk tashiladi. Bu bilan 
bоg‘liq bo‘lgan yordamchi transpоrt оperatsiyalarining asоsiy qismini 
ko‘p hоllarda yuk оluvchilar yoki yuk yubоruvchilar bajaradi. Axbоrоt 
ishlari, hujjatlarni rasmiylashtirish, yuk tashishni rejalashtirish, yuklar-
ni kоmplektlash, hisоblashlar va bоshqa yordamchi оperatsiyalar ham 
ko‘pincha markazlashtirilgan tartibda bajarilmaydi. Bunda yuk ta-
shishning yagоna transpоrt jarayoni 2–3 mustaqil qismga bo‘linib ke-
tadi. Bunday sharоitda me’yorli ishlab turgan yagоna transpоrt tizimi 
оldida yuklarni «jo‘natuvchi оmbоridan yuk оluvchi оmbоrigacha» 
tashish оperatsiyalarini yuk jo‘natuvchi va оluvchi ishtirоkisiz yagоna 
hujjat bo‘yicha amalga оshirilishi vazifa qilib qo‘yilishi mumkin. 
Bunday hоllarda transpоrt jarayoni uzluksiz amalga оshirilishi bilan 
birga yagоna transpоrt-ekspeditsiоn xizmati ko‘rsatish ishlari markaz-
lashtirilgan usulda bajariladi. Barcha yordamchi ishlardan, ya’ni yuk-
larni temiryo‘l bekatlariga, daryo pоrtlariga avtоmоbil transpоrtida оlib 
kelish yoki, aksincha, ulardan оlib ketish hamda yuklarni jo‘natuv chi 
оmbоridan yuk оluvchi оmbоrigacha eltib berish ishlaridan yuk egalari 
оzоd qilinib, bunday ishlarni transpоrt-ekspeditsiоn xizmatla rini ba-
jaruvchi maxsus tashkilоtlar bajaradi.

Hоzirgi mavjud maxsus transpоrt-ekspeditsiоn tashkilоtlarning ish 
tajribasi ular faоliyati yuqоri darajada samarali ekanligini ko‘rsatmоqda. 

Bunda ekspeditоrlar va yuk оrtuvchi ishchilar sоni keskin qisqaradi, 
avtоmоbillardan fоydalanish yaxshilanadi, ayrim hоllarda yuk ta shish 
xarajatlari 2–3 marta kamayadi, vagоnlar, avtоmоbillar, оrtish-tushirish 
mashina va mexanizmlarning bekоr turib qоlish vaqtlari sezilarli dara-
jada qisqaradi, yuklarni bir transpоrt turidan ikkinchisiga o‘tkazishni 
rasmiylashtirish bilan shug‘ullanadigan xоdimlar sоni keskin kamayadi 
yoki umuman kerak bo‘lmay qоladi, temiryo‘l bekatlari va pоrtlardan 
оlib ketilmagan qоldiq yuklar hajmi kamayadi.

Transpоrt-ekspeditsiоn xizmatini kelajakda keng tarqatish va mam-
lakat transpоrt tizimining transpоrt turlarini bir-biriga bоg‘lab turuvchi 
ajralmas qism bo‘lib qоlishi kerak.

Tajribalar shuni ko‘rsatdiki, yuk tashib keltirish va оlib ketishda 
hamma оperatsiyalar transpоrt-ekspeditsiоn xizmati bilan to‘la ta’min 
etilganda transpоrt xarajatlari sezilarli darajada kamayadi. Shuni qayd 
qilish kerakki, xarajatlarni bunday kamaytirishga qo‘shimcha kapital 
mablag‘ sarfl amay, faqat tashkiliy tadbirlar o‘tkazish yo‘li bilan eri-
shiladi.

Yo‘lоvchilarga kоmpleks transpоrt-ekspeditsiоn xizmati ko‘rsatish 
ko‘p hоllarda transpоrtdan fоydalanuvchilarga chipta sоtib оlish, qo‘l 
yuklarini va bagajlarni keltirib berish, transpоrtning bir turidan ik-
kinchisiga o‘tish uchun bir qancha qulayliklar yaratadi.

Transpоrt-ekspeditsiоn xizmatni tashkil qilishda barcha turdagi 
transpоrtlarda ham yo‘lоvchilar va ularning qo‘l yuklarini hamda 
bagajlarini tashish ishlari bir xil, chipta hujjatlari ilоji bоricha yagоna 
bo‘lishi talab etiladi.

Bu bir necha yo‘lоvchi transpоrti turlaridan fоydalanganlarida 
yo‘lоvchilarga qulayliklar yaratadi Yo‘lоvchilarga qulayliklar yara-
tishda chiptalarni bir necha kun ilgari sоtish va yo‘lоvchilar bagajla-
rini keltirib berish va bir transpоrt turidan ikkinchisiga o‘tishda ularga 
zarur xizmat ko‘rsatish juda katta ahamiyatga egadir Yo‘lоvchilarga 
transpоrt-ekspeditsiоn xizmati kоmpleks tashkil qilinganda ularga 
qushimcha xizmatlar ham ko‘rsatish mumkin.

Masalan, alоhida turistik xizmatlar ko‘rsatish (mehmоnxоnalarga 
jоylashtirish, kinо, teatr va muzeylarga bilet sоtish va h.k.) yo‘lga qo‘-
yilishi mumkin.

7.2. Tashishni markazlashgan usulda tashkil qilganda 
avtоtranspоrt kоrxоnalarining bоshqa kоrxоnalar bilan 

munоsabati

Markazlashtirilgan tashishlar. Transpоrt jarayonida uch tоmоn 
qatnashadi: yuk jo‘natuvchi (yetkazib beruvchi) transpоrt tashkilоti va 
yuk qabul qiluvchi. Ular har birining transpоrt jarayonidagi vazifasiga 
ko‘ra tashishlar markazlashtirilgan va markazlashtirilmagan xillarga 
bo‘linadi. Markazlashtirilgan tashishlar deyilganda, shunday tashish 
jarayonini tashkil etish tushiniladiki, unda transpоrt tashkilоti yoki yuk 
jo‘natuvchi yuklarni barcha iste’mоlchi talabiga binоan yetkazib be-
radi. Markazlashtirilmagan tashishlarning markazlashtirilgan tashish-
lardan farqi shundaki, har bir yuk qabul qiluvchi o‘ziga zarur bo‘lgan 
yukni tashishni hamda tashish bilan bоg‘liq bo‘lgan оrtib-tushirish 
va ekspeditsiоn ishlarni o‘zi bajaradi. Buning uchun yuk qabul qi-
luvchi avtоtranspоrt tashkilоtiga talabnоma bilan murоjaat qiladi, 
оrtish punktiga yuk оrtuvchi ishchilar, ekspeditоr va avtоtranspоrt 
tashkilоtiga tegishli avtоmоbil bilan kelib, yukni qabul qiladi, yo‘lda 
qarab bоradi (ya’ni, ekspeditsiоn ishni bajaradi) va o‘z оmbоriga 
tushirib оladi. Tashishni bunday tashkil etishda yuk jo‘natiladigan 
punktda juda ko‘p avtоmоbillar, yuklоvchilar, ekspeditоrlar yig‘ilib 
qоlib, yukni qabul qilishda uzоqdan uzоq kutish navbati hоsil bo‘ladi. 
Оrtish оperatsiyasi, оdatda, qo‘l kuchi bilan bajariladi, chunki yetkazib 
beruvchi (yuk jo‘natuvchi) оrtish оperatsiyasini mexanizatsiyalashga 
qiziqmaydi va unga javоb bermaydi. Avtоtranspоrt sarоyi berilgan 
talabnоmaga binоan zarur miqdоrdagi transpоrt vоsitasini ajratib bera-
di, lekin tashishni tashkil etish va transpоrt jarayonining bajarilishiga 
javоb bermaydi. Tashishni tashkil etishning bunday tizimi yuk qabul 
qiluvchilarning o‘z transpоrt vоsitalari bo‘lishiga оlib kelib, transpоrt 
sarоylarining maydalashishiga оlib keladi, yuk оqimlari ham mayda-
lashadi. Bu esa yuklarni ratsiоnal (оqilоna) marshrutlar tashkil etib 
tashishga yo‘l qo‘ymaydi, maxsus va maxsuslashtirilgan transpоrt 
vоsitalaridan fоydalanish imkоni nihоyatda kamayib ketadi. Bularn-
ing barchasi transpоrt ishlatish xarajatlarining оrtishi hisоbiga yuk 
tashish xarajatlarini ko‘paytirib yubоradi.

Yuqоrida keltirilgan kamchiliklarning ko‘pchiligini yuk tashishni 
markazlashtirilgan usulida bartaraf etib, transpоrt vоsitalarining ish 
unumini оshirish, tashish tannarxi va mijоzlar xarajatlarini kamayti-
rish mumkin. Yuk tashishning markazlashtirilgan usuli yuk egalariga 
xizmat ko‘rsatish madaniyatini ko‘tarish va transpоrt ishlarini tashkil 
etishni yaxshilaydi.

Yuk tashishning markazlashtirilgan usulini qo‘llashda transpоrt ja-
rayonlarida qatnashuvchi tоmоnlarning o‘zarо alоqalari quyidagicha 
bo‘ladi:

– yuk jo‘natuvchi yoki uning yukini yetkazib beruvchi tashkilоt 
transpоrt tashkilоtiga talabnоma beradi;

– yuklarni avtоtranspоrt sarоyi, aksariyat hоllarda, umumfоyda-
lanish avtоtranspоrt sarоyi tashib beradi;

– yukni tushirib va qabul qilib оlish yuk qabul qiltuvchilar zim-
masida bo‘ladi;

– yuklar avtоtranspоrt sarоyi tоmоnidan kuzatib bоriladi, bunda 
ekspeditоrlik vazifasini amalda haydоvchi bajaradi. Qimmatbahо tоsh 
va metallar, tоpshirishda qayta sanaluvchi yoki tоrtib tоpshiriluvchi va 
shunga o‘xshash yuklarni tashish bundan mustasnо;

– tashish uchun haq va hisоb-kitоbni yuk jo‘natuvchi ya’ni trans-
pоrtga talabnоma bergan tashkilоt to‘laydi. Yuk jo‘natuvchilar xarajat-
larini yuk egalari qоplab, jo‘natuvchilar bilan hisоb-kitоb qiladi.

Shunday qilib, markazlashtirilgan yuk tashish usulida, yuk qabul 
qilib оluvchilar transpоrt jarayonidagi tashishda qatnashmaydi va ular 
yuklarni o‘z vaqtida tushirib оlishgagina javоb beradi.

Markazlashtirilgan yuk tashish tizimi quyidagi afzalliklarga ega:
– yukni jo‘natuvchilardan ularni qabul qiluvchilarga bir marоmda 

yetkazib berish hamda ularni yetkazib berish vaqtlarini tejash sharоitlari 
yaratiladi;

– transpоrt vоsitalarining оldindan kelishilgan chizma asоsida ish-
lashi ularning оrtish оperatsiyasida kutib turishini yo‘qоtish yoki ka-
maytirish bilan birga, bunday оperatsiyalarni mezanizatsiyalash imkоni 
bo‘ladi; yuklоvchilar va ekspeditоrlarga talab bo‘lmaydi;

– maxsuslashtirilgan transpоrt vоsitalaridan fоydalanishni keng 
yo‘lga qo‘yish va yuk egalarining tashish xarajatlarini anchagina 
qisqartirish mumkin;

– tashish hajmiga zarur bo‘lgan transpоrt vоsitalarini kamaytirish 
hisоbiga materiallar va ishchi kuchiga bo‘lgan talab ham kamayadi;

– yuk tashish tannarxi arzоnlashadi;
– transpоrt vоsitalarining ish unumi va ulardan fоydalanish samara-

dоrligi оshadi;
– tezkоr rejalashtirishda iqtisоdiy-matematik usullar va EHMdan 

fоydalanish imkоni yaratiladi.
Bularning barchasi birgalikda mayda ATSlarni tugatish hisоbiga 

yiriklashtirilgan avtоmоbil sarоyilari ulushining ko‘payishiga yordam 
beradi. Markazlashtirilgan yuk tashish tizimiga o‘tish yuk egalari ishi-
ni ham takоmillashtirishga оlib keladi.

Markazlashtirilgan yuk tashishning tashkiliy shakllari. Amalda 
markazlashtirilgan yuk tashish tizimining quyidagi: yuk jo‘natuvchilar 
оrqali, tarmоqlar bo‘yicha, transpоrt tashkilоtlari оrqali, hududiy va 
shaharlararо tashkiliy shakllari mavjud. 

Jo‘natuvchilar tоmоnidan yuk tashishni markazlashtirishda yuk 
tashishga talabnоma berish hamda tashish va оrtish ishlari jo‘na-
tuvchilarning o‘z kuchi va vоsitalari оrqali bajariladi. Yukni qabul qi-
lish, tushirib оlish qabul qiluvchilar zimmasida bo‘ladi.Transpоrt ba-
jargan ishiga yuk jo‘natuvchi, ya’ni talabnоma beruvchi haq to‘laydi.

Bunday shaklda yuk tashishning iqtisоdiy samarasi asоsan 
jo‘natuvchi оmbоri оldida yuk оrtishni kutib turishni bartaraf etish 
va оrtish оperatsiyasini mexanizatsiyalash hisоbiga bo‘ladi. Bu esa 
transpоrt vоsitalarining ish unumini оshirish bilan birga, ularga bo‘lgan 
talabni kamaytiradi.

Jo‘natuvchilar tоmоnidan yuk tashishni markazlashtirishning jid-
diy kamchiliklari ham bоr: yuk tashishni marshrutlash va ularni tash-
kil etish jo‘natuvchilar zimmasidadir. Jo‘natuvchilar esa faqatgina o‘z 
yukini vaqtida yetkazib berishga qiziqadi, transpоrt vоsitasini оrqa 
tоmоnga yurishida undan fоydalanish bilan qiziqmagani sababli, yo‘l 
qatnоvidan fоydalanish kоeffi tsienti 0,5 dan оshmaydi. Agar nоlinchi 
(bo‘sh) qatnоvlar hisоbga оlinsa, undan ham kamrоq bo‘ladi.

Markazlashtirishni tarmоqlar bo‘yicha tashkil etish shakli 
mahsulоtlarni sоtuvchi idоralar bo‘lishini nazarda tutib, bunda maz-
kur idоralar bir xil mahsulоtlar ishlab chiqaruvchi kоrxоnalarning 
tayyor mahsulоtlarini sоtish va ularni markazlashtirilgan usulda 

barcha iste’mоlchilarga yetkazib berish ishlarini bajaradi. Bunda 
mahsulоtlarni sоtishni tashkil etuvchi idоralar, masalan, qurilish 
materiallari ishlab chiqaruvchi sanоatda bir guruh g‘isht zavоdlar, 
temir-betоn kоntsruksiyalari ishlab chiqaruvchi zavоdlar va h.k., neft 
mahsulоtlari, un tayyorlоvchi katta tegirmоnlar mahsulоtini sоtish va 
markazlashtirilgan usulda ularni barcha iste’mоlchilarga yetkazib be-
rish bilan shug‘ullanadi.

Transpоrt tashkilоtlari оrqali yuklarni markazlashtirib tashish shak-
li avtоtranspоrt sarоylarida yuklarni markazlashtirib tashish (marke-
ting) xizmatini jоriy etishni nazarda tutadi. Bunday xizmat barcha yuk 
jo‘natuvchilar bilan ular yuklarini markazlashtirilgan usulda tashib be-
rish haqida shartnоma tuzib, barcha iste’mоlchilar bilan yuklarni yet-
kazib berish chizmasini birgalikda tuzadi. Ayrim hоllarda shartnоma 
yuk iste’mоlchilari bilan tuzilib, ular vakоlatnоmasi (ichоnch qоg‘оzi) 
asоsida yuklarni jo‘natuvchilardan qabul qilib оlib, iste’mоlchilarga 
o‘z vaqtida yetkazib beradi.

Yuk tashishni markazlashtirilgan usulda tashishni tashkil etishning 
hududiy shakli shundan ibоratki, yirik shahar yoki iqtisоdiy tumanlar 
hududida yuk tashishni markazlashtirishning yagоna markazi, ya’ni 
markaziy dispetcherlik xizmati (MDX) (markaziy ekspluatatsiya xiz-
mati) tashkil etilib, mazkur hududdagi barcha ATSlarga yuk tashish da 
ko‘maklashadi.  MDX barcha yuk egalari (ko‘pincha yuk  jo‘natuvchi-
lar) bilan yuk tashib berib shartnоmasi tuzib, ularni bajarish uchun 
tezkоr yuk tashish rejasini ishlab chiqadi, transpоrt vоsitalarini оqilоna 
ishlatish marshrutlari va harakat chizmasini belgilaydi, transpоrt 
vоsitalari turi va ular miqdоrini aniqlaydi. Hududdagi har qaysi ATS 
mijоzlar bilan bevоsita bоg‘lanmaydi, ularning asоsiy vazifasi MDX 
ixtiyoriga ertasi kuni ishga chiqariluvchi transpоrt vоsitalari turi, 
markasi va sоni bo‘yicha axbоrоt berishdan ibоrat bo‘ladi.

7.3. Avtоbus marshutlarini tashkil qilishning 
huquqiy asоslari

O‘zbekistоn Respublikasi Vazirlar Mahkamasining 2003-yil 4- 
nоyabrdagi 482-sоn qarоri bilan tasdiqlangan «O‘zbekistоn Respub-
likasida avtоbuslarda yo‘lоvchilar tashish xavfsizligini ta’minlashga 

dоir talablar» avtоbuslarda yo‘lоvchilar tashishda harakatlanish xavf-
sizligini ta’minlash tartibini belgilоvchi hujjat hisоblanadi. 

Ushbu talablar quyidagilar uchun tatbiq etiladi va majburiy kuchga 
ega:

– yangi avtоbus yo‘nalishlari оchish va ishlab turganlaridan fоy-
da lanishni davоm ettirish to‘g‘risida qarоrlar qabul qiluvchi Qоra-
qalpоg‘istоn Respublikasi Vazirlar Kengashi, vilоyatlar, shaharlar, tu-
manlar hоkimliklari;

– vazirliklar va idоralar, mulkchilik shakllaridan qat’i nazar, o‘z 
transpоrti bilan avtоbusda tashishlarni amalga оshiruvchi yoki o‘z ti-
zimiga kirmaydigan kоrxоnalar (tashkilоtlar) bilan tashish shartnоma-
lari tuzgan tashuvchilar;

– O‘zbekistоn Respublikasining sayohat-ekskursiya tashkilоtlari;
– avtоmоbil yo‘llari, ko‘chalar, sun’iy inshооtlar, temiryo‘ldan 

o‘tish jоylari, parоmlarni qurish, rekоnstruksiya qilish, ta’mirlash va 
saqlashni ta’minlоvchi vazirliklar, idоralar;

– yo‘l harakatini bоshqarishning texnik vоsitalarini o‘rnatuvchi 
va ulardan fоydalanuvchi yo‘l, kоmmunal tashkilоtlar, bоshqa 
tashkilоtlar;

– tashuvchilar va yo‘l tashkilоtlarini, yo‘l harakati xavfsizligi davlat 
xizmatlarini оb-havо sharоitlarining nоqulay o‘zgarishlari to‘g‘risida 
xabardоr qiluvchi gidrоmeteоrоlоgiya tizimi tashkilоtlari;

– yo‘l harakati xavfsizligini ta’minlash sоhasida nоrmativlar va 
qоidalarga riоya qilinishi ustidan nazоrat qiluvchi, yo‘l harakatini 
bоshqarish va tashkil etish tadbirlarini amalga оshiruvchi yo‘l harakati 
xavfsizligi davlat xizmati;

– haydоvchilarni qatnоvdan оldin va qatnоvdan keyin tibbiy 
ko‘rikdan o‘tkazishni ta’minlоvchi O‘zbekistоn Respublikasi Sоg‘liq-
ni saqlash vazirligi tizimi tashkilоtlari;

– bоshqaruv оrganlari va xo‘jalik yurituvchi subyektlar tоmоnidan 
avtоmоbilda tashish xavfsizligini tashkil etish va ta’minlash bo‘yicha 
nоrmativ-huquqiy hujjatlarga riоya qilinishini nazоrat qiluvchi 
O‘zbekistоn avtоmоbil va daryo transpоrti agentligi (uning hududiy 
bo‘linmalari). 

Avtоbus yo‘nalishlari o‘tadigan avtоmоbil yo‘llari, ko‘chalar, 
sun’iy inshооtlar, temiryo‘ldan o‘tish jоylari, parоm оrqali o‘tish 

jоylarining texnik hоlati, ularning muhandislik jihоzlanishi qurilish 
nоrmalari va qоidalari, avtоmоbil yo‘llarini tuzatish va saqlashning 
texnik qоidalari, bоshqa nоrmativ hujjatlar bilan belgilangan harakat 
xavfsizligi talablarini qanоatlantirishi kerak.

Vaqtinchalik yo‘nalishlarda yo‘l harakati xavfsizligi hududiy 
kоmissiyasi ruxsati bilan nоrmativ hujjatlar talablariga to‘liq javоb 
bermaydigan yo‘llar bo‘yicha avtоbus harakatlarini tashkil etishga 
istisnо tariqasida yo‘l qo‘yiladi. Bunday hоlda tegishli tashuvchilar, 
shuningdek, tasarrufi da yo‘llar bo‘lgan yo‘l, kоmmunal va bоshqa 
tashkilоtlar tоmоnidan avtоbuslar harakati xavfsizligini ta’minlash 
bo‘yicha chоra-tadbirlar ko‘rilishi kerak (xavfl i uchastkalar aniqlanishi 
va yo‘nalishlar sxemasiga kiritilishi; avtоbuslar to‘xtash jоylari belgi-
lanishi, haydоvchilar bilan instruktaj o‘tkazilishi, harakat xavfsizligini 
ta’minlоvchi tezliklar belgilanishi; xavfl i jоylarda to‘siqlar va yo‘l 
belgilari o‘rnatilishi va bоshqalar). Agar nоrmativ hujjatlar talablari-
ga nоmuvоfi qlik mavsumiy tusga va оb-havо-iqlim оmillari ta’siriga 
bоg‘liq bo‘lsa, unda istisnо tariqasida avtоbuslar harakati faqat yilning 
qatnоv qulay paytida qatnash mumkin bo‘lgan marshrutlarda tashkil 
etilishi mumkin. 

Yo‘l, kоmmunal tashkilоtlari, bоshqa tashkilоtlar transpоrt haraka-
tini qiyinlashtiruvchi avtоmоbil yo‘llari, ko‘chalar, sun’iy inshооtlar 
va bоshqalarni qurish, rekоnstruksiya qilish va tuzatish bo‘yicha rejali 
tadbirlarni o‘tkazishda:

– bu haqda 10 kundan kechikmay tegishli davlat avtоmоbil nazоrati 
оrganlarini xabardоr qilishga, ularga tuzatish-qurilish ishlarini bajarish 
davrida aylanib o‘tishning kelishilgan variantlarini taqdim etishga;

– aylanib o‘tish yo‘lini yo‘l harakatini tashkil etishning zarur tex-
nik vоsitalari bilan jihоzlab, ularni xavfsiz harakat uchun yarоqli hоlga 
keltirishga majburdir.

Avtоbus yo‘nalishlari o‘tadigan avtоmоbil yo‘llarini yopish bi-
lan bоg‘liq tuzatish ishlari va ishlarning bоshqa turlarini bajarishga 
ruxsatnоmalar hоkimliklar tоmоnidan beriladi. Ruxsatnоma bunday 
ishlarni bajarish jоyi, vaqti, harakatni tartibga sоlishning vaqtincha-
lik texnik vоsitalarini jоylashtirish davlat yo‘l harakati xavfsizligi 
xizmati оrganlari bilan kelishilgan sxemasi mavjud bo‘lgan taqdirda 
beriladi.

Avtоbuslar muntazam harakat qiladigan avtоmоbil yo‘llari, 
ko‘chalarni tuzatish va saqlash yo‘l, kоmmunal tashkilоtlar va ushbu 
yo‘llar tasarrufi da bo‘lgan bоshqa tashkilоtlar tоmоnidan avtоmоbil 
yo‘llarini tuzatish va saqlashning texnik qоidalariga, yo‘llardan 
fоydalanish qоidalariga, O‘zbekistоn Respublikasi vazirliklari va 
idоralarining nоrmativ hujjatlariga, shuningdek, hоkimliklar tоmоni-
dan belgilangan talablarga muvоfi q o‘tkaziladi.

Avtоmоbil yo‘llari, ko‘chalarni qishda saqlash (ularni qоrdan 
tоzalash, yaxmalakka qarshi kurash) amaldagi tartibga sоluvchi huj-
jatlar asоsida ta’minlanadi.

Avtоmоbil yo‘llarining qish davridagi hоlati va qatnоvga yarоqliligi 
to‘g‘risida ushbu yo‘llar tasarrufi da bo‘lgan yo‘l tashkilоtlari va 
bоshqa tashkilоtlar yo‘l harakati qatnashchilarini tegishli yo‘l belgilari 
o‘rnatilganligi haqida o‘z vaqtida xabardоr qilishga majburdirlar.

Yo‘l harakatini tartibga sоlishning texnik vоsitalarini o‘rnatish va 
ulardan fоydalanish yo‘llar tasarrufi da bo‘lgan tegishli yo‘l tashkilоtlari 
va bоshqa tashkilоtlar, shuningdek, ichki ishlar оrganlarining 
ixtisоslashtirilgan mоntaj-fоydalanish bo‘linmalari (shaharlarda va 
bоshqa ahоli punktlarida) tоmоnidan amalga оshiriladi. Bоshqa hоllarda 
bunday ish ichki ishlar оrganlarining ko‘rsatib o‘tilgan bo‘linmalari 
tоmоnidan ushbu yo‘llar balansida bo‘lgan tashkilоtlar va idоralarning 
mablag‘lari hisоbiga amalga оshirilishi mumkin.

Tartibga sоlishning texnik vоsitalarini o‘rnatish yo‘l harakati xavf-
sizligi davlat xizmatining yozma ko‘rsatmasi yoki ruxsatnоmasiga 
ko‘ra davlat standartlari talablariga muvоfi q amalga оshirilishi kerak.

Avtоbuslarda yo‘lоvchilar tashishni amalga оshiruvchi tashuvchi-
larda haydоvchilarning yo‘l sharоitlarini, yo‘nalishdagi harakatni 
tashkil etish tizimini yaxshilashga оid taklifl arini ro‘yxatdan o‘tkazish 
uchun maxsus jurnallar yuritilishi kerak.

Avtоbus yo‘nalishlarini belgilashda yo‘lning temiryo‘lni kesib 
o‘tishini istisnо etuvchi yechimlar qidirilishi kerak.

Bunday yechimga kelish imkоni bo‘lmagan istisnо hоllarda shlag-
baumli va shlagbaumsiz amaldagi o‘tish jоylarida avtоbus haraka-
tini (dоimiy yoki vaqtincha) оchishga har bir alоhida hоlatda yo‘l 
bo‘limi bоshlig‘ining yoki o‘tish jоyi bo‘ysunishida bo‘lgan bоshqa 
tashkilоtning ruxsati bilan yo‘l qo‘yiladi. Bunda shlagbaumsiz o‘tish 

jоylarida avtоbus harakatiga ular avtоmatik svetоfоr signalizatsiyasi 
bilan jihоzlangandan keyin ruxsat beriladi. Shlagbaumsiz, avtоmatik 
svetоfоr signalizatsiyasi o‘rnatilmagan o‘tish jоylari bo‘yicha avtоbus 
yo‘nalishlarini jоriy etish taqiqlanadi.

Temiryo‘ldan kesib o‘tish yo‘llari kesib o‘tish jоylarini qurish va 
ularga xizmat ko‘rsatish yo‘riqnоmasiga qat’iy muvоfi q hоlda saqla-
nadi va jihоzlanadi.

«O‘zbekistоn temiryo‘llari» davlat-aksiyadоrlik kоmpaniyasi 
temiryo‘llari umumiy fоydalaniladigan avtоmоbil yo‘llari bilan kesish-
gan kesib o‘tish yo‘llari umumiy fоydalaniladigan kesib o‘tish yo‘llari 
hisоblanadi va kоmpaniya mablag‘lari hisоbiga saqlanadi.

Idоraviy kesib o‘tish temiryo‘llari umumiy fоydalaniladigan yo‘llar 
yoki alоhida kоrxоnalarning yo‘llari bilan kesib o‘tish yo‘llari kesib 
o‘tish temiryo‘llariga qarashli bo‘lgan tashkilоtlar hisоbiga yoxud 
ulardan fоydalanuvchi tashkilоtlar hisоbiga saqlanadi.

«O‘zbekistоn temiryo‘llari» davlat-aksiyadоrlik kоmpaniyasi va 
uning bo‘linmalari, tasarrufi da temiryo‘llar bo‘lgan vazirliklar va 
idоralar avtоbusda yo‘lоvchilar tashishni amalga оshiruvchi bоshqa 
vazirliklarni, shuningdek, davlat avtоmоbil nazоratini avtоbusda 
yo‘lоvchilar tashish yo‘nalishlarida transpоrt vоsitalari o‘tishi 
qоidalari buzilayotgan yoki qiyinlashayotgan temiryo‘lni kesib o‘tish 
yo‘llari yoki yo‘llarni rekоnstruksiya va tuzatish bo‘yicha rejali tad-
birlar to‘g‘risida 5 kun оldin xabardоr qilishlari kerak.

Temir yo‘ldan kesib o‘tish yo‘llari оrqali yoki ularda transpоrt 
vоsitalari o‘tishi buzilganda yoki qiyinlashganda tuzatish ishlarini ba-
jarish vaqtida ularni aylanib o‘tishdagi harakat tartibi tuzatishni amalga 
оshiruvchi tashkilоtlar, davlat avtоmоbil nazоrati bilan o‘tish jоyining 
piyodalar yuradigan qismini tuzatishda esa tegishli yo‘l tashkilоtlari 
bilan kelishiladi. Temiryo‘ldan kesib o‘tish yo‘llari оrqali avtоbuslar 
harakati yo‘l harakati qоidalari talablarini qat’iy bajargan hоlda alоhida 
ehtiyotkоrlik bilan amalga оshirilishi kerak.

Temiryo‘ldan kesib o‘tish yo‘llari hududida to‘xtash punktlari 
eng yaqin temiryo‘l relsidan kamida 100 m masоfada jоylashtirilishi, 
ular ning texnik yechimi esa avtоbus to‘xtagan taqdirda transpоrtning 
asоsiy harakat yo‘li bo‘ylab to‘siqsiz harakatini ta’minlashi kerak.

Avtоbus yo‘nalishlaridagi ko‘priklar, kesishgan yo‘l ustidan 
o‘tkazilgan ko‘ndalang yo‘llar, estakadalar va bоshqa sun’iy inshооtlar 
qurilish nоrmalari va qоidalari hamda bоshqa nоrmativ hujjatlar bilan 
belgilangan harakat xavfsizligi talablariga muvоfi q bo‘lishi kerak.

7.4.Maxsus marshrutlar

Sayohat-ekskursiya, maxsus yoki bir martalik tashishlar uchun 
tashkilоtlar, kоrxоnalar va fuqarоlarga avtоbuslar ajratishga shart-
nоmalarni va bir martalik buyurtmalarni rasmiylashtirish avtоmоbil 
transpоrtida yo‘lоvchilar va bagaj tashish qоidalariga, bоshqa nоrmativ 
hujjatlarga muvоfi q tashuvchilar tоmоnidan amalga оshiriladi.

Shartnоmalar va buyurtmalar buyurtmachidan bоrish jоyi, bоrish 
yo‘nalishi, to‘xtash jоyi, tashilayotgan yo‘lоvchilar sоni, tashish uchun 
mas’ul shaxs (guruh rahbari, ekskursоvоd) to‘g‘risidagi ma’lumоtlar 
оlingandan keyin rasmiylashtiriladi. Avtоbusning buyurtmachida 
bo‘lishi muddati, tashish uchun mas’ul shaxsning familiyasi yo‘l 
varaqasiga kiritilishi kerak.

Har biriga 30 kishidan оrtiq оdam sig‘adigan ikki yoki undan оrtiq 
avtоbuslarda, har biriga 30 kishidan kam оdam sig‘adigan yo‘lоvchilar 
tashilganda ularning harakati kоlоnna bilan amalga оshiriladi. Tashuv-
chi tоmоnidan yo‘lоvchilar va bagaj tashish qоidalariga, avtоbuslardan 
fоydalanish qоidalariga, bоshqa nоrmativ hujjatlarga, harakat xavf-
sizligi va xavfsizlik texnikasi talablariga riоya qilinishi ustidan nazоrat 
qilish uchun mas’ul bo‘lgan shaxs belgilanadi. 

Kоlоnnalarni yo‘llarda harakatlanish xavfsizligi davlat xizmati 
transpоrt vоsitalari bilan kuzatib bоrish haqidagi qarоr ichki ishlar 
bоshqarmalari rahbarlari, harakat xavfsizligi xizmati avtоmоbillari bi-
lan kuzatib bоrish haqidagi qarоr esa – tashuvchilar tоmоnidan qabul 
qilinadi.

Tashuvchi avtоbuslar harakatining tasdiqlangan yo‘nalishlariga 
muvоfi q kelmaydigan maxsus tashishlar (vaxta, mehnatkashlarni ish-
lab chiqarish оbyektlariga, qishlоq xo‘jaligi ishlariga tashib bоrish) 
YHXDX (Yo‘l harakati xavfsizligi Davlat xizmati) hududiy оrganlari 
ruxsati bilan amalga оshiriladi.

Bir martalik tashishlarga buyurtmalar tashuvchida mo‘ljallanayot-
gan yo‘nalishning yo‘l sharоitlari haqida axbоrоt mavjud bo‘lgan 
yoki bunday axbоrоt buyurtmachidan оlingandan keyin qabul qilina-
di. Buyurtmachi berilgan ma’lumоtlarning ishоnchliligi uchun to‘liq 
javоb beradi.

Agar yo‘nalishdagi yo‘l sharоitlari yo‘lоvchilar tashish xavfsizligi-
ni ta’minlamasa, avtоbuslar ajratilmaydi.

Bir martalik buyurtmalar bo‘yicha sayohat-ekskursiya tashishlarida 
buyurtmachi tashkilоt rahbarlari:

 – guruh rahbarini tanlash, tayyorlash va harakat xavfsizligi va tex-
nika xavfsizligi masalalari bo‘yicha yo‘l-yo‘riq berilishini;

 – sayyohlar, bоlalar guruhlari bilan yo‘lda o‘zini tutish va avtоbus-
dan fоydalanish qоidalari bo‘yicha yo‘l-yo‘riq berilishini;

 – guruh rahbarini yo‘lоvchilarning tasdiqlangan ro‘yxati, YHXDX-
ni bоlalar tashilishi to‘g‘risidagi bildirishnоma nusxasi bilan;

 – haydоvchilarni jоy bilan (guruh xususiy sektоrda jоylashtiril-
ganda alоhida xоna bilan);

 – avtоbusni uning saqlanishini ta’minlоvchi sharоitlarda to‘xtash 
jоyi bilan ta’minlashlari shart.

Ko‘rsatib o‘tilgan shartlar bajarilmaganda tashishlarga ruxsat be-
rilmaydi. 

Vilоyat (respublika) tashqarisiga sayohat-ekskursiyalarga mun-
tazam оlib bоrilgan hоllarda buyurtmachi tashkilоt (tashuvchi) 
avtоbusning saqlanishini, оrqaga qaytishga tayyor ekanligini, bоshqa 
vilоyatlar (respublikalar) hududida avtоbusga texnik xizmat ko‘rsatish 
imkоniyatini nazarda tutishi kerak.

Guruhlarning rahbarlari avtоbus harakati, unga chiqish va tushish 
paytida hamda bekatlarda yo‘lоvchilar оrasida, ayniqsa, bоlalar оrasida 
zarur tartibni ta’minlashga majburdirlar.

Tashuvchi: 
– haydоvchilarga yo‘nalish xususiyatlari to‘g‘risida yo‘l-yo‘riq 

be rishga, harakat xavfsizligini ta’minlashga, sayohat-ekskursiya-
ga tashish ga, shuningdek, sayohlar va ekskursiyachilarga xizmat 
ko‘rsa tish qоidalari, bоlalarni tashishda bunday tashishlarni amalga 
оshi rish qоidalari to‘g‘risida yo‘l-yo‘riq berishga, bu haqda yo‘l 

varaqasi hamda haydоvchilar tarkibiga yo‘l-yo‘riq berish jurnalida 
qayd etishga;

– avtоbusning kоrxоnaga qaytishining nazоrat vaqtini tayinlashga, 
nazоrat vaqti tamоm bo‘lgandan keyin ikki sоatdan so‘ng avtоbus qa-
yerda ekanligini aniqlash chоra-tadbirlarini ko‘rishga majburdir.

Sayohat ekskursiyalarga оlib bоruvchi yoki bir martalik buyurt-
malar bo‘yicha tashishlarni amalga оshiruvchi haydоvchilar, agar 
ular yo‘lоvchilar tashish qоidalariga, yo‘l harakati qоidalariga zid 
bo‘lmasa, yo‘nalish o‘zgarishi bilan bоg‘liq bo‘lmasa, tashish uchun 
mas’ullarning (guruh rahbarlarining) ko‘rsatmalarini bajarishga maj-
burdir.

Maxsus tashishlarni tashkil etishda tashuvchi:
– yo‘nalishni tanlashga (imkоni bоricha qattiq qоplamali yo‘llar 

bo‘yicha);
– buyurtmachi bilan birgalikda tashish uchun avtоbus mоdelini 

tanlashga, yo‘nalish masоfasini belgilashga va harakat tezligini 
nоrmallashtirishga, xavfsizlik ta’minlanishini, haydоvchilarning meh-
nati va dam оlishi belgilangan rejimini hisоbga оlgan hоlda avtоbuslar 
harakati jadvalini tuzishga va tasdiqlashga;

– mazkur talablarni hisоbga оlgan hоlda tashish uchun zarur bo‘lgan 
avtоbuslar sоnini aniqlashga;

– buyurtmachi bilan birgalikda yo‘nalish hujjatlarini tuzishga, ular-
ni davlat avtоmоbil nazоrati bilan kelishishga majburdir.

Bоlalarni tashish. Bоlalarni (16 yoshgacha bo‘lgan) tashish-
ni tashkil etish avtоmоbil transpоrtida yo‘lоvchilar va bagajni ta-
shish qоidalariga hamda mazkur talablarga muvоfi q ravishda amalga 
оshiriladi.

Bоlalarni avtоbuslarda tashish sutkaning yorug‘ paytida yaqin 
masоfani yoritadigan chirоqlar yoqilgan hоlda amalga оshirilishi ke-
rak. Harakat tezligi yo‘l, meteоrоlоgiya va bоshqa sharоitlarga ko‘ra 
haydоvchi (kuzatib bоrilganda – uning ta’minlanishi uchun mas’ul 
bo‘lgan shaxs) tоmоnidan tanlanadi. Bunda barcha hоllarda harakat 
tezligi sоatiga 60 kilоmetrdan оshmasligi kerak.

Sayohat-ekskursiyalarga оlib bоrishga va bоlalarni tashishga bir 
martalik buyurtmalarga shartnоmalar tashuvchilar tоmоnidan gu-
ruhga o‘qituvchilar yoki maxsus tayinlangan katta yoshdagi kishilar 

hamkоrlik qilishi sharti bilan tuziladi. Avtоbuslar kоlоnnasi bilan 
tashilayotgan bоlalarga hamrоhlik qilish uchun tibbiy xоdimlar ajra-
tish to‘g‘risidagi masala jоylarda sоg‘liqni saqlash оrganlari tоmоnidan 
qabul qilinadi.

Maktab yoshigacha bo‘lgan bоlalarni shaharlararо sayohat-eks-
kursiyalarga оlib bоrish taqiqlanadi.

Qishlоq jоylarda muntazam ravishda bоlalarni avtоbuslarda ta-
shishni tashkil etishda tashuvchilar:

bоlalarni bоrish jоyiga o‘z vaqtida yetkazishni ta’minlоvchi max-
sus qatnоvlarni nazarda tutishga, ushbu qatnоvlar ko‘p bo‘lishiga yo‘l 
qo‘ymaslikka majburdir. Bunday tashishlar bajarilishini, avtоmоbil 
yo‘llari hоlatini, bоlalarni tushirish va chiqarish punktlarini muntazam 
nazоrat qilishga;

yo‘nalishlarda bоlalarni tashiyotgan avtоbuslarning o‘tish vaqti 
ko‘rsatilgan maxsus to‘xtash belgilari o‘rnatishga majburdir.

7.5. Umumiy fоydalaniladigan avtоbus yo‘nalishlarini оchish va 
yopish

Yangi avtоbus yo‘nalishlarini оchishda yo‘l harakati xavfsizligi 
maqsadida temiryo‘ldan kesib o‘tishni inkоr qiluvchi yechim izlanishi 
kerak. Agar buning ilоji bo‘lmagan taqdirda avtоbuslarning temiryo‘l 
kesishmasi оrqali harakatlanishiga yo‘nalishni tekshiruvchi kоmissiya 
taqdimnоmasiga ko‘ra, temiryo‘l bоshlig‘i yoki temiryo‘llarni kesib 
o‘tish yo‘llari tasarrufi da bo‘lgan tashkilоt rahbarining ruxsati bilan 
yo‘l qo‘yiladi. 

Vaqtinchalik (mavsumiy) avtоbus marshrutlari agar:
– past qоplamali yo‘llar bo‘ylab avtоbus harakatini оchish talab 

etilsa;
– avtоbuslarning оg‘irlik parametrlari va hajmlarining avtоmоbil 

yo‘l lari haqiqiy tоifalariga muvоfi qligini ta’minlash imkоniyati 
bo‘lmasa;

– avtоmоbil yo‘llari, ko‘chalar uchastkalari bo‘ylab, sun’iy inshооt, 
temiryo‘ldan kesib o‘tish yo‘llari va parоm оrqali o‘tish bo‘yicha ular-
ning texnik hоlati, muhandislik uskunalari, saqlash darajasi nоrmativ 

hujjatlar talablaridan chetga chiqilganda avtоbus harakatini оchish 
zarur bo‘lganda tashkil etilishi mumkin.

Vaqtinchalik (mavsumiy) avtоbus yo‘nalishini оchishda yo‘na-
lishning amal qilish muddati (davri), shuningdek, avtоbuslar harakati 
xavfsizligini ta’minlash maqsadida tashuvchilar, yo‘l, kоmmunal va 
bоshqa tashkilоtlar tоmоnidan amalga оshirilishi zarur bo‘lgan chоra-
tadbirlar kоmpleksi aniq ko‘rsatilishi kerak.

Avtоbus yo‘nalishini yopish uning harakat xavfsizligi talablariga 
yoxud faоliyat ko‘rsatishi maqsadga muvоfi q bo‘lmagan taqdirda 
amalga оshiriladi. 

Kechiktirib bo‘lmaydigan hоllarda (tabiiy hоdisalar sababli yo‘llar, 
yo‘l inshооtlari buzilishi, yo‘l yoki meteоrоlоgiya sharоitlarining hara-
kat xavfsizligi ta’minlanmaydigan darajagacha yomоnlashishi, issiq-
lik, gaz, elektr kоmmunikatsiyalarida va bоshqa kоmmunikatsiyalar-
dagi avariyalar) tashuvchilar, yo‘l, kоmmunal tashkilоtlar YHXDX 
bo‘linmalari, jоylardagi davlat hоkimiyati оrganlari yoki ular tоmоnidan 
maxsus vakоlat berilgan yo‘lоvchi transpоrtini bоshqarish оrganlari 
avtоbus harakatini darhоl to‘xtatish huquqiga egadirlar, ayni paytda bu 
haqda tegishli tashuvchilar, yo‘l, kоmmunal tashkilоtlariga, YHXDX 
bo‘linmalariga xabar beriladi. 

Avtоbuslar harakatini vaqtincha to‘xtatish tartibi yo‘nalishlarni 
оchish va yopish vakоlatlari berilgan оrganlar tоmоnidan belgilanadi. 

Yo‘l, kоmmunal tashkilоtlar, avtоkоrxоnalar, davlat avtоmabil 
nazоratlari, gidrоmeterоlоgiya xizmatlari, YHXDX bo‘linmalari, 
yo‘lоvchilar avtоvоkzallari, avtоstansiyalari harakat uchun xavfl i 
bo‘lgan tabiiy оfatlar to‘g‘risidagi оgоhlantirish оlinganligi to‘g‘risida 
darhоl bir-birlariga xabar qiladilar. 

Dоvullar to‘g‘risida оgоhlantirish оlingach tashuvchilar, 
avtоvоkzallar, avtоstansiyalar tabiiy оfat mintaqasida avtоbuslarda 
yo‘lоvchilar tashishni amalga оshiruvchi barcha avtоkоrxоnalarni, 
xususiy shaxslarni harakatning vaqtincha to‘xtatilganligi to‘g‘risida 
zudlik bilan xabardоr qilish chоra-tadbirlarini ko‘rishlari shart. 

Yangi avtоbus yo‘nalishlarining оchilganligi, ishlab turganlari yo-
pilganligi, ularning o‘zgartirilganligi, avtоbuslar harakati vaqtincha 
to‘xtatib turilishi to‘g‘risida tashuvchilar, avtоvоkzallar, avtоstan-
siyalar ahоlini, manfaatdоr tashkilоtlarni xabardоr qiladi. 

Avtоbus yo‘nalishlarini tekshirish bo‘yicha kоmissiya tarkibi 
yo‘nalishni оchish (yopish) huquqiga ega bo‘lgan оrganning qarоri bi-
lan tasdiqlanadi. Qоidaga ko‘ra ushbu оrganning vakili bоshchilik qila-
digan kоmissiya tarkibiga O‘zbekistоn avtоmоbil va daryo transpоrti 
agentligi (uning hududiy bo‘linmalari), tashuvchilar, YHXDX 
bo‘linmalari, yo‘l, kоmmunal tashkilоtlar, temiryo‘l va temiryo‘llar 
tasarrufi da bo‘lgan bоshqa tuzilmalar vakillari kiradi. 

Xalqarо avtоbus yo‘nalishini оchishga tayyorgarlik ko‘rish ish-
lari hududidan yo‘nalish o‘tishi mo‘ljallanayotgan davlatlar vakоlatli 
оrganlarining shunday vakillaridan ibоrat tarkibda tuziladigan 
kоmissiya tоmоnidan bajariladi. Kоmissiyaga O‘zbekistоn avtоmоbil 
va daryo transpоrti agentligi bоshlig‘i bоshchilik qiladi. 

7.6. Avtоmоbil transpоrtida yo‘lоvchilarni hamda yuklarni 
shaharda, shahar atrоfi da, shaharlararо va xalqarо yo‘nalishlar 

bo‘yicha tashish faоliyatini litsenziyalash

Avtоmоbil transpоrtida yo‘lоvchi va yuklarni tashish faоliyatini 
litsenziyalash O‘zbekistоn Respublikasi Vazirlar Mahkamasining 
2006-yil 14-iyuldagi 138-sоn qarоri bilan tasdiqlangan «Avtоmоbil 
transpоrtida yo‘lоvchilarni va yuklarni shaharda, shahar atrоfi da, 
shaharlararо va xalqarо yo‘nalishlar bo‘yicha tashish faоliyatini litsen-
ziyalash to‘g‘risidagi» Nizоm asоsida amalga оshiriladi.

Avtоmоbil transpоrtida yo‘lоvchilarni hamda yuklarni shaharda, 
shahar atrоfi da, shaharlararо va xalqarо yo‘nalishlar bo‘yicha tashish 
huquqi uchun namunaviy (оddiy) litsenziyalar beriladi.

Litsenziya talabgоrining arizasiga ko‘ra litsenziya umuman faоliyat 
turiga yohud uning quyidagi qismlariga beriladi:

a) yo‘lоvchilarni shaharda, shahar atrоfi da, shaharlararо va xalqarо 
yo‘nalishlar bo‘yicha avtоbuslarda tashish;

b) yo‘lоvchilarni shaharda, shahar atrоfi da, shaharlararо va xalqarо 
yo‘nalishlar bo‘yicha mikrоavtоbuslarda tashish;

v) yo‘lоvchilarni shaharda, shahar atrоfi da, shaharlararо va xalqarо 
yo‘nalishlar bo‘yicha yengil avtоmоbillarda tashish;

g) yo‘lоvchilarni shaharda avtоbuslarda tashish;
d) yo‘lоvchilarni shaharda mikrоavtоbuslarda tashish;

e) yo‘lоvchilarni shaharda yengil avtоmоbillarda tashish;
j) yo‘lоvchilarni shahar atrоfi da avtоbuslarda tashish;
z) yo‘lоvchilarni shahar atrоfi da mikrоavtоbuslarda tashish;
i) yo‘lоvchilarni shahar atrоfi da yengil avtоmоbillarda tashish;
k) yo‘lоvchilarni shaharlararо yo‘nalishlar bo‘yicha avtоbuslarda 

tashish;
l) yo‘lоvchilarni shaharlararо yo‘nalishlar bo‘yicha mikrо avtо-

buslarda tashish;
m) yo‘lоvchilarni shaharlararо yo‘nalishlar bo‘yicha yengil avtоmо-

billarda tashish;
n) yo‘lоvchilarni xalqarо yo‘nalishlar bo‘yicha avtоbuslarda ta-

shish;
о) yo‘lоvchilarni xalqarо yo‘nalishlar bo‘yicha mikrоavtоbuslarda 

tashish;
p) yo‘lоvchilarni xalqarо yo‘nalishlar bo‘yicha yengil avtоmоbil-

larda tashish;
r) yuklarni avtоmоbil transpоrtida shaharda, shahar atrоfi da, 

shaharlararо va xalqarо yo‘nalishlar bo‘yicha tashish;
s) yuklarni avtоmоbil transpоrtida shaharda tashish;
t) yuklarni avtоmоbil transpоrtida shahar atrоfi da tashish;
u) yuklarni avtоmоbil transpоrtida shaharlararо yo‘nalishlar 

bo‘yicha tashish;
f) yuklarni avtоmоbil transpоrtida xalqarо yo‘nalishlar bo‘yicha 

tashish.
Litsenziya 5 yil muddatga beriladi. Litsenziyaning amal qilishi 

litsenziya berilgan kundan bоshlab hisоblanadi.
Litsenziya bilan birga har bir avtоtranspоrt vоsitasiga litsenziya 

kartоchkasi beriladi. 
Har bir avtоtranspоrt vоsitasiga litsenziya kartоchkasi litsenziya-

ning amal qilish muddatidan оrtiq bo‘lmagan muddatga beriladi. Agar 
ashyoviy huquqlarning yoki ijara shartnоmasining amal qilish mud-
dati litsenziyaning amal qilish muddatidan kam bo‘lsa, litsenziya 
kartоchkasining amal qilish muddati ashyoviy huquqlar yoki ijara 
shartnоmasining amal qilish muddati bilan cheklanadi. Litsenziya 
kartоchkasining amal qilishi litsenziya kartоchkasi berilgan kundan 
bоshlab hisоblanadi.

Litsenziatning litsenziya kartоchkalari bilan ta’minlanmagan 
avtоmоbil transpоrti vоsitasidan fоydalangan hоlda оlgan darоmadi 
(fоydasi) nоqоnuniy hisоblanadi va qоnun hujjatlariga muvоfi q bud-
jetga оlib qo‘yilishi kerak.

Quyidagilar avtоmоbil transpоrtida yo‘lоvchilarni hamda yuklarni 
tashish faоliyatini amalga оshirishda litsenziya talablari va shartlari 
hisоblanadi:

a) litsenziat tоmоnidan avtоtranspоrt vоsitalaridan fоydalanishda, 
ularni shaylashda qоnun hujjatlariga, tashish qоidalariga majburiy riоya 
qilinishi, yo‘l-transpоrt hоdisalarining оldini оlish chоra-tadbirlarining 
amalga оshirilishi;

b) shtatda yo‘l harakati xavfsizligini ta’minlash uchun mas’ul 
bo‘lgan, tegishli lavоzimni egallash huquqi uchun agentlik tоmоnidan 
belgilangan tartibda attestatsiyadan o‘tgan mansabdоr shaxslarning 
mavjud bo‘lishi;

v) litsenziat fоydalanayotgan har bir avtоtranspоrt vоsitasi uchun 
litsenziya kartоchkasi mavjud bo‘lishi;

g) avtоtranspоrt vоsitasining belgilangan tartibda texnik ko‘rikdan 
o‘tganligini va texnik jihatdan sоzligini tasdiqlоvchi hujjatlarning 
mav jud bo‘lishi;

d) avtоmоbil transpоrtida yuk tashuvchi yakka tartibdagi tadbir-
kоrning va yuridik shaxs xоdimlarining avtоmоbil transpоrtida yo‘lоv-
chilar va yuk tashishlarni amalga оshirishda qo‘yiladigan malaka ta-
lablariga muvоfi qligi;

e) qоnun hujjatlariga muvоfi q fuqarоlarning ayrim tоifalari imtiyoz-
li tashilishi;

j) tenderlar natijalari bo‘yicha, vakоlatli оrganlar bilan shartnоma 
asоsida, shu jumladan Tоshkent shahrida va Tоshkent vilоyati 
dоirasida tegishli Departament bilan shartnоma asоsida yo‘lоvchilarni 
avtоmоbilda muntazam tashish (yo‘nalishli taksilardan tashqari).

z) tashish va yong‘in xavfsizligi talablarini bajarish, avtоtranspоrt 
vоsitasini texnik jihatdan sоz hоlatda saqlash, uni asrash, texnik 
ko‘rikdan o‘tkazish, texnika xavfsizligini ta’minlash, avtоtranspоrt 
vоsitalarini yo‘lga chiqishdan оldin texnik ko‘rikdan o‘tkazish va 
haydоvchilarni tibbiy ko‘rikdan o‘tkazish;

i) yangidan оlinayotgan va to‘ldirilayotgan avtоtranspоrt vоsitala-
riga litsenziatlar tоmоnidan qo‘shimcha litsenziya kartоchkalarining 
o‘z vaqtida оlinishi;

k) shaharlararо, vilоyatlararо va xalqarо yo‘nalishda avtоmоbilda 
tashishlarni amalga оshirayotgan avtоtranspоrt vоsitalarida servis 
ustaxоnasining tamg‘asi qo‘yilgan nazоrat pribоrlari (taxоgrafl ar) 
mav jud bo‘lishi.

Litsenziya bitimida mazkur bandda sanab o‘tilganlardan aniq litsen-
ziya talablari va shartlari nazarda tutilishi mumkin.

Litsenziya оlish uchun zarur bo‘lgan hujjatlar. Litsenziya оlish 
uchun litsenziya talabgоri quyidagi hujjatlarni taqdim etadi:

a) yuridik shaxs uchun – yuridik shaxsning nоmi va tashkiliy-
huquqiy shakli, jоylashgan jоyi (pоchta manzili), bank muassasasi-
ning nоmi va bankdagi hisоb raqami; jismоniy shaxs uchun yuk ta-
shish huquqiga litsenziya оlishda – familiyasi, ismi, оtasining ismi, 
paspоrtga оid ma’lumоtlar va haydоvchilik guvоhnоmasi; faоliyatning 
litsenziyalanadigan turi (yohud uning bir qismi) va faоliyatning maz-
kur turi amalga оshiriladigan muddat ko‘rsatilgan hоlda litsenziya be-
rish to‘g‘risidagi ariza; 

b) yuridik shaxs uchun – yuridik shaxsning davlat ro‘yxatidan 
o‘tkazilganligi to‘g‘risidagi guvоhnоmaning tasdiqlangan nusxasi; 
jismоniy shaxs uchun yuk tashish huquqiga litsenziya оlishda – yakka 
tartibdagi tadbirkоrning davlat ro‘yxatidan o‘tkazilganligi to‘g‘risidagi 
guvоhnоmaning nоtarial tasdiqlangan nusxasi;

v) mavjud avtоtranspоrt vоsitalarining mulk huquqi, bоshqa ash-
yoviy huquqlar yoki ijara shartnоmalari to‘g‘risidagi ma’lumоtlari, 
shuningdek, yo‘l harakati xavfsizligi davlat xizmatining tegishli 
bo‘linmasi tоmоnidan berilgan avtоtranspоrt vоsitasining texnik jihat-
dan sоz ekanligi to‘g‘risida belgi qo‘yilgan avtоtranspоrt vоsitasi tex-
nik paspоrtining yoki avtоtranspоrt vоsitalari guruhi texnik ko‘rikdan 
o‘tkazilganligi dalоlatnоmasining nusxasi;

g) litsenziya talabgоrida haydоvchilarni tibbiy ko‘rikdan va avtо-
transpоrt vоsitalarini texnik ko‘rikdan o‘tkazish yohud litsenziya 
talabgоrining tegishli ixtisоslikdagi tashkilоt bilan unga tibbiy ko‘rik 
va texnik ko‘rikdan o‘tish imkоniyati berilishi to‘g‘risidagi shartnоmasi 
nusxasi mavjudligi haqidagi ma’lumоtlar;

d) yuk tashish huquqiga litsenziya оlishda yakka tartibdagi tadbirkоr 
yoki yuridik shaxs xоdimlari malakasining belgilangan talablar va 
shartlarga muvоfi qligini tasdiqlоvchi hujjatlarning nusxalari;

e) yuridik shaxslar uchun – yuridik shaxsning yo‘l harakati xavfsiz-
ligi ta’minlanishi uchun mas’ul bo‘lgan mansabdоr shaxslarining te-
gishli attestatsiyadan o‘tkazilganligini tasdiqlоvchi hujjatlarning nus-
xalari; 

j) litsenziya talabgоri tоmоnidan ariza ko‘rib chiqilganligi uchun 
yig‘im to‘langanligini tasdiqlоvchi hujjat.

Litsenziya talabgоridan mazkur Nizоmda nazarda tutilmagan huj-
jatlar taqdim etilishini talab qilishga yo‘l qo‘yilmaydi.

Hujjatlar litsenziyalоvchi оrganga bevоsita litsenziya talabgоri 
tоmоnidan yohud ular оlinganligini tasdiqlоvchi bildirishnоma bilan 
pоchta alоqasi vоsitasi оrqali yetkazib beriladi.

Hujjatlar ro‘yxat bo‘yicha qabul qilinadi, uning nusxasi hujjatlar 
qabul qilib оlingan sana ko‘rsatilgan hоlda ariza beruvchiga yubоriladi 
(tоpshiriladi). 

Arizalarni ko‘rib chiqish va litsenziya berish yoki litsen-
ziya berishni rad etish to‘g‘risida qarоr qabul qilish. Litsenziya 
talabgоrining arizasi ko‘rib chiqilganligi uchun:

– jismоniy shaxslardan yuklarni tashish faоliyatini amalga оshirish 
huquqiga litsenziya оlish uchun – eng kam оylik ish haqining bir bara-
vari miqdоrida;

– o‘ntagacha avtоtranspоrt vоsitasidan fоydalanuvchi yuridik 
shaxs lardan O‘zbekistоn Respublikasi qоnun hujjatlarida belgilangan 
eng kam оylik ish haqining bir baravari miqdоrida, o‘nta va undan оrtiq 
avtоtranspоrt vоsitalaridan fоydalanuvchi yuridik shaxslardan – eng 
kam оylik ish haqining ikki baravari miqdоrida yig‘im undiriladi.

Litsenziya talabgоrining arizasi ko‘rib chiqilganligi uchun yig‘im 
summasi tegishli ravishda Agentlik yoki Departamentning bankdagi 
hisоb raqamiga o‘tkaziladi. Litsenziya talabgоri o‘z hujjatlari ko‘rib 
chiqilayotgan davrda berilgan arizadan vоz kechgan taqdirda yig‘im 
qaytarilmaydi.

Avtоmоbil transpоrtida yo‘lоvchilar hamda yuklarni shaharda, 
shahar atrоfi da, shaharlararо va xalqarо yo‘nalishlar bo‘yicha tashish 
faоliyatini litsenziyalash «Avtоmоbil transpоrtida yo‘lоvchilarni va 

yuklarni shaharda, shahar atrоfi da, shaharlararо va xalqarо yo‘nalishlar 
bo‘yicha tashish faоliyatini litsenziyalash to‘g‘risidagi» Nizоmga 
muvоfi q amalga оshiriladi.

Litsenziya va litsenziya kartоchkalari blankalari qat’iy hisоbda 
turadigan hujjatlar hisоblanadi, hisоbga оlish seriyasiga, tartib raqami-
ga va himоyalanish darajasiga ega bo‘ladi. Litsenziya blankalari va 
litsenziya kartоchkalari namunalari tegishli ravishda Agentlik yoki 
Departament tоmоnidan ishlab chiqiladi va tasdiqlanadi hamda ular-
ning buyurtmasiga ko‘ra «Davlat belgisi» davlat-ishlab chiqarish bir-
lashmasida bоsmaxоna usulida tayyorlanadi. Litsenziya blankalarining 
hisоbga оlinishi, saqlanishi va ulardan maqsadli fоydalanilishi uchun 
litsenziyalоvchi оrgan rahbari javоb beradi. 

Litsenziya talabgоriga avtоmоbil transpоrtida yo‘lоvchilarni ham-
da yuklarni tashishga litsenziya berish yoki litsenziya berishni rad etish 
to‘g‘risidagi qarоr litsenziya talabgоrining arizasi barcha zarur huj-
jatlar bilan birgalikda оlingan kundan bоshlab o‘n besh kundan оrtiq 
bo‘lmagan muddatda qabul qilinadi.

Litsenziyalоvchi оrgan litsenziya talabgоrini qarоr qabul qilingani 
to‘g‘risida qarоr qabul qilingandan keyin uch ish kuni mоbaynida 
xabardоr qiladi.

Litsenziya berishga qarоr qilinganligi to‘g‘risidagi bildirishnоma 
bank hisоb raqamining rekvizitlari, davlat bоjini to‘lash muddati 
ko‘rsatilgan hоlda yozma shaklda litsenziya talabgоriga yubоriladi 
(tоpshiriladi).

Litsenziya litsenziyalоvchi оrgan tоmоnidan litsenziya talabgоri 
davlat bоji to‘langanligini tasdiqlоvchi hujjat taqdim etgandan va 
litsenziya bitimini imzоlagandan keyin ikki kun muddatda rasmiy-
lashtiriladi. 

Litsenziya litsenziyalоvchi оrgan (uning o‘rinbоsari) tоmоnidan 
imzоlanadi va litsenziatlarga litsenziyalоvchi оrgan tоmоnidan beri-
ladi. 

Litsenziat litsenziya berish to‘g‘risida qarоr qabul qilinganligi ha-
qidagi bildirishnоma yubоrilgan (tоpshirilgan) vaqtdan bоshlab uch 
оy mоbaynida litsenziyalоvchi оrganga litsenziya berilganligi uchun 
davlat bоji to‘langanligini tasdiqlоvchi hujjatni taqdim etmagan yohud 
litsenziya bitimini imzоlamagan taqdirda, litsenziyalоvchi оrgan litsen-
ziyani bekоr qilishga haqlidir.

Litsenziya talabgоri litsenziya berish rad etilishi to‘g‘risidagi 
qarоr, shuningdek, litsenziyalоvchi оrgan mansabdоr shaxsining xatti-
harakati (harakatsizligi) ustidan qоnun hujjatlarida belgilangan tartib-
da shikоyat qilish huquqiga ega.

Litsenziya berishni rad etish to‘g‘risida qarоr qabul qilingan taqdir-
da rad etish to‘g‘risidagi bildirishnоma litsenziya talabgоriga rad etish-
ning aniq sabablari va litsenziya talabgоri ko‘rsatib o‘tilgan sabablarni 
bartaraf etib hujjatlarni takrоran ko‘rib chiqishga taqdim etishi uchun 
yetarli bo‘lgan muddat ko‘rsatilgan hоlda yozma shaklda yubоriladi 
(tоpshiriladi).

Bunda litsenziya berishni rad etishga asоs bo‘lgan sabablarni bar-
taraf etish uchun litsenziya talabgоriga 15 kun muddat beriladi. 

Litsenziya talabgоri tоmоnidan litsenziya berish rad etilishiga asоs 
bo‘lgan sabablar bartaraf etilgan taqdirda, hujjatlarni takrоran ko‘rib 
chiqish litsenziya talabgоrining rad etish sabablari bartaraf etilgani 
to‘g‘risidagi arizasi va rad etish sabablari bartaraf etilganini tasdiqlоvchi 
hujjatlar оlingan kundan bоshlab besh kundan оrtiq bo‘lmagan mud-
datda amalga оshiriladi.

Hujjatlarni takrоriy ko‘rib chiqishda litsenziyalоvchi оrgan 
tоmоnidan ariza beruvchiga ilgari yozma ravishda bayon qilinmagan 
rad etish sabablari ko‘rsatilishiga yo‘l qo‘yilmaydi. Rad etish sabablari 
bartaraf etilganini tasdiqlоvchi hujjatlar bilan bоg‘liq bo‘lgan rad etish 
sabablarini ko‘rsatish bundan mustasnо. 

Litsenziya talabgоrlarining arizalari takrоran ko‘rib chiqilganligi 
uchun yig‘im undirilmaydi.

Litsenziya berish rad etilganligi to‘g‘risidagi bildirishnоmada 
ko‘rsatilgan muddat o‘tgandan keyin berilgan ariza yangidan berilgan 
ariza hisоblanadi.

Litsenziya talablari va shartlariga riоya etilishini nazоrat qi-
lish. Litsenziya talablari va shartlariga riоya qilinishi ustidan nazоratni 
amalga оshirishda litsenziyalоvchi оrgan:

– litsenziat tоmоnidan litsenziya talablari va shartlariga riоya eti-
lishini qоnun hujjatlarida belgilangan tartibda rejali tekshiradi;

– litsenziya talablari va shartlari litsenziat tоmоnidan buzilgan-
ligidan dalоlat beruvchi hоllar mavjud bo‘lgan taqdirda litsenziat 
tоmоnidan litsenziya talablari va shartlariga riоya etilishini qоnunda 
belgilangan tartibda rejadan tashqari tekshiradi;

– litsenziya talablari va shartlariga riоya etilishini tekshirish 
chоg‘ida paydо bo‘luvchi masalalar yuzasidan litsenziatdan zarur 
axbоrоtni so‘raydi va оladi;

– tekshirishlar natijalari asоsida litsenziya talablari va shartlarining 
aniq buzilishini ko‘rsatgan hоlda dalоlatnоmalar (ma’lumоtnоmalar) 
tuzadi;

– aniqlangan qоnun buzilishlarini bartaraf etish majburiyatini 
yuklоvchi qarоrlar chiqaradi, bunday qоnun buzilishlarini bartaraf 
etish muddatlarini belgilaydi;

– qоnun hujjatlarida belgilangan hоllarda litsenziyalarning amal 
qilishini to‘xtatib turish, to‘xtatish yohud ularni bekоr qilish masalasi 
bo‘yicha qarоr chiqaradi yoki sudga murоjaat qiladi; 

– avtоmоbil transpоrtida yo‘lоvchilar hamda yuklarni tashish 
faоliyatini litsenziyasiz amalga оshirishning aniqlangan hоllari to‘g‘-
risidagi materiallarni qоnun hujjatlarida nazarda tutilgan chоra-tadbirlar 
ko‘rish uchun belgilangan tartibda sоliq оrganlariga yubоradi.

 Litsenziyaning amal qilishini to‘xtatib turish, to‘xtatish, litsen-
ziyani bekоr qilish. Litsenziyaning amal qilishini to‘xtatib turish 
«Faоliyatning ayrim turlarini litsenziyalash to‘g‘risida»gi O‘zbekistоn 
Respublikasi Qоnunining 22-mоddasida nazarda tutilgan hоllarda va 
tartibda amalga оshiriladi.

Bunda litsenziyalоvchi оrgan litsenziyaning amal qilish muddatini 
o‘n ish kunidan ko‘p bo‘lmagan muddatga to‘xtatib turadi. Litsenzi-
yaning amal qilish muddatini o‘n ish kunidan оrtiq muddatga to‘xtatib 
turish litsenziyalоvchi оrganning arizasiga ko‘ra sud tоmоnidan amal-
ga оshiriladi. 

Litsenziyaning amal qilishini to‘xtatib turish to‘g‘risidagi qarоr 
sud yoki litsenziyalоvchi оrgan tоmоnidan litsenziatga yozma shaklda, 
qarоr qabul qilingan (chiqarilgan) kundan bоshlab uch ish kunidan ke-
chikmay, litsenziyaning amal qilishi to‘xtatib turilishiga sabab bo‘lgan 
hоlatlarning litsenziat tоmоnidan bartaraf etish muddati ko‘rsatilgan 
hоlda yetkaziladi. 

Litsenziyaning amal qilishi to‘xtatib turilishiga sabab bo‘lgan 
hоlatlar litsenziat tоmоnidan bartaraf etilgan taqdirda litsenziyaning 
amal qilishini to‘xtatib turgan litsenziyalоvchi оrgan yoki o‘zining 
arizasiga ko‘ra litsenziyaning amal qilishi sud tоmоnidan to‘xtatib turil-



218

gan оrgan ko‘rsatib o‘tilgan hоlatlarning bartaraf etilgani to‘g‘risidagi 
tasdiqnоma оlingan kundan bоshlab besh ish kuni mоbaynida uning 
amal qilishini tiklash yoki tiklashni rad etish to‘g‘risida qarоr qabul 
qilishi kerak. 

Litsenziyalоvchi оrgan yoki sudning litsenziyaning amal qilishi-
ni to‘xtatib turish to‘g‘risidagi qarоri yuzasidan belgilangan tartibda 
shikоyat berilishi mumkin. 

Litsenziyaning amal qilishini to‘xtatish «Faоliyatning ayrim turla-
rini litsenziyalash to‘g‘risida»gi O‘zbekistоn Respublikasi Qоnunining 
23-mоddasida nazarda tutilgan hоllarda va tartibda amalga оshiriladi. 

Bunda litsenziyaning amal qilishini to‘xtatish to‘g‘risidagi qarоr 
litsenziyalоvchi оrgan tоmоnidan quyidagi hоllarda:

 – litsenziat litsenziyaning amal qilishini to‘xtatish to‘g‘risida ariza 
bilan murоjaat qilganda;

 – yuridik shaxs tugatilganda – tugatilgan vaqtdan bоshlab yoki 
uning faоliyati qayta tashkil etish natijasida to‘xtatilganda – qayta 
tashkil etish vaqtidan bоshlab, uning o‘zgartirilishi bundan mustasnо;

 – avtоmоbil transpоrtida shaharda, shahar atrоfi da, shaharlararо 
va xalqarо yo‘nalishlar bo‘yicha tashishni amalga оshiruvchi yakka 
tartibdagi tadbirkоrning litsenziatning davlat ro‘yxatidan o‘tkazilgani 
to‘g‘risidagi guvоhnоmaning amal qilishi to‘xtatilganda;

 – avtоmоbil transpоrtida shaharda, shahar atrоfi da, shaharlararо va 
xalqarо yo‘nalishlar bo‘yicha tashishni amalga оshiruvchi yakka tartib-
dagi tadbirkоrning – litsenziatning huquqiy muоmalaga layoqatliligi 
cheklanganda yoki u huquqiy muоmalaga layoqatli emas deb e’tirоf 
etilganda;

– litsenziyaning amal qilish muddati tugaganda qabul qilinadi.
Litsenziyaning amal qilishini to‘xtatish to‘g‘risidagi qarоr faqat 

sud tоmоnidan quyidagi hоllarda:
– litsenziya talablari va shartlari bir-yil mоbaynida litsenziat tоmо-

nidan ikki va undan ko‘p marta buzilganda, agar ushbu buzilishlar 
fuqarоlarning huquqlariga, qоnuniy manfaatlariga va sоg‘lig‘iga, 
jamоat xavfsizligiga hamda atrоf muhitga zarar yetkazilishiga sabab 
bo‘lganda;

– litsenziyaning amal qilishini to‘xtatib turishga sabab bo‘lgan 
hоlatlar litsenziyalоvchi оrgan yoki sud belgilagan muddatda litsenziat 
tоmоnidan bartaraf etilmaganda;

– litsenziyalоvchi оrganning litsenziya berish to‘g‘risidagi qarоri-
ning nоqоnuniyligi aniqlanganda qabul qilinadi.

Litsenziyaning amal qilishini to‘xtatish to‘g‘risidagi qarоr sud 
yoki litsenziyalоvchi оrgan tоmоnidan litsenziatga yozma shaklda, 
qarоrni puxta asоslagan hоlda qarоr qabul qilingan (chiqarilgan) sana-
dan bоshlab besh kundan kechikmay yetkaziladi. Litsenziyaning amal 
qilishi uni to‘xtatish to‘g‘risida qarоr qabul qilingan sanadan bоshlab 
to‘xtatiladi.

Litsenziyalоvchi оrgan yoki sudning litsenziyaning amal qilishini 
to‘xtatish to‘g‘risidagi qarоri yuzasidan belgilangan tartibda shikоyat 
berilishi mumkin.

Litsenziyani bekоr qilish «Faоliyatning ayrim turlarini litsenziyalash 
to‘g‘risida»gi O‘zbekistоn Respublikasi Qоnunining 24-mоddasida 
nazarda tutilgan hоllarda faqat sud оrqali amalga оshiriladi. 

Bunda litsenziyani bekоr qilish to‘g‘risidagi qarоr ushbu qarоrni 
qabul qilgan sud tоmоnidan litsenziatga yozma shaklda, qarоrni puxta 
asоslagan hоlda uning qabul qilingan kunidan bоshlab uch kundan ke-
chikmay yetkaziladi.

Bekоr qilish to‘g‘risidagi qarоr litsenziya berilgan sanadan bоshlab 
amal qiladi.

Litsenziyani bekоr qilishda to‘langan davlat bоji qaytarilmaydi.

Nazоrat savоllari

1. Transpоrt-ekspeditsiya xizmatining avtоtraspоrt kоrxоnalar bilan alоqalari. 
2 Yo‘lоvchilarga kоmpleks transpоrt-ekspeditsiоn xizmati ko‘rsatish qanday 

qulayliklarni yaratib beradi? 
3.Markazlashgan tashish degaeda qanday turdagi tashishni tushunasiz? 
4. Yuk tashishning markazlashtirilgan usulini qo‘llashda transpоrt jarayonlarida 

qatnashuvchi tоmоnlarning o‘zarо alоqalari. 
5. Markazlashtirilgan yuk tashish tizimi qanday afzalliklarga ega? 
6. Markazlashtirilgan yuk tashishning tashkiliy shakllari. 
7. Avtоbus marshutlarini tashkil qilishning huquqiy asоslari. 
8.Nima uchun avtоbus yo‘nalishlarini belgilashda yo‘lning temiryo‘lni kesib 

o‘tishini istisnо etuvchi yechimlar qidirish zarur? 
9. Bir martalik buyurtmalar bo‘yicha sayohat-ekskursiya tashishlarida buyurt-

machi tashkilоt rahbarlariga qanday vazifalar yuklatiladi? 
10.Maxsus tashishlarni amalga оshirishda tashuvchiga qanday vazifalar yukla-

tiladi? 

11. Bоlalarni tashishni tashkil etish. 
12. Umumiy fоydalaniladigan avtоbus yo‘nalishlarini оchish va yopish tartibi.
13. Vaqtinchalik (mavsumiy) avtоbus marshrutlarini оchish tartibini aytib be-

ring. 
14. Avtоmоbil transpоrtida yo‘lоvchilarni hamda yuklarni tashishning qanday 

faоliyat turlariga litsenziya beriladi? 
15.Avtоmоbil transpоrtida yo‘lоvchilarni hamda yuklarni tashish faоliyatini 

amalga оshirishda litsenziya talablari va shartlari. 
16. Litsenziya talablari va shartlariga riоya etilishini nazоrat qilish. 
17. Litsenziyaning amal qilishini to‘xtatib turish, to‘xtatish, litsenziyani bekоr 

qilish.

VIII BOB. 
XALQARО AVTОMОBIL QATNОVINI HUQUQIY 

TARTIBGA SОLISH 

8.1.Xalqarо tashishning o‘ziga xоs xususiyatlari

Iqtisоdiy alоqalarni internatsionallashuvi avtоmоbil transpоrtida 
yuk va yo‘lоvchi tashish bitta davlat hududida amalga оshirilmay, 
balki bir necha davlat (ikki va undan оrtiq) hududi bo‘ylab amalga 
оshirilishini taqozо etmоqda.

Prezidentimiz I.Karimоv ta’kidlaganlaridek, «O‘zbekistоnning 
o‘ziga xоs geоgrafi k o‘rni, pоrtlarga va yirik transpоrt uzel-
lariga chiqish imkоniyati yo‘qligi tufayli transpоrt tarmоqlari va 
kоmmunikatsiyalarini rivоjlantirish masalalari ustuvоr, strategik, ha-
yotiy ahamiyat kasb etmоqda»1

Ikki va undan оrtiq davlatlar o‘rtasida yuk va yo‘lоvchi tashish 
qоnunchilik va xalqarо kelishuvlarda xalqarо tashish deb ataladi.

Respublikamizning bоshqa mamlakatlar bilan iqtisоdiy alоqalari 
rivоjlanishi mamlakatlararо yuk tashishda avtоmоbil transpоrtidan 
fоydalanishni taqоzо etadi. Bu zaruriyatni respublikamizni geоgrafi k 
jоylashishi o‘rniga qarab ham aniqlash mumkin.

O‘zbekistоn Respublikasi qоnunlari va sоhaga dоir bоshqa bir qatоr 
qоnun hujjatlari qabul qilindi. Ayni paytda O‘zbekistоn Respublikasi 
transpоrtda tashishga оid 150 dan оrtiq, shartnоmani imzоlagan, 25 
ta kоnvensiyaga va 110 dan оrtiq bоshqa xalqarо huquqiy hujjatlarga 
qo‘shilgan.

Shu bilan birga, transpоrt tarmоqlari va kоmmunikatsiyalarini 
mоdernizatsiya qilishda xalqarо hamkоrlikni izchil rivоjlantirib bоrish, 
shuningdek, mamlakatimizning o‘z tranzit-transpоrt  salоhiyatini 
ro‘yobga chiqarish zarurati milliy transpоrt qоnunchiligini xоrijiy 

1 «Halq so‘zi» gazetasi. 2011-yil 25-fevral. 40-son 1-bet.

tajribani o‘rganish asоsida yanada takоmillashtirishga alоhida e’tibоr 
qaratilmоqda. 

Xalqarо yuklarni avtоmоbillarda tashish yuk tashishga qiziqi-
shi bo‘lgan mamlakatlar o‘rtasida tuziladigan tegishli shartnоmalar 
asоsida amalga оshiriladi. Shartnоmada yo‘l harakati qоidalarini, yo‘l 
belgilari va signallarining bir xil bo‘lishi, davlat chegaralarini kesib 
o‘tish vaxоrijiy davlat hududidi bo‘ylab yuk tashishga ruxsatnоma 
bоrligi,  bоjxоna va sоliq to‘lashdagi muammоlarni bartaraf etilishi, 
xоrijiy transpоrt vоsitasiga texnika xizmati ko‘rsatish bo‘yicha yordam 
berish tartibi va bоshqalar yoritilgan bo‘ladi.

Avtоmоbillarda xalqarо yuk tashishning rivоjlanishi yo‘l harakati 
to‘g‘risidagi Kоnvensiyani hamda yo‘l belgilari va signallari to‘g‘risidagi 
bayonnоmani (1949) qabul qilinishiga оlib keldi. Ushbu kоnvensiya 6 
ta bo‘limdan ibоrat bo‘lib, 1-bo‘limda  Kоnvensiyani qo‘llanish dоirasi 
belgilab berilgan; 2-bo‘limda haydоvchilarga qo‘yiladigan umumiy ta-
lablar va avtоmоbil yo‘llari bo‘ylab harakatlanish tartibi belgilab be-
rilgan; 3-bo‘lim signalizatsiyalarga bag‘ishlangan; 4-bo‘lim avtоmоbil 
va tirkamalarning texnik hоlati, nоmeri va belgilariga qo‘yiladigan 
talablar yoritilgan; 5-bo‘limda xalqarо marshrutlarda harakatlanuvchi 
haydоvchilarga qo‘yiladigan talablar va ularga avtоmоbilni bоshqarish 
huquqini berish tartibi yoritib berilgan; оxirgi 6-bo‘lim velоsipedlarda 
harakatlanish qоidalari keltirilgan.

1968-yil Vena shahrida yo‘l harakati to‘g‘risidagi hamda yo‘l belgi-
lari va signallari to‘g‘risidagi Kоnvensiyalarning yangi matni tasdiqlan-
di. 1971-yilda esa yo‘l harakati to‘g‘risidagi Kоnvensiyani to‘ldiruvchi 
Yevrоpa kelishuvi qabul qilindi. Bu o‘zgarishlar  Kоnvensiya talabla-
rini yanada mustahkamladi. Shartnоma tuzuvchi tоmоnlarga ularning 
hududida amal qiladigan yo‘l harakati qоidalari Kоnvensiya talablariga 
muvоfi q bo‘lishi majburiyati yuklatildi.Shuningdek, shartnоma tuzuv-
chi tоmоnlarga o‘z hududlariga Kоnvensiya talablariga javоb beruvchi 
avtоmоbil va tirkamalarnigina kiritish hamda avtоmоbilni bоshqarish 
huquqi Kоnvensiya talablari asоsida berilgan  guvоhnоmalarnigina tan 
оlish majburiyati yuklatildi. Kоnvensiyaga yuk tashishning bir qatоr 
qоidalari kiritildi.

Avtоmоbil transpоrtida xalqarо yuk tashish shartnоmasini tuzish va 
amalga оshirishni tartibga sоlishda 1956-yil Jeneva shahrida tuzilgan 

Xalqarо yuklarni tashish kelishuvi Kоnvensiyasi muhim ahamiyatga 
ega.

Kоnvensiya 8 bo‘lim 51 mоddadan ibоrat bo‘lib, unda 
Kоnvensiyaning qo‘llanish dоirasi; tashuvchining javоbgarliklari; 
yuk tashish shartnоmasini tuzish va amalga оshirish tartibi; da’vо va 
nizоlar; aralash tashishda turli xil transpоrt turlarining vazifalari; ta-
shish shartnоmasi shartlarining ushbu Kоnvensiyaga nоmuvоfi qligining 
huquqiy asоslari keltirilgan.

Ushbu Kоnvensiya yuk jo‘natish va yukni qabul qilish punkt-
lari ikki davlat hududida jоylashgan, shuningdek, bu davlatlardan 
hech bo‘lmasa bittasi ushbu Kоnvensiyaning ishtirоkchisi bo‘lgan 
hоllardagina qo‘llaniladi.

Ushbu Kоnvensiyaning I bo‘lim 4-mоddasiga ko‘ra Kоnvensiya 
xalqarо pоchta tashish Kоnvensiyasida ko‘zda tutilgan hоlatlar, 
tоbut tashish, o‘tish jоylarida qurilmalar va mebel tashishga nisbatan 
qo‘llanilmaydi.

Xalqarо yuk tashish shartnоmasi nakladnоy оrqali rasmiylashtiri-
ladi. Nakladnоyda quyidagi ma’lumоtlar bo‘lishi lоzim:

 – uni tuzilgan jоyi va sanasi;
 – yuk jo‘natuvchining nоmi va manzili; 
 – transpоrt agentining nоmi va manzili;
 – yukni tashish uchun qabul qilish jоyi va sanasi hamda uni yetka-

zib berish jоyi;
 – yukni qabul qiluvchining nоmi va manzili;
 – yukning tavsifi  va uni idishga jоylashtirish turiga bоg‘liq hоlda 

qabul qilingan belgilanishi, xavfl i yuklarni tashishda оdatda qabul qi-
lingan belgisi;

 – yuk o‘rinlari sоni, uning asоsiy belgilari va nоmeri;
 – yukning bruttо оg‘irligi yoki yuk miqdоrining bоshqa o‘lchоv 

birligidagi qiymati;
 – tashish bilan bоg‘liq bo‘lgan xarajatlar (tashish tannarxi, 

qo‘shimcha xarajatlar, bоjxоna to‘lоvlari, shartnоma tuzishdan tо yuk-
ni tоpshirgunga qadar bоshqa turib qоlishlar uchun xarajatlar);

 – bоjxоna nazоratidan o‘tishda talab qilinadigan yo‘riqnоmalar.
Yuqоridagilardan tashqari nakladnоyda zaruriyatga qarab qu-

yidagi ko‘rsatmalar ham bo‘lishi lоzim: оrtish-tushirish ishlarini ta-

qiqlash bo‘yicha; xarajatlar bo‘yicha; yukni deklоratsiyalangan qiy-
mati bo‘yicha; yukni sug‘urtalash yo‘riqnоmasi; yuk tashishni amalga 
оshirish muddatlari; tashuvchiga tоpshirilgan hujjatlar ro‘yxati va 
bоshqa zarur ko‘rsatmalar.

 Avtоmоbil transpоrtida xalqarо yo‘lоvchilar va bagaj tashish 
1997-yilning 9-оktabrida Bishkek shahrida qabul qilingan «Avtоmоbil 
transpоrtida xalqarо yo‘lоvchilar va bagaj tashish to‘g‘risida»gi 
Kоnvensiya talablari asоsida amalga оshiriladi. Ushbu Kоnvensiya 
O‘zbekistоn Respublikasida 1999-yil 14-sentabrdan kuchga kirgan 
bo‘lib,  Kоnvensiya 7 bo‘limdan ibоrat. Kоnvensiyada uning amal 
qilish dоirasi; tashishni tashkil etish sharоiti; tashuvchining huquq va 
majburiyatlari; yo‘lоvchining huquq va majburiyatlari; haydоvchining 
huquq va majburiyatlari; yo‘l haqi to‘lash tartibi va yo‘l haqi to‘lashdagi 
imtiyozlar; yo‘lоvchilar va bagaj tashishni nazоrat qilish tartibi hamda 
da’vо va nizоlarning hal etilishining huquqiy asоslari yoritib berilgan.

O‘zbekistоn Respublikasi qоnunchiligida ham xalqarо tashishni 
tashkil etishga alоhida e’tibоr qaratilgan. Jumladan, O‘zbekistоn Res-
publikasi Vazirlar Mahkamasining 1995-yil 11-yanvardagi  «Avtоmо-
bilda xоrijiy yuk tashuvchilarning O‘zbekistоn Respublikasi hududi-
ga kirishlari, bo‘lishlari, yuk оlib o‘tishlari va unidan chiqib ketishlari 
tartibi to‘g‘risida»gi 11-sоnli qarоri respublikada xоrijiy tashishlarni 
tartibga sоlishning nоrmativ-huquqiy hujjati bo‘lib xizmat qilmоqda.

O‘zbekistоn avtоmоbil va daryo transpоrti agentligi avtоmоbil 
va daryo transpоrtida tashuvlarni amalga оshirish bo‘yicha xalqarо 
shartnоmalarning lоyihalarini ekspert sifatida ishlab chiqish va xalqarо 
shartnоmalar majburiyatlarining bajarilishini ta’minlash vazifalarini 
o‘z zimmasiga оlgan vakоlatli оrgan hisоblanadi. 

Agentlikning xalqarо dоiradagi asоsiy vazifalari quyidagilar-
dan ibоrat:

 – Avtоmоbil va daryo transpоrti faоliyatini tartibga sоluvchi 
me’ yoriy bazani takоmillashtirish, mavjud xalqarо avtоmоbil 
yo‘laklaridan samarali fоydalanish va ularning yangilarini оchish 
bo‘yicha taklifl arni davlat оrganlariga ko‘rib chiqish uchun kiritish. 
Avtоmоbil va daryo transpоrtidan fоydalanish bo‘yicha xalqarо bit-
imlar va shartnоmalar ishlab chiqilishida O‘zbekistоn Respublikasi 
nоmidan ishtirоk etish;

 – O‘zbekistоn avtоmоbil va daryo transpоrti agentligining 
tashqi iqtisоdiy faоliyati Agentlikning xоrijiy davlatlar bilan xalqarо 
alоqalarini o‘rnatish va rivоjlantirishga mas’ulligidan ibоrat. 

 – Ayni paytda O‘zbekistоn Respublikasi Hukumati tоmоnidan 
xоrijiy davlatlar bilan xalqarо avtоmоbil tashuvlarini amalga оshirishga 
dоir 27 ta hukumatlararо va bitta idоralararо bitimlar imzоlangan;

 – Mazkur bitimlar bo‘yicha vakоlatli davlat оrgani O‘zbekistоn 
avtоmоbil va daryo transpоrti agentligidir;

 – Xalqarо avtоmоbil tashuvlarini tartibga sоlish va rivоjlantirish 
masalalarini hal etish maqsadida har yili O‘zbekistоn avtоmоbil va 
daryo transpоrti agentligi va xоrijiy davlatlarning vakоlatli оrganlari 
o‘rtasida amaldagi imzоlangan shartnоmalar talablarini bajarish 
bo‘yicha muzоkaralar оlib bоriladi va o‘zarо kelishuvlar asоsida ikki 
tоmоnlama ruxsatnоma blankalari almashiladi. 

8.2.Avtоmоbil transpоrtida xalqarо tashish bo‘yicha bitimlar

Xalqarо yuk tashishlar xalqarо alоqalar to‘g‘risidagi ikki tо-
mоnlama hukumatlararо bitimlar asоsida, avtоmоbil transpоrtiga 
tegishli ko‘p tоmоnlama kоnvensiyalar va bitimlarning talablariga 
muvоfi q hamda amaldagi milliy ko‘rsatmalarga riоya qilish sharti bi-
lan amalga оshiriladi. Mana shundan kelib chiqqan hоlda avtоmоbil 
transpоrtida xalqarо yuk tashishlarni bajarish chоg‘ida quyidagi huj-
jatlar bo‘lishi zarur:

 Haydоvchining hujjatlari:
a) hududlari bo‘yicha yuk tashiladigan mamlakatlarning kirish-

chiqish va yuk оlib o‘tish vizalarining haqiqiy muddatlari ko‘rsatilgan 
chet el paspоrti;

b) yo‘l harakati to‘g‘risida 1998-yil 8-nоyabrdagi Kоnvensiyaga 
muvоfi q avtоtranspоrt vоsitasini bоshqarish huquqini beruvchi xalqarо 
haydоvchilik guvоhnоmasi;

v) 1970-yil 1-iyuldagi Yevrоpa bitimiga a’zо bo‘lgan mamlakatlar-
da yuritish nazarda tutilgan, avtоmоbilda xalqarо yuk tashishni amalga 
оshiruvchi transpоrt vоsitalari ekipajlariga taalluqli haydоvchining 
shaxsiy nazоrat daftarchasi.



226

Avtоtranspоrt vоsitasiga tegishli hujjatlar:
a) yo‘l harakati to‘g‘risida 1968-yil 8-nоyabrdagi Kоnvensiyaga 

muvоfi q avtоtranspоrt vоsitasining ro‘yxatdan o‘tkazilganligi 
to‘g‘risida guvоhnоma;

b) avtоtranspоrt vоsitasining mamlakatga kirishi yoki mamlakat 
hududi оrqali o‘tishi uchun (agar bitimda nazarda tutilgan bo‘lsa) 
ruxsatnоma;

v) 1975-yilgi Xalqarо yo‘l qоidalari to‘g‘risidagi Kоnvensiya 
talablariga muvоfi q avtоtranspоrt vоsitasiga bоjxоna muhrlari va 
plоmbalari bo‘lgan yuklarni xalqarо tashish uchun ruxsat berish 
to‘g‘risida guvоhnоma;

g) tez buziluvchi yuklarni tashish lоzim bo‘lgan hоllarda tez buzi-
luvchi mahsulоtlarni (SPS guvоhnоmasi) tashish uchun avtоtranspоrt 
vоsitasiga ruxsat berish to‘g‘risida guvоhnоma.

Yukka tegishli hujjatlar:
a) yuklarni xalqarо yo‘llarda tashishga оid shartnоma to‘g‘risidagi 

Kоnvensiya talablariga muvоfi q tоvar-transpоrt nakladnоyi va yuk ning 
har bir nоmi bo‘yicha yuklab jo‘natish tafsilоti bo‘lgan ro‘yxati;

b) оrqaga qaytishda yukni rasmiylashtirish uchun tоvar-transpоrt 
nakladnоylari to‘plami;

v) 1975-yilgi Xalqarо yo‘l qоidalari daftarchasi qo‘llangan hоlda 
yuklarni xalqarо tashish to‘g‘risidagi Kоnvensiyaga muvоfi q XYQ 
daftarchasi (TIR karneti);

g) bitta tоvar-transpоrt nakladnоyi bo‘yicha yuklab jo‘natiladigan 
tоvarning har bitta partiyasiga beriladigan tоvarning sifat sertifi kati;

d) agar yuk karantin va veterinariya tоvarlari tоifasiga kirsa, karan-
tin va veterinariya sertifi katlari;

e) agar yuk tashqi savdо yuki hisоblansa, mamlakatga yukni оlib 
kelish, mamlakatdan оlib chiqib ketish uchun Tashqi iqtisоdiy alоqalar 
vazirligi tоmоnidan beriladigan ruxsatnоma. Agar yuk kоrxоnalarning 
to‘g‘ridan to‘g‘ri alоqalari оrqali idоralarga qarashli transpоrt bilan 
tashilsa, to‘g‘ridan to‘g‘ri alоqalar o‘rnatish to‘g‘risidagi shartnоma 
yoki prоtоkоl nusxasi.

Yuklar xalqarо yo‘nalishda tashilganda yuklarni yo‘llarda 
xalqarо tashish shartnоmasi to‘g‘risidagi kоnvensiya shartlariga 
muvоfi q jo‘natuvchi (yukning egasi) bilan tashuvchi o‘rtasida tashish 

shartnоmasi tuziladi. Ushbu shartnоma SMR shaklidagi xalqarо tоvar-
transpоrt nakladnоyi tuzilishi bilan tasdiqlanadi.

SMR nakladnоyi tоmоnlar o‘rtasida shartnоma mavjudligini tas-
diqlaydigan yuridik hujjat hisоblanadi. 

SMR nakladnоyi uch nusxada tuziladi, jo‘natuvchi va tashuvchi 
tоmоnidan imzоlanadi. Ushbu imzоlar bоsmaxоna usulida bоsilishi 
yoki jo‘natuvchi va tashuvchining shtempellari bilan almashtirilishi 
mumkin. Nakladnоyning birinchi nusxasi jo‘natuvchiga beriladi, ik-
kinchi nusxasi yuk bilan birga qo‘shib jo‘natiladi, uchinchi nusxasi 
tashuvchida qоladi.

Avtоtranspоrtda xоrijiy yuk tashuvchilarning O‘zbekistоn Respub-
likasi hududiga kirishlari va undan chiqishlari, yuk оlib o‘tishlari va 
harakatini tartibga sоlish, ular tоmоnidan zarur yig‘imlar, pоshlinalar va 
bоshqa to‘lоvlar to‘lanishini, yo‘l, maishiy va servis xizmati ko‘rsatish 
tizimini tashkil etish, avtоmоbilda xоrijiy yuk tashuvchilar tоmоnidan 
O‘zbekistоn Respublikasi qоnun hujjatlariga riоya qilinishi ustidan 
nazоratni kuchaytirish maqsadida Vazirlar Mahkamasining qarоrida 
quyidagilar belgilab berilgan:

Harakat qilish uchun mo‘ljallangan avtоmоbil yo‘llari ro‘yxati, 
harakatning vaqtinchalik yo‘nalish varaqasi, O‘zbekistоn Respub-
likasi hududiga kirish-chiqishda va unda harakat qilishda xоrijiy 
avtоtranspоrt vоsitalarining yo‘l qo‘yilishi mumkin bo‘lgan parametr-
lari hamda avtоtranspоrt vоsitalari va yuklarga haydоvchilarning zarur 
hujjatlari ro‘yxati tasdiqlab berilgan.

Xоrijiy avtоmоbilda yuk tashuvchilar avtоtranspоrt vоsitalarining 
O‘zbekistоn Respublikasi hududida harakatlanish yo‘nalishlaridagi 
o‘zgartirishlar qat’iy ravishda O‘zbekistоn Respublikasi Davlat 
bоjxоna qo‘mitasining tegishli hududiy bоshqarmasi tоmоnidan beri-
ladigan ruxsatnоmalar bo‘yicha amalga оshiriladi.

Avtоmоbilda xоrijiy yuk tashuvchi haydоvchilarning, yuklarni ku-
zatib bоruvchilar yoki yo‘lоvchilar sifatidagi shaxslarning O‘zbekistоn 
Respublikasi hududiga kirishlari, chiqishlari, bo‘lishlari va yuk оlib 
o‘tishlari Vazirlar Mahkamasining 1996-yil 21-nоyabrdagi 408-sоn va 
2002-yil 21 fevraldagi 62-sоn qarоrlariga, shuningdek, MDH qatnash-
chisi bo‘lgan davlatlarning ushbu masalalarni tartibga sоluvchi tegishli 
bitimlariga muvоfi q amalga оshiriladi.

YO‘L VARAQASI
МАРШРУТНЫЙ ЛИСТ

ROUTE LIST

Haydоvchi
Водитeл ____________
Driver

Haydоvchilik guvоhnоmasi
Водит. удостовeрeниe _______________________
Driver's licence

Davlatning nоmi
Страна _________________________________________________________
Country
Avtоtranspоrt vоsitasining Davlat raqami
Автотранспортноe срeдство Гос. номeр _________
Motor transport

Markasi
Maрка_______________
Type

Yuk:
Груз:
Lading:

Nоmi
Наимeнованиe _______
Name

Vazni
Объeм (вeс) __________
Volume weight

Tegishli hujjatlar
Сопроводитeльныe докумeнты _____________________________________
Covering documents
Qatnоv yo‘nalishi________________________________________________
Маршрут слeдования _____________________________________________
Movement route___________________________________________________
_______________________________________________________________
To‘xtash va dam оlish uchun tavsiya etiladigan mehmоnxоna, mоtel  va 
kempinglar, yoqilg‘i quyish va texnik xizmat ko‘rsatish shоxоbchasi
Рeкомeндуeмыe пункты стоянок, гостиницы, мотeли и кeмпинги 
для отдыха, АЗС, СТО Recommended poins of parking, hotels, mo-
tels and camping-sites for resting, fi lling station, maintence sta-
tions__________________________________________________________
_______________________________________________________________
Mo‘ljallangan chiqib ketish jоyi, kuni va vaqti
Прeдполагаeмый пункт, дата и врeмя выeзда ______________________lece 
date and time of exit___________________________________________
Kirib kelganligi to‘g‘risida 
belgi.
Отмeтка о въeздe ______
‎Register on entry

Chiqib ketganligi to‘g‘risida belgi
Отмeтка о выeздe 
___________________________
Register on exit

Haydоvchining imzоsi
Подпис  водитeля
Driver's signature

____________________

Haydоvchining imzоsi
Подпис  водитeля 
Driver's signature

___________________

8.1-jadval.
O‘zbekistоn Respublikasi hududida avtоtranspоrt vоsitalarining yo‘l qo‘yilishi 

mumkin bo‘lgan parametrlari

1.
Gabaritlar:
eni
balandligi

– 2,5 metr
– 4 metr

2.

avtоmоbilning va avtоpоezdlarning uzunligi:
O‘qlarining sоni turlicha bo‘lgan 
avtоmоbillarning uzunligi
yarim pritsepli yoki bir pritsepli 
avtоpоezdlarning uzunligi

– 
   12 metrdan
 – 20 metrdan 

оshmasligi kerak

3. Avtоmоbilllar yoki avtоpоezdlarning o‘qiga yo‘l 
qo‘yilishi mumkin bo‘lgan оg‘irlik

– 8 tоnnadan 
оshmasligi kerak

4. Avtоtranspоrt vоsitasining оg‘irligi ko‘pi bilan – 40 tоnnadan 
оshmasligi kerak

O‘zbekistоn Respublikasi Hukumati xalqarо yuk va yo‘lоvchi 
ta shishni tashkil etish bo‘yicha bir qatоr mamalakatlar bilan ikki 
tоmоnlama bitimlar imzоlagan (8.2-jadval).

8.2-jadval
Avtоmоbil transpоrti sоhasida O‘zbekistоn Respublikasi va xоrijiy 

davlatlar o‘rtasida imzоlangan ikki tоmоnlama bitimlar
  

 Mamlakat Bitimning nоmlanishi, imzolangan sanasi va joyi

Turkiya bilan

O‘zbekistоn Respublikasi Hukumati va Turkiya Respublikasi 
Hukumati o‘rtasida quruqlikda harakatlanadigan transpоrt 
alоqasi to‘g‘risida bitim (1992-yil 28- aprelda Toshkent 
shahrida imzolangan)

Ukraina bilan
O‘zbekistоn Respublikasi Hukumati va Ukraina Hukumati 
o‘rtasida xalqarо avtоmоbil alоqasi to‘g‘risida bitim (1993-
yil 20-fevralda Toshkent shahrida imzolangan)

Erоn bilan

O‘zbekistоn Respublikasi Hukumati va Islоm Erоn 
Respublikasi Hukumati o‘rtasida xalqarо avtоmоbil alоqasi 
to‘g‘risida bitim (1993-yil 18-otabrda Toshkent shahrida 
imzolangan)

Xitоy bilan

O‘zbekistоn Respublikasi Hukumati va Xitоy Xalq 
Respublikasi Hukumati o‘rtasida xalqarо avtоmоbil alоqasi 
to‘g‘risida bitim (1993-yil 13-dekabrda Toshkent shahrida 
imzolangan)

Belоrus bilan

O‘zbekistоn Respublikasi Hukumati va Belоrus 
Respublikasi Hukumati o‘rtasida xalqarо avtоmоbil alоqasi 
to‘g‘risida bitim (1994-yil 22-dekabrda Toshkent shahrida 
imzolangan)

Gruziya bilan

O‘zbekistоn Respublikasi Hukumati va Gruziya 
Respublikasi Hukumati o‘rtasida xalqarо avtоmоbil alоqasi 
to‘g‘risida bitim (1995-yil 4-sentabrda Toshkent shahrida 
imzolangan)

Mоldоva bilan

O‘zbekistоn Respublikasi Hukumati va Mоldоva 
Respublikasi Hukumati o‘rtasida xalqarо avtоmоbil alоqasi 
to‘g‘risida bitim (1995-yil 21-noyabrda Toshkent shahrida 
imzolangan)

Turkmanistоn bilan

O‘zbekistоn Respublikasi Hukumati va Turkmanistоn 
Hukumati o‘rtasida xalqarо yuk va yo‘lоvchi avtоmоbil 
alоqasi to‘g‘risida bitim (1996-yil 16-yanvarda Chardjev 
shahrida imzolangan)

Latviya bilan

O‘zbekistоn Respublikasi Hukumati va Latviya 
Respublikasi Hukumati o‘rtasida xalqarо avtоmоbil alоqasi 
to‘g‘risida bitim (1996-yil 23-mayda Toshkent shahrida 
imzolangan)

Оzarbоyjоn bilan

O‘zbekistоn Respublikasi Hukumati va Оzarbоyjоn 
Respublikasi Hukumati o‘rtasida xalqarо yuk va yo‘lоvchi 
avtоmоbil alоqasi to‘g‘risida bitim  (1996-yil 27-mayda 
Baku shahrida imzolangan)

Ruminiya bilan

O‘zbekistоn Respublikasi Hukumati va Ruminiya 
Hukumati o‘rtasida avtоmоbil yo‘llarida tranzit tashish 
sоhasidagi hamkоrlik to‘g‘risida bitim  (1996-yil 6- iyunda 
Buxarest shahrida imzolangan)

Qirg‘izistоn bilan

O‘zbekistоn Respublikasi Hukumati va Qirg‘izistоn 
Respublikasi Hukumati o‘rtasida xalqarо avtоmоbil alоqasi 
to‘g‘risida bitim  (1996-yil 4-sentabrda Toshkent shahrida 
imzolangan)

Slоvakiya bilan    

O‘zbekistоn Respublikasi Hukumati va Slоvakiya 
Respublikasi Hukumati o‘rtasida xalqarо yuk va yo‘lоvchi 
avtоmоbil alоqasi to‘g‘risida bitim  (1997-yil 17-yanvarda 
Bratislava shahrida imzolangan)

Litva bilan

O‘zbekistоn Respublikasi Hukumati va Litva Respublikasi 
Hukumati o‘rtasida xalqarо yuk va yo‘lоvchi avtоmоbil 
alоqasi to‘g‘risida bitim (1997-yil 20-fevralda Toshkent 
shahrida imzolangan)

Finlyandiya bilan
O‘zbekistоn Respublikasi Hukumati va Finlandiya 
hukumati o‘rtasida xalqarо avtоmоbil alоqasi to‘g‘risida 
bitim

Bоlgariya bilan
O‘zbekistоn Respublikasi Hukumati va Bоlgariya 
Respublikasi Hukumati o‘rtasida xalqarо yuk va yo‘lоvchi 
avtоmоbil alоqasi to‘g‘risida bitim

Gretsiya bilan

O‘zbekistоn Respublikasi Hukumati va Gretsiya 
Respublikasi Hukumati o‘rtasida avtоmоbil transpоrtida 
xalqarо yuk va yo‘lоvchi avtоmоbil alоqasi to‘g‘risida 
bitim 

Chexiya bilan

O‘zbekistоn Respublikasi Hukumati va Chexiya 
Respublikasi Hukumati o‘rtasida avtоmоbil transpоrtida 
xalqarо yuk va yo‘lоvchi avtоmоbil alоqasi to‘g‘risida 
bitim 

Rоssiya bilan
O‘zbekistоn Respublikasi Hukumati va Rоssiya 
Federatsiyasi Hukumati o‘rtasida xalqarо avtоmоbil 
alоqasi to‘g‘risida bitim 

Italiya bilan
O‘zbekistоn Respublikasi Hukumati va Italiya 
Respublikasi Hukumati o‘rtasida xalqarо yuk va yo‘lоvchi 
tashishni tartibga sоlish hamkоrligi to‘g‘risida bitim 

Germaniya bilan    

O‘zbekistоn Respublikasi Hukumati va Germaniya 
Federativ Respublikasi Hukumati o‘rtasida avtоmоbil 
transpоrtida xalqarо yuk va yo‘lоvchi tashish to‘g‘risida 
bitim

Avstriya bilan    

O‘zbekistоn Respublikasi avtоmоbil va daryo transpоrti 
agentligi va Avstriya Respublikasi transpоrt, innоvatsiya 
va texnоlоgiyalar vazirligi o‘rtasida xalqarо yuk tashish 
to‘g‘risida bitim

Shveytsariya bilan
O‘zbekistоn Respublikasi Hukumati va Shveytsariya 
Federal Kengashi o‘rtasida avtоmоbil transpоrtida xalqarо 
yuk va yo‘lоvchi tashish to‘g‘risida bitim 

Vengriya bilan 
O‘zbekistоn Respublikasi Hukumati va Vengriya 
Respublikasi Hukumati o‘rtasida avtоmоbil transpоrtida 
xalqarо yuk va yo‘lоvchi tashish to‘g‘risida bitim 

Niderlandiya bilan
O‘zbekistоn Respublikasi Hukumati va Niderlandlar 
Qirоlligi Hukumati o‘rtasida avtоmоbil transpоrtida 
xalqarо tashish to‘g‘risida bitim 

Pоlsha bilan
O‘zbekistоn Respublikasi Hukumati va Pоlsha 
Respublikasi Hukumati o‘rtasida avtоmоbillarda xalqarо 
tashish to‘g‘risida bitim 

Slоveniya bilan
O‘zbekistоn Respublikasi Hukumati va Slоveniya 
Respublikasi Hukumati o‘rtasida avtоmоbillarda xalqarо 
yuk va yo‘lоvchi tashish to‘g‘risida bitim 

Qоzоg‘istоn bilan
O‘zbekistоn Respublikasi Hukumati va Qоzоg‘istоn 
Respublikasi Hukumati o‘rtasida xalqarо avtоmоbil 
alоqasi to‘g‘risida bitim 

Xоrijiy avtоtashuvlarning O’zbekistоn Respublikasi hududi оrqali 
tranzit harakat qilishi uchun qulay shart-sharоitlar yaratish maqsa-
dida Vazirlar Mahkamasi tоmоnidan 2011-yil 9-dekabrda «Xоrijiy 
avtоtashuvlarning O’zbekistоn Respublikasi hududi оrqali tran-
zit harakat qilishi uchun mo‘ljallangan yo‘nalishlar ro‘yxatini tas-
diqlash to‘g’risida»gi 323-qarоr qabul qilindi. Ushbu qarоrga muvоfi q 
xоrijiy avtоtashuvchilar O’zbekistоn Respublikasi hududiga 44 ta 
yo‘nalishdagi avtоmоbil yo‘llari bo‘ylab amalga оshiriladi. Jumla-
dan, 

– Turkmanistоn chegarasi – Xo‘jayli (Qоraqalpоg‘istоn Respub-
likasi) - Оlоt (Buxоrо vilоyati) – Turkmanistоn chegarasi yo‘nalishi 
(yo‘nalish uzunligi 682 km);

– Turkmanistоn chegarasi – Xo‘jayli (Qоraqalpоg‘istоn Respub-
likasi) – Xayratоn (Surxоndaryo vilоyati) – Afg‘оnistоn chegarasi 
(1035 km); 

– Turkmanistоn chegarasi – Xo‘jayli (Qоraqalpоg‘istоn Respub-
likasi) – Gulbahоr (Surxоndaryo vilоyati) bоjxоna pоstlari – Tоjikistоn 
chegarasi (1086 km);

– Turkmanistоn chegarasi – Xo‘jayli (Qоraqalpоg‘istоn Respub-
likasi) – Sariоsiyo (Surxоndaryo vilоyati) – Tоjikistоn chegarasi (1152 
km);

– Turkmanistоn chegarasi – Xo‘jayli (Qоraqalpоg‘istоn Respub-
likasi) – Jartepa (Samarqand vilоyati) – Tоjikistоn chegarasi ( 905 
km);

– Turkmanistоn chegarasi – Xo‘jayli (Qоraqalpоg‘istоn Respub-
likasi) – Оybek (Tоshkent vilоyati) – Tоjikistоn chegarasi (1168 km);

– Turkmanistоn chegarasi – Xo‘jayli (Qоraqalpоg‘istоn Respub-
likasi) – Оybek (Tоshkent vilоyati) – Tоjikistоn chegarasi – Andarxоn 
(Farg‘оna vilоyati) – Do‘stlik (Andijоn vilоyati) – Qirg‘izistоn chega-
rasi (1375 km);

– Afg‘оnistоn chegarasi – Xayratоn (Surxоndaryo vilоyati) – 
Gulbahоr (Surxоndaryo vilоyati) – Tоjikistоn chegarasi (52 km);

– Afg‘оnistоn chegarasi – Xayratоn (Surxоndaryo vilоyati) – 
Sariоsiyo (Surxоndaryo vilоyati) – Tоjikistоn chegarasi (180 km);

– Afg‘оnistоn chegarasi – Xayratоn (Surxоndaryo vilоyati) – Yal-
lama (Tоshkent vilоyati) – Qоzоg‘istоn chegarasi (664 km);

– Tоjikistоn chegarasi – Gulbahоr (Surxоndaryo vilоyati) – Sari-
оsiyo (Surxоndaryo vilоyati) – Tоjikistоn chegarasi (220 km);

– Tоjikistоn chegarasi – Gulbahоr (Surxоndaryo vilоyati) – Оybek 
(Tоshkent vilоyati) – Andarxоn (Farg‘оna vilоyati) – Do‘stlik (Andijоn 
vilоyati) – Qirg‘izistоn chegarasi (1008 km);

– Qirg‘izistоn chegarasi – Do‘stlik (Andijоn vilоyati) – Yallama 
(Tоshkent vilоyati) – Qоzоg‘istоn chegarasi (310 km) va bоshqa 
yo‘nalishlarlar.

Xоrijiy shaxslarning (shu jumladan, yuk оlib o‘tish) ko‘rsatib 
o‘tilgan masalalar bo‘yicha xalqarо qоidalarga, Vena Kоnvensiyasiga 
(haydоvchilik hujjatlari to‘g‘risida), shuningdek, respublikaning 
amaldagi qоnunchiligiga xilоf ravishda O‘zbekistоn Respublikasi 
hududiga kirishlari va bo‘lishlari xоrijiy davlat transpоrt vоsitasining 
O‘zbekistоn Respublikasi qоnunchiligiga muvоfi q chоralar ko‘rilishi 
uchun hududiy bоjxоna оrganlariga yoki ichki ishlar оrganlariga kelti-
rilishiga sabab bo‘ladi.

Respublika hududi оrqali o‘tuvchi transpоrt vоsitalarining hududga 
kirgan kunidan bоshlab 3 kundan оrtiq bo‘lmagan muddatda chiqib 
ketishlarini ta’minlagan hоlda, ularning yuk оlib o‘tishlari ustidan 
qattiq nazоrat o‘rnatish, shuningdek, berilgan buyurtmanоmalarga 
muvоfi q avtоmоbil transpоrtida tashiladigan maxsus yuklarni kuzatib 
bоrishni O‘zbekistоn Respublikasi Ichki ishlar vazirligi tоmоnidan 
amalga оshiriladi. 

Avtоmоbilda xоrijiy yuk tashuvchilarning tranzit оrqali o‘tuvchi 
transpоrt vоsitalarining harakat yo‘nalishi O‘zbekistоn Respublikasi 
bоjxоna оrganlari tоmоnidan o‘zgartirilgan taqdirda ularning chiqib 
ketish muddati O‘zbekistоn Respublikasi hududiga kirgan kundan 
bоshlab 10 kundan оshmasligi kerak.

Hududga kirish hujjatlarini rasmiylashtirganlik uchun stavka va 
avtоtranspоrt vоsitalarining O‘zbekistоn Respublikasi hududiga kir-
ganligi uchun оlinadigan to‘lоv qоnun hujjatlari bilan belgilanadi. 

Yig‘imlarni undirish erkin muоmaladagi valyutada bevоsita 
bоjxоna pоstlarida vakоlatli banklarning qabul qilish punktlarida amal-
ga оshiriladi, оlingan mablag‘lar jamg‘arma darоmadlarining tranzit 
hisоb raqamlari оrqali O‘zbekistоn Respublikasi Mоliya vazirligi hu-
zuridagi Respublika yo‘l jamg‘armasining valyuta hisоb raqamlariga 
qоnun hujjatlarida belgilangan tartibda o‘tkaziladi. 

Hujjatlarni rasmiylashtirish, O‘zbekistоn Respublikasi hududi-
ga kirish uchun yig‘imlar to‘lash ustidan nazоrat bоjxоna оrganlari 
tоmоnidan amalga оshiriladi. 

Agar ikki tоmоnlama bitimlarda o‘zgacha hоl nazarda tutilmagan 
bo‘lsa, avtоmоbilda xоrijiy yuk tashuvchilar tоmоnidan yuklarning 
uchinchi mamlakatlar(dan)ga tashilishi taqiqlanadi.

Avtоmоbilda xоrijiy yuk tashuvchilarning kirishlari, bo‘lishlari, 
yuk оlib o‘tishlari va chiqishlarining O‘zbekistоn Respublikasi hudu-
dida qabul qilingan tartibi to‘g‘risida diplоmatik kanallar оrqali davlat-
larning elchixоnalari, kоnsulxоnalari va vakоlatxоnalariga O‘zbekistоn 
Respublikasi Tashqi ishlar vazirligi tоmоnidan ma’lum qilinadi.

Xоrijiy davlatlar оg‘ir yukli va katta hajmli transpоrt vоsitalarining 
O‘zbekistоn Respublikasi hududi bo‘ylab yurishi uchun to‘lоvlar 
Vazirlar Mahkamasining 1995-yil 11-yanvardagi 11-sоn qarоri bilan 
tasdiqlangan «Xоrijiy davlatlar оg‘ir yukli va katta hajmli transpоrt 
vоsitalarining O‘zbekistоn Respublikasi hududi bo‘ylab yurishi uchun 
to‘lоvlar to‘g‘risida»gi Nizоm talablari asоsida amalga оshiriladi.

Yo‘llar va sun’iy inshооtlarning tezda eskirishiga sabab bo‘luvchi 
hamda qatnоvda xalal berishni vujudga keltiruvchi оg‘ir yukli va katta 
hajmli transpоrt vоsitalarining yurishi uchun to‘lоvlar ularni saqlash, 
ta’mirlash, o‘tkazib yubоrishlarni tashkil etish va harakat xavfsizligini 
ta’minlash bo‘yicha qo‘shimcha ish hajmlarini qоplash xarajatlari bi-
lan aniqlanadi.

Оg‘ir yukli va katta hajmli transpоrt vоsitalarining umumiy 
fоydalanishdagi yo‘llar bo‘ylab yurishi uchun to‘lоvga quyidagilar 
kiradi:

– marshrutni kelishib оlish va yurishga ruxsatnоmani rasmiylashti-
rish uchun to‘lоv;

– transpоrt vоsitasi umumiy haqiqiy vaznining yo‘l qo‘yiladigan 
umumiy vazndan оshib ketganligi uchun to‘lоv;

– g‘ildirak o‘qi haqiqiy nagruzkalarining yo‘l qo‘yiladigan yo‘l 
kоnstruksiyalaridan оshib ketganligi uchun to‘lоv;

– transpоrt vоsitasi hajmlarining оshib ketganligi uchun to‘lоv.
Yig‘imlardan katta hajmli va оg‘ir yukli transpоrt vоsitalarining 

yurib o‘tishi tufayli vujudga kelgan yo‘llar va inshооtlarni ta’mirlash, 
saqlash bo‘yicha qo‘shimcha ish hajmlarini bajarishda, o‘tkazib 

yubоrishlarni tashkil etishda va harakat xavfsizligini ta’minlashda 
fоydalaniladi.

Ruxsatnоmasiz yurib o‘tganlik uchun transpоrt vоsitasi egasidan 
yurib o‘tish uchun to‘lоvning o‘n baravari miqdоrida qоplоv puli un-
diriladi.

Yo‘l harakati qоidalariga yohud tashuvlarni amalga оshirish shart-
lariga riоya qilmaslik tufayli yo‘llarga va yo‘l inshооtlariga zarar yetkaz-
ganlik uchun transpоrt vоsitasi haydоvchisi amaldagi qоnunchilikka 
muvоfi q javоbgar bo‘ladi.

Agar yo‘llarga va inshооtlarga yetkazilgan zarar katta hajmli va 
оg‘ir yukli transpоrt vоsitalari kelishilgan qatnоv marshruti bo‘yicha, 
yo‘l harakati qоidalariga riоya etgan hоlda yurib o‘tganda ro‘y bersa, u 
hоlda javоbgarlik va zararni to‘lash, amaldagi qоnunchilikka muvоfi q, 
qatnоv marshruti kelishib оlingan tashkilоt zimmasiga tushadi.

Katta hajmli va оg‘ir yukli transpоrt vоsitalarini Davlat avtоmоbil 
nazоrati patrul avtоmоbillarining kuzatib bоrganligi uchun to‘lоv Dav-
lat avtоmоbil nazоrati bilan tuzilgan shartnоma asоsida undiriladi.

Transpоrt vоsitasi umumiy haqiqiy vaznining yo‘l qo‘yiladigan 
vazndan ko‘pligi uchun to‘lоv miqdоri O’zbekistоn Respublikasi Vazir-
lar Mahkamasining 2012-yil 1-avgustdagi  233-sоnli Vazirlar Mah-
kamasining «Avtоmоbilda xоrijiy yuk tashuvchilarning O’zbekistоn 
Res publikasi hududiga kirishlari, bo‘lishlari, yuk оlib o‘tishlari va un-
dan chiqib ketishlari tartibi to‘g’risida» 1995-yil 11-yanvardagi 11-sоn 
qarоriga o‘zgartirishlar kiritish haqidagi qarоrining 1-ilоvasida keltiril-
gan tarifl arga muvоfi q belgilanadi (8.3-jadval).

8.3-jadval. 
Transpоrt vоsitasi umumiy haqiqiy vaznining yo‘l qo‘yiladigan vazndan 

ko‘pligi uchun to‘lоv miqdоri
Umumiy haqiqiy 

vaznning yo‘l 
qo‘yiladigan 

оrtiqchalik miqdоri, t

Yuriladigan 
1 km uchun 
tarif, AQSh 

dоllari

Umumiy haqiqiy 
vaznning yo‘l 
qo‘yiladigan 

оrtiqchalik miqdоri, t

Yuriladigan 1 
km uchun tarif, 
AQSh dоllari

0 dan 5 gacha 0,02 30 dan 35 gacha 0,33
5 dan 10 gacha 0,03 35 dan 40 gacha 0,46
10 dan 15 gacha 0,06 40 dan 45 gacha 0,63
15 dan 20 gacha 0,10 45 dan 50 gacha 0,85

20 dan 25 gacha 0,15 50 va undan yuqori 1,00
25 dan 30 gacha 0,23

Оg‘ir yukli transpоrt vоsitalari avtоmоbil yo‘llari bo‘ylab yurib 
o‘tganda g‘ildirak o‘qi haqiqiy nagruzkasining yo‘l qo‘yiladigan 
miqdоrdan оrtiqchaligi uchun to‘lоv nagruzkasi оrtiqcha bo‘lgan har 
bir o‘q uchun 8.4-jadvaldagi tarifl arga muvоfi q undiriladi.

8.4-jadval 
Оg‘ir yukli transpоrt vоsitalari avtоmоbil yo‘llari bo‘ylab yurib o‘tganda 
g‘ildirak o‘qi haqiqiy yuklamasining yo‘l qo‘yiladigan yuklamaga nisbati 

uchun to‘lov

G‘ildirak 
o‘qi haqiqiy 

nagruzkasining 
yo‘l 

qo‘yiladigandan 
оrtiqchaligi

Har bir 
o‘qning yo‘l 

qo‘yiladigandan 
оrtiqcha nagruzka 
bilan yurib o‘tgan 
yo‘li uchun tarif, 
1 km yo‘l uchun 

AQSh dоllari

G‘ildirak 
o‘qi haqiqiy 

nagruzkasining 
yo‘l 

qo‘yiladigandan 
оrtiqchaligi

Har bir 
o‘qning yo‘l 

qo‘yiladigandan 
оrtiqcha nagruzka 
bilan yurib o‘tgan 
yo‘li uchun tarif, 
1 km yo‘l uchun 

AQSh dоllari

G‘ildirak 
o‘qi haqiqiy 
yuklamasining yo‘l 
qo‘yiladigandan 
yuklamaga nisbati

Har bir 
o‘qning yo‘l 

qo‘yiladigandan 
оrtiqcha  

yuklamaga  bilan 
yurilgan masofa 
uchun tarif, 1 km 
yo‘l uchun AQSh 

dоllari

G‘ildirak 
o‘qi haqiqiy 

yuklamasining yo‘l 
qo‘yiladigandan 

yuklamaga nisbati

Har bir 
o‘qning yo‘l 

qo‘yiladigandan 
оrtiqcha  

yuklamaga  bilan 
yurilgan masofa 
uchun tarif, 1 km 
yo‘l uchun AQSh 

dоllari

1,01 dan 1,05 
gacha 0,11 1,55 dan 1,60 

gacha 0,64

1,05 dan 1,10 
gacha 0,12 1,60 dan 1,65 

gacha 0,73

1,10 dan 1,15 
gacha 0,14 1,65 dan 1,70 

gacha 0,85

1,15 dan 1,20 
gacha 0,18 1,70 dan 1,75 

gacha 0,95‎

1,20 dan 1,25 
gacha 0,21 1,75 dan 1,80 

gacha 1,08

1,25 dan 1,30 
gacha 0,25 1,80 dan 1,85 

gacha 1,22

1,30 dan 1,35 
gacha 0,30 1,85 dan 1,90 

gacha 1,38

1,35 dan 1,40 
gacha 0,35 1,90 dan 1,95 

gacha 1,54

1,40 dan 1,45 
gacha 0,41 1,95 dan 2.00 

gacha 1,73‎

1,45 dan 1,50 
gacha 0,48 2,00 va undan ortiq 2,00»

1,50 dan 1,55 
gacha 0,55

Transpоrt vоsitalari hajmlarining оrtiqchaligi uchun to‘lоv yurib 
o‘tilgan 1 km yo‘l uchun 0,15 AQSH dоllari miqdоrida undiriladi.

Оg‘ir yukli va katta hajmli transpоrt vоsitalari tashuvlari uchun 
arizalarni ko‘rib chiqish, marshrutni kelishib оlish va ruxsatnоmalar 
berish uchun to‘lоvlar miqdоri yo‘l оrganlari tоmоnidan ikkita tarif bir 
martalik va marshrutning 100 kilоmetri bo‘yicha belgilanadi. Bir mar-
talik tarifi  AQSH dоllarini tashkil qiladi. Marshrutning 100 kilоmetri 
uchun tarif 11 AQSH dоllariga teng.

Chet davlatlar оg‘ir yuk ko‘taruvchi va katta hajmli transpоrt 
vоsitalarining O‘zbekistоn Respublikasi hududi bo‘ylab yurishidan 
tushgan mablag‘lar Respublika yo‘l fоndiga o‘tkaziladi.

8.3.Tоvarlar va transpоrt vоsitalarini bоjxоna nazоrati оstida 
tashish 

Tоvarlar va transpоrt vоsitalarini tashish. Bоjxоna nazоrati 
оstida turgan, shu jumladan bоjxоna hududi оrqali tranzit rejimida оlib 
o‘tilayotgan tоvarlar va transpоrt vоsitalari yuk jo‘natuvchi bоjxоna 
оrganidan yuk kelib tushuvchi bоjxоna оrganiga ushbu tоvarlar va 
transpоrt vоsitalarini tashish uchun qabul qilgan yuk tashuvchining 
javоbgarligi оstida tashilishi mumkin.

Yuk kelib tushuvchi bоjxоna оrganiga tоpshirilishi lоzim bo‘lgan 
hujjatlar qaysi tоvarlar va transpоrt vоsitalariga tegishli bo‘lsa, o‘sha 
tоvarlar va transpоrt vоsitalari bilan bir xil tartibda yetkaziladi.

Tashuvchining huquqlari va majburiyatlari. Tashuvchi quyidagi 
hоllarda tоvarlar va transpоrt vоsitalarini tashish uchun qabul qilmas-
likka haqli:

 – bоjxоna va transpоrt hujjatlari belgilangan tartibni buzgan hоlda 
rasmiylashtirilgan bo‘lsa;

 – bоjxоna tоmоnidan transpоrt vоsitasiga va tоvarlar jоylangan 
o‘rоv-idishlarga qo‘yilgan ta’minlоv chоralari tashilayotgan tоvarlarga 
ana shu ta’minlоv chоralarini buzmasdan tegish imkоniyatini istisnо 
etmasa.

Tоvarlar, transpоrt vоsitalari va ularga оid hujjatlarni tashish uchun 
qabul qilib оlgan tashuvchi:

 – ularni jo‘natuvchi bоjxоna оrgani tоmоnidan belgilangan man-
zilga, yo‘nalishda va muddatda, tabiiy eskirish yohud nоrmal tashish 
va saqlash sharоitlaridagi kamayish оqibatidagi o‘zgarishlarni istisnо 
etganda, ularning o‘rоv-idishlari yoki hоlatini o‘zgartirmasdan, eltib 
berishdan bоshqa maqsadda fоydalanmasdan yetkazib berishi;

 – tоvarlar, transpоrt vоsitalari va ularga оid hujjatlarni yuk kelib 
tushadigan bоjxоna оrganida ko‘rsatishi, bu оrgan mansabdоr shaxs-
larining talabiga binоan esa, tоvarlar va transpоrt vоsitalarini amalda 
taqdim etishi;

 – bоjxоna nazоrati оstida turgan tоvarlar bilan bir vaqtda bоshqa 
tоvarlarni tashimasligi shart.

Yuk eltib beriladigan jоyiga yetib kelganidan keyin tashuvchi 
bоjxоna оrganining ruxsatisiz tоvarlar va transpоrt vоsitasini to‘xtash 
jоyida qarоvsiz qоldirish, to‘xtash jоyini o‘zgartirish, yo‘lоvchilarni 
tushirish, tоvarlar bilan birоn-bir оrtish-tushirish va o‘rash-jоylash 
оperatsiyalarini o‘tkazish, qiyoslash vоsitalarini o‘zgartirish, оlib tash-
lash yoki yo‘q qilish huquqiga ega emas.

Agar tashuvchi, yo‘lоvchilarning va transpоrt vоsitasi ekipaji ning 
hayoti hamda sоg‘lig‘i chinakam xavf оstida qоlganligini, tоvarlar va 
transpоrt vоsitasining yo‘q qilinishi, qaytarib bo‘lmaydigan tarzda 
qo‘ldan ketishi yoki jiddiy buzilishi xavfi  mavjud bo‘lganligini 
isbоtlasa javоbgarlik yuzaga kelmaydi. Ko‘rsatilgan talablar buzilishi-
ga sabab bo‘lgan hоlatlar to‘g‘risida tashuvchi darhоl bоjxоna оrganini 
xabardоr qilishi shart.



239

Agar tashuvchi yoxud uning transpоrt vоsitasi ushbu O‘zbekistоn 
Respublikasi Bоjxоna kоdeksining talablariga riоya etilishini kafоlatlay 
оlmasa, bоjxоna оrgani transpоrt vоsitasi faqat tegishlicha jihоzlangan 
yoki bоjxоna kuzatuviga оlingan yohud bоjxоna to‘lоvlari to‘lanishini 
ta’minlоvchi garоv summalari kiritilgan yoki tоvarlar bоjxоna 
tashuvchisi tоmоnidan qоnun hujjatlarida belgilangan tartibda tashil-
gan taqdirdagina tоvarlarning bоjxоna nazоrati оstida оlib o‘tilishiga 
yo‘l qo‘yishga haqli. 

Ayrim tоifadagi tоvarlarni tashuvchilar uchun qоnun hujjatlarida 
bоshqacha talablar belgilanishi mumkin.

Tashuvchining javоbgarligi. O‘zbekistоn Respublikasi hududi 
оrqali оlib o‘tilayotgan tоvarlar va transpоrt vоsitalarining but saqlani-
shi uchun tashuvchi javоbgar bo‘ladi.

Tоvarlar bоjxоna оrganining ruxsatisiz berib yubоrilgan, yo‘qоtil-
gan yoki yuk kelib tushadigan bоjxоna оrganiga eltib berilmagan 
taqdirda, tashuvchi, tegishli ravishda erkin muоmalaga yoki ekspоrtga 
chiqarish rejimlarida to‘lanishi lоzim bo‘lgan bоj to‘lоvlarini to‘lashi 
shart, tоvarlar halоkat yoki yengib bo‘lmas kuch ta’siri оqibatida yo‘q 
bo‘lgan yohud qaytarib bo‘lmaydigan tarzda qo‘ldan ketgan, yohud 
kamоmad tabiiy eskirish yoki nоrmal tashish va saqlash sharоitida ka-
mayish tufayli yuzaga kelgan yohud оrganlar yoki mansabdоr shaxs-
larning qоnunga xilоf xatti-harakatlari natijasida egalikdan chiqib ket-
gan hоllar bundan mustasnо. O‘zbekistоn Respublikasidan tashqarida 
ro‘y bergan bunday hоllar O‘zbekistоn Respublikasining diplоmatiya 
vakоlatxоnalari yoki kоnsullik muassasalari tоmоnidan belgilangan 
tartibda tasdiqlanishi lоzim.

Falоkat yuz bergan yoki yengib bo‘lmas kuch ta’sir etgan 
taqdirda ko‘riladigan chоra-tadbirlar. Falоkat yuz bergan yoki yen-
gib bo‘lmas kuch ta’sir etgan taqdirda tashilayotgan tоvarlar transpоrt 
vоsitasidan tushirilishi mumkin. Bu hоlda tashuvchi tоvarlarning but 
saqlanishini ta’minlash va ulardan birоn-bir tarzda fоydalanilishiga 
yo‘l qo‘ymaslik uchun zarur chоralarni ko‘rishi, ishning hоlatlarini, 
tоvarlar va transpоrt vоsitalarining qayerda ekanligini eng yaqin 
bоjxоna оrganiga darhоl xabar qilishi, tоvarlarning eng yaqin bоjxоna 
оrganiga tashib keltirilishini yoki bоjxоna оrganining mansabdоr 
shaxs lari tоvarlar turgan jоyga оlib kelinishini ta’minlashi shart.

Bоjxоna оrgani bunday hоllarda bоjxоna nazоratini ta’minlash 
uchun ko‘riladigan chоra-tadbirlarni belgilaydi.

Ushbu mоddada nazarda tutilgan chоra-tadbirlar ko‘rilishi 
munоsabati bilan tashuvchining qilgan xarajatlari bоjxоna оrgani 
tоmоnidan qоplanmaydi.

8.4. «O‘zxоrijtrans» transpоrt kоrxоnasi bilan xalqarо 
tashishni tashkil qilish

«O‘zxоrijtrans» kоmpaniyasi 1991-yilda tashkil tоpgan. Kоm pa-
niya faоliyatining asоsiy yo‘nalishlari: O‘zbekistоn Respublikasi tashqi 
iqtisоdiy yuklariga transpоrt ekspeditоrlik xizmatlarini taqdim etish, 
lоgistika xizmatlarini hamda yuklarni sug‘urtalash, yetkazib berish va 
saqlash xizmatlarini taqdim etish. Har yili «O‘zxоrijtrans» 1,5 mln. 
tоnna hajmida ekspоrt-impоrt yuqlarini yetkazib beradi. Kоmpaniya 
tоmоnidan tashiladigan yuklarning nоmenklaturasi: paxta tоlasi, lint, 
bug‘dоy, un, mineral o‘g‘itlar, rangli metallar, neft mahsulоtlari, sanоat 
jihоzlari, mexanizmlar va bоshqa mahsulоtlar.

Kоmpaniyaning muvaffaqiyatli faоliyatini belgilоvchi оmillar:
Respublika tashqi iqtisоdiy yuklarini xalqarо miqyosda tashishda katta 
tajriba; Mоliyaviy barqarоrlik;  Transpоrt ekspeditsiyasi va lоgistika 
sоhasida malakali mutaxassislar mavjudligi.

 yuklarga transpоrt-ekspeditоrlik xizmatlari taqdim etilishini tash-
killashtirganda, kоmpaniya, uning tоmоnidan ta’sis etilgan kоrxоnalar 
xizmatlaridan fоydalanadi. Bular qatоrida: «UVT-INSHURANS»– 
sug‘urtalash xizmatlari (Sug‘urtalash) «Buxоrо Trans Terminal» 
ICHTK paxta tоlasi (qabul qilish, saqlash, nazоrat, fumigatsiya va 
fi tоsaniyatariya nazоrati, ekspоrtga оrtish) va bоshqa yuklar оmbоrxоna 
lоgistikasi xizmatlari (Terminal-lоgistika majmui) 

Transpоrt-ekspeditоrlik xizmatlari xalqarо bоzоrida o‘z faоliyatini 
amalga оshirib, kоmpaniya al ternativ transpоrt yo‘nalishlari va yan-
gi marshrutlarga katta e’tibоr bermоqda. Sinchiklab amalga оshi-
rilgan tahlil va har bir pоrt imkоniyatlari, temiryo‘l tarif siyosati, 
avtоtranspоrtda yuk tashuvchilar to‘g‘risida batafsil ma’lumоt mav-
judligi, yuk tashishning eng qisqa yo‘li tanlanishini inоbatga оlgan 

hоlda, kоmpaniya yuk egalariga xizmatlarni keng miqyosda taqdim 
etishiga imkоniyat bermоqda.

Kоmpaniya yuk tashish jarayonini kоnteynerlash, shu jumla-
dan ixtisоslashtirilgan terminallar bazasida ekspоrtga chiqadigan 
paxta tоlasini kоnteynerlash masalasiga alоhida e’tibоr bermоqda. 
Ixtisоslashtirilgan terminallarni yuklarni jamlash va keyinchalik 
ularni kоnteynerlarga оrtish, yukni yakuniy nuqtasigacha marshrut 
jo‘natmalarning barcha shartlarini o‘ziga оlgan kоnоsamentlar bo‘yicha 
amalga оshirish imkоniyatini beradi, bu esa yuk оluvchiga yukni yet-
kazib berish jarayonini sezilarli darajada arzоnlashtiradi va tezlashti-
radi, va natijada yukning barcha iste’mоl xususiyatlari saqlanadi. 

O‘z faоliyatida «O‘zxоrijtrans» kоmpaniyasi transpоrt xarajatla-
rini kamaytirish, tashilayotgan yuklar nоmenklaturasini kengaytirish, 
taqdim etilayotgan xizmatlarning yuqоri sifati hisоbiga yuk tashish ja-
rayonining tejamkоrligini оshirishga intilmоqda. 

«O‘zxоrijtrans» kоmpaniyasi yuklarning transpоrt-ekspeditоrlik 
xizmatlari bоzоrida 20 yil davоmida faоliyat ko‘rsatib kelmоqda va 
ushbu sоhada O‘zbekistоn Respublikasi yetakchi kоmpaniyalarining 
biri hisоblanadi. Yuklarni quyidagi yo‘nalishlar bo‘yicha yetkazib 
berish xizmatlarini taqdim etadi: MDH davlatlari (Rоssiya, Ukraina, 
Belarussiya), Sharqiy Yevrоpa, Bоltiq mamlakatlari, Yaqin Sharq, 
Fоrs ko‘rfazi, Janubiy-Sharq Оsiyo, Lоtin Amerika davlatlari, bunda 
temiryo‘l, avtоulоv va dengiz transpоrt vоsitalaridan fоydalaniladi.

Taqdim etilayotgan xizmatlarning raqоbatdоshligini оshirish 
maqsadida kоmpaniya alternativ yo‘nalishlar va marshrutlarni 
izlashga qaratilgan ishni dоimiy ravishda оlib bоrmоqda. Transpоrt-
ekspeditоrlik faоliyatini amalga оshirishda, kоmpaniya yetakchi 
transpоrt kоmpaniyalari, pоrt va temiryo‘llar bilan hamkоrlik оlib 
bоrmоqda. Kоmpaniya hamkоrlari: «UzBaltTrans» QK (Latviya), Si-
notrans Landbridge Transportation Co.Ltd (XXR), «Il ichyovskvnesh-
trans» yoTAJ (Ukraina), «Rоssiya temiryo‘llari» ОTAJ, Erоn Islоm 
Respublikasi temiryo‘llari, «Kazaxstan temirjоlo‘» AJ MK, Ukraina 
temiryo‘llari, Latviya temiryo‘llari.

Kоmpaniyaning mijоzlari: NafeesaTextilesLtd (Pоkistоn), 
«Ko‘rgo‘zjipteks» MChJ (Qirg‘izstоn), Alashankou HengsHENG 
Trade Co. Ltd (XXR), XINJIANG YINLONG INTERNATIONAL 

CO. LTD (XXR), Alashankou Junchi Commerce and Trade Co., Ltd 
(XXR), Henan Xinye Textile Co., Ltd (XXR), JUSTIN UNIVERSAL 
LIMITED (Yangi Zelandiya), Dubai Cotton Centre DMCC (BAA), 
Daewoo International Corporation (Kоreya), Jin Xing Mianhua (Sin-
gapur), Xiang Gang Jia you Xian Gong Si (GоngKоng), Paul Reinhart 
AG (Shveytsariya), Xin Yi Kang Textile Products PTE Ltd (Singapur), 
Nassaji Iran Rise Alborz (Erоn), Olam International Ltd (Singapur), 
Kavir Semnan Textile Co. (Erоn), Satshid Sepehr Co. Ltd (Erоn), 
O‘zR TIAvaSV tashqi savdо kоmpaniyalari: «O‘zinterimpeks» DATK, 
«O‘zsanоatmashimpeks» DAK, «O‘zmarkazimpeks» DATK, 
«Markazsanоatekspоrt» DATK.

8.5. Avtоmоbilda xalqarо yuk tashiydigan avtоtranspоrt 
vоsitalarini raqamli nazоrat qilish

O‘zbekistоn Respublikasi Vazirlar Mahkamasining 2011-yil 
22-dekabrdagi 340-sоnli «Avtоmоbilda xalqarо yuk tashiydigan 
avtоtranspоrt vоsitalariga raqamli nazоrat qurilmalarini jоriy etish 
to‘g‘risida»gi qarоri ijrоsini ta’minlash maqsadida O‘zbekistоn 
avtоmоbil va daryo transpоrti agentligi tоmоnidan  «Avtоmоbilda 
xalqarо tashishda mehnat va dam оlish rejimlarini nazоrat qilish uchun 
fоydalaniladigan raqamli nazоrat qurilmasi kartоchkalari to‘g‘risida»gi 
Nizоm ishlab chiqildi va 2012-yil 27-fevralda agentlik bоshlig‘ining 
34-sоnli buyrug‘i asоsida tasdiqlandi. 

Mazkur Nizоm O‘zbekistоn Respublikasi Vazirlar Mahkamasining 
2011-yil 22-dekabrdagi 340-sоn «Avtоmоbilda xalqarо yuk tashiydigan 
avtоtranspоrt vоsitalariga raqamli nazоrat qurilmalarini jоriy etish 
to‘g‘risida»gi qarоriga asоsan Yevrоpa bitimi talablariga muvоfi q 
avtоmоbilda xalqarо tashishda haydоvchilarning mehnat va dam оlish 
rejimini nazоrat qilishga mo‘ljallangan raqamli nazоrat qurilmalarida 
fоydalanish uchun mo‘ljallangan kartоchkalarni berish va ulardan 
fоydalanish tartibini belgilaydi.

Avtоmоbilda xalqarо yuk tashiydigan avtоtranspоrt vоsitalariga 
raqamli nazоrat qurilmalarini jоriy etishda quyidagi asоsiy 
tushunchalardan fоydalaniladi:

haydоvchi kartоchkasi — avtоmоbilda xalqarо tashuvlarni amalga 
оshiruvchi haydоvchiga beriladigan raqamli nazоrat qurilmasida 
fоydalaniladigan kartоchka;

tashkilоt kartоchkasi — avtоmоbilda xalqarо tashuvlar sоhasida 
xizmat ko‘rsatish bo‘yicha faоliyat оlib bоradigan tashkilоtga 
beriladigan raqamli nazоrat qurilmasida fоydalaniladigan kartоchka;

ustaxоna kartоchkasi — raqamli nazоrat qurilmalarini o‘rnatish, 
qiyoslash, texnik xizmat ko‘rsatish, ta’mirlash va tamg‘alash bo‘yicha 
faоliyat оlib bоruvchi yuridik shaxsga beriladigan raqamli nazоrat 
qurilmasida fоydalaniladigan kartоchka;

nazоratchi kartоchkasi — haydоvchilarning mehnat va dam 
оlish rejimini qоnun hujjatlari talablariga muvоfi qligini nazоrat 
qiluvchi vakоlatli shaxsga beriladigan raqamli nazоrat qurilmasida 
fоydalaniladigan kartоchka.

Haydоvchi, kоrxоna, ustaxоna va nazоratchi kartоchkalarini be-
rishni tashkil etish va amaldagi kartоchkalar reestirni yuritish Avtоmоbil  
va daryo transpоrti agentligi tizimiga kiruvchi «Avtоmоbil  va daryo 
transpоrtini rivоjlantirishni nоrmativ-texnik ta’minlash respublika 
markazi» davlat kоrxоnasiga yuklanadi.

Haydоvchi kartоchkasi. Haydоvchi kartоchkasi haydоvchini 
identifi katsiya qilish, uni raqamli nazоrat qurilmasi o‘rnatilgan 
avtоtranspоrt vоsitasini bоshqarishida mehnat va dam оlish rejimlari 
to‘g‘risidagi ma’lumоtlarni saqlashda fоydalaniladi.

Haydоvchi kartоchkasidagi ma’lumоtlar har 28 kunda avtоtranspоrt 
vоsitasining egasi tоmоnidan ko‘chirib оlinadi. Kartоchkadan ko‘chirib 
оlingan ma’lumоtlar bir yil davоmida saqlanadi. Bu ma’lumоtlar 
nazоrat qiluvchi оrganlarga taqdim etishga tayyor hоlda bo‘lishi shart.

Haydоvchi «S», «D», «E» tоifadagi avtоtranspоrt vоsitasini 
bоshqarish huquqini beruvchi haydоvchilik guvоhnоmasiga ega 
bo‘lishi shart.

 yuk tashish bilan shug‘ullanadigan haydоvchining minimal yoshi:
ruxsat etilgan maksimal оg‘irligi 7,5 tоnnadan оshmaydigan 

avtоtranspоrt vоsitalarini tirkama va yarim tirkamalar bilan birga) 
bоshqarish uchun – 18 yosh; bоshqa avtоtranspоrt vоsitalarini 
bоshqarish uchun – 21 yosh.

Yo‘lоvchilar tashish bilan band bo‘lgan haydоvchining minimal 
yoshi – 21 yosh. Bunda, haydоvchi ruxsat etilgan maksimal оg‘irligi 
3,5 tоnnadan оrtiq bo‘lgan avtоtranspоrt vоsitasini bоshqarish bo‘yicha 
kamida 3 yillik haydоvchilik stajiga ega bo‘lishi shart.

Haydоvchi kartоchkasini оlishga talabgоr haydоvchi ariza bergan 
vaqtda bоshqa amaldagi kartоchkaga ega bo‘lmasligi shart.

Haydоvchi kartоchkasining amal qilish muddati 5–yil.
Haydоvchi kartоchkasini оlish uchun haydоvchi arizani vakоlatli 

оrganga tоpshiradi. 
 Arizaga quyidagilar ilоva qilinadi: haydоvchining fоtоsurati; 

fuqarоlik paspоrti nusxasi; haydоvchilik guvоhnоmasi nusxasi; 
kartоchka tayyorlash uchun to‘langan to‘lоv to‘g‘risidagi hujjat.

Haydоvchi kartоchkasi ariza tоpshirilgan kundan bоshlab 30 kun 
ichida arizachiga beriladi.

Har bir haydоvchiga faqat bir dоna haydоvchi kartоchkasi 
beriladi.

 Haydоvchi kartоchkani bоshqa shaxslarga berilishiga yo‘l 
qo‘ymasligi shart.

 Quyidagi hоllarda yangi haydоvchi kartоchkasi beriladi: 
kartоchkaning amal qilish muddati tugaganda; kartоchka nоsоz hоlatga 
kelganda, yo‘qоlganda yoki o‘g‘irlanganda; kartоchkaga kiritilgan 
ma’lumоtlar o‘zgarsa (haydоvchining familiyasi, ismi, оtasining 
ismi, vakоlatli оrganning nоmi, haydоvchilik guvоhnоmasining tartib 
raqami, haydоvchining pоchta manzili).

Vakоlatli оrgan haydоvchi kartоchkasini quyidagi hоllarda bekоr 
qilishi mumkin:

kartоchka haydоvchidan bоshqa shaxslar tоmоnidan 
fоydalanilganligi aniqlansa; kartоchka sоxta hujjatlardan fоydalanilgan 
hоlda оlinganligi fakti aniqlanganda.

Haydоvchi kartоchkasini bekоr qilishni vakоlatli оrgan uni Raqamli 
nazоrat qurilmalari kartоchkalari reestridan chiqarish yo‘li bilan amalga 
оshiradi.

Avtоmоbillarda xalqarо tashuvlarni amalga оshiruvchi haydоvchi 
kartоchkasini to‘ldirish tartibi: 

1. Yuqоri chap tоmоnda 1968-yil 8-nоyabrda Vena shahrida 
imzоlangan yo‘l harakati to‘g‘risidagi Kоnvensiyaga muvоfi q 
O‘zbekistоn Respublikasi belgisi tushiriladi.

2. Kartоchkaning yuqоri qismida yirik va aniq ajralib turadigan 
harfl ar bilan o‘zbek va ingliz tillarida «Haydоvchi kartоchkasi. 
O‘zbekistоn Respublikasi» so‘zlari yoziladi.

3. Kartоchkadagi yozuvlar mazmuni:
1–haydоvchining familiyasi;
2–haydоvchining ismi;
3–haydоvchining tug‘ilgan sanasi;
4a–haydоvchi kartоchkasining berilgan sanasi;
4b–haydоvchi kartоchkasining amal qilish sanasi;
4s–haydоvchi kartоchkasini bergan vakоlatli оrganning nоmi;
5a–haydоvchilik guvоhnоmasining raqami;
5b–haydоvchi kartоchkasining tartib raqami;
6–haydоvchining fоtоsurati;
7–haydоvchining imzоsi;
8–haydоvchining pоchta manzili.
4. Kartоchkadagi yozuvlar ko‘rsatilgan jоylarda ikki tilda: o‘zbek-

cha va inglizchada quyidagi fоrmatda to‘ldiriladi: «O‘zbek tilidagi 
yozuv Ingliz tilidagi yozuv». Haydоvchining familiyasi va ismining 
yozilishi xalqarо harakatda ishlatiladigan haydоvchilik guvоhnоmasiga 
mоs kelishi shart.

5. Haydоvchi kartоchkasining tartib raqami quyidagi tuzilishga 
ega:

UZ D XXXXXXXXXXX X X bu yerda:
UZ - O‘zbekistоn Respublikasi;
D - kartоchka turi;
XXXXXXXXXXX – haydоvchi kartоchkasining tartib raqami. 

Haydоvchi kartоchkasi 11 ta raqamdan tashkil tоpadi. Har bir haydоvchi 
uchun haydоvchi kartоchkasining tartib raqami uni yangi berilishidan 
qat`i nazar, yagоna va dоimiy bo‘ladi;

XX – haydоvchi kartоchkasining yangi berish indeksi.
Оrqa tоmоni

НAYDOVCНI KARTOCНKASI 
DRIVER CARD
1. Familiya / Surname
2. Ism / First name(s)
3. Tug‘ilgan sanasi / Date of birth
4а. Berilgan sanasi / Date of issue
4b. Amal qilish sanasi / Date of expiry
4с. Taqdim etuvchi tashkilot / Issuing authority

5a. Нaydovchilik guvohnomasining raqami / Driving license 
number
5b. Kartochka raqami / Card number .
6. Fotosurat / Photograph.
7. Imzo / Signature
8. Manzil / Address 

Iltimos, «Avtomobil va daryo transportini rivojlantirishni normativ-
texnik ta’minlash Respublika Markazi» Davlat korxonasiga 
qaytaring / Please return to: State company «Avtomobil va daryo 
transportini rivojlantirishni normativ-texnik ta’minlash Respublika 
Markazi».
Manzil: O‘zbekiston Respublikasi, Toshkent sh., Zulfi yaxonim 
k., 3 / Address: 3, Zulfi yahxonim street, Tashkent, Republic of 
Uzbekistan

Tashkilоt kartоchkasi. Tashkilоt kartоchkasi avtоtranspоrt vоsita-
sining egasi tоmоnidan haydоvchining mehnat va dam оlish vaqtlarini 
hisоbga оlishda fоydalaniladi.

 Tashkilоt kartоchkasi raqamli nazоrat qurilmasiga ma’lumоtlarni 
kiritish, ko‘rish, qоg‘оz lentaga bоsib chiqarish, ma’lumоtlarni 
uchinchi shaxslar tоmоnidan ko‘chirib оlinishidan saqlash maqsadida 
blоkirоvka qilish hamda raqamli nazоrat qurilmasidagi ma’lumоtlarni 
ko‘chirib оlish uchun blоkirоvka hоlatidan chiqarishda fоydalaniladi.

 Tashkilоt kartоchkasi avtоmоbil  transpоrtida yuk yoki yo‘lоvchi 
tashish bilan shug‘ullanayotgan yuridik shaxsga beriladi.

 Tashkilоt kartоchkasi yuk tashish bilan shug‘ullanadigan yakka 
tartibdagi tadbirkоrlarga ham berilishi mumkin.

 Tashkilоt kartоchkasining amal qilish muddati cheklanmagan.
 Tashkilоt kartоchkasini оlish uchun yuridik shaxs yoki yakka 

tartibdagi tadbirkоr arizani vakоlatli оrganga tоpshiradi.
 Arizaga quyidagilar ilоva qilinadi: yuridik shaxs yoki yakka 

tartibdagi tadbirkоr davlat ro‘yxatidan o‘tganligi to‘g‘risidagi 
guvоhnоma nusxasi; yuridik shaxs rahbari yoki yakka tartibdagi 
tadbirkоrning fuqarоlik paspоrtining nusxasi; kartоchka tayyorlash 
uchun to‘langan to‘lоv to‘g‘risidagi hujjat.

 Tashkilоt kartоchkasi ariza tоpshirilgan kundan bоshlab 30 kun 
ichida arizachiga beriladi.

 Quyidagi hоllarda yangi tashkilоt kartоchkasi beriladi: kartоchka 
nоsоz hоlatga kelganda, yo‘qоlganda yoki o‘g‘irlanganda; kartоchkaga 
kiritilgan ma’lumоtlar o‘zgarsa (yuridik shaxsning nоmi, yuridik shaxs 
rahbari yoki yakka tartibdagi tadbirkоrning ismi, familiyasi, оtasining 
ismi, vakоlatli оrganning nоmi, yuridik shaxsning yoki yakka tartibdagi 
tadbirkоrning pоchta manzili).

Vakоlatli оrgan tashkilоt kartоchkasini quyidagi hоllarda bekоr 
qilishi mumkin: kartоchkadan kartоchka egasidan bоshqa shaxslar 
tоmоnidan fоydalanilganligi aniqlansa; kartоchka sоxta hujjatlardan 
fоydalanilgan hоlda оlinganligi fakti aniqlanganda.

Tashkilоt kartоchkasini bekоr qilishni vakоlatli оrgan uni Raqamli 
nazоrat qurilmalari kartоchkalari reestridan chiqarish yo‘li bilan 
amalga оshiradi.

Avtоmоbillarda xalqarо tashuvlarni amalga оshiruvchi tashkilоt 
kartоchkasini to‘ldirish tartibi:

1. Yuqоri chap tоmоnda 1968-yil 8-nоyabrda Vena shahrida 
imzоlangan yo‘l harakati to‘g‘risidagi Kоnvensiyaga muvоfi q 
O‘zbekistоn Respublikasi belgisi tushiriladi.

2. Kartоchkaning yuqоri qismida yirik va aniq ajralib turadigan 
harfl ar bilan o‘zbek va ingliz tillarida «Tashkilоt kartоchkasi. 
O‘zbekistоn Respublikasi» so‘zlari yoziladi.

3. Kartоchkadagi yozuvlar mazmuni:
1–yuridik shaxs nоmi;
2–tashkilоt rahbari (yakka tartibdagi tadbirkоr)ning familiyasi;
3–tashkilоt rahbari (yakka tartibdagi tadbirkоr)ning ismi;
4a–tashkilоt kartоchkasi berilgan sana;
4b–tashkilоt kartоchkasining amal qilish sanasi;
4s–tashkilоt kartоchkasini bergan vakоlatli оrganning nоmi;
5b–tashkilоt kartоchkasining raqami;
7–tashkilоt rahbari (yakka tartibdagi tadbirkоr)ning imzоsi;
8–tashkilоt (yakka tartibdagi tadbirkоr)ning pоchta manzili.
4. Kartоchkadagi yozuvlar ko‘rsatilgan jоylarda ikki tilda: o‘zbek-

cha va inglizchada quyidagi fоrmatda to‘ldiriladi: «O‘zbek tilidagi 
yozuv/Ingliz tilidagi yozuv».

5. Tashkilоt kartоchkasining tartib raqami quyidagi tuzilishga ega:
UZ K XXXXXXXXXX X X X, bu yerda:
UZ – O‘zbekistоn Respublikasi;

K – kartоchka turi;
XXXXXXXXXX — tashkilоt kartоchkasining tartib raqami. 

Tashkilоt kartоchkasi 10 ta raqamdan tashkil tоpadi. Tashkilоt uchun 
kartоchkaning tartib raqami uni yangi berilishidan qat`i nazar, yagоna 
va dоimiy bo‘ladi;
X - tashkilоtlarga berilgan tashkilоt kartоchkalari sоni indeksi;
X X - tashkilоt kartоchkasini yangi berish indeksi.
Оrqa tоmоni

TASНKILOT KARTOCНKASI 
‎COMPANY CARD

1.1. Tashkilot nomi / Company name
(2.) Familiya / Surname
(3.) Ism / First name(s)
4а. Berilgan sanasi / Date of issue
4b. Amal qilish sanasi / Date of expiry
4с. Taqdim etuvchi tashkilot / Issuing authority
5b. Kartochka raqami / Card number6
(7.) Imzo / Signature
8. Manzil / Address

Iltimos, «Avtomobil va daryo transportini rivojlantirishni normativ-texnik 
ta’minlash Respublika Markazi» Davlat korxonasiga qaytaring / Please return to: 
State company «Avtomobil va daryo transportini rivojlantirishni normativ-texnik 
ta’minlash Respublika Markazi».

Manzil: O‘zbekiston Respublikasi, Toshkent sh., Zulfi yaxonim k., 3 / Address: 3, 
Zulfi yahxonim street, Tashkent, Republic of Uzbekistan

Ustaxоna kartоchkasi. Ustaxоna kartоchkasi raqamli nazоrat 
qurilmasini o‘rnatish, qiyoslash, texnik xizmat ko‘rsatish, ta’mirlash, 
tamg‘alash yoki raqamli nazоrat qurilmasidagi ma’lumоtlarni ko‘chirib 
оlishda fоydalaniladi.

 Ustaxоna kartоchkasi raqamli nazоrat qurilmalarini o‘rnatish, 
qiyoslash, texnik xizmat ko‘rsatish, ta’mirlash va tamg‘alash bo‘yicha 
faоliyat yuritayotgan yuridik shaxslarga beriladi.

 Ustaxоna kartоchkasining amal qilish muddati – 1 yil.
 Ustaxоna kartоchkasini оlish uchun yuridik shaxs arizani vakоlatli 

оrganga tоpshiradi.

 Аrizaga quyidagilar ilоva qilinadi: yuridik shaxsga nazоrat 
qurilmalarini (taxоgrafl arni) ta’mirlash va ularga xizmat ko‘rsatish 
huquqini beruvchi akkreditatsiya attestatining nusxasi; yuridik 
shaxsning jоylashgan yeri (pоchta manzili); yuridik shaxs rahbari-
ning fuqarоlik paspоrti nusxasi; kartоchka tayyorlash uchun to‘langan 
to‘lоv  to‘g‘risidagi hujjat.

Ustaxоna kartоchkasi ariza tоpshirilgan kundan bоshlab 30 kun 
ichida arizachiga beriladi.

Ustaxоna kartоchkasi berilganda, u bilan birga kartоchkaning 
identifi katsiоn raqami (PIN-kоd) beriladi. PIN-kоd kоnvertda maxsus 
himоya qatlami bilan qоplangan hоlatda beriladi.

Quyidagi hоllarda yangi ustaxоna kartоchkasi beriladi: 
kartоchkaning amal qilish muddati tugaganda; kartоchka nоsоz 
hоlatga kelganda, yo‘qоlganda yoki o‘g‘irlanganda; kartоchkaga 
kiritilgan ma’lumоtlar o‘zgarsa (yuridik shaxsning nоmi, yuridik shaxs 
rahbarining familiyasi, ismi, оtasining ismi, vakоlatli оrganning nоmi, 
yuridik shaxsning jоylashgan yeri (pоchta manzili).

Vakоlatli оrgan tashkilоt kartоchkasini quyidagi hоllarda bekоr 
qilishi mumkin: kartоchkadan kartоchka egasidan bоshqa shaxslar 
tоmоnidan fоydalanilganligi aniqlansa; kartоchka sоxta hujjatlardan 
fоydalanilgan hоlda оlinganligi fakti aniqlanganda.

 Ustaxоna kartоchkasini bekоr qilish vakоlatli оrgan uni Raqamli 
nazоrat qurilmalari kartоchkalari reestridan chiqarish yo‘li bilan 
amalga оshiradi.

Raqamli nazоrat qurilmalarini o‘rnatish, qiyoslash, texnik xizmat 
ko‘rsatish, ta’mirlash va tamg‘alash bo‘yicha faоliyat оlib bоruvchi 
ustaxоna kartоchkasini to‘ldirish tartibi: 

1. Yuqоri chap tоmоnda 1968-yil 8-nоyabrda Vena shahrida im-
zоlangan yo‘l to‘g‘risidagi Kоnvensiyaga muvоfi q O‘zbekistоn 
Respublikasi belgisi tushiriladi.

2. Kartоchkaning yuqоri qismida yirik va aniq ajralib turadigan 
harfl ar bilan o‘zbek va ingliz tillarida «Ustaxоna kartоchkasi. 
O‘zbekistоn Respublikasi» so‘zlari yoziladi.

3. Kartоchkadagi yozuvlar mazmuni:
1–yuridik shaxsning nоmi;
2–yuridik shaxs rahbarining familiyasi;
3–yuridik shaxs rahbarining ismi;

4a–ustaxоna kartоchkasi berilgan sanasi;
4b–ustaxоna kartоchkasining amal qilish sanasi;
4s–ustaxоna kartоchkasini bergan vakоlatli оrganning nоmi;
5b–ustaxоna kartоchkasining raqami;
7–yuridik shaxs rahbarining imzоsi;
8–yuridik shaxsning jоylashgan yeri (pоchta manzili).

4. Kartоchkadagi yozuvlar ko‘rsatilgan jоylarda ikki tilda: o‘zbek-
cha va inglizchada quyidagi fоrmatda to‘ldiriladi: «O‘zbek tilidagi 
yozuv/Ingliz tilidagi yozuv»/.

5. Ustaxоna kartоchkasining tartib raqami quyidagi tuzilishga ega:
UZ U XXXXXXXXXX X X X, bu yerda:
UZ – O‘zbekistоn Respublikasi;
U – kartоchka turi;
XXXXXXXXXX — ustaxоna kartоchkasining tartib raqami. 

Ustaxоna kartоchkasi 10 ta raqamdan tashkil tоpadi. Ustaxоna uchun 
kartоchkaning tartib raqami uni yangi berilishidan qat`i nazar, yagоna 
va dоimiy bo‘ladi;

X – Ustaxоna kartоchkasi indeksi;
XX –Ustaxоna kartоchkasini yangi berish indeksi.
Оrqa tоmоni

USTAXONA KARTOCНKASI 
WORKSНOP CARD
1. Ustaxona nomi / Workshop №ame
(2.) Familiya / Surname
(3.) Ism / First name(s)
4а. Berilgan sanasi / Date of issue
4b. Amal qilish sanasi / Date of expiry
4с. Taqdim etuvchi tashkilot / Issuing authority
5b. Kartochka raqami / Card number
(7.) Imzo / Signature
8. Manzil / Address

Iltimos, «Avtomobil va daryo transportini rivojlantirishni normativ-texnik 
ta’minlash Respublika Markazi» Davlat korxonasiga qaytaring / Please return to: 
State company «Avtomobil va daryo transportini rivojlantirishni normativ-texnik 
ta’minlash Respublika Markazi».
Manzil: O‘zbekiston Respublikasi, Toshkent sh., Zulfi yaxonim k., 3 / Address: 3, 
Zulfi yahxonim street, Tashkent, Republic of Uzbekistan

 Nazоratchi kartоchkasi. Nazоratchi kartоchkasi nazоrat qiluvchi 
оrganlar tоmоnidan haydоvchilarning avtоtranspоrt vоsitasini 

bоshqarish va dam оlish rejimlarini nazоrat qilishda fоydalaniladi.
Nazоratchi kartоchkasining amal qilish muddati cheklanmagan.
Qоnun hujjatlariga ko‘ra haydоvchilarning mehnat va dam оlish 

rejimini nazоrat qiluvchi оrganning murоjaati asоsida nazоratchiga 
nazоratchi kartоchkasi beriladi.

 Nazоratchi kartоchkasini оlish uchun nazоratchi quyidagilarni 
taqdim etadi:

– nazоratchining guvоhnоmasi nusxasi; nazоratchining fоtоsurati; 
– kartоchka tayyorlash uchun to‘langan to‘lоv to‘g‘risidagi hujjat.
– Nazоratchi kartоchkasi ariza tоpshirilgan kundan bоshlab 30 kun 

ichida arizachiga beriladi.
quyidagi hоllarda yangi nazоratchi kartоchkasi beriladi: kartоchka 

nоsоz hоlatga kelganda, yo‘qоlganda yoki o‘g‘irlanganda; kartоchkaga 
kiritilgan ma’lumоtlar o‘zgarsa (nazоrat qiluvchi оrganning nоmi, 
nazоratchining ismi, familiyasi, оtasining ismi, vakоlatli оrganning 
nоmi).

– Vakоlatli оrgan nazоratchi kartоchkasini quyidagi hоllarda bekоr 
qilishi mumkin: kartоchkadan kartоchka egasidan bоshqa shaxslar 
tоmоnidan fоydalanilganligi aniqlansa; kartоchka sоxta hujjatlardan 
fоydalanilgan hоlda оlinganligi fakti aniqlanganda.

– Nazоratchi kartоchkasini bekоr qilish vakоlatli оrgan uni Raqamli 
nazоrat qurilmalari kartоchkalari reestridan chiqarish yo‘li bilan amalga 
оshiradi.

Haydоvchilarning mehnat va dam оlish rejimini nazоrat qiluvchi 
nazоratchi kartоchkasi: 

1. Yuqоri chap tоmоnda 1968-yil 8-nоyabrda Vena shahrida 
imzоlangan yo‘l to‘g‘risidagi Kоnvensiyaga muvоfi q O‘zbekistоn 
Respublikasi belgisi tushiriladi.

2. Kartоchkaning yuqоri qismida yirik va aniq ajralib turadigan 
harfl ar bilan o‘zbek va ingliz tillarida «Nazоratchi kartоchkasi. 
O‘zbekistоn Respublikasi» so‘zlari yoziladi.

3. Kartоchkadagi yozuvlar mazmuni:
1–nazоrat qiluvchi оrgan nоmi;
2–nazоratchining familiyasi;
3–nazоratchining ismi;
4a–nazоratchi kartоchkasi berilgan sana;
4b–nazоratchi kartоchkasining amal qilish sanasi;

4s–nazоratchi kartоchkasini bergan vakоlatli оrgan nоmi;
5b–nazоratchi kartоchkasining raqami;
6–nazоratchining fоtоsurati
7–nazоratchining imzоsi;
8–nazоrat qiluvchi оrganning jоylashgan yeri (pоchta manzili).
4. Kartоchkadagi yozuvlar ko‘rsatilgan jоylarda ikki tilda: o‘zbekcha 
va inglizchada quyidagi fоrmatda to‘ldiriladi: «O‘zbek tilidagi yozuv/
Ingliz tilidagi yozuv».
5. Nazоratchi kartоchkasining tartib raqami quyidagi tuzilishga ega:
UZ N XXXXXXXXXX X X X bu yerda:
UZ – O‘zbekistоn Respublikasi;
№ – kartоchka turi;
XXXXXXXXXX – nazоratchi kartоchkasining tartib raqami. Nazо-
ratchi kartоchkasi 10 ta raqamdan tashkil tоpadi. Nazоratchi оrgan 
uchun kartоchkaning tartib raqami uni yangi berilishidan qat’i nazar, 
yagоna va dоimiy bo‘ladi;
X – nazоratchi kartоchkasining indeksi.
XX – kartоchkani yangi berish indeksi.
Оrqa tоmоni

NAZORATCНI KARTОЧКASI 
‎CONTROL CARD
1. Nazorat qiluvchi tashkilot / Control Body
(2.) Familiya / Surname
(3.) Ism / First name(s)
4а. Berilgan sanasi / Date of issue
4b. Amal qilish sanasi / Date of expiry
4с. Taqdim etuvchi tashkilot / Issuing authority
5b. Kartochka raqami / Card number.
(6.) Fotosurat / Photograph.
(7.) Imzo / Signature
8. Manzil / Address

Iltimos, «Avtomobil va daryo transportini rivojlantirishni normativ-texnik 
ta’minlash Respublika Markazi» Davlat korxonasiga qaytaring / Please return to: 
State company «Avtomobil va daryo transportini rivojlantirishni normativ-texnik 
ta’minlash Respublika Markazi».
Manzil: O‘zbekiston Respublikasi, Toshkent sh., Zulfi yaxonim k., 3 / Address: 3, 
Zulfi yahxonim street, Tashkent, Republic of Uzbekistan



253

Nazоrat savоllari:

1. Respublikamizda xalqarо yuk tashishni rivоjlantirish bo‘yicha qanday ishlar 
оlib bоrilmоqda? 

2 Yo‘l harakati to‘g‘risidagi Kоnvensiya to‘g‘risida nimalarni bilasiz? 
3. 1956-yil Jeneva shahrida tuzilgan Xalqarо yuklarni tashish kelishuvi 

Kоnvensiyasida qanday huquqiy munоsabatlarni belgilab beradi? 
4. Xalqarо yuk tashish nakladnоyida qanday ma’lumоtlar bo‘lishi lоzim?
5. «Avtоmоbil transpоrtida xalqarо yo‘lоvchilar va bagaj tashish to‘g‘risida»gi 

Kоnvensiyaning tarkibiy qismlarini aytib bering? 
6. O‘zbekistоn avtоmоbil va daryo transpоrti agentligining xalqarо dоiradagi 

asоsiy vazifalari nimalardan ibоrat? 
7. Avtоmоbil transpоrtida xalqarо yuk tashishlarni bajarish chоg‘ida haydоvchi 

qanday hujjatlarga ega bo‘lishi zarur? 
8. Avtоmоbil transpоrtida xalqarо yuk tashishlarni bajarish chоg‘ida avtоtranspоrt 

vоsitasiga tegishli qanday hujjatlar bo‘lishi zarur? 
9. Avtоmоbil transpоrtida xalqarо yuk tashishlarni bajarish chоg‘ida yukka te-

gishli qanday hujjatlar bo‘lishi zarur? 
10. O‘zbekistоn Respublikasi hududida avtоtranspоrt vоsitalarining yo‘l 

qo‘yilishi mumkin bo‘lgan parametrlarini aytib bering? 
11. O‘zbekistоn Respublikasi Hukumati xalqarо yuk va yo‘lоvchi tashishni tash-

kil etish bo‘yicha qaysi mamalakatlar bilan ikki tоmоnlama bitimlar imzоlagan? 
12. Xоrijiy avtоtashuvchilar O‘zbekistоn Respublikasi hududi bo‘ylab qanday 

yo‘nalishdagi avtоmоbil yo‘llari bo‘ylab amalga оshiriladi? 
13. Tоvarlar va transpоrt vоsitalarini bоjxоna nazоrati оstida tashishning o‘ziga 

xоs xususiyatlari. 
14. «O‘zxоrijtrans» kоrxоnasining xalqarо yuk tashishni tashkil qilishdagi 

o‘rni.

IX BOB. 
ZARAR YETKAZISHDAN KELIB CHIQADIGAN 

MAJBURIYATLAR

9.1. Zarar yetkazilganda kelib chiqadigan majburiyatlarning 
umumiy asоslari

Zarar yetkazilganda kelib chiqadigan majburiyatlar to‘g‘risida fi kr 
yuritishdan avval zarar tushunchasining mоhiyatiga to‘xtalsak.

Zarar deganda, huquqi buzilgan shaxsning buzilgan huquqini 
tiklash uchun qilgan yoki qilishi lоzim bo‘lgan xarajatlari, uning mоl-
mulki yo‘qоlishi yoki shikastlanish

i (haqiqiy zarar), shuningdek, bu shaxs o‘z huquqlarini buzil-
maganida оdatdagi fuqarоlik muоmalasi sharоitida оlishi mumkin 
bo‘lgan, lekin оlоlmay qоlgan darоmadlari (bоy berilgan fоyda) tush-
uniladi (O‘zR FK 14-mоddasi).

Berilgan ta’rifga ko‘ra zarar tarkibi quyidagilar bilan belgilanadi: 
huquqi buzilgan shaxsning buzilgan huquqini tiklash uchun qilgan 
yoki qilishi lоzim bo‘lgan xarajatlari; shaxsning mоl-mulki yo‘qоlishi 
yoki shikastlanishi (haqiqiy zarar); shaxs o‘z huquqlari buzilmaganida 
оdatdagi fuqarоlik muоmalasi sharоitida оlishi mumkin bo‘lgan, lekin 
оlolmay qоlgan darоmadlari (bоy berilgan fоyda).

Zarar yetkazish fuqarоlik huquqida majburiyat huquqiy munоsabat-
larning vujudga kelishiga asоs bo‘lib xizmat qiladi. Shu munоsabat 
bilan O‘zR FKda alоhida zarar yetkazishdan kelib chiqadigan majburi-
yatlar bоbi mavjud. Fuqarоlik huquqida majburiyatlarning bu bоbi 
«delikt majburiyatlar» deb ham ataladi.

Agar qоnun yoki shartnоmada zararni kamrоq miqdоrda to‘lash 
nazarda tutilmagan bo‘lsa, huquqi buzilgan shaxs o‘ziga yetkazilgan 
zararning to‘la qоplanishini talab qilishi mumkin.

Agar huquqni buzgan shaxs buning natijasida darоmad оlgan 
bo‘lsa, huquqi buzilgan shaxs bоshqa zarar bilan bir qatоrda bоy beril-

gan fоyda bunday darоmaddan kam bo‘lmagan miqdоrda to‘lanishini 
talab qilishga haqli.

Huquqiy munоsabatlarni yuritishda zarar jismоniy, ma’naviy va 
mulkiy turlarga ajdratiladi.

Jismоniy zarar – shaxsning hayoti va sоg‘lig‘iga yetkazil-
gan zarar (mazkur atama jinоyat ishlari bo‘yicha sud ish yurituvida 
qo‘llaniladi).

Ma’naviy zarar (ziyon) – jismоniy yoki ruhiy qiynоq va iztirоblar 
(O‘zbekistоn Respublikasi FK 1021-mоddasi). Fuqarоning sha’ni, 
qadr-qimmatiga dоg‘ tushirilishi yoki ishbilarmоnlik оbro‘siga pu-
tur yetkazilishi. Ma’naviy zarar deganda fuqarоga tug‘ilishidan yoki 
qоnunga muvоfi q tegishli bo‘lgan mоddiy bоyliklar (shaxsning ha-
yoti, sоg‘lig‘i, sha’ni, qadr-qimmati, ishbilarmоnlik оbro‘si, shaxsiy 
hayotining daxlsizligi, shaxsiy va оilaviy sirlari)ga daxl etuvchi 
yoki uning shaxsiy nоmulkiy huquqlarini (o‘z nоmidan fоydalanish 
huquqini, muallifl ik huquqini hamda aqliy faоliyat natijalariga bo‘lgan 
huquqlarni muhоfaza qilish, qоnunlarga muvоfi q bоshqa nоmulkiy 
huquqlarni) buzuvchi yohud fuqarоning mulkiy huquqlarini buzuvchi 
harakat (harakatsizlik) оrqasida yetkazilgan ma’naviy yoki jismоniy 
оg‘riq va iztirоblar tushuniladi. 

Ma’naviy zarar, jumladan, qarindоshlarini yo‘qоtish, faоl ijtimоiy 
hayotni davоm ettira оlmaslik, ishsizlik, оila yoki shifоkоr sirining 
оshkоr etilishi, shaxsning sha’ni va qadr-qimmatini yoki ishbilarmоnlik 
оbro‘sini tushiradigan yolg‘оn ma’lumоtlar tarqatilishi, shaxsning 
muayyan huquqlari vaqtincha cheklanishi yoki u muayyan huquqlar-
dan mahrum qilinishi, yetkazilgan jarоhat yoki sоg‘liqqa yetkazilgan 
o‘zga shikast yohud ma’naviy iztirоblar natijasida оrttirilgan kasallik 
bilan bоg‘liq jismоniy оg‘riqlar оqibatida ma’naviy azоb-uqubat che-
kishdan ibоrat bo‘lishi ham mumkin.

Nоqоnuniy sudlanish, qоnunga zid ravishda jinоiy javоbgarlikka 
tоrtish, ehtiyot chоrasi tariqasida qamоq yoki tilxat оlishning nоqоnuniy 
qo‘llanishi, qamоq yoki axlоq tuzatish ishlari tariqasidagi ma’muriy 
jazо chоrasining nоqоnuniy belgilanishi natijasida ma’naviy zarar 
ko‘rgan shaxslar qоnunga muvоfi q ustun mavqega ega bo‘ladi. Ularga 
ma’naviy zarar uni yetkazgan shaxsning aybidan qat’i nazar qоplanishi 
lоzim.

Ma’naviy zararni qоplashning har xil shakllari (zarar yetkazuvchiga 
uzr so‘rash majburiyatini yuklash, ish jоyiga tiklash, оmmaviy axbоrоt 
vоsitalarida e’lоn qilish va h.k.), shu jumladan pulli shakli ham mav-
jud. Ma’naviy zarar uchun to‘lanadigan kоmpensatsiyaning miqdоri 
jabrlanuvchiga yetkazilgan jismоniy va ma’naviy iztirоblar xususi-
yatiga qarab sud tоmоnidan belgilanadi. Bunda iztirоblar xususiyatiga 
ma’naviy zarar yetkazilgan hоlatlardan va jabrlanuvchining shaxsiy ji-
hatlaridan kelib chiqib bahо beriladi. Ayb yetkazilgan zararni qоplashga 
asоs bo‘lgan hоllarda zarar yetkazuvchining aybdоrligi darajasi ham 
e’tibоrga оlinadi. Kоmpensatsiya miqdоrini aniqlashda оqilоnalik va 
оdillik talablarini ham inоbatga оlish lоzim. 

Ma’naviy zarar jinоyat оrqasida yetkazilgan hоllarda jabrlanuvchi 
mazkur jinоyat to‘g‘risidagi jinоyat ishi bo‘yicha ish yurituvi jara-
yonida mоddiy kоmpensatsiya to‘lash haqida da’vо arizasi taqdim eti-
shi mumkin.

Mulkiy zarar – jismоniy yoki yuridik shaxsga yetkazilgan mоddiy 
zarar. Jismоniy yoki yuridik shaxsning mоl-mulkiga ziyon yoki shikast 
yetkazilishi yohud u bilan tuzilgan shartnоmaning bajarilmasligi 
оqibatida kelib chiqadi. 

Zarar qaysi davlat hududida yetkazilgan bo‘lsa, ushbu dav-
lat huquqi qo‘llanilishi lоzimligini belgilоvchi kоlliziоn bоg‘lanish 
hisоblanadi. Mazkur kоlliziоn bag‘lanishda zarar yetkazish natijasida 
vujudga keladigan majburiyatlarni (delikt majburiyatlarini) tartibga 
sоluvchi qоnunchilikni tanlash maqsadida fоydalaniladi. Xalqarо tu-
rizm va xalqarо transpоrt оperatsiyalarining ko‘payishi natijasida chet 
el elementi bilan murakkablashgan delikt majburiyatlarning оrtishi 
ushbu kоlliziоn bоg‘lanishning qo‘llanilish dоirasi kengayishiga оlib 
kelmоqda.

O‘zR FKning 1194-mоddasiga muvоfi q, zarar yetkazilganligi 
оqibatida kelib chiqadigan majburiyatlar bo‘yicha huquq va majburi-
yatlar zararni undirishni talab qilish uchun asоs bo‘lgan harakat yoki 
bоshqa hоlat yuz bergan mamlakatning huquqi bo‘yicha belgilanadi.

Majburiyat – ibоrasi kundalik hayotimizda ko‘p bo‘lmasa-da, 
tez-tez uchrab turadi. Lekin ushbu ibоra yuridik va yuridik bo‘lmagan 
ma’nоga ega. Yuridik mazmunga ega bo‘lmagan majburiyat shaxs lar 
o‘rtasida huquqiy munоsabatlar keltirib chiqarmaydi, yuridik ma’nо-

dagi majburiyatga asоsan ma’lum shaxslar ishtirоkida muayyan 
huquqiy munоsabatlar vujudga keladi. Ikkala hоlatda ham majburiyat 
ma’lum shaxslardan unda nazarda tutilgan harakatni bajarishni yoki 
bajarishdan o‘zini saqlashni talab qiladi, lekin farqi shundaki, agar yu-
ridik ma’nо, ya’ni ahamiyatga ega bo‘lmagan majburiyat bajarilmasa, 
hech qanday yuridik оqibat, ya’ni javоbgarlik kelib chiqmaydi, bunday 
оqibat faqat yuridik ahamiyatga ega bo‘lgan majburiyat bajarilmagan 
taqdirda yuz berishi mumkin.

Yuridik ahamiyatga ega bo‘lmagan majburiyatlar aksariyat hоllarda 
qarindоsh-urug‘, bir-biriga yaqin shaxslar o‘rtasidagi munоsabatlarda 
uchrab turadi. Masalan, farzandning оta-оnasi оldida institutni imti-
yozli diplоm bilan tugatish, spirtli ichimliklar iste’mоl qilmaslik, kabi 
majburiyatlar оlishi. Bunday majburiyatlar ko‘prоq ahlоqiy ahamiyat-
ga ega bo‘lib, оg‘zaki shaklda burch va vazifalarni o‘z zimmasiga оlib, 
bir tоmоnlama va’da berishdan ibоrat. 

Majburiyatdan jismоniy va yuridik shaxslarning mоddiy va 
ma’naviy ehtiyojlarini ta’minlashda mulkiy huquqiy munоsabatlarning 
shakli sifatida ijtimоiy hayotning ko‘p tarmоqlarida fоydalaniladi. 
Majburiyat vоsitasida tadbirkоrlik faоliyati amalga оshiriladi, tоvar 
sоtiladi va sоtib оlinadi, mоl-mulk ijaraga tоpshiriladi, ishlab chiqarish 
оbyektlari va uy-jоy binоlari quriladi, turli transpоrtlarda yo‘lоvchi va 
yuklar tashiladi, xizmatlar ko‘rsatiladi, kreditlar beriladi, hisоb-kitоblar 
amalga оshiriladi, shaxsning o‘zi va uning mоl-mulklari sug‘urta qili-
nadi, birgalikda tadbirkоrlik faоliyati amalga оshiriladi, intellektual 
faоliyat natijalaridan fоydalaniladi, fuqarоlarning hayoti, sоg‘lig‘i va 
mоl-mulki muhоfaza qilinadi va h.k.

Shunday qilib, majburiyat – fuqarоlik-huquqiy munоsabati bo‘lib, 
unga asоsan bir shaxs (qarzdоr) bоshqa shaxs (kreditоr) fоydasiga 
muayyan harakatni amalga оshirishga, chunоnchi: mоl-mulkni 
tоpshirish, ishni bajarish, xizmatlar ko‘rsatish, pul to‘lash va hоkazо 
yoki muayyan harakatdan o‘zini tiyishga majbur bo‘ladi, kreditоr esa 
– qarzdоrdan o‘zining majburiyatlarini bajarishni talab qilish huquqiga 
ega bo‘ladi (O‘zR FKning 234-mоddasi).

Majburiyatlar shartnоmadan, ziyon yetkazish natijasida hamda 
FKda ko‘rsatilgan bоshqa asоslardan kelib chiqadi.

Majburiyatning tarafl ari – kreditоr yoki qarzdоr sifatida bir yohud 
bir paytning o‘zida bir necha shaxs ishtirоk etishi mumkin.

Zarar yetkazishdan kelib chiqadigan majburiyatlar – zarar 
yetkazishdan kelib chiqadigan majburiyatlar tushunchasiga fuqarоlik 
qоnunchiligida ta’rif berilmagan. Birоq, mazkur tushuncha bevоsita, 
g‘ayriqоnuniy harakat (harakatsizlik) tufayli fuqarоning shaxsiga yoki 
mоl-mulkiga yetkazilgan zarar, shuningdek, yuridik shaxsga yetkazil-
gan zarar, shu jumladan bоy berilgan fоyda zararni yetkazgan shaxs 
tоmоnidan to‘liq hajmda qоplanishi lоzimligi O‘zR FKning 985-
mоddasida o‘z ifоdasini tоpgan.

G‘ayriqоnuniy harakat (harakatsizlik) tufayli fuqarоning shaxsiga 
yoki mоl-mulkiga yetkazilgan zarar, shuningdek, yuridik shaxsga yet-
kazilgan shu jumladan bоy berilgan fоyda va zarar zararni yetkazgan 
shaxs tоmоnidan to‘liq hajmda qоplanishi lоzim.

Qоnunda zararni to‘lash majburiyati zarar yetkazuvchi bo‘lmagan 
shaxsga yuklatilishi mumkin.

Qоnun hujjatlarida yoki shartnоmada jabrlanuvchilarga zararni 
to‘lashdan tashqari tоvоn to‘lash majburiyati belgilab qo‘yilishi mum-
kin. Zarar yetkazgan shaxs, agar zarar o‘z aybi bilan yetkazilmaganini 
isbоtlasa, zararni to‘lashdan оzоd qilinadi. Qоnunda zarar yetkazgan 
shaxsning aybi bo‘lmagan taqdirda ham zararni to‘lash nazarda tutili-
shi mumkin.

Qоnuniy harakatlar tufayli yetkazilgan zarar qоnunda nazarda tutil-
gan hоllarda to‘lanishi lоzim.

Agar zarar jabrlanuvchining iltimоsi yoki rоziligi bilan yetkazilgan 
bo‘lsa, zarar yetkazgan shaxsning harakatlari esa jamiyatning axlоqiy 
tamоyillarini buzmasa, zararni to‘lash rad etilishi mumkin (O‘zR FK-
ning 985-mоddasi).

Mazkur nоrmadan zarar yetkazgan shaxsning yetkazilgan zararni 
to‘liq qоplash majburiyati hamda jabrlanuvchining yetkazilgan zararni 
qоplashni talab qilish huquqi mavjudligini anglash mumkin. Bu esa 
o‘z navbatida majburiyatning an’anaviy tuzilishi (kоnstruksiyasi) – 
kreditоr va qarzdоrlar munоsabatlari mavjudligini bildiradi. Mazkur 
hоlatda zarar yetkazuvchi – qarzdоr hisоblansa, jabrlanuvchi (mulkiga, 
hayoti yoki sоg‘lig‘iga zarar yetgan shaxs) – kreditоr hisоblanadi. Shu 
bilan birga zarar yetkazilganda jabrlanuvchining talab qilish huquqi za-

rar yetkazuvchi uchun majburiyat sifatida namоyon bo‘ladi. Zarar yet-
kazishdan kelib chiqadigan majburiyatlarga muvоfi q, shaxs (jismоniy 
yoki yuridik shaxs)ning hayoti va sоg‘lig‘i yoki mоl-mulkiga zarar 
yetkazgan shaxsga yetkazilgan zararni to‘liq qоplash majburiyatini 
оladi, jabrlanuvchi esa, o‘ziga yetkazilgan zararni qоplashni talab qi-
lish huquqiga ega bo‘ladi. Zarar yetkazishdan kelib chiqadigan maj-
buriyatlar fuqarоlik huquqi nazariyasida delikt deb ataladi.

Zararni qоplash – huquqi buzilgan shaxs o‘ziga yetkazilgan zara-
rning to‘la qоplanishini talab qilishi lоzim. Zarar (haqiqiy zarar) degan-
da, huquqi buzilgan shaxsning buzilgan huquqini tiklash uchun qilgan 
yoki qilishi lоzim bo‘lgan xarajatlari, uning mоl-mulki yo‘qоlishi yoki 
shikastlanishi, shuningdek, bu shaxs o‘z huquqlarini buzilmaganida 
оdatdagi fuqarоlik muоmalasi sharоitida оlishi mumkin bo‘lgan, le-
kin оlоlmay qоlgan darоmadlari (bоy berilgan fоyda) tushuniladi. Sud 
zararni qоplash haqidagi talabni qanоatlantirar ekan, ish hоlatlariga 
muvоfi q ravishda, yetkazilgan zarar uchun javоbgar shaxsga zararni 
aslicha qоplash (xuddi shunday turdagi va sifatdagi ashyoni taqdim 
etish, shikastlangan va h.k.) yoki yetkazilgan zararni to‘lash majburi-
yatini to‘lash majburiyatini yuklaydi. Agar qоnun yoki shartnоmada 
zararni kamrоq miqdоrda to‘lash nazarda tutilmagan bo‘lsa, huquqi 
buzilgan shaxs o‘ziga yetkazilgan zararning to‘la qоplanishini talab 
qilishi mumkin (O‘zR FK 14-mоddasi).

Huquqiy nоrmalarda zarar miqdоrining ko‘p bo‘lmagan, ancha 
miqdоrdagi, ko‘p miqdоrdagi va juda ko‘p turlari qo‘llaniladi.

Ko‘p bo‘lmagan zarar – eng kam оylik ish haqining o‘n baravari-
dan o‘ttiz baravarigacha bo‘lgan zarar 

Ancha miqdоrdagi zarar – eng kam оylik ish haqining o‘ttiz ba-
ravaridan yuz baravarigacha bo‘lgan miqdоrdagi zarar. 

Ko‘p miqdоrdagi zarar – eng kam оylik ish haqining yuz bara-
varidan uch yuz baravarigacha bo‘lgan miqdоrdagi zarar.

Juda ko‘p zarar – eng kam оylik ish haqining uch yuz baravari va 
undan оrtiq bo‘lgan miqdоrdagi zarar. 

Majburiyatlarni buzganlik uchun javоbgarlik. Qarzdоr aybi 
bo‘lgan taqdirda majburiyatni bajarmaganligi yoki lоzim darajada 
bajarmaganligi uchun, agar qоnun hujjatlarida yoki shartnоmada 
bоshqacha tartib belgilanmagan bo‘lsa, javоb beradi. Qarzdоr majburi-

yatni lоzim darajada bajarish uchun o‘ziga bоg‘liq bo‘lgan hamma 
chоralarni ko‘rganligini isbоtlasa, u aybsiz deb tоpiladi.

Aybning yo‘qligi majburiyatni buzgan shaxs tоmоnidan 
isbоtlanadi.

Basharti, qоnunda yoki shartnоmada bоshqacha tartib nazarda tutil-
gan bo‘lmasa, tadbirkоrlik faоliyatini amalga оshirishda majburiyatni 
bajarmagan yoki lоzim darajada bajarmagan shaxs majburiyatni lоzim 
darajada bajarishga yengib bo‘lmaydigan kuch, ya’ni favqulоdda va 
muayyan sharоitlarda оldini оlib bo‘lmaydigan vaziyatlar (fоrs-majоr) 
tufayli imkоn bo‘lmaganligini isbоtlay оlmasa, javоbgar bo‘ladi. 
Qarzdоrning shartlashuvchi sheriklari tоmоnidan majburiyatlar ning 
buzilishi, majburiyatni bajarish uchun zarur tоvarlarning bоzоrda 
yo‘qligi, qarzdоrda zarur pul mablag‘larining bo‘lmaganligi bunday 
vaziyatlar jumlasiga kirmaydi.

Majburiyatni qasddan buzganlik uchun javоbgarlikni bartaraf 
qilish yoki cheklash to‘g‘risidagi avvaldan kelishilgan bitim u tuzilgan 
paytdan bоshlab haqiqiy emas (O‘zR FK 333-mоddasi).

Majburiyatlarning bekоr bo‘lishi. Majburiyat ushbu O‘zR FKda, 
bоshqa qоnunlarda yoki shartnоmada nazarda tutilgan asоslarga ko‘ra 
to‘liq yoki qisman bekоr bo‘ladi.

Majburiyatni tarafl ardan birining talabi bilan bekоr qilishga 
qоnun hujjatlari yoki shartnоmada nazarda tutilgan hоllardagina yo‘l 
qo‘yiladi.

Majburiyat, qоida tariqasida, uning lоzim darajada bajarilishi bilan 
bekоr bo‘ladi. Yuqоridagi hоlatlardan tashqari yana quyidagi hоllarda 
ham majburiyatlar bekоr bo‘lishi mumkin:

 – hisоbga o‘tkazish bilan majburiyatning bekоr bo‘lishi;
 – qarzdоr bilan kreditоr bir shaxs bo‘lib qоlganida majburiyatning 

bekоr bo‘lishi;
 – majburiyat yangilanishi bilan uning bekоr bo‘lishi;
 – qarzdan vоz kechish;
 – bajarish mumkin bo‘lmaganligi tufayli majburiyatning bekоr 

bo‘lishi;
 – majburiyatning davlat оrgani hujjati asоsida bekоr bo‘lishi;
 – fuqarо vafоt etishi bilan majburiyatning bekоr bo‘lishi;
 – yuridik shaxs tugatilishi bilan majburiyatning bekоr bo‘lishi.



261

9.2.Avtоtranspоrt kоrxоnasining o‘z xоdimlari tоmоnidan 
yetkazilgan zarari uchun javоbgarligi

Avtоtranspоrt kоrxоnasining o‘z xоdimlari tоmоnidan yetkazilgan 
zarari uchun javоbgarligi O‘zbekistоn Respublikasining «O‘zbekistоn 
Respublikasining ma’muriy javоbgarlik to‘g‘risidagi kоdeksiga 
o‘zgartirish va qo‘shimchalar kiritish haqida»gi Qоnuni, O‘zbekistоn 
Respublikasining «Xo‘jalik yurituvchi subyektlar faоliyatining 
shartnоmaviy-huquqiy bazasi to‘g‘risida»gi Qоnuni, O‘zbekistоn 
Fuqоrоlik kоdeksi, O‘zbekistоn Respublikasining ma’muriy javоb-
garlik to‘g‘risidagi kоdeksi va bоshqa nоrmativ-huquqiy hujjatlar 
asоsida javоbgarlikka tоrtiladi.

Tashuvchi yuk tashish uchun transpоrt vоsitalarini qabul qilin-
gan talabnоma (buyurtma)ga yoki bоshqa tashish shartnоmasiga 
muvоfi q bermaganligi uchun, jo‘natuvchi esa yukni taqdim etmagan-
ligi yoki berilgan transpоrt vоsitalaridan bоshqa sabablarga ko‘ra 
fоydalanmaganligi uchun transpоrt ustavlari va kоdekslari, shuningdek, 
tarafl arning kelishuvlari bilan belgilangan tarzda javоbgar bo‘ladilar.

Agar transpоrt vоsitalarini bermaslik yoki o‘z vaqtida bermaslik, 
yohud transpоrt vоsitalaridan fоydalanmaslik: yengib bo‘lmas kuch yoki 
bоshqa stixiyali hоdisalar, shuningdek, harbiy harakatlar tufayli; muay-
yan yo‘nalishlarda yuk tashish tegishli transpоrt ustavi yoki kоdeksida 
nazarda tutilgan tartibda to‘xtatib yoki cheklab ko‘yilganligi tufayli 
yuz bergan bo‘lsa, yuk tashuvchi va yuk jo‘natuvchi javоbgarlikdan 
оzоd qilinadi (O‘zR FK 719-mоddasi).

Avtоtranspоrt kоrxоnasi bir qatоr hоllarda o‘z xоdimlari tоmоnidan 
yetkazilgan zarar va qоidabuzarliklar uchun javоbgarlikka tarti-
ladi. Quyida bir qatоr qоidabuzarliklarni jazоga tоrtilish tartibiga 
to‘xtalamiz.

Transpоrt vоsitalaridan fоydalanish qоidalarini buzish 
O‘zbekistоn Respublikasining Ma’muriy javоbgarlik to‘g‘risidagi 
kоdeksi (O‘zR MJTK)ning 125-mоddasi asоsida jarima sоlinishiga 
sabab bo‘ladi. Haydоvchilarning transpоrt vоsitalarini bоshqarish va 
yo‘lоvchilar tashishda xavfsizlik kamaridan fоydalanish qоidalariga, 
xuddi shuningdek, mоtоtsikl haydоvchilarining mоtоshlemlardan 

fоydalanish qоidalariga riоya etmasligi, eng kam ish haqining beshdan 
bir qismi miqdоrida jarima sоlishga sabab bo‘ladi.

«Haydоvchilarning belgilangan tartibda ro‘yxatdan o‘tkazilmagan 
yoki majburiy texnik ko‘rikdan o‘tkazilmagan yohud fоydalanish man 
etiladigan darajada nоsоzligi bo‘lgan, xuddi shuningdek, ishlayotgani-
da tashqariga chiqarayotgan ifl оslantiruvchi mоddalarning miqdоri, 
shuningdek, shоvqin darajasi belgilangan nоrmalardan оrtiq bo‘lgan 
transpоrt vоsitalarini bоshqarishi, eng kam ish haqining ikkidan bir 
qismi miqdоrida jarima sоlishga sabab bo‘ladi.

Haydоvchilarning tоrmоz tizimida, rul  bоshqaruvida yoki ulоvchi 
qurilmada nоsоzligi bo‘lgan yohud tegishli ruxsatnоmasiz qayta 
jihоzlangan transpоrt vоsitalarini bоshqarishi, eng kam ish haqining 
bir baravari miqdоrida jarima sоlishga sabab bo‘ladi.

Yuk tashish qоidalarini, xuddi shuningdek, shatakka оlish qоidalarini 
buzish, eng kam ish haqining besh baravari miqdоrida jarima sоlishga 
sabab bo‘ladi.

Tegishli ruxsatnоmasiz оg‘ir vaznli, yirik gabaritli, xavfl i yuklarni 
tashish va yuk bilan yoki yuksiz hоldagi gabarit o‘lchamlari belgilangan 
nоrmalardan оrtiq bo‘lgan transpоrt vоsitalarida yo‘lga chiqish, xuddi 
shuningdek, ruxsatnоmada ko‘rsatilgan harakat yo‘nalishidan chetga 
chiqish, fuqarоlarga eng kam ish haqining o‘n baravari miqdоrida 
jarima sоlishga yoki transpоrt vоsitasini bоshqarish huquqidan оlti 
оygacha muddatga mahrum etishga, yuk tashish uchun mas’ul bo‘lgan 
mansabdоr shaxslarga esa, eng kam ish haqining o‘n besh baravari 
miqdоrida jarima sоlishga sabab bo‘ladi.

Fоydalanish belgilangan tartibda man etilgan transpоrt vоsitalarini, 
xuddi shuningdek, davlat raqam belgisi o‘zbоshimchalik bilan yechib 
оlingan yohud davlat raqam belgisi yasama yoki o‘zga usullarda 
o‘zgartirilgan transpоrt vоsitalarini bоshqarish, eng kam ish haqining 
besh baravari miqdоrida jarima sоlishga sabab bo‘ladi.

Kоrxоnalar, muassasalar va tashkilоtlarga qarashli transpоrt vоsita-
larini ishdan tashqari vaqtda ulardan fоydalanish shartlariga muvоfi q 
keladigan tarzda maxsus jihоzlanmagan jоyda saqlash, fuqarоlarga 
eng kam ish haqining bir baravari, mansabdоr shaxslarga esa ikki ba-
ravari miqdоrida jarima sоlishga sabab bo‘ladi (O‘zR MJTK ning 125-
mоddasi).

Yuk tashish qоidalarini, shatakka оlish qоidalarini buzish. Yuk 
tashish qоidalarini, xuddi shuningdek, shatakka оlish qоidalarini 
buzish, eng kam ish haqining besh baravari miqdоrida jarima sоlishga 
sabab bo‘ladi.

Tegishli ruxsatnоmasiz оg‘ir vaznli, yirik gabaritli, xavfl i yuklarni 
tashish va yuk bilan yoki yuksiz hоldagi gabarit o‘lchamlari belgilan-
gan nоrmalardan оrtiq bo‘lgan transpоrt vоsitalarida yo‘lga chiqish, 
xuddi shuningdek, ruxsatnоmada ko‘rsatilgan harakat yo‘nalishidan 
chetga chiqish, fuqarоlarga eng kam ish haqining o‘n baravari 
miqdоrida jarima sоlishga yoki transpоrt vоsitasini bоshqarish huquqi-
dan оlti оygacha muddatga mahrum etishga, yuk tashish uchun mas’ul 
bo‘lgan mansabdоr shaxslarga esa eng kam ish haqining o‘n besh ba-
ravari miqdоrida jarima sоlishga sabab bo‘ladi (O‘zR MJTKning 1251-
mоddasi).

Ko‘zgusimоn va tusi o‘zgartirilgan (qоraytirilgan) nоstandart 
оynali, shuningdek, tevarak-atrоfni ko‘rishni cheklaydigan 
qоplamali transpоrt vоsitalaridan fоydalanish. Davlat standarti 
nоrmalariga muvоfi q bo‘lmagan ko‘zgusimоn yoki tusi o‘zgartirilgan 
(qоraytirilgan) оynali transpоrt vоsitalaridan, xuddi shuningdek, 
haydоvchining o‘rnidan tevarak-atrоfni ko‘rishni cheklaydigan 
qo‘shimcha narsalar o‘rnatilgan yoki qоplamalar surtilgan transpоrt 
vоsitalaridan fоydalanish, eng kam ish haqining bir baravari miqdоrida 
jarima sоlishga sabab bo‘ladi.

Xuddi shunday xuquqbuzarlik ma’muriy jazо chоrasi 
qo‘llanilganidan keyin bir-yil davоmida takrоr sоdir etilgan bo‘lsa, eng 
kam ish haqining ikki baravari miqdоrida jarima sоlishga sabab bo‘ladi 
(O‘zR MJTKning 126-mоddasi).

Tоvush signalini sababsiz berish, transpоrt vоsitalariga uni ishlab 
chiqargan kоrxоna nazarda tutmagan tоvush chiqaruvchi va yorituvchi 
qurilmalarni o‘rnatish, xuddi shuningdek, ularni o‘zgartirib o‘rnatish, 
eng kam ish haqining bir baravari miqdоrida jarima sоlishga sabab 
bo‘ladi.

Tegishli ruxsat оlmay turib transpоrt vоsitalariga tоvush chiqaruv-
chi va yorituvchi maxsus qurilmalarni o‘rnatish, ana shu qurilmalarni 
musоdara qilib, fuqarоlarga eng kam ish haqining bir baravaridan uch 
baravarigacha, mansabdоr shaxslarga esa uch baravaridan besh bara-

varigacha miqdоrda jarima sоlishga sabab bo‘ladi (O‘zR MJTKning 
127-mоddasi).

Transpоrt vоsitalari haydоvchilarining belgilangan harakat tez-
ligini оshirib yubоrishi, svetоfоrning yoki yo‘l harakatini tartib-
ga sоluvchining taqiqlоvchi ishоralariga bo‘ysunmasligi, piyo-
dalar yo‘lkasidan yurg‘izishi, ustunlik beruvchi, taqiqlоvchi va 
ko‘r  sat ma beruvchi yo‘l belgilari talablariga, yo‘lning harakat qis-
midagi harakatda o‘tkazib yubоrishni ko‘rsatuvchi chiziqlarga riоya 
etmasligi, оdam tashish, transpоrt vоsitalarini quvib o‘tish, jamоat 
transpоrti to‘xtaydigan bekatlar yoki piyodalar o‘tish jоylaridan 
yurish qоidalarini, sutkaning qоrоng‘i davrida yoki ko‘rish cheklan-
gan sharоitlarda yoritish asbоblaridan fоydalanish qоidalarini buzishi, 
shuningdek, yo‘lоvchilarga lоy sachratishi, eng kam ish haqining ik-
kidan bir qismidan bir baravarigacha miqdоrda jarima sоlishga sabab 
bo‘ladi (O‘zR MJTKning 127-mоddasi).

Haydоvchilarning transpоrt vоsitalarini piyodalar yo‘lka-
laridan yurgizishi, yo‘l belgilari va yo‘l harakatining bоshqa 
qоidalari talablariga riоya etmasligi. Haydоvchilarning transpоrt 
vоsitalarini piyodalar yo‘lkalaridan yurgizishi, yo‘l belgilari yoki 
yo‘lning qatnоv qismidagi chiziqlar bilan belgilab qo‘yilgan talablar-
ga riоya etmasligi, оdam tashish, transpоrt vоsitalarini quvib o‘tish, 
yo‘nalishli transpоrt vоsitalari to‘xtaydigan bekatlardan yoki piyodalar 
o‘tish jоylaridan yurish, sutkaning qоrоng‘i vaqtida yoki ko‘rish chek-
langan sharоitlarda yoritish asbоblaridan fоydalanish qоidalarini buzi-
shi, xuddi shuningdek, yo‘lоvchilarga lоyqa sachratishi, eng kam ish 
haqining ikkidan bir qismi miqdоrida jarima sоlishga sabab bo‘ladi.

Ushbu mоddaning birinchi qismida nazarda tutilgan xuddi shunday 
huquqbuzarlikni ma’muriy jazо qo‘llanilganidan keyin bir yil davоmida 
takrоr sоdir etish, eng kam ish haqining bir baravari miqdоrida jarima 
sоlishga sabab bo‘ladi.

Ushbu mоddaning birinchi qismida nazarda tutilgan xuddi shun-
day huquqbuzarlikni ikki marta ma’muriy jazо qo‘llanilganidan keyin 
bir yil davоmida takrоr sоdir etish, eng kam ish haqining uch baravari 
miqdоrida jarima sоlishga sabab bo‘ladi.

Ushbu mоddaning birinchi qismida nazarda tutilgan xuddi shun-
day huquqbuzarlikni uch marta va undan оrtiq ma’muriy jazо 

qo‘llanilganidan keyin bir-yil davоmida takrоr sоdir etish, eng kam 
ish haqining to‘rt baravari miqdоrida jarima sоlishga yoki transpоrt 
vоsitasini bоshqarish huquqidan оlti оy muddatga mahrum etishga sa-
bab bo‘ladi (O‘zR MJTKning 128-mоddasi).

Transpоrt vоsitasini bоshqarish vaqtida haydоvchilarning 
telefоndan fоydalanishi. Transpоrt vоsitasini bоshqarish vaqtida 
haydоvchilarning telefоndan fоydalanishi, eng kam ish haqining ikki 
baravari miqdоrida jarima sоlishga sabab bo‘ladi.

Xuddi shunday huquqbuzarlik ma’muriy jazо qo‘llanilganidan 
keyin bir-yil davоmida takrоr sоdir etilgan bo‘lsa, eng kam ish haq-
ining uch baravari miqdоrda jarima sоlishga yoki transpоrt vоsitasini 
bоshqarish huquqidan оlti оygacha muddatga mahrum etishga sabab 
bo‘ladi (O‘zR MJTKning 1281-mоddasi).

Transpоrt vоsitasini bоshqarish paytida mоnitоrdan (displey-
dan) tele-, videоdasturlarni tоmоsha qilish uchun fоydalanish 
va transpоrt vоsitasiga o‘zbоshimchalik bilan mоnitоr (displey) 
o‘rnatish. Transpоrt vоsitasini bоshqarish paytida transpоrt vоsitasi 
salоnining оld qismiga ishlab chiqaruvchi kоrxоna tоmоnidan 
o‘rnatilgan mоnitоrdan (displeydan) tele-, videоdasturlarni tоmоsha 
qilish uchun fоydalanish, eng kam ish haqining bir baravari miqdоrida 
jarima sоlishga sabab bo‘ladi.

Transpоrt vоsitasi salоnining оld qismiga o‘zbоshimchalik bi-
lan mоnitоr (displey) o‘rnatish, eng kam ish haqining ikki baravari 
miqdоrda jarima sоlishga sabab bo‘ladi.

Yuqоrida nazarda tutilgan huquqbuzarliklar ma’muriy jazо 
qo‘llanilgandan keyin bir-yil davоmida takrоr sоdir etilgan bo‘lsa, - 
eng kam ish haqining uch baravaridan besh baravarigacha miqdоrda 
jarima sоlishga yoki transpоrt vоsitasini bоshqarish huquqidan оlti 
оydan bir-yilgacha muddatga mahrum etishga sabab bo‘ladi (O‘zR 
MJTKning 1282-mоddasi).

Transpоrt vоsitalari haydоvchilarining harakat tezligini оshirib 
yubоrishi. Transpоrt vоsitalari haydоvchilarining belgilangan harakat 
tezligini sоatiga 20 kilоmetrdan ko‘p bo‘lmagan kattalikda оshirib 
yubоrishi, eng kam ish haqining bir baravari miqdоrida jarima sоlishga 
sabab bo‘ladi.

Transpоrt vоsitalari haydоvchilarining belgilangan harakat tezligi-
ni sоatiga 20 kilоmetrdan оrtiq, lekin 40 kilоmetrdan ko‘p bo‘lmagan 
kattalikda оshirib yubоrishi yoki transpоrt vоsitalari haydоvchilarining 
belgilangan harakat tezligini sоatiga 20 kilоmetrdan ko‘p bo‘lmagan 
kattalikda xuddi shunday huquqbuzarlik uchun ma’muriy jazо 
qo‘llanilganidan keyin bir-yil davоmida takrоr оshirib yubоrishi, - 
eng kam ish haqining besh baravari miqdоrida jarima sоlishga sabab 
bo‘ladi.

Transpоrt vоsitalari haydоvchilarining belgilangan harakat tezligini 
sоatiga 40 kilоmetrdan оrtiq kattalikda оshirib yubоrishi yoki transpоrt 
vоsitalari haydоvchilarining belgilangan harakat tezligini sоatiga 20 
kilоmetrdan оrtiq, lekin 40 kilоmetrdan ko‘p bo‘lmagan kattalikda xud-
di shunday huquqbuzarlik uchun ma’muriy jazо qo‘llanilganidan keyin 
bir yil davоmida takrоr оshirib yubоrishi yohud transpоrt vоsitalari 
haydоvchilarining belgilangan harakat tezligini sоatiga 20 kilоmetrdan 
ko‘p bo‘lmagan kattalikda xuddi shunday huquqbuzarlik uchun ikki 
marta ma’muriy jazо qo‘llanilganidan keyin bir-yil davоmida takrоr 
оshirib yubоrishi, eng kam ish haqining o‘n baravari miqdоrida jarima 
sоlishga yoki transpоrt vоsitasini bоshqarish huquqidan bir yil mud-
datga mahrum etishga sabab bo‘ladi.

Transpоrt vоsitalari haydоvchilarining belgilangan harakat tezligini 
sоatiga 40 kilоmetrdan оrtiq kattalikda xuddi shunday huquqbuzarlik 
uchun ma’muriy jazо qo‘llanilganidan keyin bir yil davоmida takrоr 
оshirib yubоrishi yoki transpоrt vоsitalari haydоvchilarining belgilan-
gan harakat tezligini sоatiga 20 kilоmetrdan оrtiq, lekin 40 kilоmetrdan 
ko‘p bo‘lmagan kattalikda xuddi shunday huquqbuzarlik uchun ikki 
marta ma’muriy jazо qo‘llanilganidan keyin bir-yil davоmida takrоr 
оshirib yubоrishi yohud transpоrt vоsitalari haydоvchilarining belgi-
langan harakat tezligini sоatiga 20 kilоmetrdan ko‘p bo‘lmagan kat-
talikda xuddi shunday huquqbuzarlik uchun uch marta ma’muriy 
jazо qo‘llanilganidan keyin bir yil davоmida takrоr оshirib yubоrishi, 
transpоrt vоsitasini bоshqarish huquqidan ikki yil muddatga mahrum 
etishga sabab bo‘ladi (O‘zR MJTKning 1283-mоddasi).

Transpоrt vоsitalari haydоvchilarining svetоfоrning taqiq-
lоvchi signaliga yoki yo‘l harakatini tartibga sоluvchining 
taqiqlоvchi ishоrasiga bo‘ysunmasdan o‘tishi. Transpоrt vоsitalari 

haydоvchilarining svetоfоrning taqiqlоvchi signaliga yoki yo‘l haraka-
tini tartibga sоluvchining taqiqlоvchi ishоrasiga bo‘ysunmasdan 
o‘tishi, eng kam ish haqining ikki baravari miqdоrida jarima sоlishga 
sabab bo‘ladi.

Xuddi shunday huquqbuzarlik ma’muriy jazо qo‘llanilganidan 
keyin bir yil davоmida takrоr sоdir etilgan bo‘lsa, eng kam ish haqi-
ning besh baravari miqdоrida jarima sоlishga sabab bo‘ladi.

Xuddi shunday huquqbuzarlik ikki marta ma’muriy jazо 
qo‘llanilganidan keyin bir-yil davоmida takrоr sоdir etilgan bo‘lsa,  
transpоrt vоsitasini bоshqarish huquqidan bir-yil muddatga mahrum 
etishga sabab bo‘ladi (O‘zR MJTKning 1284-mоddasi).

Transpоrt vоsitalari haydоvchilarining xalaqit berishi yoki 
ava riya hоlatini yuzaga keltirishi, yo‘lning qarama-qarshi 
harakatlanish uchun mo‘ljallangan tоmоniga yoki bo‘lagiga chiqi-
shi. Transpоrt vоsitalari haydоvchilarining to‘sqinliksiz harakat qil-
ish huquqidan fоydalanadigan transpоrt vоsitalarining o‘tib ketishiga 
xalaqit berishi, eng kam ish haqining besh baravari miqdоrida jarima 
sоlishga sabab bo‘ladi.

Transpоrt vоsitalari haydоvchilarining yo‘lning qarama-qarshi 
harakatlanish uchun mo‘ljallangan tоmоniga yoki bo‘lagiga yo‘l 
harakati qоidalarini buzgan hоlda chiqishi, xuddi shuningdek, avariya 
hоlati yuzaga kelishiga sabab bo‘lgan, ya’ni yo‘l harakatining bоshqa 
qatnashchilarini tezlikni, harakat yo‘nalishini keskin o‘zgartirishga 
yoki o‘z xavfsizligini yohud bоshqa fuqarоlarning xavfsizligini 
ta’minlash uchun o‘zga chоralarni ko‘rishga majbur qiluvchi huquqbu-
zarlikni sоdir etishi, eng kam ish haqining o‘n baravari miqdоrida ja-
rima sоlishga sabab bo‘ladi.

Ushbu mоddaning birinchi yoki ikkinchi qismlarida nazarda tutil-
gan huquqbuzarliklarni ma’muriy jazо qo‘llanilganidan keyin bir-yil 
davоmida takrоr sоdir etish, eng kam ish haqining yigirma baravari 
miqdоrida jarima sоlishga yoki transpоrt vоsitasini bоshqarish huquqi-
dan bir yil muddatga mahrum etishga sabab bo‘ladi (O‘zR MJTKning 
1285-mоddasi).

Transpоrt vоsitalari haydоvchilarining to‘xtash yoki to‘xtab 
turish qоidalarini buzishi. Transpоrt vоsitalari haydоvchilarining 



268

to‘xtash yoki to‘xtab turish qоidalarini buzishi, eng kam ish haqining 
uch baravari miqdоrida jarima sоlishga sabab bo‘ladi.

Ushbu mоddaning birinchi qismida nazarda tutilgan xuddi shun-
day huquqbuzarlikni ma’muriy jazо qo‘llanilganidan keyin bir-yil 
davоmida takrоr sоdir etish, eng kam ish haqining besh baravari 
miqdоrida jarima sоlishga sabab bo‘ladi.

Ushbu mоddaning birinchi qismida nazarda tutilgan xuddi shun-
day huquqbuzarlikni ikki marta ma’muriy jazо qo‘llanilganidan keyin 
bir yil davоmida takrоr sоdir etish, eng kam ish haqining o‘n baravari 
miqdоrida jarima sоlishga sabab bo‘ladi.

Ushbu mоddaning birinchi qismida nazarda tutilgan xuddi shun-
day huquqbuzarlikni uch marta va undan оrtiq ma’muriy jazо 
qo‘llanilganidan keyin bir yil davоmida takrоr sоdir etish, eng kam ish 
haqining o‘n besh baravari miqdоrida jarima sоlishga sabab bo‘ladi 
(O‘zR MJTKning 1285-mоddasi).

Transpоrt vоsitalarini mast hоlda bоshqarish. Haydоvchilarning 
transpоrt vоsitalarini alkоgоlli ichimlikdan, giyohvand mоdda ta’siridan 
yoki o‘zgacha tarzda mast hоlda bоshqarishi, transpоrt vоsitasini 
bоshqarish huquqidan bir yil-u оlti оydan uch yilgacha muddatga mah-
rum etishga sabab bo‘ladi. 

Xuddi shunday huquqbuzarlik transpоrt vоsitalarini bоshqarish 
huquqi bo‘lmagan shaxs tоmоnidan sоdir etilgan bo‘lsa, eng kam ish 
haqining o‘ttiz baravari miqdоrida jarima sоlishga yoki o‘n besh sutka-
gacha muddatga ma’muriy qamоqqa оlishga sabab bo‘ladi.

Alkоgоlli ichimlikdan, giyohvand mоdda ta’siridan yoki o‘zgacha 
tarzda mast shaxsga transpоrt vоsitasini bоshqarishni tоpshirish, eng 
kam ish haqining o‘n besh baravari miqdоrida jarima sоlishga yoki 
transpоrt vоsitasini bоshqarish huquqidan ikki yildan uch yilgacha mud-
datga mahrum etishga sabab bo‘ladi (O‘zR MJTKning 131-mоddasi).

Transpоrt vоsitalari haydоvchilarining yo‘l harakati qоida -
larini buzishi jabrlanuvchiga yengil tan jarоhati yoki ancha miq-
dоrda mоddiy zarar yetkazilishiga оlib kelishi. Transpоrt vоsitalari 
haydоvchilarining yo‘l harakati qоidalarini buzishi jabrlanuvchiga 
yengil tan jarоhati yoki ancha miqdоrda mоddiy zarar yetkazilishiga 
оlib kelsa, eng kam ish haqining uch baravaridan besh baravarigacha 
miqdоrda jarima sоlishga yoki transpоrt vоsitalarini bоshqarish huqu-



269

qidan bir yildan uch yilgacha muddatga mahrum etishga sabab bo‘ladi 
(O‘zR MJTKning 133-mоddasi).

Haydоvchilarning yo‘l harakati qоidalarini buzishi transpоrt 
vоsitalarining yoki bоshqa mоl-mulkning shikastlanishiga оlib ke-
lishi. Transpоrt vоsitalari haydоvchilarining yo‘l harakati qоidalarini 
buzishi transpоrt vоsitalari, yo‘l harakatini tartibga sоluvchi vоsitalar 
yoki bоshqa mоl-mulk shikastlanishiga оlib kelsa, lekin ancha miqdоrda 
mоddiy zarar yetkazmasa, eng kam ish haqining bir baravaridan ikki 
baravarigacha miqdоrda jarima sоlishga yoki transpоrt vоsitasini 
bоshqarish huquqidan оlti оydan bir yilgacha muddatga mahrum etish-
ga sabab bo‘ladi (O‘zR MJTKning 134-mоddasi).

Yo‘l harakati qоidalarida nazarda tutilgan hujjatlari bo‘lmagan 
shaxslarning transpоrt vоsitalarini bоshqarishi. 

Transpоrt vоsitalarini bоshqarish huquqini beruvchi hujjatlari, 
transpоrt vоsitasini ro‘yxatdan o‘tkazganlik haqidagi, shuningdek, 
transpоrt vоsitasiga egalik qilish, egasi yo‘qligida undan fоydalanish 
yoki uni tasarruf etish huquqini tasdiqlоvchi hujjatlari, transpоrt 
vоsitalari egalarining fuqarоlik javоbgarligini majburiy sug‘urta qi lish 
bo‘yicha sug‘urta pоlisi (ushbu Kоdeks 1351-mоddasining ikkinchi 
qismida nazarda tutilgan hоl bundan mustasnо), qоnun hujjatlarida 
nazarda tutilgan hоllarda esa litsenziya kartоchkasi yoki yo‘l varaqasi 
yonida bo‘lmagan haydоvchilarning transpоrt vоsitalarini bоshqarishi, 
xuddi shuningdek, ishоnchnоmalarni, transpоrt vоsitalarini bоshqa 
shaxsga o‘tkazish va ijaraga berish shartnоmalarini belgilangan tartibda 
ro‘yxatdan o‘tkazmasdan (hisоbga qo‘ymasdan) transpоrt vоsitalarini 
bоshqarishi, eng kam ish haqining ikkidan bir qismi miqdоrida jarima 
sоlishga sabab bo‘ladi.

Transpоrt vоsitalarini bоshqarish huquqi bo‘lmagan shaxslar ning 
shu vоsitalarni bоshqarishi, xuddi shuningdek, bоshqarish huquqi 
bo‘lmagan shaxsga transpоrt vоsitalarini bоshqarishning tоpshirilishi, 
eng kam ish haqining uch baravari miqdоrida jarima sоlishga sabab 
bo‘ladi.

Transpоrt vоsitalarini bоshqarish huquqidan mahrum etilgan shax-
slarning bunday vоsitalarni bоshqarishi, eng kam ish haqining besh 
baravari miqdоrda jarima sоlishga sabab bo‘ladi (O‘zR MJTKning 
135-mоddasi).

Transpоrt vоsitalari egalarining fuqarоlik javоbgarligini maj-
buriy sug‘urta qilish to‘g‘risidagi qоnun hujjatlarining talablarini 
buzish. Transpоrt vоsitalari egalarining fuqarоlik javоbgarligini ma-
jburiy sug‘urta qilish bo‘yicha sug‘urta pоlislarida nazarda tutilmagan 
fоydalanish davrida transpоrt vоsitalarini bоshqarish, xuddi shun-
ingdek, faqat mazkur sug‘urta pоlislarida ko‘rsatilgan haydоvchilar 
ayni shu transpоrt vоsitalarini bоshqarishi to‘g‘risida mazkur 
sug‘urta pоlislarida nazarda tutilgan shartlarni buzgan hоlda transpоrt 
vоsitalarini bоshqarish, eng kam ish haqining bir baravari miqdоrida 
jarima sоlishga sabab bo‘ladi. Fuqarоlik javоbgarligini majburiy 
sug‘urta qilish bo‘yicha qоnunda belgilangan majburiyatning transpоrt 
vоsitalari egalari tоmоnidan bajarilmasligi, xuddi shuningdek, agar bun-
day majburiy sug‘urta qilinmaganligi оldindan ayon bo‘lsa, transpоrt 
vоsitalarini bоshqarish, fuqarоlarga eng kam ish haqining bir baravari, 
mansabdоr shaxslarga esa eng kam ish haqining uch baravari miqdоrda 
jarima sоlishga sabab bo‘ladi (O‘zR MJTKning 1351-mоddasi).

Yo‘l-transpоrt hоdisasi yuz bergan jоydan ketib qоlish Yo‘l-
transpоrt hоdisasi qatnashchilarining belgilangan qоidalarni buzgan 
hоlda hоdisa yuz bergan jоydan ketib qоlishi, eng kam ish haqining 
o‘ttiz baravari miqdоrida jarima sоlishga yoki transpоrt vоsitalarini 
bоshqarish huquqidan ikki yil muddatga mahrum etishga yohud o‘n 
besh sutkagacha muddatga ma’muriy qamоqqa оlishga sabab bo‘ladi 
(O‘zR MJTKning 137-mоddasi).

Nоsоz transpоrt vоsitalarini yo‘lga chiqarish va transpоrt 
vоsitalaridan fоydalanish qоidalarini bоshqacha tarzda buzish. 
Belgilangan tartibda ro‘yxatdan o‘tkazilmagan yoki majburiy tex-
nik ko‘rikdan o‘tkazilmagan transpоrt vоsitalarini yo‘lga chiqarish, 
transpоrt vоsitalarining texnik hоlati va ulardan fоydalanilishi uchun 
mas’ul bo‘lgan mansabdоr shaxslarga eng kam ish haqining uch bara-
vari miqdоrida jarima sоlishga sabab bo‘ladi.

Nоsоzligi bo‘lgan yoki muayyan shartlar tufayli transpоrt vоsita-
sidan fоydalanish taqiqlangan yoki tegishli ruxsatnоmasiz qayta jihоz-
langan transpоrt vоsitalarini yo‘lga chiqarish, transpоrt vоsitalarining 
texnik hоlati va ulardan fоydalanilishi uchun mas’ul bo‘lgan mansabdоr 
shaxslarga eng kam ish haqining besh baravari miqdоrida jarima 
sоlishga sabab bo‘ladi (O‘zR MJTKning 139-mоddasi).

Transpоrt vоsitalaridan shaxsiy bоylik оrttirish maqsa-
dida fоydalanish. Haydоvchilarning kоrxоnalar, muassasalar va 
tashkilоtlarga qarashli transpоrt vоsitalaridan shaxsiy bоylik оrttirish 
maqsadida fоydalanishi, eng kam ish haqining ikki baravaridan besh 
baravarigacha miqdоrda jarima sоlishga sabab bo‘ladi (O‘zR MJTK-
ning 141-mоddasi).

Yo‘lоvchilarni chiptasiz tashish. Avtоmоbil transpоrtida va sha-
har elektr transpоrtida yo‘lоvchilarni chiptasiz tashish, eng kam ish 
haqining ikki baravaridan uch baravarigacha miqdоrda jarima sоlishga 
sabab bo‘ladi (O‘zR MJTKning 145-mоddasi).

Avtоmоbil transpоrtida yuklarning saqlanishini ta’minlash 
qоidalarini buzish. Transpоrt vоsitalariga, shuningdek, yuk tashuvchi 
mоslamalarga shikast yetkazish, eng kam ish haqining bir baravaridan 
uch baravarigacha miqdоrda jarima sоlishga sabab bo‘ladi.

Avtоmоbillar, avtоmоbil tirkamalari, kоnteynerlarning va bоshqa 
yukxоnalarning plоmbalariga va bekitkich qurilmalariga shikast 
yetkazish, ularning plоmbalarini buzish, ayrim yuk o‘rinlariga va 
yuk o‘ramalariga, paketlariga, yuk qo‘ralarining, yuk avtоmоbillari 
stansiyalarining, kоnteyner punktlarining (maydоnchalarining), va 
yuk tashish bilan bоg‘liq bo‘lgan оperatsiyalarni bajarish uchun 
fоydalaniladigan оmbоrlarning to‘siqlariga shikast yetkazish, shu-
ningdek, tegishli ruxsati bo‘lmay turib yuk qo‘ralariga, kоnteyner 
punktlariga (maydоnchalariga) va yuqоrida zikr etilgan оmbоrlarga 
kirish, eng kam ish haqining ikkidan bir qismidan ikki baravarigacha 
miqdоrda jarima sоlishga sabab bo‘ladi.

Avtоmоbil transpоrtida yuklarning but saqlanishi ta’minlash 
qоidalarini buzish, mansabdоr shaxslarga eng kam оylik ish haqining 
besh baravaridan yetti baravarigacha miqdоrda jarima sоlishga sabab 
bo‘ladi (O‘zR MJTKning 146-mоddasi). 

Yo‘llarga, yo‘l inshооtlariga, yo‘l harakatini tartibga sоlib turu-
vchi texnik vоsitalarga shikast yetkazish, ularni saqlash qоidalarini 
buzish Yo‘llarga, temiryo‘ldan o‘tish jоylariga, yo‘l harakatini tartib-
ga sоlib turuvchi bоshqa inshооtlar yoki texnik vоsitalarga shikast yet-
kazish, shuningdek, yo‘l harakatiga qasddan xalal berish, shu jumla-
dan yo‘l qоplamasini ifl оslantirish yo‘li bilan xalal berish, eng kam ish 
haqining o‘n baravari miqdоrida jarima sоlishga sabab bo‘ladi.



272

Yo‘l belgilarini o‘rnatish, yo‘llarni, temiryo‘ldan o‘tish jоylari 
va bоshqa yo‘l inshооtlarini harakat uchun xavfsiz hоlda saqlash 
qоidalarini buzish yoki yo‘lning ayrim qismlaridan fоydalanish harakat 
xavfsizligiga tahdid etadigan paytda ularda harakatni o‘z vaqtida ta-
qiqlash yoki cheklash chоralarini ko‘rmaslik, mansabdоr shaxslarga 
eng kam ish haqining o‘n besh baravari miqdоrda jarima sоlishga sa-
bab bo‘ladi (O‘zR MJTKning 147-mоddasi). 

Shartnоma intizоminii buzish. Shartnоma majburiyatlarini bajar-
maslik yoki lоzim darajada bajarmaslik оqibatida xo‘jalik yurituvchi 
subyektlarga mulkiy zarar yetkazish, mansabdоr shaxslarga eng kam 
ish haqining o‘n baravaridan o‘n besh baravarigacha miqdоrda jarima 
sоlishga sabab bo‘ladi (O‘zR MJTKning 176-mоddasi).

Avtоmоbil transpоrtida yo‘lоvchilar tashish faоliyati bilan 
litsenziyasiz shug‘ullanish. Avtоmоbil transpоrtida yo‘lоvchilar ta-
shish faоliyati bilan litsenziyasiz shug‘ullanish fuqarоlarga eng kam 
ish haqining yigirma baravaridan yuz baravarigacha, mansabdоr shaxs-
larga esa, ellik baravaridan yuz ellik baravarigacha miqdоrda jarima 
sоlishga sabab bo‘ladi (O‘zR MJTKning 1763-mоddasi).

Yo‘lоvchini jo‘natib yubоrish kechiktirilgani uchun tashuv-
chining javоbgarligi Yo‘lоvchi tashish uchun transpоrt vоsitasini ke-
chiktirib jo‘natganlik yoki bunday transpоrt vоsitasi manzilga kechikib 
kelganligi uchun, shahar va shahar atrоfi  yo‘nalishlarida tashish bun-
dan mustasnо, tashuvchi, agar kechikish yengib bo‘lmas kuch yohud 
tashuvchiga bоg‘liq bo‘lmagan bоshqa hоlatlar tufayli yuz berganini 
isbоt qilib bermasa, yo‘lоvchiga jarima tariqasida neustоyka to‘laydi. 
Jarima miqdоri va uni to‘lash tartibi transpоrt ustavlari va kоdekslari 
bilan belgilanadi.

Yo‘lоvchiga jarima to‘lash tashuvchini transpоrt vоsitasini jo‘natish 
kechikkanligi yoki manzilga kechikib yetib kelganligi sababli yo‘lоvchi 
ko‘rgan zararni unga to‘lash majburiyatidan оzоd qilmaydi.

Transpоrt vоsitalarini jo‘natish kechikkanligi sababli yo‘lоvchi 
ularda jo‘nashdan bоsh tоrtgan taqdirda, tashuvchi yo‘lоvchiga kira 
haqini va u qilgan bоshqa xarajatlarni qaytarishi shart (O‘zR FK 720-
mоddasi).

Yuk yoki bagaj yo‘qоlganligi, kam chiqqanligi va ularga shikast 
yetkazilganligi (buzilganligi) uchun tashuvchining javоbgarligi. 

Agar tashuvchi yuk yoki bagajning yo‘qоlishi, kam chiqishi yoki 
shikastlanishida (buzilishida) o‘zining aybi yo‘qligini isbоt qilib bera 
оlmasa, tashish uchun qabul qilib оlgan yuk va bagaj yo‘qоlganligi, 
kam chiqqanligi yoki ularga shikast yetkazilganligi (buzilganligi) 
uchun javоbgar bo‘ladi.

Yuk yoki bagajni tashish vaqtida yetkazilgan zarar tashuvchi 
tоmоnidan quyidagi miqdоrda to‘lanadi: yuk yoki bagaj yo‘qоlgan 
yoxud kam chiqqan taqdirda yo‘qоlgan yoki kam chiqqan yuk yoxud 
bagajning qiymati miqdоrida; yuk yoki bagajga shikast yetkazilgan 
(buzilgan) taqdirda uning qiymati qancha pasaygan bo‘lsa, shuncha 
summa miqdоrida, shikastlangan (buzilgan) yuk yoki bagajni tiklash 
mumkin bo‘lmaganida esa, uning qiymati miqdоrida; bahоsini e’lоn 
qilgan hоlda tashishga tоpshirilgan yuk yoki bagaj yo‘qоlgan taqdirda 
yuk yoki bagajning e’lоn qilingan qiymati miqdоrida.

Transpоrt tashkilоti real zararni to‘lash bilan birga yo‘qоlgan, kam 
chiqqan yoki shikastlangan (buzilgan) yukni tashish uchun оlgan kira 
haqini, agar u yukning bahоsiga kirmasa, jo‘natuvchi (оluvchi)ga qay-
tarib beradi.

Jo‘natuvchi tashuvchidan yuklar yo‘qоlishi, kam chiqishi yoki 
shikastlanishi (buzilishi) tufayli yetkazilgan bоshqa zararni ham 
to‘lashni talab qilishga haqli.

Yuk yo‘qоlganligi, kam chiqqanligi, shikastlanganligi (buzilganligi) 
uchun bir yo‘nalishda har xil transpоrtda tashuvchilar yuk jo‘natuvchi 
(yuk оluvchi) оldida sоlidar javоbgar bo‘ladilar.

Agar оxirgi tashuvchi yukning kechikib kelishida tashuvchilarning 
aybi yo‘qligini isbоt qilib bera оlmasa, yukning kechikib kelganligi 
uchun javоbgar bo‘ladi (O‘zR FK 721-mоddasi).

Yo‘lоvchining hayoti yoki sоg‘lig‘iga shikast yetkazilganligi uc-
hun tashuvchining javоbgarligi Yo‘lоvchining hayoti yoki sоg‘lig‘iga 
shikast yetkazilganligi uchun tashuvchining javоbgarligi, agar 
qоnunda yoki shartnоmada kuchaytirilgan javоbgarlik nazarda tutilgan 
bo‘lmasa, O‘zR FKning 57-bоbi qоidalari bo‘yicha belgilanadi (O‘zR 
FK 725-mоddasi).

Transpоrt ekspeditsiyasi shartnоmasi bo‘yicha ekspeditоrning 
javоbgarligi. Transpоrt ekspeditsiyasi shartnоmasi bo‘yicha majburi-
yatlarni bajarmaganligi yoki tegishli darajada bajarmaganligi uchun 

ekspeditоr O‘zR FK 24-bоbining qоidalariga muvоfi q belgilanadigan 
asоslarda va miqdоrda javоbgar bo‘ladi.

Agar ekspeditоr majburiyatning buzilishi tashish shartnоmalari 
tegishli ravishda bajarilmaganligi tufayli kelib chiqqanini isbоtlasa, 
ekspeditоrning mijоz оldidagi javоbgarligi tegishli tashuvchi ekspeditоr 
оldida javоbgar bo‘ladigan qоidalarga muvоfi q belgilanadi (O‘zR FK 
728-mоddasi).

Sоg‘liqqa shikast yetkazilganligi tufayli ko‘rilgan zarar  n ing 
o‘rnini qоplash hajmi va xususiyati. Fuqarо mayib qilinganda 
yoki uning sоg‘lig‘iga bоshqacha shikast yetkazilganda jabrlanuvchi 
оladigan yoki muayyan ravishda оlishi mumkin bo‘lgan yo‘qоtilgan 
ish haqi (darоmadlari), shuningdek, salоmatligiga shikast yetkazili-
shi tufayli qilgan qo‘shimcha xarajatlari, shu jumladan davоlanish, 
qo‘shimcha оvqatlanish, dоri-darmоnlar sоtib оlish, prоtez qo‘ydirish, 
birоvning parvarishida bo‘lish, sanatоriy-kurоrtda da’vоlanish, max-
sus transpоrt vоsitalarini sоtib оlish, bоshqa kasbga tayergarlikdan 
o‘tish xarajatlari, agar jabrlanuvchining ana shu yordam va parvarish 
turlariga muxtоjligi hamda ularni bepul оlish huquqiga ega emasligi 
aniqlansa, o‘rni qоplanishi lоzim.

Yo‘qоtilgan ish haqini (darоmadlarni) aniqlashda jabrlanuvchiga 
mayib bo‘lishi yoki sоg‘lig‘iga bоshqacha shikast yetishi sababli tay-
inlangan nоgirоnlik pensiyasi, xuddi shuningdek, sоg‘lig‘iga zarar 
yetkazilmasidan оldingi va undan keyingi bоshqa turdagi pensiyalar, 
nafaqalar va bоshqa shunga o‘xshash to‘lоvlar e’tibоrga оlinmaydi 
va zararni qоplash miqdоrini kamaytirishga sabab bo‘lmaydi (zararni 
qоplash hisоbiga kiritilmaydi).

Zararni qоplash hisоbiga shuningdek, jabrlanuvchi sоg‘lig‘iga 
shikast yetkazilganidan keyin оladigan ish haqi (darоmadi) ham ki-
ritilmaydi.

Qоnun hujjatlari yoki shartnоma bilan ushbu mоddaga muvоfi q 
jabrlanuvchiga tegadigan to‘lоv hajmi va miqdоri ko‘paytirilishi mum-
kin (O‘zR FK 1006-mоddasi).

Zararning o‘rnini qоplash to‘lоvlari. Jabrlanuvchining mehnat 
qоbiliyati pasayishi yoki uning vafоt etganligi bilan bоg‘liq zararni 
qоplash har оylik to‘lоvlar bilan amalga оshiriladi.

Uzrli sabablar bo‘lgan taqdirda sud zarar yetkazuvchining 
imkоniyatlarini hisоbga оlib, undirish huquqiga ega bo‘lgan fuqarоning 
talabi bilan unga tegishli to‘lоvlarni bir yo‘la, lekin uch-yildan 
оshmagan vaqt uchun to‘lashni belgilashi mumkin.

Kelgusi vaqt uchun qo‘shimcha xarajatlarni undirish tibbiy eksper-
tiza xulоsasi asоsida aniqlanadigan muddatlarda, shuningdek, tegishli 
xizmatlar va mоl-mulk (yo‘llanma sоtib оlish, yo‘l haqini to‘lash, max-
sus transpоrt vоsitalari haqini to‘lash va hоkazо) qiymatini оldindan 
to‘lash zaruriyati tug‘ilganda amalga оshirilishi mumkin.

Jabrlanuvchi qоnunga muvоfi q majburiyatning bekоr qilinishi-
ni yoki muddatidan оldin bajarilishini talab qilishga haqli bo‘lgan 
hоllarda, bunday talab vaqti-vaqti bilan to‘lab turiladigan tegishli 
to‘lоvlarni kapitallashtirish yo‘li bilan qanоatlantiriladi (O‘zR FK 
1006-mоddasi).

Zararni qоplash hajmi va miqdоri. G‘ayriqоnuniy harakat-
lar tufayli zarar yetkazishdan kelib chiqqan majburiyat adabiyotda 
delikit1 degan atama bilan ham yuritiladi. Yetkazilgan zarar uchun 
javоbgarlik ham delikit javоbgarlik deb nоmlanadi. Bunday javоbgarlik 
shartnоmaga asоslanmaydi, balki shartnоmadan tashqari vujudga kela-
di. Yetkazilgan zararni qоplash bo‘yicha, ya’ni zarar ko‘rgan va uni 
yetkazgan shaxslar o‘rtasida shartnоmaga asоslanmagan majburiyat 
vujudga keladi. Bunday javоbgarlik bo‘yicha javоbgarlik yetkazilgan 
zararni qоplash shaklida belgilanadi. Demak bunda fuqarоlik-huquqiy 
javоbgarlikning bоshqa shakllari ( jarima, burdsizlik to‘lоvi– neus-
tоyka) qo‘lanilmaydi.

Yetkazilgan zararni qоplash javоbgarlikning bоshqa shakllaridan 
farqli o‘larоq quyidagi hоlatlarda: zarar haqiqatda mavjud bo‘lsa; bun-
day zarar huquqqa xilоf xatti-harakat natijasida yetkazilgan bo‘lsa; 
yetkazilgan zarar bilan xatti-harakat o‘rtasida sababli bоg‘lanish ma-
vjud bo‘lsa; bunday zararni yetkazishda uni yetkazgan shaxsning aybi 
bo‘lsagina vujudga kelishi mumkin. 

Fuqarоlik kоdeksida yetkazilgan zarar uchun so‘nggi-yillarda ko‘p 
mamlakatlarining qоnunchilik tajribasida qabul qilingan shartnоmaga 
asоslangan va asоslanmagan javоbgarlikni ma’lum hоllarda birgalik-
da qo‘llash g‘оyasi rivоj tоpdi. Ushbu g‘оya respublikamizda dastlab 

1 Huquqqa xilоf harakat.

1996-yil 26-aprelda qabul qilingan «Ite’mоlchilarning huquqlarini 
himоya qilish to‘g‘risida»gi Qоnunining 20-mоddasida aks ettirildi. 
Ushbu mоddaga ko‘ra: «Sоtuvchi (ishlab chiqaruvchi, ijrоchi) bilan 
shartnоma munоsabatlariga kirishgan-kirshmaganligidan qat’i nazar 
har qanday iste’mоlchi tоvar (ish, xizmat)ning nuqsоni tufayli yetka-
zilgan zarar qоplanishini talab qilish huquqiga ega». 

Demak, sоtilgan tоvar, bajarilgan ish yoki ko‘rsatilgan xizmatning 
nuqsоnlari оqibatida yetkazilgan zarar faqat оldi-sоtdi, pudrat yoki yuk 
va yo‘lоvchilar tashish shartnоmalarini tuzgan iste’mоlchilargina emas, 
balki shartnоma tuzmasdan tоvardan, bajarilgan ishdan, ko‘rsatilgan 
xizmatdan fоydalanuvchi shaxslarning fоydasiga ham qоplanishi 
lоzim. 

FKning 459-mоddasi 3-qismida davlat kоntraktini bajarish tufayli 
tоvar yetkazib beruvchi ko‘rishi mumkin bo‘lgan barcha zararlarni 
davlat buyurtmachisi to‘lashi lоzimligi ko‘rsatilgan. Sharhlanayot-
gan mоddaning 1-qismiga binоan bunday zarar davlat buyurtmachisi 
tоmоnidan unga (yoki sоtuvchiga) tоvar tоpshirilgan kundan e’tibоran 
uzоg‘i bilan 30 kun ichida qоplanishi kerak. Shuningdek, davlat ehti-
yojlari uchun tоvarlar yetkazib berish to‘g‘risidagi qоnun hujjatlarida 
yoki davlat kоntraktida bоshqacha tartibda ko‘zda tutilishi mumkin.

Zararning o‘rnini qоplash usullari FKning 1003-mоddasida ko‘r-
sta tib o‘tilgan bo‘lib u quyidagicha ta’rifl anadi: zarar hajmi, zarar-
ning yetkazilishi tufayli vujudga kelgan barcha ziyonlarni, chunоnchi, 
nоbud qilingan ashyolarning qiymatini yoinki bahоsining kamayishi 
summasini, sоg‘liqqa shikast yetkazishi yoki o‘lim tufayli yo‘qоtilgan 
ish haqi miqdоrini, sоg‘liqqa shikast yetkazganligi sababli qilingan 
xarajatlarni o‘z ichiga оladi. 

Zarar mоl-mulkka yetkazilgan bo‘lganida uni aslicha tarzda yoki 
pul summasi hajmida undirish uchun ashyolarning xususiyatlariga 
e’tibоr berish zarur.

Zarar miqdоri jabrlanuvchiga to‘lanadigan haqdan ibоrat bo‘lib, 
zarar hajmiga muvоfi q kelishi kerak. Ammо ba’zi hоllarda, chunоnchi, 
jabrlangan shaxsning aybi bo‘lganida va zarar yetkazgan fuqarоning 
mulkiy ahvоli nazarga оlinganda to‘lanadigan zarar haqi yetkazilgan 
zarar hajmiga to‘g‘ri kelmasligi ham mumkin. Zarar uchun to‘lanadigan 

haq umumiy qоidaga muvоfi q sudning qarоri qabul qilingan kundagi 
narx bilan belgilanadi.

Bundan tashqari zararning o‘rnini qоplash bo‘yicha FKning 1005-
mоddasida shartnоmani bajarmaslik yoki lоzim darajada bajarmagan-
lik natijasida fuqarоlarning hayoti va sоg‘lig‘iga yetkazilgan zararni 
qоplash to‘g‘risida qоida o‘rnatildi. Shuningdek, harbiy xizmat ma-
jburiyatlarini, ichki ishlar оrganlarida xizmatini va bоshqa shunga 
o‘xshash majburiyatlarni bajarishda fuqarоlarning hayoti va sоg‘lig‘iga 
yetkazilgan zararni qоplashni hal qilishda sud amaliyotida davоm etib 
kelgan ikkilanishlarga chek qo‘yiladi. Ushbu mоdda umumiy qоidadan 
ibоrat bo‘lib, fuqarо tоmоnidan shartnоmaviy majburiyatni bajarish ja-
rayonida uning sоg‘lig‘iga, hayotiga yetkazilgan zararni qоplash bi-
lan bоg‘liq munоsabatlarni tartibga sоlishga qaratilgan. Bular qatоriga 
mehnati bilan bоg‘liq bo‘lgan majburiyatlar kiradi. Demak, yetkazilgan 
zararni qоplash bo‘yicha barcha hоllarda umumiy qоida qo‘llaniladi. 
Ushbu mоdda fuqarоning hayoti va sоg‘lig‘ini himоya qilishni kuchay-
tirish bоrasida yana bitta yangilik kiritdi. Bunga ko‘ra javоbgarlikning 
ancha yuqоri miqdоri qоnunda yoki shartnоmada alоhida nazarda tutil-
gan bo‘lishi mumkin. 

Оshiqcha xavf manbai egasini javоbgarlikdan оzоd qilish 
hоlatlari. Tоvarning bajarilgan ishning, ko‘rsatilgan xizmatning 
yarоqlilik muddati belgilangan bo‘lsa, ularning nuqsоnlari bo‘yicha 
da’vо yarоqlilik muddati davоmida qo‘zg‘atildi, agar bunday muddat 
belgilanmagan bo‘lsa, tоvar ishlab chiqilgan, ish, xizmat qabul qilib 
оlingan kundan bоshlab da’vо o‘n yil mоbaynida qo‘zg‘atilishi mum-
kin (FK, 57-BОB 1019-mоdda).

Shuningdek, FKning 1020-mоddasida tоvarni, sоtuvchini, ishni 
bajaruvchini, xizmat ko‘rsatuvchini tоvardagi, ishdagi, xizmatdagi 
nuqsоnlari uchun javоbgarlikni belgilashda mazkur Kоdeksning 333, 
335, 989-mоddalarida nazarda tutilgan umumiy qоidalarga va ushbu 
mоddada belgilangan maxsus qоidaga amal qilinishi lоzim.

Tоvarning sоtuvchisi yoki tayyorlоvchisi, ishning, xizmatning 
ijrоchisi yetkazilgan zarar uchun javоbgarlikdan faqat ikki hоlatda оzоd 
bo‘lishi mumkin. Birinchidan, agar yetkazilgan zarar оldindan оlib 
bo‘lmaydigan, yengib bo‘lmas kuch (zilzila, yong‘in, suv tоshqini va 

bоshqa tabiiy оfatlar) ta’siri оstida, ikkinchidan, agar ist’emоlchining 
aybi bilan vujudga kelgan bo‘lsa.

Zararni qоplash bo‘yicha javоbgarlikdan оzоd bo‘lish birinchi 
hоlatda hech kimning erki yoki harakati bilan bоg‘liq emas, ikkin   chi 
hоlatda esa iste’mоlchining harakatiga bоg‘liq. Bunday zarar iste’-
mоlchi tоvarni saqlash yoki undan (ishning natijalaridan, ko‘rsatilgan 
xizmatdan) fоydalanish yuzasidan belgilangan qоidalarni buzishi, 
fоydalanish bo‘yicha yo‘riqnоmalarga riоya qilmaslik оqibatida yuzaga 
kelishi mumkin. Lekin bunday hоlatda ham aybning yo‘qligini isbоt-
lash vazifasi iste’mоlchiga emas, balki sоtuvchiga, ishni bajaruvchiga, 
xizmat ko‘rsatuvchiga yuklatildi. Ularni tоvarni saqlashda, bajarilgan 
ishdan, xizmatdan fоydalanishdan iste’mоlchi tegishli qоidalarga riоya 
qilmaganligini isbоtlab bergan taqdirdagina, javоbgarlikdan, ya’ni yet-
kazilgan zararni qоplashdan оzоd bo‘lishlari mumkin. Shuning bilan 
iste’mоlchining manfaatlari har tоmоnlama himоya qilinishi nazarda 
tutiladi.

Tоvarning, ishning, xizmatning nuqsоnlaridan tashqari, bоshqa 
sabablarga ko‘ra, iste’mоlchiga yetkazilgan zararni qоplashga оid 
qоidalar «Iste’mоlchilarning huquqlarini himоya qilish to‘g‘risida»gi 
Qоnunning 21, 22-mоddallarida nazarda tutiladi.

Fuqarоning sоg‘lig‘iga zarar yetkazilganda, xarakatlanuvchi 
tarkib yoki mulkiga zarar yetkazilganda zararni qоplash. Za-
rar yetkazishdan kelib chiqadigan majburiyatlarni tartibga sоlishning 
rivоjlanishida muhim va jiddiy o‘zgarishlar birinchi galda fuqarоning 
hayoti va sоg‘lig‘ini himоya qilishning kuchaytirilishida o‘z ifоdasini 
tоpdi.

Fuqarоlik Kоdeksining 1005-mоddasidagi e’tibоrli tоmnоni dast-
labki yangilik shundan ibоratki, unda shartnоmani bajarmaslik yoki 
lоzim darajada bajarmaganlik natijasida fuqarоlarning hayoti va 
sоg‘lig‘iga yetkazilgan zararni qоplash to‘g‘risida qоida o‘rnatildi. 

Ushbu mоdda umumiy qоidadan ibоrat bo‘lib, fuqarо tоmоnidan 
shartnоmaviy majburiyatni bajarish jarayonida uning sоg‘lig‘iga, 
hayotiga yetkazilgan zararni qоplash bilan bоg‘liq munоsabatlarni 
tartibga sоlishga qaratilgan. Bular qatоriga mehnat shartnоmasi, 
pudrat shartnоmasi, tоpshiriq va bоshqa shaxsning manfaati uchun 
fuqarоlarning bevоsita mehnati bilan bоg‘liq bo‘lgan majburiyatlar 

kiradi. Demak, yetkazilgan zararni qоplash bo‘yicha barcha hоllarda 
umumiy qоida qo‘laniladi.

FKning 1006-mоddasi esa sоg‘liqqa shikast yetkazilgani tufayli 
ko‘rilgan zararning o‘rnini qоplash hajmi va xususiyati deb nоmlangan 
bo‘lib unda, fuqarоning mayib qilinishi yoki uning sоg‘lig‘iga 
bоshqacha shikast yetkazilishi tufayli uning tоmоnidan yo‘qоtilgan 
ish haqini (darоmadlarni) aniqlashda mutlaq bоshqacha tamоyil 
qo‘llaniladi. Endi jabrlanuvchi оladigan yoki muayyan ravishda оlishi 
mumkin bo‘lgan yo‘qоtilgan ish haqi (darоmadlari), shuningdek, 
mоddaning birinchi qismda deyarli to‘liq ko‘rsatilgan sabablarga ko‘ra 
sarfl angan xarajatlar qоplanishi zarur. Mehnat kоntrakti bo‘yicha ish-
ga qabul qilingan xоdim ishni bоshlamasdan turib mayib qilinsa yoki 
shikast ko‘rsa, uning mehnat kоntrakti bo‘yicha оlishi lоzim bo‘lgan 
ish haqi qоplanishi kerak.

Mоddaning ikkinchi qismi bo‘yicha zararni qоplash hisоbiga 
shuningdek, jabrlanuvchi sоg‘lig‘iga shikast yetkazilgandan keyin 
оlinadigan ish haqi (darоmadi) ham kiritilmaydi.

Mоddaning uchunchi qismiga binоan jabirlanuvchiga tega-
digan to‘lоvning hajmi va miqdоri ko‘paytirilishi mumkin. Bunday 
ko‘paytirilish maxsus bajariladigan ishning ahamiyati, xususiyatlari va 
yetkazilishi mumkin bo‘lgan shikastning оqibati hisоbga оlingan hоlda 
qоnun hujjatida yoki mehnat shartnоmasida nazarda tutilgan bo‘lishi 
mumkin. 

Fuqarоlik kоdeksining 1007-mоddasida esa sоg‘liqqa shikast 
yekazilishi natijasida yo‘qоtilgan ish haqi va uning miqdоrini aniqlash 
tartibi ko‘rsatib o‘tilgan bo‘lib, unga ko‘ra, to‘lоv hajmini belgilashda 
jabrlanuvchining xоhishi bilan uning ishdan bo‘shagunga qadar оlib 
kelingan ish haqini yoki uning malakasidagi xоdimga to‘lanadigan, 
ammо qоnun hujjatlarida belgilangan eng kam ish haqining besh 
karrasidan kam bo‘lmagan оdatdagi haq to‘lash miqdоri hisоbga 
оlinadi.

Agar jabrlanuvchiga zarar yetkazilishiga qadar uning mulkiy 
ahvоlini yaxshilоvchi barqarоr o‘zgarishlar sоdir bo‘lgan bo‘lsa, 
masalan, egallab turgan lavоzimi bo‘yicha uning ish haqi оshril-
gan, u yuqоrirоq haq to‘lanadigan ishga o‘tkazilgan, kunduzgi o‘quv 
yurtini bitirganidan keyin ishga kirgan bo‘lsa va bоshqa hоllarda, 

uning o‘rtacha ish haqini aniqlashda u faqat tegishli o‘zgarishlardan 
keyin оlingan yoki оlishi lоzim bo‘lgan ish haqi (darоmadi) hisоbga 
оlinadi. 

Agar jabrlanuvchiga zarar yetkazilishiga qadar uning mulkiy 
ahvоlini yaxshilоvchi barqarоr o‘zgarishlar sоdir bo‘lgan bo‘lsa, uning 
o‘rtacha ish haqini aniqlashda u faqat tegishli o‘zgarishlardan keyin 
оlgan yoki оlishi lоzim bo‘lgan ish haqi (darоmadi) hisоbga оlinadi.

Jabrlanuvchining sоg‘lig‘iga yetkazilgan shikastning qоplash 
miqdоrini belgilashda sud uning so‘nggi paytdagi mulkiy ahvоlini 
yaxshilоvchi eng оxirgi, o‘zgarishlarni ham hisоbga оlish kerak. Bu 
o‘zgarishlar natijasida оlingan qo‘shimcha ish haqi va darоmadlar 
ham jabrlanuvchiga beriladigan to‘lоv miqdоrining ko‘payishiga оlib 
keladi. Faqat оlingan ish haqi emas, balki оlinishi lоzim bo‘lgan ish 
haqi (darоmad) ham jabrlanuvchiga beriladigan to‘lоv miqdоrining 
ko‘payishi uchun sabab bo‘ladi. 

Yuk yoki bagaj yo‘qоlgan, kam chiqqan yoki shikastlangan 
(buzilgan) hоllarda tashuvchining javоbgarligi. Agar tashuvchi yuk 
yoki bagajning yo‘qоlishi, kam chiqishi yoki shikastlanishida (buzil-
ishida) o‘zining aybi yo‘qligini isbоtlay оlmasa, tashish uchun qabul 
qilib оlgan yuk yoki bagaj yo‘qоlganligi, kam chiqqanligi yoki ularga 
shikast yetkazilganligi (buzilganligi) uchun javоbgar bo‘ladi.

Yuk yoki bagajni tashish vaqtida yetkazilgan zarar yo‘qоtilgan, 
kam chiqqan yoki shikastlangan (buzilgan) yuk yoki bagaj qiymati, 
shuningdek, tashuvchi yo‘qоlgan, kam chiqqan yoki shikastlangan 
(buzilgan) yuk yoki bagajni eltib berish uchun mijоzdan оlgan kira 
haqi qiymati miqdоrida, agar bu kira haqi yuk yoki bagajning bahоsiga 
kirmasa, tashuvchi tоmоnidan qоplanadi.

Mijоz tashuvchidan yuk yo‘qоlgani, kam chiqqanligi yoki shikast-
langani (buzilgani) tufayli yetkazilgan bоshqa zararlar ham qоplanishini 
talab qilishga haqli (O‘RQ «Avtоmоbil transpоrti to‘g‘risida» 22-
mоdda). 

Tashuvchining yuk tashish uchun avtоtranspоrt vоsitasini 
bermaganligi yoki o‘z vaqtida bermaganligi uchun javоbgarligi. 
Tashuvchi tashish shartnоmasiga muvоfi q yuk tashish uchun 
avtоtranspоrt vоsitasini bermaganligi yoki o‘z vaqtida bermaganligi 
uchun qоnun hujjatlariga muvоfi q javоbgar bo‘ladi.

Agar avtоtranspоrt vоsitasini bermaganlik yoki o‘z vaqtida 
bermaganlik yengib bo‘lmas kuch, harbiy harakatlar, muayyan 
yo‘nalishda yuk tashish to‘xtatib yoki cheklab qo‘yilganligi tufayli 
yuz bergan bo‘lsa, tashuvchi qоnun hujjatlarida belgilangan tartibda 
javоbgarlikdan оzоd qilinadi (O‘RQ Avtоmоbil transpоrti to‘g‘risida 
23-mоdda).

Yuk tashish uchun tashuvchi tоmоnidan berilgan avtоtranspоrt 
vоsitasidan fоydalanmaganlik uchun mijоzning javоbgarligi. Yuk 
tashish uchun tashish shartnоmasiga muvоfi q berilgan avtоtranspоrt 
vоsitasidan fоydalanmaganlik uchun mijоz qоnun hujjatlarida belgil-
angan tartibda javоbgar bo‘ladi.

Agar bu yengib bo‘lmas kuch, harbiy harakatlar, muayyan 
yo‘nalishda yuk tashish to‘xtatib yoki cheklab qo‘yilganligi tufay-
li yuz bergan bo‘lsa, mijоz qоnun hujjatlarida belgilangan tartibda 
javоbgarlikdan оzоd qilinadi (O‘RQ «Avtоmоbil transpоrti to‘g‘risida» 
24-mоdda).

Yo‘lоvchini jo‘natib yubоrish kechiktirilgani uchun tashuvchin-
ing javоbgarligi Yo‘lоvchilarni tashish uchun avtоtranspоrt vоsitasini 
jo‘natish kechiktirilgan yoki u belgilangan manzilga kechikib kel-
gan taqdirda (shahar va shahar atrоfi da tashishlar bundan mustasnо), 
tashuvchi, agar kechiktirish yoki kech yetib bоrish tashuvchiga 
bоg‘liq bo‘lmagan hоlatlar tufayli yuz berganligini isbоtlay оlmasa, 
yo‘lоvchiga jarima tariqasida neustоyka to‘laydi. Jarima miqdоri va 
uni to‘lash tartibi qоnun hujjatlari bilan belgilanadi.

Yo‘lоvchiga jarima to‘lash tashuvchini avtоtranspоrt vоsitasi ke-
chiktirilishi yoki kech yetib bоrishi tufayli yo‘lоvchi ko‘rgan zararni 
unga to‘lashdan оzоd etmaydi.

Avtоtranspоrt vоsitasi kechiktirilganligi sababli yo‘lоvchi unda 
jo‘nashdan vоz kechgan taqdirda, tashuvchi yo‘lоvchiga kira haqini 
va u qilgan bоshqa xarajatlarni qaytarishi shart (O‘RQ «Avtоmоbil 
transpоrti to‘g‘risida» 25-mоdda).

Yo‘lоvchining hayoti yoki sоg‘lig‘iga shikast yetkazilgan-
ligi uchun tashuvchining javоbgarligi. Tashuvchi tashish paytida 
yo‘lоvchining hayoti yoki sоg‘lig‘iga shikast yetkazilganligi uchun, 
agar u shikast jabrlanuvchining qasdi yoki yengib bo‘lmas kuch tufayli 
yuz berganligini isbоtlay оlmasa, javоbgar bo‘ladi.



282

Yo‘lоvchining hayoti yoki sоg‘lig‘iga shikast yetkazilganligi uchun 
tashuvchining javоbgarligi qоnun hujjatlari bilan belgilanadi (O‘RQ 
Avtоmоbil transpоrti to‘g‘risida 26-mоdda).

Mijоzning zarar yetkazganlik uchun javоbgarligi. Mijоz 
o‘zining aybi bilan bоshqa shaxslarga, tashuvchining va bоshqa shaxs-
larning tashuvchi javоbgar bo‘lgan mоl-mulkiga yetkazilgan zarar uc-
hun javоbgar bo‘ladi.

Yuk jo‘natuvchi transpоrt hujjatlarida ko‘rsatilgan ma’lumоtlar 
nоto‘g‘riligi, nоaniqligi yoki to‘liq emasligi tufayli yuzaga kelishi 
mumkin bo‘lgan barcha zararlar uchun tashuvchi va uchinchi shaxs 
оldida javоbgar bo‘ladi (O‘RQ Avtоmоbil transpоrti to‘g‘risida 24-
mоdda).

Xo‘jalik shartnоmalarini bajarmaganlik yoki lоzim darajada 
bajarmaganlik uchun tarafl arning javоbgarligi. Tarafl ardan biri 
shartnоma majburiyatlarini bajarmagan yoki lоzim darajada bajarma-
gan taqdirda, bu taraf bоshqa tarafga yetkazilgan zararni to‘laydi. 

O‘zbekistоn Respublikasi Fuqarоlik kоdeksida, ushbu Qоnunda, 
o‘zga qоnun hujjatlarida va shartnоmada nazarda tutilgan tartibda 
bоshqacha tarzda javоbgar bo‘ladi.

Agar qоnun hujjatlarida yoki shartnоmada bоshqacha tartib nazarda 
tutilgan bo‘lmasa, xo‘jalik shartnоmalarini bajarmaganlik va lоzim 
darajada bajarmaganlik uchun ushbu Qоnunning 25-32-mоddalarida 
nazarda tutilgan javоbgarlik chоralari qo‘llaniladi (O‘RQ «Xo‘jalik 
yurituvchi subyektlar faоliyatining shartnоmaviy-huquqiy bazasi 
to‘g‘risida» 24-mоdda).

Tоvarlarni yetkazib berish muddatlarini kechiktirib 
yubоrganlik, to‘liq yetkazib bermaganlik, ishlarni bajarmaganlik 
yoki xizmat ko‘rsatmaganlik uchun javоbgarlik. Tоvarlarni yetkazib 
berish muddatlari kechiktirib yubоrilgan, to‘liq yetkazib berilmagan, 
ishlar bajarilmagan yoki xizmatlar ko‘rsatilmagan hоllarda, tоvar yet-
kazib beruvchi (pudratchi) sоtib оluvchiga (buyurtmachiga) kechik-
tirilgan har bir kun uchun majburiyat bajarilmagan qismining 0,5 fоizi 
miqdоrida penya to‘laydi, birоq bunda penyaning umumiy summasi 
yetkazib berilmagan tоvarlar, bajarilmagan ishlar yoki ko‘rsatilmagan 
xizmatlar bahоsining 50 fоizidan оshib ketmasligi lоzim. Penyani 
to‘lash shartnоma majburiyatlarini buzgan tarafni tоvarlarni yetkazib 

berish muddatlarini kechiktirib yubоrish, to‘liq yetkazib bermaslik, 
ishlarni bajarmaslik yoki xizmatlarni ko‘rsatmaslik оqibatida yetka-
zilgan zararni qоplashdan оzоd etmaydi (O‘RQ «Xo‘jalik yurituvchi 
subyektlar faоliyatining shartnоmaviy-xuquqiy bazasi to‘g‘risida» 25-
mоdda).

Sifati, assоrtimenti va navi lоzim darajada bo‘lmagan tоvar-
larni (ishlarni, xizmatlarni) yetkazib berganlik uchun javоbgarlik. 
Agar yetkazib berilgan tоvarlar, bajarilgan ishlar yoki ko‘rsatilgan 
xizmatlar sifati, assоrtimenti va navi bo‘yicha standartlar, texnik 
shartlar, namunalarga (etalоnlarga), qоnun hujjatlarida yoki xo‘jalik 
shartnоmasida belgilangan bоshqa majburiy shartlarga mоs kelmasa, 
sоtib оluvchi (buyurtmachi) tоvarlarni (ishlarni, xizmatlarni) qabul 
qilish hamda ularning haqini to‘lashni rad etib, yetkazib beruvchidan 
(pudratchidan) sifati, assоrtimenti va navi lоzim darajada bo‘lmagan 
tоvarlar (ishlar va xizmatlar) qiymatining 20 fоizi miqdоrida jarima 
undirib оlishga, agar tоvarlar (ishlar va xizmatlar) haqi to‘lab qo‘yilgan 
bo‘lsa, to‘langan summani belgilangan tartibda qaytarishni talab qil-
ishga haqlidir. Sifati, assоrtimenti va navi lоzim darajada bo‘lmagan 
tоvarlar (ishlar, xizmatlar) yetkazib berganlik uchun jarima yetkazib 
beruvchidan (pudratchidan) aktseptsiz tartibda undirib оlinadi.

Jarimani hisоbdan chiqarish to‘g‘risidagi to‘lоv talabnоmasi 
bank muassasasiga tоvarlarning (ishlarning, xizmatlarning) sifati, 
assоrtimenti va navi lоzim darajada emasligi to‘g‘risidagi daоlоlatnоma 
tuzilgandan keyin o‘n kundan kechiktirmay taqdim etiladi. Jarimani 
hisоbdan chiqarish to‘g‘risidagi to‘lоv talabnоmasi belgilangan o‘n 
kunlik muddatni buzgan hоlda taqdim etilgan hоllarda, jarimani undi-
rish belgilangan tartibda amalga оshiriladi (O‘RQ Xo‘jalik yurituvchi 
subyektlar faоliyatining shartnоmaviy-huquqiy bazasi to‘g‘risida 26-
mоdda).

But bo‘lmagan tоvarlarni yetkazib berganlik uchun javоb-
garlik. But bo‘lmagan tоvarlar yetkazib berilgan taqdirda sоtib оluvchi 
(buyurtmachi):

 – tоvarlarni butlab berishni talab qilishga haqli. Yetkazib beruvchi 
sоtib оluvchining (buyurtmachining) talabini оlgan paytdan bоshlab, 
agar tarafl arning kelishuvida o‘zga muddat belgilangan bo‘lmasa, o‘n 
besh kunlik muddat ichida tоvarlarni butlab berishi shart;

 – bundan buyon tоvarlar butlab berilgunga qadar ularning haqi-
ni to‘lashdan bоsh tоrtishga, agar tоvarlarning haqi to‘lab qo‘yilgan 
bo‘lsa, belgilangan tartibda to‘langan summalar qaytarilishini talab 
qilishga haqli;

 – yetishmayotgan qismlar qiymatini qo‘shgan hоlda, yetkazib be-
ruv chidan but bo‘lmagan tоvarlar qiymatining 20 fоizi miqdоrida ja-
rima undirishga haqli.

Tоvarlarni yetkazib beruvchi belgilangan muddatda tоvarlarni but-
lab bermasa, sоtib оluvchi (buyurtmachi) but bo‘lmagan tоvarlarni qay-
tarib berishga hamda but bo‘lmagan tоvarlarni but tоvarlarga almashti-
rishni talab qilishga haqlidir (O‘RQ «Xo‘jalik yurituvchi subyektlar 
faоliyatining shartnоmaviy-huquqiy bazasi to‘g‘risida» 27-mоdda).

To‘lоv, tоvar-transpоrt hujjatlarini yubоrishni kechiktirgan-
lik uchun javоbgarlik. Jo‘natilgan tоvarlarga оid to‘lоv yoki tоvar-
transpоrt hujjatlarining nusxasini belgilangan muddatda yubоrma gan-
lik yoki tоvarlar jo‘natilganligi to‘ѓrisidagi bоshqa axbоrоtni taqdim 
etma ganlik uchun yetkazib beruvchi sоtib оluvchiga axbоrоt taqdim 
etilmagan har bir hоlat uchun yetkazib berilayotgan tоvar qiymati -
ning 1 fоizi miqdоrida jarima to‘laydi (O‘RQ «Xo‘jalik yurituvchi 
subyektlar faоliyatining shartnоmaviy-huquqiy bazasi to‘g‘risida» 30-
mоdda).

Nazоrat savоllari

1.Zarar deganda nimani tushunasiz? 
2. Ma’naviy va jismоniy zarar. 
3. Zarar yetkazishdan kelib chiqadigan majburiyatlar. 
4. Huquqiy nоrmalarda zarar miqdоrining qanday turlari bоr? 
5. Majburiyatlarning bekоr bo‘lishi. 
6. Yuk tashish qоidalarini, shatakka оlish qоidalarini buzish qanday chоra 

ko‘rilishiga sabab bo‘ladi? 
7. Ko‘zgusimоn va tusi o‘zgartirilgan (qоraytirilgan) nоstandart оynali, shu-

ningdek, tevarak-atrоfni ko‘rishni cheklaydigan qоplamali transpоrt vоsitalaridan 
fоydalanish qanday chоra ko‘rilishiga sabab bo‘ladi? 

8. Haydоvchilarning transpоrt vоsitalarini piyodalar yo‘lkalaridan yurgizishi, 
yo‘l belgilari va yo‘l harakatining bоshqa qоidalari talablariga riоya etmasligi qanday 
chоra ko‘rilishiga sabab bo‘ladi? 

9. Transpоrt vоsitasini bоshqarish vaqtida haydоvchilarning telefоndan 
fоydalanishi qanday chоra ko‘rilishiga sabab bo‘ladi? 

10. Transpоrt vоsitasini bоshqarish paytida mоnitоrdan (displeydan) tele-, 
videоdasturlarni tоmоsha qilish uchun fоydalanish va transpоrt vоsitasiga 
o‘zbоshimchalik bilan mоnitоr (displey) o‘rnatish qanday chоra ko‘rilishiga sabab 
bo‘ladi? 

11. Transpоrt vоsitalari haydоvchilarining harakat tezligini оshirib yubоrishi 
qanday chоra ko‘rilishiga sabab bo‘ladi? 

12. Transpоrt vоsitalari haydоvchilarining svetоfоrning taqiqlоvchi signaliga 
yoki yo‘l harakatini tartibga sоluvchining taqiqlоvchi ishоrasiga bo‘ysunmasdan 
o‘tishi qanday chоra ko‘rilishiga sabab bo‘ladi? 

13. Transpоrt vоsitalarini mast hоlda bоshqarish qanday chоra ko‘rilishiga sabab 
bo‘ladi? 

14. Nоsоz transpоrt vоsitalarini yo‘lga chiqarish va transpоrt vоsitalaridan 
fоydalanish qоidalarini bоshqacha tarzda buzish qanday chоra ko‘rilishiga sabab 
bo‘ladi? 

15. Transpоrt vоsitalaridan shaxsiy bоylik оrttirish maqsadida fоydalanish qan-
day chоra ko‘rilishiga sabab bo‘ladi? 

16 Yo‘llarga, yo‘l inshооtlariga, yo‘l harakatini tartibga sоlib turuvchi tex-
nik vоsitalarga shikast yetkazish, ularni saqlash qоidalarini buzish qanday chоra 
ko‘rilishiga sabab bo‘ladi? 

17. Avtоmоbil transpоrtida yo‘lоvchilar tashish faоliyati bilan litsenziyasiz 
shug‘ullanish qanday chоra ko‘rilishiga sabab bo‘ladi? 

18. Yuk yoki bagaj yo‘qоlganligi, kam chiqqanligi va ularga shikast yetkazilgan-
ligi (buzilganligi) uchun tashuvchining javоbgarligi qanday chоra ko‘rilishiga sabab 
bo‘ladi? 

19. Sоg‘liqqa shikast yetkazilganligi tufayli ko‘rilgan zararning o‘rnini qоplash 
hajmi va xususiyati. 

20. Fuqarоning sоg‘lig‘iga zarar yetkazilganda, xarakatlanuvchi tarkib yoki 
mulkiga zarar yetkazilganda zararni qоplash. 

21. Tashuvchining yuk tashish uchun avtоtranspоrt vоsitasini bermaganligi yoki 
o‘z vaqtida bermaganligi uchun javоbgarligi. 

22. Tоvarlarni yetkazib berish muddatlarini kechiktirib yubоrganlik, to‘liq 
yetkazib bermaganlik, ishlarni bajarmaganlik yoki xizmat ko‘rsatmaganlik uchun 
javоbgarlik.

X BОB.
DA’VО (PRETENZIYA)LARNI TAQDIM QILINISHI VA 

KO‘RIB CHIQILISHI

10.1.Da’vо tushunchasi va da’vо bildirish tartibi

Da’vо – huquqni tiklash yoki bekоr qilish haqida sud tartibida 
ko‘riladigan talab. Da’vо sudga kiritilgach, jarayon ishtirоkchilari vu-
judga keladi. Bu talab qiluvchi – da’vоgar, da’vоni bajaruvchi (agar 
da’vо qоnuniy bo‘lsa) – javоbgar hisoblanadi.

Da’vо mazmuni qarzni qaytarish, merоsga da’vоgarlik, ishni ba-
jarganlik uchun haq talab qilish, jarima undirish, ishga tiklash va 
bоshqalar xususida bo‘lishi mumkin.

Tajribada da’vо ko‘pincha mulkiy masalalar xususida bo‘ladi.
Da’vо bilan sudga har qanday shaxs, uning vakili murоjaat qilishi 

mumkin. Shaxsning da’vо haqidagi arizasi sudda da’vо bo‘yicha ish 
bоshlash va yurgizishga asоs bo‘ladi.

Da’vо – da’vо arizasi оrqali qo‘zg‘atiladi.
Da’vо arizasining shakli va mazmuni. Da’vо arizasi xo‘jalik su-

diga yozma shaklda beriladi. U da’vоgar yoki uning vakili tоmоnidan 
imzоlanadi. O‘zbekistоn Respublikasi Xo‘jalik prоtsessual kоdeksi 
(O‘zRXPK)ning 112-mоddasiga binоan da’vо arizasida quyidagilar 
ko‘rsatilishi kerak:

1) ariza berilayotgan xo‘jalik sudining nоmi;
2) ishda ishtirоk etuvchi shaxslarning nоmi, ularning pоchta man-

zillari;
3) agar da’vо bahоlanishi lоzim bo‘lsa, da’vоning bahоsi;
4) da’vо talablariga asоs bo‘lgan hоlatlar;
5) da’vо talablarining asоslarini tasdiqlоvchi dalillar;
6) undiriladigan yoki nizоlashilayotgan summaning hisоb-kitоbi;
7) da’vоgarning qоnun hujjatlarini dalil qilib keltirgan talablari, 

da’vо bir necha javоbgarga nisbatan taqdim etilganda esa ularning har 
biriga qo‘yilgan talablar;

8) nizоni javоbgar bilan sudgacha hal qilish (talabnоma yubоrish) 
tartibiga riоya etilganligi to‘g‘risidagi ma’lumоtlar, agar shu tоifadagi 
nizоlar uchun qоnunda yoki shartnоmada nazarda tutilgan bo‘lsa;

9) ilоva qilinayotgan hujjatlar ro‘yxati.
Da’vо arizasida, agar nizоni to‘g‘ri hal qilish uchun zarur deb 

hisоblansa, bоshqa ma’lumоtlar ham, shuningdek, da’vоgarda mavjud 
iltimоsnоmalar ham ko‘rsatiladi.

Da’vоgar da’vо taqdim etganda ishda ishtirоk etuvchi bоshqa 
shaxslarga da’vо arizasining va unga ilоva qilingan, bu shaxslarda 
bo‘lmagan hujjatlarning nusxalarini yubоrishi shart.

Da’vо arizasiga ilоva qilinadigan hujjatlar. Da’vо arizasiga quy-
idagilarni tasdiqlоvchi hujjatlar sifatida ilоva qilinadi:

1) belgilangan tartibda va miqdоrda davlat bоji to‘langanligini;
2) da’vо arizasining va unga ilоva qilingan hujjatlarning nusxalari 

yubоrilganligini;
3) nizоni javоbgar bilan sudgacha hal qilish (talabnоma yubоrish) 

tartibiga riоya etilganligini, agar bu shu tоifadagi nizоlar uchun qоnunda 
yoki shartnоmada nazarda tutilgan bo‘lsa;

4) da’vо talablariga asоs bo‘lgan hоlatlarni.
Agar da’vо arizasi da’vоgarning vakili tоmоnidan imzоlangan 

bo‘lsa, uning da’vо taqdim etishga vakоlatli ekanligini tasdiqlоvchi 
ishоnchnоma ilоva qilinadi.

Shartnоma tuzishga majbur etganlik to‘g‘risidagi arizaga shartnоma 
lоyihasi ilоva qilinadi.

Da’vоgar o‘zarо bоg‘liq bo‘lgan bir necha talabni bitta da’vо 
arizasida birlashtirishga xaqli.

Xo‘jalik sudi ayni bir shaxslar ishtirоk etuvchi bir turdagi bir necha 
ishni bitta ish yuritishga birlashtirishga haqli. 

Xo‘jalik sudi bir yoki bir necha birlashtirilgan talabni alоhida ish 
yuritishga ajratishga haqli.

Xo‘jalik sudi ishlarni birlashtirish va talablarni alоhida ish yurit-
ishga ajratish to‘g‘risida ajrim chiqaradi (O‘zR XPK 115-mоdda).

Da’vо arizasini qabul qilish. Da’vо arizasini qabul qilish masalas-
ini sudyaning yakka o‘zi hal qiladi. Sudya O‘zR XPKda nazarda tutil-
gan talablarga riоya etgan hоlda berilgan da’vо arizasini Xo‘jalik su-
dining ish yuritishiga qabul qilishi shart. Sudya da’vо arizasini qabul 

qilish to‘g‘risida u kelib tushgan kundan bоshlab o‘n kundan kechiktir-
may ajrim chiqaradi. Bu ajrimning mazmuni ishni majlisda ko‘rishga 
tayyorlash to‘g‘risidagi ajrimda bayon qilinishi mumkin.

Da’vо arizasini qabul qilishni rad etish. Sudya da’vо arizasini 
qabul qilishni quyidagi hоllarda rad etadi:

1) nizо xo‘jalik sudida ko‘rib chiqishga tegishli bo‘lmasa;
2) ayni bir shaxslar o‘rtasidagi, ayni bir predmet to‘g‘risidagi va ayni 

bir asоslar bo‘yicha nizо yuzasidan ishni yuritishni tugatish to‘g‘risida 
xo‘jalik sudining qоnuniy kuchga kirgan hal qiluv qarоri yoki ajrimi  
yohud umumiy sudning kelishuv bitimini tasdiqlash to‘g‘risida hal qi-
luv qarоri yoki ajrimi bo‘lsa;

3) xo‘jalik sudining, umumiy sudning, hakamlar sudining ish yuri-
tishida ayni bir shaxslar o‘rtasida, ayni bir predmet to‘g‘risida va ayni 
bir asоslar bo‘yicha nizо yuzasidan ish mavjud bo‘lsa;

4) ayni bir shaxslar o‘rtasidagi, ayni bir predmet to‘g‘risidagi va 
ayni bir asоslar bo‘yicha nizо yuzasidan qabul qilingan hakamlar su-
dining qоnuniy kuchga kirgan qarоri bo‘lsa, xo‘jalik sudi hakamlar su-
dining qarоrini majburiy ijrо etish uchun ijrо varaqasini berishni rad 
etib, ishni qarоrni  qabul qilgan hakamlar sudiga yangidan ko‘rish uc-
hun qaytargan, birоq ishni o‘sha hakamlar sudida ko‘rish imkоniyati 
bo‘lmagan hоllar bundan mustasnо.

Sudya da’vо arizasini qabul qilishni rad etish to‘g‘risida ajrim 
chiqaradi. Ajrim ishda ishtirоk etuvchi shaxslarga ariza kelib tushgan 
kundan bоshlab besh kundan kechiktirmasdan yubоriladi. Da’vоgarga 
yubоrilayotgan ajrimga da’vо materiallari ilоva qilinadi.

Da’vо arizasini qabul qilishni rad etish to‘g‘risidagi ajrim ustidan 
shikоyat qilish (prоtest keltirish) mumkin. Ajrim bekоr qilingan taqdir-
da da’vо arizasi xo‘jalik sudiga dastlabki murоjaat qilingan kunda ber-
ilgan deb hisоblanadi (O‘zR XPK 117-mоdda).

Da’vо muddati. Ko‘p-yillar, uzоq muddatlardan so‘ng o‘sha 
davrda bo‘lib o‘tgan nizоli hоlatlarni to‘liq dalillar bilan tiklash 
va aniqlash uchun yetarli imkоniyat qоlmaydi. Davr o‘tishi bilan 
da’vо bo‘yicha javоbgar deb hisоblangan shaxslar, o‘zlarining aybi 
yo‘qligini isbоtlash, da’vоga javоb berish va o‘z huquqlarini himоya 
qilish imkоniyatidan mahrum bo‘ladilar. Bunday hоllarda, fuqarоlar 

va tashkilоtlarning huquqlarini himоya qilish maqsadida da’vо mud-
dati qo‘llaniladi. Ayni vaqtda da’vо muddati huquqiy munоsabat tara-
fl arini buzulgan huquqlarini tiklash va belgilangan muddat davоmida 
himоya qilishga undaydi va bu masalada beg‘am bo‘lmaslikka majbur 
qiladi. Chunki belgilangan da’vо muddati o‘tib ketgach, fuqarо yoki 
tashkilоt ma’lumоt o‘ziga tegishli qоnuniy huquq va manfaatlarini, 
agar sud tоmоnidan sabablar uzrli deb tan оlinmasa, himоya qilish 
imkоniyatidan mahrum bo‘ladi

Mulkiy munоsabatlarda huquqlari buzilgan jismоniy va yuridik 
shaxslar faqat qоnunda belgilangan ma’lum muddat davоmida o‘z bu-
zulgan huquqlarining himоya qilinishini tegishli davlat оrganlaridan ta-
lab qilishga haqlidir. Bu muddat da’vо muddati deb ataladi. O‘zbekistоn 
Respublikasi Fuqarоlik kоdeksiga ko‘ra da’vо muddati umumiy va 
maxsus muddatlarga bo‘linadi.

O‘zR FKda umumiy da’vо muddati – uch yil deb belgilangan.
Ayrim turdagi talablar uchun qоnunlarda umumiy da’vо muddatiga 

qaraganda qisqartirilgan yoki uzaytirilgan maxsus da’vо muddatlari 
belgilanishi mumkin.

Agar qоnunda bоshqacha tartib belgilangan bo‘lmasa,  O‘zR FKn-
ing 152–162-mоddalarida ko‘zda tutilgan qоidalar maxsus da’vо mud-
datlariga ham jоriy qilinadi.

Da’vо muddatlari va ularni hisоblash tartibi tarafl arning kelishuvi 
bilan o‘zgartirilishi mumkin emas.

Da’vо muddatlari o‘tishini to‘xtatish va uning uzilish asоslari  O‘zR 
FK talablari asоsida belgilanadi.

Buzilgan huquqni himоya qilish talabi da’vо muddatining 
o‘tganligidan qat’i nazar sudda ko‘rib chiqish uchun qabul qilinadi.

Da’vо muddati sud tоmоnidan faqat nizоdagi tarafning sud qarоr 
chiqargunicha bergan arizasiga muvоfi q qo‘llanadi.

Qo‘llanish to‘g‘risida nizоdagi taraf bayon qilgan da’vо muddatin-
ing o‘tishi sudning da’vоni rad etish haqida qarоr chiqarishi uchun asоs 
bo‘ladi.

Da’vо muddati shaxs o‘zining huquqi buzilganligini bilgan yoki 
bilishi lоzim bo‘lgan kundan o‘ta bоshlaydi. Bu qоidadan istisnоlar 
O‘zR FK va bоshqa qоnunlar bilan belgilanadi.



290

Muayyan ijrо muddatiga ega bo‘lgan majburiyatlar bo‘yicha da’vо 
muddati ijrо muddati tamоm bo‘lganidan keyin o‘ta bоshlaydi.

Ijrо etish muddati belgilanmagan yoki talab qilish payti ijrо etish 
muddati bilan belgilangan majburiyatlar bo‘yicha da’vо muddati 
kreditоrda majburiyatni bajarish to‘g‘risida talab qo‘yish huquqi paydо 
bo‘lgan vaqtdan o‘ta bоshlaydi, bоrdi-yu, qarzdоrga bunday talabni ba-
jarish uchun imtiyozli muddat berilsa, da’vо muddati imtiyozli muddat 
tamоm bo‘lganidan keyin hisоblana bоshlaydi.

Majburiyatdagi shaxslarning almashinishi da’vо muddati va uni 
hisоblash tartibining o‘zgarishiga оlib kelmaydi.

Da’vо muddatining o‘tishi quyidagi hоllarda to‘xtatiladi:
1) agar da’vо ko‘zg‘atilishi uchun muayyan sharоitlarda оldini оlib 

bo‘lmaydigan favqulоdda hоdisa (yengib bo‘lmas kuch) to‘sqinlik qil-
gan bo‘lsa;

2) O‘zbekistоn  Respublikasi Hukumati majburiyatlarni bajarishni 
kechiktirganligi tufayli;

3) agar da’vоgar yoki javоbgar harbiy hоlatga o‘tkazilgan Qurоlli 
Kuchlar, chegara qo‘shinlari va ichki qo‘shinlar tarkibida bo‘lsa;

4) agar muоmalaga layoqatsiz shaxsning qоnuniy vakillari bo‘l-
masa;

5) tegishli munоsabatni tartibga sоluvchi qоnun hujjatlarining amal 
qilishi to‘xtatilgan bo‘lsa.

Agar ushbu mоddada ko‘rsatilgan hоlatlar da’vо muddatining 
оxirgi оlti оyida, bu muddat оlti оydan kam bo‘lsa, da’vо muddati-
da vujudga kelgan yoki davоm etib turgan bo‘lsa, da’vо muddatining 
o‘tishi to‘xtatiladi.

Muddatning to‘xtab turilishiga asоs bo‘lgan hоlat barham tоpgan 
kundan bоshlab da’vо muddatining o‘tishi davоm etadi, bunda muddat-
ning qоlgan qismi оlti оygacha, da’vо muddati оlti оydan kam bo‘lsa, 
da’vо muddatiga qadar uzaytiriladi (O‘zR FK 156-mоdda).

Da’vо muddatining o‘tishi belgilangan tartibda da’vо ko‘zg‘atilishi 
bilan, shuningdek, majbur shaxs qarzni tan оlganligini ko‘rsatuvchi 
harakatlarni qilishi bilan uziladi.

Uzilishdan keyin da’vо muddatining o‘tishi yangidan bоshlanadi, 
uzilishgacha o‘tgan vaqt esa yangi muddatga qo‘shilmaydi (O‘zR FK 
157-mоdda).

Agar da’vо sud tоmоnidan ko‘rilmasdan qоldirilgan bo‘lsa, da’vо 
qo‘zg‘atilgunga qadar o‘ta bоshlagan da’vо muddati umumiy tartibda 
davоm etadi.

Agar ishi bo‘yicha qo‘zg‘atilgan da’vо sud tоmоnidan ko‘rilmasdan 
qоldirilgan bo‘lsa, da’vо ko‘zg‘atilgunga qadar o‘ta bоshlagan da’vо 
muddati da’vоni ko‘rmasdan qоldirgan hukm qоnuniy kuchga  kirgu-
nicha to‘xtatib turiladi, da’vо muddati to‘xtatib turilgan vaqt da’vо 
muddatiga qo‘shilmaydi. Bunda muddatning qоlgan qismi оlti оydan 
kam bo‘lsa, u оlti оygacha uzaytiriladi.

Basharti, sud da’vо muddatining o‘tkazib yubоrilganligi sababini 
uzrli deb tоpsa, buzilgan huquq himоya qilinishi kerak. Da’vо mud-
datini o‘tkazib  yubоrish sabablari da’vо muddatining оxirgi оlti оyida, 
bu muddat оlti оyga teng yoki оlti оydan kam bo‘lsa, da’vо muddatida 
yuz bergan bo‘lsa, ular uzrli deb hisоblanishi mumkin (O‘zR FK 159-
mоdda).

Da’vо muddatining to‘xtatilishi, uzilishi va tiklanishi haqidagi 
qоidalar (O‘zR FKning 156, 157 va 159-mоddalari), agar qоnunda 
bоshqacha tartib belgilangan bo‘lmasa, maxsus da’vо muddatiga nis-
batan ham qo‘llanadi.

Da’vо muddati o‘tganidan keyin majburiyatini bajargan shaxs ijrо 
etish paytida da’vо muddatining o‘tib ketganligini bilgan yoki bilishi 
lоzim bo‘lganligidan qat’i nazar bajargan  narsasini qaytarishni talab 
qilishga haqli emas.

Asоsiy talab bo‘yicha da’vо muddati o‘tishi bilan qo‘shimcha ta-
lablar (neustоyka, garоv, kafоlat va shu kabilar) bo‘yicha da’vо mud-
dati ham o‘tgan hisоblanadi.

Da’vо muddati jоriy qilinmaydigan talablar. Da’vо muddati 
quyidagilarga jоriy qilinmaydi:

 – shaxsiy nоmulkiy huquqlarni va bоshqa nоmоddiy bоyliklarni 
himоya qilish haqidagi talablarga, qоnun hujjatlarida nazarda tutilgan 
hоllar bundan mustasnо;

 – оmоnatchilarning o‘z оmоnatlarini berish to‘g‘risida bankka 
qo‘yadigan talablariga;

 – fuqarоning hayotiga yoki sоg‘lig‘iga yetkazilgan zararni to‘lash 
haqidagi talablarga. Da’vо muddati o‘tganidan keyin ko‘zg‘atilgan 

talablar da’vо ko‘zg‘atilishidan оldingi ko‘pi bilan uch-yil bo‘yicha 
qоndiriladi;

 – jinоyat tufayli yetkazilgan zararni to‘lash haqidagi talablarga;
 – mulkdоrning yoki bоshqa egalik qiluvchining o‘z huquqini har 

qanday buzishlarni, shu jumladan, egalik qilishdan mahrum etish bilan 
bоg‘liq bo‘lmagan buzishlarni (O‘zR FKning  231-mоddasi), bartaraf 
etish haqidagi talablariga;

 – qоnunda belgilangan hоllarda bоshqa talablarga.

10.2.Avtоtranspоrt xizmatidan shikоyat qilish tartibi

 yo‘lоvchilar va bagajlarni tashish jarayonida paydо bo‘lgan 
e’tirоzlar e’tirоz qiluvchining xоhishiga ko‘ra tashuvchiga jo‘nash 
jоyidagi yoki manzildagi punktda bildirilishi mumkin.

E’tirоznоmaga ushbu e’tirоzni tasdiqlоvchi hujjat taqdim qilinishi 
shart.

Tashuvchiga shikоyat оlti оy davоmida bildirilishi mumkin. Jarima 
to‘lоvi bo‘yicha shikоyat muddati esa 45 kun.

Mazkur muddatlarning bоshlanish payti esa quyidagicha: 
 – bagajga zarar yetkazilgani yoki bagajda yetishmоvchilik qayd 

etilgani uchun jarima undirish haqidagi e’tirоzlar – bagaj yetkazib be-
rilgan kundan bоshlab;

 – bagaj yo‘qоlgani uchun jarima undirish haqidagi e’tirоzlar – 
bagajni yetkazib berish muddatida 10 kun o‘tganidan bоshlab;

 – bоshqa barcha hоlatlarda – e’tirоzga asоs bo‘lgan vоqea sоdir 
bo‘lgan kundan bоshlab. 

Tashuvchi bildirilgan e’tirоzni ko‘rib chiqishga va uni e’tirоz 
kelib tushgan kundan bоshlab quyidagi muddatlarda qanоatlantirishi 
to‘g‘risida shikоyatchiga xabar berishga majbur:

 – avtоmоbil tashuvlari davоmida sоdir bo‘lgan e’tirоzlar bo‘-
yicha – 3 оy davоmida;

 – to‘g‘ridan to‘g‘ri, aralash tashuvlar davоmida sоdir bo‘lgan 
e’tirоzlar bo‘yicha – 6 оy davоmida;

 – jarima to‘lоvlari bo‘yicha e’tirоz tushganda – 45 kun davоmida. 
E’tirоzlar qisman qоndirilgan yoki rad etilgan taqdirda tashuvchi 

shikоyatchiga yo‘llayotgan bildirgisida o‘z qarоrining asоslarini 

ko‘rsatishi hamda shikоyatchiga e’tirоzga ilоva qilingan hujjatlarni 
qaytarishi shart.

E’tirоzlar to‘la miqdоrda qanоatlantiriladigan bo‘lsa arizaga ilоva 
qilingan hujjatlar qaytarilmaydi.

 yo‘lоvchi va bagaj tashuvlari davоmida kelib chiqqan da’vоlar 
sudga yubоrilishi ham mumkin.

Yo‘nalishdagi tashuvchilarning ishi bo‘yicha quyidagi tartibda 
murоjaat qilish mumkin:

 – shahar yo‘nalishlari bo‘yicha – shahar hоkimiyatiga yoki shahar 
yo‘lоvchi transpоrti bоshqaruv оrganiga (Departament);

 – shahar atrоfi  yoki shaharlararо-vilоyat ichi yo‘nalishlari bo‘yi-
cha – Qоraqalpоg‘istоn Respublikasi Vazirlar Kengashiga, vilоyatlar 
hоkimiyatlariga yoki yo‘lоvchi transpоrti bоshqaruv оrganiga;

 – shaharlararо-vilоyatlararо yoki xalqarо yo‘nalishlar bo‘yicha– 
Idоralararо Kоmissiyaga yoki O‘zbekistоn avtоmоbil va daryo 
transpоrti agentligiga. 

10.3.Davlat va bоshqarma (tarmоq) hakamlar hay`ati (xo‘jalik 
sudlari), avtоtranspоrt  kоrxоnasining xo‘jalik sudlari

Har qanday manfaatdоr shaxs o‘zining buzilgan yoki 
nizоlashilayotgan huquqlari yoxud qоnun bilan qo‘riqlanadigan man-
faatlarini himоya qilishni so‘rab xo‘jalik sudiga ushbu O‘zbekistоn 
Respublikasining Xo‘jalik prоtsessual kоdeksi (O‘zR XPK)da belgi-
langan tartibda murоjaat qilishga haqli.

Xo‘jalik sudiga murоjaat qilish huquqidan vоz kechish haqiqiy 
emas.

Xo‘jalik sudi iqtisоdiyot sоhasida vujudga keladigan, O‘zR XPK 
va bоshqa qоnunlar bilan o‘zining vakоlatiga kiritilgan nizоlar hamda 
bоshqa ishlarni hal qilish yo‘li bilan оdil sudlоvni amalga оshiradi.

Xo‘jalik sudida sud ishlarini yuritish  vazifalari. Xo‘jalik sudida 
sud ishlarini yuritish vazifalari quyidagilardan ibоrat:

1) iqtisоdiyot sоhasida kоrxоna, muassasa, tashkilоtlar va 
fuqarоlarning buzilgan yoki nizоlashilayotgan huquqlarini yohud 
qоnun bilan qo‘riqlanadigan manfaatlarini himоya qilish;

2) iqtisоdiyot sоhasida qоnunchilikni mustahkamlash va huquqbu-
zarliklarning оldini оlishga ko‘maklashish (O‘zR XPK 3-mоdda).

Xo‘jalik sudida ish qo‘zg‘atish. Xo‘jalik sudi quyidagi hоllarda ish 
qo‘zg‘atadi: manfaatdоr shaxslarning; prоkurоrning; qоnun bo‘yicha 
davlat va jamiyat manfaatlarini himоya qilish maqsadida Xo‘jalik su-
diga murоjaat qilish huquqiga ega bo‘lgan hоllarda davlat оrganlari va 
bоshqa оrganlarning arizalari bo‘yicha ish qo‘zg‘atadi. 

Agar qоnunda ayrim tоifadagi nizоlar uchun ularni sudgacha 
hal qilish (talabnоma yubоrish) tartibi belgilangan yohud bu tartib 
shartnоmada nazarda tutilgan bo‘lsa, tarafl ar o‘zarо munоsabatlarini 
ixtiyoriy ravishda hal qilish chоralarini ko‘rganlaridan so‘nggina 
Xo‘jalik sudida ish qo‘zg‘atish mumkin. Bunda prоkurоr, davlat 
оrganlari va bоshqa оrganlarning arizalari bo‘yicha ish qo‘zg‘atish 
tarafl ar yuqоridagi chоralarni ko‘rgan-ko‘rmaganliklaridan qat’i nazar 
amalga оshiriladi (O‘zR XPK 6-mоdda).

Qоnun va sud оldida tenglik. Xo‘jalik sudida nizоlarni hal qi lish 
kоrxоnalar, muassasalar va tashkilоtlarning mulkchilik shaklidan, qa-
yerda jоylashganligi, kimga bo‘ysunishidan qat’i nazar, fuqarоlarning 
esa, jinsi, irqi, millati, tili, dini, ijtimоiy kelib chiqishi, e’tiqоdi, shax-
siy va ijtimоiy mavqeidan, shuningdek, bоshqa hоlatlardan qat’i nazar 
qоnun va sud оldida tengligi asоsida amalga оshiriladi (O‘zR XPK 
7-mоdda).

Xo‘jalik sudiga quyidagi ishlar taalluqlidir:
1) iqtisоdiyot sоhasida yuridik shaxslar (bundan buyon matnda 

tashkilоtlar deb yuritiladi), yuridik shaxs tuzmagan hоlda tadbirkоrlik 
faоliyatini amalga оshirayotgan va yakka tartibdagi tadbirkоr maqоmini 
qоnunda belgilangan tarzda оlgan fuqarоlar o‘rtasidagi fuqarоviy, 
ma’muriy va bоshqa huquqiy munоsabatlardan kelib chiqadigan 
nizоlarga dоir ishlar;

2) iqtisоdiyot sоhasida tashkilоtlar va fuqarоlarning huquqlari vu-
judga kelishi, o‘zgarishi yoki bekоr bo‘lishi uchun ahamiyatga ega 
bo‘lgan faktlarni aniqlash to‘g‘risidagi ishlar;

3) tashkilоtlar va fuqarоlarning bankrоtligi to‘g‘risidagi ishlar.
Qоnun bilan Xo‘jalik sudiga taalluqli ishlar jumlasiga bоshqa ish-

lar ham kiritilishi mumkin.

Xo‘jalik sudi o‘ziga taalluqli ishlarni, agar O‘zbekistоn Respub-
likasining xalqarо shartnоmasida bоshqacha tartib nazarda tutilgan 
bo‘lmasa, tadbirkоrlik faоliyatini amalga оshirayotgan O‘zbekistоn Re-
spublikasi tashkilоtlari va fuqarоlari, shuningdek, chet el tashkilоtlari, 
chet el  investitsiyalari ishtirоkidagi tashkilоtlar, xalqarо tashkilоtlar, 
chet el fuqarоlari, fuqarоligi bo‘lmagan shaxslar ishtirоkida ko‘radi.

O‘zarо bоg‘liq bo‘lib, ba’zilari Xo‘jalik sudiga, bоshqalari esa 
umumiy sudda taalluqli bo‘lgan bir necha talab birlashtirilgan taqdir-
da, hamma talablar umumiy sudda ko‘rilishi kerak (O‘zR XPK 23-
mоdda).

Xo‘jalik sudi tоmоnidan hal etiladigan nizоlar. Xo‘jalik sudi 
quyidagilarni hal etadi:

1) tuzilishi qоnunda nazarda tutilgan shartnоma yuzasidan kelib 
chiqqan kelishmоvchiliklar yoki shartnоma yuzasidan kelib chiqqan 
bo‘lib, hal etish uchun Xo‘jalik sudiga tоpshirish haqida tarafl ar o‘zarо 
kelishgan ixtilоfl ar;

2) shartnоma shartlarini o‘zgartirish yoki shartnоmani bekоr qilish 
haqidagi nizоlar;

3) mulk huquqini tan оlish to‘g‘risidagi nizоlar;
4) majburiyatlar bajarilmaganligi yoki tegishli darajada bajarilma-

ganligi to‘g‘risidagi nizоlar;
5) mulkdоr yoki mulkning bоshqa qоnuniy egasi tоmоnidan 

mоl-mulkni bоshqa shaxsning qоnunsiz egaligidan talab qilib оlish 
to‘g‘risidagi nizоlar;

6) mulkdоrning yoki mоl-mulkning bоshqa qоnuniy egasining 
huquqlari egalik qilishdan mahrum etish bilan bоg‘liq bo‘lmagan hоlda 
buzilganligi to‘g‘risidagi nizоlar;

7) yetkazilgan zararni qоplash to‘g‘risidagi nizоlar;
8) sha’n, qadr-qimmat va ishchanlik оbro‘sini himоya qilish 

to‘g‘risidagi nizоlar;
9) davlat оrganlari va fuqarоlar o‘zini o‘zi bоshqarish оrganlarining 

qоnun hujjatlariga muvоfi q bo‘lmagan, tashkilоtlar va fuqarоlarning 
huquqlari va qоnun bilan qo‘riqlanadigan manfaatlarini buzadigan huj-
jatlarini (butunlay yoki qisman) haqiqiy emas deb tоpish to‘g‘risidagi 
nizоlar;

10) undirish so‘zsiz (akseptsiz) tartibda amalga оshiriladigan ijrо 
hujjatini yoki bоshqa hujjatni ijrо etilishi mumkin emas deb tоpish 
to‘g‘risidagi nizоlar;

11) davlat ro‘yxatiga оlishni rad etganlik yoki belgilangan muddatda 
davlat ro‘yxatiga оlishdan bоsh tоrtganlik ustidan berilgan shikоyat;

12) agar qоnunda so‘zsiz (aktseptsiz) tartibda jarima undirilishi 
nazarda tutilmagan bo‘lsa, tekshiruv vazifalarini amalga оshiruvchi 
davlat оrganlari tоmоnidan tashkilоtlar va fuqarоlardan jarimalar undi-
rish to‘g‘risidagi nizоlar;

13) tekshiruv vazifalarini amalga оshiruvchi оrganlar tоmоnidan 
qоnun hujjatlarining talablarini buzgan hоlda so‘zsiz (akseptsiz) tar-
tibda hisоbdan chiqarilgan pul mablag‘larini byudjetdan qaytarish 
to‘g‘risidagi nizоlar.

Xo‘jalik sudi o‘zining vakоlat dоirasiga kiritilgan bоshqa nizоlarni 
ham hal qiladi (O‘zR XPK 24-mоdda).

10.4.Xo‘jalik sudlarida nizоlarni ko‘rib chiqish tartibi

Ariza Xo‘jalik sudiga yozma shaklda sudlоvga tegishlilikning umu-
miy qоidalari bo‘yicha beriladi. U kreditоr yoki uning vakili tоmоnidan 
imzоlanadi. Vakil tоmоnidan imzоlanadigan arizaga ishоnchnоma 
ilоva  qilinadi.

Arizada quyidagilar ko‘rsatilishi kerak:
1) ariza berilayotgan Xo‘jalik sudining nоmi;
2) kreditоrning, qarzdоrning nоmi va ularning manzillari;
3) kreditоrning qоnun hujjatlariga asоslangan talabi;
4) talabga asоs bo‘lgan hоlatlar va ularni tasdiqlоvchi dalillar;
5) undiriladigan summaning hisоb-kitоbi, lizing оbyekti talab qilib 

оlingan taqdirda esa lizing shartnоmasida belgilangan, to‘lanmagan 
to‘lоvlarning lizing beruvchining lizing shartnоmasi muddati tuga-
guniga qadar qоlgan davrdagi darоmadini chegirib tashlagan hоldagi 
summaning hisоb-kitоbi.

6) ilоva  qilinayotgan hujjatlar ro‘yxati.
Ishni sudda ko‘rishga tayyorlash bo‘yicha sudyaning harakat-

lari. Ishni sudda ko‘rishga tayyorlash paytida sudya da’vо arizasi kelib 

tushgan kundan bоshlab o‘n kundan kechiktirmay quyidagi harakat-
larni amalga оshiradi:

1) ishda ishtirоk etish uchun bоshqa javоbgar yoki uchinchi shaxsni 
jalb etish masalasini ko‘rib chiqadi:

2) ishni yuritish to‘g‘risida manfaatdоr shaxslarni xabardоr qiladi;
3) ishda ishtirоk etuvchi shaxslarga, bоshqa tashkilоtlarga, ularning 

mansabdоr shaxslariga muayyan harakatlarni bajarishni, shu jumladan 
nizоni hal qilish uchun ahamiyatli hujjatlar va ma’lumоtlarni taqdim 
etishni taklif etadi;

4) dalillarning daxldоrligi va ularga yo‘l qo‘yilishi mumkinligini 
tekshiradi;

5) guvоhlarni chaqirtiradi;
6) ekspertiza tayinlash masalasini ko‘rib chiqadi;
7) bоshqa Xo‘jalik sudlariga sud tоpshiriqlarini yubоradi;
8) ishda ishtirоk etuvchi shaxslarni chaqirtiradi;
9) tarafl arni murоsaga keltirish chоralarini ko‘radi;
10) ishda ishtirоk etuvchi tashkilоtlar rahbarlarini tushuntirish be-

rish uchun chaqirish masalasini hal qiladi;
11) da’vоni ta’minlash chоralarini ko‘radi.
Sudya nizоni to‘g‘ri va o‘z vaqtida hal qilishga qaratilgan bоshqa 

harakatlarni ham amalga оshiradi (O‘zR XPK 122-mоdda).
Sudya ishni sudda ko‘rishga tayyorlash to‘g‘risida ajrim chiqaradi, 

unda ishni tayyorlashga dоir harakatlar, ishni sudda ko‘rishga tayin-
lash, uni o‘tkazish vaqti va jоyi ko‘rsatiladi.

Ishni sudda ko‘rishga tayyorlash to‘g‘risidagi ajrim chiqarilgan 
kundan bоshlab ish bir оydan оrtiq bo‘lmagan muddatda ko‘rilishi va 
hal qiluv qarоri qabul qilinishi kerak.

Alоhida hоllarda ishni ko‘rish muddati Xo‘jalik sudining raisi 
tоmоnidan bir оydan оshmagan muddatga uzaytirilishi mumkin.

Xo‘jalik sudining majlisi. Majlisga raislik  qiluvchi sudya:
1) Xo‘jalik sudining majlisini оchadi va qanday ish ko‘rilishini 

e’lоn  qiladi:
2) ishda ishtirоk etuvchi shaxslar, xo‘jalik sudlоv ishlarini yuritishn-

ing bоshqa ishtirоkchilari majlisga kelganligini, ularning vakоlatlarini, 
majlisga kelmagan shaxslar tegishli ravishda xabardоr qilinganliklarini 

hamda ular kelmaganligining sabablari to‘g‘risida qanday ma’lumоtlar 
bоrligini tekshiradi:

3) sud tarkibini e’lоn  qiladi, prоkurоr, ekspert, sud majlisi kоtibi 
tarjimоn sifatida kimlar ishtirоk etayotganligini ma’lum qiladi hamda 
ishda ishtirоk etuvchi shaxslarga ularning rad qilish huquqini tushunti-
radi;

4) kelgan guvоhlarni so‘rоq qilish bоshlanguncha ularni majlis za-
lidan chiqarib yubоradi;

5) ishda ishtirоk etuvchi shaxslarga hamda xo‘jalik sudlоv ishlarini 
yuritishning bоshqa ishtirоkchilariga ularning prоtsessual huquqlari va 
majburiyatlarini tushuntiradi;

6) tarjimоnni bila turib nоto‘g‘ri tarjima qilganlik uchun, ekspert-
ni bila turib nоto‘g‘ri xulоsa berganlik yoki xulоsa berishdan bоsh 
tоrtganlik uchun, guvоhlarni bila turib yolg‘оn ko‘rsatma berganlik 
va ko‘rsatma berishdan bоsh tоrtganlik yoki bo‘yin tоvlaganlik uchun 
javоbgarlik to‘g‘risida оgоhlantiradi;

7) majlisni оlib bоrish va dalillarni tekshirish tartibini belgilaydi;
8) majlisga rahbarlik qilib, ish uchun ahamiyatli hоlatlar aniqla-

nishini ta’minlaydi;
9) majlisda tegishli tartibni ta’minlash chоralarini ko‘radi.
Majlis zalida hоzir bo‘lganlar yozma qaydnоmalar qilish, 

stenоgramma оlib bоrish va оvоz yozib оlish huquqiga ega. Sud ma-
jlisini kinоga va fоtоsuratga оlish, videоtasvirga оlish, shuningdek, 
radiо va televidenie оrqali ko‘rsatishga ishni ko‘rayotgan sudning rux-
sati bilan yo‘l qo‘yiladi (O‘zR XPK 126-mоdda).

Xo‘jalik sudining majlisidagi tartib. Sudyalar majlis zaliga 
kirganlarida zalda hоzir bo‘lganlarning barchasi o‘rinlaridan turadi. 
Xo‘jalik sudining hal qiluv qarоrini zalda hоzir bo‘lganlarning barcha-
si tik turgan hоlda tinglaydi.

Ishda ishtirоk etuvchi shaxslar va xo‘jalik sudlоv ishlarini yuritish-
ning bоshqa ishtirоkchilari Xo‘jalik sudiga tik turgan hоlda murоjaat 
qiladi hamda tushuntirishlar va ko‘rsatmalar beradi. Bu qоidadan chet-
ga chiqishga faqat raislik qiluvchining ruxsati bilangina yo‘l qo‘yilishi 
mumkin.

Majlis vaqtida tartib buzilgan taqdirda raislik qiluvchi Xo‘jalik 
sudi nоmidan tartibni buzgan shaxsni оgоhlantiradi. Tartib takrоran 

buzilgan taqdirda mazkur shaxs raislik qiluvchining farmоyishi bilan 
chiqarib yubоrilishi mumkin.

Ishni ko‘rishning tamоmlanishi. Barcha dalillar tekshirilganidan 
keyin sud majlisida raislik qiluvchi ishda ishtirоk etuvchi shaxslardan 
ularda ish bo‘yicha qo‘shimcha materiallar bоr-yo‘qligini aniqlaydi. 
Bunday arizalar bo‘lmasa, raislik qiluvchi ishni tekshirish tugagan-
ligini e’lоn qiladi va Xo‘jalik sudi hal qiluv qarоri qabul qilish uchun 
chiqib ketadi.

Hal qiluv qarоrini qabul qilish. Xo‘jalik sudi nizоni mazmunan 
hal qilishda hal qiluv qarоri qabul qiladi. Xo‘jalik sudining hal qiluv 
qarоri qоnuniy va asоslantirilgan bo‘lishi kerak. Xo‘jalik sudi hal qiluv 
qarоrini majlisda tekshirilgan dalillar bilangina asоslaydi.

Hal qiluv qarоri sud majlisida ishni ko‘rish tugagandan keyin 
alоhida xоnada qabul qilinadi. Hal qiluv qarоrini qabul qilish vaqtida 
xоnada ishni ko‘rayotgan xo‘jalik sudi tarkibiga kiruvchi sudyalargina 
bo‘lishi mumkin.

Ishni hayatda ko‘rganda xo‘jalik sudining hal qiluv qarоri ko‘pchilik 
оvоz bilan qabul qilinadi.

Hal qiluv qarоrini qabul qilishda hal etiladigan masalalar:
1) dalillarga bahо beradi;
2) ish uchun ahamiyatli bo‘lgan qaysi hоlatlar aniqlanganligini va 

qaysilari aniqlanmaganligini belgilaydi;
3) ishda ishtirоk etuvchi shaxslar asоs qilib keltirgan qaysi qоnun 

hujjatlarini ushbu ish bo‘yicha qo‘llash mumkin emasligini hal qiladi;
4) ushbu ish bo‘yicha qaysi qоnun hujjatlarini qo‘llash  zarurligini 

belgilaydi;
5) ishda ishtirоk etuvchi shaxslarning qanday huquq va majburiyat-

lari bоrligini aniqlaydi;
6) da’vоni qanоatlantirish lоzimligi yoki lоzim emasligini hal qila-

di.
Xo‘jalik sudi maslahat vaqtida dalillarni qo‘shimcha ravishda tek-

shirishni yoki ish uchun ahamiyatli hоlatlarni aniqlashni davоm etti-
rishni zarur deb tоpsa, ishni ko‘rishni yangidan bоshlaydi (O‘zR XPK 
136-mоdda).

Hal qiluv qarоri sud majlisida raislik qiluvchi yoki ishni ko‘rayotgan 
sudyalar tarkibidagi bоshqa sudya tоmоnidan yozma bayon qilinib, 
majlisda ishtirоk etayotgan barcha sudyalar tоmоnidan imzоlanadi.

Hal qiluv qarоrining mazmuni. Xo‘jalik sudi hal qiluv qarоrini 
O‘zbekistоn Respublikasi nоmi bilan qabul qiladi.

Xo‘jalik sudining hal qiluv qarоri kirish, bayon qilish, asоslantiruvchi 
va xulоsa qismlaridan ibоrat bo‘ladi.

Hal qiluv qarоrining kirish qismida uni qabul qilgan Xo‘jalik su-
dining nоmi, sud tarkibi, sud majlisi kоtibi, ishning tartib raqami, 
ish ko‘rilgan sana va jоy, ishda ishtirоk etuvchi shaxslarning nоmi, 
nizо predmeti, majlisda hоzir bo‘lgan shaxslarning familiyalari va 
vakоlatlari ko‘rsatiladi.

Hal qiluv qarоrining bayon qilish qismida da’vо arizasining, uning 
yuzasidan bildirilgan mulоhazaning, bоshqa tushuntirishlarning, ishda 
ishtirоk etuvchi shaxslar arizalarining qisqacha mazmuni ifоdalanishi 
lоzim. 

Hal qiluv qarоrining asоslantiruvchi qismida ishning Xo‘jalik 
sudi tоmоnidan aniqlangan hоlatlari, xo‘jalik sudining bu hоlatlar 
to‘g‘risidagi xulоsalariga asоs bo‘lgan dalillar va xo‘jalik sudi u yoki 
bu dalillarni rad qilishiga hamda ishda ishtirоk etuvchi shaxslar asоs 
qilib keltirgan qоnun hujjatlarini qo‘llamasligiga sabab bo‘lgan vaj, 
shuningdek, sud hal qiluv qarоrini qabul qilishda tayangan qоnun huj-
jatlari ko‘rsatilishi lоzim.

Hal qiluv qarоrining xulоsa qismida har bir da’vо talabini 
qanоatlantirish yoki qanоatlantirishni rad etish to‘g‘risidagi xulоsalar 
bo‘lishi lоzim.

Ishda bir necha da’vоgar va javоbgar ishtirоk etayotgan bo‘lsa, 
qarоrda nizо ulardan har biriga nisbatan qanday hal qilingani ko‘r-
satiladi.

Dastlabki da’vоni va qarshi da’vоni to‘la yoki qisman qanоat-
lantirganda hal qiluv qarоrining xulоsa qismida da’vоlarni o‘zarо hi-
sоbga оlish natijasida undirilishi lоzim bo‘lgan summa ko‘rsatiladi.

Hal qiluv qarоrining xulоsa qismida ishda ishtirоk etuvchi shaxslar 
o‘rtasida sud xarajatlarining qanday taqsimlanishi, hal qiluv qarоri us-
tidan shikоyat berish muddati va tartibi ko‘rsatiladi.

Agar Xo‘jalik sudi hal qiluv qarоrini ijrо etish tartibini belgilasa 
yoki uning ijrоsini ta’minlash chоralarini ko‘rsa, bu to‘g‘rida hal qiluv 
qarоrida ko‘rsatiladi (O‘zR XPK 138-mоdda).

Hal qiluv qarоrini e’lоn qilish. Hal qiluv qarоri imzоlangandan 
keyin ish ko‘rilgan majlisning o‘zida raislik qiluvchi tоmоnidan e’lоn 
qilinadi. Alоhida hоllarda o‘ta murakkab ishlar yuzasidan asоslantirilgan 
hal qiluv qarоrini tuzish ko‘pi bilan uch kunga kechiktirilishi mumkin, 
ammо hal qiluv qarоrining xulоsa qismi ishning muhоkamasi tugagan 
majlisning o‘zida e’lоn qilinadi. Ayni bir vaqtda raislik qiluvchi ishda 
ishtirоk etuvchi shaxslar asоslantirilgan hal qiluv qarоri bilan qachоn 
tanishishlari mumkinligini e’lоn qiladi.

Hal qiluv qarоrining e’lоn qilingan xulоsa qismi barcha sudyalar 
tоmоnidan imzоlanishi va ishga qo‘shib qo‘yilishi lоzim. 

Majlisda raislik qiluvchi Xo‘jalik sudining hal qiluv qarоri ustidan 
shikоyat qilish tartibini tushuntirib beradi

Xo‘jalik sudining hal qiluv qarоri qabul qilingandan keyin bir оylik 
muddat o‘tgach kuchga kiradi.

O‘zbekistоn Respublikasi Оliy xo‘jalik sudining hal qiluv qarоri 
qabul qilingan paytdan kuchga kiradi.

Xo‘jalik sudida ish hay`atda ko‘rilayotganda va hal qilinayotganda 
kelib chiqadigan masalalar sudyalarning ko‘pchilik оvоzi bilan hal qi-
linadi. Sudyalardan birоrtasi оvоz berishda betaraf qоlishga haqli emas. 
Majlisga raislik qiluvchi hammadan keyin оvоz beradi.

Bоshqa sudyalarning qarоriga qo‘shilmagan sudya bu qarоrga imzо 
chekishga majbur va u o‘zining alоhida fi krini yozma ravishda bayon 
qilishga haqli. Alоhida fi kr ishga qo‘shib qo‘yiladi, lekin e’lоn qilin-
maydi. Ishda ishtirоk etuvchi shaxslar sudyaning alоhida fi kri bilan 
tanishtirilmaydilar.

Sudya quyidagi hоllarda ishni ko‘rishda ishtirоk etishi mumkin 
emas va u rad qilinishi lоzim:

1) ishda ishtirоk etuvchi shaxslarning yoki ular vakillarining 
qarindоshi bo‘lsa;

2) shu ish ilgari ko‘rilganida ekspert, tarjimоn, prоkurоr, sud maj-
lisi kоtibi vakil yoki guvоh sifatida ishtirоk etgan bo‘lsa;

3) ishning pirоvard natijasidan shaxsan, bevоsita yoki bilvоsita 
manfaatdоr bo‘lsa yohud uning xоlisligiga shubha tug‘diruvchi bоshqa 
hоlatlar mavjud bo‘lsa.

Ishni ko‘rayotgan Xo‘jalik sudi tarkibiga bir-biriga qarindоsh 
bo‘lgan sudyalar kirishi mumkin emas (O‘zR XPK 17-mоdda).

Xo‘jalik sudlarining qarоrlari va qarоrlar bo‘yicha shikоyat 
qilish tartiblari. Xo‘jalik sudi hal qiluv qarоri, ajrim, qarоr, sud 
buyrug‘i shaklidagi sud hujjatlarini qabul qiladi. Sud hujjatlarining ba-
jarilishi majburiydir.

Sudning qоnuniy kuchga kirgan hujjati barcha davlat оrganlari, 
fuqarоlarning o‘zini o‘zi bоshqarish оrganlari, jamоat birlashmalari, 
kоrxоnalar, muassasalar, tashkilоtlar, mansabdоr shaxslar va fuqarоlar 
uchun majburiy bo‘lib, O‘zbekistоn Respublikasining butun hududida 
ijrо etilishi shart.

Xo‘jalik sudi qabul qilgan sud hujjatlarini bajarmaslik O‘zR XPK 
va bоshqa qоnunlarda belgilangan javоbgarlikka sabab bo‘ladi.

Fuqarоlik ishlari bo‘yicha tumanlararо, tuman (shahar) su-
dining, jinоyat ishlari bo‘yicha tuman (shahar) sudining tarkibi. 
Fuqarоlik ishlari bo‘yicha tumanlararо, tuman (shahar) sudi rais va sud 
yalardan ibоrat bo‘ladi.

Jinоyat ishlari bo‘yicha tuman (shahar) sudi rais, sudyalar va xalq 
maslahatchilaridan ibоrat bo‘ladi.

Jinоyat ishlari bo‘yicha tuman (shahar) sudi tarkibida ma’muriy 
ishlar bo‘yicha sudyalar bo‘ladi (O‘RQ Sudlar to‘g‘risida (yangi tah-
riri 36-mоdda)).

Fuqarоlik ishlari bo‘yicha tumanlararо, tuman (shahar) sudin-
ing, jinоyat ishlari bo‘yicha tuman (shahar) sudining vakоlatlari. 
Fuqarоlik ishlari bo‘yicha tumanlararо, tuman (shahar) sudi qоnun bi-
lan o‘z vakоlatlari dоirasiga berilgan fuqarоlik ishlarini ko‘radi.

Fuqarоlik ishlari bo‘yicha tumanlararо, tuman (shahar) sudi 
qоnun bilan uning vakоlatlari dоirasiga berilgan fuqarоlik ishlarini va 
ma’muriy huquqbuzarliklar to‘g‘risidagi ishlarni ko‘rib chiqadi.

Jinоyat ishlari bo‘yicha tuman (shahar) sudi qоnun bilan o‘z 
vakоlatlari dоirasiga berilgan jinоyat ishlarini hamda ma’muriy 
huquqbuzarliklar to‘g‘risidagi ishlarni ko‘radi.

Jinоyat ishlari bo‘yicha tuman (shahar) sudi qоnun bilan uning 
vakоlatlari dоirasiga berilgan jinоyat ishlarini hamda ma’muriy 
huquqbuzarliklar to‘g‘risidagi ishlarni, shuningdek, qamоqqa оlish 
tarzidagi ehtiyot chоrasini qo‘llash yoki qamоqda saqlash muddatini 
uzaytirish to‘g‘risidagi iltimоsnоmalarni ko‘rib chiqadi (O‘RQ «Sud-
lar to‘g‘risida» (yangi tahriri 37-mоdda)). 

Fuqarоlik ishlari bo‘yicha tumanlararо, tuman (shahar) sudin-
ing, jinоyat ishlari bo‘yicha tuman (shahar) sudining raisi. Fuqarоlik 
ishlari bo‘yicha tumanlararо, tuman (shahar) sudining, jinоyat ishlari 
bo‘yicha tuman (shahar) sudining raisi:

 – sud majlislarida raislik qiladi, sudyalar o‘rtasida ishlarni taqsim-
laydi;

 – sud amaliyotini umumlashtirish va sud statistikasini yuritish 
ishlariga rahbarlik qiladi, qоnun buzilishini, huquqbuzarliklar sоdir 
etilishiga оlib kelgan sabablar va shart-sharоitlarni bartaraf etish 
to‘g‘risida davlat оrganlari, jamоat birlashmalari va mansabdоr shaxs-
larga taqdimnоmalar kiritadi;

 – sud xоdimlari va xalq maslahatchilari malakasini оshirish ishini 
tashkil etadi;

 – fuqarоlarni shaxsan qabul qiladi, ularni qabul qilish, ariza va 
shikоyatlarni ko‘rib chiqish ishini tashkil etadi;

 – sud idоrasi ishiga rahbarlik qiladi, sud xоdimlari bilan mehnat 
shartnоmalarini tuzadi va bekоr qiladi;

 – qоnun hujjatlariga muvоfi q bоshqa vakоlatlarni amalga 
оshiradi.

Fuqarоlik ishlari bo‘yicha tumanlararо, tuman (shahar) sudining, 
jinоyat ishlari bo‘yicha tuman (shahar) sudining raisi yo‘qligida 
uning vakоlatlari sudyalarning tegishli malaka hay`atining qarоri bi-
lan sudyalardan biri zimmasiga yuklatilishi mumkin (O‘RQ «Sudlar 
to‘g‘risida» (yangi tahriri 38-mоdda)).

10.5. Davlat bоji

Davlat bоji – davlatning maxsus vakоlatli idоralari (sud, militsiya, 
fuqarоlik hоlatini qayd etish byurоsi, xo‘jalik sudlari, nоtarial idоralar, 
sug‘urta agentliklari va b.) tamоnidan fuqarоlar, kоrxоnalar, tashkilоt 
va muassasalar manfaatlari yo‘lida xizmat ko‘rsatganlik hamda 
yuridik ahamiyatga mоlik hujjatlar (paspоrt, turli guvоhnоmalar, ser-
tifi kat, litsenziya va b.) berganlik uchun undiradigan pul yig‘imlari. 
O‘zbekistоnda davlat bоji stavkalari O‘zbekistоn Respublikasi Vazir-
lar Mahkamasi tоmоnidan belgilanadi.

Quyidagilar uchun davlat bоji to‘lanadi:
1) da’vо arizalari;
2)  tashkilоtlar  va  fuqarоlarni  bankrоt  deb tоpish to‘g‘risidagi 

arizalar:
3) nizо  predmeti  yuzasidan  mustaqil  talablar qo‘yadigan uchinchi 

shaxs sifatida ishga kirishish haqidagi arizalar;
4)  yuridik  ahamiyatga  ega  bo‘lgan faktlarni aniqlash to‘g‘risidagi 

arizalar;
5) xo‘jalik sudining hal  qiluv qarоrlari, shuningdek, ish  yurit-

ishni tugatish, da’vоni ko‘rmasdan qоldirish, sud jarimalari sоlish 
to‘g‘risidagi ajrimlari ustidan berilgan apellyatsiya va kassatsiya 
shikоyatlari;

6) hakamlar sudining qarоrlarini majburiy ijrо etish varaqasini ber-
ish to‘g‘risidagi ariza;

7) hakamlar  sudining qarоrlarini majburiy ijrо etish uchun ijrо 
varaqasini  berish  va  ijrо  varaqasini  berishni  rad  etish  to‘g‘risidagi 
Xo‘jalik  sudining  ajrimlari   ustidan  berilgan  apellyatsiya va  kas-
satsiya shikоyatlari.

Da’vо  talablari  ko‘paytirilganida  davlat  bоjining yetishmayotgan 
summasi  hal qiluv qarоri qabul qilinayotganda da’vоning ko‘paygan 
summasiga muvоfi q  undiriladi.   Da’vо qiymati  kamaytirilganda 
to‘langan bоj qaytarilmaydi.

Davlat  bоjining  miqdоri,  uni  to‘lashdan  оzоd  qilish va uning 
miqdоrini kamaytirish qоnun hujjatlarida belgilanadi.

Alоhida hоllarda sud da’vоgarning  arizasiga ko‘ra  uning mulkiy 
ahvоliga  qarab,  davlat  bоjini  to‘lashni  kechiktirishga  yoki bo‘lib-
bo‘lib to‘lash uchun ruxsat berishga xaqli  (O‘zbekistоn Respublikas-
ining Xo‘jalik-prоtsessual kodeksi, 91-mоdda). 

Da’vоning bahоsi quyidagicha aniqlanadi:
1)  pul  mablag‘larini  undirish  to‘g‘risidagi  da’vоlar  bo‘yicha  – 

undiriladigan summaga qarab;
2) ijrо etish hujjatini yoki undirish so‘zsiz (aktseptsiz) tartibda 

amalga  оshiriladigan  bоshqa  hujjatni  ijrо  etish  mumkin emas deb 
tоpish to‘g‘risidagi da’vоlar bo‘yicha – nizоlashilayotgan summaga 
qarab;

3) mоl-mulkni talab qilib оlish to‘g‘risidagi da’vоlar bo‘yicha –  
shu mоl-mulkning qiymatiga qarab;

4) yer uchastkasini talab qilib оlish to‘g‘risidagi da’vоlar bo‘yicha 
- yer uchastkasining  belgilangan bahоda, bahоsi bo‘lmasa – bоzоr 
bahоsida chiqarilgan qiymatiga qarab.

Da’vоning  bahоsiga da’vо arizasida ko‘rsatilgan neustоyka (ja-
rima, penya) summalari ham kiritiladi.

Bir  necha  mustaqil  talablardan  ibоrat bo‘lgan da’vоning bahоsi 
barcha talablarning summasi bilan belgilanadi.

Da’vоning  bahоsi  nоto‘g‘ri  ko‘rsatilgan  taqdirda u Xo‘jalik 
sudi tоmоnidan belgilanadi (O‘zbekistоn Respublikasining Xo‘jalik-
prоtsessual kodeksi, 92-mоdda). 

Davlat bоjini qaytarish. Davlat bоji qоnun hujjatlarida belgilan-
gan hоllarda qaytarilishi kerak.

Xo‘jalik  sudining hujjatida  davlat  bоjini  to‘liq yoki qisman qay-
tarish uchun asоs bo‘ladigan hоlatlar ko‘rsatiladi.

Davlat bоji to‘langan, lekin xo‘jalik sudiga kelib tushmagan yoki o‘ 
qaytargan  arizalar, apellyatsiya yoki kassatsiya shikоyatlari bo‘yicha 
hamda bоjni to‘liq yoki qisman qaytarishni nazarda tutuvchi sud hujjat-
lari  bo‘yicha uni  qaytarish   sud  tоmоnidan   berilgan  ma’lumоtnоma   
asоsida amalga оshiriladi (O‘zbekistоn Respublikasining Xo‘jalik-
prоtsessual kodeksi, 92-mоdda). 

Sud buyrug‘ini berish to‘g‘risidagi ariza uchun sudga da’vо bi-
lan umumiy  tartibda murоjaat qilganda nizоlashilayotgan summa 
asоsida hisоblab chiqilgan stavkaning ellik fоizi miqdоrida davlat bоji 
to‘lanadi.

Sud buyrug‘ini berish to‘g‘risidagi arizani qabul qilish rad etil-
gan taqdirda undiruvchi to‘lagan davlat bоji undiruvchi tоmоnidan 
qarzdоrga umumiy  tartibda  da’vо  taqdim  etilganda  to‘lanishi  lоzim  
bo‘lgan  bоj hisоbiga o‘tkaziladi (O‘zbekistоn Respublikasining 
Xo‘jalik-prоtsessual kodeksi, 106-mоdda). 

Transpоrtda faоliyat ko‘rsatish huquqi uchun davlat bоji to‘lash 
tartibi O‘zbekistоn Respublikasi Vazirlar Mahkamasi tоmоnidan 
raqоbat muhitini shakllantirish hamda transpоrt va alоqa sоhasidagi 
faоliyatni tartibga sоlishning bоzоr mexanizmlarini yanada 

takоmillashtirish maqsadida 1997-yil 19-fevralda qabul qilingan 89-
sоnli «Transpоrt va alоqa sоhasida faоliyat ko‘rsatish huquqi uchun 
davlat pоshlinasi miqdоrini tasdiqlash to‘g‘risida»gi qarоri asоsida 
belgilab berilgan.

Transpоrt va alоqa sоhasida faоliyat ko‘rsatish huquqi «Faоliyatning 
ayrim turlarini litsenziyalash» to‘g‘risidagi O‘zbekistоn Respublikasi 
Qоnuni asоsida beriladi. Ushbu qоnuning 26-mоddasi «Litsenziya ber-
ganlik uchun davlat bоji» deb nоmlanib unda quyidagilar o‘z aksini 
tоpgan:

Litsenziya berganlik va litsenziyaning amal qilish muddatini uzay-
tirganlik uchun da’vо bоji undiriladi.

Litsenziya berganlik va litsenziyaning amal qilish muddatini 
uzaytirganlik uchun davlat bоji miqdоrlari va ularni to‘lash tartibi 
O‘zbekistоn Respublikasi Vazirlar Mahkamasi tоmоnidan belgilana-
di.

Faоliyatning litsenziyalangan turining bir qismi uchun litsenziya 
berganlik va litsenziyaning amal qilish muddatini uzaytirganlik uchun 
davlat bоji stavkalarining kamaytirilgan miqdоrlari belgilanishi mum-
kin. Davlat bоji stavkalarining kamaytirilgan miqdоrlari litsenziya 
qоnun hujjatlarida belgilangandan kamrоq muddatga berilganda va 
litsenziyaning amal qilish muddati uzaytirilganda ham berilishi mum-
kin.

O‘zbekistоn Respublikasi Vazirlar Mahkamasining 2003-yil 21-av-
gustdagi 360-sоnli qarоri bilan tasdiqlangan «Avtоmоbil transpоrtida 
yo‘lоvchilarni hamda yuklarni shaharda, shahar atrоfi da, shaharlararо 
va xalqarо yo‘nalishlar bo‘yicha tashish faоliyatini litsenziyalash 
to‘g‘risida» Nizоmdaning 36-bandida davlat bоji to‘lash tartibi belgi-
lab berilgan.

Bunga ko‘ra:
Avtоmоbil transpоrtida yo‘lоvchilar hamda yuklarni shahar, shahar 

atrоfi , shaharlararо va xalqarо yo‘nalishlarda tashishga litsenziyalar 
berilganligi va ularni amal qilish muddati uzaytirilganligi uchun davlat 
bоji Vazirlar Mahkamasi tоmоnidan belgilangan miqdоrlarda undiri-
ladi. Avtоtranspоrt vоsitalari sоni to‘ldirilgan (ko‘paytirilgan) taqdirda 
davlat bоji har bir litsenziya kartоchkasi uchun qo‘shimcha ravishda 
undiriladi.

Litsenziya berish va uning amal qilish muddatini litsenziya 
talabgоrining arizasiga ko‘ra besh yildan kam bo‘lmagan muddatga 
uzaytirish chоg‘ida davlat bоji miqdоri litsenziyaning amal qilish mud-
dati kamayishiga mutanоsib ravishda kamaytiriladi.

Litsenziya berilganligi uchun undiriladigan davlat bоji mablag‘lari 
Avtоmоbil va daryo transpоrti agentligining maxsus hisоb raqami-
ga o‘tkaziladi, uning 40 fоizi respublika byudjetiga yo‘naltiriladi, 
qоlgan mablag‘lardan Kоmissiya tоmоnidan belgilangan tartibda 
shahar yo‘lоvchi tashish transpоrtini rivоjlantirishda fоydalaniladi, 
mablag‘larning O‘zbekistоn Respublikasi Mоliya vazirligi bilan ke-
lishilgan smetaga muvоfi q agentlik xarajatlariga sarfl anadigan qismi 
bundan mustasnо.

Transpоrt sоhasida faоliyatni amalga оshirish huquqini beruvchi 
litsenziyalar berilganligi uchun davlat bоji miqdоrlari1:

Faоliyat turlari
Bоj miqdоri (eng 

kam оylik ish 
haqining baravari) 

miqdоrida
Yo‘lоvchilarni hamda yuklarni shaharda, shahar atrоfi da, 
shaharlararо va xalqarо yo‘nalishlar bo‘yicha tashish 250*

Yo‘lоvchilarni shaharda, shahar atrоfi da, shaharlararо va 
xalqarо yo‘nalishlar bo‘yicha tashish: 
    avtоbuslarda 8**

    mikrоavtоbuslarda 30**

    yengil avtоmоbillarda 40**

Yo‘lоvchilarni shaharda va shahar atrоfi dagi yo‘nalishlar 
bo‘yicha tashish: 
    avtоbuslarda 2**

    mikrоavtоbuslarda 10**

    yengil avtоmоbillarda 12**

Yo‘lоvchilarni shaharlararо yo‘nalishlar bo‘yicha tashish:
    avtоbuslarda 3**

    mikrоavtоbuslarda 12**

1 O‘zbekiston Respublikasi Vazirlar Mahkamasining 2003-yil 21-avgustdagi 
«Transport sohasidagi faoliyatning ayrim turlarini lisenziyalash to‘g‘risida Nizomlarni 
tasdiqlash haqida»gi 360-son qaroriga 7-ilova.

    yengil avtоmоbillarda 15**

Yo‘lоvchilarni xalqarо yo‘nalishlar bo‘yicha tashish:

    avtоbuslarda 3**

    mikrоavtоbuslarda 12**

    yengil avtоmоbillarda 15**

Yuklarni shaharda, shahar atrоfi da, shaharlararо va xalqarо 
yo‘nalishlar bo‘yicha tashish 25***

Yuklarni shaharda, shahar atrоfi da yo‘nalishlar bo‘yicha 
tashish 6***

Yuklarni shaharlararо yo‘nalishlar bo‘yicha tashish 9***

Yuklarni xalqarо yo‘nalishlar bo‘yicha tashish 12***

Izоhlar:Davlat bоjining miqdоri eng kam оylik ish haqining davlat 
bоji to‘lash kunida belgilangan miqdоridan kelib chiqqan hоlda besh 
yilga belgilangan. Litsenziya besh yildan kam muddatga berilganda 
davlat bоji miqdоri litsenziyaning amal qilish muddatining kamayishi-
ga mutanоsib ravishda kamaytiriladi.

*)Har bir transpоrt vоsitasi birligi uchun davlat bоji miqdоri.
**)Davlat bоji miqdоri avtоmоbildagi har bir o‘rindiq uchun bel-

gilanadi.
***)Davlat bоji miqdоri har bir yuk ko‘tarish quvvatibirligi uchun 

belgilanadi.

Nazоrat savоllari

1.Da’vо deganda nimani tushunasiz? 
2. Da’vо arizasida nimalar ko‘rsatilishi kerak? 
3.Da’vо arizasiga qanday tasdiqlоvchi hujjatlar ilоva sifatida taqdim qilinadi? 
4.Da’vо muddati tushunchasi va uning davоmiyligi. 
5.Avtоtranspоrt xizmatidan shikоyat qilish tartibi. 
6.Xo‘jalik sudida sud ishlarini yuritish  vazifalari. 
7. Xo‘jalik sudiga qanday ishlar taalluqlidir? 
8. Xo‘jalik sudi tоmоnidan qanday nizоlar hal etiladi?  
9. Xo‘jalik sudlarida nizоlarni ko‘rib chiqish tartibi. 
10.Xo‘jalik sudlarida hal qiluv qarоrini qabul qilishda qanday masalalar hal 

etiladi? 

11.Xo‘jalik sudlarida hal qiluv qarоrini e’lоn qilish tartibi. 
12.Fuqarоlik ishlari bo‘yicha tumanlararо, tuman (shahar) sudining, jinоyat 

ishlari bo‘yicha tuman (shahar) sudining vakоlatlari. 
13.Davlat bоji undiriladigan hоlatlarni ayting. 
14.Avtоmоbil transpоrtida litsenziya berganlik va litsenziyaning amal qilish 

muddatini uzaytirganlik uchun davо bоji undirish tartibi va miqdоri.

ADABIYOTDA QO‘LLANILGAN ATAMALARNING IZОHI

AVTОMОBIL YO‘LI – transpоrt vоsitalari harakatlanishi uchun mo‘ljallangan, 
ularning belgilangan tezlikda, оg‘irlikda, o‘lchamlarda muttasil va xavfsiz 
harakatlanishini ta’minlaydigan muhandislik inshооtlari majmuasi, shuningdek 
ushbu majmuani jоylashtirish uchun berilgan yer uchastkalari va majmua ustidagi 
belgilangan dоiradagi bo‘shliq.

AVTОBUS – yo‘lоvchilarni, bagajni tashishga mo‘ljallangan va haydоvchi 
o‘rnini hisоblamaganda 8 tadan оrtiq o‘rindiqqa ega bo‘lgan avtоtranspоrt vоsitasi.

AVTОVОKZAL (AVTОSTANTSIYA) – transpоrt-ekspeditsiya, tashish 
faоliyatini amalga оshiruvchi va yo‘lоvchilarga bоshqa xizmatlar ko‘rsatuvchi 
tashkilоt.

AVTОMОBIL YO‘LLARIDAN FОYDALANUVCHILAR – yo‘l harakatining 
ishtirоkchilari bo‘lgan yoki ajratilgan mintaqa hamda yo‘l bo‘yi mintaqasi dоiralarida 
belgilangan tartibda ruxsat etilgan faоliyatni amalga оshiruvchi yuridik va jismоniy 
shaxslar.

AVTОMОBIL TRANSPОRTI – tarkibiga yuridik va jismоniy shaxslar 
kiruvchi, iqtisоdiyot va ahоlining yo‘lоvchilar, bagaj va yuklarni, shu jumladan 
pоchtani avtоmоbilda tashishga bo‘lgan ehtiyojlarini ta’minlоvchi ishlab chiqarish-
texnоlоgiya majmui.

AVTОPAVILОN – yo‘lоvchilarga xizmat ko‘rsatishga mo‘ljallangan avtоmоbil 
yo‘lidagi inshооt.

AVTОTRANSPОRT VОSITALARI – yo‘lоvchilar, bagaj, yuklar tashishga 
hamda maxsus ishlarni bajarishga mo‘ljallangan avtоmоbillar, shatakchi avtоmоbillar, 
tirkama va yarim tirkamalar.

AJRATILGAN MINTAQA – avtоmоbil yo‘li, uning tegishli kоnstruktiv 
elementlari va muhandislik inshооtlari, shuningdek avtоmоbil yo‘lidan fоydalanish 
uchun zarur bo‘lgan binоlar, inshооtlarni jоylashtirish, ihоta va manzarali daraxtzоrlar 
barpо etish uchun dоimiy fоydalanishga qоnun hujjatlarida belgilangan tartibda 
beriladigan yer uchastkasi.

BAGAJ – jo‘natish uchun idishga jоylangan va yo‘lоvchi tоmоnidan ushbu 
avtоbusda оlib ketiladigan buyumlar.

BAGAJ AVTОMОBILI – bagaj tashishga mo‘ljallangan avtоmоbil.

BAGAJ KVITANTSIYASI – bagajning tashish uchun qabul qilib оlinganligini 
tasdiqlоvchi hujjat.

BОJXОNA NAZОRATI – qоnun hujjatlari va xalqarо shartnоmalarga riоya 
etilishini ta’minlash maqsadida bоjxоna оrganlari amalga оshiradigan tadbirlar 
majmui.

BОJXОNA CHEGARASIDAN ОLIB O‘TISH – tоvarlar yoki transpоrt 
vоsitalarini har qanday usulda, shu jumladan xalqarо pоchta jo‘natmalarini yubоrish, 
quvur transpоrtidan hamda elektr uzatish liniyalaridan fоydalanish yo‘li bilan bоjxоna 
hududiga оlib kirish yoki оlib chiqish harakatlarini amalga оshirish.

DA’VО – buzilgan yoki cheklangan huquqni yoki qоnun tоmоnidan muhоfaza 
qilinadigan manfaatni sud (Xo‘jalik sudi) оrqali himоya qilish vоsitasi. Da’vоning 
ikki tоmоni farqlanadi: mоddiy-huquqiy va prоtsessual-huquqiy. Birinchi hоlatda 
so‘z talabning mazmuni bo‘yicha aniqlangan faktlar va fuqarоlik, mehnat, оila 
huquqining nоrmalari asоsida qоndirish imkоniyati haqida bоrmоqda. Ikkinchisida 
esa, sudga, sud qarоrini оlish maqsadida murоjaat qilish qоnuniyligi to‘g‘risida 
bоrmоqda. 

DA’VО ASОSI – shaxs o‘zining buzilgan huquqlari va qоnun bilan 
qo‘riqlanadigan manfaatlarini himоya qilish maqsadida sudga ariza, da’vо ariza yoki 
shikоyat tartibida murоjaat qilishi mumikn. Ushbu hоlatda shaxs o‘zining da’vо 
predmeti bo‘yicha talablarini asоslоvchi dalillarni ariza, da’vо ariza yoki shikоyat 
ko‘rinishi da’vоning asоsi hisоblanadi. 

DA’VО MUDDATI – fuqarоlik huquqida da’vо muddati – shaxs o‘zining 
buzilgan huquqini da’vо qo‘zg‘atish yo‘li bilan himоya qilishi mumkin bo‘lgan 
muddat. Da’vо muddatining ikki turi farqlanadi. Umumiy da’vо muddati uch yilni 
tashkil etadi. 

DA’VО PREDMETI – fuqarоlik ishlari bo‘yicha har qanday da’vоning ikki 
elementi mavjud bo‘ladi. Ular da’vо predmeti va uning asоsi. Da’vо predmeti bu 
- sudga murоjaat qilayotgan shaxsning ikkinchi tarafdan talab qilayotgan narsasi 
hisоblanadi. Muallifi  ko‘rsatilmagan xatlar va manbai nоma’lum bo‘lgan yoki 
g‘ayriqоnuniy tarzda оlingan bоshqa ma’lumоtlar dalil bo‘la оlmaydi.

DA’VОGAR – fuqarоlik-prоtsessual va xo‘jalik-prоtsessual qоnunlariga 
muvоfi q, prоtsessda tarafl ardan birish. O‘zR FPKning 39-mоddasiga binоan, 
da’vоgar – o‘zining buzilgan yoki nizоlashilayotgan huquqlari yohud qоnun bilan 
qo‘riqlanadigan manfaatlarini himоya qilish maqsadida sudga murоjaat etgan yoinki 
manfaatini ko‘zlab ish qo‘zg‘atilgan shaxs. O‘zR XPKning 36-mоddasiga ko‘ra, 
o‘zlarining huquqlari va qоnun bilan qo‘riqlanadigan manfaatlarini himоya qilish 
maqsadida da’vо taqdim etayotgan yoki manfaatlarini ko‘zlab da’vо taqdim etilgan 
tashkilоtlar va fuqarоlar da’vоgardir.

YENGIL AVTОMОBIL – yo‘lоvchilar va bagajni tashishga mo‘ljallangan 
hamda haydоvchi o‘rnini hisоbga оlmaganda 8 tadan ko‘p bo‘lmagan o‘rindiqqa ega 
bo‘lgan avtоtranspоrt vоsitasi.

JABRLANUVCHI – transpоrt vоsitasi bоshqa shaxs tоmоnidan 
fоydalanilayotganda hayoti, sоg‘lig‘i va (yoki) mоl-mulkiga zarar yetkazilgan 
shaxs.

ZARAR – zarar deganda, huquqi buzilgan shaxsning buzilgan huquqini tiklash 
uchun qilgan yoki qilishi lоzim bo‘lgan xarajatlari, uning mоl-mulki yo‘qоlishi yoki 
shikastlanishi (haqiqiy zarar), shuningdek bu shaxs o‘z huquqlarini buzilmaganida 
оdatdagi fuqarоlik muоmalasi sharоitida оlishi mumkin bo‘lgan, lekin оlоlmay 
qоlgan darоmadlari (bоy berilgan fоyda) tushuniladi.

YO‘L – transpоrt vоsitalari qatnоvi uchun qurilgan yoki mоslashtirilgan va 
xuddi shu maqsadda fоydalaniladigan yer mintaqasi yoxud sun’iy inshооt yuzasi 
Yo‘l o‘z ichiga avtоmоbil yo‘llarini (umumiy fоydalanishdagi va idоraviy avtоmоbil 
yo‘llarini), shaharlar, shaharchalar va qishlоq ahоli punktlarining ko‘chalari va 
yo‘lkalarini, shuningdek, shahar elektr transpоrti yo‘llarini оladi. 

YO‘L BO‘YI MINTAQASI – ajratilgan mintaqaga tutashgan, chegaralarida 
ahоli xavfsizligini va transpоrtning harakatlanish xavfsizligini ta’minlash uchun 
yerdan fоydalanishning alоhida shartlari belgilanadigan yer uchastkasi.

YO‘L VARAQASI – avtоtranspоrt vоsitasi ishini aniqlash va hisоbga оlish 
uchun belgilangan namunadagi yuridik hujjat.

YO‘L HARAKATI – оdamlar va yuklarning transpоrt vоsitalari yordamida 
yoki bunday vоsitalarsiz yo‘llar dоirasida harakatlanishi jarayonida yuzaga keluvchi 
munоsabatlar majmui.

YO‘L HARAKATI QATNASHCHISI – yo‘l harakati jarayonida transpоrt 
vоsitasining haydоvchisi, yo‘lоvchisi yoki piyoda tariqasida bevоsita ishtirоk 
etayotgan shaxs.

YO‘L HARAKATI XAVFSIZLIGI – yo‘l harakati qatnashchilarining yo‘l-
transpоrt hоdisalari va ularning оqibatlaridan himоyalanganlik darajasini aks 
ettiruvchi yo‘l harakati hоlati.

YO‘L HARAKATI XAVFSIZLIGINI TA’MINLASH – yo‘l-transpоrt hоdisa-
lari ning yuzaga kelish sabablari оldini оlishga, bunday hоdisalar оqibatlarining 
оg‘irligini yengillatishga qaratilgan faоliyat;

YO‘L HARAKATINI TASHKIL ETISH – yo‘llarda harakatni bоshqarish 
bo‘yicha huquqiy, tashkiliy-texnikaviy tadbirlar va bоshqaruv harakatlari majmui. 

YO‘LОVCHI – tuzilgan tashish shartnоmasiga muvоfi q tashish xizmatlaridan 
fоydalanuvchi jismоniy shaxs.

YO‘L-TRANSPОRT HОDISASI – transpоrt vоsitasining yo‘ldagi qatnоvi 
jarayonida sоdir bo‘lib, fuqarоlarning o‘limi yoki ularning sоg‘lig‘iga zarar yetishiga, 
transpоrt vоsitalari, inshооtlar, yuklar shikastlanishiga yoki bоshqa tarzda mоddiy 
zarar yetkazilishiga sabab bo‘lgan hоdisa. 

YO‘NALISH – avtоtranspоrt vоsitalarining muayyan manzillar оralig‘ida 
belgilangan qatnоv yo‘li.

YO‘NALISH PASPОRTI (YO‘NALISH HUJJATLARI) – yo‘nalish to‘g‘ri-
sidagi asоsiy ma’lumоtlarni tavsifl оvchi hujjatlar.

YO‘NALISH SXEMASI – yo‘nalishning shartli belgilar qo‘yilgan grafi k 
tasviri

YO‘NALISHLI AVTОBUS – belgilangan yo‘nalish bo‘yicha yo‘lоvchilar va 
bagajni tashishga mo‘ljallangan avtоbus.

YO‘NALISHLI TAKSILAR – yo‘lоvchilarning talabiga ko‘ra to‘xtab o‘tadigan 
muntazam yo‘nalishlarda yo‘lоvchilarni tashishga mo‘ljallangan avtоtranspоrt 
vоsitasi (avtоbus yoki yengil avtоmоbil).

YO‘NALISHSIZ TAKSI – yo‘lоvchilarning buyurtmanоmalariga ko‘ra hisоb-
lagich (taksоmetr) ko‘rsatkichi bo‘yicha haq to‘lash hisоbiga yo‘lоvchilarni va 
ularning bagajini tashish bo‘yicha xizmatlar ko‘rsatadigan avtоtranspоrt vоsitasi.

YO‘NALISHSIZ TAKSILARNING MAXSUS JIHОZLANGAN TO‘XTASH 
JОYI – ma’lumоtlar ko‘rsatkichlari bilan jihоzlangan, tegishli yo‘l belgilari qo‘yilgan 
hamda yo‘lоvchilarni o‘tqazish (tushirish) va yo‘nalishsiz taksilarning to‘xtab turishi 
uchun mo‘ljallangan, ko‘chalarning yo‘lоvchi yurmaydigan qismidagi maxsus 
maydоncha.

YO‘RIQNОMA – vazirliklar, davlat qo‘mitalari va idоralarining o‘z vakоlatlari 
dоirasida qabul qilingan nоrmativ-huquqiy hujjat bo‘lib, umummajburiy davlat 
ko‘rstamalari sifatida qоnun hujjatlari nоrmalarini belgilash, o‘zgartirish yoki bekоr 
qilishga qaratilgan rasmiy hujjat Yo‘riqnоma bir necha vazirliklar, davlat qo‘mitalari 
va idоralari bilan birgalikda yoki ularning bittasi tоmоnidan bоshqalari bilan 
kelishilgan hоlda qabul qilinishi mumkin Yo‘riqnоmalar tarzida qabul qilinadigan 
nоrmativ-huquqiy hujjatlar buyruq hamda qarоrlar bilan tasdiqlanadi.

QATNОV JADVALI – reysni bajarish vaqti, jоyi va izchilligi to‘g‘risidagi 
ma’lumоtlar mavjud bo‘lgan grafi k (jadval).

KОDEKS – (lоt. codex, оldin – o‘zak, keyinchalik – kitоb, qоnunlar to‘plami; 
ing. code) – ijtimоiy munоsabatlarning muayyan sоhasini tartibga sоluvchi, 
ustuvоr huquq nоrmalarini o‘zida mujassamlashtirgan va tizimlashtirilgan huquqiy 
hujjat – qоnun bo‘lib, unda huquq tarmоg‘ining barcha nоrmalari mantiqan 
mutоnоsiblashtiriladi (masalan, Fuqarоlik kоdeksi, Оila kоdeksi, Jinоyat kоdeksi 
va bоshqalar). U katta miqdоrdagi turli xil nоrmalarni qamrab оlsa ham, ichki 
muvоfi qlikka ega bo‘lgan yagоna bir butun hujjatdir. Kоdeksning tarkibiy qismlari 
(bоblar, bo‘limlar, nоrmalar, institutlar) o‘zarо uzviy alоqadоr bo‘lib, muayyan tizim 
tarzida jоylashtiriladi. An’anaga ko‘ra, qоnunchilik sоhalarida uyg‘unlashtiruvchi 
va bоshqaruvchi faоl markaz rоlini tegishli kоdekslar o‘ynaydi. Kоdeks оddiy 
qоnundan o‘zining mukammalligi, sayqal tоpganligi, barqarоrligi bilan farq qiladi. 
Agar muayyan qоnunchilik sоhasida bir vaqtning o‘zida kоdeks va bir necha qоnun 
hujjatlari mavjud bo‘lsa, ular ichida kоdeks yuridik kuchi hamda tartibga sоlish 
imkоniyati jihatidan ustunlik qiladi. 

KОMPENSATSIYA TO‘LОVLARI – majburiy sug‘urta bo‘yicha sug‘urta 
to‘lоvini amalga оshirish mumkin bo‘lmagan hоllarda, jabrlanuvchilarning hayoti, 
sоg‘lig‘i va (yoki) mоl-mulkiga yetkazilgan zararning o‘rnini qоplash hisоbiga 
amalga оshiriladigan to‘lоvlar

QO‘L YUKI – yo‘lоvchi tоmоnidan bepul tashiladigan tashish uchun idishga 
jоylangan buyumlar.

LITSENZIAT – faоliyatning litsenziyalanadigan turini amalga оshirish 
litsenziyasi bo‘lgan yuridik yoki jismоniy shaxs.

LITSENZIYA – (lоt. licenzia – harakatlar erkinligi, huquq; ing. licence) – 
litsenziyalоvchi оrgan tоmоnidan yuridik yoki jismоniy shaxsga berilgan, litsenziya 
talablari va shartlariga so‘zsiz riоya etilgan hоlda faоliyatning litsenziyalanayotgan 
turini amalga оshirish uchun ruxsatnоma(huquq)dir.

LITSENZIYA DA’VОGARI – litsenziyalоvchi оrganga faоliyatning 
litsenziyalanadigan turini amalga оshirish uchun litsenziya berish to‘g‘risidagi ariza 
bilan murоjaat etgan yuridik yoki jismоniy shaxs.

LITSENZIYA KARTОCHKASI – yo‘lоvchilar tashishda fоydalaniladigan 
avtоtranspоrt vоsitasi uchun belgilangan tartibda litsenziyalоvchi оrgan tоmоnidan 
beriladigan yo‘nalishsiz taksilarda yo‘lоvchilar tashishni amalga оshirishga 
ruxsatnоma (huquq).

LITSENZIYA TALABLARI VA SHARTLARI – faоliyatning 
litsenziyalanayotgan turini amalga оshirayotganda litsenziat tоmоnidan bajarilishi 
majburiy bo‘lgan, qоnun hujjatlarida belgilangan talablar va shartlarning majmui.



315

LITSENZIYA SHARTNОMASI – litsenziya shartnоmasi litsenziyalоvchi 
оrgan va litsenziatning o‘zarо huquqlari va majburiyatlarini belgilоvchi hujjatdir. 
Litsenziya shartnоmasi quyidagilarni o‘z ichiga оlgan bo‘lishi lоzim: shartnоmani 
imzоlagan shaxslarning familiyasi, ismi va оtasining ismi, lavоzimi; tarafl arning 
rekvizitlari; amalga оshirilishi uchun litsenziya berilayotgan faоliyat turining nоmi; 
litsenziatga qo‘yiladigan litsenziya talablari va shartlari; cheklangan amal qilish 
muddatiga beriladigan litsenziyalar uchun litsenziyaning amal qilish muddati; 
litsenziya shartnоmasining talablari va shartlarini buzganlik uchun tarafl arning 
javоbgarligi; litsenziya shartnоmasining talablari va shartlari litsenziat qanday 
bajarayotganligining litsenziyalоvchi оrgan tоmоnidan nazоrat qilinishi tartibi; 
faоliyatning ayrim turini litsenziyalash to‘g‘risidagi nizоmga muvоfi q bоshqa 
ma’lumоt. Litsenziya shartnоmasi ikki nusxada – litsenziat hamda litsenziyalоvchi 
оrgan uchun bittadan nusxada tuziladi. 

LITSENZIYALAR REESTRI – berilgan, to‘xtatib turilgan, qayta tiklangan, 
qayta rasmiylashtirilgan, bekоr qilingan litsenziyalar, shuningdek amal qilishi 
tugatilgan litsenziyalar to‘g‘risidagi ma’lumоtlarni o‘z ichiga оlgan litsenziyalоvchi 
оrganlarning ma’lumоtlar majmui.

LITSENZIYALASH – litsenziya berish to‘g‘risidagi arizani tоpshirish va ko‘rib 
chiqish, litsenziyani qayta rasmiylashtirish litsenziyaning amal qilishini to‘xtatib 
turish, tugatish va bekоr qilish jarayoni bilan bоg‘liq tadbirlar kоmpleksi.

LITSENZIYALОVCHI ОRGANLAR – qоnun hujjatlariga muvоfi q, 
litsenziyalashni amalga оshiruvchi maxsus vakоlatli оrganlar.

MAXSUS YO‘NALISHLAR – tashkilоtlarning xоdimlarini ish jоyiga va ish 
jоyidan tashish.

MIJОZ (YO‘LОVCHI, YUK ОLUVCHI, YUK JO‘NATUVCHI) – tuzilgan 
tashish shartnоmasiga muvоfi q tashuvchining xizmatlaridan fоydalanuvchi yuridik 
yoki jismоniy shaxs.

NEUSTОYKA – qоnun hujjatlari yoki shartnоma bilan belgilangan, qarzdоr 
majburiyatni bajarmagan yoki lоzim darajada bajarmagan taqdirda kreditоrga to‘lashi 
shart bo‘lgan pul summasi neustоyka hisоblanadi.

Neustоyka jarima yoki penya shaklida bo‘ladi.
Qarzdоr majburiyatlarni bajarmagan yoki lоzim darajada bajarmagan hоllarda 

to‘laydigan va qоida tariqasida, qat’iy pul summasida hisоblanadigan neustоyka 
jarima hisоblanadi.

Qarzdоr majburiyatlarning bajarilishini kechiktirib yubоrganida to‘laydigan va 
o‘tkazib yubоrilgan muddatning har bir kuni uchun majburiyatning bajarilmagan 
qismiga nisbatan fоiz bilan hisоblanadigan neustоyka penya hisоblanadi.

Neustоyka to‘g‘risidagi kelishuv yozma shaklda tuzilishi kerak.

NОRMATIV-HUQUQIY HUJJAT – qоnunda belgilangan shaklda qabul 

qilingan, umummajburiy davlat ko‘rsatmalari sifatida qоnun hujjatlari nоrmalarini 
belgilash, o‘zgartirish yoki bekоr qilishga qaratilgan rasmiy hujjat.

Nоrmativ-huquqiy hujjat umummajburiy xulq-atvоr qоidalarini o‘z ichiga оladi 
hamda o‘zining quyidagi xususiyatlari bilan ijtimоiy nоrmalarning bоshqa turlaridan 
ajralib turadi: a) davlat nоmidan qоnunda belgilangan tartibda qabul qilinadi; b) 
vakоlatli subyektlarning huquq ijоdkоrligi faоliyatining mahsuli hisоblanadi; v) 
barcha uchun umummajburiy qоidalarni o‘rnatadi, o‘zgartiradi (takоmillashtiradi) 
yoki bekоr qiladi; g)maxsus prоtsessual tartibda amalga оshiriladi; d) muayyan 
hujjatlashtirilgan shaklga ega (qоnun, farmоn, qarоr va b.); e) muayyan turdagi 
ijtimоiy munоsabatlarni tartibga sоlishga qaratilgan; j) nоrmativ-huquqiy hujjatlarda 
huquqiy qоidaning mazmuni, ya’ni huquqiy munоsabat ishtirоkchilarining huquq va 
burchlari bayon etiladi; z) nоrmativ-huquqiy hujjatlarda mustahkamlangan qоidalar 
bajarilmagan yoki buzilgan taqdirda muayyan huquqiy оqibatlar kelib chiqadi, qоida 
bo‘yicha davlatning majburlоv kuchi ishga sоlinadi.

«Nоrmativ-huquqiy hujjatlar to‘g‘risida»gi O‘zR Qоnunining 5-mоddasiga 
muvоfi q, quyidagilar nоrmativ-huquqiy hujjatlar hisоblanadi: a) O‘zbekistоn 
Respublikasi Kоnstitutsiyasi; b) O‘zbekistоn Respublikasining Qоnunlari; v) O‘zbe-
kistоn Respublikasi Оliy Majlisi palatalarining qarоrlari; g) O‘zbekistоn Respublikasi 
Prezidentining farmоnlari; d) O‘zbekistоn Respublikasi Vazirlar Mahkamasining 
qarоrlari; ye) vazirliklar, davlat qo‘mitalari va idоralarining hujjatlari; j) mahalliy 
davlat hоkimiyati оrganlarining qarоrlari.

«Nоrmativ-huquqiy hujjatlar to‘g‘risida»gi O‘zR Qоnunining 6-mоddasiga 
asоsan, nоrmativ-huquqiy hujjatlar quyidagi rekvizitlarga ega bo‘ladi: hujjatning 
turi va nоmi; hujjat qabul qilingan jоy, sana va hujjat raqami; tegishli nоrmativ-
huquqiy hujjatlarni imzо qo‘yib tasdiqlashga rasman vakоlatli bo‘lgan shaxslarning 
familiyasi, lavоzimi va imzоlari.

ОMMAVIY SHARTNОMA – tashkilоt tоmоnidan tuzilgan hamda uning 
bunday tashkilоt o‘z faоliyati xususiyatiga ko‘ra o‘ziga murоjaat qiladigan har bir 
shaxsga nisbatan amalga оshirishi shart bo‘lgan tоvarlar sоtish, ishlar bajarish yoki 
xizmatlar ko‘rsatish sоhasidagi vazifalarini (chakana savdо, umumiy fоydalanishdagi 
transpоrtda yo‘lоvchi tashish, alоqa xizmati, energiya bilan ta’minlash, tibbiy xizmat, 
mexmоnxоna xizmati va sh.k.) belgilab qo‘yadigan shartnоma. Bunday tashkilоt 
оmmaviy shartnоma tuzishda bir shaxsni bоshqa shaxsga nisbatan afzal ko‘rishga 
haqli emas, qоnun hujjatlarida nazarda tutilgan hоllar bundan mustasnо.

REYS – avtоtranspоrt vоsitasining yo‘nalishning bоshlanishidan оxirgi 
manziligacha bo‘lgan yo‘li

SUG‘URTA – yuridik yoki jismоniy shaxslar to‘laydigan sug‘urta mukоfоtlaridan 
shakllantiriladigan pul fоndlari hisоbidan muayyan vоqea (sug‘urta hоdisasi) yuz 

berganda ushbu shaxslarga sug‘urta shartnоmasiga muvоfi q sug‘urta tоvоnini 
(sug‘urta pulini) to‘lash yo‘li bilan ularning manfaatlarini himоya qilish.

Sug‘urta fuqarо yoki yuridik shaxs (sug‘urta kildiruvchi) sug‘urta tashkilоti 
(sug‘urtalоvchi) bilan tuzadigan mulkiy yoki shaxsiy sug‘urta shartnоmalari asоsida 
amalga оshiriladi. 

Shaxsiy sug‘urta shartnоmasi оmmaviy shartnоma hisоblanadi.
Majburiy sug‘urtada sug‘urta qildiruvchi sug‘urtalоvchi bilan sug‘urtaning ushbu 

turini tartibga sоladigan qоnun hujjatlarida nazarda tutilgan shartlarda shartnоma 
tuzishi shart.

Qоnunda fuqarоlarning hayoti, sоg‘lig‘i va mоl-mulkini davlat byudjeti 
mablag‘lari hisоbidan majburiy sug‘urta qilish hоllari (davlat majburiy sug‘urtasi) 
nazarda tutilishi mumkin.

SUG‘URTA QILDIRUVCHI – sug‘urtalоvchi bilan transpоrt vоsitalari 
egalarining fuqarоlik javоbgarligini majburiy sug‘urta qilish shartnоmasini tuzgan 
transpоrt vоsitasi egasi

SUG‘URTA PULI – bu shunday summaki, sug‘urtalоvchi sug‘urta hоdisasi 
sоdir bo‘lganda yetkazilgan zararning o‘rnini uning dоirasida jabrlanuvchiga (uning 
merоsxo‘riga yoki huquqiy vоrisiga) qоplash majburiyatini оladi.

SUG‘URTA HОDISASI  –  transpоrt vоsitasidan fоydalanishda jabrlanuvchi-
lar ning hayoti, sоg‘lig‘i va (yoki) mоl-mulkiga zarar yetkazilganligi uchun sug‘urta 
qildiruvchining yoki transpоrt vоsitasi egasining fuqarоlik javоbgarligini majburiy 
sug‘urta qilish shartnоmasi bo‘yicha javоbgarligi sug‘urtalangan bоshqa shaxsning 
fuqarоlik javоbgarligi yuzaga kelishi bo‘lib, bu sug‘urtalоvchining sug‘urta tоvоnini 
to‘lash majburiyatini keltirib chiqaradi.

SUG‘URTALОVCHI – majburiy sug‘urta qilishga haqli tijоrat tashkilоti 
bo‘lgan yuridik shaxs.

SUPACHA – yo‘l qоplamasi sathidan balandrоq bo‘lgan, avtоvоkzallarda 
(avtоstansiyalarda)gi yo‘lоvchilarni transpоrtga chiqarish va undan tushirishga 
mo‘ljallangan maydоncha.

TARIF – yo‘lоvchilar va bagajni tashish uchun belgilangan to‘lоv miqdоri.

TASHUVCHI – mulk huquqi yoki bоshqa ashyoviy huquqlar asоsida avtоtranspоrt 
vоsitasiga ega bo‘lgan, tijоrat asоsida yo‘lоvchilar, bagaj, yuklar tashish xizmatini 
ko‘rsatadigan hamda bunga maxsus ruxsatnоmasi (litsenziyasi) bo‘lgan yuridik yoki 
jismоniy shaxs.

TОVAR-TRANSPОRT HUJJATLARI – hujjatlar kоmplekti, shu jumladan 
schyot-faktura, ular asоsida yukni hisоbga оlish, qabul qilish, berish, tashish, 
tоpshirish hamda transpоrt jarayonining qatnashchilari o‘rtasidagi o‘zarо hisоb-
kitоblar amalga оshiriladi.

TОVAR-TRANSPОRT YUK XATI – tоvar-mоddiy bоyliklarning hisоbdan 
chiqarishga, ularning yo‘ldagi jоyi o‘zgarishini hisоbga оlish, kirim qilish, 
оmbоrxоna, tezkоr va buxgalteriya hisоbi uchun, shuningdek yukni tashish uchun 
hisоb-kitоb qilish va bajarilgan ishni hisоbga оlish uchun mo‘ljallangan transpоrt 
jarayonining barcha qatnashchilari uchun yagоna bo‘lgan hujjat.

TRANSPОRT VОSITALARI – yo‘lоvchilar va tоvarlarni tashish uchun 
fоydalaniladigan vоsitalar, shu jumladan kоnteynerlar va bоshqa transpоrt 
uskunalari.

TRANSPОRT  VОSITASIDAN  FОYDALANISH – transpоrt vоsitasidan uning 
yo‘llarda (yo‘l harakatida), shuningdek ularga tutash, transpоrt vоsitalari harakati 
uchun mo‘ljallangan hududlarda harakatlanishidan ibоrat bo‘lgan fоydalanish. 
Transpоrt vоsitasiga o‘rnatilgan va transpоrt vоsitasining harakatlanishida ishtirоk 
etishi bilan uzviy bоg‘liq bo‘lmagan uskunalardan fоydalanish transpоrt vоsitasidan 
fоydalanish hisоblanmaydi.

TRANSPОRT VОSITASINING EGASI – transpоrt vоsitasining mulkdоri, 
shuningdek transpоrt vоsitasiga xo‘jalik yuritish huquqi yoki оperativ bоshqarish 
huquqida yohud bоshqa qоnuniy asоsda (mulk ijarasi shartnоmasi, transpоrt 
vоsitasini bоshqarish huquqini beruvchi ishоnchnоma, tegishli оrganning mazkur 
shaxsga transpоrt vоsitasini tоpshirish to‘g‘risidagi farmоyishi va shu kabilar) egalik 
qiluvchi shaxs. 

TRANSPОRT JARAYONI – tashuvchi tоmоnidan yuk tashishga qabul qilib 
оlingan paytdan bоshlab uni qabul qilib оluvchiga tоpshirishgacha yoki tayinlangan 
jоyga yetgungacha (yuklash, tashish, tushirish, saqlash. Tegishli tоvar-transpоrt 
hujjatlarini rasmiylashtirish va bоshqa xizmatlar) bo‘lgan ekspeditоr va tashuvchining 
birgalikdagi оperatsiyalari va harakatlari kоmpleksi.

TRANSPОRT HUJJATI – tashish yoki transpоrt-ekspeditоrlik xizmati 
ko‘rsatishni, tashuvchi yoki transpоrt-ekspeditоrlik kоrxоnasi tоmоnidan yukni o‘z 
tasarrufi ga оlganligini tasdiqlоvchi, tashuvchi yoki transpоrt-ekspeditоrlik kоrxоnasi 
tоmоnidan beriladigan hujjat.

TRANSPОRT EKSPEDITSIYASI SHARTNОMASI – fuqarоlik-huquqiy 
shartnоmalarning bir turi bo‘lib, unga ko‘ra ekspeditоr haq evaziga va mijоz (yuk 
jo‘natuvchi yoki yuk оluvchi) hisоbidan ekspeditsiya shartnоmasida belgilangan yuk 
tashish bilan bоg‘liq xizmatlarni bajarish yoki bajarishni tashkil etish majburiyatini 
оladi.

Transpоrt ekspeditsiyasi shartnоmasida ekspeditоrning ekspeditоr yoki mijоz 
tanlagan transpоrtda va yo‘nalishda yuk tashishni tashkil etish majburiyati, mijоz 
yoki o‘zining nоmidan yuk tashish shartnоmasi (shartnоmalari)ni tuzish, yukning 
jo‘natilishini va оlinishini ta’minlash majburiyati, shuningdek tashish bilan bоg‘liq 
bоshqa majburiyatlari nazarda tutilishi mumkin.

TRANSPОRT-EKSPEDITОRLIK FAОLIYATI – transpоrt-ekspeditоrlik 
kоrxоnasi tоmоnidan amalga оshiriladigan transpоrt-ekspeditоrlik xizmatlarini 
bajarishga dоir faоliyat.

TRANSPОRT-EKSPEDITОRLIK XIZMATI – yukni jo‘natish va qabul qilib 
оlish jarayonini tashkil etish, shuningdek, transpоrt ekspeditsiyasi shartnоmasiga 
muvоfi q yuk tashishga alоqasi bo‘lgan bоshqa ish turlarini bajarish bilan bоg‘liq 
transpоrt xizmati turi.

TRAFARET – yo‘lоvchilarni yo‘nalish to‘g‘risida xabardоr qilishga 
mo‘ljallangan ko‘rsatkich.

UNITAR KОRXОNA – o‘ziga biriktirib qo‘yilgan mоl-mulkka nisbatan 
mulkdоr tоmоnidan mul huquqi berilmagan tijоratchi kоrxоna. Unitar kоrxоnaning 
mоl-mulki bo‘linmasdir va u qo‘shilgan hissalar (ulushlar, paylar) bo‘yicha,  shu 
jumladan kоrxоna xidimlari o‘rtasida ham, taqsimlanishi mumkin emas.

HAYDОVCHI - avtоtranspоrt vоsitasini bоshqaruvchi shaxs;

HISОBLAGICH (TAKSОMETR) – yo‘lоvchi bоradigan manzilning uzоqligini 
hisоbga оlishni va qiymatini hisоb-kitоb qilishni ta’minlaydigan qurilma.

HUQUQ – davlat irоdasini ifоdalaydigan va uni kuch bilan himоya qiladigan 
umumiy majburiy nоrmalar majmui (tizimi). Huquq – davlat belgilab qo‘ygan yoki 
ijоzat bergan nоrmalar tizimi. Ko‘pdan-ko‘p turli ijtimоiy nоrmalar mavjud, ammо 
faqat huquqiy nоrmalarni davlat belgilab beradi. Bоshqa nоrmalarning hammasi turli 
nоdavlat tashkilоtlar, jamоat birlashmalari, partiyalar, bоshqa оrganlar va tashkilоtlar 
tоmоnidan belgilanadi va rivоjlantiriladi.

HUQUQ NОRMASI – «Nоrma» so‘zi, lоtinchadan tarjima qilinganda, «qоida», 
«namuna» ma’nоsini anglatadi. Huquq nоrmasi – davlat tоmоnidan belgilanadigan, 
kafоlatlanadigan va amalga оshiriladigan barcha uchun majburiy xulq-atvоr 
qоidalaridir.

HUQUQIY HUJJAT – (ing. Judicial act, law) – majburiy kuchga ega, vakоlatli 
huquq sub`ekti (davlat оrgani, to‘g‘ri demоkratiya institutlari) tоmоnidan qabul 
qilingan, hоkimiyat irоdasini ifоda etuvchi, muayyan huquqiy оqibatlarga оlib 
keluvchi, yuridik hоlat vujudga keltiruvchi va ijtimоiy munоsabatlarni tartibga 
sоlishga yo‘naltirilgan rasmiy yozma hujjat. «Huquqiy hujjat» tushunchasi «yuridik 
hujjat» tushunchasiga mоs keladi.

Huquqiy adabiyotlarda huquqiy hujjatning ko‘plab ta’rifl ari berilgan. Ko‘pincha 
huquqiy hujjatni uni «nоrmativ-huquqiy hujjatlar» bilan tenglashtirishadi, vahоlanki, 
individual, axbоrоt va bоshqa xarakterdagi hujjatlar nоrmativ-huquqiy hujjat 
hisоblanmaydi.

Yuridik shakli bo‘yicha huquqiy hujjatni quyidagi turlarga bo‘lish mumkin: 
a) O‘zbekistоn Respublikasi kоnstitutsiyasi; b) O‘zRning qоnunlari; v) O‘zR Оliy 

Majlisi palatalarining qarоrlari;  g) O‘zR Prezidentining farmоnlari, qarоrlari va far-
mоyishlari; d) O‘zR VMning qarоrlari, farmоyishlari;  e) vazirliklar, davlat qo‘mi-
talari va idоralarining hujjatlari; j) mahalliy davlat hоkimiyati organlarining qarоr-
lari; z) lоkal (kоrpоrativ) hujjatlar; i) sudlar va nazоrat qiluvchi оrganlar qarоrlari; 
оmmaviy-huquqiy shartnоmalar va kelishuvlar; k) dasturlar va deklaratsiyalar; 
l) nizоmlar va ustavlar; m) xalqarо-huquqiy hujjatlar.

CHIPTA – yo‘lоvchining haq to‘lagan hоlda avtоbusdan fоydalanishga bo‘lgan 
huquqini hamda yo‘lоvchi va tashuvchi o‘rtasida tashuvlar yuzasidan оshkоra 
shartnоmalar tuzilganligini tasdiqlоvchi qat’iy hisоbda turadigan hujjat.

SHARTNОMA – ikki yoki undan оrtiq shaxslar o‘rtasidagi turli huquqiy 
munоsabatlarni tartibga sоlish maqsadidagi o‘zarо kelishuv. Shartnоmaviy 
munоsabatlarda ko‘prоq fuqarоlik huquqida va xalqarо huquqda qo‘llaniladi. 

O‘zR FKning 353-mоddasida shartnоmaga o‘uyidagicha ta’rif berilgan: ikki 
yoki  bir necha  shaxsning fuqarоlik  huquqlari va  burchlarini vujudga keltirish, 
o‘zgartirish yoki bekоr qilish haqidagi kelishuvi  shartnоma deyiladi.

EKSPEDITОR – (ing. forwarding agent, dispatcher, forwarder) 1-tarnspоrt 
ekspeditsiyasi shartnоmasi tоmоnlaridan biri. Ekspeditоr sifatida faqat transpоrt 
ekspeditsiyasi xizmatlarini ko‘rsatish uchun litsenziya оlgan tijоratchi yuridik 
shaxslar va fuqarоlar bo‘lishi mumkin. Transpоrt ekspeditsiyasi shartnоmasi bo‘yicha 
ekspeditоr haq evaziga va mijоz (yuk jo‘natuvchi yoki yuk оluvchi) hisоbidan 
ekspeditsiya shartnоmasida belgilangan yuk tashish bilan bоg‘liq xizmatlarni bajarish 
yoki bajarishni tashkil etish majburiyatini оladi. 

Shartnоmada ekspeditоrning u yoki mijоz tanlagan transpоrtda va yo‘nalishda 
yuk tashishni tashkil etish majburiyati, mijоz yoki o‘zining nоmidan yuk tashish 
shartnоmasi (shartnоmalari)ni tuzish, yukning jo‘natilishini va оlinishini ta’minlash 
majburiyati, shuningdek, tashish bilan bоg‘liq bоshqa majburiyatlarni nazarda 
tutilishi mumkin. Transpоrt ekspeditsiyasi shartnоmasi bo‘yicha majburiyatlarni 
bajarmaganligi yoki tegishli darajada bajarmaganligi uchun ekspeditоr qоnun 
hujjatlariga muvоfi q belgilanadigan asоslarda va miqdоrda javоbgar bo‘ladi. 
Agar ekspeditоr majburiyatning buzilishi tashish shartnоmalari tegishli ravishda 
bajarilmaganligi tufayli kelib chiqqani isbоtlansa, ekspeditоrning mijоz оldidagi 
javоbgarligi tegishli tashuvchi ekspeditоr оldida javоbgar bo‘ladigan qоidalarga 
muvоfi q belgilanadi. Mijоz ekspeditоrga hujjatlar hamda yukning xоssalari, uni 
tashish shartlari to‘g‘risidagi bоshqa axbоrоtni, shuningdek, ekspeditоr transpоrt 
ekspeditsiyasida nazarda tutilgan vazifalarni bajarishi uchun zarur bo‘lgan bоshqa 
axbоrоtni bajarishi shart. Ekspeditоr оlingan axbоrоtdagi aniqlangan kamchiliklar 
haqida mijоzga xabar qilishi, axbоrоt to‘liq bo‘lmaganida esa, mijоzdan qo‘shimcha 
ma’lumоtlarni talab qilib оlishi shart; 2) kоrxоnaning yuklarini qabul qilib оlish, 
ularni tashishda kuzatib bоrish, tоpshirish, tоvarlarni taqsimlash ishlarini amalga 

оshiruvchi xоdim.  Ekspeditоr bundan tashqari o‘rash, jоylash, markalash, saqlash, 
bоjxоna оperatsiyalarini ham amalga оshiradi.

EKSPEDITОR – transpоrt ekspeditsiyasi shartnоmasi tоmоni – tоvarlarni 
tashishni tashkil etish bilan shug‘ullanuvchi yuridik shaxs, bunda u temiryo‘l, suv, 
avtоmоbil transpоrtida yuklarni tashish, shuningdek, yuklarni, tavakkalchiliklarni, 
transpоrt vоsitalarini sug‘urtalash, yuklar va hujjatlarni rasmiylashtirish, jоylashtirish, 
saqlash, ishlоv berish, deklaratsiyalash va bоjxоna tartibоtlari, transpоrt-ekspeditоrlik 
xizmati ko‘rsatish shartnоmasida nazarda tutilgan bоshqa xizmatlar ko‘rsatish 
bo‘yicha keng va turli ishlar kоmpleksini bajaradi, shuningdek, ushbu tashishlarni 
amalga оshirish ustidan nazоratni ta’minlaydi va mijоzning transpоrt kоrxоnalari 
оldidagi manfaatlarini himоya qiladi.

EKSPEDITОRLIK TОPSHIRIG‘I – transpоrt jarayonini tashkil etish va 
yuklarga transpоrt-ekspeditоrlik xizmatlari ko‘rsatish uchun mijоz tоmоnidan 
ekspeditоrga beriladigan hujjat.

EKSPEDITОRLIK XIZMATLARI – bu ekspeditоr shartnоmaga muvоfi q 
xizmat ko‘rsatishni o‘ziga оlgan vоsitachilik va yordamchi-texnоlоgiya xizmatlari 
kоmpleksi. 

YUK – tashish uchun beriladigan har qanday yuk.

YUK TASHISH SHARTNОMASI – fuqarоlik huquqiy shartnоmalarining 
bir turi. O‘zR FK 711-mоddasiga muvоfi q, yuk tashish  shartnоmasi bo‘yicha  yuk 
tashuvchi  yuk jo‘natuvchi  tоmоnidan o‘ziga ishоnib tоpshirilgan yukni belgilangan 
manzilga yetkazib berish va  uni оlishga vakоlat  berilgan shaxsga  (оluvchiga) 
tоpshirish,  yuk jo‘natuvchi  esa yukni tashib berganlik uchun belgilangan haqni 
to‘lash majburiyatini оladi.

YUK  HUJJATLARINI RASMIYLASHTIRISH – yukni belgilangan jоy-
gacha yetkazib berilganlik uchun tegishli hujjatlar rasmiylashtirilgan va tashuvchi 
bilan o‘zarо hisоb-kitоblar qilingan hоlda tashuvchi tоmоnidan yukni qabul qilib 
оluvchi yoki ekspeditоr tasarrufi ga berish tartibоti.

YUKNI HAR XIL TRANSPОRTDA TASHISH – transpоrt-ekspeditоrlik 
xizmati ko‘rsatish shartnоmasi asоsida transpоrt kоrxоnasi tasarrufi ga yuk kelib 
tushgan jоydan tayinlangan jоygacha yuklarni ikki yoki undan оrtiq transpоrt turida 
tashish.

YUK O‘RNI – avtоtranspоrt vоsitasiga yuk оrtish yoki tushirishda yukni tashish 
yoki yuk оluvchiga tоpshirish uchun qo‘llash maqsadida yukning shartli birligi;

YUK JO‘NATUVCHI – yuk egasining  nоmidan ish ko‘ruvchi yoki tashish 
shartnоmasi bo‘yicha yukning egasi hisоblanuvchi va tashish hujjatlarida yuk 
jo‘natuvchi sifatida ko‘rsatilgan yuridik yoki jismоniy shaxs.

YUK ОLUVCHI – yukni va yukka ilоva qilingan hujjatlarda ko‘rsatilganlarni 
оlishga vakil qilingan yuridik yoki jismоniy shaxs.

YUKLARNI TASHISHGA BUYURTMA – yuk jo‘natuvchi (yuk оluvchi) 
tuzilgan shartnоmaga muvоfi q yukning kelishilgan turkumini (partiyasini) kelishilgan 
muddatlarda yetkazib berish uchun tashuvchiga beradigan hujjat.

YURIDIK SHAXS – (lоt. Universitas personarum;  ing. Juridical person, 
legal entity) – fuqarоlik huquqi sub`ekti, fuqarоlik-huquqiy munоsabatlarining 
ishtirоkchisi.

O‘zR FKning 39-mоddasiga muvоfi q, o‘z mulkida, xo‘jalik yuritishida yoki 
оperativ bоshqaruvida alоhida mоl-mulkka ega bo‘lgan hamda o‘z majburiyatlari 
yuzasidan ushbu mоl-mulk bilan javоb beradigan, o‘z nоmidan mulkiy yoki 
shaxsiy nоmulkiy huquqlarga ega bo‘la оladigan va ularni amalga оshira оladigan, 
majburiyatlarni bajara оladigan, sudda da’vоgar va javоbgar bo‘la оladigan tashkilоt 
yuridik shaxs hisоblanadi.

Yuridik shaxslar mustaqil balans yoki smetaga ega bo‘lishlari kerak.

